
Совет Иттифоқи Коммунистик 
партиясининг XXVI! съездига багиш-< 
лайман.

Автор

Биринчи боб

Қўрғонтепа райкомининг биринчи секретари Қарнм 
Узоқов бюро мажлисини ёпиқ деб эълон қилди-да, рў- 
парасига — эшик тепасида осилиб турган девор соатн- 
га қаради: чораккам саккиз.“Қундуз соат учда бошлан- 
ган ва уч соатга мулжалланган мажлис чораккам беш 
соат давом этибди. Гарчи кенггина узун хонанинг бокқа 
қараган иккала деразасига ўрнатнлган «Боку» конди- 
ционерлари тинимсиз ишлаб турган бўлса ҳам, Узоҳов- 
нинг назарида улар хонага совуқ ҳаво ўрнига иссиқ 
ҳаво пуркаётгандек эди. Балки, одамлар кўплигидан, 
биттагнна қисқа танаффус билан шунча узоқ чўзилган 
мажлис обдан ҳоритганлигидан шундай туюлаётгандир.

Бюро аъзолари, районнинг масъул ходимлари, кол- 
хоз ва совхоз раҳбарлари бирим-кетин хайрлашиб, хо- 
надан чиқиб кета бошладилар.

Узоқов Фрунзе номли колхоз раиси Афзалов билан 
қўл бериб хайрлашар экан:

— Норхўжа Афзалович, бугун кўрилган масала 
бўйича правление йиғилишини эртага соат олтига ча- 
қиринг! — деб тайинладн. — Мен ҳам етиб боришга 
Ҳаракат қиламан.

— Маъқул, Қарим ака! — Афзаловнинг қизғиш сеп- 
киллари билиниб турган сергўшт лўппи юзида мамиун- 
лиқ барқ урди. — Кутамиз!

Афзалов хонадан чиқиб кетгач, Узоқов аввал бирин- 
чи, кенин иккинчи дераза ёнига бориб, кондиционерлар- 
ни ўчирди-да, дераза тавақаларини кенг очиб юборди.

Кеч кира бошлаган, қуёш боғ зтагидаги чинорлар 
орқасига яширинган бўлса хам ҳали салқин тушиб ул- 
гурмаган, дарахтзорга қамалган дим ҳаво кўгарилиб 
кетмаган эди. Шундоқ бўлса ҳам боғни кесиб ўтган 
арнқда шарқнраб оқаётган сув нағмаси, қалин шох- 
ларкн макон Э1 ган қушларнинг чуғурлаши, гуп этиб 
димоққа урилгаи гуллар хуш бўпи чарчоқликдан асаб- 
ларн бўшашган Узоқовнинг вужудига тетиклик бағиш- 
лади.

Унинг иссиқ ва дармонсизлик таъсиридан ёшлана 
бошлаган кўзлари сўлим боғнинг зумрад жамолида 
бўлса ҳам, хаёлн одамлардан бўшаб қолган хонада, 
узун стол юқорисида ёлғиз ўтирган Ҳабиба Камолова- 
да — одамни ҳапратлантнрадпган даражада ўта бар- 
дошли, ёш бўлншига қарамай, тадбиркор ва саломатли 
жувон-да. Уникг район партия комитетига иккннчи 
секретарь қилиб сайланганига бир йил ҳам бўлгани 
йўқ. Илгари бу вазифада ишлаган Василий Алексеевич 
Владимиров «Андижонгидрострой» партия комитетига 
секретарь қилиб юборилгандан кейин область партия 
комитети унинг ўрнига Камоловани тавсия этди. Асли 
Қўрғонтепанинг Хонобод қишлоғидан бўлган бу тиниб- 
тинчимас, ишда доим ташаббускор жувонни район ком- 
мунистлари яхши билганликлари учун унга конферен- 
цияда якдил овоз бердплар.

Ҳар бир кишининг ўзига хос феъли бўлади. Узоқов- 
нинг ҳам феъли бор. Ёши элликка яқинлашиб қолган, 
заҳматкашлиги, ҳалоллиги, одамларга меҳрибонлиги 
билан танилган бу раҳбарнннг ўзига хос томони бир 
сўзлиги ва қатъиятлилигидир. Баъзилар: «Ҳеч ким 
унинг қўлига тушмасии», дейишганининг тагида жон 
бор. Унинг меҳри юмшоқ бўлгани билан қаҳрн қаттиқ.

Камолова ёш бўлса ҳам, турмушнинг аччиқ-чучугини 
бир қадар татиб кўргани сабабли Узоқовнинг «қўлига 
тушгани»дан чўчимади, аксинча қувонди: бундай қат- 
тиқўл ва фидойи раҳбарларнинг тарбиясини кўрган ёш- 
лар яхши чиниқадилар, тез камолга етадилар. Ҳабиба 
янги раҳбарининг хатти-ҳаракатига синчков нигоҳ би- 
лан боқиб ва сўзларига эътибор-ла қулоқ солиб, тез 
орада унинг ишончини қозонди. Чунончн, Узоқов гоҳ-

гоҳида ҳамма ишни Камоловага топшириб, команди- 
ровкаларга бемалол кетадиган бўлиб ҳолди. Утган 
ойда эса, меҳнат отпускасини олиб, даволанишга хотир- 
жам бориб келди.

Шундай бўлса ҳам, Ҳабиба ҳамон ҳушёр. Узоқов- 
нинг кутилмаганда унинг кабинетига кириб келиб ёки 
уйига бевақт телефон қилиб иш топширадиган одати 
борки, бундай пайтларда Қамолова ўзини жуда сезгир 
тутади.

Узоқовнинг яна бир одати бор: бюро мажлиси, ёки 
бирор йиғилиш тугагач, у албатта, ўзи ёлғиз қолнб, 
ўтказилган муҳокамани, қабул қилинган қарорни яна 
бир бошдан ўйлаб чиқади ва мабодо, биронта нуқсон 
топса, буни дарҳол тузатиш учун биринчи ёрдамчиси 
ва маслаҳатчиси Камоловани қидириб қоладн. Шу са- 
бабдан ҳам Ҳабиба бундай йиғинлардан кейин дарҳол 
кетиб қолмасликни, Узоқов то ўйини ўйлаб олгунча 
бир чеккада ўз иши билан машғул бўлганча кутнб 
туришни одат қилиб олди.

Ҳозир ҳам мажлис тугаган бўлишига қарамай, у ўз 
ўрнида — дермантин қопланган янги юмшоқ стулда 
ўтирганча бугунги қарор лойиҳасига мажлис аҳли ки- 
ритган ўзгаришларни қайд этиб ўтирибди.

Ниҳоят, Узоқов ўйини ўйлаб бўлди шекилли, Камо- 
ловага ўгирилиб қаради. У соф ҳаводан тўйиб-тўйиб 
нафас олгани учун бўлса керак, чеҳраси анча ёришган, 
боягина ёшланиб турган кўзлари тиниқлашган эди. 
Юпқа кулранг матодан тикилган костюми, оппоқ кўй- 
лаги ва одми галстуги ўзига ярашган: чап кўкрагида 
депутатлик нишони билан қаҳрамонлик Олтин юлдузи 
чақнаб турибди. У депутатлик нишонини ҳар доим га- 
қиб юрса ҳам, Олтин юлдузини фақат байрамлардаги- 
на тақарди; бугун бюро мажлисига тақиб келганлиги 
ҳам бежиз эмас, ахир, аждод-аждодлар орзу қилган 
улуғ кун етиб келди: энди Қорадарё тепасида, Кампир- 
равот дарасида улкан сув иншоотининг қурилиши бош- 
ланади. Бюрода ҳам худдн шу масала муҳокама қи- 
линди.

— Эртага Хонободга боришим шарт, — деди Узо- 
қов Камолованинг қаршисида тик турганча. — Колхоз 
правленнесининг мажлисига оқсоқолларни ҳам чақира- 
миз. Хўжаликнинг иқтисодий кўрсаткичлари пасайиб 
кетяптп, олдини олмасак бўлмайди.

Камолова қарор лойиҳасидан бошини кўтариб, Узо- 
қовнинг сал чўзиқроқ қорамағиз юзига, қатънят чақ- 
наб турган қуралай кўзларига ннмбоқнш қилди.

— Сизнинг ҳам борганингиз маъқул, — Узоқов сў- 
зида давом этди — Афзалов билан йўлдошевани ке- 
лиштириб қўймасак бўлмайдй.

— Яна нима гап бўлди? — Камолова қизиқиб 
сўради.

— Опа ҳам тинчимаяпти, — Узоқов девордагн со-
атга қаради. Унинг қарашини кутиб тургандан соат 
ҳам занг ура бошлади. ’

— Сеҳргарсиз, Карим Узоқовйч! — Камолова беих- 
тиёр кулиб юбордн.

— Опа эрталаб телефон қилган эди,— Узоқов жид- 
дий бир қиёфада гапирди. — Соат саккизда учрашиш- 
ни ваъда қилувдим. Кутиб тургандир.

Узоқов шундай дедн-да, кабинет эшигини очиб, қа- 
булхонага мўралади ва:

— Киринг! Кираверннг, опа! — деб, қабулхонада 
кутиб ўтирган аёлни кабипетга таклиф қилди.

Тахминан қирқ беш ёшлар чамасидаги, оппоқ юзига 
ҳали ажин тушмаган, йирик шаҳло кўзлари ғамгин бо- 
қиб турган барваста бир аёл:

—? Ассалому алайкум, ўртоқ Узоқов! — деб қўлла- 
рнни таъзимга қовуштирганча кабинетга лопиллаб ки- 
риб келди. -

Бу аёл Хонободдаги Маяковский номли 2-мактаб- 
нинг собиқ директори, бутун водийга донғи кетган маш- 
ҳур мироббоши марҳум йўлдош отанинг қизи Барно 
Йўлдошева бўлиб, Ҳабиба шу мактабда ўқиганлиги 
учун уни яхши танир, севган фани — география бўйича 
шахсан опанинг ўзидан таълим олганлиги учун уни 
алоҳида самимий меҳр билан севар эди.

Ҳабиба дарҳол ўрнидан туриб, опанинг истиқболига 
тез юриб борди ва у билан қучоқлашиб кўриша кетди:

— Яхши юрибсизми, опажон? Кечирасиз, анчадан 
буён бориб кўролмадим...

— Муваффақиятларингизни эшитиб, қувониб юра- 
ман, — деди опа илгари сенсирайдиган шогирдиии энди 
сизлаб. — Ишингиз кўп-да, бўлмаса бормасмидингиз!

йўлдошева Узоқов билан қўл бериб кўришди ва у 
кўрсатган жойга — Камолованинг ёнига ўтираркан:

— Кечирасиз, ўртоқ Узоқов, ишингиз кўплигнни би-

ла туриб вақтингизни оляпман,— деб узр сўради.
— Қани, бошланг! — Узоқов опанинг рўпарасига 

ўтириб, унга синчков тикилди. — Суҳбатимизда ўртоқ 
Камолова ҳатнашсалар, қарши эмасмисиз?

. — Аксинча, — опа Ҳабибага кулиб қараб қўйди. — 
Айни муддао! Камолова ўз қишлоғимиздан, ўз макта- 
бимизда ўқиган, мактаб комсомол комитетининг секре- 
тари бўлиб ишлаган.

—Ундай бўлса, бошланг! — Узоқов опаии шошир- 
ди. — Нима гап, ўзи тинчликми?

— Тинчлигимиз бузилди, — опа енгилгина хўрсин- 
ди-да, азбаройи ҳаяжонланганидан товуши титраб га- 
пнрди. — Пигирма йиллик коммунистман, ҳар бир сў- 
зим учун виждонан жавоб бераман. Мен Афзаловнинг 
нотўғри хатти-ҳаракатлари ҳақида район маорифи раҳ- 
барларини бир неча марта огоҳлантирдим, лекин ҳеч 
қандай натижа чиқмади; мени ёмонга чиқариб, унинг 
ёнини олаверишди. Мен ўз аризамга кўра мактаб ди- 
ректорлигидан бўшаб, оддий ўқитувчи бўлиб қолдим. 
Маориф Афзаловнинг тавсияси билан унинг қайнсинг- 
лиси Зебо Қодировани менинг ўрнимга тайинлади. Ле- 
кин сиз, ўртоқ Узоқов, мени яна ўз вазифасини сўраб 
келибди, деб ўйламанг. Мен шундай юзаки қараганда 
кичик бир ҳодиса бўлиб кўринган, аммо оқибати катта 
можаро билан тугаши мумкин бўлган бир масала би- 
лан келдим.

— Хўш? — Узоқов мийигида кулимсиради. — Бу 
ҳам Афзаловга алоқадор масала бўлса керак?

— Ҳа, бу масала ҳам Афзаловга алоқадор! — Опа 
зарда билан чертиб гапирди,— Дфзаловнинг ўғли Ан* 
вар Афзалов ҳақида...

— Қани-қани, — Узоқов қизиқиб сўради,—бир чек- 
кадан батафсил сўзланг-чи!

— Бу йил мактабимизни икки группа ўқувчилар та- 
момлайдилар, — Узоқовнинг далдасидан ўзини анча 
босиб олган опа воқеани батафсил баён қилишга ки- 
ришди. — Ҳозир битирув имтиҳонлари кетяпти. Шу 
икки группанинг бирида аълочи қизимиз Дилбар Зуфа- 
рова, иккинчисида раиснинг ўғли — ўртамиёна ўқий- 
диган Анвар Афзалов бор. Шу кунларда биз ўқитувчи* 
ларни таажжублантирадиган ҳодисалар бўляпти. Имти- 
Ҳон кемиссияси аълочи қизимизға «тўрт» баҳолар қўй- 
япти, раиснинг ўғли.эоа, фақат «беш» баҳолар оляпти.

— 'Гаажжуб... Ҳеч нарса тушунмадим, — Узоқов Ка- 
моловага қаради. — Сиз нима дейсиз?

— Мен Дилбарни ҳам, Анварни ҳам танийман. Ик- 
кови ҳам ҳавас қилса бўладиган ёшларнмиздан, — де- 
ди Камолова сокин бир товуш билан. — Айниқса, Дил- 
бар жуда кўп китоб ўқиндн. Бунинг устига, икковининг 
ўртасида муҳаббат пайдо бўлган деб эшитаман. Нор- 
хўжа Афзаловичнннг айтишича, ёшлар мактабни та- 
момлашгач, тўй ҳилнш орзусида эмиш...

Камолованинг сўзлари Узоқовнинг ташвишинн бир 
қадар пасайтирган бўлса ҳам, опанинг аламига ўт ёқди:

— Муҳаббат?! Агар муҳаббат шунақа бўлса, 
унинг бўлмагани яхшироқ!— Опа изтироб билан сўз- 
лади. — Агар Анвар Дилбарни севса, унинг юқорн ба- 
ҳоларини тортиб олармиди?!

— Опажон! — Қамолованинг чиройли юзи жиддий- 
лашиб, шаҳло кўзларн совуқ йилтиллади. — Сиз жаҳл 
устида ошнриб гапиряпсиз. Агар Дилбар аълочи бўлса, 
Анвар ҳам ундан қолмаслик учун курашаётгандир. 
Икковининг ҳам институтга кирмоқчи эканини мен ях- 
ши биламан. Ахир, бир қишлоқда ён қўшни бўламиз-ку!

Узоқов Камолованннг сўзидаги мантиқдан қониқиб, 
унга мамнун қараб қўйди. Аммо Камолованинг сўзлари 
йўлдошевага заррача таъсир қилмади ва у ўз фикрини 
исботлаш учун далил келтирди:

— Чунончи, мен ўзим ўқитадиган география фани... 
Дилбар бу фандан ҳар доим «беш» баҳо олиб келган. 
Аммо, битириш имтиҳонида комиссия унга «тўрт» 
қўйди.

— Тўхтанг, тўхтанг! — Узоқовнинг миясида бир 
фикр чақнади. — Ахнр, имтиҳонни ўзингиз олган- 
сиз-ку?

— Ҳа, ўзнм олдим ва Дилбарга «беш» баҳо қўйдим. 
Лекин Зебо Қодирова бошлиқ комиссня унга «тўрт» 
қўйдн. Шунингдек, мен Анварга «уч» баҳо қўйдим, 
аммо комиссия қарорига «беш» баҳо ёзилди, — опа 
шундай деди-да, қатъият билан сўради: — Эпдн уқдин- 
гизми, ўртоқ Узоқов?

— Уқмадим... — Узоқов Пўлдошевага синчков ти- 
килди. — Мақсад... Мақсад нима? Шу саволга жавоб 
тополмаяпман.

— Жавоби аниқ! — Опа ўтирган ерида бир силки- 
ниб қўйди. — Маориф ажратган битта олтин медалнн

Афзалов ўғлша олиб бермоқчи, шу билан унннг инсти- 
тутга киришини осонлаштирмоқчи.

— Бу даъвойингизда мантиқ йўқ, — Узоқов истеҳ- 
золи жилмайиб қўйди.— Афзалов ўғлини Дилбарга 
уйлаб қўймоқчи бўлса, икковининг бир ерда яшаши, 
бирга ўқиши ва бирга ишлаши учун ҳаракат қилади. 
Инсоф билан айтинг-чи, опа, ўз болаларидан биринп 
юқори, иккинчисини паст қўйишдан отанинг нима ман- 
фаати бўлиши мумкин?

Узоқовнинг сўзларидаги мантиқ Иўлдошевани бир 
нафас ўйлатиб қўйди: дарҳақиқат, Афзалов ўзи қур- 
моқчи бўлган иморатнинг пойдеворини нега энди вай- 
рон этсин?

Лекин, опанинг Афзалов раислик қилаётган колхоз- 
да ва унинг қариндоши Қодирова раҳбар бўлган мак- 
табда рўй бераётган воқеаларни ўз кўзи билан кўриб 
турганлиги, айниқса, уларнинг ўзбошимча ҳаракатла- 
ридан хабардорлиги уни райком раҳбарларига ҳақиқат 
юзидаги пардани сал бўлса-да очишга мажбур қилди.

— Мен бари бир ўз фикримда қоламан, — деди у 
ҳеч иккиланмай. — Иш шу тариқа бораверса, мактабни 
Анвар олтин медаль билан, Дилбар медалсиз битира- 
ди. Икковлари ҳам институтга кириш учун Тошкентга 
борадилар. Дилбар ҳамма имтиҳонларни «беш»га тош 
шириб, институтга қабул қилинади. Бироқ, Анвар асо- 
сий фан бўйича ягона имтиҳондан ҳам ўтолмайди. 
Шунда Афзалов яна югуриб-елади. Балки, ўғлини ин- 
ститутга киритишга ҳам муваффақ бўлади. Лекин, 
Дилбар — меҳнатда чиниққан, турмушнинг қора нони- 
ни еб катта бўлган ақлли қиз. У содир бўлаётган во- 
қеаларни, Афзаловнинг адолатсизлигини кўриб турибдш 
Муҳаббат... Уртоқ Қамолова, икки ёш ўртасидаги сиз 
айтган муҳаббат гули бевақт сўлмасмикан?.. Бу — ма- 
саланинг бир томони. — Йўлдошева фнкринп шу ерга- 
ча баён қилиб келгач, нохуш бир энтикди-да, қошлари 
чимирилиб, сўзида давом этди: — Масаланинг иккинчи 
томони биринчисидан ҳам жиддийроқ. Фараз қилайлик 
институт имтиҳон комиссняси аъзоларидан бпронтаси: 
«Хўш, олтин медаль эгаси нечун асосий фан бўйича 
имтиҳонда оддий саволларга ҳам жавоб беролмади?»— 
Деб қизиқиб қолса ва Анвар Афзаловнинг медални 
олиш тарихи ўрганиб чиқилсин, деб таклиф киритса... 
Хўш, унда нима бўлади?

Коммунист педагогнинг бу сўзлари Узоқовии анча 
ўйлатиб қўйди.

— Нима қнламиз? — деди у Камоловага савол на- 
зари билан тикилиб. — Е, опа лофчи бўлиб кетибдилар, 
ё биз маориф ишлари бплан яхши шуғулланмай қўп- 
ганмиз.

— Эҳтимол, — Камолова Узоқовнинг фикрига қў- 
шйлди. — Кьйинги сўзингизда жон бор. Чунончн, мен 
райкомда ишлай бошлаганимдан буён биронта мактаб- 
га борганим йўқ. Дон, чорва, пахта, пилла, қурилиш --  
булар ҳаммаси жуда муҳим. Аммо, бу ишларнинг ҳам- 
масини одамлар бажаришини ҳисобга олсак, ана шу 
одамларни тарбиялаш ҳаётнинг ҳамма масалалари ичи- 
да энг муҳими эканига иқрор бўламиз. Мен, Карим 
Узоқович, опанинг сўзларини эшитгандан кейин унинг 
райкомга арз билан келишини ўринли деб ўйлаб қол- 
дим. Масаланинг катта-кичиклигидан қатъи назар, опа 
бизни огоҳлантиряпти, ҳушёрликка чақиряптн. Снздан 
илтимос қиламан: менга рухсат беринг, эртагаёқ Хоно- 
бодга бориб, мактаб ишлари билан шуғулланай!

— Айни муддао! — Узоқов ўрнидан туриб, шу би- 
лан суҳбат тугаганлигини билдирди. Лекин, йўлдоше- 
ва билан қўл бернб хайрлашар экан: — Мироббоши 
дадангизнинг орзулари амалга ошадиган бўлди, — де- 
ди. Кампирравот сув омбори қурнлншпни яқинда бош- 
лаймиз. Эртага Фрунзе номлн колхозда йиғиламиз. Сиз 
ҳам борсангиз ёмон бўлмайди, опа!

— Албатта, бсраман, — Иўлдошева Узоқовга қўл 
бериб, Камоловага бағрини очиб, елка силашиб хайр- 
лашди. — Эрталаб мактабда кутамиз, Ҳабиба Камо- 
ловна!

— Албатта бораман.
Камолсва опанн эшиккача кузатиб қўйгач, яна дера- 

за олдпга бориб тик турганча боққа тикилган Узоқов- 
нинг яқпнига келди-да, ҳар кунги одати бўйича:

— Уйга кетсам майлими, Карим Узоқович? — деб 
сўради.

— Сизга рухсат,— Узоқов унга ўгирилиб қаради,— 
Фақат илтимос, ма.ктаб ҳаётининг кундалик ишлари, 
жумладан, имтиҳонларнинг боришини ўрганиш билан 
бирга, умуман, унинг моддий-техника базасини мустаҳ- 
камлаш масаласи юзасидан бюрога материал , тай- 
ёрланг.

— Яхши. — Камолова хонадан чиқиб кета туриб, 
Узоқовга: — эртага колхозда учрашамиз, — дсди.

У чиқиб кетгач, Узоқов дераза олдпда турганча ту- 
риб қолди. Соат кеч тўққиздан ошган, қуёш аллақачон 
ғарб уфқнда кўздан ғойиб бўлиб, қоронги туша бошла- 
ган бўлса ҳам, боғ қучоғида ғилт этган шамол йўқ| 
мевасининг кўплигидан шохлари ергача осилган дарахт- 
лар сукунат ҳукмида мудрайди.

Кўпчилнх раҳбарлар кабн, Узоқов ҳам зарур бўл- 
ганда узундан узоқ мажлислар ўтказишга, бир неча 
масалани бир йўла муҳокама қилишга кадрлар тақди- 
рини аниқ далиллар асосида, ҳеч иккиланмай, ё ижо- 
бий, ё салбий ҳал қилиб юборишга одатланган. Унинг 
ақли, асаби, иродаси тинимсиз иш, муттасил баҳслар- 
да чиниққан, хуллас ҳаёт деб аталган ғадир-будир 
йўлда тўхтовсиз юравериб, обдан пишган. Лекин, бугун 
Йўлдошева кўтариб келган масала кўпни кўрган, кат- 
та ташкилотларни ҳам, жуда кўп одамларни ҳам бош- 
қара биладиган Узоқов учун киқ^к бир арз, жузъий бир 
масала бўлса ҳам, уни ўйлатиб, анча ташвишлантирди.

Ҳа, бу чиндан ҳам жузъий масала. Бироқ, фақат 
бир жиҳатдангина жузъий. Бир мактабда, унинг бити- 
рувчи группасида икки ўқувчидан бирига юқорироқ, ик- 
кинчисига пастроқ баҳо қўйилибди.

Аммо, бу масаланинг иккинчи жиҳати — маънавий, 
ижтимоий жиҳати бор. Тажрибали педагог, коммунист 
Йўлдошева масаланинг ана шу иккинчи жиҳатини ўрта- 
га қўйяпти.

«Ҳа, опа ижтимоий адолат масаласига эътибор бе- 
ряпти, — бир неча дақиқа ўйга толгач, ўз-ўзича иқрор 
бўлди Узоқов. — Модомики, бизнинг жамиятимиз инсо- 
ний адолат асосига қурилган жамият экан, бу йўлдаги 
ҳар қандай оғишларга қарши ўт очмоқ керак».

Дафъатан Узоқовнинг кўз олдида серсепкил кенг 
оппоқ юзи кулиб турадиган Афзалов жонландн. На- 
ҳотки, Узоқовнинг тенгдоши, бундан йигирма йил ав- 
вал Тошкент Қишлоқ хўжалик институтини бирга би- 
тиришган, шунча вақтдан буён колхозга раислик қилиб 
келаётган Норхўжа ўз манфаати, яъни ўғлини инсти- 
тутга киритиш, бўлғуси келинидан уни юқорироқ қўйиш 
учун ўз қайнсинглисини ишга солиб, одалатсизликка 
йўл қўяётган бўлса?

Узоқов кейинги уч йил ичида Афзаловнинг ишидав

анчагина нуқсон топди, уни неча марталаб огоҳлантир- 
ди, лекин колхоз иқтисоди нечундир ўнгланмай, хўн<а- 
ликнинг гоҳ у, гоҳ бу соҳаси оқсаб келяпти. Афзалоп- 
нинг ўзи эса йигнрма йил аввал қандай бўлса ҳознр 
ҳам шундай: ўта ишчан, донм далада, мажлисларда 
фаол, хушмуомала, меҳмондўст...

Йўлдошева Афзаловнн мансабпарастлик, маккор- 
лик, худбинликда айблади, шахсий манфаати йўлида 
ҳар қандай тубанликка боргувчи шахс сифатида таъ- 
рифлади.

«Бир замонлар келиб, дунёда ҳамма нарса аниқ- 
равшан бўлса ҳам, фақат бир нарса — инсон гараги, 
ундаги сир-асрорлар муаммолигича қолаверса ке- 
рак!»

Узоқов ўйлаб-ўйлаб, шундай фикрга келди ва эрта- 
га Камолова мактабга бориб келгач, у билан бафуржа 
суҳбатлашиб, шундан кейингина коммунист Иўлдоше- 
вага жавоб қилишга қарор берди.

Иккинчи боб

Камолова ҳовлисига кириб келганда мевалари қип- 
қизил 'ранг ола бошлаган олма дарахти ёнига, ариқ 
бўйига ўрнатилган чорпоя сўрида эри Комилжон Хоно- 
боддан келган меҳмон, юртда «мироб домла» деб та- 
нилган кекса ўқитувчи Илҳом Зуфаров билан суҳбат- 
лашиб ўтирар, беш ёшлик ўғли Ботиржон катталар 
суҳбатига эътибор билан қулоқ солар, икки яшар қиз- 
часи Нодира эса, дадасининг тиззасида пишиллаб ух- 
лаб ётар эди.

Ҳабиба сўрига яқинлашиб, чивин келмаслиги учун 
чироқни ёқмай, қизчани уйғотиб юбормаслик учун аста- 
гина сўзлашаётган эркаклар билан саломлашди ва 
ҳовли этагидаги бостирма таги — ошхонада ош дам- 
лаётган қизга кўзи тушиб, юраги орқага тортиб кетди. 
Бу қиз девор-дармиён қўшни бинокор ншчилар — қир- 
ғиз Сулув опа билан ўзбек Марасул акаларнинг қизи, 
ўнинчи синф ўқувчиси Жаннатой энди ўн еттига тўлган 
бўлса ҳам, бўйи баланд, нозик қадди ниҳолдай, оппоқ 
юзи қаймоқдай, қисиқ хумор кўзлари балоғатга ета 
бошлаганидан далолат бериб турибди. Айниқса, ўчоқ 
тўла қип-қизил қўр шулъасида қизнинг сеҳрли хусни

эртаклардаги маликалар жамолидай шундоққина кўзга 
ташланиб, кўзни тиндирар даражада беқиёс эди.

Гарчи Ҳабиба Жаннатдан ҳам, унинг ота-онасидан 
ҳам ўз уйидан, болаларидан хабар олиб туришни илти- 
мос ҳилган, Жаннат шу кунгача бу хонадонга ўн мар- 
талаб кирган, доим кўмаклашиб юрган бўлса ҳам, қиз- 
нинг бу ҳадар етилиб ҳолганига эътибор бермаганига 
ўз-ўзидан таажжубланди-да, мироб домлага:

— Мен ҳозир...—■ деб ўчоқбоши томонга йўл олди.
Оппоҳ юзи олов тафтидан лоладай ҳизарган Жан-

натга ҳаваси келиб, Ҳабиба ҳиздан сўради:
— Ош дамлаяпсизми?
— Ҳа, Комил ака ош буюрдилар.
Ҳабиба Жаннатни зимдан кузатар экан, унинг орҳа- 

енни буткул ҳоплаган, майда ўрилган, оҳ шоҳи ҳўйла- 
ги рангида тимҳоралиги билан ажралнб турган сочига 
ҳасад билан боҳди. Бир ваҳтлар унинг ўз сочи ҳам шу- 
наҳа эди: оҳ, у ёшлик, у ажиб онлар!..

— Яхши... Яхши... — Ҳабиба яна беихтиёр қизга 
тикилди-да, шубҳаланиб сўрадш — Қачон чиҳиб 
эдингнз?

— Икки соатча бўлди... — Қизчанинг дили Ҳабиба- 
нинг ёвҳарашидан ларзага келиб, беихтиёр сўради: — 
Нимайди?.. Энди чнҳмайми?

■— йўҳ, нега энди?.. — Ҳабиба ҳизнинг ранжигани- 
ни фахмлаб, ясамароҳ жилмайганча уҳтирди: — Чиқиб 
туринг... Албатта, чиҳиб туринг! Ошингиз ширин бўла- 
дн, ўзингиз ҳам ширинсиз!

У ҳиздан кўзини олиб ҳочнб, ор1б*сига бурилди ва 
сўрининг ёнига келиб, кўрпача четига омонатгина ўтир- 
ди-да:

— Келннг, мироб домла, хуш кўрдик! — деб муло- 
замат ҳилдн. — Қандай шамол учирди?

— Ҳаёт шамоли! — Зуфаров маъноли жилмайиб, 
ҳисҳа ва анча тўмтоқ жавоб берди.

— Домла мени ишга таклиф ҳилиб келибдилар, — 
Комилжон домланинг умумий фикрига аниҳлик кирит- 
моҳчи бўлди. — Домла «Андижонгидрострой» ҳузурида 
«Усталар мактабн» очмоқчилар. Биз каби турли касб 
эгалари — олий маълумотли мутахасснслар ўз ишпмиз- 
дан ажралмаган ҳолда, ўриндошлик йўли билан янги 
мактабда дарс беришимиз керак эмиш.

— Бу жуда яхши ташаббус, — Ҳабиба мироб дом-

лага мароцланиб тикилди.— Лекин, домла, ўз макта- 
бингиздаги ишингиз нима бўлди?

— Мактабдаги ишни бундан икки ҳафта аввал 
йиғиштиришга мажбур бўлднм, — Зуфаровнинг сўзла- 
ридаги қатъият Камоловани дафъатан ялтираб кўрин- 
ган пўлат тиғидай ҳушёр торттирди. — Ҳозир Тўғоп 
бошҳармасида ўз касбим бўйича ннженер-гидротехник 
бўлиб ишлаяпман.

— Таажжуб... — Камолова' боягина райкомда мак- 
табдаги тартибснзликлар ҳақида бўлган суҳбатни ас- 
лаб, домлага савол назари билан боқди; — Ахир, сиз 
у мактабда чорак асрдан бери ишлайсиз. Биз каби ёш- 
ларпинг минг-мингини ўҳитгансиз. Нега энди жонажон 
мактабингизни осонликча ташлаб кетдингиз?

Райком секретарининг тубида жумбоқ мавжуд бўл- 
ган бу қатъий саволига Зуфаров дарҳол жавоб берод- 
май, чорпоя панжарасига суялганча ўйга толди.

— Ҳар бир иш қиёмига етганда бир туртки, ёки бир 
баҳона уни осонликча ҳал қилиб қўяқолади. — Домла 
умумийроқ бир жавоб қилиб, тағин бир оз ўйланиб ол- 
гач, фикрини муфассалроқ тушунтирди: — Нўлдошева 
мактаб директорлигидан ноҳақ бўшатилиб, ўрнига Қо- 
дирова тайинлангач, ўқиш-ўқитиш, таълим-тарбия иш- 
ларида ҳам, хўжалик соҳасида ҳам тартибсизликлар 
бошланиб кетди. Қодирова 'педагоглар кенгаши билан 
буткул ҳисоблашмай, ўзбошимча иш кўра бошлади. 
Биз, ўқитувчилар унга фойдали маслаҳатлар бердик, 
кўп марта огоҳлантирдик, ҳатто маорифга ҳам хабар 
қилднк. Лекин, афсуски, Қодировага кучимиз егмади. 
У фақат бир кишини — Афзаловни тан олади, фақаг 
унинг топшириқларини бажаради. Чунончи, бундан нк- 
ки ҳафта аввал раис иккита юк машина юбориб, олт- 
мишта ўқувчини дала ишига олиб кетмоқчи бўлди. 
Уқишнинг сўнгги кунлари, имтиҳонлар айни авжида... 
Биз Қодировани огоҳлантирдик, лекин у парво қилмак, 
5—6 синф болаларини очнқ машинага тўда-тўда ҳайдаб 
чиқара бошлади... Ахир, қир-аднрларнинг баланд-паст 
йўлларида машина ағдарилиши, болалар жароҳатлани- 
ши мумкин... Шунда мен беихтиёр машиналар олдига 
ўтиб, қулочимни кенг очдим ва шофёрларга:

— Менинг ўлигим устндан ўтиб кетинглар! — деб 
бақиришга мажбур бўлдим.

Қодирова менпнг ёнимга келиб, қўлимдан тортди ва

четга суриб, машиналарга йўл очиб бермоқчи 
бўлди.

Мен ҳам унинг бедодлигига чидаёлмай, бетига:
— Тарбиясиз аёл! Мактаб кушандаси! — деб рўй- 

рост айтдим ва ўша ернинг ўзида ишдан кетиш ҳақида 
ариза ёзиб топширдим-у, жонажон мактабимни ташлаб 
кетдим... Ана, Ҳабибахон, бўлган воқеа шу.

Камолова бир оз сукутга чўмгач, домлага ҳасратли 
тикилганча сўради:

— Болалар нима бўлди?
— Болаларни ўн кунга олис қирга, ўт ўришга олиб 

кетдилар... — Зуфаров ўзи ҳикоя қилган кўнгилсиз 
воқеани гўё, дарҳол унутиб юбормоқчи бўлгандай, гап- 
ни бошқа ёққа бурди: — Хўш, Комилжон, менинг так< 
лифимга розимисан?

— Аввал таом, кейин калом, — деб жилмайди Ко- 
милжон ва тиззасидаги қизчасини кўрпачага аста ту- 
шириб ётқизди-да, гулдор чинни лаганга сергўшт қип- 
қизил паловни сузиб келган Жаннатнинг қўлидан та- 
омни олиб, хонтахтага ёзилган оппоқ дастурхоннинг 
ўртасига қўйди. — Бай-бай, жуда хушбўй ош бўлиб- 
ди-да!

— Опамшшг ошини ширин қилган поччамнинг гўшт- 
ёғи! — Жаннат кулиб гаиирди. — Қани, олинглар, ош 
бўлсин!

— Узингиз ҳам келинг!— Комилжон қизга кўз қи- 
ри билан жой кўрсатди.

— Раҳмат, ака, менинг уйда ишим кўп. — Жаннат 
оппоқ қўлларини кўкрагига қўйганча таъзим қилди. — 
Хизмат бўлса чақирарсизлар!

У шундай деди-да, ҳовли ўртасидаги ариқдан енгил 
ҳатлаб ўтиб, чопқиллаганча кўчага чиқиб кетди.

«Ҳа, Жаннат бултурги Жаннат эмас. — Кўнглидан 
ўтказдп Ҳабиба. — Тез улғайяпмиз. Ҳаёт диалектика- 
си шул!»

У эрига зимдан кўз ташлади. Комилжон бепарво. У 
меҳмонга:

— Олинг, домла, матал бор-ку: «Кўрибсанки ош, кў- 
тармагил бош!» Қорадарёмизнинг девзираси ажойиб-да!

Эркаклар қошиқларни тўлдириб, паловни катта-кат- 
та ола бошладилар. Ҳабиба оч бўлишига қарамай, иш- 
таҳаси бўғиқ. Уз қишлогида, болалиги ўтган ва бир 
вақтлар донғи кетган колхозда, ўзи ўқиган... мактабда
2— 182 П

юз бсраётган тартнбсизликлар ҳақида орқаваротдан 
эшитиб юрган бўлса ҳам, шу бугун, фаҳат бир кун да- 
вомида икки ҳадрдон ўҳитувчи сўзлаб берган ҳодиса- 
лар унинг хаёлини алғов-далғов ҳнлиб юборди. У ҳали 
ёш, эндигина йигирма тўҳҳиз баҳорни кўрди, бироҳ у 
ҳаёт ҳозонида кўпгина тенгдошларига нисбатан ҳаттиҳ- 
роҳ ҳайнади, ўз ёшига нисбатан кўпроҳ ўҳиди, кўпроҳ 
ишлади; турмушни ҳам ўз ҳоҳиши билан ҳурди. У гў- 
зал ва оқила, ҳаётда мустаҳил ва жасоратли бўлгани 
учун ҳанчадан-ҳанча йигитлар унга шайдо бўлдилар, 
лекин у синфдоши Комилни танлади.

Мана, етти йилдан буён булар бирга: ҳамнафас, 
ҳамдам, ҳамкор. Маконлари гоҳ Тошкент, гоҳ Андижон, 
мана энди — Қўрғонтепа...

Ош ейилиб, дастурхон йиғиштирилгач, Комилжоп 
бостирма тагига бориб, чой дамлаб келди-да, домлага 
чой ҳуйиб узатаркан:

— Мен бошлиҳ механизациялашган кўчма колонна 
гоҳ у, гоҳ бу ерда иш бажаради, — деди Зуфаровнинг 
таклифига жавобан. — Агар сиз «Усталар мактаби» оч- 
моҳчи бўлган Кампирравотга яҳинроҳ жойда доимий 
ишласак, мен кечки пайтларда дарс беришга бажони- 
дил тайёрман!

— Балли!— Зуфаров Комилжонга мамнун тикилди.—> 
Масаланинг бу томонидан хотиржам бўлинг, ука! 
Энди ҳамма куч Кампирравот сув омбори ҳурилишига 
ташланади. Сизнинг колоннангиз ҳам ўша ерда бўли- 
ши шубҳасиз.

— Ундоҳ бўлса, мен рози! — Комилжон шод чеҳра 
билан домлага ваъда берди.

«Комилжоннинг ичида чироқ ёняпти. Бир гап бор.—■ 
Кўнглидан ўтказди Ҳабиба.— Оҳ тавба, кўк тавба,—■ 
бундан буён Жаннатни ёрдамлашишга чаҳирмайман. 
Қизалоҳ унча-мунча нарсани тушунадпган бўп ҳолган- 
га ўхшайдн. Бундан буён ошни фаҳат ўзим дамлай- 
ман!»

Рашк деган ном бплан микг хил турланувчи илон 
аёл кишини — у олимами, мииистрми, директорми, рай- 
ком секретарими — суриштириб ўтирмай, бехосдан чи- 
қади-ҳўяди. Бу илон ҳеч ҳандай сабабсиз, беваҳт, бе- 
маврнд Ҳабиба Камолованинг вужудини ҳам умрида 
бнринчи марта ачитиб чаҳди...

— Демак, ҳарсримиз ҳатъий, — деди Зуфароп анча
18

эскирган, лекин оппоқ ювиб, дазмолланган кўйлаги- 
нинг кўкрак чўнтагидан ёндафтари билан қаламини 
ол:-;б, унинг фамилияси, исми, отасининг исми, касби 
бинокор инженерлиги ва ишлаб турган ПМҚсининг ад- 
реси билан телефонини батафсил ёзиб олар экан. — 
«Усталар мактаби» дирекциясидан расмий таклифнома 
оласиз,— деб уқтирди мироб домла.

— Қоғозда бор-у, амалда йўқ мактабдан... — Ко- 
милжоннинг кўзлари кулимсиради. — Ҳа, майли, ишо- 
намиз.

— Ишонинг!— Зуфаров ўрнидан турди.— Ишонч — 
ҳаётнинг таянчи ука! Мен бу ишнинг истиқболига 
ишониб бошладим ва балки, умримнинг қолган йилла- 
рини фақат шу ишга бағишларман. Ҳунар-хунардап 
унар, дейдилар. Урта мактабни тамомлаб, нима иш қи- 
лишни билмай юрган ёшларнинг тақдирини ўйлашимиз 
керак.

Комилжон билан Ҳабиба домлани эшиккача куза- 
тиб қўпднлар. Ҳабиба Зуфаров билан хайрлаша туриб:

— Сиздан иккита илтимосим бор, — деб йўл бўйи- 
даги узум ғўралари маржондай тизилиб ётган ишком 
тагида тўхтади.

— Лаббай? — Зуфаров қадамини секинлаштириб, 
собиқ шогирдига эътибор билан тикилди.

— Биринчи илтимосим шуки, «Усталар мактаби» 
ҳақидаги ҳамма фикр, мулоҳаза, режаларингизни қо- 
ғозга туширинг ва «Андижонгидрострой» бу ҳужжатни 
райкомга юборсин. Биз бу масалани бюро мажлисида 
кўрамиз ва албатта, қарор чиқариб, ёрдам берамиз.

— Раҳмат, ўртоқ Камолова! — Зуфаров ўз шогир- 
дини биринчи марта шундай деб улуғлади ва унинг 
иккинчи илтимосини эшитиш учун гапининг давомини 
кутиб турди.

— Иккинчи илтимосим шуки, — деди Ҳабиба, — эр- 
тага эрталаб соат саккизда мактабда бўлинг. Мен етиб 
бораман. Қодирова устидан шикоятлар кўпайиб кетди. 
Тартибсизликларнинг сабабини ўрганиб, уларга тезлнк- 
Да чек қўйишимиз керак.

— Хўп, албатта етиб бораман,— Зуфаров қатъий 
ваъда берди ва чуқур фикрга толган Ҳабибанинг манг- 
лайида ажин чизиқлари чуқурлашганини кўриб, «ҳа, 
масъул иш оғир бўлади», деган ўйни кўнглидан ўт- 
казди.

— Қпзлар қалай, домла, бирин-кетпн бўйлари чўзи- 
лаётгандир?— фикр наҳридан сузиб чнққан Ҳабиба 
тўсатдан сўраб қолди. — Дилбар блтнрув имтиҳонла- 
рини яхши топширяптими?

— Дилбар — аълочи! — Зуфаров фахрланиб гапир- 
ди. — Рус группасида бўлса ҳам, донм «аъло»га ўқиб 
келган, имтиҳонларни ҳам фақат «аъло»га топширяпти. 
Биз бувиси билан унинг олтин медаль олишидан умид- 
вормиз. Бироқ, аввал кунн келиб-келиб географиядан — 
ўзи яхши кўрган фандан «тўрт» олибди.

Камолова мактабнинг собиқ директори йўлдошева- 
нинг бугун райкомга келганини, унинг айни шу маса- 
лада шикоят қилганини Зуфаровга айтиб ўтирмади- 
да: ^

— Мактабга борайлик-чи, балки ҳақиқатнинг юзи- 
дан парда кўтарилар! — деб қўя қолди.

Қамолова домлага Хонободнинг бу ердан қирқ ки- 
лометр йўл эканлигини, кечаси автобуслар деярли уч- 
рамаслигини айтиб, ҳозир райком гаражидан машина 
чақириб беришни ваъда қилди, аммо домла Қўрғонте- 
пада иши борлигини, яна уч-тўрт мутахассиснинг уйига 
ўтиб, уларни ҳам «Усталар мактаби»га ишга таклиф 
қилмоқчи эканлигини айтиб, шогирдининг илтифотини 
рад атди-да, йўлкадан ўнг томонга пириллаб юриб 
кетди.

Эр-хотин эшикни ёпиб ҳовлига кирганларида сўри- 
да Ботиржон ҳам Нодиранинг ёнига чўзилганча ухлаб 
қолганини кўрдилар.

Соат ўн бирдан ошиб, ҳовлини обдан зулмат қопла- 
ган, чорпоя тепасидаги олма шохига осилган электр чи- 
роққина яхлит бир доира ерни ёритиб турарди.

Ҳабиба сўри чеккасига ўтириб, эрига:
— Қомилжон, чироқни ўчиринг, мен шу ерда миз- 

ғиб оламан, — деди.
Комилжон Ҳабибага таажубланиб боқди-ю, инда- 

май, чироқни ўчирди. Қейин уйга кириб, юпқа момиқ 
кўрпа билан иккита болиш кўтариб чиқди-да, чорпоя 
ёнига келди.

Ҳабиба нечундир ҳамон хомуш. У узунгина оппоқ 
©ёқларини чорпоядан осилтирганча аллақандай тубсиз 
хаёл оғушида жимгина ўтирибди.

Қомилжон иккита кўрпачани тўшади, иккита юмшоқ 
болишни ёнма-ён ташлади, юпқа кўрпани ёзда ва чор-
20

поя панжарасига бақувват сержун билаклари билан 
суялганча тик туриб, хотинига илтифот қилди:

— Марҳамат, хоним, ором олсинлар!
Ҳабиба ҳамон қимирламай ўтирар экан, эрининг 

илтифотига парво ҳам қилмай, қоронғиликдаги алла- 
қайси бир нуқтага тикилганича синиқ бир товуш билан:

— Жаннатхон жуда очилиб кетибдими? — деди.
— Мен унча фаҳмлаганим йўқ... — Комил соддалик 

билан жавоб берди.
— Узингизни гўлликка соляпсиз, йигит!
Ҳабибанинг зарда билан айтган бу сўзлари Комил-

жонни анча ҳушёр торттирди: «Дем.ак, хоним рашк қи- 
ляптилар». Шу фикрдан у анча эсанкираб қолди. Нима 
қилишини, нима деб суҳбатни давом эттиришни билма- 
ди-да, товушида билинар-билинмас титроқ билан:

— Чарчабсиз, ётиб дам олинг,— деб илтифотини 
такрорлади.

Ҳабиба бир неча дақиқа индамай ўтиргач, аллақан- 
дай ғилтиллаган аразли кўзлари билан эрига ялт этиб 
қаради-да:

— Бу юмшоқ ўрин сизга! Мен уйга кириб ётаман...—• 
деди ва ердаги туфлиларини ҳам киймай, қоронги 
уйнинг очиқ эшиги томонга ўқдай учиб боргач, бир 
лаҳзада кўздан ғойиб бўлди.

Хотинининг ҳозирги хатти-ҳаракатлари ва илмоқли 
сўзларидан ҳеч нарсани тушунмаган Комилжоннинг 
чорпояга чиқиб, ўзи тўшаган ўринга чўзилишдан бош- 
қа иложи қолмади.

Ҳаво илиқ. Ҳовли саҳни, ундаги гуллар, дарахтлар 
зулмат оғушида. Осмон тўла юлдуз қўрлари милтил- 
лайди. Кўчада, йўл бўйидаги тераклар орқасида ойнинг 
заррин шарпасигина сезилади. Анча тўлишиб қолган 
моҳи тобон ҳали замон жамолини кўрсатса керак. Тун 
сукунатини чорпоя томондан оқиб турган арнқ суви- 
нинг шилдираши-ю, олис бир қўрадаги итшшг ўқгин- 
ўқтин вовиллаши бузади.

. Қомилжон кўкка қараб чалқанча ётганча хотинини 
қандай чивин чаққанлигини, унинг феъли нечун бирдан 
бунақа ўзгариб қолганини ўйлайди. Уйлайди-ю, ўйи- 
нинг тагига етолмай гаранг. Қурилишда у билан бирга 
ишлайдиган бир механик йигит (исми Дамир бўлса 
қерак) , ҳа, ўша Дамиржоннинг кейинги вақтда ранги 
сарғайиб, чўп-устихон бўлиб кетганини кўрган Қомил-21

х:он ундан ҳол-аҳвол сўраганда у: «Э, ака, яратгандан 
сўранг, хотинингнз амалдор бўлмасин, хотинки амал- 
дор бўлдими, муомалада у эрга, сиз хотиига айланиб 
ҳўя қолар экансиз!» — деб шикоят қилганини эслабз 
«Наҳотки, мен ҳам Дамиржоннинг аҳволига тушсам? — 
деган иштибога борди. — Йўғ-е, Ҳабиба бошҳа олам... 
Ахир, бизнинг ҳаётимиз муҳаббатга қурилган. Жаннат 
масаласига келсак... У ҳали ёш бола... Бинобарин, бу 
ҳизчани Ҳабибанинг ўзи ёрдамга чаҳириб юради... Тўғ- 
ри, кейинги ойларда унинг ҳусни бирдан очилиб кетди... 
Қизлар ҳуёш қиздириши билан дарҳол барг ёзадиган 
ғунчага ўхшайдилар... Жаннатнинг ҳам ҳуёши бордир, 
ахир!»

Комилжон шундай ўйлар оғушида тўп-тўп юлдуз- 
ларга тикилиб ётар экан, чарчоҳлик ғолиб келди ше- 
килли, кўзлари юмилиб, уйҳу қаърига шўнғиди...

У қанча ухлаганини билмайди. Аллаҳандай хушбўй 
нарсанинг димоғига гуп этиб урилганидан чўчиб, кўз- 
ларини катта очди. Унинг ёнига гулранг ҳарир батис 
кўйлагида астагина чўзилиб, салқин сувда чўмилгани- 
дан музлаган оппоқ билаклари билан эрини қучоқла- 
ган ва юзи, кўзлари, қовоқларидан эркаланиб ўпаёт- 
ган бояги аразчи Ҳабибахон эканини фаҳмлади-да, се- 
вкмли хотини томонга ўгирилйб, уни бағрига тортди...

Эрталаб соат еттида Қомилжон хотинини кузатиб 
кўчага чиққанида райкомнинг бўёғи анча нурсизланган 
эски «ГАЗ-69» машинаси ариқ бўйида кутиб турарди.

Ипақдай юмшоқ қўнғир сочини текис тараб, боши 
устига турмакланган; европача тикилган ҳаворанг кўй- 
лаги, шу рангда ўрта пошнали туфлиси ўзига ярашган; 
бу кеча тўйиб ухламаган бўлса ҳам кўзлари сокин тор- 
тиб, сал чўзиқ оқ юзи тнниқлашган Ҳабиба каттагина 
оқ сумкасини елкаснга оса турнб, эрига тайинлади:

— Ишга кета турнб, Ботиржонни яслига, Нодирани 
боғчага топширинг. Жаннатни энди ёрдамга чақирмай- 
миз. Ишдан эртароқ келиб, овқатни ўзим пишираман.

Ҳабиба машинанинг орқа ўриндиғига ўтира туриб, 
ҳар эҳтимолга қаршн эрига уқтирди:

— Мабодо сал кечиксам, ўзингиз болаларга қараб 
турарсиз.

— Хотиржам бўлинг! Оқ йўл!..
Комилжон йўл бўйида қўл силкиб қолди.
Ҳабиба Хонободга соат роппа-роса саккизда кириб

келди. У ўзи ўқнган қадрдон мактабининг икки цават- 
ли биносиии узоцдан кўрибоқ соғинган кишисинпнг дий- 
дорига етган одам ҳолига тушди: кўзлари чақнаб, юра- 
ги ўйнан бошлади. У машинадан сакраб тушди-ю, пан- 
жарали девор бплан ўралган мактаб ҳовлпсинииг ўрта 
бир ернда туриб олиб, қўнгироқни боши устига баланд 
кўтарганча дарапглатиб чалаётган кекса аёл — майда- 
тароқ қарғашойн кўилагининг кенг енглари ҳалпилла- 
ган, ҳамон қалин сочн оппоқ оқарган, лўппн юзининг 
ияги остида бақбақалари қат-қат очилган Рнсолат хо- 
ланинг ёнига чопиб бордн-да, ҳаяжоиланнб сўради;

— Ассалому алайкум, хола! Мени танндицгпзмн?
— Танидим! — Хола қўнғироқни ерга қўйиб, Қамо- 

ловага бағрини кенг очди. — Сен шаддод Ҳабибахон- 
сан! Амалдор бўлиб кетибсан деб эшитаман...

— Э, амалдорлик қаёқда!.. — Камолова хола билан 
қучоқлашиб кўришди. — Халқ хизматида югуриб-елиб 
юрибмиз, холажон!

Болалар мактаб биноси нчига гур-гур кириб кетиш- 
гач ҳовли бўшаб, Рисолат хола билан Камолова икков- 
лари қолдилар.

— Хурсандман, — деди хола Ҳабибанинг елкасига 
қоқиб. — Мактабда ўқиб юрган вақтннгдаёқ улуғли- 
гинг шундоққина кўриниб турарди.

— Қўйсангиз-чи, хола!.. — деди Камолова, мактаб 
эшигндан кирмб келаётган домла Зуфаров томонга ик- 
ки қадам юриб, унга қўл узатди. — Кечаси эсон-омон 
етиб келдингизми, домла?

— Э, мени бўри ермиди! — Зуфаров кулиб, Ҳабиба 
билан қўл бериб кўришди.

— Домла Қорадарё соҳилига капа тикиб олганлар,—1 
суҳбатга хола аралашди.— Бир ҳисобда шу ҳам 
яхши: тоза ҳаво, ташвиш нўқ...

Шу пайт бино ичидан директор Зебо Қодирова, ўқи- 
тувчилардан Барно йўлдошева, Раиса Петровна Ду- 
бенко ва яна бир неча киши чиқиб келдилар.

— Келар экансиз, ақалли телефон ҳам қилиб қўй- 
мадингиз, кутиб олар эдик! — деди Қодирова Камоло- 
ва билан кўришар экан, ўпкаланганнамо. — Хуш кўр- 
дик, Ҳабиба Камоловна!

Ҳаммалари бир-бирлари билан кўришиб бўлншгач, 
Камолова сўради:

— Зебо Қодировна, бугун қанақа битирув имтиҳон- 
лари бор, биз ҳам қатнашсак?

— Ҳозир рус группасида, соат ўнда эса ўзбек груп- 
пасида адабиётдан оғзаки имтиҳон, Марҳамат, қатна- 
шингиз!

— Яхши. — Камолова мактабнинг бултурги ремент- 
дан буён ўтган салкам бир йил ичида шувоғи, бўёқла- 
ри кўчган, эшик-деразалари нурсизланган биносини, 
бир вақтлар гулзорлари яшнаб, арикларида сув шал- 
дираб.оқиб турадйган, энди эса суви қуриб, ажриҳлар 
қоплаган ҳовлисини кўздан кечирар экан, нохуш бир 
кайфиятда, Қодировага: «Қани, бошланг», деди.

Қодирова олдинга ўтиб, йўл бошлади. Ундан кейин 
Камолова, Раиса Петровна ва бошҳалар бино ичига 
кириб, узун йўлакдан сал юргач, ўнгга бурилдилар ва 
тор эшикдан кенггина хонага кира бошладилар.

Имтиҳон бошланишини кутиб, ҳар бир стол ёнида 
иккитадан ўтирган ўҳувчилар ўҳитувчиларни кўрибоҳ 
баралла оёҳқа қалқидилар ва имтиҳон комиссиясининг 
аъзолари тўрдаги узун стол орқасига қатор терилган 
стулларга ўтириб бўлгунларича тик турдилар.

Қодирова Раиса Петровнанинг қулоғига алланима- 
ларни шивирлади.

Дубенко ўрнидан туриб, дарсхонадагиларга: «Ути- 
ринглар!»— дегач, ўқувчилар ўринларини эгалладилар.

— Бугун адабиётдан оғзаки имтиҳон берасизлар, — 
деди Дубенко сўзида давом этиб. — Лекин, мен аввал 
сизларни комиссия аъзолари ва кузатувчи меҳмонлари- 
миз билан таништираман. Имтиҳонни мен билан бирга 
мактабимиз директори Зебо Қодировна Қодирова ола- 
дилар. Имтиҳонда район партия комитетининг секрета- 
ри Ҳабиба Камоловна Камолова қатнашадилар. Уртоқ 
Камолова худди сиз каби шу мактабни тамомлаган- 
лар. Энди ишга ўтамиз. Мана бу столда саволлар ёзил- 
ган қоғозлар ёйиб қўйилибди. Мен сизларни ном-баном 
чақираман, келиб, иккитадан савол оласизлар.

Дубенко йўқламани очиб, ўқувчиларни алифбе бўйи- 
ча бирма-бир чақира бошлади:

— Алимов Соҳиб, Билолов Ҳаким, Дубенко Марина, 
Жабборов Доро, Зуфарова Дилбар...

Мактаб формалари ўзларига ярашган йигит ва қиз- 
лар имтиҳон комиссиясининг столи ёнига галма-гал ке- 
либ, иккитадан савол. қоғоэи олиб кета бошладилар.

Ҳамма жой-жойнга ўтириб бўлгач, учинчи цатордаги 
стол орқасидан қўл кўтарилди.

Раиса Петровна ўша ёцца қараб, Дилбарни дарҳол 
таниди ва унга савол назари билан тикилди.

Дилбар ўрнидан туриб:
— Мен тайёрман, мумкинмн жавоб берсам? — деб 

сўради.
— Марҳамат, Зуфарова! — Раиса Петровна севим- 

ли ўцувчисини имтиҳон минбарига таклиф қилди.
Дилбар минбар ёнига келиб, цўлндаги цоғозларга 

тикилганча соф рус тилида тиниқ талаффуз би* 
лан: «

— Менга иккита савол тушган, — деди. — Бирин- 
чиси: «Александр Фадеевнинг «ё ш  гвардия» романида 
Улуғ Ватан уруши ёш қаҳрамонларининг жасорати» 
ва иккинчиси: «Евгений Онегин» романида «Татьяна 
Ларйна образи».

Дилбар биринчи саволга қисқа, лўнда ва айни 
вақтда аниқ мисоллар билан мукаммал жавоб берар 
экан, Қамолова ҳаяжонланиб сўзлаётган қизга термил- 
ганича шу мактабда, шу дарсхоналарда ўтган навқи- 
рон йилларини; худди Дилбар каби имтиҳонлардан 
ҳеч чўчимасдан, ўзига ишонган ҳолда, мароқланиб жа- 
воб берган кунларини эслади.

Раиса Петровна ёнидагилар билан маслаҳатлашиб 
олиб, Дилбарга:

— Иккинчи саволга ўтинг! — деди.
Дилбар «Евгений Онегин»дан Татьяна ҳаёти ва му- 

ҳаббатига доир воқеаларнинг энг муҳимларини ҳикоя 
қила бошлаганда, Қамолова ундан илтимос қилди:

— Дилбар, шу асардан бир парча ўқиб беролман- 
сизми?

— Марҳамат! — деди қиз ва бир оз ўйланиб тур- 
гач, Татьянанинг Онегинга: «Мен сизга ёзаман. Ило- 
жим қанча?» — деган мисра билан бошланадиган 
мактубини моҳир актрисаларга хос ёқимли оҳангда 
Ўқий бошлади.

Қамолова ўзини, ўзлигини, қаерда ўтирганини, бу 
срга нима учун келганини буткул унутиб, романдан 
парчани сеҳрланган бир аҳволда тинглади ва Днлбар 
ўқишни тугатгач, беихтиёр чапак чалиб юборди. Бош- 
қалар ҳам унга қўшилиб, рус шеърини шу қадар ма- 
ҳорат билан ўқиб берган ўзбек қизини табрикладилар.

Имуаҳон мннбарига иккинчи бўлиб Марина Дубенко 
чиқди. У Максим Горькийнинг «Она» романи ҳакидаги 
биринчи саволга жавоб бериб бўлгач, Қамолова Қоди- 
рованинг ҳулоғига:

— Энди биз чиқайлик, бошҳа ншлар билан шуғул- 
ланамиз, — деди.

Камолова билан Қодирова дарсхонадан аста чиқиб 
кетдилар.

«Райком секретари мактабга бекорга келган эмас.— 
Уйладн Қодирова узун йўлак бўйлаб Камолованинг 
ёнида борар экан. — Домла Зуфаровнинг етиб келиши 
ҳам бежиз эмас...»

У Камоловани ўз кабинети томонга бошлаётганда 
Ҳабиба «Уқитувчнлар хонасн» деб ёзилган эшик олди- 
да тўхтади ва:

— Бу хона кенгроҳ, мен чақиргаи ўқитувчилар ҳам 
шу ерда кутишаётгандир, — деб, бўёҳлари парча-парча 
кўчиб тушган эшикни очди.

Дарҳаҳиҳат, Зуфаров билан Йўлдошева узуи стол- 
нинг икки ёнида юзма-юз суҳбатлашиб ўтиришарди. 
Камолова Зуфаровнинг ёнига, Қодирова Йўлдошевадан 
юҳорироҳҳа ўтириб олишлари билан Ҳабиба сумкаси- 
дан ёндафтари ва ҳаламини олди-да, бир оз ўйлаб 
тургач, сўз бошлади:

— Тўрттовимиз коммунистлармиз. Мен гапнинг пўс- 
калласини айтиб ҳўяҳоламан. Уртоҳ Қодирова, мактаб- 
даги тартибсизликлар ҳаҳида райкомга анчагина шико- 
ятлар тушди. Бу ҳақда сиз билан бафуржа суҳбат ҳи- 
ламан. Аммо, ҳурматли ўҳитувчиларимиз Илҳом ака 
билан Барно опанинг арзларини булар иштирокида кў- 
риб чиҳамиз. Қарши эмасмисиз?

— Нега энди?..— Қодирова бир оҳариб, бир ҳиза- 
риб, дамини ичига ютишга мажбур бўлган бир аҳволда 
мажҳул жавоб берди. — Агар шундай ҳилиш керак 
бўлса...

— Керак! — Камолованинг товушида ички бнр 
шиддат сезилди. — Аввало, ўртоҳ Қодирова, сиз билап 
бизни шу мактабда ўҳитган, ҳаммамизнинг устозимиз, 
чорак асрлик коммунист Илҳом Зуфаровичнинг ишдан 
бўшаб кетганлиги ҳеч аҳлга сиғмайди. Қани, мактаб 
директори сифатида ўзингиз шу масалада аниҳ маълу- 
мот беринг-чи!

— Мен ўртоҳ Зуфаровнннг ичига кириб чнҳҳаним

Пўқ! — Нописандлик билан жавоб берди Қодирова. — 
Эшитишимчя, домла «Андижонгидрострон»да «Усталар 
мактаби» очмоқчи эмишлар. Албатта, директорлик ўқи- 
тувчиликдан аълороқ. Балки, шунинг учун ариза бе- 
риб кетгандирлар...

— Илҳом Зуфарович ўқувчиларнинг очиқ юк маши- 
наларида далага олиб кетилишига қарши чиққанлиги 
чннми? — Камолова кенг оппоқ юзи таранг, қалнн қош- 
лари пайваста, киприкларига қуюқ сурма тортилган, 
йирик қув кўзларида парвосизлик шундоққина кўриниб 
турган Қодировага синовчан тикилиб сўради.

— Болаларнинг далада ишлаши меҳнат тарбиясига 
киради. Сиз бнлан биз ҳам, Ҳабиба Қамоловна, шу 
мактабда ўқиб юрганимизда ярим кунимиз далада 
ўтарди, эсингизда бўлса керак... Эндп машина масала- 
сига келсак, колхоз «интурист» эмас, «икарус»лари 
йўқ. Чамамда, ишдан кетиш учун домлага бир баҳона 
керак бўлган...

Бундай қараганда, Қодированинг бу жавобида жон 
йўқ эмас эди, албатта. Лекин, чуқурроқ ўйлаб кўрилса, 
унинг сўзлари ноҳақликни пардалашга уринишдан бош- 
қа нарса эмас эди. Шу сабабдан Зуфаров суҳбатга 
аралашишга мажбур бўлди.

— Раис Афзалов мактаб ўқувчиларини колхознинг 
текин мардикорларига айлантириб олгани сир эмас, — 
деди Зуфаров ҳар бир сўзини чертиб. — Бу аҳвол бир 
эмас, ўн эмас, юз марталаб такрорланяпти. У ўқиш, 
жадвал ва ҳоказо мактаб тартиб-қоидалари билан 
ҳисоблашмай, истаган вақтида нстаганча болани дала 
ишларнга олиб кетаверади. «Интурист», «икарус» ка- 
билар... кулгили гаплар! Агар колхоз правлениесн мак- 
таб дирекцияси билан биргаликда болаларнинг меҳнат 
тарбиясини, уларга ҳунар ўргатишни олдиндан режа- 
лаштирса ва бу муҳим иш маориф тасдиқлаган пухта 
план асосида олиб борилса, биз, ўқитувчилар бу ишни 
қизғин қувватлаган, жон-дилдан ўзимиз бошқарган бў- 
лар эдик!

— Қайси далани қачон ўт босишини, ёки қаерда қа- 
чон картошка кавланишини раис туш кўрибдими! — 
Қодирова шундай деб бобиллаб берди-ю, ўз сирини ўзи 
фош қилди.

— Ана сизга тасднқ! — Зуфаров енгил тин олиб, 
Қамоловага маъноли жилмайиб қўйди. — Афзалов учун

ҳам, Қоднрова учун ҳам болалар — текин ншчи кучи! 
Модомики, колхозда ахрли зич, ишчи кучи етарли. Ле- 
кин уларнинг кўпчилиги далага чнқишмайди.

— Хўш, улар қаерда? — қизиқиб сўради Камолова.
— Ҳаммаси тирикчилик кетнда юришйбди. — Зуфа- 

ров томирлари бўртиб чиққан озғин қўлларини столга 
тираб ўтирганча бамайлихотир жавоб берди. — Бири 
томорқаснда, бири бозорда, бири чойхонада... Кўичи- 
лик шаҳарда — биров қурилишда, бошқа биров завбд- 
да, қизлар район марказида очилган тўҳув фабрикаси- 
да... Ишчи кучи ҳар томонга шу зайлда тарқаб кетган- 
дан кейин мактабда ўқишни вақт-бевақт таққа тўхта- 
тиб, болаларни, ҳатто тўртинчи, бешинчи синф ўқувчи- 
лариин далага олиб кетишдан бошқа иложлари йўқ!..'

Орага сўкут чўкди.
Камолова ёндафтарига алланималарни қанд этйб 

бўлгач, ҳамон сиполнк билан Қодировага қаради.
— Яна бир масала... «Бу нозик масала», деган экан 

бир шоир... — Камолованинг тиниқ шаҳло кўзлари ку- 
лимсиради. — Бу масалада бизни муҳтарама ўқитув- 
чимиз Барно опа огоҳлантирдилар. Албатга, Зебо Қо- 
дировна, сизнинг бу ишдан яхши хабарингиз бор. Сўз 
жиянингиз Анвар Афзалов ҳақнда боради. Биринчи са- 
вол: географиядан битирув нмтиҳоннда Анварнинг ўз 
ўқитуФчиси Барно опа унга «уч» баҳо қўйибдилар, ле- 
кин сиз раиси бўлган имтиҳон комиссияси буни «беш» 
баҳога ўзгартирибди. Саволим шуки, имтиҳон комис- 
сиясининг қарорида ўқитувчн Йўлдошеванинг имзосн 
ббрми?

— Эсимда йўқ... — Қодпрованннг тилёғламалигини 
пешонаснга чиққан совуқ тер билднриб қўйди.

— Мен қўл қўйган эмасман! — Пўлдошева Қоднро- 
вага ростгўй кўзлари билан тнкилди. — Фикримни 
сизга очиқ айтганман. Узингизни билмаганга солманг!

— Масала равшан. — Камолова ёндафтарига бу 
савол-жавобни ҳам қайд қилди-да, Қодировадан сўради:

— Дилбар Зуфарова ўқиётган группада географиядац 
ким дарс беради?

— Барно Йўлдошева... — Терлаб-пишиб ўтирган Қо- 
дирова райком секретарининг мактабга келпш сабабн- 
ни энди тушундн шекилли, сустроқ товуш билан жа- 
воб қилди.

— Барно опанинг фикрнча, Дилбар ҳамма фанлар

қатори, географиядан ҳам ҳар донм «аъдо» баҳо олиб 
келган, — дея мақсадини оча бошлади Камолова. —■ 
Лекин, битирув имтиҳонида унга «тўрт» баҳо қўйил- 
ган. Сизга, ўртоқ Қодирова, саволим шуки, Барно опа 
шу баҳога розн бўлганми, яъни имтиҳон комиссияси- 
нинг қарорига у қўл қўйганми?

— Йўқ... Қўл қўймаган... — Қодирова ноилож тан 
олдн.

— Бўлди, бошқа савол йўқ, — Камолова елкасидан 
оғир юк ағдарилган одамдай енгил тортиб, ўрнидан 
турди. — Район нартия комитети мактабларга ёрдам 
бернш мақсадида маориф ишини бюро мажлисида кўр- 
моқчи. Районда ҳар қачон илғор бўлиб келган Маяков- 
ский номли мактабимизнинг бу аҳволга тушиб қолгани 
ачинарли эмасми? — Камолова соатига қаради: Уч ми- 
нут кам ўн. — Қани, бошланг, Зебо Қодировна, ўзбек 
группасидаги адабиёт имтиҳонига кирайлик. Сизлар 
билан,— деди у Зафаров ва Иўлдошевага ўйчан бо- 
қИб,— соат бешда колхоздаги йнғилишда учраша- 
миз.

Уқитувчилар хонасида бўлган бу суҳбат Ҳабибада 
раис Афзаловнинг ўғли Анваржонни — Дилбардай ҳус- 
ну камолда беқиёс қизни севган йигитни бир кўриш ҳа- 
васини уйғотди. Камолованинг ўзи шу қишлоқдан, Аф- 
заловлар билан бир маҳалладан бўлса ҳам, кейинги 
ўн йил давомида бошқа шаҳарларда яшагани учун ра- 
иснинг оиласини унча эслай олмас, бир-икки марта 
уйига келганида гузарда, мактабда кўпгина болалар- 
ни кўрган бўлса ҳам, улардан қай бири Анвар эканини 
тасаввур эта билмас эди.

Камолова узун йўлакка чиққач, Қодирова уни бош* 
лаб, тўрт ўқитувчи: бир аёл ва уч эркак кутиб туриш- 
ган синф эшигига яқинлашаркан:

— Кечирасиз, ўртоқ Камолова, бу спкфда адабиёт 
ўқитувчиси мен ўзим... — деди.

— Нега кечирим сўрайсиз? — Камолова таажжуб- 
ланиб, Қодировага ялт этиб қаради. — Жуда соз!

Камолова эшик олдида турган ўқитувчилар билан 
бирма-бир қўл беришиб саломлашгач, Қодирова эшик- 
ни очиб, дарсхонага биринчи бўлиб кирди.

Бундан икки соат аввал рус группасида бўлиб ўт- 
ган маросим бу ерда ҳам такрорланди: директор Камо- 
ловани ва комиссия аъзоларини бирма-бир таърифлаб

бўлгач, ўқувчиларни имтиҳон саволларини олишга так- 
лиф қилди.

Камолова синфдагиларни бирма-бир кўздан кечирнб, 
санаб чиҳди: ўн олти қиз ва ўн икки йигит. Шу йигит- 
ларнинг қайси бири Анвар? Биринчи қаторда, ўнгда, 
эшикка яқин биринчи стол орқасида ўтирган оқ юзли 
чиройли йигитми? Еки сўл томонда, биринчи қаторда — 
девор тагида ўтирган новчагина қорача йигитчами?
ЁКИ...

Камолованинг фикри шу ерда дафъатан кесилди. 
У ўнг томонда, охирги партада бир ўзи бемалол ўтир- 
ганча ҳозиргина чекига тушган саволларга парвосиз 
бир қиёфада тикилиб ўтирган йигитчани кўрди-ю, «Ан- 
вар Афзалов шу!» — деган тўхтамга келди.

Эгнида қордай оппоқ калта енг кўйлак ва йўғо:: 
қизғиш камар билан сириб тортилган жинси шим, лос- 
дай қора қалин сочи силлиқ таралган, ўзн хона ичида 
бўлса ҳам, нечундир қора кўзойнак тақиб олган, шу 
сабабдан кўзлари яширин, бироқ сал узунчоқроқ раиг- 
пар юзи буткул ҳиссиз: дилидагини сиртига чиқармай- 
диган йигит.

Саволлар тарқатилгандан бир неча дақиқа ўтгач, 
Қодирова дарсхонадагиларга мурожаат қилдиг

— Қани ким бошлаб беради?
Уйга толган қиз ва йигитлардан ҳеч бири бошини 

кўтармади.
Яна бир неча дақиқадан кейин Қодирова такрор 

мурожаат қилди:
— Тайёр бўлганлар борми?
Анваржон кўзларини қоғоздан олмаган ҳолда узун 

ўнг қўлини баланд кўтарди.
— Марҳамат! — Жиянининг жасоратидан ичида 

офтоб чарақлаган Қодированинг юзи яшнади.
Анваржон ўқитувчилар ўтирган узун стол ёнидагп 

минбар орқасига ўтиб олгач, Камолова унга қараб, 
бўйи ҳаддан зиёд баланд, бўйни узун, қиррабурун, йп- 
гитчанинг жавобларига қулоқ солди.

Биринчи савол: «Ғафур Ғуломнинг Улуғ Ватан уру- 
ши давридаги ижоди» ҳақида Анваржон қисқа, лўнда, 
анча таъсирли жавоб берди. Айниқса, шоирнинг «Куза- 
тиш», «Сен етим эмассан», «Соғиниш» шеърларининг 
иазмунини аниқ айтиб бергач, ёзилиш шароитини, снё- 
сий аҳамияти ва бадиий қимматинн таърифлади.

Уқитувчилардан бири:
— Уша шеърлардан биронтасини ўқиб беролмайсиз- 

ми? — деб сўраганда, Анваржон:
— Еддан билардиму, бироқ шу кунларда сал пари- 

шонроқман, — деб жавоб қилиши билан дарсхонадаги- 
лар ҳаммаси баробар қаҳқаҳа отиб кулиб юборишди.

Камолова бу ялпи кулгининг сабабини тушунмади 
ва Қодирова ўқувчиларни тартибга чақириб, дарсхона- 
1!и тинчитгач, Анваржоннинг иккинчи саволи — Ҳамид 
Олимжоннинг «Зайнаб ва Омон» достони бўйича жа- 
вобига қулоқ солди. Бу жавоб ҳам комиссия аъзолари- 
дан ҳеч кимда на иштибоҳ, на эътироз туғдирди. Уқи- 
тувчилар унга якдиллик билан «беш» баҳо қўйдилар.

Камолова яна икки-уч ўқувчининг жавобларини 
эшитгач, Қодированинг қулоғига:

— Соат бешда колхозда учрашамиз, — деди-да, ўр- 
нидан турди. — Кузатманг, — таъкидлади у Қодиро- 
вага.

Камолова мактаб ҳовлисига чиқиб, кўчада, каллак- 
ланган катта тут дарахти тагида кутиб турган эски 
«ГАЗ-69» машинасини кўрди. Шофёр олдинги ўриндиқ- 
да чалқанча ётганича баралла хуррак отарди.

Ҳабиба Хонободга кўкламдан буён энди келгани 
учун гузаргача яёв боришга, Фозилмон боғига кириб, 
салқин булоқ сувидан тўйиб-тўйиб ичишга, шундан 
кейингина колхоз правлениесига ўтишга қарор берди- 
да, лойқа суви лиммо-лим оқаётган ариқ бўйлаб аста 
юриб кетди...

Учинчи боб

Фозилмоннинг тарихи, бу ерда бўлиб ўтган ва ҳа- 
мон эл оғзидан тушмайдиган воқеаларнинг сир-асрори- 
ни нуктадон олимларимиз ҳали очиб берганларича йўқ.

Утган асрда Қўқон хонлиги тасарруфидаги Фарғона 
музофотининг энг таърифи тилларда достон оромгоҳла- 
ридан бири Фозилмон бўлиб, бу фақат Хонобод қишло- 
ғининг эмас, балки Қорадарё юқори воҳасининг ҳам 
кўрки ҳисобланади.

Эндиликда Фозилмон Фрунзе номли колхознннг мар- 
казидаги ҳамма дам олиши мумкин бўлган очиқ боғ. 
Албатта, колхозчилар эртаю кеч иш билан банд, улар-

нинг болалари ҳам кўпинча далада. Бинобарин, бу 
оромгоҳнинг ҳарорда ёзилмаган, қоғозга тушмаган доз- 
руғи бор: у ерда раис дам олади, меҳмонларнни кута- 
ди, бошқалар унинг оромини бузмасликлари керак...

Аммо, Андижон, Уш ёки Узгандан Жалолобод то- 
монга ўтгувчиларнинг бир қисми, айниқса Фозилмон- 
нинг таърифини эшитган кишилар уни зиёрат қилиб, 
чучук булоқ сувидан бир пиёла ичиб кетишлари одат 
бўлнб қолган. Боғнинг тепасидан Қирғизистоннинг Сў- 
зоқ районнга ўтган осма бетон ариқ, боғ сатҳида мута- 
носиб яшнаб турган асрий оқ тераклару чинорлар, ая- 
тиқа гулзорлар, ариқларда шалдираб оқувчи сувлар 
салқини, айниқса, саратоннинг олов пуркаб турган кун- 
ларида танга ҳордиқ, жонга ҳузур бағишлайди.

Эл оғзидаги нақлларга қараганда, бу ерда таҳми- 
нан икки аср муқаддам Фозил ота исмли бир муҳта- 
рам зот ўтганмиш. Олим, сайёҳ, шифокор табиб бўлган 
бу одамни гоҳ Фозил Хонободий, гоҳ Фозил Фазлий, 
кўпчилик эса, Фозилмон ота деб таърифлайдилар. Ҳар- 
қалай, бу боғдаги кўкўпар теракларни, азим туп чинор- 
ларни Фозил ота каби эл арбоби экиб, ўзидан боқий 
ёдгор, яхши от қолдиргани ҳақиқат.

Мактабдан бу ергача пиёда юриб келган, қирқ да- 
рағқали иссиқда роса терлаб-пишган Ҳабиба боғнинг 
қия очиқ дарвозасидан кириши билан бир онда бир 
фаслдан бошқа фаслга ўтиб қолган одамдай, салқин 
ҳаво, сувлар шилдираши, аллақандай анвойи қушлар 
сайрашидан дафъатан енгил тортиб, эркин бир тин ол- 
ди-да, булоқ томонга юрди.

Боғ саҳни бўм-бўш. Унг томондаги узун айвонли оқ 
уйда ҳам, чап томонда — дарвоза ёнидаги кўримсизги- 
на бинода ҳам ҳеч ким йўққа ўхшайди. «Ҳамма дала- 
да, — кўнглидан ўтказди Ҳабиба. — Раис ҳам далада 
бўлса керак».

У булоқ бошига бориб, нам майса устида чўнқайиб 
ўтирди ва иккала қўлининг кафтларини бирлаштириб, 
муздай тиниқ сувдан ҳовуч-ҳовуч ича бошлади. Шифо- 
бахш сув вужуд-вужудига сингиб, чарчоғи босилди, 
У ўрнидан турмай, булоқ ҳовузидаги кумушранг «ҳур 
балиқ»лар сайрини томоша қила бошлади. Шу ором- 
бахш дақиқаларда бундан 13 йил аввалги воқеа — мак- 
табни битиришга бағишланган тантанали йиғилишдан 
кейин Қомнлжон билан учрашгани, Комилжон уни шу

боққа бошлаб келгани, икковлари шу булоқдан ҳовуч- 
ҳовуч сув ичишгач, шу бўстонда, ҳов... анави чинор та- 
гида йигитнинг унга севги изҳор қилгани эсига тушиб, 
мамнун жилмайди...

Ҳабиба боғда ҳеч кимни кўрмаган бўлса ҳам, уни 
бир киши кўрди. Бу — раис Норхўжа Афзаловнинг хо- 
тини Хонзода бўлиб, у бугун нечундир саҳар наллада, 
серташвиш бир аҳволда ишга кетаётган эридан Фозил- 
монда кеч соат олтида йигирма кишига дастурхон тай- 
ёрлаш ҳақида буйруқ олган эди. Бунинг учун албатта, 
қассоб чақирнб қўй сўйдириш, нонвой айтиб нон, па- 
тир, сомсалар ёптириш, энг яхши ошпазни таклиф қи- 
лиш, боғбонга мевалар тердириш, магазинчига сарҳил 
ичимликлар келтиришни тайинлаш ва ниҳоят, идорадан 
бир-икки одам келиб, меҳмонларга хизмат қилиб турн- 
ши керак бўлади. Афзалов бугунги меҳмонлар нозикли- 
гини хотинига қайта-қайта тайинлагач, «Волга»синн ун- 
га қолдириб, ўзи «ГАЗ-69»да жўнаб кетди.

Эрпнинг бунақа топшириқларини бажаравериб пи- 
шиб кетган Хонзода керакли одамларни топди, дастур- 
хонга зарур нарсалар тайёр. Фозилмон боғинннг ўнг 
чеккасини эгаллаган узун айвонли оқ уй орқасида — 
кенг бостирма тагида зиёфатга ҳозирлик бошлангани- 
га тўрт соатдан ошди. У ҳозир ҳам ўн бешга яқин даст- 
ёрларнинг ишидан хабар олиб, оқ уйнинг орқа эшиги- 
дан хосхонага кирди ва шоҳи кўрпача, момиқ болиш- 
лар тўшалган диванга ярим соатгина чўзилиб, ором ол- 
моқчи бўлиб турганда уй деразасидан боғда яшнаб 
турган гулзор томонга қаради-ю, булоқ бошида чўққа- 
йиб ўтирган жувонни таниб, дарҳол билагидаги илон 
кўзи шаклида нозик ишланган олтин соатига қаради; 
икки ярим... Меҳмонларнинг келишига ҳали тўрт соат- 
ча вақт бор...

Бундан бир соатча аввал Хонзоданинг сннглиси Зе- 
бо мактабдан телефон қилиб, Камолованинг келганинп 
айтган ва поччаси билан дарҳол учраштиришни опасн- 
дан илтимос қилган эдн. Уйидан саҳар мардонда чиқиб 
кетган Афзалов бундан ярим соатча бурун Фозилмон- 
га келиб, ҳозир ичкари хонада алланималарни ёзно 
ўтирибди. Аммо, Хонзода эрининг авзойини кўрди-ю, 
синглисининг нлтимосини унга етказишга журъат этол- 
мади.

Энди бўлса, кутнлмаган воқез: Кзмоловаяинг ўзн 
шу ерда!

Хонзоданинг мпясида бпр фикр чиқиндай йилт этди: 
«Ҳозир эримнннг олдига киргман, Камолованинг кел- 
ганидам уми огоҳ қиламан ва Зебонинг илтимосини ҳам 
унга етказиб, учовини шу ерда учраштираман: ҳамма 
иш битадн-қўяди».

У деразадак яна бнр бор қзрао, Камолованинг бу- 
лоқ бошида ҳамон хаёл сурганча чўққайиб ўтирганини 
кўрди ва хосхонадан чиқлб, кенггина ни.мқоронғи сал- 
қин ҳужра орқали нккмнчн хонага — эрининг кабинет 
қилиб жиҳозлатиб олган хсногига оёқ учида асга ки- 
риб бордн.

Афзалов дераза олдидаги каттагнна ёзув столи ор- 
қасида, хонага кириладиган эшик томонга ннм ўгприл- 
ганча алланималарни ёзиб ўлтирарди.

— Мумкинми, хўжайин? — Хокзода эрииннг ённга 
келиб, чаккаларида спйрак сочи оқара бошлаган гўшт- 
дор тепакал бошини юмшоқ қўллари билан аста сила- 
ди. — Иш... иш... иш... Намунча? Биз бечорага ҳам 
жичча вақгларини берадиларми?

Афзалов қоғоздан бошини кўтариб, катта бурни ус- 
тидан кўзойнагини олди-да, бинафшаранг шифон кўй- 
лагининг ёқасидан француз атиринннг нафис хушбўйи 
анқиб, оқи оққа, қизили қизилга ажралган жилвали 
юзи яшнаб турган хотинини белидан ушлаё, багрига 
тортди. Хонзода қип-қизил ипак гиламга чўккэлаб, сил- 
лпқ таралган қалин сочи ҳамон тимқора бошини эри- 
нннг тиззасига қўйяб эркаланди.

Афзалов унинг оппсқ бўйнидан, жажжи қулоқлари- 
дан, шаҳло кўзларидан ўпар экан, сирли бир нарсани 
фош этаётган фитначидай:

— Бир ск> н:;ки кун қолдн, — дсди.
— Қўйинг, эсимга солманг! — Хонзода эринкнг 

бағрида тўлғаниб тантиқланди.— Ҳамма мени кампир- 
га чиқариб қўяди...

— Қирқ баҳор дсймнз... Йўқ, яхшиси ёшиигизни 
айтмаймиз. Онлавий юбилей... — Афзалов хотининииг 
икки ўрим юмшоқ сочларини силади. — Мана шу боғ- 
да беш юз кишига дастурхон ёзамиз, Онангиз сизни 
мен учун туққан кунни нишонлаймнз. Нима дедингиз?

— Раҳмат... — Хонзода узун бармоқлари билан 
эрининг мўлгина сепкил тошган ялпоқ юзини беозорги-

на силади,— Бахтимга сиз борсиз!— Кейин эри 
ўтирган юмшоқ креслонинг ёнига стул цўйнб ўтирди- 
да, кулгичларидаги жилва сўниб, эрига ташвишли ти- 
килди.

— Янгилик... Ҳабибахон боғда, булоқ бошида ўти- 
рибди.

— Ҳабибахон? — Афзалов парвосизгина сўради. — 
Қайси Ҳабибахон?

Ҳабиба Камоловна...
Хонзода шундай дениши билан Афзаловнинг қисиқ 

қўйкўзлари катта очилиб, хотинига қаттиқ тикилди:
— Қачон келди? Сен кутиб олдингми? Нега у боғ- 

да ёлғнз ўтиради?
— Мен ҳам шу тобда деразадан кўриб колдим... 

Сиздан бемаслаҳат... нима қилишни билмай, олдингиз- 
га кирдим... — Камолованинг номини эшитиши билан 
эрида бундай ўзгариш бўлишинн кутмаган Хонзода 
Афзалов то бир ҳарорга келгунча синглисининг нлти- 
мосини айтиб олишга жазм этди: — Камолова мактаб- 
га борибди, анча нарсаларни суриштирибди, имтиҳон- 
ларда ҳатнашибди. Зебо менга телефон қилиб, сиз би- 
лан дарҳол учраштиришни сўради.

— Ҳа-ҳа... — Афзалов тепакал бошини қашнди. — 
Бундоқ қиламиз... Камолова мени кўрмасин... Мен бу 
ерга келганим йўҳ... Ҳозир орҳа эшикдан чиҳиб, идора- 
га бораман. Ҳа-ҳа... Уша ердан мактабга телефон ҳи- 
либ, Зебони чақиртириб оламан. Ваҳт зиҳ... Соат беш- 
да правление мажлиси... «Биринчи» келадилар! Ҳа, ма- 
сала катта... Мен кетгач, сен боққа чиҳ, Камоловани чой- 
га таклиф қил. Қуш тилини ҳуш билади... А, лаббай?

Афзалов хотинини бағрига босиб, такрор тайинлади;
— Унинг гапини эшит. Узинг гапирма. Уҳдингми?
— Уқдим...
Афзалов ёзув столи устидаги ҳоғозларини йиғишти- 

риб, тахлар экан, хотинига муғамбиропа тикилиб жнл- 
майди:

— Сенга яна ҳам каттароҳ бахт, улуғроҳ давлат ку- 
либ боқади, чамамда!

— Фаришталар омин деворсин! — Хонзода эринннг 
бағридан чиқар экан, ҳиқирлаб кулдн. — Ҳабнбахон- 
дан хотиржам бўлинг, ўзим тинчитаман.

— Доносан! Сенга тараф йўқ...
Афзалов шундай деб кулди-да, знёфат тайёргарли-

ги кўрилаётган ҳовли орқаля юриб, орқа эшикдан кў* 
чага чикпб кетди.

Кўчада учта машина: Афзаловнинг бугун хотннига 
беркб қўйган «Волга»сн, ўзи тонгда миниб кетгаи 
«ГАЗ-69» машинаси вз Камолованинг худди шунақа, 
лекин анча эскириб қолган «Газиги» қатор турзр, уч 
шофёр тол тагидаги ариқ бўпида суҳбатлашиб ўтири- 
шарди.

Афзалов ўзини Камоловадаи четга олиб, орқа ҳов- 
лидан кўчага чнққанида упинг шофёрига дуч келишн- 
ни ва бу шофёр раисни кўрганини Камоловага айтиши 
мумкинлигини хаёлига ҳам келтирмаган эди. Анча шо- 
шиб қолди. Ҳатто, боққа қайтиб, Камолова билан кўри- 
шишдан бошқа иложи йўқлигини ҳам ўйлади. Бироқ, у 
«Волга»га яқинлашнб, унинг олдинги эшигини очиш 
учун қўл узатгач, шофёри Турдиали ҳам ариқ бўйидан 
чаққон туриб келиб, ўрнини эгаллаб бўлган эди.

Раис машинага чиқиб ўтирди ва ичида: «Бўлар иш 
бўлди», деди-да: «Идорага ҳайда!» — деб буюрди 
Турдиалига.

Колхоз идораси Фазилмонга жуда яқин, бор-йўги 
ярим чақиримча масофада — саратон иссиғида димн- 
қиб ётган дарахтзор ичидаги икки қаватли кўримсиз- 
гина брнода.

Машина темир панжара билан ўралган шу кенгги- 
на саҳнга очиқ дарвозадан кираётган Афзалов шофёр- 
нинг елкасига гўштдор кафтини қўйиб:

— Тўхта, ука! — деди-да, машина эшигини очаётибз 
— Мактабга бор, директор Қодиревани оғоч кел! — 
деб тайинлади.

Турдиали машинани орқасига бериб, дарахтзордан 
йўлга чиқиб кетди.

Идора олдидаги саҳн ёғ тушса ялагудай тоза супу- 
рилиб, асфальт йўл ва йўлакларга кўлоблатиб сув се- 
лилибди. Аммо, қилт этган шабада йўқ. Кун айни қизи- 
ган пайт бўлгани учун сепилган сувдан ҳаммаёқ ҳам- 
момнинг иссиқхонасидай буғланиб, нафасни қайтаради,

Афзалов идорага кириши билан узун йўлакдан кела- 
ётган партком секретари Азиз Абдуллаевга дуч кел- 
ди-да:

— Маслаҳатли иш чнқиб қолди, Маҳмудов шатта- 
ми? — деб сўради.

- Ҳ а .

— Икковингиз киринглар.
— Маъқул.
Афзалов бўм-бўш, дим қабулхона орқали ўз каби- 

нетига кнриб, енгнл тин олди: кимдир кечагина дераза- 
га ўрнатилган кондинцнонерни ишлатиб цўйибдн. Узун 
ва кенг хона озода: чанг артплган, стол атрофига юм- 
шоқ стуллар тартиблн тернлган, олмагуллик катта оқ 
чойнакка кимдир чой дамлаб, бир даста пиёла ҳам 
қўйиб кетган.

«Мажлисни шу ерда ўтказеак ҳам бўларкан, — 
кўнглидан кечирди. раис.— Боғ днм...»

У ёзув столи орқасидагн креслога ўтириб, Фозил- 
монда тайёрланган қоғозларини тартибга солаётганда 
Абдуллаев билан Маҳмудов кириб келдилар.

— Утирннглар, — деди Афзалов қоғозлардан кўзи- 
ни олмай. — Азизхон, мажлисни қаерда ўтказампз?

—Одам озроқ' бўлса, кабинетингиз маъқул, ҳар қа- 
лай сзлқин, — Абдуллаев тпк турганча жавоб берди.— 
Пастдаги катта хонани ҳам тозалаттириб қўйдик, би- 
роқ стуллар эски, кўпи синиқ. Боққа жой қилайлйк, 
кун ҳаддан зиёда исиб кетди.

— Кўпчнликни йиғмасак бўлмайди, «бирпнчи» кела- 
дилар... —• Афзалов катта бошини силаганча салмоқли 
гапирди.— Масала ҳам муҳим... Одамлар бу кабинетга 
сиғмас-ов!.. Сиз, Азизхон, идорадагиларни йиғиб, боққа 
жой қилдираверинг! Биз Маҳмудов билан ҳисоб-кито- 
бимизни бир кўздан кечирайлик. Масаладан хабарин- 
гиз борми?

— Ҳа, албатта.
Абдуллаев чиқиб кетгач, Афзалов сарғиш дерман- 

тиндан ясалган қалин папкасини икки қўллаб ушлаган- 
ча раисга интиқ тикилиб ўтирган Маҳмудовга юз- 
ланди:

— Хўш, бош экономист, кеча мен райком бюросн- 
дан келгач, снзга айтган фнкрларимни қоғозга тушур- 
дингизми?

— Ҳа, тайёр.
Маҳмудов папкаснни очиб, ранснинг топшириги би- 

лан тайёрланган ҳужжатини: колхознинг кейингн беш 
йилдаги иқтисодий аҳволига доир рақамларни ва агар 
колхоз тугатилиб, унинг ўрнида совхоз ташкил қили- 
надиган, бинобарин, бўлажак Кампирравот сув' иншо- 
отининг ўнг томони — Қорадарё тепасидаги адйрлар

ҳам қўшиб бериладнган бўлса, янги чўжалихнинг кей- 
инги беш йилдаги ривожига доир қисоб-чўтини ўз ичн- 
га олган докладномани Афзаловга узагди.

Раис кўзойнагини бурни устига қўндириб, бугун 
правление мажлисида ўзи қиладиган докладга асос бў- 
ладиган рақамларни бирма-бир кўздан кечирар экан, 
Маҳмудов хонанинг салқин қавосидан роқатланиб на- 
фас олиб ўтирар, Тошкент Халқ хўжалиги институтини 
а ьло даражада тамомлаган ва, мана, икки йилдан бери 
шу колхозда бош экономист бўлиб ишлаётган бўлса 
ҳам ҳали унинг иш тажрибасида бунақа катта воқеа 
бўлмаганини ўйларди: ҳазилакам гапми — бир неча 
кун давомида ҳеч қандай тайёргарликсиз бутун бир 
колхознинг гугатилиши ва мингдан ортиқ оиланинг яп- 
ги шароигда, давлат нхтиёридаги хўжаликда ишлай 
бошлашн!

Толибжон Маҳмудов бундай воқеалар областда ҳам, 
районда ҳам бўлиб турганидан, янги совхозлар эски 
колхозларга нисбатан иқтисодий жиҳатдан яхши нати- 
жалар бераётганидан хабардор. У халқ хўжалигига 
доир жуда кўп «итоб, журналларни ўқийди, иқтисодий 
мзсалаларни ўрганади. Бироқ, ёш экономистнинг боши- 
ни бошқа бир нарса қотирадн: планлари муттасил ба- 
жарқлмай келаётган, иқтисодй аллақачон чўкиб қолиб, 
давлатдан қарзп миллион сўмдан ошиб кетган, аъзола- 
ри кўпдан буён ҳатто аванс ҳам олмай қўйган қолоқ 
колхозни тугатиб, унинг ўрннда ҳар жиҳатдан давлат 
таъминотига ўтадиган совхозни осонгина ташкил этиб 
шу ернинг халқига янгиликлар яратиб бериши турган 
гап. Аммо, коллектив хўжаликни рнвожлантирпш, мус- 
таҳкамлаш ўрнига бундай осон йўлдан бориш тўғри бў- 
лармикан? Бу хилда иш тутиш давлатни алдашнинг 
шаклларидан бири эмасми?

Бу шиддатли хулосадан Маҳмудовнннг дили ларза- 
га келса ҳам, лекин тажрибали раис, довруқли раҳбар 
Афзаловнинг кеча кечаси уни уйидан олдириб келганн, 
бу масала «юқори ташкилотлар»да узил-кесил ҳал бўл- 
ганнни антгани унинг дамини қирқиб қўйди-да, у тонг 
отгунча мнжжа қоқмай, ҳозир раис пешанасини тириш- 
тирганча ўқиётган докладномани тайёрлади.

Докладномада келтирилган рақамлар фақат мута- 
хассисларнигина эмас, балки қишлоқ хўжалигидан оз- 
гина хабардор бўлган ҳар кимни ҳам ўйлатиб қўйиши

турган гап: пахта плани уч йилдан бери бажарилмай» 
ди, демак бу соҳа фойда бермайди. Чорвачилнкдан ҳам 
фақат зарар кўрилади. Картошкадан олинган ҳоеил 
уруғнни ҳам ҳопламайди. Сабзавот, боғ, полиз, шоли- 
дан ҳам даромад жуда оз. Биргина пилла дуруст. Қу- 
рилиш аллақачон тўхтатиб қўйилган — пул йўқ. Кол- 
хозчилар асосан томорқалари ва хусусий чорвалари 
ҳисобига яшайдилар. Далада меҳнат қилишни йиғиш- 
тириб, район марказида, қўшни посёлкаларда ташкнл 
этилган саноат корхоналарига қатнаб ишлозчилар то- 
бора кўпайиб боряпти...

Шулар ҳаммаси докладномада келтирилган рақам- 
ларда ўз ифодасинн топган.

— Ҳаммаси тўғрн, — деди Афзалов қоғоздан боши- 
ни кўтариб, — балли, анча меҳнат қнлнбсиз. Снз энди 
чиқиб, боғдагиларга қарашворинг.

Маҳмудов «ётиб қолгунча отиб қол», деган мақолга 
амал қилиб, кўпдан буён жонини қийнаб юрган фикри- 
ни рўйирост айтншга оғиз жуфтлаган эди, кабннет 
эшиги аста очилиб, Зебохон кўринди:

— Мумкинми, почча?
Нимқоронғи кабинетга ёрқин нурдек яшнаб кириб 

келган Қодировани кўрган Маҳмудовнинг гапи ичида 
қолди ва қалин папкасини кўтарганича хонадан соядек 
жимгина чиқиб кетди.

Зебо чиндан ҳам номига яраша очилнб кетибди. Са- 
ратон иссиғи, имтиҳонлар ташвиши, бирин-кетин туғил- 
ган олтита ёш боласи, оилада тез-тез можаро чиқариб 
турадиган рашкчи эршшнг ҳархашалари — булар ҳам- 
маси унга заррача таъсир қилмагандай: парча-парча оқ 
гулли ҳарнр зангори япон матосндан келиштириб ти- 
килган қўйлаги баланд бўйи, тиқин кўкракларига шуп- 
доққина ёпишиб турибди.

— Қелсинлар, опоч! — Афзаловнннг чеҳраси очилиб, 
дарҳол ўрнидан турди ва кабинет бурчагидаги пўлат 
сейфни очиб, у ердан француз атрининг снллиқ қути- 
часнни олди-да, ёнига келган Зебога узатар экан, унинг 
чап юзидаги қора холидан беозоргина ўпиб қўйди.

— Ҳой, почча! Опам сезиб қолса нима бўлади? — 
Зебо ўзини Афзаловдан сал олнб қочиб, ноз билан зар- 
дали боқди.

— Жалолободга ўтувдим, курортнинг магазинндан 
олдим, — деди Афзалов атир қутичаснни ҳавас билан

ҳндлаётган Зебога. — Қанн, ўтиринг, опон, вақтимиз 
зиқроқ.

Иккови узун столнинг икки томонига юзма-юз ўтир- 
дилар.

— Анваржоннннг имтнҳонларини тўғрилаш қиммат- 
га тушаднганга ўхшапди, — дедн Зебо юзидаги кулги 
дафъатан ўчиб. — Бу ишга райком аралаш-
ДИ..

— Камолова денг... — Афзалов креслога суялганича 
Зебога суқли тикилди. «Тоза нарса тоза-да! — кўнгли- 
дан ўгказди у. — Қани энди ўн ёшни орқага ташлаб 
юборсак!» — Камолова ҳали райком эмас! — зарда би- 
лан тасдиқлади раис. — Райком — «биринчи», Узоқов!.. 
Хўш, Қамолова нима дейди?

— Бугун эрталаб етиб келди, ўқитувчилар билан 
суҳбатлашди, имтиҳонларга кирди... — Зебо атир қути- 
часини сумкасига сола туриб: — Эрим буни кўрса яна 
жнни тутади, — деди маъюс жилмайиб. — Шундай 
безиллаб қолганманки...

— Хўш, Камолова нима дейди? — Афзалов тоқат- 
сизланиб, саволни такрорлади.

— Камолова Анваржонга географиядан «беш» баҳо 
мотўгри қўйидган, чунки ўқитувчи Йўлдошева рози бўл- 
маган, <дейди. Яна Камолова шу фандан Дилбарга 
қўйилган «тўрт» баҳо ҳам тўғри эмас, унинг ўқитувчи- 
сн комиссиянинг бу қарорига қўл қўймаган, дейди. Бу- 
нинг устнга, Камолова сизга ҳам айб қўйяпти: истаган 
вақтингизда ўқишни тўхтатиб, болаларни юк машина- 
ларда далага олиб кетар эмишсиз. Домла Зуфаров во- 
қеаси эсннгизда бўлса керак?

— Эсимда... — Афзалов соатига қаради. — Тўрт 
ярим бўлибди... Афсуски, вақтимиз оз... Ҳозир «бирин- 
чи» келиб қолади... Камолова Фозилмонда, опангиз би- 
лан бирга... У ҳам ҳозир пайдо бўлса керак... Гапнинг 
қисқаси, бундоқ қиласиз... Имтиҳон комиссиясининг қа- 
рорига имзо чекмаган ўқитувчилар имзо чексинлар, 
агар улар рози бўлмасалар, бошқа ўқитувчиларга қўл 
қўйдиринг! — Афзалов Қодированинг лаб тишлаб, бош 
чайқаганини кўриб, овозини кўтарди: — Қўрқманг, 
мен бор! Уқувчиларни далада ишлатиш масаласига 
келсак, бу «кўпга келгаи тўй», фақат сизнинг макга- 
бингизда бўлаётгани йўқ. Бу ишда жавобгарликни мен 
ўз зим«.амга оламан, Энди йўлдошева ёки Зуфаров ма-

саласига келсак, тўғрп, улар арз қилган бўлишлари 
мумкин... Бу масалани мен ҳам «биринчи»га тушунти- 
раман. Қарим Узоқович одамшаванда инсон!... Ахир 
биз у кнши билан эски қадрдон, опоч!

Афзаловнинг ишонч билан айтган сўзларидан Зебо- 
нинг кўнгли анча таскпн топди, лекин шундан бўлса 
ҳам:

— Поччажон, Анваржоннинг олтин медаль олиши 
шартми? Институтга киришнинг бои!қа йўллари ҳам 
бор-ку, — деб кўнглини ҳамон гаш қилиб турган ҳаво- 
тирни ссздириб қўйди.

— Шарт! Гап бптта! — Афзаловнинг ўз қаршнсида
ўтирган гўзал жувонга бояги нлтифотп пйлиги тугаган 
шамдай дафъатан сўниб, унинг ўрнини бағритош эркак- 
ларга хос дағаллик эгаллади. —■ Анваржон менинг
ўғлим, сизнинг жиянингиз! Сиз унинг имтиҳонларига 
ё-рдам берасиз, мен маариф бнлан сўзлашаман. Ҳа, дар- 
воқе, унинг ўтган йиллардаги имтиҳонларини тўғрила- 
дингизми?

— Ҳа, ҳаммасини «беш» қилднк... — Қоднрова ўр- 
пидан аста турар экан: — Мен борай бўлмаса... — де- 
ди мажҳуд бир аҳволда. — Мажлисда бўлишим 
шартми?

— Шарт... — Афзалов энди бу сўзни юмшоқроқ ай- 
тнб, Зебога далда берди: — Ишда камчиликлар бўла- 
ди... Қўрқоққа сичқон ф^лдай кўринадн. Хато қилмай- 
диган одам борми ўзи? Ҳарқалай, Қамоловадан эҳтиёт 
бўлинг, опоч! Ҳа, дарвоқе, бнр ою икки кун қолди... 
Опанғизнинг юбилейига! Қатта тўй қиламиз: ўшанда 
менга яхши кўрған ўйинингизни ўйнаб берасиз... Оти 
нимайди?

— «Атиргул»... — Зебо шундай деди-да, ўрнидан 
туриб, кўзлари ҳирс билан ёнганча яқинлашиб кела- 
ётган поччасидан ўзини четга олди ва эшикни чаққон 
очиб, кабинетдан чиқиб кетди.

Афзалов дераза ёнига келиб, дарахтзор боғини, у 
ердаги одамларнинг ҳаракатларини кўздан кечирди. 
Беш-олти киши ўт-хашакларни кегмонлаб тозаламоқ- 
далар, ўнга яқин одам скамейкаларни..ўрнатиш, стул- 
ларни териш, президиумга жой тайёрлаш, микрофон 
симлариии тортиш, чойнак-пиёлаларни ташиш ва ҳоказо 
юмушлар билан банд.

Ҳов ана... Бўйи дароз, елкалари кенг Абдуллаев

боғ этагига тўнларда ишлатиладиган катта мис само- 
варни қўйишга жой кўрсатяпти.

«Абдуллаевнинг эси жойида. — Афзалов мамнун 
жилмайди.— Унга бир оғиз сўз, сал имо-ишора кифоя — 
дилингиздагини топиб ўрннлатади. Аммо, Маҳму- 
дов... У — ёв!П»

Шу пайт Афзалов кўча томондагн очиқ эшнкдан 
боққа кириб келаётган Камоловани кўриб қолди. Ҳа- 
биба ҳозиргина идора эшигидан чиҳқан Қодировага дуч 
келиб, уни четроқ бир ерга, одамлардан холироқ ерга — 
ариқ бўйидаги азим туп тол тагига қўйилган сўрн 
томонга бошлади. Иккови сўри четига ёнма-ён ўтириб, 
суҳбатга машғул бўлдилар.

«Ишқилиб, лақма Зебо мен билан сўзлашганинн 
Камоловага айтиб қўймасин,— кўнглидан ўтказди Аф- 
залов ва уни Фозилмонда кўрганини эслади-да: — Бу 
жувонда бир гап бор, — деган ўй бошида айланди. — 
Карим Узоқович Камоловага ортиқча ишониб юборяпти 
чамамда...»

Турли машина, мотоцикл, велосипедлар идора олдн- 
даги кўчада бирин-кетин тўхтаб, улардан тушган киши- 
лар — мажлисга чақирилган правление аъзолари, бў- 
лим, бригада, ферма бошлиқлари, шу колхознинг бешн- 
гшш тебратган оқсоқоллар дарахтзорга иккита-иккита, 
тўда-тўда бўлиб кира бошладилар. Улар орасида ягона 
отлиқ ҳам кўринди. «Девонов мажлисга айтилса, ай- 
тилмаса етиб келади», деган фикрни кўнглидан ўтказ- 
дн Афзалов.

Афзалов раисликни бундан ўн саккиз йил аввал шу 
донгдор отахондан қабул қилиб олган. Умархон Дево- 
нов у вақтда ёши олтмишдан ошган, 38—40 центнер- 
дан мутассил пахта ҳосили етиштириб эл оғзига туш- 
ган, қатор орден-медалларга эга бўлган раис эди. 
Аммо, ўша йили отдан йиқилиб, бели синди-го, узоқ 
ётиб қолди. Унинг касали Норхўжанинг иститутни би- 
тириб, Тошкентдан қишлоғнга қайтишига тўғри келди. 
Афзаловнн аввал бош агроном қилиб тайинладилар,ле- 
кин Девонов оёққа туравермагач, унинг ўрнига раис 
қилиб сайладилар.

Кейинчалик Девонов тузалиб кетдигина эмас, ишни 
ҳам бошлаб юборди: олднн ҳосилот, кейин бригаднр 
бўлди. Бироқ ҳамма дардни енгса бўлади-ю, битта дард 
одамни догда қолдиради, бу — кексалик.

Соат чораккам беш бўлганда Афзалов Узоқовни ку- 
тиб олиш учун идорадан чиқди-да, Камолова билан кў- 
ришиш учун ариқ бўйидаги сўри томонга юриб борди. 
Буни узоқдан кўрган Абдуллаев раиснинг ўтиришн 
учун стул кўтарганча чопқиллаб етиб келди.

Камолова раиснинг ҳурматн учун ўрнидан туриб, у 
бнлан қўл бериб кўришар экан, стулни сўри олдига 
қўйибоқ орқасига қайтаётган Абдуллаевга:

— Азпз Абдуллаевич, сиз ҳам менга кераксиз, — 
деди. — Қани, ўтирайлик, қисқача суҳбатлашиб оламиз.

— Мен Карим Узоқовични кутиб олншнм керак. — 
Афзалов кўча томонга олазарак қаради.

— Мен Карим Узоқовичнинг топширигц билан кел- 
ганман, ўртоқ Афзалов! — Камолованинг бў сўзлари- 
дагп расмият ўрнндан турган раисни яна поилож стул- 
га ўтирншга мажбур қилди. — Маяковскнй номлп мак- 
таб ишндагн тартибспзлнклар ҳақида ранон партия 
комнтетпга кетма-кет аризалар тушиб турибди. Бу ари- 
заларда сизнинг, ўртоқ Афзалов, мактабда ўқиш-ўқи- 
тиш ишларинн издан чнқараётганннгнз ҳақида ёзплади. 
Колхоз партия ташкнлоти мактаб ишм бплан мутлақо 
шуғулланмай қўйган. Мен бу ҳақда ўртоқ Узоқовга 
ахборот бераман ва район партия комптети тегншли 
чора кўради, албатта. Лекин, менинг ҳозир сизларга 
айтмоқчн бўлган гаппм шукн, мана, ўртоқ Қодирова 
маслаҳатга қулоқ солмаяити. Гўё, мактаб коммунист- 
лари, кекса ўқитувчилар ноҳақ-у, бу кишп ҳақ. Бундай 
ўйлаш юмшоқ қилпб айтгапда калтабинлнкдан бошқа 
парса эмас. Масала жуда жиддий. Дарҳол мактаб иши 
билан шуғулланпш даркор... Апа, ўртоқ Узоқов ҳам 
келдилар, кутиб олинглар!

Афзалов бнлан Абдуллаев оқ «Волга» келпб тўхта- 
гап очиқ дарвоза томонга чопдилар. Камолова Қоди- 
ровани огоҳлантирдн:

— Мактаб раиснннг маҳрига тушган эмас, Зебохон! 
Мактаб партиянипг тарбпя ўчоғп. Ниҳоиг, мактаб мао- 
рифга қарайдп. Сиз ўзингнз район маорнф бўлимига 
охпрги марта қачон боргаисиз?

— Иш кўп... Имтпҳонлар... — Қодирова дудуқланнб 
жавоб берди.

— Нега имтиҳонларда маорнфнииг вакнли йўқ?
— Эсимга келмабди.
— Эсингнзни йиғнб олнпг! — Камолова Қоднровага

қаттиқ тикилди. — Педагогсиз! Мустақил фикр эгаси 
бўлиш керак. Раиснинг қўғирчоғига айланиб қолманг, 
ўртоқ директор!.. Боринг, ҳозир мажлис бошланади.

Камолованинг танбеҳидан лой бўлган Қодирона сў- 
ридан базўр туриб, одамлар тўпланиб турган дарахг- 
зор томонга бедана юриш қилиб кетди.

Орқа эшикдан Узоҳов тушиб келаётган оқ «Волга»- 
га яқинлашганларида Афзалов олдинга ўтди, Абдулла- 
ев орқароқда қўл қовуштириб турди.

Бўни баланд, қўллари узун, қотмагина Узоқов ма- 
шинапннг орқа эшигидан енгилгнна чиқди-да, Афзалов 
ва яна бир неча кутиб олувчилар билан қўл бериб кў- 
рншар экан:

' — Ҳамма нарса тайёрми? — дёб сўради раисдан ва 
тасднқ жавобини олгач, одамлар ниғнлиб ўтирган да- 
рахтзор томонга бурила туриб, ариқ бўйидаги сўри то- 
мондан келаётган Камоловани кўриб, йўлида тўхтадп 
ва у билан ҳам қўл бериб кўришар экан:

—  Хўш, мактабда тинчликми? — деб унга мулойим 
боқди.

— Менимча, ранком ва райижроком комиссиясиии 
тузиб, ҳамма мактаблар аҳволини чуқурроқ ўрганиши- 
миз ва бюрода. кўришимиз керак. — Камолованинг пе- 
шорасида икки қатор ннгичка ажинлар пайдо бўлиб, 
Узоқовга ўйчан қаради. — Маяковский номлй мактаб- 
даги камчнликлар, директорнинг ишидаги жиддий ха- 
толар баъзи бошқа мактабларда ҳам бор бўлпши мум- 
кин. Хуллас, масала пишнб етилган.

Узоқов бу фпкрни Камоловадан иккинчн марта эшн- 
таётгани учун:

— Маъқул, — деб унинг фикрини қувватладн. — 
Комиссня раиси — ўзингиз. райком ва райижроко.мдан 
яна тўрт кишини танлаб, бюрода тасдиқлатгач, ишни 
бошлаб юборннг. Масаланп августнинг биринчи ҳафта- 
сидагп бюро мажлисига қўямиз. Шундай қилсак, мак- 
таблар ремонтининг боришини ҳам муҳокама қилиш 
имкопиятига эга бўламиз.

— Хўп бўладн, Карим Узоқовпч. — Камолова анча 
енгил тортиб, бпринчн секретардан сўради: — Мен 
мажлисга қоланми?

— Албатта! — дедп Узоқов ҳам тасднқ, ҳам буйруқ 
оҳангиДа. — Сўзга ҳам чпқинг. Менга айтгаи фикрла- 
рингизпи халққй ҳам антйнг: то комиссия текшириш

бошлагунча колхоз ва мактаб раҳбарлари мавжуд нуҳ- 
сонларни қисман бўлса ҳам тузатсинлар.

— Яхши, Қарим Узоҳович.
Узоқов Камолова билан ҳисҳача суҳбатндан қониқ- 

ди шекилли, мамнун жилмайиб қўйди ва икки қадам 
нарида кутиб турган Афзаловга юзланди:

— Кеча бюрода кўрилган масалани халққа айтамиз. 
Тайёрмисиз?

— Доим тайёр!— Афзаловнинг серсепкил юзига кулги 
ёйилган бўлса ҳам Узоқов раиснинг тайёрлигига унча 
ишонмай, унга синчков тикилди: — Аннқ иқтисодий 
кўрсаткичлар асосида тузилган батафсил докладни на-» 
зарда тутяпман? Сиз-чи?

— Мен ҳам!— Афзалов асло бўш келмай жавоб бер- 
ди.— Бош экономист Маҳмудов, партком секретари Аб- 
дуллаев — учаламиз докладни сиз айтгандай тузиб, 
чиқдик.

— Ундай бўлса, жойида...— Узоқов ҳарқалай шубҳа- 
ланиб, Афзаловдан сўради: — Сўзга чиқувчилар- 
чи?

— Тайёр...— Афзалов бу гал бўшашиброқ жавоб бер- 
ди.— Абдуллаев, Маҳмудов...

— Бошқалар-чи? Правление аъзоларидан яна кимни 
масаладан хабардор қилдингиз?— Узоқовнинг юзн жид- 
дийлашиб, ўйчан кўзлари совуқ йилтиллади.— Колхоз 
ветеранларидан ким сўзлайди.

— Сўзловчилар топилади...— Афзалов мужмал жавоб 
берди.

— Уч-тўрт бригадир, бош агроном, оқсоқоллардан 
Умархон ота албатта сўзласинлар!— Узоқов шу яқинда 
турган Абдуллаевдан сўради:— Эшитдингизми, Азиз Аб- 
дуллаевич?

— Ҳа, эшитдим,— Абдуллаев раисга савол назари би- 
лан қаради.— Уларга айтайми?

— Айтинг. Фақат...— Афзалов дардини Узоқовга 
очишга мажбур бўлди.— Умархон ота... Девонов сўзла- 
маса ҳам бўлади. Ҳар ерда ҳар хил гапларни алжиб 
юрганмиш...

— Шунинг учун ҳам Девонов ота мажлисда сўзласин! 
Ҳа, дарвоқе... — Узоқов бир оз ўйлаб тургач, қатъий 
таъкидлади:—Девоновни президиумга ҳам таклиф қи- 
лиш керак. Ахир, Норхўжа Афзалович, Умархон ота — 
пахтачиликда сиз билан бизнинг устозимиз-ку!

— Шундай...— тарвузи қўлтиғидан тушган Афзалов 
бу фикрга мажбуран рози бўлди-да, Узоқовни мажлнс 
президиумига бошлади. Президиумга сайланганлар ора- 
сида Умархон отанинг борлиги ҳаммани қувонтирган бўл- 
са ҳам, айни вақтда ҳайратлантирди, сабаби.Девонов ота- 
ни колхоз раҳбарлари қаторга қўшмасликка интилишар, 
агар у йиғинларни тасодифан эшитиб қолиб, ўз ихтиёри 
билан келмаса, Афзалов уни таклиф қилмаслигини қиш- 
лоқ оқсоқоллари яхши билишар ва буни табиий бнр ҳол 
деб, кўникиб кетишган эди. Дарвоқе, кунни кун, туннн 
тун демай, раисни тинч қўймайдиган, «ҳой, Афзалов, 
учинчи бригадада ғўза сувдан қолиб қурияпти», ски, 
«еттинчи бригадада ғўзани ўт босибди», «ҳой раис, боғни 
дарров дорила, узумни кул босяпти», деб тинчлик бер- 
майдиган эзма чолдан безор бўлган раис ўзини ундап 
икки тош нарида опқочиб юрадиган бўлиб қолган эди.

Президиум учун усталар тун бўйи ишлаб, янги тахта- 
дан ясаган баланд сўрининг пиллапоясидан Камолова 
Девонов отани суяб чиқараётганда дарахтзорда аввал 
шивир-шивир бошланди, кейин одамлар бирдан қарсак 
чалиб юбордилар. Девонов албатта, бу қарсак ўз шаъ- 
нига бўлаётганини билмасди ва қаддини ғоз тутганча 
биринчи қаторга Камолованинг ёнидаги стулга жимгпна 
ўтирди. Июнь ойининг охири, ўта иссиқ кун бўлишига 
қарамай, Умархон ота Андижон оқсоқолларининг расми 
бўйича қордай оқ яктак устидан юпқа қавиқ қора чопон 
кийган, бошидаги янги чуст дўппи ўзига ярашган, баланд 
пошналик ағдарма битов кўн этиги шундоқ ҳам баланд 
бўйини яна ҳам баландроқ қилиб кўрсатар эди.

Ҳамма жой-жойига ўтириб бўлгач, Афзаловнинг имо- 
си билан Абдуллаев микрофонни қўлига олди ва мажлис 
кун тартибидаги битта масала: «Кампирравот сув омбори 
қурилиши муносабати билан Фрунзе номли колхоз олди- 
да турган вазифалар» деган мавзуда доклад қилиш учуи 
раисга сўз берди:

— Масаланинг моҳиятини албатта, Каримжон Узо- 
қович ўз сўзларида ёритиб берадилар,— деди Афзалов 
минбарга чиққач, Узоқов ўтирган ерга таъзимкорона 
қараб олиб.— Мен колхоз экономикасининг тараққиётига 
доир ўтган беш йил рақамларини бирма-бир айтиб бера- 
ман ва колхозимиз совхозга айлантирилгач, келгуси беш 
йилда қандай натижаларга эришишимизни кўрсатиб 
ўтаман.

«Колхозни совхозга айлантирйш», деган ибора маж- 
лис аҳли ичида яна шов-шувга сабаб бўлди. Одамларни 
тинчитиш учун Абдуллаев ўрнидан турди, қўнғироқ 
чалди.

Афзаловнинг докладида келтирилган рақамлардан 
хўжаликнинг пилладан бошқа ҳамма тармоқлари йилдан 
йилга пасайиб, чунончи, пахта 38 центнердан 29 центнер- 
га тушиб қолганлиги, чорвачилик моддий зарар келти- 
раётгани, сабзавот, полиз, ҳатто боғ даромад бермай 
қўйганлиги аниқ кўриниб турарди. Афзалов партия ва 
ҳукуматимизга катта раҳматлар айтди, сабабки, колхоз 
тугатилса, давлат унинг йиғилиб қолган миллион сўмга 
яқин қарзидан кечар эмиш, ҳамма ишчилар ўз вақтида 
маош олар, қурилишлар ҳам давлат ҳисобидан бўлар, 
демак экономика гуркираб ривожланиб кетар эмиш...

Афзалов докладини одатдаги баландпарвоз сўзлар 
билан тугатгач, Абдуллаев музокараларни бошлашга, 
олдиндан тайёрланган рўйхат бўйича нотиқларга бирин- 
кетин сўз беришга шайланганда, дафъатан Девонов ота 
ўрнидан туриб:

— Жичча сўзласак мумкинми?—деди-да, Абдуллаев- 
нинг рухсат беришини кутиб ҳам турмай, минбар томонга 
чаққон юриб борди.

Буни кўрган мажлис аҳли ақсоқол шаънига яна қар- 
сак чалиб юборди. У минбарда қаддини ростлаб олиб:

— Бир қоп пуч ёнғоқнинг шақир-шуқурини эшит- 
дик,—дейиши билан ялпи кулги кўтарилди. Лекин, Умар- 
хон ота ҳеч нарсага эътибор бермай, сўзида давом эт- 
ди:— Агар сигир қисир қолса, дарҳол бунинг чораси 
кўрилади: ё бузоқ олиш ҳаракатига тушилади, ёки сў- 
қимга боқиб, гўштга топширилади. Бизнинг еримиз ҳам 
қисир қолди, оғайнилар!— Яна чапак янгради.— Аммо, 
бунинг учун кулиш эмас, йиглаш керак. Ерни ҳадеб 
соғаяпмиз-у, аммо боқмаяпмиз. Даламиз қирчанғи отга 
ўхшаб қолди — энди у катта ҳосил юкини кўтаролмаяпти. 
Қирдаги қўтонлардан юз машиналаб қий, эски девор- 
ларнинг пишиган тупроғини келтириб сочардик... Эндп 
ёмғирда увиган ғозсиз ўғитни онда-сонда сочяпмиз... 
Уруғ ҳам кўпайиб кетди... Еки, дарахтни олинг. Ана, 
Барнохон ўтирибдилар.— Ҳамма Йўлдошева ўтирган ор- 
қа қаторга ўгирилиб қаради.-— Бу қизимнинг ҳовлисида 
мироббоши дадаси экиб кетган бир туп қизил, бир туп 
сариқ гилос бор. Иккови салкам бир тонна ҳосил беради.

Мана сизга уч минг сўлкавой! Аммо, колхознинг боғида 
ҳар бир мева дарахтидан атиги уч-тўрт кило ҳосид оли» 
нади. Ё бу ерда ўғирлик бор, ё бўлмаса, бунақа қисир 
дарахтларни қўпориб ташлаб, ўрннга серҳосил мева ни- 
ҳоллари экиш керак. Ана энди, гўштга келайлик. Мен 
ўзим томорқамда камида тўртта қўй боқаман. Ҳар би- 
рининг юки беш пудга етмагунча на сўяман, на сотамян. 
Колхознинг эса давлатга гўштга топшираётган қўйлари- 
нинг ўртача вазни бор-йўғи бир пуд. Асосий экинлари- 
миздан картошкага келайлик. Бултур колхоз юз тоннз 
уруғлик экиб, саксон тонна картошка олди. Яна савол 
туғилади: ким қисир? Ер қисирми ёки раис қисирми?

Девонов ота бошқатдан янграган чапак, қаҳқаҳалар 
босилгунча бир нафас ўйланиб турди-да:

— Бир паҳлавон бор экан,— деди дарахтзор тинчи- 
гач.— У паҳлавоннинг кучи ерда экан. То оёқлари ерда 
турса, уни на лак-лак оломон, на дев-аҳрамонлар енга 
олар экан. Буни пайқаб қолган бошқа қув ботир ҳалиги 
паҳлавон тошга чиққан пантни пойлаб, тошни тепиб юбо- 
рибди ва унинг оёқлари ердан узилиши билан осонгииа 
йиқитишга муваффақ бўлибди. Бу нақлни келтиришдан 
мақсадим шуки, Афзалов халқ билан бирга вақтида паҳ- 
лавон эди, мана, уч-тўрт йилдирки, фақат ўзини, ўз ман- 
фаатрни, маишатини ўйлайдиган бўлиб қолди, халқидан 
узоқлзшди, илгари унга мен ҳам бас келолмасдим, энди 
ёш бола «пуф!» деса бас, Афзалов учиб кетади... Гапим 
тамом!

Девонов ота сўзлаётган вақтда бир оқариб, бир қи- 
зариб ўтирган Афзалов чолнинг «попугини пасайтириб 
қўйиш» учун дарҳол ўрнидан турмоқчи бўлганда, Узоқов 
унинг елкасидан босди:

— Сабр қилинг, аввал бошқаларни эшитайлик!
Уч бригадир бирин-кетин сўзга чиқиб, Умархон ота- 

нинг ерни бойитиш, ишлаш ҳақидаги фикрларини қув- 
ватладилар, колхозда ишлаб чиқариш ҳаражатлари да- 
ромаддан ортиб кетаётганини айтдилар-у, лекин бунипг 
сабабларини тўла очиб беролмадилар. Бу вазифани бош 
экономист Маҳмудов бажарди. У ҳам Девонов отанинг 
фикрига қўшилган ҳолда колхоз хўжалигини пухта план 
асосида тубдан қайта қуриш зарурлигини айтди. Маса- 
лан, пахтачиликда фақат битта, энг сифатли новча, чу- 
нончи, узоқ йиллар давомида синалган «Ф—108» навига 
тўхташ ва шу навнинг ўз агротехникасига амал қилиш;

чорвачиликда маҳаллий камсут сигирларни серсут насл- 
ли сигирларга, майда жайдари қўйларни ҳисори қўйлар- 
га алмаштириш; сабзавотчиликда фақат уруглик картош- 
ка, серҳосил Ғзган сабзиси каби маҳсулотлар етиштириш- 
га ўтиш ва ҳоказо (Маҳмулов ҳнсоб-китобни батафсил 
ўқиб эшиттирди) муҳим тадбирларни амалга ошириш 
керак.

Абдуллаев навбатдаги нотнқни эълон қилмоқчи бў- 
либ турганда, энг орқа қаторда ўтирган кимдир ўрнидан 
туриб, сўз сўради. Ҳамма ўша томонга қаради-да, мироб 
домла Зуфаровни таниб: «Зуфаровга сўз берилсин! Ил- 
ҳом домла гапирсинлар!»—деб талаб қилишди.

Қўнғироқ чалиб, мажлис аҳлини тинчитмоқчи бўлиб 
турган Абдуллаевга Узоқов: «Уртоқ Зуфаровга сўз бе- 
ринг!»— дегандан кейннгина раислик қилувчи унинг но- 
мини айтиб, минбарга таклиф қилишга мажбур бўлди.

Зуфаров скамейкалар орасидан тез юриб келди ва 
минбарга чиқибоқ, гўё биров уни «тезроқ гапир», деб 
қистаётгандай, қисқа йўталиб олди-да, гапнинг пўскал- 
ласини айта қолди:

— Ҳамма бало одамларнинг, айниқса, ёшларнинг ҳу- 
нари йўқлигида. Ҳозирги замонда кимки яхши ишлаш 
ва яхши яшашни истаса, албатта ўқиши, касб эгаллаши 
керак. Майли, тракторчи, монтёр, иморатсоз, уста, сувчи, 
зоотехник, ошпаз, агроном.... хуллас мутахассис бўлиш 
шарт. Бизнинг қишлоғимизда, мана шу Фрунзе номли 
колхозимизда касб эгалари аҳолининг ўн процентини 
ҳам ташкил қилмайди. Қора иш билан эса, тирикчилик 
тебратиш қийпн. Касб эгаллаш, ҳунарли бўлиш ҳақида 
бош қотириш керак. Яқинда районимизда буюк иш —• 
Қампирравот дарасида улкан сув омбори ва ГЭСи қури- 
лиши бошланадн. Унга минг-минглаб ҳунар эгалари 
керак бўлади. «Усталар мактаби» очиш даркор. Унда 
ёшлар ҳунар ўргансинлар. Мен сиздан, ўртоқ Узоқов, шу 
масалани ҳал этиб беришни илтимос қиламан.

Домла Зуфаров минбардан тушиб, орқа қатордагн 
жойига бориб ўтиргач, Абдуллаев Камоловага сўз берди.

Ҳабиба нутқини ўз муаллими Илҳом Зуфаровичнинг 
«Усталар мактаби» очиш ҳақидаги таклифини қувват- 
лашдан бошлади ва Маяковский номли мактаб аҳволи- 
га тўхталиб, бугун ўз кўзи билан кўрганларини аниқ 
далиллар асосида, баён этгач, бундай дедш

— Мактаб — билим маскани, маърифат нурхонасн.

Уқитувчи энг мўътабар сиймо. Биз Маяковский номли 
мактабиМиз, унинг Зуфаров, Дубенко, Йўлдошева кабн 
муаллимлари билан фахрланамиз. Мен бугун мактаб- 
нинг аҳволини кўриб қаттиқ изтироб чекдим. Бир вақт- 
даги боғ энди қуриб, янтоқзорга айланибди. Бино ҳам, 
деворлар ҳам нураб, тўкилиб ётибди. Уқув-тарбня иш- 
ларида тартиб йўқ, ҳатто битирув имтиҳонларинн ўтка- 
зишда ҳам хатоларга йўл қўйиляпти. Уртоқ Зуфаров 
кўтарган ҳунар ўрганиш масаласи буткул унутилган. 
Уқувчилар ўртоқ Афзаловнинг фармони билан вақт- 
бевақт далага олиб чиқиб ишлатиладиган ишчи кучига 
айлантприлган. Хуллас, бу мактабда илгариги жозиба, 
тароват нўқ. Район партия комитети макгабларнннг 
аҳволини текшириш ва улар ишини яхшилашга ёрдам 
бериш учун комиссия тузишга қарор берди. Мен сиз- 
дан, ўртоқ Афзалов ва сиздан, ўртоқ Қодирова, илти- 
мос қиламан: то комиссия келгунча, ўзингиз мактаб 
иши билан жиддий шуғулланиб, йўл қўйилган хато 
ва камчиликларни имконият борича тузатишга ҳаракат 
қилингиз.

Мажлис охирида Узоқовга сўз берилди. Доклад ва 
музокарада билдирилган фикрларни ёндафтарига ба- 
тафсил ёзиб ўтирган Қарим Узоқович ўйчан бир аҳвол- 
да минбар ённга келиб, йиғилиш аҳлига ёппасига са- 
лом берди.

— Қатта воқеалар арафасида турнбмиз, — дедя 
Узоқов ўзига муте тикилиб турган одамларни бир-бир 
кўздан кечириб. — Андижон областини сув билан тўла 
таъминлашга мўлжалланган Қампирровот иншоотининг 
қурилиши янги беш йиллик план лойиҳасига киритил- 
ди. Хабарингиз бор: инженер Жуков лониҳачилари ик- 
кн йилдан буёи шу ерда. Сув омборининг лойиҳаси асо- 
сан тайёр. Аммо, бу қурнлиш нихрятда мураккаб ва 
масъулиятли иш бўлгани учун ўртоқ Жуков ишини ҳа- 
мон давом эттпряпти. Биз лойиҳачиларга ёрдам кўр- 
сатаётган Илҳом Зуфаровпчдан, отахонимиз Девонов- 
дан, ҳамма мироблардан миннатдормиз. Энди бугунги 
мажлисда қилинган доклад ва нутқларда билдирилган 
фикрларга келсак, нутқларда асосан бнтта масала — 
ўқиш, ҳунар ўрганиш ҳақида, олий инсонип фазилат- 
лар: поклик, ҳалоллик, одамларнинг бир-бирига меҳр- 
оқибатн ҳақида эзгу истаклар билдирилди. Бола боши- 
дан, деганларидай, янги жамият ижодкори бўлган со-

вет граждани болалигидан икки масканда —оилада ва 
мактабда таълим, тарбия олиб етишадн. Биз ўртоц Ка- 
молованинг мактаб-маориф ишларига ёрдам бериш 
учун райком комиссиясини тузиш ҳақидаги таклифини 
^увваглаймиз ва ўртоқ Зуфаровнинг «Усталар макта- 
би» очиш ҳақидаги мулоҳазаларини атрофлича кўриб 
чиқиб, ижобий ҳал этишга ҳаракат қиламиз. Энди кол- 
ҳознинг иқтисодий аҳволи масаласига келсак, бу маса- 
ла бизни астойдил ташвишлантираяпти. Шу сабабдан 
райком бу масала билан чуқур шуғулланиб, албатта, 
бир қарорга келади. Сиз, ўртоқ Афзалов, бугунги тан- 
қиддан жиддий хулоса чиқаришингиз керак.

Узоқов сўзидан бир нафас тўхтаб, чуқур тин олди 
ва чарчоқ кўзлари чўғдай йилтиллаб, фахр бнлан буи- 
дай деди:

— Буюк иншоот қурилишн Кампнрравот дараси ва 
бутун водий ҳаётини тубдан ўзгартиради, ўнлаб янги 
корхоналар, қурилиш ташкилотлари пайдо бўлади ва 
шубҳаснз, янги шаҳар қад кўтаради. Ҳа, дўстлар, бу 
ерда қад кўтарадиган янги шаҳар аҳолисинн озиқ-ов- 
қат билан таъминлаш ҳам бизнинг зиммамизда. Рапон 
партня комитети ва ижроком бўлажак иншоот атрофи- 
да бешта сабзавотчилик, шоликорлик, чорвачилик, пар- 
рандачилик, боғдорчилик совхозлари ташкил этишни 
планлаштиряпти. Эҳтимол, сизнинг колхозингнз ҳам шу 
совхозлардан бирига қўшилиб кетар. Биз бу масалани 
яқин кунларда ҳал қиламиз. Бу режалар ҳаммаси ком- 
мунистик фаровонлик программасини бажаришга хи.з- 
мат қилади. Бу ншларнинг ҳаммасини сиз билан биз 
партиямиз раҳнамолигида, қардош халқлар кўмагида 
бажарамиз. Билим, ҳунар, ижодий кашфиётлар, мард- 
лик, мислсиз жасорат керак бўлади бу тарихий ишда. 
Биз ўзимизии ана шу улуғвор вазифани бажаришга 
тайёрлашимиз даркор.

Узоқовнинг бу самимий сўзларидан одамларнинг 
кўнгли кўтарилди, чеҳралари ёришди, баъзи бировлар 
ўзаро гина-кудуратларни ҳам унутгандай бўлдилар.

Абдуллаев мажлисни ёииқ деб эълон қилгач, Афза- 
лов президиумдан тушиб келаётган Узоқовнинг қуло- 
ғига: «Фозилмонга жой қиғанмиз», деб шивирлади.

Узоқов президиум сўрисининг тахта зиналаридан 
тушиб бўлгач, икки қадам нарида Зуфаров билан суҳ- 
батлашиб турган Камоловага: «бирга кетамиз», деб

тайинлади ва Афзаловга юз ўгириб: «Чойни бизсиз 
пчаверинглар», деди-да, Девоновни қўлтиқлаб олиб, кў- 
ча томонга аста юриб кетди.

Камолова шофёрига жавоб бериб юборди ва Узо- 
қовнинг оқ «Волга»си ёнида, Зуфаров билан ҳамон суҳ- 
батлашганча Узоқовни кутиб турди.

Кейин булар иккови машинанинг орқа ўриндш-ига 
ёнма-ён ўтириб, бир неча дақиқа жим бўлиб қолдилар. 
Машина Хонобод гузаридан ўтгач, Уш-Жалолобод йўли- 
дан ботаётган қўёш томонга равон юриб борар экан, 
Узоқов ҳамроҳидан сўради:

— Ҳабиба Камоловна, мажлисдан таассуротингиз 
қалай?

Енидаги биринчи секретардан ўзини сал четроққа 
тортиб, орқа ўриндиқнинг бурчагида қимтинибгина 
ўтирган Камолова рўпарадаги қип-қизил уфққа тикил- 
ганча:

— Ҳаёт мураккаб... — деди.

Тўртинчи боб

Обиджон Дилбарни дарё бўйида, қалин ўт оралаб 
ўтган яккаоёқ йўл устида кутяпти. Қизғиш қуёш бар- 
каши рўпарадаги тоғнинг елкасига ёнбошлаб, унинг ор- 
тига астагина сирғалиб тушаётган пайт. Май ойининг 
охири бўлса ҳам, тоғ бағирлари ва ундан нари — ясси 
адирларни қоплаган бўлиқ ўт ям-яшил товланади, ло- 
лақизғалдоқларнинг парча-парча қирмизи гиламлари 
яшнайди, бу такрорланмас ажиб табиат манзараси энг 
лоқайд одамнинг ҳам нигоҳини ўзига тортади.

Обиджон унақа лоқайдлардан эмас. У — Қорадарё 
фарзанди. Шу биргина иборадан унинг кимлигини 
осонгина англаб олиш мумкин. Икки тоғ орасида асов 
арслондай ўкириб ётган дарёдан сув ичган, уни севган, 
уни бўйсундиришга киришган, у билан курашган одам 
феъл-атвори, табиатн билан ўз дарёсига ўхшамай ило- 
жи йўқ.

Обиджон ботаётган баҳор қўёшининг заррин шуъла- 
ларида ялтираб ҳайқираётган дарё бўйида Дилбарни 
кутяпти.

Дилбар — ҳамқишлоғи. Илҳом аканинг тўнғичи, 
етти қизнинг сардори. Водийга довруғи тарқалган, кат-

та-кичик ҳамма мироблар томонидан тан олинган бу 
ўжар табиатли муаллнм ва айни вақтда машҳур ми- 
робнинг омадп юрншмади: у ўғил кўрмади. Тоғ йигит- 
лари каби, суяги меҳнатда қотган, йигитлиги машаққат- 
ларда кечган ва шу туфайли кеч уйланган Илқомнинг 
севимли хотини Қумрихон ўн саккиз иил давомнда етти 
қиз туғиб бердй. Бу — ҳаётда учрайдиган табиий ҳол 
бўлса ҳам,. бироқ' мироблар маскани"— Кампирравотда 
Илҳом миробнинг ўғил кўрмаганлиги ёр-дўстларпни 
анча ранжитди. Нега десангиз, мироблик касби — огпр 
касб, бу касбни фақат эркаклар, бинобарин эркаклар- 
нинг ҳам хўрозлари эгаллаганлар. Қорадарё билан 
олишмоқ учуп майдонга тушишга ҳар ким ҳам журъат 
эта олмади. Демак, Илҳом аканннг ота касби ўзи би- 
лан тўгайди — қизлар албатта, мироблик қилмайдилар.

Илҳом аканинг ёр-дўстлари, шогирдлари шунда’й 
деб ўйлардилар. Шу кунларда Тошкентдан Қампирра- 
вотга келиб, Қорадарё бўйида иш олиб бораетган эк- 
спедицияда пармаловчи бўлиб ишлаётган Обиджон ҳам 
шундай деб ўйлади: Қорадарё бнлан беллашиш қиз 
боланинг иши эмас. Айниқса, Дилбар каби қизалоққа 
йўл бўлсин! Қадди-басти нозик, оёқлари узун, қошлари 
ингичка, кўзлари сузук, боқиши нозли' бу қнз ваҳший 
дарёда қулоч отиб, оғир ва қўпол сепояларни ўрнатиш- 
га эмас, мабодо ншласа, мактабда муаллима ёки ббғ- 
чада мураббия бўлишга, оилада эса эрига вафоли ёр 
ва болаларига ме.ҳрибон она бўлишга яратилган. Ил- 
ҳом аканинг бирин-кетин бўйи чўзилиб бораётган бош- 
қа қизларини ҳам шундай тақднр кутяптн.

Обиджон Дилбарни аллақачон кўз остнга олиб 
қўйган. Қиздан уч ёш катта бўлган бу ҳамқишлоқ 
йигитча ўрга мактабни битириши биланоқ армияга ча- 
қирилди. Дилбар у вақтда еттинчи синфни битирган, 
ёш бўлишига қарамай, ҳуснн анча очилиб, кўзлари чақ- 
наб қолган эди. Обиджон зенит-ракета днвизионида 
хизмат қилиб юрар экан, Дилбар тез-тез тушига кирар, 
нуқул йигит хаёлида бу офатижон қиз Қорадарё соҳи- 
лида, қип-қизил лолазорда қулочини кенг ёйганча чоп- 
қиллаб кетаётган ҳолда кўринар эди.

Орадан бир йилча вақт ўтгач, Обнджон ўз укаси 
Одилжонга хат ёзнб, ушбу мактуби ниҳоятда маҳфин 
эканлигини таъкидлади-да, унинг яънй Одилжоннинг 
синфдоши Дилбардан'хабар бёришинй'нлтймос қилди.

Акасининг содиқ укаси Одилжон ракетачини қизиқтирт 
ган саволга ёзиб юборган жавобида Илҳом ака ҳизи 
Дилбарни саккизинчи синфдан бошлаб рус мактабида 
ўқитаётганини ҳабар ҳилди. Бинобарин, Одилжон мироб 
бўлиш билан бирга шу мактабда жуғрофиядан дарс 
бериб юрган Илҳон аканинг оғзидан эшитган гапни ҳам 
мактубида алоҳида қайд этди: у бир тўда ўқувчилар- 
ни К,орадарё бўйлаб саёҳатга олиб чиҳҳанида «рус ти- 
лини яхши ўрганингиз, болаларим, рус тили — дўст 
тили, рус тили — билим калитидир», деб насиҳат қи- 
либди.

Бу янгиликдан хабардор бўлган Обиджон армияда- 
ги хизматидан фойдаланиб, рус тилини пухта ўрганиш- 
га қарор берди: бунинг учун рус йигитлар билан қа- 
линроқ дўстлашди, рус тилидаги китобларни қунт би- 
лан ўқий бошлади.

Умр — елдирим. Уч йил «ҳа-ҳу» дегунча ўтпб кетди. 
Обиджон армия хизматидан бўшаб, қишлоғига қайтиб 
келди. Илҳом аканинг Кампнрравотнинг қоқ киндигига 
жонлашган чорбоғи атрофида унинг парвонадек айла- 
ниб қолганнни табиий бир ҳол деб тушунмоқ керак. Ле- 
кин ҳамон ҳарбий формасини ечмаган сержант йнгит- 
нинг ҳатти-ҳаракатлари беҳуда: у излаган юлдуз ундан 
доим яшириниб юрар, нечундир унга сира кўринмасди...

Бекорчидан эл безор дегапларидай, ишга киришга 
шошилмаётган Обиджон ҳам тор қишлоқда эртаго кеч 
юмуш билан машғул кишиларнинг кўзига эриш кўрина 
бошлади. Бунинг устига тирикчиликни ҳам ўйлаш ке- 
рак. Онаси эртадан кеч далада. Колхозда тинимснз 
меҳнат қиладн-ю, лекин даромаднипг баракаси йўқ. 
Колхоз кейннги йилларда иқтисодий жиҳатдан анча чў- 
киб, маошдан иутур кстибдп. Яхшиям уйда битта соғин 
снгир, иккитагина қўп бор, бўлмаса, рўзғор ҳақиқин 
тешик горга айланган бўларди.

Одплжондан ҳозирча фопда йўқ. У бу йил мактабни 
битирнпти. Уқнши ҳам нечундир ўртача. У мактабни 
битирнбоқ Кампирравотда қурилаётган бетон завод- 
лардан бирига, ёки автобазага ншга кирмоқчи, оиланн 
тебратишда онаснга кўмаклашмоқчи.

Армиядан ҳарбий хизмат аълочиси, партия аъзоси 
бўлиб қайтиб келган Обиджондан крлхоз идорасидагн- 
лардан ҳеч ким хабар олмагач, у ўйлаб-ўйлаб, ўзинпнг 
собнқ жуғрофия ўқитупчиси, водийга мақтовн кетган

олий маълумотли мироб Илҳом Зуфаровга учраб, шо- 
гирдлнкка олишни илтимос қилмоқчи бўлиб турганида 
дарё бўйига қатор чодирлар тика бошлаган экспеди- 
циячиларга дуч келди. Улар Кампирравот дарасини, 
Қорадарё табиатини биладиган, қўлида ҳунари бўлган 
ёшларга муҳтож эканлар, Обнджонни бурғучи қилиб 
ишга олдилар.

Уша кундан бошлаб Обиджоннинг қўли ншда, кўзи 
йўлда бўлиб қолди. Узоқда оқ кўйлак, қизил дурра кў- 
ринса, юраги ўйнар, аммо йўловчи қиз Дилбар эмасли- 
гига ишонч ҳосил қилгач, тарвузи қўлтиғидан тушиб, 
шалвираб қолар эди.

Дилбар эса, бундан бир неча кун аввал, Обиджон 
ҳеч кутмаган бир пайтда тўсатдан пайдо бўлди. Экспе- 
диция кунлик ишини тугатиб, дарё бўйндаги чоднрла- 
рига эндигина қайтиб келган сурмаранг оқшом эди. 
Қуёш тоғ ортига чекннган, адирлардаги заррин шуъла 
сўиган, гилам-гилам лолақизғалдоқлар анча мунғайиб 
қолган фасл... Обиджон экспедицня аъзоларига асбоб- 
ускуналарини йиғиштиришда ёрдамлашаётганида, як- 
каоёқ йўлда шарпа сезилди. Икки ўрим қалин сочинн 
бошига турмаклаган, оқ шохи кўйлаги нозик қаддн- 
бастини сириб, сеҳргар сийнаси билинар-билинмас тур- 
тиб чиққан, нозик қошлари остидаги сузук кўзлари 
чақнаб турган қиз — Обиджонни ром этган гўзал ўнг 
қўлида каттагина тугун кўтарганча ям-яшил ўт-ўлан 
денгизида сузиб келар эди.

Обнджон қўлидаги бурғуни ерга қўйдн-ю, турган 
ерида суратдай қотиб қолди.

— Ҳа, Обиджон? — Экспедиция бошлиғи Жуков 
йигитга ҳайратланиб тикнлди. — Иега рангингиз оқа- 
риб кетди? Тобингиз жойидами?

— Жойида... Ҳа, ҳа, жойида... — Обиджон дудуқ- 
ланди. — Қечираснз, Ссргей Николаевич. Менга рух- 
сатми?

— Рухсат. Эртага эрталаб соат еттида учрашамиз,— 
Жуков соҳил бўйлаб чопқиллаб кетаётган қизни кў- 
риб, мийиғида кулиб қўйди.

— Хўп бўлади, Сергей Ннколаевич!
Обиджон беихтиёр олдинга интилиб, хаёлидаги оқ 

қайиқча сузиб келаётган яшил тўлқинлар томонга 
отилди.

— Аесалому алайкум, аскар ака! — Дилбар уни

дарҳол таниб, тугунни чап қўлига олди-да, ўнг қўлини 
пигитга узатди. — Армиядан соғ-омон келдингизми?

Бу кутилмаган илтифотдан қувониб кетган Обид- 
жон қизнинг қўлини пкки қўжтаб олди ва чўғ ушлаган 
кншидек тоқатсизланнб:

— Э, раҳмат, минг марта раҳмат-ей! — деб юборди.
Дилбарнинг оппоқ лўппи юзи кулгига тўлди-да, та-

ажжубланиб сўради:
— Нега раҳмат дейсиз?
— Кўрмаганимга! Сизни кўрмаганнмга, Дилбар- 

хон! — Обиджон ҳаяжонинн сал-пал боснб олиб, фик- 
рини очди: — Неча ой, неча йил фаҳат шуни орзу қн- 
лувдим, бир кўролмай доғда юрувдим...

Пигитнинг довдирашини кўрган, телба-тескарн сўз- 
ларини эшитган қиз нечундир бирдан маъюс тортиб 
қолдн.

— Мен борай, Обиджон ака, ;— деди у қўли-ви унинг 
қўлидац шиддат билан тортиб- олиб.— Дадам бу кеча 
ҳам дарёда тунар эканлар, овҳат олиб боряпман-.

— Бирга борахъизлбаҳонада дадангиз билан суҳбат- 
лашиб келаман. У кишидан маслаҳат олмоқчи бўлиб 
юрувдим ўзим ҳам...

— Ихтнёрингиз... — Дилбар -Обнджонга шубҳали 
қараб қўйди.

Обиджон қизнннг қўлидаги тугунни олди. Соҳилда 
эсаётган енгилгина шаббода қизнинг тўсдай қора қалин 
сочидан қалампирмунчоқ гулнинг исига ўхшаш антиқа 
хуш бўйни унннг думоғига келтирди. Бундан нигитнинг 
бошп айланиб, оёги остидаги тошга қоқилди-да, оз бўл- 
маоа йиқилаёзди.

— Сизга нима бўлди, Обиджон ака? — Дилбар та- 
ажжубланиб сўради. — Жичча нчиб олганмисиз?

— Э, шундоқ ҳам мастман... — Обиджон қизга қа- 
раб тпржайиб кулар, йўқотган нарсасини тўсатдан то- 
пиб олган телбадай огзининг таноби қочган эди. — Шу- 
нақа гаплар, Днлбархон... От айланиб қозиғини топади, 
деганларидай, бнз ҳам уч йил узоқларда юриб, мана, 
насиб экан, юртимизга қайтиб келдпк. Бу вақтда катта 
воқоа бўлнбдй, рус мактабини битирибсиз...

— Қишлогнмизда ҳозирча рус мактаби йўқ, — дёди 
қиз ОбиДжонга ҳамон шубҳали нигоҳ ташлаб. —-Аммо, 
ўзннгиз ўқиган Маяковский номли мактабда рус.синф- 
лари очиб берншган. Шуни рус мактаби дейишади.

Кампирравотда катта қурилншлар бошланиши муноса- 
бати билан рус тилинн ўрганишга эҳтиёж кучайиб кет- 
ди. Мен бўлсам... мактабни ҳали тугатганим пўқ, имти- 
ҳон беряпмиз. Агар улардан яхши ўтолсам, сув инже- 
керлигига ўқимоқчиман.

— Кўп яхши қиласиз-да!— Дилбарнинг очиқ сўз- 
лашидан қувонган Обиджон унга далда берди: — Қо- 
радарё учун энг зарур касб — иррнгаторлик. Гидротех- 
н}1к мутахассислар анчагина керак бўладм.

— Энди бу ерда ҳамма касб керак бўлади. — Тун- 
нинг қоронғи палласн дарани қоплаб бораётгапнни кўр- 
ган қиз қадаминн тезлатди. — Катта гидроиншоот 
комплекси қурилармиш: улкан тўғон, ГЭС, бетон за- 
водлари, уйсозлнк корхоналари... Демак, янги изаҳар 
ҳам қурилади. Вагон-уйларки кўрдингизми?

— Ҳа, кўрдим, — Обиджон пилдираб бораётган 
қизга етнб юриш учун катта-катта қадам ташлай бош- 
лади. —- Икки қатордан терилгзн вагон-уйлар ўртасида 
кўчалар пайдо бўлибди. Бирннчи кўчага Терешкова но- 
мини қўйишибди — у ердаги вагонларга турлн шаҳар- 
лардан келган қурувчи қизлар жойлашган эканлар.

— Сиз нима иш қиляпсиз? — Обиджон кутмагапда 
сўраб қолди Дилбар.

— Мен тўғон лойиҳасини тузувчи инженерлар экспе- 
дициясида ишлаяпман... иармаловчи бўлиб.

— Сергей Николаевичнинг экспедицнясидами? —• 
Обиджонга ҳавас билан тикилиб сўради Днлбар.

— Ҳа. Сиз Жуковни танийсизми?
— Улар етти киши экан, иккн аёл ҳам бор. Дадам 

билан суҳбатлашиб туришади. Анов куни бизникида 
меҳмон бўлишди. — Дилбар шундай деди-да, соҳнлда- 
ги баландроқ бир ерга тикилган чодир ёнида қумғон 
қайнатаётган дадасини кўриб, кетаёгган ерида таққа 
тўхтади. — Обиджон ака, сиздан илтимос, шу ерда қо- 
линг!

— Нега энди? — Обиджон таажжубланиб сўради.— 
Нега энди фикрингиз ўзгариб қолди?

— Билмадим... — худди ой юзини булут қоплаган- 
дай, Дилбарнинг ҳам юзи жиддийлашиб, боя кулиб 
турган чиройлн кўзлари энди совуқ йилтиллади. — Агар 
дадам билан суҳбатлашмоқчи бўлеангиз, сиз уни т.аний- 
сиз, истаган вақтингизда келиб сўзлашаверинг. У ки- 
ши — дарёда навбатчи мироб.

— Таажжуб... — Обиджон қизга ҳайрон тнкилиб, 
ёқасини ушлади.

— Таажжубланаднған ерн нўқ! — деди Дилбар кес- 
кин бир оҳангда. — Сиз уч йпл армияда бўлганингиз- 
да укангиз Одилжон мени бир кун ҳам тинч қўймади: 
қаерга борсам, оркамдан соядан эргашнб юрдн. Бир 
кун мактабдан кеч чиққанимда синфдошим Лнваржон 
уйимга кузатиб қўйганда Одилжон уни йўлда пойлаб, 
у ҳайтаётганида ёқасидан олиб, дарё бўйига судрабди. 
Иккови роса муштлашибдилар. Қейпн уларнинг маса- 
ласи синф йиғилишида кўрнлди. Шу ҳам иш бўлдими, 
Обиджон ака?

— Улнмдан хабарим бор, бундан хабарим нўқ. — 
Укасининг садоқати бу даражага борпб етганидан бе- 
хабар Обиджон лабини тишлаб қслди. — Оббо, тентаг- 
ей!.. Мсп унинг адабини бериб ҳўяман!

— Қеракмас! — Дилбар турган ерида бир снлкин- 
ди. — Умуман, менн тинч ҳўйинг! Уйпмиз атрофида ай- 
ланишни ҳам, йўлимни пойлашни ҳам бас қилннг! — 
Қиз жаҳл билан шундай деди-да, Обиджоннинг қўли- 
даги тугунни тортиб олиб, қоронги соҳилда бир тутам 
қизил олов ёниб турган гомонга чопҳнллаганча югуриб 
кетди.

Обиджон турган ернда бир неча дақиҳа тошдай ко- 
тиб турди, кейин сал ўзига келгач, вағиллаб оқаётган 
дарё бўйига ўтирди-да, қалқиб-қалқиб шовуллаётган 
қорамтир сувдан ҳовучини тўлдириб симирди, тўймади, 
муздай чучук сувдан яна уч-тўрт ҳовуч ичгач, бир оз 
ҳовури босилиб, майда шағал устида чўққайиб ўтир- 
ганча хаёлга берилди. Дафъатан унниг ёдига устоз На- 
воийнинг бир ғазалндан иккп мпсра келди:

Ёр кетдн-ю, кўпглпм тўла нози қолпбдпр,
Андоқки, қулоғим тўла овози қолибдир...

У Дилбарнинг дашномидан аввал анча ранжиган 
бўлса ҳам, аммо қизнннг сўзларини чуқурроқ ўйлаб, 
танасига сингдиргач, унинг бир жнҳатдан ҳақ эканли- 
гига ишонч ҳосил қилди: чиндан ҳам нега у Обиджон 
билан биринчи кўришишдаёқ оёғи остидан олтнн танга 
топган кишидай қувонсин? Хўш, Обнджон ўзи кпм бў- 
либдн-ю, Дилбарга ннма оқибат кўрсатибди? Хўш, бош- 
қа йпгитлардан нпмасн афзал? Бу армияда хизмат қил-

ган бўлса, бошқа йигитлар ҳам хнзмат қилишяпти; бу 
қурилишда ишлаётган бўлса, бошқалар ҳам ишлашяп- 
ти; бу Днлбарга кўнгил қўйган бўлса, балки унга кўн- 
гил қўйган бошқа йигиглар ҳам бордир? Энди ақл би- 
лан ҳусн масаласига келсак, Обиджон бу борада ҳам 
ўртача, балки ўртачадан пастроқ йигит... Хўш, модоми- 
ки шундай экан, у нимасига ишокиб, Қорадарёнинг тан- 
ҳо гўзалига ошиқликни даъво қилади?

Шундай мулоҳазалар Обиджоннинг юрагида ёниб 
турган ғурур ўтини бир қадар пасайтирди. У қорамтир 
кўкдаги ёниқ юлдузлар шодаси остида соҳилда чўққа- 
йиб ўтирганча ўқншда, ишда, умуман ҳаётда шу кунга- 
ча босган йўли жуда қисқа эканлигига, ҳали уни қат- 
тиқ меҳнат, машаққатлар тўла улкан жабҳа кутаётган- 
лигига қаноат ҳосил қилди. Бироқ, «ноумнд-шайтон». 
У Дилбарни астойдил севиб қолганлнгини бу оқшом 
чуқурроқ ҳис этди эа эртаклардаги баҳодирлардай, 
охирида бахт албатта кулиб боқаднган «хатарли» йўл- 
ни узил-кесил танлади.

У қирғоқда истиқбол режаларини чнзганча ўй суриб 
ўтираркан, тепароқдаги яккаоёқ йўлда майда шағални 
ғичирлатиб босиб келаётган Дилбарнинг шарпасини 
сезди-да, ўрнидан туриб, ўша ёққа тикилди. Тугун кў- 
тарган қиз қоронғида чопқиллаганча тез юриб борар, 
худди йўл бўйидаги тўнкага парво қилмагандай, сув 
бўйида қаққайган йигитга ҳам парво қилмай ўтарди... 
Обиджон ўзининг шу ердагилигини билдириш учуп то- 
моғини қириб йўталнб қўйди. Лекин, Дилбар у чўқ- 
қайиб ўтирган тарафга қайрилиб ҳам қарама- 
ди...

Қиз кўздан ғойиб бўлгач, Обиджон Илҳом аканинг 
чодирига боришга ва собиқ ўқнтувчиси билан суҳбат- 
лашиб мироб домланинг кўнглига қўл солиб кўришга 
қарор берди.

У чодирга яқннлашганда, Илҳом ака қалин майса 
устига тўшалган гулдор наматда ёнига қумғонини қў- 
йиб, чой ичиб ўтирарди.

— Ассалому алайкум, домла, зерикмай ўтирибсиз- 
ми? — Обиджон Илҳом аканинг қаршисида таъзимга 
эгилиб, қўл узатди.

— Э, кел аскар йигит! — Мироб томирлари бўртиб 
чнққан тошдай қаттиқ қўллари билан Обиджоннинг 
қўлларини маҳкам қисиб кўришар экан, тийрак митти

кўзлари муғамбирона кулди. — Ҳалиги сенмидинг ки- 
зимнинг ёнида вавағлаб келаётган?

Азбаройи ҳижолатнинг зўридан Обиджоннинг манг- 
лайини совуқ тер қоплади.

—Ҳа, менидим...— Обиджон ҳамон тик турганча 
жавоб берди.— Қизннгиз ёлғиз келаётган экан, ҳамроҳ 
бўлдим. -

— Ҳа, ҳа... Дуруст, — мироб домла дўпписини боши- 
дан олиб, оппок оқарган сийрак сочини сллаб қўйди.— 
Нега энди келавермадинг? Қани, ўтнр, бафуржа суҳбат- 
лашамиз.

Обиджон миробнинг қаршисига тиз чўкиб ўтирди ва 
қизидан эшитган дашномини отасидан эшириш учун 
гапни бошқа ёққа бурди:

— Домлажон, сиздан бир нарсанн с-ўрамоқчиман: 
ҳов анави тоғ тепасидаги тош масаласида... Одам- 
лар уни «Кампиртош» дейдилар. Шакл-шамойили ҳам 
ғарониб: юзига парда тутган кекса бир аёл кўзакўта- 
риб тургандай... Сиз, отахон, кўпнп ■ кўрган одамюйз, 
менга шуни тушунтириб беролмайсизми?

— Бу ривоятни Кампирравотда катта-кнчик ҳамма 
билади, нечун сен бехабар қолгансан?— Илҳом ака кў- 
за кўгариб турган кекса аёл шаклидаги улкан тошга ти- 
килгануа ҳикоя қилади:— Қадим замонларда мана шу 
тоғда бир чол билан кампир яшаганлар, уларнинг ақлу 
ҳуснда ягона ёлгиз қизи бўлган. Бу қнз Қорадарёдаги 
мироб йпгитни севган. Чол-кампир буларнинг тўйига ҳо- 
зирлик кўриб юрганларнда бир шаҳзода навкарларини 
бошлаб овга келиб қолган. У қизни кўриб, ошиқу шай- 
до бўлган ва унга упланиш учун совчилар тоборган. 
Қиз шаҳзоданинг талабпни рад этган, чол-кампир унинг 
совчиларини қуруқ қайгариб юборганлар. Бундан га- 
забланган шаҳзода нигитни ўлднриш ва қизни зўрлаб 
олиб кетнш пайигэ тушибди. Аммо, қнз билан йигит бир 
кечада гойиб бўлпбдплар. Орадан бир неча йил ўтибди. 
Севншганлар гор ичпда беркиниб яшаб, икки ўғил кў- 
рибдилар. Лекин, шаҳзода кунлардан бир кун қирда 
буғдой ўраёгган ўша йигитга — эндн эса пкки ўғплнинг 
отасига дуч келиб, навкарлари ёрдамида уни деир 
олйбди вз кейин тнғдан ўтказибди. Ииллар ўтцб шаҳид- 
нинг ўғиллари улганибди, онасига мададкор бўлиб, қир- 
да буғдой экиб тирикчилик қилишибди. Бироқ, бир неча 
йил кстма-кет қурғоқчилик бўлавериб, улар оч қолиб-

дилзр. Натижада, Қорадарёдаи сув чиқариш учун ариқ 
қазий бошлабдилар. Лекин очлиқ мажолсизлик улар- 
нинг мадорини қуритиб, ака-ука тошқинда қалок бўлиб- 
дилар... Фарзандларининг доғида куйиб адо бўлган кек- 
са она тун-кун йиғлайвергач, унинг кўз ёшидан тогда 
булоқ пайдо бўлибдн. Афтода онаизор шу булоқдан 
кўзасини тўлдириб йўлга чиқар ва бу обизамзамни 
йўловчиларга тутиш билан кун ўтказар экан... Ҳов... 
анави тоғдаги сен кўрган Кампнртош — подшолар олди- 
да бош эгмаган ўша мағрур онанинг ҳайкали!.. Энди уқ- 
дингми, аскар йигит?

— Жуда таъсирли ривоят экан!..— Обиджон ўрни- 
дан турди.— Энди менга жавоб, домлажон. Уйда онам, 
укам кутиб қолишди...

— Бўш вақтларингда келиб тургин, аскар йигит, 
бундан буён кечалар узун, отамлашамиз!— Илҳом ака 
оёқларини чўзиб, лўлаболишга ёнбошлади.

— Ҳайр, домлажон, албатта келиб тураман!
Обиджон қирғоқ бўйлаб юриб борар экан, тог тепа-

сидаги Кампиртош шаклига яна бир қаради: ҳа, чиндан 
ҳам кўза кўтариб турган онанинг жонли ҳайкали! Та- 
биат нақадар қудратли ва нақадар моҳир санъаткор! 
Чиндан ҳам у — садоқатли муҳаббат йўлида фидокор 
аёл тимсоли!..

«Тоғ аёллари ҳақиқатан ҳам мағрур бўлишади»— 
деган фикрни кўнглидан ўтказди Обиджон. — Чунончи, 
Дилбар... Вой-бў, унинг ақл-заковати, ғурури, шидда- 
ти!.. Айтишга осон! Бунақа асов қизни ювош тортдир- 
гунча сочинг оқариб кетади. Қорадарё нимаю у нима! 
Худди тоғдаги тош хайкал!..»

Обиджон ўзига ўзи шундай деди-ю, ой тоғ ортига 
яширинган қоронғи кечада арслондай ўкириб оқаётган 
дарё бўйлаб шиддат билан юриб кетди...

Бешинчи боб

Дилбар матем&тикадан имтиҳонга тайёрланиш учун 
эрталаб соат олтида ўрнидан турди ва ҳовлидаги сўри- 
да қатор ухлашиб ётган сингилларинн уйготиб юбор- 
маслик учун уларнинг оёқ томонидан аста юриб ерга 
тушди-да, ариқ бўйига келиб, тиниқ суви енгилгина чул-

дираб оқаётган ариқ бўйига чўкқайиб ўтирганча бег- 
қўлини чайди.

Қуёш ҳали уфқ этагида бўлсаям, унинг адирлар оша 
ёйила бошлаган шуъласи бу ерга ҳам етиб келган: да- 
рахтларнинг юқори шохлари заррин бир тусда йилти- 
райди: сердарахт ҳовли саҳнини қоплаган тун қоронги- 
сини аллақачон чекиннб, оппоқ тонг ўз жамолини кўр- 
сата бошлаган пайт.

Қушлар ҳам аллақачон ушонишган. Бир жуфт ман- 
на аллақаёқдан учиб келиб, қип-қизил гилос шохида 
чақчақлашиб мевахўрлик қиляпти. Чумчуқларнинг ти- 
ннмсиз чуғур-чуғуридан қулоқ қоматга келади. Ҳовли 
этагидаги бостирма гагида говмиш сигир «мў-мў» лаб, 
«кел, мени соғ» деб чақиради.

Дилбар ариқ бўйидан турди ва гилоснинг пастки 
шохига осиғлиқ оппоқ сочиқни олиб, бет-қўлини артди- 
да, айвонга чиқди. У токчадан алгебра дарслиги билан 
дафтар-қаламларни олаётганда уй эшиги очилиб, Қумри 
опа кўриндн:

■— Ҳа, қизим, нима ҳаракат?
— Яхши ётиб турдингизми, бувяжон?— Дилбар она* 

сидан ҳол-аҳвол сўради.— Кеча бошингиз оғриётувда. 
Энди тузукми?

— Тузук...— Қумри опа ҳусни кундан-кун очалаб 
бораётган қизига мамнун гикилди.— Имтиҳонларинг 
нечта қолди?

— Иккита... Дадам келдиларми?
— Йўқ. Даданг «домла Жуковнинг чодирнда гунан- 

ман», деб Обидлтондан айтиб юборибди, унинг укаси 
‘Одилжон кеча оқшом хабар қилди,— Қумри опа қизига 
тайинлади: Аввал анув товоқлардан бнрини олиб, қай- 
моққа нон тўғраб еб ол, кейин дарсга ўтирасан.

— Хўп, бувижон.
Қумри опа сигир соғиш учун бостирма томонга че- 

;лак кўтариб кетди, Дилбар айвон пешига осилган чам- 
бараклардан биридан сопол товоқнн олдн-да, айвондаги 
хонтахта ёнига ўтириб олиб, иштаҳз билан нонушта қи- 
ла бошлади.

Қизнинг оғзи қаймоққа ботирилган ҳуштаъм жизза- 
ли нонни чайнаса ҳам, кўзлари дарслик саҳифасида. У 
топишмоқдай чигал, дунё ишларидай мураккаб ҳисоб- 
ларга тикилар, бу вазифаларнинг кўплари унга ечими 
.билан маълум бўлса ҳам, лекин анча қисми ё эсидан

чи.қиб кетган. ё бўлмаса унга илгари дуч келмаган са- 
воллар, муаммолардан иборат эди.

Кеча Маринанинг: «Математикадан имтиҳонда ёлғиз 
тайёрланиш қийин, агар бизникнга келсанг, бирга тай- 
ёрланамиз», легани эсига тушди-да, дарсликни ёпиб, 
ўрнидан турди ва уйга кириб, яқинда ўзи тнкиб олган 
янги қарғашони кўйлагини кийиб чиқди. У китоб-даф- 
тарларнни қўлтиқлаганча бостирма яқинига бориб, ола 
сигир тагида чўққайиб ўтирганча повиллатнб сут соға- 
ётган онасидан ижозат сўради:

— Маринаникига бориб, дарс тайёрламоқчиман. 
Майлими, бувижон?

— Майли, борақол, қизим. Ҳали-замон сингилларинг 
туришиб, сенга тинчлик беришмайди.— Қумри опа иши- 
даи бир нафас тўхтаб, қизига бошдан-оёқ қараб чиқди.— 
Янгн туфлигингни кийиб ол!

— Хўп, бувижон.
Дилбар яна айвон орқали уйга кирди ва ўтган ҳафта 

дадаси унинг туғилган кунига совға қилган ўрта пошна- 
ли нафис оқ туфлисинн кийиб чиқди.

Тонг таровати, қушларнинг нашъали нағмаси ва 
умуман, табиатнинг сўлим жамоли қиз дилига ҳузур 
бағишлади ва кимсасиз жимжит кўчага чикиб, ариқ 
бўйлаб кетган йўлкада гузар томон чопқиллаб борар 
экан, Шаҳрихонсой канали бўйидаги Тополино маҳал- 
ласида тургувчи Маринани, унинг Дилбарни ҳар доим 
қувониб қутиб олувчи ота-онаси Дубенколарни эслаб 
«ажойиб одамлар», деб жилмайиб қўйди.

Орадан йигирма дақиқача вақт ўтгач, Дилбар мак- 
таб биноси орқасидаги тор кўчадан бораётганда мактаб 
ҳовлисида тракторнинг тариллаб ишлаётганини эшнтди 
ва «ё тавба, бу ерда нима бўляпти?» — деган фикр қиз- 
ни беихтиёр орқага қантиб, нураган девор тагидан ўша 
тарафга бурилишга мажбур қилди.

Мактаб ҳовлисида кабинаси баланд «Белорус» трак- 
тори ялтироқ пўлат омочлари билан ерни қўпорар, икки 
йигнтча машинанинг икки томонида туриб, тракторчига 
йўл кўрсатиб турардилар. Дилбар буларни дарров та- 
ниди: бири Анваржон, иккинчиси Одилжон бўлиб. икко- 
ви ҳам мактаб комсомол комитетинннг аъзолари эди- 
лар.

— Ҳорманглар!— Дилбар йигмтчалар билан салом-

63

www.ziyouz.com kutubxonasi



лашиб, заранг ерни чуқур ағдараётган тргкторчининг 
ишини бир нафас кузатиб турди.

Анзаржон унинг ёнига келиб, башанг кийиниб олган 
қизга ҳавас билан тнкилди-да:

—Тантанали битирув кечамизга тайёргарлик!— де- 
ди, «мана, кўриб қўй, қўлимдан нималар келишини!» — 
дегандай ғурур билан. — Ҳаммаёқни гулзор қиламиз. 
Гул кўчатларини ҳам сўзлашиб қўйдим.

— Саратонда кўчат тутармикин?— Дилбар Анвар- 
жоннинг ғайратига тан береа ҳам, раиснинг колхоз 
мажлисида эшитган танқидларини дадаси айтиб берга- 
ни учун, «Афзалов ўғлини ишга солибди-да», дегач 
фикр кўнглидан ўтди. Лекин у сирни бой бермай, Ан- 
варжонга:

— Мақсадингизга етанг1— деди-да, мактаб ҳовлиси- 
дан чиқиб кета бошлади.

Анзяржон Одилжонга:
— 'Гракторчининг ишига сиз қараб туринг, дўстим! — 

деди ва унга сирли жилмайиб, қизга эргашди:
— Иўл бўлсин, Дилбархон?
— Математикадан имтиҳонга Марина билан бирга 

тайёрланмоқчимиз. — Қиз: «Нега буни сўраяпсан?»—■ 
деган маънода Анваржонга сазол назари билан қараб 
қўйдн.

— Марина... ҳа... ҳа... дугонангиз... — Анваржоннинг 
миясида бир фикр дафъатан чақнаб, қизга суқли тер- 
милди. — Биласизми, Дилбархон... Мен ҳам бугун мате- 
матикадан тайёрланмоқчиман. Иккимиз бирга дарс 
қалсак, нима дейсиз?

— Сиз ўзбек группасидасиз-ку?— Дилбар Анваржоя- 
га таажжубланиб тикилди,— Қандай бирга дарс қили- 
шимиз мумкнн?

— Э, математиканинг тили битта: рақам, рақам, яна 
рақам,— Анваржоннинг чиройли юзи яшнаб, хумор кўз- 
лари ёнди. — Адирга, булоқ бошига чиқамиз. Салқин 
толзор бор. Биласиз, Умархон отанинг боғи. Қампир 
чой-пой қилиб беради. Қелншдикми?

— Билмадим...— Дилбар Аиваржон билан бирга 
дарс тайёрлашга нечундир ўзида мойиллик сезиб, бир 
лаҳза иккиланиб турди-да, «Марина кутиб қолади-да»,— 
деди. Анваржон Дилбарнинг билагидан енгилгина уш- 
лади:

— Маринани эртага кўрганингизда узр айтиб цўяқо- 
ласиз. Юринг, кетдик!

. Дилбар билагини Анваржоннинг қўлидан шиддат 
билан тортиб олди ва:

— Майли, одоб сақласангиз бирга дарс қиламиз,— 
деб уни огоҳлантирди. — Дарслигингиз қани?

Анваржон сўзини ерда қолдирмаган қизга:
— Сизнинг дарслигингиз кифоя,— деди-да, йўл бош- 

лади:— Қани, юринг, Қорадарё соҳилига тушиб, эски 
Жалолобод йўли билан адирга чиқамиз.

У Дилбар билан ёнма-ён кета туриб, трактор олдидз 
тракторчига йўл кўрсатаётган Одилжонга муғамбирона 
кўз қисиб қўйди.

Мактабга деярли ҳар кун янги кийимда келадиган 
Анваржон бугун орқасига шер сураги ёпиштирплган қн- 
зил тамғали оқ жинсида, пуштиранг финкада, оёғида 
тўқима чармдан бежирим туфли, ўсиқ сочи қулоқлари 
орқасига шинам таралган эди. Дилбар анча бўйдор қиз 
бўлса ҳам, Анваржоннинг бўйи ундан бир қарич ба- 
ландроқ, ҳуллас, четдан қараган киши нкковини бир- 
бирига жуда муносиб дейиши турган гап.

Улар қишлоқдан чиқиб, темир йўл изидан ўтдилар ва 
чапга бирилиб, қатор адирлар бирин-кетин дўппайиб 
турган томонга тез юриб кетдилар.

Бу ерда — Қорадарё тепасида ҳаво салқин, ғир-ғир 
эсаётган шабада аллақандай хушбўй гул атрини димоқ- 
қа келтириб уради. Лекин, бу атрофда гулзор йўқ, адир- 
лардаги лолалар эса, саратон қуёшида аллақачон ку- 
йиб, қорайиб қолган. Бу нозик атир бўйи қаёқдан кела- 
ётибди?

Дилбар уёқ-буёққа аланглаб қараб, рўпарадаги адир 
тепасида — яккатуп қип-қизил олма дарахтидан паст- 
роқда оппоқ очилиб ётган гулхайриларни кўриб қолди, 
Ҳа, шабада учириб келаётган хушбўй — ўша гуллар- 
нинг, ҳеч ким экмайдиган, ҳеч ким эсига ҳам олмайди- 
ган, аммо ҳар ёз оппоқ очилиб, то қишгача, ҳатто қор 
тагидан бош кўтариб, ҳамиша яшнаб турадиган гулхай- 
риларнинг иси.

— Анави гулларни қаранг!— деди беихтиёр кўнглига 
қувонч тўлган Дилбар ҳамроҳига.— Анави оппоқ гул- 
ларни тамоша қилинг! Биласизми, у гулларнинг номи 
нима?

Анваржон бунақа гулларни адирларда жуда кўп

кўргаи бўлса ҳам, заррача зътибор бермаган. тоғ бағри- 
даги .қнсобсиз ўт-алафларнинг бир хили бўлса керак 
дсб қўяқолган, номи нималигинп ҳам билмас эди, шу 
сабабдан қизнинг саволига ҳайрон бўлиб, елкасини қис- 
ди ва парвосизгина:

— Мол ейдиган ўт бўлса керак, — деб қўяқол- 
ди.

— Мол бинафшани ҳам, лолани ҳам ейди,.,—- Дил- 
бар гулхайрилардан бирининг устига эгилиб, биллур 
гулдондай оппоқ япроғики ҳидлади.— Б у —гулхайри, 
Анваржон! Энг беминнат, знг беғубор гул. Табиатнинг 
асл фарзанди. Эл бунга «гулчайри» деб исм бергани 
бежиз мас. Инсонларга яхшилик, хайр, ҳушнуд кайфи- 
ят, хушбахтлик бағишлайди.

— Э, ошириб юбордингиз!— Анваржон нописанд бнр 
алфозда қўлини силкитди-да, булар турган ердан ўн 
қадамча наридагм улкан хэрсангтош томоига сезгирлик 
билан қулоқ солди,— Чамамда, тош орқасида кимдир 
бор, мен шу топда шарпа сезднм...

— Шамол...— Гулхайри ҳақидаги сўзларига эъгибор 
бермаган йигитдан ранжиган қиз бир дона гуляи зарда 
билан узиб олди ва чаккасига қистириб, қадамкни тез- 
латди.— Тезроқ юрннг, вақт ўтяпти.

Улар ярим соатча йўл юришгач, икки адир ўртасида- 
ги тор йўлдан Умархон ота чорбоғига — эски тахталар- 
дан ясалган пастгина нанжара дарвоза-тўсиғи ланг очи- 
либ ётган дарахтзорга яқинлашдилар.

— Ана, чолнинг боғи!— Анваржон шундай деди-ю, 
яна орқасига қараб, йўл 6 3 'йидаги шохлари тарсақай- 
лаб ўсган қари тол томонга олазарак тикплди.— Ча- 
мамда, орқамиздан биров келаётгандай... Бизни алла- 
ким таъқиб қиляпти...

— Бўри...— Дилбар Анваржонга ялт этиб қаради- 
да, «шу юрак билан адирга чиқиб юрибсанми», деган- 
дай кстеҳзоли кулди.— Дадангизнкнг бешотарини ол- 
волсангиз бўларкан!

— Ҳа, бу ерда бўри бор...— хавотирдан раиги дока- 
дай оқаргаи Анваржон Дилбарни чорбоққа бошлаб 
кирди.

— Таажжуб...— Энди Дилбар кетаётган йўлида тўх- 
таб, ўнг томонда — пастликда сув босиб ётган полизга 
тикилиб қолди.— Умархон ота қовук-тарвузинк суғорғзш 
учун сув очибди-ю, кейин қаёққадир кетибди... Вой-бў,

кўл бўлиб кетнбди ҳаммаёц! Келинг, Анваржон, сувни 
тўсиб қўяйлик!

Дилбар дарҳол туфлисини ечиб. йўл бўпига к;ўйди- 
да, пастликка лиммо-лим суви айқириб оқаётган ариқ 
бўнига чопқиллаб тушди ва шу яқинда гурган кетмонни 
олиб, полизга очилган сув йўлига тупроқ босаётганда 
Анваржон унинг ёнига келиб, кўмаклашиб юборди.

— Чоп қам кўринмайди, кампири ҳам йўқ,— Анвар- 
жон сув босган полизнинг ўнг тэрафида — дўнгликда 
қўққайиб турган бир уй ва бир айвонлик пастгина имо- 
ратни кўздан кечирди.— Чол отини миниб кетганга ўх- 
шайди, кампири сигири билан қўйларпни боқиб юрган- 
днр, келиб қолар. Юринг, Дилбархон, айвонга чиқиб, 
дарс қилиб турайлик-чи!

Улар ўқариқ бўйлаб бордилар ва пастаккнна хонтахта 
қўйилган, атрофига майда қавиқ чит кўрпачалар солин- 
ган тайёр жойни кўриб, анча тинчидилар: демак, чол- 
кампир шу яқин-ўртада; ҳали-замон келиб қолишади.

Дилбар айвонга чаққон чиқиб, хонтахтанинг юқори 
томонига ўтиб ўтирди ва рўпарадаги манзарага тнкил- 
ганча сеҳрланиб қолди. Рўпарада ям-яшил пистазорлар 
яшнаб турган тоғ этагндаги икки адир ўрталнғи бу ер- 
дан шундоққина кўринар. ана шу тор дара тубида пиш- 
қириб оқаётган Қорадарёнинг вағиллашн аниқ эшнтн- 
либ турарди.

Анваржон қизнинг қаршисида кўрпачага тиз чўкиб, 
ҳайратланиб сўради:

— Нимани ўйлаб қолдингиз? Нега хаёлингиз пари- 
шон?

— Иўқ, хаёлим жойида.— Дилбар дарслиги билан 
дафтарини хонтахта устига қўйди-да, ҳамон икки адир 
оралиғи дара томонга тикилганча, Анваржонга: — 
Дарсни бс плаймиз,— деди.— Савол-жавоб тарзида пай- 
ёрласак, ма дейсиз?

— ЯхI бошланг, — Анваржон қизнинг ўнчан юзи- 
га тики.-г ча нсилмайди.

— Ан; ша — икки дара ўрталиғи — бўлажак сув
омборинг ўрни.— Дилбар фикринн баён қилатуриб,
дафтартг I биринчи саҳифасига дара шаклини тахми- 
нан чизл а — Сиз шу ҳавза ҳажмини ҳисоблаб бе- 
роласизм

— Ь\ ( 1нол дарсликда йўқ,— Анваржон ҳамон қизга 
тикилгаич< V қўйган масалзни осонликча рад этди.

— Дарслик... Биз дарсликни ҳаётга татбиҳ эта би- 
лишимиз ҳам керак. Мен берган савол эса, ўртоқ Афза- 
лов, ҳатто алгебрага эмас, балки биз бошланғич мак- 
табда ўтган оддий арифметика ҳисобига алоқадор, На- 
ҳотки, ҳавзанинг ҳажмини ҳисоблаб беролмасангиз.

— Ҳадеб «ўртоқ Афзалов», деяверманг!— Анваржон- 
нинг аччиғи чиқди. — Ҳавзанинг ҳажмини ҳисоблаш 
осон: эни, бўйи ва чуқурлиги бир-бирига кўпайтирилса 
ҳажми чиқади-ҳўяди.

— Тўғри,— Дилбар энди шу масалага доир иккин- 
чи саволни берди:— Агар эни ва чуқурлши ҳар ерда 
ҳар хил бўлса-чи?

Анваржон бир оз ўйлаб турди-да, пешонаси тири- 
шиб:

— Буниснни бнлмадим,—деди.
— Агар эни ва чуҳурлиги ҳар ерда ҳар хил бўлса, 

ўртача ўлчов олинадк,— деди Дилбар ва дафтарининг 
иккинчи саҳифасига яна бир шакл-ни чизиб, Анваржонга 
кўрсатди:— Мана бу — тўғон. Ичи кавак.

— Ичи кавак?— Анваржон шаклга тикилганча, ҳиз- 
га шубҳаланиб қараб қўйди.

— Ҳа, ичи бўш,— Дилбар тушунтирди: Чунончи, де- 
ворларининг қалинлиги олти метрдан, эни ўн икки метр, 
баландлиги юз метр, узунлиги минг метрлик улкан са- 
рой... Хўш, шу иншоотнинг мустаҳкам бўлиши. чунончи, 
икки миллнард кубометр сувнинг зарбига бардош бери- 
ши учун «има қилйш керак? Мана алгебра дарслиги. 
Мана қоғоз, қалам. Олинг, қани, ўртоқ Афзалов, шуии 
бир ҳисоблаб беринг-чи?

— Мени калака қиляпсиз!— Айваржон Дилбар узат- 
ган қоғоз билан қаламни бир четга суриб қўйди-да, хон- 
тахтага кўкрагини берганча қўлларини чўзди ва Дил- 
баркинг иккала билагини ушлади:— Дарсни қўя турай- 
лик! Мен сиз билан ҳоли кўришишни анчадан буён орзу 
қилиб юрардим.

— Одоб сақлашга ваъда берганингийни унутманг! — 
Дилбар қўлларини тортиб олиб, ўрнидан сапчи-б турди 
ва айвон устунига суялганча, ҳамон кўрпачада ўтирган 
йигитга ёвқараш қилди.

— Ишонинг, ниятим холис!— Анваржон муштларини 
хонтахтага уриб, ўрнидан туриб кетди.— Мен сизни се- 
ваман! Ҳа, жонимдан ортиқ кўраман. Ота-онам бундан 
хабардор. Улар рози. Мактабни тамомлағанимнздан ке-

йин улар сизникига совчиликка боришмоқчи, тўй қи- 
лишмоқчи. Қейин дадам иккимизни Тошкентга юборади, 
уй олиб беради, институтга кириб, бирга ўқиймиз. На- 
ҳотки, сиз рози бўлмасангиз?

Анваржон шундай деди-да, хонтахта ёнидан туриб 
келди ва Дилбарнинг қаршисида тўхтаб, унга умидвор 
термилди.

Дилбар индамади. Анваржоннинг сўзлари уни бевақт 
ёққан дўлдай эсанкиратиб қўйди. У устунга суялганча 
ҳамон суратдай қотиб турар, хаёлида дадасининг кеча 
колхоз правлениеси мажлисидан қайтиб келгач, раис 
Афзаловнинг ножўя ишлари ҳақидаги ҳикояси аста- 
секин жонланарди: «Элга нописанд... мансабпараст... 
маишатбоз...» Қнз дадасининг раис билан кўпдан бери 
айтишиб юрганини билса ҳам катталарнинг ишига ара- 
лашмас, аммо Афзаловнинг қайнсинглиси Қодирова 
мактабга директор бўлгандан кейин бу ерда содир бў- 
лаётган тартибсизликлардан хабардор эди.

Дилбар қулоғига қистирган гулхайрини қўлига ол- 
ди-да, унга тикилганча:

■— Биз бошқа-бошқа одамлармиз,— деди яқинлашиб 
келган Анваржоннинг кўкрагидан нтариб.— Сиз бой- 
ваччасиз, мен камбағал қизман.

— Бекор гап!— Анваржон қизга яна яқинлашмоқчи 
бўлди, лекин Дилбар айвондан сакраб тушиб, ариқ бўй- 
лаб юқорига, гулхайрилар оппоқ очилиб ётган булоқ 
томонга кета бошлади.— Тўхтанг! Сўзимни охиригача 
эшитинг!

— Нима тушунмадингизми?— деди чопқиллаб бора- 
ётган қиз орқасидан қувиб келаётган йигитга ўгирилиб. 
Биз тамоман бошқа-бошқа одамлармиз... сиз енгилтак- 
сиз, мен эса, тегирмон тошидай оғирман. Энди сизнинг 
севишингиз, уйланишингиз масаласига келсак, бувингиз 
Хонзодахон на мендан, на менинг бувимдан сўрамай, бу 
ҳақда маҳаллада гап тарқатибди. Бундай қилиш яхши 
эмас. Бувингизга айтиб қўйинг, Анваржон, бизда ҳам 
жичча иззат бор, оқибати яхши бўлмайди.

Дилбар булоқ бошига келиб, майда «ҳур балиқлар» 
ўйнаб юрган ҳовузча устига эгнлди ва бир-икки ҳовуч 
сув ичгач, ёнида турган йигитга истеҳзоли боқди:

Дарс тайёрлаб бўлдик, энди кетайлик!
•Анваржон кутилмаганда Дилбарнинг елкаларидан 

қаттиқ ушлаб, бағрига тортмоқчи бўлди, қизнинг иссиқ

кўкрашни ўз кўкрагида сезди ҳам, бироҳ унинг бор 
овози билан додлаб юборганидан қўрқиб, қучоғидан чи- 
қариб юборишга мажбур бўлди.

Анваржон қиз ортидан бир талпинди-ю, қаршисида 
турган Одилжонни кўриб шаштидан қайтди.

— Сенмидинг орқамиздан эргашиб келган айғоқчи? 
Мен сенга тракторчига қарашнб тур демабмидим, но- 
мард?— деб ўшқирди унга.

Одилжон индамади, лекин Анваржоннинг ўнг юзига 
шундай тарсаки туширдики, у гандираклаб бориб, булоқ 
бошидаги харсангтошга ўтириб қолди.

Шу пайт полиз этагидан Дилбарнинг:
— Одилжон! Тез келинг! Ердам беринг!— деган қич- 

қириғи эшитилди.
Одилжон қиз томонга чопиб борар экан, полиз эта- 

гида, оппоқ гулхайрилар очилиб ётган ўнгирда бири 
шолчага, иккинчиси наматга ўралиб, чилвир билан чан- 
диб боғланган икки жасадни кўргач, Дилбар Анваржон- 
нинг тажовузидан эмас, балки ана шу қўрқинчли ман- 
зарадан додлаб юборганини фаҳмлади.

У қизга кўмаклашиб, иккови Умархон ота билан 
унинг кампири Қизлархон бувини Уровдан бўшатиб ол- 
дилар. Одилжон ҳамон полиз ариқларидан салқиб оқа- 
ётган сувдан чол-кампирнинг бетларига ҳовучлаб сепар 
экан, тепада — булоқ бошида сўррайиб турган Анвар-^ 
жонга нисбатан бояги гина-адоватни бир четга йиғиш- 
тириб қўйиб:

— Афзалов, дарҳол Қорабағншга тушинг, милиция 
билан «Тез ёрдам»га телефон қилинг, тезда етиб келиш- 
син!— деб илтимос қилди.

Анваржон тепаликдан қоқила-суқила чопиб тушиб, 
Умархон отанинг уйи ёнидан ўтган яккаоёқ йўлдан ғи- 
зиллаганча пастликка тушиб кетди.

Одилжон Девонов отанинг томирини ушлаб кўриб, 
Дилбарга қаради:

— Хайрият, отахон тирик ...Қампир қалай?
Қизлархон бувини гулхайрилар тагидаги қалин май-

сага ётқизиб, қоқсуяк қўл-оёқларини уқалаётган Дил- 
бар лабини тишлаб, бошини чайқади.

Шу пайт Умархон ота хира кўзларини очнб, Одил- 
жонни таниди шекилли:

— Раҳмат, болам...— деди. Қейин Дилбарга узоқ ти- 
килиб туриб:— Э, қизим, сен ҳам шу ердамисан? — деб

сўради ва ўрнидан туришга ҳаракат қилди-ю, мадори 
етмади шекилли, боши шилқ этпб ерга тушди.

У шу ётганича бир неча дақиқа ўзига келмади. 
Одилжон унинг боши, қулоқлари, чаккаларини ишқала- 
ди, юзига сув сочди, жон-жаҳди билан хитоб қилдн:

— Ҳой, отахон, кўзиигизни очинг! Ннма гап бўлди 
ўзи? Қим сизларни бу аҳволга солди?

Девонов ога сал ўзнга келиб, кўзларини яна очди-ю, 
лекнн сўзлашга гили айланмади.

Бу вақт Дилбар қувончидан қичқириб юбордн:
— Буви ўзига келдилар! Буви тириклар!
Дарҳақиқат, Қизлархон буви ўзига келдпгина эмас,

ҳатто Дилбарнинг ёрдамида ўтнриб олди-да, бўлган во- 
қеани бобиллаб ҳикоя қила бошлади:

— Саҳар-мардонда Девонов (у олтмиш йиллик ум,» 
йўлдошини ҳар доим шундай чақириб келган!) полиз:а 
сув очди, мен снгир соғдим. Шу пайт тепадан — Жало- 
лобод йўлидан устн ёпиқ юк машина тушиб келиб, биз- 
нинг чорбоғимиз томонга бурилди. Қопқамиз омонат 
шундоқ туртса очилиб кетаверади. Асад қорнга ўхшаган 
паканагина бир одам машинадан тушиб, қопқани очдн. 
Машина юриб, уйимиз тепасида тўхтади. Ундан яна ик- 
ки киши тушди. Лекин, иккови ҳам бу яқин-ўртанинг 
одамлари эмас. Улар мен билан Девоновга ёпишдилар, 
цўл-оёғимизни боғладилар, айвондан шолча билан на- 
матни олиб келиб, бизни ўрадилар, яна боғладиар. Дод 
солдик, бироқ додимизни бу аднрдан ким эшитади?.. 
Хуллас, ҳалигилар бизни бнр бурчакка ташлаб, ўзлари 
молларимизни ҳайдаб кетдилар...

Девонов ота бемажол ётган бўлса ҳам, хотининпнг 
сўзларини қулоқлари илғади шекилли, Одилжондан:

— Болам, қара-чи, отим кўринадими?— деб сўради.
Девонов отага бундан ўттиз йил аввал — пахтадан

эллик центнердан ҳосил кўтарган йили республика оқ- 
соқоли Охунбобоев совға қилган кўк қорабайир байтал- 
нинг донғи фақат Хонободга эмас, балки бутун Фарғона 
водийсига ёйилган, чолнинг ҳозирги бедов айғнри эса, 
ўша кўк отнинг набираси бўлиб, шу атрофдаги ишқибоз 
раислар бир чамадон пул, ёки янги «Волга»га алмаш- 
тираман, деганларида ҳам тулпор соҳибидан қатъий рад 
жавобиии олган эдилар.

Одилжон уёқ-буёққа аланглаб қаради-да:
— От кўринмайди,— деди.

— Уҳ;..— чолнинг боши уни суяб турган Одилжон- 
нииг тнззасига шнлҳ этиб тушди.

— Уғрилар отга келишган...— Қизлархон буви иҳраб, 
чолнинг фикрини тасдиҳлади.

— Яна ҳанаҳа молларингиз бор эди?— Дилбар кам- 
пирдан сўради.

— Говмиш спгирим, бузоғи билан. Девоновнинг қо- 
рабайири билан ҳўкизн. Тўртта қўйимиз, беш-ўн то- 
вуқ...— Қизлархан буви майса устида қалтираб ўтир- 
ганча чорбоғнинг уёқ-буёғига аланглади.— Ҳеч вақо 
кўрннмайди... Уғрилар шнп-шийда.м қилиб кетишибди...

Шу пайг булоқ тепасидаги адирдан аллақандай бир 
молнинг қўпол мўрагани эшитилди ва бир оздан кейин 
ўта пишган олудай қип-қизил йўғсн шохлари икки то- 
монга айридай бесўнақай ўсган баҳайбат ҳўкиз кў- 
ринди.

Девонов кўзларннн аста очиб:
— Хайрият, ҳўкизимиз омон қолибди,— деди.
— Отахон, ҳозир дўхтирлар, милиция ходимлари 

етиб келишади,— Одилжон чолнинг қўлларини силаб, 
унга тасалли берди.— Дўхтирлар бувим билан икковин- 
гизга дарҳол тиббий ёрдам кўрсатадилар, албатта со- 
ғайиб кетасизлар. Тулпорингиз ҳам топилади. Ахир, бу 
томонлдрда унақа от йўқ-ку! Милицияга биз ҳам ёрдам 
берамиз, шахсан мен ўзим дўстларим билан бирга қо- 
рабайирни тун-кун излайман. Бир оғайним бор — мили- 
ция сержанти Йўлдошев, изтопарликда Шерлок Холмс- 
дан қолишмайди!..

Одилжоннинг сўзларига Дилбар мийиғида кулиб 
қўйди ва йигитчанинг ваъдасига чиндаи ҳам ишона 
бошлаган содда чолга тушунтирдн:

— Шерлок Холмс — дунёдаги энг моҳир изтопар. 
Агар Одилжоннинг дўсти сержант Йўлдошев шу изто- 
пардан ҳам устароқ бўлса, тулпорингизнинг топилиши 
аниқ.

Чол-кампир сал-пал ўзларига келиб, доим улоқларда 
соврин олиб келган зоти ноёб қорабайирни, ҳар кун уч 
челак сут берадиган говмишни, бўрдоқига боқаётган хи- 
сори қўйлари-ю,'ҳар кун иккитадан тухум қўядиган то- 
вуқларини таърифлай бошладилар.

Узоқдан -милиция ва «тез ёрдам» машиналаринийғ1- 
сиреналари эшитилиб, уларнинг шиддатли чинқириғн 
адирлар орасида акс-садо бера бошлади. • с

— Келишяпти!— Девонов отанинг ёнида чўккалаб 
ўтирган Одилжон ўрнидан еакраб туриб, тепа йўлга 
чопганча чиқиб кетди.

Чорбоғнинг очнқ дарвозасидан тепасида қизил чироғи 
пирпираб турган милиция «Жигули»сн билан «Тез ёр- 
дам» «Москвич»и изма-из кириб келиб, тепадаги уйнинг 
орқасида тўхтадилар.

Одилжон оқ халат кийган жиккаккнна ўзбек дўхтир 
йигит билан қўлида каттагина қора сумка кўтарган 
ҳамширани беморлар ётган ерга бошлаб келди. Мили- 
ция .машинасидан юз-қўлларининг қоп-қоралиги, тарвуз- 
дай катта бошидаги сочининг жингалаклигп билан 
негрларни эслатувчи девқомат лейтенант Худойқул Со- 
лиев ва қадди-басти келишган, чўзинчоқроқ буғдойранг 
юзи жиддий, кўзларида фикр тугунчалари шундоққина 
қўриниб турган хушрўйгина сержант тушиб келдилар. 
Сержант боягина Одилжон таърифлаган йўлдошев бў- 
либ, оёқлари узун бу йигит Одилжонни кўрибоқ юзи 
ёришди ва икки дўст қучоқлашиб кўришдилар. Шунда 
Дилбар боя ўзини Анваржоннинг шилқимлигидан ҳнмоя 
қилган синфдоши Одилжонга тағин бир карра қойил қол- 
ди. Машиналарнн бошлаб келган Анваржон бўлса, гўё 
орадан ҳеч нарса ўтмагандай, Днлбарнинг ёнида бамай- 
лихотир кулиб турар, воқеа шоҳидларига турли хил са- 
воллар бераётган ва жавобларини ёндафтарига ёзиб 
олаётган лейтенант билан суҳбатлашиш учун навбатини 
кутиб турарди. -

Дўхтирлар беморларга укол қилдилар ва чол билан 
кампирга ором кераклигини айтиб, тез орада «Моск- 
вич»да жўнаб котдилар.

Лейтенант учала гувоҳ — Дилбар, Анваржон ва 
Одилгжеада» керакли маълумотларни дафтарига . ёниб 
олгач, уларнинг кетишлариға ижозат берди-да, дўхтпр- 
лар айвонга олиб келиб ётқнзиб кетган чол-камппр, 
яъпн жабрланганлар бнлан суҳбат бошлади. Сержант 
эса, аллақандай асбобларни сумкасидан олди ва воқеа 
соднр бўлган чорбоғнинг ҳар қарич, ҳар сантиметрини 
кўздан кечириб, изтопарларга хос икир-чикир ишлар 
билан машғул бўлди.

Дилбар чол-кампир олдида қолиб, ёрдамлашиш ния- 
тини синфдошларига билдирди ва улар бнлан хайрлз- 
шар экан, Одилжондан бу ҳақда онасн Қумри опага ха- 
бар бериб қўйишни илтимос қилди.

Одилжон билан Анваржон чорбоғдан чиқиб, икки 
адир оралаб пастга — Қорадарё бўйидаги Қорабағиш 
посёлкаси томонға бир неча дақиқа жимгина юриб бор- 
дилар.

Вақт чошгоҳга яқинлашиб, қуёш обдан қиздира бош- 
лаган палла. Яккаоёқ йўл бўйларида, адир бағирларида 
гулхайрилар оппоқ очилиб ётибди. Аллақандай зангори 
пуштиранг, тилларанг капалаклар сассизгина учиб ўй- 
иайднлар. Ҳов... ўнг томондаги ясси тепаликда — ям- 
яшил ўтлоқда қўй-қўзилар гоқ кўриниб, гоҳ йўқолиб, 
сузиб юргандай...

— Менга шу билан иккинчи қўл кўтаришинг,— деди 
Анваржон ниҳоят сукунатни бузиб.— Хўш, менда нима 
хусуматинг бор?

Одилжон индамади. Бир дақиқа йўлида тўхтаб, сап- 
сариқ очилиб ётган исириқ гулдан бир дона узди-да, 
аста ҳидлар экан:

— Бу минг хнл дардга даво,— деди.— Айниқса, асаб 
касалига...

— Нега гапни чалгитасан?— Анваржон йўлдошининг 
билагидан тортиб тўхтатди-да, унга қаттиқ тикилди:— 
Мен Дилбарни севаман, унга уйланаман. Чидайсанми 
шунга?!

— Бу гнёҳнинг яна бир хосияти шуки,— деди Одил- 
жон гўё, Анваржоннинг сўзини эшитмагандай,— хафа- 
қонликни ёзади; хунобинг ошганда буни қайнатиб ич!

— Сен мени мазах қнляпсан! — Анваржон қўлнни 
Одилжоннинг билагидан тортиб олди.— Сендан ҳазар 
қиламан! Сен пасткаш айғоқчисан! Сен — муҳаббат- 
нинг кушандаси! Сени ёмон кўраман! Кет, кўзимга кў- 
ринма!..

— Бир тулки токдаги бир бош узумни кўриб қолиб, 
уни олиб емоқчи бўлибди, аммо ҳар қанча интилса ҳам 
бўйи етмагач, «ғўра экан, емадим», деб гап тарқатиб- 
ди...— Одилжон исириқ гулни баланд кўтариб томоша 
қилди.— Аммо, бу гул ҳасад дардига даво эмас!.. Хайр, 
бечора ошиқ, мен кетдим, сиз ҳасратингизни дайди ша- 
молларга айтинг!.. Ҳа, дарвоқе, қўлим қичияпти, агар 
ёнингизда қолсам, бирон кор-ҳол рўй бергай! Мана, 
сизга гул!.. Зора, бу ҳижрон дардига шифо бўлса!..

Одилжон гамлетона бир виқор билан шундай деди- 
да, пастга, дарё соҳили томонга тез юриб кетди.

Аламини ичига ютишга мажбур бўлган Анваржон

Одилжон бергян исириқни муштида ғижимлади ва бо- 
шини чангаллаб, ўзини гулхайрилар устига отди-да, ўп* 
каси тўлиб, ҳўнграб йиғлаб юборди...

Олтинчи боб

Ой тўлишган ба,\ор кечаси Қорадарё соҳнлида бўл- 
ган суҳбат, мироб домланннг Қампирравот гарихи ҳа- 
кидаги ҳикояси Обиджоннинг кўнглига чуқур ўрнашиб 
қолди. У бўлажак тўғон лойиҳаснни тайёрлаётган инже- 
нер Жуков бошчилигидаги экспедицняда тонг отгандап 
кош қорайгунча тииимсиз ишлаб юрар, ўз вазифаси — 
пармаловчиликдан ташқари нимаики иш топширилса, 
ҳаммасини елнб-югуриб бажарар, лекин Илҳом ака сўз- 
лаб берган эртакнамо воқеалар бир нафас ҳам кўз ол- 
Дидан нари кетмасди. Гарчанд Дилбар ўз ошиқи зорига 
заррача парво қилмаётган, аксинча ҳар хнл баҳоналар 
топнб, ўзини ундан атайлаб олиб қочаётган бўлса ҳам, 
Обиджон Қорадарёдай асов бу қизнинг дадаси — Кам- 
пнрравотнинг ҳурматли кишнларидан бирига яқинла- 
шиб олганидан беҳад шод.

Уша кунги суҳбат сабаб бўлди-ю, Обнджон ҳар кун 
ишдан кейин миробнн йўқлаб дарё соҳилига борадиган, 
унинг чодири ёнига тўшалган қалин иаматда ўтириб, 
дунё кўрган бу тўпори одам билан суҳбатлашаднган 
бўлиб қолди.

Саратоннинг иссиқ кунлари бошланди.
Обиджон бу оқшом ҳам мироб домлани йўқлаб ке- 

либ, унинг қумғон қайнатаётгани устидан чиқиб қолди. 
Илҳом ака беш-олтита тошни тираб, устига қумғон 
осибди. Қора қумғон тагида қуруқ шох-шабба чарсил- 
лаб ёнаяпти. Наматга ёзилган дастурхонда каттагина 
иккпга нои, олтиндай сап-сариқ ўрик ва сочиққа ўрал- 
ган товоқ турибди. Обиджон ўзи олиб келган бир бу- 
ханка оқ нон билан иккита балиқ консервасини дастур- 
хонга қўйиб, вишиллаб қайнай бошлаган қўмғон ёнида 
чўққайиб ўтиртан мироб домлага қўл узатди:

— Қалай, соғ-омонмисиз, ота?
Илҳом ака йигитнинг қўлини қаттиқ қисиб, аҳвол 

сўради:
— Дуруст юрибсанми, аскар йигит, ишларинг жойи- 

дами? — Обиджоннинг дастурхондаги товоққа савол

иазари билан қараб қўйганини пайқаган мироб изоҳ 
берди:— Дилбар бояроқ келди-ю, ошни қўйиб кетди. 
Биров қувгандан шошади: имтиҳон кетидан имтиҳон, 
дейдн. Уқишлар ҳам йилдан-йилга оғирлашиб кетяпти.

— Бунга сабаб ннма?— қизиқиб сўради Обиджон.
— Сабаб — баъзи раҳбарларнинг нўноқлиги!— зар- 

да билан жавоб берди Илҳом ака.— Колхозимиз раиси 
Афзаловни назарда тутяпман. У кўкламдан кеч кузгача 
ўқувчиларни далага чиқаргани-чиқарган. Утоқ,ягана,че- 
канка, терпм... Ҳаммасига ўқиш тўхтатилиб, болалар 
сафарбар қилинади. Колхозчиларнинг эса, ярмидан 
кўпи ишга чиқмай, томорқаси, бозор-ўчари билан банд... 
Хўш, бу аҳволда ўқиш ўқиш бўладими? Мен болаларни 
меҳнатда чиниқтириш, ўқишни фойдали иш, ҳунар ўр- 
гатиш билан қўшиб олиб бориш тарафдориман. Аммо, 
мактаб ўқувчиларини доимий ишчи кучига айлантириб 
юбориш керак эмас-да!

— Ҳа, талаб ошиб боряпти... Аммо, раисимизни ҳам 
ҳеч кимни писанд қилмайди, деб эшитаман.— Обиджон 
шундай деди-ю, умиди пучга чиққан одамдай хийла 
шалвираб қолди.— Аввалги раисимиз армияга тантана- 
ли кузатувди, буниси... кутиб олмади ҳам.

Илҳом ака йигигнинг юзига ўйчан тикилганча инда- 
мадқ.

Демак, Обиджон Дилбарни бугун ҳам кўролмайди. 
Ҳа, унинг мироб чодирига тез-тез, деярли ҳар куни ке- 
либ туришини билган қиз уни кўрмаслик, у бийан сўз- 
лашмаслик учун ров -келгану, ров кетган. «Оббо, му- 
ғамбир-ей, энди фаҳмладим қувлигингни!»—дея ўйлар- 
кан, Обиджон ич-ичидан зил кетди.

— Қани, қумғонга чой ташла-чи, аскар йигит!— Ми- 
роб ўрнидан туриб дастурхон ёнига ўтди-да, наматга 
чордана қуриб ўтирди.

Обиджон чой дамлаб келди.
Илҳом ака товоқни ўртага қўйиб очганда, пишган 

сур гўшт билан девзира гуручнинг хуш бўйи димоққа 
урилди.

— Бай-бай, заб паловхонтўра бўлибди-да,— деди 
мироб қалин қошлари остидаги митти кўзлари кулиб;-н- 
Эшитганмисан, йигит, машойихлар айтган эканлар;!.з•>

- . 1 ,1  I

Бир кунинг қолгунча палов е! 
Бир пулинг қолгунча палов е!

Катта-катта ол, аскар бола, «камбағалнинг бир тўй- 
гани — ярим бойигани!»

Обиджон сергўшт ошдан катта олиб, ҳар доим ўзини 
доноларга хос салобат билан камтарона тутгувчи, нақ- 
лу ҳикмат айтишда суяги йўқ миробга зимдан кўз таш- 
лади: ёши эллик бешларга борган, сийрак сочи кулранг 
оқарган, сал чўзиқ қорамтир юзини патакдай соқол қоп- 
лаган, ўсиқ мўйлови ўзига ярашган, митти кўзлари му- 
ғамбирона, синчков тикилувчи Илҳом ака ошни иштаҳа 
билан ея бошлади. Унинг бугун анча очиққани ва шу 
сабабли бўлса керак, иштаҳаси карнайлиги шундоққина 
кўриниб турарди,

Ош тугагач, мироб домла товоқни қўлига олиб, та- 
гидаги ёғни нонга булаб тозалади ва шундан кейингина 
қўлини сочиққа артиб, Обиджон узатган пиёлани олар- 
кан:

— Ҳа-ҳа... Талаб ошиб боряпти, дегин?— деб йнгит 
боя айтган сўзларини такрорлади. — Талаб албатта 
ошади-да: давр улуғ, ишлар улуғ. Чунончи, Кампирра- 
вот тўғонини олайик. Ана, бетон девор дарёни тўсиб, 
сувни беш ариққа тақсимлаб беряпти: Андижонсой, 
Шаҳрихонсой, Савайсой, Қирғизариқ ва Қорадарёнинг 
эски ўзани... То мана шу тўғон қурилгунча Қампирра- 
вотда беш минг одам, икки юз мироб, икки юз от-арава 
кечаю кундуз овораю сарсон бўларди-ю, бироқ тошқин 
хавфн бир дақиқа пасаймасди. Шу тўғон қурилди-ю, 
сал тинчидик. Аммо, узил кесил тинчишимизга ҳали ан- 
ча бор. Янги улкан тўғон қурилишини бошлаб юбориш 
пайти келди. Хўш, йигит, бошлиғинг нима дейди? Инже- 
нерлар қанақа лойиҳа тузишяпти?

— Бу тўгон ўрнига янги буюк тўғон қурилиб, Кам- 
пирравогда денгиз ҳосил бўлармиш!— деди Обиджон.— 
Лойи.ҳа ҳам тайёр экан, аммо унга ҳамон ўзгаришлар 
кнритиляпти.

— Эшитдим,— Илҳом ака калта қалин соқол қопла- 
ган иягини силаб,бетон тўғон деворнга урилиб ўшқпра- 
ётган дарёга ўйчан тикилдп.— Улуғ иш бошланяпти, 
бироқ бу режалар осмондан тушаётгани йўқ, аскар 
йигит! Булар — ҳалқимизнинг қадим-қадимдан юрагини 
ёндириб келаётган орзу-умидлари! Успирин чоғимдаги 
бнр воқеа ҳамон ёдимда. Бундан қпрқ йил аввал Кам- 
пирравотга йўлдош Охунбобоев келган эдилар. Ота Қо- 
радарёга сепоя ташлаётган миробларни ниғиб: «Яқин

вақтларда бу азоб-уқубатлардан қутуласиз, биродар- 
лар!»— деган эдилар. Мана тўғон қурилди, мироблар 
иши анча енгиллашдн... Яна бир учрашув шундоққинз 
кўз олдимда турибди. Бундан уч йилча муқаддам раи- 
онимизга обкомимиз секретари Исматов келдилар. 
Охунбобоев отанинг шогирди бўлган бу доно киши ҳам- 
ма қишлоқларда бўлдилар. Қорадарёнинг иккала қнр- 
ғоғини кўздан кечирдилар, тўғонни кўрдилар-у, чамам- 
да кўнгиллари тўлмади. Обком секретарининг мироблар 
билан суҳбатлари чоғида айтган сўзлари халқ дилша 
ўрнашиб қолган: «Қорадарёга буюк темир-бетон тўгон 
қурилади, бу ерда улкан сув омбори ҳосил бўлади!..» 
Биз, дарё заҳматкашлари ана шу башоратли сўзларнн 
эшитганимизда хаёлимизда «Минг бир кеча»дай бир 
афсона, ошиқлар тушидай беқиёс хаёлнй бир манзара 
жонланувди. Ана энди шу ҳаёл ҳақиқатга айланяптп. 
Хўш, менга айт-чи, аскар йигит, буюк орзулар, тенгсиз 
лойиҳалар кимнинг қўли билан амалга оширилади?

— Одамларнинг, халқнинг! — қатъий жавоб берди 
Обиджон.

— Баракалла!— Мироб домла йигитнинг елкасига 
қоқиб қўйди.— Билимли, ҳунарли одамлар, қудрагли 
халқ улуғ режаларни рўёбга чиқаради. Менга кўп кн- 
шилар: «Ҳой, мироб, сиз нечун қизингизни рус мактабн- 
да ўқйтасиз, бундан нима ютасиз?»— деб савол беради- 
лар. Сен ҳам, аскар бола, эшитгандирсан бундай гап- 
ларни?

— Ҳа, эшитганман,— деди Обиджон Илҳом аканинг 
дил дафтаринн оча бошлаганидан умидвор бўлиб.— 
Дилбарни еттинчи синфдан кейин ўзбек группасидан 
олиб, рус группасида ўқитибсиз.

— Ҳа, шундоқ қилдим.— Илҳом ака тог ўркачлари- 
га яқин қорамтир осмоннинг у ер-бу ерига сочилган 
юлдузларга тикилиб, хаёлан орзу денгизида суза бош- 
лади.— Ҳов... анави юлдузларга қарагин-а, аскар йигит! 
Бир гала етти чақноқ юлдуз... Улар — осмондаги юл- 
дузлар. Менинг етти қизим: Дилбар, Ҳулкар, Мўътабар, 
Санобар, Муаттар, Мукамбар, Муяссар — ердаги юл- 
дузлар. Мен ҳар бирининг бахти энг нурли Сурайё юл- 
дузидай чақнашини истайман. Хўш, қачон чақнайди 
улар бахти? Қачонки, оқила, олима, фозила бўлсалар! 
Рус тилини ўз тиллари каби мукаммал билсалар! Рус 
тили — Ленин тили, аскар йигит!

— Дилбар қаерда ўқимоқчи?— Обиджон миробнинг 
хаёл денгизига шўнғиганидан фойдаланиб, ўз юрагида 
тугун бўлиб ётган саволни беришга журъат қилди.

— Тошкентда ўқимоқчи. Аммо, кириш имтиқонлари- 
дан бир оз чўчияпти.— Илқом ака ташвишланиб сўзла- 
ди. — Сен боя айтганча талаб қаттиқ бўлиб кетган. 
Пнститутга киришда ошна-оғайнигарчилик ҳам авж ол- 
ган. Қизалоғимни имтиҳонда йиқитмасалар деб қўрқа- 
ман.

Илҳом ака шундай деди-да, аллақандай мунг тара- 
тиб, бўғиқ вағиллаб оқаётган дарёнинг қорамтир мавж- 
ларига тикилганча хаёл суриб кетди.

Обиджон мироб домланинг кўнглига таскин бериш, 
унинг шубҳасини тарқатиш учун нима деб жавоб қи- 
лншни билмасди. У ўз дўстларидан бир нечталарининг 
катта шаҳарларга бориб, институтга кириш учун ҳуж- 
жат топширганларини, лекин аксарият имтиҳонларга 
бардош беролмай, қишлоқларига қайтиб келганларини 
билар, буни табиий ҳол деб ҳисоблаб, етарли тайёргар- 
лик кўрмаганликларига йўйиб қўяқолар эди. Биноба- 
рин, қишлоқ жойларда мактаб ўқувчиларининг дала 
ишларига кўпроқ жалб этилиши ва бунинг натижасида 
ўқув программаларининг тўла ўтилмай қолиши сир 
эмас.

— Дилбар ўжар қиз, мақсадига қаттиқ интилади,— 
деди Обиджон.

«Хўш, мен институтга кирмоқчи бўлсам, кира ола- 
манми?— Айни вақтда ўзига-ўзи савол бериб кўрди.— 
Армия хизматини ўтаб келганларга имтиёз ҳам бор... 
Хўш, мен ақалли имтиёзли имтиҳонларга тайёрман- 
ми?»— Уйлай-ўйлай, юраги тубидан қатъий жавоб тои- 
ди: «йўқ, тайёр эмасман. Урта мактабда олган били- 
мимнинг кўп қисми ёдимдан кўтарилган. Буни тиклаш 
учун вақт керак, ярим йил, бир йил вақт керак. Хўш, 
Дилбар-чи? У имтиҳонларга тайёр, сабаби — синчков, 
тирншқоқ».

— Хотиржам бўлинг, Дилбар имтиҳонларнинг ҳам- 
масидан аъло баҳо олади!— деди Обиджон Илҳсм ака- 
нннг кўнглига тасалли бермоқчи бўлиб.

. Обиджоннинг ишонч билан айтган бу сўзларини 
эшитган Илҳом ака нечунднр мийиғида истеҳзоли жил- 
майиб қўйди.

Олисда, баланд-паст тоғ ўркачлари тепасида тиннқ

тўлинойчолтин баркадшнинг ярми кўринди. Кампирра- 
вот дараси ойдннлашиб, Қорадарё сатҳида кумуш 
мазжлар жавлон ура бошлади. Қирғоқ, бўйлаб тиним- 
сиз эсаётган шамолда қалин ўт-ўланлар тебраниб, онда- 
сонда диккайиб турган тол, ёнғоқ, терак дарахтлари- 
нинг шохлари силкина бошлади.

Обиджон қўл соатини ой шуъласига тутиб қаради: 
чораккам ўн бир.

— Домла, уйга борасизми, соҳилда тунайсизми?— 
сўради у мнробдан.

— Бў кеча навбатчилик меники. Чодирда тунай- 
ман.— Илҳом ака Обиджонга синчков тикилди. — Сен 
ҳам уйга бориб нима қиласан? Бу ерда ҳаво тоза, паш- 
ша йўқ. Эртага бўлса, бозор-якшанба. Е бошлиғинг иш- 
га чақирганми?

— Йўқ, дам оламиз.— Обиджон Дилбарнинг дадаси 
билан юракдан гаплашиш имконияти туғилганидан се- 
виниб:— Тўғри айтасиз,— деб кулиб қўйди. — Қелинг, 
бир отамлашайлик!

— Балли, аскар йигит!— Мироб ҳам тунни ёлғиз ўт- 
казиш ташвишидан қутулиб, наматда бемалолроқ ўти- 
риб олди-да:— Мен сенга устозим — мироббоши йўл- 
дош ота ҳикоясини айтиб бераман,— деди.— Эртага То- 
полино қишлогида, Шаҳрихонсой бўйида мироблар 
йиғилиши бўлади, бирга борамиз. Нима дейсан?

— Айни муддао! Отахонлар суҳбатидан баҳраманд 
бўламан.— Обиджон завқланиб жавоб берди.

— Ундоқ бўлса, қумгонни яна қайнат, мен чодирдан 
болишларни олиб чиқай, ёнбошлаб, бафуржа суҳбатла- 
шамиз.

Илҳом аканинг ўзини бу қадар яқин олишидан уми- 
ди тобора ошиб бораёгган Обиджон дарё бўйига чўнқа- 
йиб, қумгонни чайиб тўлдирди ва уни тошлардан ясал- 
ган ўчоққа қўндириб, тагига ўт қалай бошлади.

Мироб чодирдан иккита болиш олиб чиқди. Обиджон 
дастурхонни йиғиштирди. Мироб бир болишни бағрига 

босиб, наматда чордана қуриб ўтирганча ўйга толди. 
Обиджон чойни дамлаб келгач, унинг қаршисига гиз 
чўкди-да, марҳум мироббоши йўлдош ота ҳақида турли 
одамлардан эшитган узуқ-юлуқ гапларни хотирлашга, 
уриниб кўрди.

Бу пайт ой баркаши рўпарадаги чўққи устига тўла 
кўтарилди. Тўлиной шу қадар тиниқ эдики, ундаги

парча-парча доғ/мр ани-қ кўриниб турардп. Обилжон 
болалнгида ойдаги бу доғларни тоғ-тепалар бўлса ке- 
ра«, деб ўйларди, унинг укаси ■ Одилжогғг эса «йўқ; ака, 
у шакллар Ернинг аксидир», деб'акасини^тшонтиришга 
уринарди.

Кампирравот дараси ой шуъласида обдан ёришди, 
ҳамсуҳбатлар ёнбошлаган соҳилдаги ҳуму тошлар ҳам 
йилтиллаб қолди. Обиджон ҳамон ўнга толиб ўтирган 
миробга «ҳани, бошланг», дегандай ҳараб қўнди.

— Мироббоши Йўлдош ота умрининг охирларида 
мен ўн беш ёшлик ўспирин бўлсам ҳам, апчагина кучг а 
тўлиб, ҳунар ўрганиб, устознинг ёнига кнриб қолган 
эдим,-— деб ҳикоясини бошлади Илҳом ака. — Мироб- 
бошининг қўл остидаги икки юз сепоячи, икки юз ара- 
вакаш, яна қанчадан-қанча ишчиларнипг биронтасц 
унинг буйруғига итоат этмагани, ёки сўзини иккита қил- 
ганини билмайман. Устознинг элда эътибори баланд 
бўлганининг сабаблари бор. Аввало, шу атроф қишлоқ- 
ларда билимда, доноликда унинг олдига туша олган 
одамларни эслаёлмайман. Сенга айтсам, аскар йигит, 
менинг рус тилига ишқибозлигимга ҳам мироббоши са- 
бабкор. Нега десанг, унинг отаси, султонободлнк Тўхта- 
хўжа ака ўтган асрнинг охирларида Петербургдан Кам- 
пирравотга келган сув инженери Синявскийга ўн тўрт 
яшар ўғли Р1ўлдошни топшириб: «Оға, шу ўғлимни Ру- 
сияга олиб бориб ўқитинг!»— деган экан. Синявский 
Йўлдошни Петербургга олиб кетиб, Сув хўжалиги гим- 
назиясига киритган. Йўлдош ўқишни тамомлаб юртига 
қайтиб келгач, сув билимини сувдай ичиб юборган олим 
йигитни Кампирравот мироблари ўзларига мироббоши 
қилиб кўгаргамлар. Бу воқеа асримизнинг бошларида 
бўлган. Ана ўшандан то ҳаётининг сўнгги дақиқасига- 
ча — 1934 йилнинг май ойига қадар йўлдош мироббо- 
ши Қорадарёни тартибга солиш, унинг сувини Анди- 
жонсой билан Шаҳрихонсойга тақсимлаш учун, тошқин- 
га қарши курашиб келган. Сепояларни боғлаш ва дарё- 
га ташлашда, уларни йўғон симлар билан бир-бирига 
чандиб мустаҳкамлашда, эпчиллик ва мардликда ми- 
роббошига тенг келадиган одам бўлмаган. У ўзини тош- 
қинга отиб, ваҳший тўлқинлар устида қулоч ёзиб иш- 
лаган чоғларида қирғоққа одам тўлиб кетар, ҳамма су- 
ратдай қотганча томоша қилиб турарди. Мяроббоши 
бўлса, бир қўли билан сузиб, иккинчи қўли билан се-

пояни суриб борар, атрофида сузиб юрган ёрдамчилари- 
дан икки-учини чақириб, улар билан биргаликда сепояни 
мўлжаллаган ерига ўрнатар, яна икки уч ёрдамчисига 
симни тортдириб, янги сепояни нариги сепояга боғла- 
тиб маҳкамлар, бу пайтда учинчи сепояни тортиб кела- 
ётган ёрдамчиларни тезроқ етказиб беришга ундар, 
«ҳа, балли», «ҳа, отангга раҳмат», деб далда берар, 
мабодо сепоя тошқиннинг зўридан четга оғиб кетгудай 
бўлса «ҳе, сеними, мунча шалвирайсан, атала ичганми- 
сан», деб койиб қўяр эди... Хуллас, Қорадарёда сувнинг 
кўпайиши ёки озайишига қараб, волийдаги пахтазорлар- 
нинг талабини ҳисобга олиб, мпроббоши Андижонсой 
билан Шаҳрихонсойга сувни расамадлаб тақсимларди.

Илҳом аканинг ҳикоясини ўта қизиқиб эшитиб ўтир* 
ган Обиджон ундан сўради:

— Мироббошн ўзи қанақа одам бўлган? У кишидан 
зурриёт қолганми?

— Одамнинг меҳри кўзида дейдилар, аскар 
йигит,— мироб домла гапни узоқдан бошлади.— Чунон- 
чи, мана сен билан мен. Дадангни танир эдим-у, сени 
билмасдим. Анави куни қизимга эргашиб келдинг, ичим- 
да: «Оббо, яна бир шилқим пайдо бўлибди», дедим-у, 
аммо бу тахминимни сиртимга чиқармадим. Кейин сер- 
қатнов. бўлиб қолдинг, бир-икки суҳбатлашдик, оқибат- 
да қадрдонлашдик. Сабаби кўз-кўзга тушди, меҳр тов- 
ланди. Мен ҳам, худди сен каби мироббошига хира 
пашшадай ёпишиб олгандим. Нега десанг, унинг Барно 
деган қизи бор, ёшимиз ҳам тенг. Онаси зебо бўлгани 
учунми, қизи ҳам чўғдай ёниб турарди. Хуллас, ой де- 
санг ой, кун десанг кун, аммо мен олов бўлсам, у бир 
парча муз, ўлгудай бепарво, боқишидан аёзнинг совуқ 
нафаси келарди...

«Эй, домла!— ич-ичидан ёниб хитоб қилди Обид- 
жон. — Сенинг қизинг Дилбар ҳам худди шундай. Бир 
ҳисобда, бунақа савдолар бошингдан ўтгани айни муд- 
дао. Шояд менинг ёнимни олиб, қизингни инсофга кел* 
тнрсанг!»

— Ия-ия,— бир нарса дафъатан эсига келган Обид« 
жон миробнинг ҳикоясини бўлди.— Биз ўқиган мактаб- 
нинг собиқ мудираси Барно опа ўша сизни куйдирган 
соҳибжамол бўлмасин тағин?

— Худди ўшанинг ўзгинаси!— Илҳом ака Обиджон- 
нинг тахминини аламли бир овозда тасдиқлаб, беихтиёр

уфлаб юборди.— Ушанда бағритош қизнинг ҳасратпда 
куйиб, чўп-устихон бўлиб кетдим...

— Муҳаббатнинг кўзи кўр бўлади, отахон,— Обид- 
жон домланинг гулханига ёғ қуйди.— Чиройлилар ёр 
танлашда хато қилпб, кейин ўзлари ҳам ённб-тутаб 
юради, аммо бундан фойда йўқ.

— Ичимсан, аскар йигит, ичимсан!— Миробнинг ёш- 
ли кўзлари беихтиёр жил.майиб, ҳпкоясини давом эттир- 
ди:— Устозимнинг қнзи тез орада турмушга чиқнб 
кетди, аммо менинг дил ярам узоқ йиллар давомида қо- 
нашдан тўхтамади, айниқса қирларда қип-қизил лола- 
лар очилган кўклам кезлари дардим қўзир, тоғларга 
чиқиб кетар, олис Олой бағрида, Оқтош томонларда ке- 
зиб юрардим... Аммо битмайдиган яра йўқ, деганлари- 
дай, бу яра ҳам охири битиб, қўтир бўлди шекилли, оқ- 
соқоллар маслаҳатига кўниб, қариндошлардан бири- 
нинг қизига уйландим. Мана соч-соқолим оқарди, етти 
қизнинг отаси бўлиб ўтирибман.

— Қиз — даелат, деган ҳикмат бор,— Обиджон мн- 
робнинг кўнглига тасалли берди.— Етти қизни етти 
куёвга берасиз, ҳар биридан еттитадан набира кўрсан- 
гиз, бутун бир янги қишлоқ пайдо бўлади, дея беринг. 
Ана шунақа пири бадавлат бўласиз, домлажон!

— Барака топ, кўкрагимни анча кўтардинг!— Илҳом 
ака Обиджонга миннатдор тикилиб. Сўнг «энди мен 
сенга мироббошидан қандай айрилиб қолганимизни ай- 
тиб берай», деди-да, ойдинда вағиллаб қайнаётган дарё 
мавжларига тикилганча сукутга кетди.

Қнрғоқдаги оқ тераклардан бнрининг шохида бул- 
бул сайради. Нозик, дилгир, ҳасратли наво. Бир дақиқа 
ўтар-ўтмас, нарироқдаги бир дарахт шохида бошқа бир 
булбул чахчахлаб, биринчисига жавоб қилди.

— Жо-ниворлар!.. Булар ҳам жуфти билан хабарла- 
шади!— Мироб ойдиндаги дарахтларни бир лаҳза кўз- 
дан кечириб, яна дарё сатҳига синчков тикилди.— 1934 
йил май ойининг ўрталари, дарё қутуриб тошиб турган 
кунларнинг бирида мироббоши саҳар-мардонда ҳамма- 
мизни соҳилга йиғди. Кеча станцияга Россиядан келган 
ёғочни икки юз аравага ортиб, туни бўйи йўл босиб, 
яқиндагина Қампирравотга етиб келган аравакашлар, 
икки юз сепоячи, аллақанча ишчилар Йўлдош ота бош- 
чилигида ёпирилиб, ёгочларни аравалардан тушириб, 
қиргоқ яқинига бирин-кетин судраб келтиришди.

Мироббоши:
■— Биродарлар! Баракалла ҳаммангизга! Энди чой 

ичиб олайлик, кейин сепояларни боғлаб, дарёга ўрната- 
миз!—дейиши билан ким тўнини, ким чорсисини соҳил- 
даги майда шағал устига ташлаб, тўрт-бештадан бўлиб 
давра олишди.

Унлаб одамлар қатор қайнаб турган баклардан кат- 
та чинни чойнагу мис чойгумларга чой дамлай бошлади- 
лар; ким уйидан нима келтирган бўлса дастурхонга 
қўйдн, ҳар ер-ҳар ерда ғовур-ғувур суҳбат бошланди, 
гоҳ-гоҳ кулги, қийқириқлар эшитилиб турди.

Мироббоши мени тўдадан имлаб чақириб олди ва: 
«Қанн юр, кенжа мироб, сувнинг навосини эшитай- 
лик», деб орқасидан эргаштириб кетди.

Биз дарёнинг нақ қирғоғида, нам қум устида тўхта- 
дик. Мен Иўлдош отанинг ечинаётганини кўриб, кўйлак, 
шим, этигимни ечдим. Мироббоши ўзини сувга ташлаши 
билан мен ҳам унинг кетидан тўлқинга отилдим. Туни 
билан совиган сув худди муз қирраларидай баданимни 
минг-минг жойидан тилиб ташлади десам ёлғон бўлмас. 
Мироббошининг катта-катта қулоч очиб, чаққон ҳаракат 
қилаётганини кўргач, мен ҳам сузишни тезлатдим ва 
ғаввос отанинг дарё ўртасидаги баланд сепояга —■. 
унинг доимий кузатув нуқтасига тирмашиб чиқаётгани- 
ни кўрйб, ўша сепоя ёнидаги бошқа пастроқ сепояга 
мен ҳам чиқиб олдим. Мироббоши сепоя боғичига яхши 
ўрнашиб ўтириб олгач, тоғ тепасига кўтарилган қўёш 
шуъласида зарҳалдай товланаётган Қорадарёнинг юқо- 
ри оқимига тикилди.. Сўнг ўсиқ бароқ қошлари тагида- 
ги зийрак кўзларини юмиб, тўлқинлари тобора кучайиб 
бораётган бетинч сув шовқинига бир неча дақиқа қулоқ 
солиб турди.

«Дарё навосини тинглаяпти,— шу фикр кўнглимдан 
ўтди ўша дақиқада.— «Қуш тилини қуш билади», де- 
ганларидай, сув тилини мироб билади. Аммо, нега, мен 
билмайман? Ҳа, Қорадарё тилини тушуниш учун мироб- 
бошидай билим соҳиби бўлиш керак!»

Бир неча дақиқадан кейин кўзларини очган Йўлдош 
ота менга ташвишли нигоҳ билан тикилди:

— Иш чатоқ, кенжа мироб! Тоғдан катта сув келяп- 
ти, кучли тошқин бўлади. Дарҳол чора кўрншимиз дар- 
кор. Қани, тушдик, соҳилга борайлик.

Мироббоши сепоя устидан чўчимай сувга ташланди.

Мен ҳам унга тақлид қилиб ўзимни тўлқинлар қаъри- 
га отдим. Соҳилда апил-тапил кийиндиг-у, одамлар но- 
нушта қилаётган ерга йўл олдик.

Йўлдош ота катта тошқин келаётгани ҳақидаги таш- 
вишли хабарни сепоячиларга дарҳол етказмади. У дав- 
ралардан бирига қўшилиб, ҳамкасблари билан чой 
ичишди, уёқ-буёқдан суҳбатлашиб гурунглашди, шундан 
кейингина ўрнидан аста туриб, қатор тизилган арава- 
лардан бирига чиқди-да, қирғоқни тўлдирган киши- 
ларга:

— Биродарлар, яқинроқ келинглар!— деб мурожаат 
қилди.

Одамлар ўтирган ўринларидан бирин-кетин туриб 
келиб, мироббоши чиққан арава атрофини ўрай бошла- 
дилар.

— Жуда катта сув келяпти,— дедн Пўлдош ота 
ташвишли кўзларн жавдираб. — Бу нил ҳали бунақа 
катта сув келган эмас. Мироб оғайнилар, ҳар бнрингиз 
тўрттадан ёрдамчи олиб, тезда сепоя боғлашни бошлаб 
юборингиз. Аравакаш оғайнилар! Ҳар бирингизга нкки- 
тадан юкчи қўшиб берамиз, дарҳол станцияга елингиз, 
қолган ёғочларни ҳам етказиб келингиз! Биродарлар! 
Шуни яхши билингизки, агар дарёни кечгача тўсолма- 
сак, кўз кўрмаган, қулоқ эшитмаган фалокат содир 
бўлади! Қани, ҳаммангиз шитоб ишга, жигар- 
лар!

Қирғоқни тўлдирган одамлар, от-аравалар ҳаракат- 
га келди, шовқин-сурон, бақириқ-чақириқлар қулоқни 
қоматга келтирар даражага етди. Отлар бўш аравалар- 
ни шалдиратиб, соҳил бўйлаб пастдан юқорига кўтари- 
ла бошладилар. Сепоячилар ёрдамчиларга ёғочларни 
судратиб, узун-катталигига қараб учтадан саралаб, 
йўғон симлар билан сепоя боғлашга кирйшдилар. Би- 
ринчи сепояни мироббоши мен билан яна икки бақувват 
йигитларга судратиб, сувга туширди. Тўртталамиз ечи- 
ниб, сепояни судраганча дарёнинг ўртасига сузиб бор- 
дик ва уни мироббоши кўрсатган ерга қўндирдик. Шун- 
дан кейин қирғоқда тайёр бўлган сепоялар бирин-кетин 
дарёга ташланиб, биринчи сепоя ёнига, фақат йўлдош 
ота белгилаган жойларга ўрнатила бошланди.

Қорадарёда сув соат сайин кўпаяётгани шундоққина 
билиниб турарди. Қудратли ёввойи тўлқинлар девордай 
қатор тизилган сепояларнинг йўғон ёғочларига урилиб

85

www.ziyouz.com kutubxonasi



турганн учунгина забтн пасайиб, тошқин ҳавфи бир қа- 
дар камаяр эди.

Бир неча юз киши олти соатдан зиёдроқ қаттиқ нш* 
лагандан кейин, мироббоши тушликка ижозат берди. 
Бу вақт дошқозонда палов дамланган, улкан бакларда 
сув шақирлаб қайнаб турардн.

йўлдош ота одамларни ошпи тезроқ еб олишга шо- 
ширди ва дастурхон ёнидан ўзи биринчи бўлиб туриб, 
яна сепоя боғлашни бошлаб юборди. Қош қорайганда 
аравалар стапциядан ёгоч ортиб қаптиб келгач, иш яна 
авжига мипди.

— Ҳа, сув ншн жуда оғир, — Обиджон Илҳом ака- 
нинг ўйчан юзига, киртайган кўзларига тикнлди. — Ай- 
инқса, Йўлдош ота яшаган эски вақтларда бу ишнинр 
турган-битгани азоб бўлган. Эҳ, Қорадарё, Қорадарё, 
бутун водийни даҳшатга солиб турган йўлбарс!..

— Худдп шу бугунгидай ой тўлган кеча эди ўшан- 
да...— Мироб домла дарёнинг қуйи томонига тикилди.—> 
Ҳов анави бетон тўғон ўрнида қатор сепоялар қаққайиб 
турарди. Иш ўша ерда қизиганди. Тун оғиб, алламаҳал 
бўлса ҳам, мироббоши ишни тўхтатмай, дарё ўртасида 
балиқдай сузар, иккинчи қатор сепояларни ўрнатиш би- 
лан машғул эди, бирдан кимдир: «Дод! Мироббоши кет- 
ди!»— деб қичқириб юборди. Бундай қарасам, бир се- 
поя қулйб, ёғоч устозимнинг бошига урилибди, сув сат- 
ҳи қон, Иўлдош ота чалқанча ётганча оқиб боряпти... 
Мен ҳам: «Дод! Ердам беринглар!»— дедим-у, устозим- 
нинг изидан қулоч отдим. Лекин, мен ҳам, бошқалар 
ҳам ета олмадик, сабабки беҳуш мироббоши гирдобга 
тушиб, кўздан ғойиб бўлди. Биз унинг ўлигини фақат 
тонг отгандагина Кампнртош рўпарасидаги тошлоқ қир- 
ғоқда сувга қанот ёйган кекса мажнунтол тагидан топ- 
дик...

— Тасодиф бўлган экан-да...— Обиджон дил-дилидан 
афсусланиб хўрсинди.

— Улуғ инсонни ваҳший дарё ютди,— деди Илҳом 
ака митти кўзлари ғазабдан совуқ йнлтиллаб.— Бу 
даре ўтмишда эл бошига не-не кулфатлар келтирмаган, 
Яхшиям мана шу тўгон қурилди, сал ҳаловат кўрдик.

— Янги тўғон тикланиб, улуғ денгиз ҳосил қилинса, 
ана унда сув ташвишидан бутунлай қугуламиз!— деди 
Обиджон миробнинг маъюслигини тарқатиш учун.

— Тилингга бол!— Илҳом ака болишга бағрини бос-

ганча чопонини устнга ёпар экан: — Ет эндн, аскар 
йигит!— деди Обиджонга.— Саҳар турамиз.

— Хўп, отахон!
Лекин Обиджон ҳадеганда ёта бермадн. Миробнинг 

ҳикояси унга шу қадар таъсир этган эдики, уйқу хаёди- 
га ҳам келмас, кўз олдида қутурган дарё, сепоячилар, 
боши ёрилиб, сув сатҳида беҳуш оқиб ётган Йўлдош 
ота, беҳад қутурган тошқин шундоққина жонланиб ту- 
рар эди... Бударнинг устига, Илҳом аканннг муҳаббатн 
ҳақидаги қисқагина нақли унннг — Обиджоннинг Дмл- 
барга дил-дилидан оташин, лекин жавобсиз севгисига 
жуда ўхшаб кетганлиги учун бўлса керак, йигитнннг 
бутун вужудини ларзага солди.

У қалингина тақир намагда, пишиллаб ухлаб ётган 
мироб домланинг ёнида қорамтир осмондаги сон-саноқ- 
сиз юлдузлар сайрини томоша қилиб ўтирар экан, Ил- 
ҳом аканинг ёшликда севгилисига етиша олмай, ноилож 
бошқа қизга уйланиш сабабларини узоқ ўйлаб кетди ва 
ниҳоят, бир фикрда тўхтади: у ўз муҳаббати, бахти учун 
қаттиқ курашмаган, натижада севгилисини қўлдан чи- 
қариб юборган. «Мироб домланинг хатоси мен учун са- 
боқ бўлиши керак,— деган қарорга келди йигит.— Мен 
Дилбар учун жоним борича курашаман ва албатта, 
мақсадимга эришаман!»

Еттинчи боб

Зуфаров уйига пешиндан кейин етиб келди. Қораба- 
ғишдан Хонободгача ўн километрча йўлни иссиқда пиё- 
да босиб келгани учунми ёки кечаси навбатчиликда ух- 
ламагани учунми, ҳар қалай жуда чарчаган, кўзларн 
киртайиб, оёқларидан мадор қирқилган эди.

У маҳаллага киргач, гузардаги чойхона сўриларн- 
нинг бирида, суви жимгина оқаётган ариқ бўйидаги 
кенггина чорпояда ошга ул-бул тўғраб ўтирган улфат- 
лари — маҳалла кексаларининг «мироб, келинг, жичча 
отамлашанлик», деган таклифига миннатдорчилик бил- 
дириб, чойхонанинг шундоққиаа орқасндаги тор кўчага 
бурилаётганда, ошхўрлардан аллакимнинг:

— Илҳом домланинг иши беш — раиснинг Хонзода- 
си совчиликка келиб ўтирибдилар,— деган сўзларини 
эшитиб қо.. п.

Дарҳаки :т, Зуфаровнинг тор кўча бошидаги эшиги

тагида раиснинг оқ «Волга»си турар, уғшнг машинага 
базўр кириб-чиқадиган девсифат шофёри Турдиали ол- 
дингн эшикларни очиб қўйиб, кенг кўкрагини рулга 
босганча баралла хуррак отиб ухлардн.

Буни кўрган ва чойхонадагиларнинг совчилик ҳақи- 
даги сўзларп чинлигига ишонган Зуфаров ҳовлига кир- 
май, эшик олдидаги яккатуп тутнинг тагига чўнҳа- 
йнб ўтирди-да, бугунги совчилик тарихини эслаб 
кетди.

Афзаловнинг ёлғиз ўғли Анваржонни уйлантнрмоқчи 
бўлгани, Хонобод ва унинг атрофидаги бир неча хона- 
донга совчилар юборгани, лекин унинг совчилари доим 
қуруқ қайтиб келаётгани ҳақида эл орасида ҳар хил 
гаплар юрарди.

Анваржон Дилбардан бир ёш катта, қайси бир йил 
синфда қолган. Мактабнинг кекса ўқитувчиларидан би- 
ри бўлган, Анваржон ўқиган синф раҳбари домла Зуфа- 
ров ҳам ўша йили ўз фанидан Анваржонга бир неча 
марта «икки» баҳо қўйган. Бола интизомсиз, ўйинқароқ, 
домлаларга нисбатан нописанд бўлиб қолди. Мактаб 
директори йўлдошева боланинг ота-онасини бир неча 
марта суҳбатга чақирди. Лекин на Афзалов, на унинг 
хотини Хонзода мактабга бирор марта келдилар. Шунда 
мактаб .^аъмурияти раснинг ўғлини синфда қолдиришга 
мажбур бўлди.

Афзалов бунақа ишларни кечирадиган танти одам- 
лардан эмас, албатта. У пайт понлади ва ҳеч ким кутма- 
ганда ғанимини ўласи қилиб тепиб йиқитди. У колхозга 
раис бўлгандан кейин бир неча йил давомғғда раис муо- 
вини, партком, бош агрономдан тортиб ҳамма бўлим, 
бригада, звено бошлиқлари, ферма мудирлари, хуллас 
катта-кичик бошлиқларнинг ҳаммасини ўзгартиргани, 
бинобарин, бу вазифаларга қариндош-уруғ, ёр.-жўрала- 
рини қўйиб -чиққанлиғи маълум.- Албатт-а^.унинг бундай . 
ишп эл-юртни анча чўшғ-тиб қўГғди.

Афзалов мактаб масаласида ҳам шундай йўл гутди. 
Район маорифғғдан вакил бўлиб келган инспекгор аёл 
мактабнинг молиявий-хўжалик ишларидан қамчиликлар 
топди ва Йўлдошева директорликдан бўшатилиб, ўз фа- 
ни бўйича оддий ўқитувчи-қилиб қолдирилди. Мактабга 
эса, янғи директор, маорифнинг инспектори Зебо Қоди- 
рова тайинланди.

.Опни этак билан ёпиб бўлмайди, деганларидай, Қо-

дированинг Афзаловга қайнсннгнл эканлигн мактабда- 
гина эмас, бутун қишлокда довруқ бўлди.

Раисдай суянчиғи бўлган Қодирова мактабда «янги 
тартиб ўрнатишга киришди: дарс соатларинн ўз хоҳи- 
шига қараб қайта тақсимлаб чиқди, имтиҳонларга ара- 
лашнб, ўқувчиларнинг баҳоларини ўзбошимчалик. билан 
ўзгартира бошлади. Натижада, Анваржон ва колхоз 
раҳбарларинйнг бошқа болаларн фақат «тўрт», «беш» 
баҳо оладиган бўлиб қолдилар, ҳатто ўтган пиллардаги 
табелларда ҳам баъзи баҳолар ўз-ўзпдан ўзгарадигаи 
бўлиб қолди...

Зуфаров бир неча дақиқа шуларни ўйлаб ўтирди-да, 
ҳар қалай уйга кириб, меҳмонлар билан кўришишга қа- 
рор берди. У атиргуллар қийғос очилиб ётган, йўлкала- 
рига сув сепилган ҳовлисига кирибоқ, рўпарадаги ойна- 
банд равонлик айвонда тўкин дастурхон ясатилгая 
хонтахта атрофида ўтирган икки меҳмон аёл билан ўз 
хотини Қумрихонга кўзитушди. Қумрихоннинг чап ёнида 
узун мис патнисга қўйилган руҳ самовар шақиллаб қай- 
наб турар, у ўнг ёнидаги устига опиоқ дока парда ёпил- 
ган бешикни бир қўли билан тебратиб ўтирар эди.

Мироб домла айвонга чиқаётганида хотинлар унинг 
истиқболига қўзгалиб, ўринларидан тура бошладилар.

— Утираверинглар! Қимирламанглар!— Илҳом ака 
кавушандозга ташлаб қўйилган бир парча эски палосга 
этигинп тез артиб, хонтахтанинг ённга чаққон юриб бор- 
ди-да, меҳмон аёлларга салом бернб, Қумрихондан сал 
юқорироққа тиз чўкди.

Тўрдаги шоҳи кўрпачага бамайлихотир чордана қур- 
ган басавлат аёлни — майда тароқ қора-қизил гул- 
лик анвойи «жуҳудатлас» кўйлак кийган, бошини новот- 
ранг ялтироқ япон дурра билан танғиган, бўйнидаги 
икки қатор йирик дури сийнасини тўлдирган, қулоқла- 
рида гавҳар кўзлик армани зира>клари порлаган, бар- 
моқларидаги қалин олтин узуклари йилтираб турган 
Хонзодани Илҳом ака қишлоқдаги тўй-ҳашамларда уч- 
тўрт марта кўрган бўлса ҳам, раис Норхўжа Афзалов- 
нинг бу азиз-алланда хотини билан бирон марта бақам- 
ти келиб сўзлашмаган. Хонзоданинг ёнидаги рангпарги- 
на ҳушрўй аёлни эса мироб домла яхши танийди — бу 
аёл ўз мактабининг янги директори Зебо Қодирова.

Афзалов хотини узатган пиёлани олиб, қайноқ чой- 
дан ҳўплар экан, ясан-тусан меҳмонларга савол назари

билан қараб қўйди. Буни фаҳмлаган Хонзода гапни 
ҳол-аҳвол сўрашдан бошлади:

■— Эсон-омон юрибсизми, айланай мироб домла? Сув 
чарчатмаяптими, ишқилиб? Афзалов салом аптиб юбор- 
дилар.

— Саломат бўлсинлар.— Меҳмон хотинлардан ан- 
қиб турган ўткир атир ҳидидан мироб домланинг боши 
айланди. — Қай, мен борай, иш кўп,— деди-да, пиёланп 
хонтахта устига қўйиб, ўрнидан турди.

— Жичча ўтирсангиз бўларди,— Хонзода шоҳи рў- 
молчаси билан елнинганча эриниб гапирди.— Қуллик 
қилиб келувднк...

— Қумрихон билан гаплашаверасизлар! — Мироб 
кавушандозга туша туриб хотинини имлаб чақирди.

Қумрихон эрининг кетидан ҳовлига тушиб, дарвоза- 
хона томон юрди.

— Дилбарнн Анваржонга сўраб келишибди, — деди 
у дарвозахонада тўхтаган эрига яқинроқ келиб.— Ҳар- 
қалай, раис...

— Раис бўлса, ўзига!— Мироб домла хотинига ўш- 
қириди:— Бугун раис, эртага — кетмончи ё қоровул...

— Нега бундоқ дейсиз, дадаси?— Қумрихон ўз эри 
билан Афзаловнинг ўртасидан «ола мушук» ўтган бўлса 
эҳтимрл, деган тахминга борди ва )нинг кўнглини юм- 
шатиш учун: — Анваржон лсуда бежирим йигит, куёв 
қилса арзигундай,— деди.

— Ихтиёр қизингда... Унга айтиб кўрдингми?— сўра- 
ди домла хотинндан.

— Дилбарннгиз совчнларни кўрди-ю, юзини буриб, 
сингилларини етаклагаича уйдан чиқиб кетди.—Қумри- 
хон айвонда тинимсиз жинғирлаётган телефон томош а 
ишора қилиб:—ё , тавба... тинимсиз жинғирлаяпти.... Бор- 
майсизми?— деб эрини ниқтади.

— Сен бориб эшиг-чи, тинчликмикан?— энди Илҳом 
ака ҳам ташвишлана бошлади.

Қумрихон тез юриб, айвонга чиқди ва токчадаги те- 
лефон трубкасини олиб, қулоқ солди. Ҳовлиқиб телефон 
қилаётган киши раис Афзалов бўлиб, азбаройи ташви- 
ши зўрлигидан саломлашишни ҳам, бу ерга совчиликка 
келган хотини билан қайнсинглисини ҳам буткул уну- 
тиб, Қорадарёда сув фавқулодда кўпайиб бораётганини, 
тошқин колхоз ерларини ҳам босаётганиаи, мироблар 
тўғон бошига йиғилишаётганини, мироб домла ҳам тез-

да етиб келиши зарурлигини бағ<ириб-чақириб тайин- 
лади.

Қумрихон ҳовлига тушиб, бу совуқ хабарни эрига 
етказиши билан Илҳом ака эшикнинг бир тавақасини 
тарақлатиб очиб, кўчага отилди. Оқ «Волга»да барзан- 
ги шофёр ҳамон донг қотиб ухлаб ётарди. Мнроб уни 
елкасига туртиб уйғотди:

— Тезда туринг! Тўғонга ҳайданг!
Тол тагидаги машнна ўриндиғида маза қилиб ухлаб 

ётган Турдиали истар-истамас кўзларини очиб, Мироб- 
га хушёқмасдангина тикилди:

— Ҳа, нима гап, дунёга ўт кетдими?
— йўқ, ундан ҳам баттар иш бўлди!— мироб шо- 

фёрнинг ёнмга ўтириб олдн.— Қорадарё тошибди.. Тез- 
роқ ҳайданг!

Тошқин хабарини эшитган Турдиалининг уйқусидан 
асар ҳам қолмади. У дарҳол моторни ўт олднриб, стар- 
тёрни босди-да, кимсасиз тор кўчада вағиллатиб ҳайдаб 
кетди.

Орадан ўн минут ўтар-ўтмас машина тўғон бошига 
етиб келди. Бу ерга тўғон идорасини ходимлари, ми- 
роблар, Афзалов бошлиқ бир тўда колхозчилар, Қўрғон- 
тепа район милициясининг Қорабағишдаги участка хиз- 
матчилари, хуллас, тумонат одам йиғилган, шовқин-су- 
рондан аллақачон қулоқлар битиб бўлган, тўғоннинг 
сўнгги юқори нуқтасига кўтарилган дарё тошқини бун- 
дан бир неча дақиқа аввал ундан ошиб туша бошлаган 
ҳам эди. Тўғон шлюз-дарвозалари тўла очилган бўлиб, 
тобора кўтарилиб қутураётган ваҳший сув Шаҳрихон- 
сой, Андижон, Қирғизариқ ва Савайсой каналларининг 
қирғоқларидан ошиб, пастликдаги колхоз, совхоз дала- 
ларига туша бошлади. Қорадарёнинг кенг тошлоқ ўза- 
нига тошқин ҳайқирганича ёйилиб борар, уер-буердаги 
дўнгларни ҳам ямлаб ютгудай эди.

Обиджон ўзи тенги бир қанча йигитлар билан бирга 
бўлиб, бошлиқлар берган топшириқларни елиб-югуриб 
бажариб юрар экан, бундаи бир неча дақиқа аввал 
«Газ-69» енгил машинасида Найнаводан етиб келган 
машҳур мироббоши — Қатта Фарғона канали Бошқар- 
масининг бошлиғи Деҳқон отанпнг тадбиркорлигига тан 
берди.

Бўйи баланд, елкаси кенг, қўллари кетмон дастадай 
катта, сийрак соқол қоплаган кенг юзи жиддий, зийрак

кўзлари синчков боқувчи, катта бошига янги марғилон- 
нусха дўппини бостириб кийган бу басавлат одам ма- 
шинадан тушибоқ, тўгон бошида тўпланиб турган одам- 
ларгя яқинлашди ва ҳамма билан ёппасига саломлаш- 
гач, Камппрравот тўғони идорасининг бошлиғи Ашир- 
али Нурматов бнлан бир нечта тажрибали кекса мироб- 
ларни бошлаб, даҳшатли тошқин остида кўринмай қо- 
лаётган бетон тўғонга яқинроқ борди.

— Пўл-йўлакай кўриб келдим,— деди у тобора кўта- 
рилиб бораётган лопқа оқинни кўздан кечираётиб. — 
Кўп ернй сув босибди. — У Нурматовга буюрди: — 
Дарҳол пультга борннг, Андижонсой билан Шаҳрихон- 
сой шлюзларини ярмига ёпиш керак, бутун тошқин Қо- 
радарёга кетсин!

— Хўп, отахон!— Нурматов буйруқни бажариш учун 
бир қаватли мўъжазгина оқ уй — пульт томонга чопчб 
кетди.

Деҳқон ота табиатнинг ваҳшийлиги олдида ўзларини 
кучсиз сезиб, нима қиларини билмай турган миробларни 
бир-бир кўздан кечиргач:

— Яна навбат ота-боболардан қолган мерос — се- 
пояга!— деди ва сўради:— Ёғоч-симлар борми?

Тўнкасифат паканагина Саттор мироб жавоб берди:
— Тўғон қурилгач, биз энди сепоя керак бўлмайди, 

деб ёғоФларни иморатга тақсимлаб беришни сўрагани- 
мизда, Зуфаров бунга кўнмай, бор материалларни ҳов... 
анави қабристон ёнбошидаги сайҳонликка обориб тах- 
лаган. Ана, ўзи ҳам келиб қолди.

Илҳом Зуфаров машинадан тушибоқ, Деҳқон отани 
узоқдан кўриб таниди ва унинг ёнига елиб келди.

— Қалай, уйдамидинг, домла? Қелин соғми, қизлар 
чопқиллаб юришибдими?— Ота шогирди билан қўл бе- 
риб кўришди ва икки тоғ орасидаги кенг дарада қирғоқ- 
ларни тобора кўпроқ ямлаб ютаётган дарёга ишора 
қилди:— Ука, бунинг чорасини қандоқ қиламиз?

— Сепоя ташласакмикан?..— Деҳқон отанинг сало- 
бати босднми ёки ўта ҳаяжонланганиданми, ҳарқалай 
Илҳом ака қора терга тушиб гапирди. — Тағин ўзингиз 
биласиз, устоз!

— Сепояларни қаерга ташлаймнз?— Деҳқон ота 
Илҳом акага яна синовчан назарбилан тикилди.

— Тўғоннинг тепа томонидаги дарёга сепоя ташлань 
дан фойда йўқ,— Илҳом ака сал ўзини тутиб олган

бўлса керак, дадилроқ жавоб берди— Сепояларни пасг- 
даги хавфли жойларга ташлаймиз. Шаҳрихонсой билан 
Андижонсойнинг суви камайтирилгани яхши бўлди, ана 
Савайсой ҳам анча тинчиди. Аммо, кўприк томон хавф 
остида...

— Баракалла!— Деҳқон ота миробнинг жавобидан 
қониқиб,— мен ҳам шундоқ фикрдаман,— деди. — Қан- 
ча ёғочингиз бор?— У тўғон бошлиғи Нурматовдан сў- 
ради.

— Олти юзта. Сим ҳам етарлн!— Нурматов жавоб 
берди.— Илҳом ака запас қилиб қўйганлар, устоз!

— Отангизга раҳмат, иним!— Деҳқои ота Илҳом 
аканинг елкасига қоқиб қўйди-да, йиғилганларга муро- 
жаат қилди:— Биродарлар, ҳар дақиқа ғанимат. Қол- 
хоз, совхоз, корхоналардаги юриб турган юк машинала- 
рининг ҳаммаси дарҳол Қампирравотга етпб келсин, 
ёғочларнинг ярми катта йўлга кўприк томонга, қолган 
ярми пастга — Ойимқишлоқ йўлига ташиб келтирилсин. 
Мироб оғайнилар! Ҳунарингизни кўрсатингиз, водий- 
нинг ҳаёт-мамоти сизларга боғлиқ. Қани ўртоқлар, 
ҳамма тошқин билан курашга!

Тўғон бошига йиғилган кишиларнинг ҳаммаси дар- 
ҳол ишга тушиб кетди. Илҳом ака бир тў'да миробу се- 
поячиларни Қампирравот дарасини кесиб ўтган янги 
Уш-Жалолобод йўлидаги, бу ердаги баландликдан шун- 
доққина кўриниб турган кўприк томонга бошладн. Дарё 
ўзанига буриб юборилган катта сув бутун зарбини шу 
кўприкка қаратган, агар тезликда сепоялар ташлаб, 
ғов кўтариб, тошқиннинг кучи қирқилмаса, бу ваҳший 
қудратнинг кўприкни суриб кетиши ва ундан нарига 
ўтиб, темир йўлни қўпориб ташлаши турган гап эдн.

Деҳқон отанинг маслаҳатига амал қилиб Нурматов 
юздан ортиқ одамни бутун асбоб-ускуналари билан 
тўртта юк машинага чиқарди ва дарёнинг Қўрғонтепа 
ва Ойимқишлоқ тарафларини боснши хавфннинг олдини 
олиш учун ўша томонга олиб кетди.

Орадан бир соат ҳам ўтмасдан турлн ёқлардан ҳар 
хил машиналарда район раҳбарлари, колхоз раислари, 
совхоз директорлари, қурнлиш ташкилотларининг бош- 
лиқлари етиб келдилар,

Деҳқон отанинг таклифи билан район партия коми- 
тетининг биринчи секретари Узоқов раислигида тош- 
қинни бартараф этиш штаби тузилди. Штаб мутахасис-

лар, ишчидар, колхоачилардан айрим отрядлар ташкал 
қила бошлади,

Кўприкда ҳаракат тўхтатилиб, йўловчи транспорт* 
нинг ҳаммасн сафарбар этилди.

Тўғон ёнидаги кенг майдон бир нафасда одамларлан 
бўшади. Деҳҳон ота Қорадарё бўйидаги тошқин ямлаб 
ютаётган қатор чодирларнга ачиниб тиқилиб тург-ан 
Жуковнинг ённга келиб:

— Сергей Николаевич, лойиҳангизнн тезроқ ама/иа 
ошириш нақадар зарурлнгнни энди аннқ кўриб турган 
бўлсангиз керак?— деб сўради.

— Эртага Тошкентга учиб кетяпман.— Отага эҳти- 
ром билан жавоб берди бош инженер.— Лойиҳага охир- 
ги ўзгаришларни киритнб бўлдик. Энди қурилишни кенг 
кўламда бошлаш пайти келди.

— Бутун умндимиз бўлалсак мустаҳкам тўғондан, — 
ваҳшин тошқиннинг қўланса ҳидидап кўнгли бузилиб 
таъкидлади ота. — Аҳволни кўриб турибсиз. Ишни эадя 
кечиктириб бўлмайди.

— Ҳаракат қиламиз, Деҳқон ака. Қурилишаи тезла- 
тамиз, албатта.

— Ҳа, астойдил ҳаракат қилинг!
Деҳқон ота шундай деди-да, Жуковни қўлтиқлаб 

олиб, тўғон пультининг оқариб турган кичик уйи томон- 
га юр̂ йб кетди...

Обиджон ёғоч-симларни ташиш ишига бош б ў л и б , 
юк машиналарни қирғоқдаги тепа йўлдан бирин-кепн; 
жўнатиб, югуриб-елиб юрар экан, бнр ҳодиса эсша 
тушди: бундан икки соатча аввал Дилбар сингилчалари 
билан бирга Шаҳрихонсой кўпригидан ўтиб, Қорадарё- 
нинг тошлоқ ўзани томонга кетпшганди. Олти қиз... 
Улар кўприкдан ўтиб кетишди-ю, лекин қайтиб келиш- 
мади. Хўш, қаерда қолишди?

Шу савол Обидлсоннипг миясини пармалади, вужу- 
дини ларзага солди. У кўприк остида сеп .иларнинг 
ишнга бош бўлиб юрган Илҳом аканинг ола да зудлик 
билан югуриб бориб, уни четга имлаб чакир- 
ди.

— Дилбарнинг сингиллари билан Шаҳрихонсой кўн- 
ригидан Қорадарё томонга ўтганини кўпев.тим.— л> ди 
Обиджон ташвишли бир қиёфада.— Аммо, қайтиб 
ўтишмади...

— Епирай-а?— Илҳом аканинг юзи докадан оқар-

ди.~ Қайга кетишди экан а? Қачон кўрувдинг, аскар 
йигит?

— Чамамда, икки соатча бўлди...
— Кўриб турибсан, дарё қутурган...— Мироб домла- 

нинг манглайи тиришди.— Узинг улардан хабар ол, жон 
болам!..

— Хўп бўлади, отахон!
Илҳом аканинг биринчи марга «жон болам», деб 

эъзозлашидан қувонган Обиджоннинг кўкраги тоғдай 
кўтарилиб, кўприк четидаги қияликдан тез тушиб, Шаҳ- 
рихонсой канали томон ҳаллослаганча югурди. Қанал- 
даги сув обдан тошиб, ваҳшиёна бир важоҳат билан 
ҳайҳирар, бир неча юз метр кенгликдаги дарахтзорлар, 
боғлар тошҳи.н остида ҳолиб кетган эди.

Обиджон ўзини тошҳинга отди-да, тиззасигача сув 
кечиб, нариги соҳилга — Қорадарё томонга базўр ўтиб 
олди. Қерза этигининг ҳўнжларига сув тўлгани учун, уни 
ечиб қўлтиғига қисиб, оёқяланг юриб кетди. Бироҳ, 
шагал ичидаги киррагошлар оёғига ботавергач, дарё 
ўрталиғидаги ҳали сув етмаган дўнгликка ўтириб, эти- 
гини яна кийиб олди,

У ўрнидан туриб, шиддат билан бўкираётган Қора- 
дарё томонга қараганда, поёнсиз денгиздай кенг ёйил- 
ган сувнинг ўртасида, худди ўзи ҳозир турган дўнглиқ- 
дагн каби дўнгликда бир тўда одамларни кўриб қолди. 
йигит ўткир кўзлари бнлан ўша томонга синчков тики- 
либ, Дилбарни дафъатан таннди. Унинг атрофини ўраб, 
қўл-оёқларига ёпишиб олган беш қизча — сингилчала- 
ри. Уларнинг яқинида икки кўзи тиқин ҳуржун ортилган 
эшагининг юганидан ушлаб олган бир чол ҳам турибди-

Шаҳрисонсой билаи Андижонсойнинг бир қисм суви 
шу томонга буриб юборилгач, Қорадарё сатҳи янада 
кўтарилиб, дўнгликни ҳар томондан қамраб бораётган- 
лиги шундоққина кўриниб турарди.

Обиджон қўнжларига сув тўлган зилдай оғир оёқла- 
ри билан эллик метрча тошқин кечиб боргач, дарёнинг 
чуқур ерига тушибоқ, дўнг томонга сузиб кетди. Аммо, 
сувнинг тезлиги, тошқиннинг даҳшатли зарби унинг су- 
зишини қикинлаштириб, то дўнгликка етиб олгунча ҳол- 
дан тойди.

У дўнгликка чнқиб, хатарда қолганларга яқиилаш- 
•гакда, қизчаларнинг уввос солиб йиғлаётганини, эшак- 
ли чолиикг шағалга тиз чўкканча қиблага қараб дуо

ўқйётгатшни, биргина Дилбар сингйлчала{мии бағрига 
босиб, қалт-қалт титраб турганини кўрди. Мудҳиш тақ- 
лика яқинлашиб келаётганини, ҳар бир дақиқа олтин- 
дан ҳам қиммат эканини билган Обиджон Дилбардан 
сўради:

— Сузишни биласизми?
— Иўқ...— Дилбар чизиқлари чиронли юпқа лабини 

тишлади.
— Бўлган зкан, дарё бўйида яшаб туриб...— Обид- 

жон қизчаларнинг энг кичиги — беш яшар Муяссарнинг 
қўлидан етаклади. — Сен мени опичлайсан, бўйнимдан 
маҳкам ушлайсан. Мен сени қуруқликка олиб чиқиб, 
опаларингга қайтиб келаман. Қани, юр1

Қизча бегонадан чўчиб, йиғлаб юборди. Дилбар 
унинг қўлидан ушлаб:

— Юра қол, Муяссархон, мен ўзим акангга опичги- 
зиб қўяман! — дегандан кейингина, қизча чўққайиб 
ўтирган Обиджоннинг елкасига бағир бернб, бўйнидан 
маҳкам қучоқлаб олди.

Обиджон энди чап ёққа — Қампиртош тагидаги 
адир томонга қараб сув кечиб кетди. Елкасидаги қизча 
жуда енгил бўлиб, унинг вазнини сезмадя ҳам. Фақат 
унга:

— Маҳкамроқ ушла! Қўлиягни қўйиб юборма!— деб 
қайта-қайта таъкидларди.

Тошқиндан сузиб ўтгач, энди сув кечиб бориб, ни- 
ҳоят шағал тўкилган йўлга чиқиб олди. «Битта жон 
омон қолди», дея ич-ичидан қувонди у.

У Муяссарни елкасидан тушираётганда тариллаб 
яқинлашаётган мотоцикл шовқинини эшитди. Мотоцикл- 
чи Обиджонга яқинлашгач, моторни ўчириб тўхта- 
ди.

— Тепаликдан кўрдим,— деди у Обиджон билан қўл 
бериб кўришаркан.— ГАИ инспектори, лейтенант Аҳ- 
маджонман. Машиналарни тартибга солиб туриш учун 
келаяпман—  У дарё ўртасидаги дўнгликда қолган 
одамларни кўздан кечирди.— Уларни битталаб олиб чш 
қиб улгурмаймиз. Мен ҳозир рация орқали вертолёт 
чақираман.

— Барака топинг, ўртоқ лейтенант!
Обиджон лейтенантнинг ёрдамга келганидан севиниб 

шундай дедм-да, яна орқасига қайтди ва ўзини сувга от- 
ганича, қизлар кутиб турган томонга интилди.

У ярим соатча вақт ичида яна икки қизчани — Му« 
аттар билан Санобарни дўнгликдан соҳилга олиб чи- 
қишга улгурди. У тўртинчи марта дарёга ташланмоқчи 
бўлиб турганида осмонда вертолётнинг гуриллаган са- 
доси эшитилди.

Обиджон тошқинда сузиб бориб Дилбар турган, то- 
бора сув босиб кичраииб, дўппидеккина бўлиб қолган 
дўнгликка чиқиб олди ва қулочини кенг ёзиб, учувчига 
вертолёт қўнадиган жойни кўрсата бошлади.

Бир неча дақиқадан кейин вертолёт аста пасайиб 
дўнгликка қўнди. Учувчи унинг эшигини очиб, кичкина 
темир шотини туширди. Обиджон Дилбар ва унинг ик- 
ки синглисини вертолётга чиқишларига кўмаклашиб 
юборди. Лекин, чол оёғини тираб туриб олди:

— Эшагимни ҳам олиб кетаман, рўзғоримнинг тира- 
ги бул!

— Э, оқсоқол-ей!— Обиджон кексани шоширди.— 
Эшак топилади, жонингизни ўйласангиз-чи!

Чол ноилож эшаги устидан ҳуржунини олиб, у би« 
лан видолашди:

— Бу дунёю, у дунё сендан розиман, энди қиёматда 
кўришамиз.-.

Чол вертолётга киргач, энг охири Обнджон ҳам чи« 
қиб, шотини тортиб олди.

Вертолёт ҳавога кўтарилиб, ГАИ инспектори билан 
қизчалар турган йўл томонга бурилди.

Дўнгликда ёлғиз қолган эшак жониворни терак бўйа 
кўтарилган сув тўфони омонсиз қаърига торта бош- 
лади...

Саккизинчи боб

Июлнинг бошларида ҳаво ҳарорати бирдан ўн дара- 
жага кўтарилиб, қирқдан ошди, саратон чилласи кучинн 
кўрсатди: колхоз боғларида мевалар пиша бошлади, 
иккинчи ишловдан чиққан ғўзалар қорайиб, сув талаб 
қилди — сувчилар оқшомдан тонггача далада қолиб ке- 
тардилар. Ҳаммаёқ ҳаммом, қилт этган шаббода йўқ. 
Фақат дарё бўйларидагина бемалол нафас олиш мумкин.

Дилбар Девонов ота чорбоғида Анваржон билан уч- 
рашгандан буён ўзини ундан олиб қочиб юрди. Анвар- 
жон қиздан узр сўраш, у билан тез-тез кўришиб туриш

учун бир неча марта унинг йўлини пойлаган бўлса ҳам, 
буни сезган Дилбар доим унга чап бериб, рўпара кел* 
мади.

Бу орада содир бўлган икки воқеа: Анваржон совчи- 
ларининг Дилбар уйидан рад жавоби олиб келгани ва 
Қорадарёдаги тошҳин ваҳтида Обиджоннинг Дилбар 
билан сингилларини ҳалокатдач ҳутқариб қолгани ҳа* 
қидаги гап-сўзлар Хонободда дозруқ бўлиб кетди.

Битирув имтиҳонлари ҳам охирлаб қолди. Охирги уч 
имтиҳон: математика, физика ва химиядан Дилбар ҳам 
Анваржон ҳам «беш» баҳо олдилар.

Энди мактабда ҳаммани бир масала қизиқтирар, 
биттаю битта олтин медални ким олади?— деган савол 
атрофида баҳс борар эди.

Директор Қодирова жияни Анваржонни кўпчилик 
олдида кўз-кўз қилиш учун унннг атрофида жамоатчи* 
лик фикрини туғдиришга жон-жаҳди билан уринди: 
мактаб ҳовлисини гуллар экиб обод қилувчи ҳам, мак- 
табни тамомлашга бағишланган тантанали кечани тай- 
ёрлаш комиссиясининг аъзоси ҳам, деворий газетанинг 
шу воқеага бағишланган махсус сонига муҳаррир ҳам 
Анваржон!..

Охирги имтиҳонларга, ннҳоят, район маориф бўли- 
мидай вакил етиб келди. Бу вакил инспектор Салима- 
хон Жабборова бўлиб, ўзбек ва рус группаларидаги 
охирги уч имтиҳонга қатнашди-ю, бироқ ўз фикрини 
айтмади-да, имтиҳон комиссияларининг баҳоларини тўғ- 
ри деб топди.

Бу орада совчилари домла Зуфаровнинг унидан қу- 
руқ қайтган Норхўжа Афзалов ҳозирча дамини ичига 
ютиб туриш ўрнига, ўғлини казо-казо оғайннларидан 
бирининг қизига уйлантирмоқчи эканини овоза қилиб, 
аламзадалигини билдириб қўйди.

Мактабда битирув кечаси ўтказиладиган кун эрта- 
лабданоқ олтин медаль Анваржонга берилиши маълум 
бўлиб қолди. Дилбар ва унинг дугоналари бундан қат- 
тиқ ранжядилар. Мактаб комсомол комитетининг секре- 
тари Марина Дубенко ва яна бир неча қизлар директор 
ҳузурига кирганларида Зебо опадан «мен педсовет қа- 
рорини ўзгартира олмайман», деган лўнда жавоб олди- 
лар.

Қизлар «Анваржон олтин медални раиснинг ўғли 
бўлгани учун олган, институтга киришда ягона имти-

ҳондан бари бир ўта олмайди», деб бир-бирларига та* 
салли берган бўлдилар.

Умрида биринчи марта адолатсизлик деворига боши 
таҳ этиб урилган Дилбарга олтин медаль ололмагани- 
дан ҳам Анваржоннинг муомаласи кўпроқ алам ўтказ- 
ди. У аттестатлар топширилган тантанали кечадан ду- 
гонаси Марина билан уйига қайтаётганида Хонобод гу- 
заридаги толзордан Анваржон чиқиб келди-да, Дилбар- 
да бир оғиз муҳим гапи борлигини айтди, уни четга 
тортди.

Марина йўл ўртасида қолди. Дилбар сал четроққа 
чиқиб, Анваржонга «гагшр гапингни», дегандай совуқ 
тикилди.

— Мени олтин медаль билан табрикламадингиз...— 
ўпкалаганнамо сўз бошлади Анваржон.—Аммомен сиз- 
ни мактабни аъло битирганингиз билан қутлайман. Ма- 
на, арзимас совға... қабул қилинг!

Анваржон Дилбарга гугуртдай жажлги кўк қутича 
берди. Дилбар қутичани беихтиёр олди-ю, илгагини 
очиб кўргач, ранги қумдай оқарди.

Қутичада кабутар кўзидай митти олтин соатча ва 
унинг нозик олтин занжири ярқ этиб кўринди.

Дилбар тўсатдан чўғни ушлаб олган одамдай тоқат- 
сизланди, дилига аллақандай ваҳима тўлиб, қутичани 
эгасига дарҳол қайтариб берди ва:

— Буни қайлиғингизга совға қилинг! — деди-да, тез 
юриб бориб, дугонасига етиб олди.

— Нима гапи бор экан?— қизиқиб сўради Марина.
— Нима гапи бўларди?-.— Дилбар саволга савол 

билан жавоб берди-да, Марина у билан хайрлашиб, То- 
полино томонга кетгач, юлдузлар чақнай бошлаган ос- 
мон тагида ёлғиз бораркан, оқшомнинг салқин ҳавосидан 
тўйиб-тўйиб нафас олди.

Шу пайт унинг кўз ўнгида дафъатан Обиджон жон- 
ланди. Армиядан бўшаб келганига ярим йилдан ошган 
бўлса ҳам ҳамон усти кийимга ёлчимай, қуёш иссиғи, 
қурилиш чангида оқариб кетган аскарлик либосида юр- 
ган, жонини аямай, Дилбар билан сингилчаларини тош- 
қин балосидан қутқарган бу камтарин йигит мана, бир 
ойдирки, қорасини кўрсатгани йўқ. Дилбарнинг дадаси 
уни тез-тез эслаб, уйда, дастурхон устида таърифлаб 
туради. Унинг айтишича, Жуков экспедицияси Қампир- 
равотдаги ишини тугатиб кетгандан кейин Обиджон

Қорабағишдаги икки қаватли эски бинога жойлашган 
«Андижонгидрострой»га ишга кирганмиш, 1-қурилиш 
монтаж бошкармасида бетончилар бригадасига раҳбар- 
лик қилаётган эмиш. Лекин, иши жуда кўп бўлишига 
қарамай, Ил.ҳом ака билан учрашиб, суҳбатлашиб, ту- 
рармиш.

«Дадам билан учрашиб турса, менга нима?—ўзича 
ўйлади Дилбар.— У сннгилларим билан мени ўлимдан 
қутқардн. Нима бўпти? Балки, мен ҳам уци бир кун 
ўлимдан қутқарарман. Баравар бўламиз...»

Дилбар шундай деб ўйласа ҳам, Обиджон дил-дилн- 
нинг бир бурчига. ўрнашиб қолганига иқрор бўлмай 
илож йўқ: ўйламайман деб аҳд қилса ҳам, уни гоҳ-гоҳ 
ўйлайдиган бўлиб қолди-

У ҳовлиснга кириб келганда дадаси билаи сннгиллари 
гулзор бўйидаги чорпоя сўрида, меваларп нимпушти- 
ранг ола бошлаган олма дарахтининг баланд шохига 
осилган электр чироқ шуъласида унинг келишини қутиб 
ўтиришарди.

Дилбар чорпоя ёнига келиб, қўлидаги қизил атте- 
статни дадасига берди-да:

— Раҳмат, дадажон, мени ўқитганингиз учун!— деб 
унга таъзим қилди.

Илҳом ака аттестатни олиб кўрди ва баҳоларга кўз 
ташлагач:

— Ҳаммаси «беш»-ку, балли, отин қизим!— деб ҳа- 
мон бош эгиб турган Дилбарнинг пешонасидан ўпди.

— Олтин медаль Анваржонга берилибди,— ўчоқ бо- 
шида ош А^амлаётган Қумри опа куйиниб гапирди,— 
Ҳарқалай, раиснинг ўғли-да!

— Сен унинг совчиларини қайтармаганингда балки, 
медални Дилбар оларди! — Илҳом ака ҳи-ҳилаб кулди.

— Дада, қўйинг бунақа гапларни!— Дилбар онаси- 
дан сўради:— Буви, овқатингиз бўлай дедими? Эрта- 
лабдан бери туз татиганим йўқ.

— Ошни дамладим, бувинг айлансин! Сен дарров 
шакароб тўғраб юбор!

Дилбар ўртанча синглисини чақирди:
— Қани, Муяссар, юр, қарашворасан!
Муяссар чорпоядан сакраб тушиб, опасига эргашди. 

Улар ҳовли этагидаги ошхонага киришди. Дилбар чи- 
роқни ёқиб, тиниқ шуълада бир чеккасидан буғи чиқиб 
турган қозонни, бўёқлари йилтиллаб турган сопол товоқ

билан чўяндан қуйма капгирни кўрди. Паловнинг хуш- 
бўйи шундоққина димоққа урарди. У кейинги бир ой 
давомида имтиқонлар билан бўлиб, уйда рўзғор ишла- 
ридан озод этилгани сабабли, айниқса, ўчоқбошини жу- 
да соғингани учунми, бу ердаги озодалик, саришта, бир 
чеккага тахланган саржин-саржин ўрик ўтинининг тан- 
сиқ ҳиди унинг дилига алоқида фараҳ ва ором бағиш- 
ларди.

Дилбар синглиси билан бирга шакаробнн тайёрлаб 
бўлгунча ош ҳам дам еди.

У қозонга босилган товоқни кўтаргач, қип-қизил па- 
ловнинг қайноқ буғи юзини куйдиришига оз қолдиз 
қаддини ростлаб ошни капгир билан аралаштйриб, 
Муяссар тутиб турган товоққа сола бошлади.

Ошни иштаҳа билан едилар.
Қизлардан бири дастурхонни йиғиштириб олди, яна 

бири обдастада илиқ сув келтириб, ҳамманинг қўлига 
бирма-бир қуйиб чиқди.

Илҳом ака Дилбарнинг доим беш баҳога ўқиса ҳам, 
унга олтин медаль берилмагани сабабини яна кавлаш- 
тира бошлаган эди, гап айланиб раисга ва унинг ўғли 
Анваржонга уланишини сезган Қумри опа:

— Қўйинглар, чойни тинчлик билан ичайлик!— деб 
баҳсни қирқиб қўймоқчи бўлди.

Аммо, дунёнинг паст-баландини кўп кўрган Илҳом 
ака:

— Сен жичча аралашмай тур!— деб хотинини койиб 
берди.— Биз Совет ҳокимиятини қон тўкиб қурганмиз, 
Давлатимиз — халқ давлати, опоч! Мабодо битта-икки- 
та харомтомоқлар пайдо бўлиб, пулнинг кучи билан зў- 
равонлик қилаётган экан, биз уларнинг танобини тор- 
тиб қўйишимиз керак. Сен, қизим,— деди Илҳом ака 
Дилбарга меҳр тўла кўзлари билан падарона мулойим 
боқиб,— кўнглингни заррача совутма! Ота-боболари- 
миз мироб ўтган, мен ҳам бутун кучимни сувга бердим. 
Худо менга ўғил ато қилмади, аммо мен ҳамма қизла- 
римнинг олий маълумот олишларини истайман. Сен 
институтни битириб, ирригатор бўлмоқчи экансан, бўла- 
сан! Ҳозирги ирригатор қадимги миробнинг худди ўзги- 
наси. Фақат илм ўсган, техника кучайган. Мен сени 
Тошкентга юбораман, ҳужжатларннгни пухта тайёрлаб 
топшир, имтиҳонларга астойдил ҳозирлик кўр, албатта, 
ўтасан!

— Раҳмат, дадажон!— Дилоар ўрнидан тури”), ота* 
онасига таьзим қилди-да, кўриача устидаги қизал агге- 
статини олганча чорпоядан тушиб, уй томонга юрди.

Илҳом аканинг уйи қаторасига солинган уч хонадан 
иборат бўлиб, олдида равонлик узун айвони бор. Хона* 
ларнинг бирида мироб хотини ва эмизнкли қизчаси би- 
лан, иккинчнсида Дилбар катта сннглиси Ҳулкар Оилан, 
учинчисида қолган тўрт қиз гуришади.

Дилбар ўз хонасига кириб, чироқни ёқди. Оддийгина 
жиҳозлар: гулдор чойшаблар билан орасталанган икки 
темир каравот, кийим шкафи, дераза тагига қўйилган 
ёзув столи ва унинг устига тахланган китоб, дафтарлар 
кўзга ташланиб, қизнинг қўнгли ёришди. Бу ашёлар, 
айниқса китоблар — унинг азиз дўстлари — ун!а ором 
берганлар, унга ҳамдам, ҳамдард бўлганлар.

Дилбар ёзув столи ёнидаги стулга ўтириб, аттестат- 
ни дарсликлар устига қўйди ва Тошкентга бориб, инсти- 
тутга кириш ҳақидаги орзусига дадасининг меҳрибонли- 
ги туфайли эришаётганидан беҳад қувониб, ич-ичидан: 
«Яхши ҳам бахтимга дадажоним бор!»— деб қўйди.

У стол устидаги жажжигина кўзгуга тикилиб, нафис 
жингалак киприклари остидаги тиниқ шаҳло кўзлари уй- 
қусиз тунлар туфайли анча толиққанини, олма гули 
ранпшаги юзи синиқиб, маъюс тортиб қолганини кўрди,

Унинг хаёлида яна Обиджон жонланди. Унинг тош- 
қин ямлаб ютаётган тангадай дўнгликда «наҳотки, Қо- 
радарё қизлари сузишни билмаса», деган кинояли сўз- 
ларини эслади. Йигит уни, беш синглисини ва бир бего- 
на бозорчи қирғиз чолни ўлим чангалидан юлиб олди, 
Дилбар унга раҳмат дедими? Эсида йўқ. Шу қадар кўр- 
қиб кетгап эдики, соқов бўлиб қолди ўшанда-

Хонободликлар азиз меҳмонга ўпка пишириб олиб 
боришади. Бир қозон сутга янги сўйилган қўйнинг тоза 
ўпкасини соладилар, беш-ўнта тухум ҳам чақнб таш- 
лайдилар. Упка роса қайнаб, шишиб, иликдай пишади. 
Уни ўткир пичоқда кесиб есангиз, маза қилиб, дунёга 
янги келгандай бўласиз.

Дилбар ўзича: «Обиджон акага ўпка пишириб бор- 
саммикан?»— деб ўйлади. Лммо, қизлик андишаси бун- 
га йўл қўймай, фикридан қайтди.

Майли, ўпка пишириб бормайди, лекин унинг тош- 
қин вақтидаги дашномини дўст маслаҳати деб билиб, 
сузишни ўрганади. А.хир, бўлажак инженер-гидротех-
102

www.ziyouz.com kutubxonasi



ник — замон мироби сузишни билмаса, унинг баҳоси 
қора чақа. Мироббоши Иўлдош отанинг «Қорадарё ба- 
лиғи» деган лаҳаби бўлган. Дклбарнинг ўз отаси Илҳом 
ака ҳам тошқинда сузнб, сепоялар ўрнатган: ҳозир ҳам, 
зарур бўлиб ҳолганда, тошҳинларда балиҳдай суза- 
ди-ку!

Дилбар институтга кириш имтиҳонларига тайёрла- 
ниш олдидан ўзига бир кун дам беришга, таранг асаб- 
ларини юмшатиб олишга аҳд ҳилиб, чироҳни ўчирди-да, 
кўрпасига кириб ўралди. У тезда ухлаб ҳолди. Сингли- 
си Ҳулкар кириб, чироҳни ёҳҳанини ҳам, анча маҳалга- 
ча кптоб ўҳнб ўтирганини ҳам сезмади.

Дилбар уйғонганда гира-шира тонг шуъласи дераза 
ойналарини дурустгина ёритган, ҳовли этагидаги азим 
туп чинорда булбул сайрарди. У ўрнидан туриб, дераза- 
нинг бир табаҳасини очди: хонага тонгнинг хушбўй сал- 
ҳин шабадаси кирди, булбул навоси ҳам баландроҳ 
эшитила бошлади.

Дилбарнинг кўнгли нечундир дарёни қўмсади. У 
апил-тапил кийиниб, айвонга чиҳди ва ҳовлига тушиб, 
жимирлаб оқаётган ариҳ бўйида бег-ҳўлини ювиб оппоҳ 
сочиқҳа артингач, ошхона ёнидаги бостирма тагига боғ- 
ланган ола сигирнинг ёнбошида бамайлихотир ўтириб 
олиб, руҳланган катта челакка повуллатиб сут соғаёт- 
ган онасининг олдига борди: челак тўлгач, уни кўтарнб, 
чорпояга келтирнб қўйди ва дадасини сўради:

— Буви, дадам ҳаёҳҳа кетди?
— Дадангни районга чаҳиришибдн, янги ишга ҳўяр- 

мишлар.
Дилбар чинни косага челакдан икки чўмич кўпикла- 

ниб турган илиҳ сутни солди ва уни маза ҳилиб симир- 
ди. Кейин чорпоя ёнига келган онасига:

— Буви, мен Маринанинг уйига бораман, балки 
Тошкентга дугонам билан бирга кетармиз,— деди-да, 
сочиҳ билан совунни қоғозга ўраб олиб, кўчага чиҳди.

Дилбар бир соатдан мўлроҳ яёв юргач, бетон ҳир- 
ғоҳларини ямлаб, вағиллаб ҳайнаб оҳаётган Шаҳрихон- 
сой бўйидаги Тополинога кириб келди.

Дилбар деворлари оҳартирилган европача обод уй- 
лардан бири — Дубенколар уйининг яшилга бўялган 
эшиги олдида тўхтади-да, электр ҳўнғироҳни босди.

Эшикни Раиса Петровна очди ва Дилбарни кўриб, 
ҳувониб кетди:

— Кел! Киравер, Дилечка! Марина унда.
Дилбар Раиса Петровна билан қучоқлашиб кўриш- 

гач, дарахтзор ҳовлига кириб, она-боланинт эрталабдан 
кир бошлаб юборишганини кўрди. Катта оҳ тунука то- 
ғорада кир юваётган Марина дугонасини кўриши билан 
оппоқ билакларидаги совун кўпикларини фартугига арт- 
ди-да, чопқиллаб келиб:

— Қайси шамол учириб келтирди, дугонажон?—- деб 
уни бағрига босди.— Мен ҳозир!.. — деди Марина ва 
фартугини еча бошлади.

— Вой, мен сизларни ишдан қўйдим...— Дилбар хи- 
жолат чекиб, узр сўради.— Ҳозир қарашиб юбораман!

— Кирни мен ўзим чайиб ҳўяман.— Раиса Петровна 
ҳизининг дугонаси йўҳлаб келганидан севиниб, тоғора 
устига эгилди.— Марина! Сен Дилбарга гулларингни 
кўрсат!.. Ҳа, айтгандай, Дилечка, сен Тошкентга бориб, 
институтга кирармишсан, Маринани шунча ҳистасам 
ҳам кўнмаяпти: «уч», «тўрт» баҳоларим бор, айниқса 
физика билан математикадан йиқилишим турган гап», 
дейди, ҳурилишга ишга кирмоқчи.

— Мен ҳам кириш имтиҳонларидан қўрқаяпман,—> 
Дилбар сап-сарғайиб пишган ўрикнинг ергача осилган 
шохидан икки донасини узиб олди.— Лекин дадам дал- 
да беряпти.

— Уқиганга нима етсин!
Раиса Петровна иш билан машғул бўлди, икки қиз 

дарахт тагида бир неча дақиқа пичир-пичир қилишгач, 
Марина уйидан бир нималарни тугиб чиқди-да, онасига:

— Онажон, биз кўлга бориб чўмилиб келамиз!— де- 
гач, кўчага чиқишди.

Тор кўчанинг шундоққина нариги томони қалин те- 
ракзор бўлиб, Шаҳрихонсойнинг вағиллаши баралла 
эшитилиб турарди.

Қизлар соҳилдаги кўприкка яқинлашганларида Ма- 
рина канал томонга қўлини чўзиб:

— Кўряпсанми?— деди Дилбарга.— Тезлигинн қа- 
ра! Сузишдан чемпиои бўлганлар ҳам бундай тезликка 
бардош беролмайдилар. Утган ҳафта бир фожиа содир 
бўлди. Жалолобод томондан келаётган «Жигули» маши- 
наси сойга тушиб кетди. Шофёрнинг ўлиги йигирма ки- 
лометр пастликдан топилибди. Текширилганда, маст 
бўлганлиги аниқланибди. Аммо, машинани ҳали ҳам то- 
пиша олмаётганмиш...

— Марина, қайта қолайлик!— Дугонасининг ҳикоя- 
сидан даҳшатга тушган Дилбар илшмос қилди.— Та- 
ғин... бир фалокат юз бермасин!

— Кўл тинч. У ерда юмшоқ қумлик пляж бор, суви 
саёз,— Марина Дилбарга далда берди,— Мен сенга ҳам 
купальник олдим. Мана кўрасан, сузишни бир кунда 
ўрганиб оласан.

Кошкийди!
Қизлар бир-бирлари билан қўл ушлашиб, тепалнк- 

дан пастликка — Қорадарёнинг кенг тошлоқ ўзани то- 
монга тушиб кетишди.

Ммтиҳонлар бошлангандан бери буёқларга келмаган 
Дилбар дарёнинг ҳар иккала томонида катта ўзгариш- 
лар юз берганини кўрди. Қорабағишдаги икки қаватли 
бино оқланиб, гўзаллашибди. Йилтироқ қора вивескаси- 
га «Андижонгидрострой бошқармаси» деб зарҳал ҳарф- 
лар билан ёзилган бу иморат олдида юзга яқин одам 
тўда-тўда бўлиб суҳбатлашиб . туришибди. Дилбар бу 
одамлар орасида хонободлик бир неча таниш кишилар- 
ни кўрди. Балки, Обиджон ҳам шу ердадир? Дилбар не- 
чундир қадамини тезлатиб, дугонасининг қўлидан маҳ- 
хам ушлаганча, бу ердан тез ўтиб кетди...

Дилбарнинг кўзига ташланган яна бнр янгилик —■ 
дарадаги тинимсиз ҳаракат. Ҳали ҳеч қачон бу ерларда 
техника бунча кўп бўлган эмас. Юк машиналар, само- 
сваллар, бульдозерлар, скрепер ва грейдерлар шовқл- 
нидан қулоқ қоматга келади. Қампирравот қишлоғининг 
рўпарасида — дарёнинг нариги бетида йўл кенгайтири- 
ляпти: юзлаб самосваллардан шағал ағдариляпти, ҳар 
хил машиналар уларни текислаяпти. Хонобод станцияси 
томонга борадиган бу кенг йўлга яна аллақанча само- 
сваллар бетон ағдаряпти.

— Кўряпсанми, Марина?— дугонасининг қўлидан 
маҳкам ушлаб олган Дилбар ҳаяжонланиб гапирди. — 
Иш катта-ку!

— Дадам қурилиш-монтаж бошқармасига бошлнқ 
қилиб тайинлангандан буён тиними йўқ,— деди Марина 
Дилбарни йўлдан четроққа — бир тўп тераклар шовул- 
лаб ётган боғ томонга бошлаб.— У кеча-кундуз шу ер- 
Да.^Қачон уйга келиб, қачон ишга кетганини ҳам бил- 
май қоляпман.

— Қурилишда ишлашга қароринг қатъийми?— дуго- 
насига ҳавас билан тикилиб сўради Дилбар. 105

— Ҳа, энди бу ерда ҳар кимга ҳам муносиб иш топи- 
лади!— ишонч билан жавоб берди Марина.— Институт- 
га киришга кўзим етмаганидан кейин қурилишда ҳунар 
ўрганганим яхши.

— Қанақа ҳунар?— Дилбарнинг ҳизиҳиши тобора 
ортди.

— Кеча газетада эълон ўқидим, ҳурилишга зарур 
бўлган турли инженер-техник ходимлар, пайвандчилик, 
пармаловчилар, шофёрлар, машиниетлар ва бошқа касб 
эгалари ҳаторида чизмачилар ҳам кераклиги айтилиб- 
ди. Мен мактабда чизмадан доим «беш» баҳо олиб кел- 
ганман. Шу сабабдан чизмачи бўлиб ишлашга ҳарор 
бердим.

Маринанннг сўзларини эътибор билан тинглаган 
Дилбар:

— Сенга ҳавасим келади, Мари! — деди.
Қизларнинг кўз олдида тип-тиниқ Ойнакўл порладн.

Бу — табиат ўзи яратган бир гектарча чуҳурликка лим- 
мо-лим тўлган Қорадарё суви бўлиб, Тўғон бошҳарма- 
сининг ходимлари унинг атрофига гир айлантнриб оҳ 
тераклар, мажнунтоллар экканлар. Шохлари сув устига 
эгилган мажнунтолларнинг таги чўмилишга келган одам- 
лар учун ҳеч ким кўрмайдиган табиий пана жой бўлиб 
қолган эди.

Қизлар шохлари ҳалин ўсган бир тол тагида кўйлак- 
ларини ечиб, купальникларни кийиб олдилар.

— Қани, юр, ҳўрқма! — деди Марина дугонасига.— 
Соҳилга яқин жой жуда саёз. Нарироқ борганимизда 
мен сенга ёрдамлашаман.

Марина Дилбарнинг ҳўлидан ушлаб олиб, сатҳи ен- 
гил шаббодада жимирлаб турган кўл ичига бошлаб кег- 
ди. Ерқин куёш мўл нур сочиб турган, иссиҳ ўттиз дара- 
жага бориб қолган бўлса ҳам сув ҳали нлимаган, ба- 
данни жунжитар даражада салҳин эди.

Қизлар бир-бирларига сув сепишиб, шўх қийҳиря- 
шиб, кўлнинг кўкраккача келадиган ерига боришгач, 
Дилбар бенхтиёр чўчиб тўхтади. Марина эса, сув сатҳи- 
га орҳаси билан енгилгина чўзилиб, гўё вазни буткул 
йўҳолгандай, ҳимирламай ётиб олди. Дилбар ҳайрон: 
сув уни қандай кўтариб турибди? Нега у чўкиб кетма- 
япти?

— Одам ўзини ўзи идора қила билиши керак,— деди 
Марина ва бир шўнғиб сув тагида йўқолиб кетди-да,

йигирма метрча нарида, кўлнннг чуқур бир ерида елка- 
сини цоплаган олтин сочлари кўринди.

— Ау!— деб қувноқ қийқирди Марина.— Сузиб ке- 
лавер, қўрқма!

Дилбар қўлларини кенгёйиб, сувга бағир берганича 
узун оё1утарини кўтарган эдп, чалқанча йиқилиб, чўкиб 
кетишига оз қолди. Марина тез сузиб келиб, уни суяб 
турғазди.

— Қўрқоқ!— Марина дугонасига икки қўлини чў-
зиб:— Қўлларимга ёт!— деди ва Дилбар у айтгандай 
ётиб олгач:— Қўлларинг, оёқларинг билан ҳаракат
қил!—деб буюрди.— Бошингни кўтар! Тўғри нафас ол!

Дилбар дугонаси айтганча ҳаракат қила бошлагач, 
огирлигн йўқолиб бораётганини, бояги қўрқувни ҳам 
унутиб, энди бутун фикр-хаёли ўз ҳаракатига, илк бор 
суза бошлагандаги такрорланмас қувончга боғланиб 
қолганини сезди.

— Яхши! Жуда яхши!— Марина дугонасига далда 
бериб, қўлларини унинг тагидан тортиб ола бошлади.— 
Оёҳларингни ҳаракатдан тўхтатма! Қулочингни кенгроқ 
ёй! Вой, сени қара-ей, сузишни билмас эмиш!

Дилбар унча-мунча суза бошлаган бўлса ҳам, лекин 
дурустгина чарчаганини сезди ва мажнунтоллар томон- 
га бурилиб, соҳилга чиқиб олди.

Қизлар қирғоққа чиқиб, серқум манда шагал устида 
тик турганча артиндилар ва жиқ ҳўл бўлган купальник- 
ларини ечиб, қуруқ қўйлакларини кийиб олдилар.

Булар панасида турган мажнунтолнинг орқасида, 
яккаоёқ йўлда шарпа сезилгач, Дилбар Маринага савол 
назари билан қаради.

— Кун исияптп, чўмилувчилар ҳам кўпайиб кетиша- 
ди,— дедн Марина ва шарпага парво қилмай, ҳўл сочн- 
ни турмаклаб сиқа бошлади.

Лекин, умрида биринчи марта кўлда чўмилган, икки 
нарсадан: чўкнб кетншдан ва бегона эркакнинг кўриб 
қолишидан ўлгудай қўрқадиган Дилбар учун ҳар бир 
шарпадан ҳадиксираш табиий ҳол эди, албатта.

У дарҳол оёқларини артиб, шиппагини кийди ва ик- 
ки ўрим йўғон сочларини бошига турмаклар экан, ина 
ҳадиксираб, шариа сезилган томонга қаради. Қара- 
ли-ю... ранги қум оқариб кетди: қизлар бекинган маж- 
нунтолнинг шундоқкина ёнбошида Анваржон кулиб ту* 
рарди.

— Салом, кизлар! — Йигит новча бўйини сал эги5, 
мажнунтол тагига кириб олди.— Қалай, сув совуқ 
эмасми?

— Тушиб кўрсангиз биласиз! — Марина дағал жа- 
воб қилди.— Ундан кейин... дарахг орқасидан мўралаш 
одобдан эмас,

— Узр... билмабмиз!— Анваржон кетиш ўрнига, ак- 
синча қизларга яқинроқ келди.— Бир салқинлай деб- 
сизлар-да? Мен ҳам тушиб чиқай, кейин жичча сухбат- 
лашамиз!— У қўлидаги ноз-неъматга лиқ тўла, ҳар хил 
шишалар кўриниб турган катгагина қизғиш чарм сум- 
кани ерга қўйди.— Мактабни муваффақиятли тамомла- 
ганимизни нишонлаймиз. А, лаббай?

— Марина, юр, кетдик!— Дилбар ҳўл кийим билан 
сочиқлар ўралган тугунни қўлига олиб, мажнунтол та- 
гидан чиқа бошлади.
■ ■ — Дилбар, тўхтанг!— Анваржон қизнииг ёнига ке- 
либ, билагидан ушладн.— Намунча зарда? Ахнр, бир 
қишлоқ болаларимиз. Ун йил бирга ўқигандик. Энди 
институтга ҳам бирга кирмоқчнмиз. Қелинг, суҳбатла'- 
шайлик. йўлга ҳам бирга чиқсак ёмон бўлмайди, бир- 
биримизга керак бўлиб қолармиз, ахир!

Агар, адолат нуқтаи назаридан баҳо берилса, Анвар- 
жоннинг сўзлари тўғри, сафарда ҳамроҳ бўлиш ҳақида- 
ги таклифи ҳам ўринли. Дилбарнинг унга нисбатан кек 
сақлашга ҳеч қандай асоси йўқ. Бироқ, бир нозиқ маса- 
ла: Анваржоннинг Дилбарга уйланиш учун совчилзр 
юборганлнгп ва Днлбарнинг бунга рад жавоби берган- 
лиги қизнинг бу йигитга нисбатан ҳар хил гумонларга 
бориши, шу жумладан: «Анваржон мсни таъқиб этиб, 
тузоққа плинтирмоқчи эмасмикан?»—дейиши турган гап.

Дилбар шуларни ўйлар экан, Анзаржоннинг унга 
«шилқимлик» бўлнб кўринган муносабатиГа узил-кесил 
хотима чекишга қарор берди.

— Анваржон, ҳамма гапингиз тўғри, таклифингиз 
учун раҳмат. Аммо мен инстптутга киришда ўз кучимни 
синаб кўрмоқчиман. Хайр!

У шундай деди-да, мажнунтол тагидан тез чиқиб 
кетмоқчи бўлди, бироқ Анваржоннинг кўзлари олала- 
ниб, қизнинг билагидан маҳкамроқ ушлади-да:

— Мен сени Обиджонга осонликча бериб бўпман!— 
деб бақириб юборди.

Дилбарнинг ғазабдан ранги докадай оқарди, аммо

аччиғини ичига ютиб, йигитнинг қўлидан билагини сил» 
таб тортди ва:

— Одамнинг бу кунидан ҳар нарса бўлгани яхши!— 
деганча мажнунтол тагидан қочиб чиҳди.

Толзор оралаб кетган яккаоёқ йўлда унга етиб олган 
Марина:

— Анваржон ўлгудай беҳаё экан-ку!— деганча дуго- 
насини ҳўлтиҳлаб олиб, қадамини тезлатди.

Дилбар индамади. Унинг хўрлиги келиб, кўзларига 
ёш тўлди. У юзлаб машиналар варанглаб ишлаётган ян- 
ги йўл томонга тез-тез қадам ташлаб борар экан, хаёли- 
да Қорадарё тошган кун, дарё ўртасидаги дўнгликда 
сингилчалари билан қолгани, аскарлик формасидаги 
қўшни йигит — Обиджоннинг буларни қутқариш учун 
даҳшатли тўлқинлар қаърида сузиб келгани ва қизча- 
ларни бир-бир опичлаб, нариги соҳилга сузиб ўта бош- 
лагани жонланди-да, дунёда шундай яхши одамлар 
борлигидан беихтиёр жилмайиб қўйди...

Тўққизинчи боб

Июль ўрталарида Қорадарёда сув анча камайиб, у 
совутилган отдай ювош тортиб қолди. Қампирравот да- 
раси бўйлаб кенг ёйилган дарё ўзани қисқариб, тош- 
лоқлар очилди. Унинг кутилмаганда яна қутириб, қир- 
ғоқларни ўпириб тошиш ҳавфи бўлмаганда, бу ерлик 
шоликорлар ана шу тошлоқларга тупроқ ёйиб, уруғ 
сочиб, паловнинг жони — девзира шолисини мўлгина 
етиштириб олган бўлардилар.

Қорадарёда сувнинг камайиши «Андижонгидро- 
строй» бошқармасига жуда қўл келди. Бошқарма бошли- 
ғи Борис Мусаев ва унинг мутахассислари бўлажак тў- 
гоннинг пойдевори қўйиладиган ерларни ва умуман сув 
омбори эгаллайдиган майдоннинг ҳаммасинн яна бир 
марта синчклаб кўздан кечириш, уни ҳар жиҳатдан 
комплекс текшириб чиқиш, амалга оширилиши зарур 
бўлган тайёргарлик ишлари ҳажмини аниқ белгилаб 
олиш ва бу ишларни жадаллатиб юбориш имкониятига 
эга бўлдилар.

Мусаев Тошкентга, Сув хўжалиги министрлигига 
телефон қилиб, кечиктириб бўлмайдиган долзарб ма- 
салалар бўйича Министр билан телефон орқали сўзла-

шиш олдидан соатига қаради: саккиздан цирқ минут 
ўтибдн. Мшшстр Саттор Расулович ншдан кетган бў- 
лиши мумкин. Уйига телефон қилсамикан? Аксига, те- 
лефонни улаб териб турадиган янги секретарь-маши- 
нисткаси кеча ишдан бўшаб кетди: техник-бинокор кас- 
бим бор, қурилишда ишлайман, деб турпб олди қизи 
тушмагур. Уни ПМК бошлиғи Камолов ўз колоннасига 
ишга олиб кетди.

Мусаев Тошкент билан сўзлашмоқчи бўлиб, теле- 
фон трубкасини кўтарган дақиқада кабинетнинг қора 
дермантин қопланган эшиги аста очилиб, олтинранг қа- 
лин сочи елкасини қоплаган, оппоқ чиройли юзи, тн- 
ниқ мовий кўзларн кулиб турган, бежнрим тикилган 
узун яшил сидирға шоҳн кўйлаги, ўртача пошналик 
яшилранг туфлиси ўзига ярашган, баланд бўйли рус 
қизи кўринди-да, кеч келгани учун бўлса керак, хижо- 
лат чекиб:

— Мумкинмн кирсам, ўртоқ бошлиқ? — деб сўради.
— Киринг, — Мусаев кўзларини чиройли қиздан 

олмаган ҳолда телефон трубкасига сўзлади: — Телефо- 
нистка!.. Телефонистка!.. Менга Тошкентни шошилинч 
уланг! Телефон номери: 44-44-50. Ҳа... Илтимос!

Мусаев телефонистканинг Тошкентни улаб бериши- 
ни кутар экан, кабинетга кириб, нима қилишини бил- 
май, тик туриб қолган қизга жой кўрсатди:

■— Мана бу ерга ўтиринг, ҳозир гаплашамиз.
— Раҳмат, ўртоқ бошлиқ!
Қиз эшикнинг шундоққина ёнида турар экан, девор- 

даги включателни буради, шппдаги иккиюзинчи электр 
чироқ ёниб, хона нурга тўлди.

Қнз бу билангина кифояланмади. У иссиқ кунда 
йиғилиш ўтказилган хонанинг ҳавоси бузилганидан на- 
фас олиш оғирлашгани учун нккала деразани ҳам очиб 
юборди. Хонага Қорадарё оқшомининг салқин ҳавоси 
тўла бошлади, нафас олиш енгиллашди.

Шундан кейннгина қиз Мусаев қўли билан кўрсат- 
ган жойга — ёзув столига тираб қўйилган узун стол 
ёнидагн стулларнииг юқоридагисига ўтириб, бошлнқ- 
нинг Тошкент билан гаплашиб олишини кута бошлади.

Трубкада министрлик навбатчисининг овози эшитнл- 
ди шекнлли, Мусаев:

— Мени Саттор Расулович билан уланг! — деди.
Телефонда жавоб берган киши министрнинг бугун

эрталаб Москвага учпб кетганини хабар қилди. Муса- 
евнннг ҳафсаласи пир бўлиб, трубкани аппарат устига 
қўйди ва креслога суялиб ўтнрганча ўзича ўйлади. 
«Таажжуб... Нега у менга телсфон қилман, Москвага 
кетиб қолди экан? Ахир, у сув омбори қурилишига до- 
ир масалалар бўйича кетган-ку!.. Бу ерда эса, бир дунё 
муҳим муаммолар қалашиб ётибди... Лойиҳага яна 
баъзи ўзгаришлар кирнтнш керак. У бўлса, ханр-маъ- 
зурнн насия қнлиб кетаверибди!.. Демак, шошилинч 
бир иш чиққан... Балки, яна икки бетон заводи қуриш 
масаласи ҳал бўлган. Демак, катта ишлар бошланди. 
Аммо, нега Расулов менга индамай кетаверди? — Та- 
ажжуб...»

У ўз ўйи билан ўзи банд бўлиб, қаршисида ўтнрган 
қизни унутаёзди. Қиз: «Кеч кирганим учун кечирасиз», 
деб узр сўрагандагина ^нинг мулойим товуши Мусаев- 
ни ҳушёр торттирди.— Банд экансиз. Уч соатдан бери 
кутяпман.

— Қани, танишайлик!— Мусаев қаддини ростлаб, 
юмшоқ креслога жойлашиброқ ўтириб олди-да, чакка- 
ларида сочи сийрак тепакал катта боши ва кенг пеша- 
насидаги терни дастрўмоли билан шошмасдангина ар- 
тар экан, сўради: — Исм, фамилиянгиз?

— Марина Дубенко. — Қиз Мусаевнинг жиққа ҳўл 
бўлган кир дастрўмолидан кўзини олиб қочиб, дераза 
томонга— хонадан тушиб турган шуълада барглари 
йилтиллаб кўринаётган ёш чинор дарахтининг қалин 
шохларига қаради.

— Андрей Андреевич Дубенкога кнм бўласиз? — 
қизиқиб сўради Мусаев.

— Андрей Андреевичнинг қнзиман. — Марина бош- 
лиққа орзусини айтди: — Газетадаги эълонда ишчи ке- 
раклигн айтилибди, қурилишда ишламоқчиман. Чизма- 
чилик қўлимдан келади...

— Жуда яхши... — Мусаев ўйланиб, яна тепакал бо- 
шини силаб қўйди.— Биз Тошкентдан жуда кўп му- 
тахассислар сўраганмиз, улар бугун:эрта йўлга чиқиша- 
ди. Дадангиз бошқараётган СМУ — уч юз кишига уй- 
жой тайёрлаяпти. Бундан ташқари, биз ўрта маълу- 
мотли маҳаллий ёшлардан беш юз кишини Тошкент, 
Фарғона ва Андижондаги техникумларнинг юқори курс- 
ларига юборамиз, токи улар бир-икки йил ичида касб 
эгаллаб келсинлар. Қеча Москвадан бир гуруҳ юқори

малакаля инженерлар келишди. Бнзга жуда кўп қурув- 
чилар керак. Энди сизга келсак, Марина, жуда яхши 
ўйлабсиз: чизмачилик керакли касб. Албатта, бизга 
чизмачилар анчагина керак... Аммо, менда бнр фикр 
туғилди: Бошқармада ишлашни таклиф қилсам, сиз 
бунга нима дейсиз?

— Бошқармада? — Марина қайрон бўлиб елкаснни 
қисди. — Бошқармада нима иш қиламан?

— Менга ёрдамчи бўласиз! — Борис Мусаевнч қиз- 
га синчков тикилди.— Иш ниҳоятда кўп. Аня деган 
қиз ншларди, бу ердаги тиннмсиз хизматга бардош бе- 
ролмай, қурилишга кетиб қолди. Агар кўнсангиз, шу 
дақиқадан эътиборан иш бошлайсиз.

— Билмадим...— бошлиқнинг кутилмаган таклифн- 
дан Марина анча эсанкираб қолди. — Машинкада 
ёзишни билмайман... Стенографиядан хабарим йўқ. 
Кейин... ёрдамчилик касб эмас-ку, ахир?

— Фикрингизни тушуниб турибман. — Мусаев Ма- 
ринанинг тўғрисўзлигига тан бериб, гапни узоқдан ай- 
лантириб келди.— Хўш, айтинг-чи, раҳбарлик касбми? ' 
Министр, директор ва ҳоказо раҳбарлик ишлари касб- 
ми? Бурч! Вазифа! Топширилган иш учун масъуллик!.. 
Чунончи, мен... оддий бинокор инженерман. Лекин, мен 
ҳар,- кун, ҳар соат ўнлаб касб эгалари билан муомала 
қиламан. Ирригаторлар, энергетиклар, геологлар, геог- 
рафлар, монтажчилар, йўл қурувчилар, архитекторлар, 
темир йўлчилар... — яна жуда кўп касб эгалари билан 
энг мураккаб масалаларни биргаликда муҳокама қи- 
лишга, жуда муҳим халқ хўжалиги аҳамиятига молик 
муаммолар юзасидан ҳукм чиқаришга тўғри келади. 
Чунончи, эртанги кунга мўлжалланган иш... Менингча, 
Кампирравот тўғони билан сув ҳавзаси қурилишига 
тайёргарлик ишлари аҳамияти, ҳажми, оғирлиги, жа- 
вобгарлиги жиҳатидан қурилишнинг ўзидан кам эмас. 
Бу тайёргарлик ишлари бир неча йиллик вақтни, минг- 
минг кишиларнинг меҳнати ва жасоратини талаб этиб 
келмоқда.

Мусаев ўз сўзларини Марнна эътибор билан тинг- 
лаётганини, қизнинг бошида ҳам аллақандай фикрлар 
пайдо бўлаётганини сезгач, ундан:

— Хўш, Марина Андреевна, бирга ишлаймизми? — 
деб сўради ва унинг юзидан мойиллик белгиларини

пайқаб: — Ҳамма нарсани иш жараёнида ўрганиб ке- 
тасиз! — деб далда берди.

— Ишончингиз учун раҳмат, Борис Мусаевич! — 
Маринанинг чеҳраси ёришиб, боқишидаги иккиланиш 
белгилари йўқолди. — Эртага қачон келай?

— Соат еттида. — Мусаев ёзув столи устидаги қо- 
ғозларни йиғнштира бошлади. — Андрей Андреевич 
ҳам таклиф этилган, сиз отангиз билан бнрга келсан- 
гиз бўлади. Блокнот бнлан қалам олволинг, биз билан 
бирга юриб, йўлда айтилган фикрларни ёзиб борасиз.

— Яхши, — Марина ўрнидан турди. — Рухсат бе- 
ринг, ўртоқ бошлиқ, унга бориб, ишга кирганимни ота- 
онамга билдирай.

— Боринг, Марина Андреевна, мсн идорада яна бир 
оз бўламан.

Отаси тенг ҳурматли бошлиқнинг эндигнна мактаб- 
ни тамомлаган ёш қизчани «ДАарнна Андресвпа» деб 
эъзозлаши, умуман Маринанинг умрида биринчи мар- 
та шундай улуғланиши унга ғайритабиий туюлса ҳам, 
бироқ қиз сир бой бермай, ўтирган ўрнидан вазмин 
турди-да, хона эшигини секин ёпиб чиқиб кетди.

Мусаевнинг ишга тайинланганидан буён бир ойча 
вақт ўтган бўлса ҳам, унинг оиласн ҳамон Тошкентда: 
хотини Эмма Левоновна туғуруқхонада врач бўлиб иш- 
лайди; ўғли Артур Политехника институтининг архитек- 
тура факультетини бу йил тамомлади — шу кунларда 
диплом ишини ёқлади: қизи Наргиз консерваториипинг 
иккинчи курсида таълим оляпти.

Борнс Мусаевич ёзув столини тартибга келтирар 
экан, идора эшиги олдидаги зинапоя тагига келиб тўх- 
таган «ГАЗ-69» машинасини кўрди. У ўз шофёри Тур- 
ғуналини кеча Москвадан келган мутахаесислар ихтиё- 
рига берган, бугун кечқурун соат тўққизга етнб ксли- 
шини тайинлаган эди.

Турғунали жуда интизомли йигит. Мусаев соатига 
қаради: 21.00.

Бошлиқ қурувчилар учун дарё бўйидаги Қорабагиш 
посёлкасида тўрт юз вагондан ташкил қилинган вагон- 
шаҳарча ёнбошидаги мутахассисларга қурилган икки 
Қаватли меҳмонхонанинг биринчи қаватида торгина бир 
хонада турса ҳам, атммо июль бошланиб, кунлар ҳад- 
дан зиёд исий бошлагандан кейин Андрей Андреевпч 
Дубенконинг ташаббуси билан 1- СМУ қурувчила-

ри учун Тонолинода, Шаҳрихонсойиинг шундоҳқина со> 
ҳилндаги кўркам иосёлкада қурилган бир қаватли уйда 
тунаб юрар эди. У бугун ҳам Тополпнога бормоқчи, эр- 
талаб соат олтнда бошланиб, ўн беш соаг давом этган 
иш кунииинг охирида қатиқ-натиқ ичиб, олти соатгина 
ухлаб олмоқчн бўлди.

Мусаев ўрнпдан қўзғалаётганнда телефон жиринг- 
лади. У трубкапи олиб, қулоқ солдн.

— Мусаев эшитади...
— Бу мен, ўртоқ бошлиқ, Солиевман.— Кеча-кун- 

дуз тиниб-тинчимайдиган, қурилишнинг энг оғир участ- 
каларида доим ҳозир-нозир: доим айни керак вақтида 
пайдо бўлиб, хизматга тайёр турадиган, офтобда роса 
қорайиб пишган, рисолалардаги паҳлавонлардай дев- 
қомат лейтенант йигит Мусаевнинг кўз ўнгида жонлан- 
ди. — Вазифа бажарилди, ўртоқ бошлиқ! — деб ҳнсоб 
берди лейтенант. — йўл қурилишида иш яхши кетяп- 
ти. Ишчиларни йўловчи машиналардан эҳтиёт қилиш 
учун, йўлнинг саккиз ерига катта фонарлар ўрнатдик. 
Самосваллар бетонни вақтида келтиряпти. ЧП* йўқ. 
Бизга яна қандай топшириқ бор, ўртоқ бошлиқ?

— Раҳмат, лейтенант! — Борис Мусаевич Солиев- 
дан ҳар қачонгидай мамнун бўлиб гапирди. — Эрталаб 
соат еттида кўпчилик бўлиб, Кампирравот дарасидаги 
тайёргарлик ишларини бирга бориб кўрамиз. Сен ҳам 
биз билан бирга бўлишинг керак!

— Соат олтида етиб бораман, ўртоқ бошлиқ! — те- 
лефон трубкаснда лейтенантнинг тиниқ овози жаранг- 
лади.

Ёшидан, мавқеидан, вазифасидан қатъи назар, яхши 
одамларнинг бошқалар ишига, турмушига, кайфиятига 
беихтиёр сезиларли таъсири бўлади. Мусаев креслога 
суялиб ўтирганча шу тўғрида ўйлаб кетди. Марина Ду- 
бенконпнг май.чн жплмайиб боқиши, сокин кўзларидаги 
мусаффолик унинг ёдига ўттиз йил наридаги ёшлиги- 
нн, Москвада ўқиб юрган кезлари курсдоши Эммани 
севиб, у билан учрашиб, шоирга айланишига оз қолган 
чоғларни эслатди. Лейтенант Солиевнинг телефон ор- 
қали бўлса ҳам, ҳол-аҳвол сўраганлиги Борис Мусаевич

* ЧП — фавқулодда ҳодиса.

ўз ўғлидай севиб қолган бу тиниб-тннчимас йигитга 
меҳрини тағин ҳам жўш урдирди.

Мусаев ўттиз йил давомида анчагина қурилишларда 
ишлади, турли миллатга мансуб, турли касб эгалари 
бўлган минг-минг одамлар билан бирга каналлар, 
ГЭСлар қурди, охирги ўн йилда, то область партия ко- 
митетига иккинчи секретарь килиб сайлангунча Марка- 
зий Фарғонада, эл оғзида достон бўлган машҳур Бўзда 
ирригация иншоотлари қурилишига раҳбарлнк қилди.

Аммо, энди у шу вақтгача ишлаб келган, ҳажм 
эътибори билан «ўртача» қурилишларда эмас, даври- 
мизнинг буюк қурилишларидан бирида.

Балки, бундай масъулиятли қурилишга келган бош- 
қа бир раҳбар иш графиги тузиб олпб, шуни бажариш 
билангина машғул бўларди. Лекин, Борис Мусаевич 
ундай раҳбарлардан эмас. У лониҳа тасдиқланиб, қа- 
рор қабул қилиниши биланоқ, бу ерда ҳамма ишларни 
кенг кўламда қизитиб юборди, қурилншга дарадаги 
одамларнинг ҳаммасини сафарбар қилди.

Мусаев СМУ боғига бориб, 031ина ҳордиқ чиқариш 
ҳақидаги режасини унутиб, яқин кунларда қилинади- 
ган ишларни ўйлаб кетди. Кампирравот дараси бўйлаб 
эсган енгнб шабада, Қорадарё салқини хонани тўлди- 
риб, унинг чарчоқ кўзларига ором бағишладн.

Чиндан ҳам Қампирравот дарасининг табиати ажо- 
йиб. ё з  кунлари иссиқ 35—40 даражага етгани билан 
кеч кирди дегунча кескин пасая бошлайди ва кундузи 
битта кўйлакда терлаган одам кечаси устига кўрпа 
ёпиб ётади.

Борнс Мусаевичнинг ҳам тери қотиб, руҳи енгил 
тортиб, ҳордиғи тарқай бошлади. У СМУ боғида озгнна 
мизғнб олиш фикридан қайтиб, бу ерда диванга чўзи- 
либ, тонг оттиришга қарор берди. Лекин, шу пайт 
унинг содиқ шофёри Турғунали кабинет эшнгида кўри- 
ниб:

— Борис ака, юрииг, бир оз дам олиб келинг! — деб 
қистади.

Мусаев соатига қаради: ўн бир ярим. Боягина тўқ- 
Қиздан сал ошган эди. Дунёда энг узун нарса — ўй, 
хаёл. У ўй суриб, нкки соатнинг икки дақиқадай тез 
ўтиб кетганини сезмай қолибди.

^Мусаев ўрнидан туриб, кабинет бурчагидаги пўлат 
сейфнинг эшигини қулфлаётганда Турғунали кабинет

деразаларини ёпиб, илгакларини илди ва Борис Мусае- 
вич эшикдан чиқиб кетгач, чироқларни ўчириб, қабул- 
хона орқали кўчага интилди.

Мусаев йўл ёқасида турган «ГАЗ-69»нинг ёнига ке- 
либ, орқа эшикни очди-ю, Қорабағиш этагидан, вагон- 
уйлар ўрнатилган янги посёлкадан эшитилаётган дил- 
гир ашулага қулоқ солганча туриб қолди.

— Утиринг, Борис ака, кетдик! — Турғунали бошли- 
гини қистади.

— Тўхта, ошна, эшитяпсанми, қандай дилрабо қў- 
шиқ!

Чиндан х,ам гармончи соз тугмаларини нозик босиб, 
«Москва яқинида оқшомлар» куйини мунгли чалар, ан- 
чагина қиз ва йигитлар овозларини бир-бирига мослаб, 
қўшиқни равон айтар эдилар.

Борис Мусаевнч нечундир хўрсиниб:
— Эҳ, ёшлик, ёшлик! — деди-да, машинанинг орқа 

ўриндиғига ўтирар экан, шофёрига буюрди:
— Вагон-уйлар томонга ҳайда!
«Андижонгидрострой» биносидан ярим километрча 

масофада, адир тагида қатор-қатор вагонлар ўрнатил- 
ган бўлиб, ҳар икки ҳатор вагонлар ўртасида ўзига 
хос кўча ҳосил ҳилинган эди. Қурувчи ёшлар бу кўча- 
ларга ном ҳам ҳўйиб олишган. Чунончи, қизлар жой- 
лашгфн икки қатор вагонлардан ташкил бўлган бирин- 
чи кўча — «Терешкова кўчаси»...

Гармон садоси, «Москва яқинида оқшомлар» қўши- 
ғи шу кўчаникг ўртароқ бир еридан эшитилиб турарди,

Турғунали машинани кўча бошида тўхтатди ва ка- 
бинадан сакраб чиқиб, орқа эшикни очди-да, Борис 
Мусаевичга кўмаклашди. Бу вақт ашула ҳам тугаб, 
жимлик чўкдн.

Кўча ўртасига қатор терилган столлар атрофида гу- 
рунглашиб ўтирган ёшлардан икки киши — саватдай 
малларанг сочи бошида лайлак уясидай дўппайган, ел- 
калари кенг, дуркунгина йигит билан баскетболчиларни 
эслатувчи баланд бўйли қиз бошлиқ машинасини тани- 
дилар шекилли, тўдадан ажралиб чиқиб, шу томонга 
кела бошладилар.

Барваста йигит Братск ГЭСи қурилишида ишлаб 
келган шофёри Сергей Аксёнов бўлиб, бошқарма уни 
вагон-шаҳарчага комендант қилиб тайинлаган. Бошига 
дуррача танғиб олган новча қиз — Лариса Дмитриева

фарғоналик. Жанубий Андижон канали қурилишида 
гидротехник бўлиб ишлагани учун у вақтда ўша қури- 
лишга раҳбарлик қилган Мусаевни яхши танирди. 
Вагон-шаҳарчада яшовчи комсомоллар — бетон заводи- 
нинг ишчилари Дмитриевани ўзларига комсорг қнлиб 
сайлаганлар.

— Салом, ўртоқ бошлиқ!-----Аксёнов Мусаев билан
қўл олишнб кўришди. Унинг бармоқлари паншахадай, 
кафти куракдай катта қўлида Мусаев бармоқлари кал- 
та, юмшоққина ўз қўлининг жуда кичиклигини сезиб, 
анча ўнғайсизланган бўлса ҳам, лекин сир бой бермай: 
«Ҳа, паҳлавон, қўрғон тинчми?»— деб кулиб сўради.

— Дам оляпмиз, Борис Мусаевич! — Лариса бош- 
лиқни қўлтиқлаб олди.— Бизнинг даврага марҳамат!

Мусаев заррача қаршилик билд^рмагач, Дмнтриева 
уни қўлтиқлаганча ёшлар тўдаси томонга бошлаб кет- 
ганини кўрган Турғунали ич-ичида: «Бўлди, бошлиқ бу 
кеча ҳам ухламайди», деди-да, машинасининг орқа 
эшикларини ланг очиб қўйиб, ўриндиққа чўзилди.

Вагон-шаҳарчага тез-тез келиб турувчи бошлиқни 
яхши таниб олган ёшлар у яқинлашиши билан ўринла- 
ридан баралла турнб, унга юқоридан жой кўрсатдилар.

Узун стол устида консерва банкалари, нон бурдала- 
ри, бўш стаканлар, Жалолобод минерал суви ва Қора- 
сув пивосининг шишалари қаторлашиб турарди. Қизлар 
дарҳол стол устини йиғиштириб, тартибга келтира бош- 
ладилар.

— Уртоқ бошлиқ, сув ичасизми, пивоми?— бўш ста- 
канни қўлига олиб, сўради Аксёнов.

— Пиводан қуй, комендант!— Мусаев стол атрофида 
ҳамон тикка турган ёшларни таклиф қилди:— Утиринг- 
лар, отамлашамиз!

Элликка яқин қиз-йигитлар стол атрофини тўлдириб 
ўтиришди. Мусаев Аксёнов узатган стаканни олиб, кў- 
пикланиб турган қаймоқдай пивони маза қилиб симирди 
ва лабларини ялаб қўяр экан, ҳушнуд бир кайфиятда:

— Сизларга ҳавасим келади!— деб қўйди.
■— Нега?— Мусаевкинг ёнида ўтирган Лариса бош- 

лиқнинг уйқусизликдан ҳорғин юз-кўзларига тикилди.— 
Қурилишдан қурилишга кўчиб, мана бунақа вагонларда 
яшаб, шаҳар роҳатини билмай юрамиз. Бундай ҳаётнинр 
нимасига ҳавасингиз келади, ўртоқ бошлиқ?

— Ешлик, саломатлик — инсон учун энг улуғ дав-

лат!— Мусаев завқланиб гапирди.—Мана сен, Аксёнов, 
дунёдаги энг бахтли одамсан. Ешсан, саломатсан, ҳуна- 
рннг бор, тенгдошларинг сени ўз сардори деб биладилар. 
Балки, ҳайноқ қалбингда ишқ олови ёнаётгандир. Сев- 
ган қизингга уйланасан, бахтли оила қурасан...

— Борис Мусаевич, бир савол!— Лариса орзулар 
оғушидаги бошлиқнинг сўзини бўлди.— Аксёнов севган 
хотини билан қизил вагонда яшайдими?

— Эҳ, Лариса, Ларнса!..— Мусаев шаддот қизга 
таънали боқди-— Шунча одам бу тоғлар диёрига нега 
келдик? Наҳотки, буюк тўғон тиклайдиган, денгиз бунёд 
этадиган минг-минг ижодкорлар битта шаҳар қуролма- 
сак? Шунча техника, қудратли [;шлаб чиқаршн оазасн, 
шу қадар улкан моддий имкониятлар билан-а?1 Қаранг, 
ёшлар, тўлиной шуъласига чўлғанган анави олтин тоғ- 
ларни кўринг! — Қорадарё навосига қулоқ солинг-а! 
Ҳа, дарё сизларни чақиряпти, мардликка, жасоратга 
чақиряпти!..

— Айтинг-чи, ўртоқ бошлиқ,— узун столнинг этакро- 
ғида ўтирган қизлардан бирининг қўнғироқдан товуши 
жаранглади,— шоир бўлсан|Из керак-а?

Ешлар бирдан қипқириб кулиб юборишди.
— Успиринликда унча-мунча шеър ёзганимга иқрор- 

ман,— деди Мусаев,— у вақтларни энди тушдай эслай- 
ман... *

— Мумкинми бир нарсани сўрасам?— ҳалиги савол 
берган қизнинг ёнида ўтирган, кўзлари чўғдай ёниқ, чу- 
ваккина йигитча қўл кўтарди.

— Сўранг!— Мусаев унга тикилди.
— Кечирасиз, ўртоқ бошлиқ... Мен сўрамоқчи бўлгач 

нарса шуки,— йигитча ўрнидан туриб, ўнг қўлини кўк- 
рагига қўйди ва ҳижолат чекаётганлиги шундоққина би- 
линиб турган бир аҳволда савол берди:— Нега исмин- 
гиз русча — Борис?

— Уғлим, бунинг тарихи узун! — Мусаев йигитчага 
мулойим боқиб сўзлади:— Модомики, сен қизиқиб сў- 
радинг, қисқача айтиб бераман... Биз асли самарқанд- 
лик бўламиз. Отам те.мир йўлда ишлаган, онам касал- 
хонада ҳамшира бўлган. Мен рус оиланинг фарзанди- 
ман. Лекин, болалигимда — 1941 йилнинг кузида отам 
ҳам, онам ҳам Улуғ Ватан уруши фронтида ҳалок бўл- 
ганлар. Мени оиламизнинг дўстлари: самарқандлик фи- 
зик олим Мирзоҳид Мусаев ва унинг рафиқаси Марзия

Мусаева ўғил қилиб олганлар, ўқитганлар, Москвадаги 
Сув хўжалик институтига юбориб, олин маълумот бер- 
ганлар, кейинчалик уйланишимга ҳам кўмаклашганлар.

Борис — бу ўз отам-онам қўйган исмим, Мусаев — 
иккинчи ота-онамнинг фамилиялари. Рафиқам — арма- 
ни, лекин у менинг ўзбекча фамилиямда, яъни Мусаева. 
Биз ўғлимизни ўзбек, қизимизни армани деб ёздирдик. 
Хуллас, бизнинг оиламиз — ҳақиқий ннтернационал 
оила!

Ҳамон тик турганча Мусаевнинг ҳикоясини эътибор 
билан тинглаган йигитча:

— Раҳмат, ўртоҳ бошлиқ!— деди-да, жойига ўтирди.
Мусаев ёшлардан сўради:
— Маошни вақтида олиб турибсизларми?
— Оляпмиз! Раҳмат! Вақтида оляпмиз!— стол атро- 

фида ўтирганлар баралла жавоб беришди.
— Ошхона қалай? Овқатларнинг сифати дурусг- 

ми?— яна сўради Мусаев.
Қизлардан кимдир:
— Дуруст...— деб гап бошлаганда бир неча киши 

унга ёпирилди:
— Нега дуруст дейсан? Нимаси дуруст? Сувда маза 

бор, ошхонамизнинг овқатида маза йўқ!
— Серёжа!— Мусаев ўрнидан туриб, ҳаммага эшит- 

дириб гапирди: — Сен ҳам, Лариса. Ошхона мудирига 
айтинглар мен эртадан... — Бошлиқ тоғ тепаснда юл- 
дузлари сўниб, оқариб келаётган сурмаранг осмонга 
қараб қўйди, — яъни, бугундан бошлаб сизларнинг ош- 
хонангизда овқатланаман.

Мусаев бу сўзларни нечундир зарда билан гапирди 
ва ўрнидан туриб, машинаси томонга юрар экан, атро- 
фини ўраб олиб, уни кузатиб қўяётган ёшлар орасидан 
Аксёновни чақириб, такрор тайинлади:

— Уқдингми, комендант? Мен эртадан бошлаб сиз- 
лар билан бирга овқатланаман!

У машинасига нохуш бир кайфиятда ўтириб, шофё- 
рига буюрди:

— Тургунали, йўл қурилишига ҳайда!
Бошлиғининг феълига ўрганиб қолган шофёр уиинг

дам олиши кераклигини ортиқ эслатмай, машинани 
Кампирравотдан Хонобод темир йўл станциясигача 
олиб борилаётган ва Борис Мусаевич шахсан ўзи на- 
зорат қилиб турган йўл трассасига ҳайдади...

Унинчи боб

Бу йил мактабни битирув кечасн совуққина ўтди. 
Директ.ор Қодирова анчагина ҳаракат қнлган, Афзалов 
бошлиқ колхоз раҳбарлари келишган бўлса ҳам, кўп- 
чиликнинг дилхиралиги шундоққина сезилиб турди.

Орадан бир неча кун ўтгач, мактабни гамомлаган 
ёшлар ҳар томонга тарқалиб кетишди. Улардан фақат 
икки киши — Анваржон билан Днлбар Тошкентга бо- 
риб, институтга киришга қарор беришди. Қизларнинг 
кўпчилиги Қорасув марказидаги Ильичевск посёлкаси- 
да бу йил ишга тушган трикотаж-галантерия фабри- 
касига, йигитларнинг кўпчилиги эса, Қампирравот сув 
омбори қурилишига ишга жойлашиб олишди, қолганла- 
ри колхозда қолдилар.

Обиджон укаси Одилжонни ўз бригадасига ишга 
олди. Унинг бетончилар бригадаси Кампирравот — Хо- 
нобод бетон йўли қурилишига. ташланганига бир ойдан 
ошди. «Андижонгидрострой» бошлиғи Мусаевнинг бу 
йўл қурилишини алоҳида назорат остига олганлиги, қу- 
рилишга ҳар кун келиб, ишнинг боришини кузатиб тур- 
ганлиги бежиз эмас. Улуг мамлакатнинг турли томон- 
ларидан улкан қурилишга кела бошлаган юкнинг ҳам- 
мас1Т.Хонобод темир йўл станциясига тушириляпти. 
Станциядан Қампирравотга ва бу ердан Қирғизистон 
районягрига олиб борадиган эски йўлга эндиликда ҳеч 
нарса сиғмай қолди.

Янги йўл қурилишини тезлаштириш учун иш 
кеча-кундуз, уч сменада ташкил этилди. СМУда тузил- 
ган графикка кўра, Обиджоннинг бригадаси бир ҳафта — 
биринчи, иккинчи ҳафта — иккинчи, учинчи ҳафта—< 
учинчи сменада ишлашга кўчди.

Бугун учинчи сменада ишлаш ҳафтасининг охирги 
куни. Қорадарёнпнг чап қиргогида, бўлажак Кампир- 
равот тўғонининг чап ёнидан бошланган ўн километр 
узунликдаги бетон йўлининг деярли бир ярим километ- 
ри тайёр бўлди. Кечаси соат ўн иккида ишга тушган 
бригада саккиз метр кенгликдаги йўл трассасига юз- 
дан ортиқ самосвалда кетма-кет, дақиқама-дақиқа кел- 
тириб тўкилган бетонни бир хил қалинликда текис ёт- 
қизиб, устига сув сепиб, шиббалади. Бригада аъзолари 
билан баб-баробар ишлашган Обиджон вақтнинг ўтга- 
нини сезмай қолди. Фақат тонг. оқара бошлаганда бе-

тон ташишда узилиш юз берганлиги сабаблигина у 
қаддини ростлаб, охирги самосвал тўкнб кетган бетон- 
ни ётқизиб бўлибоқ, йўл чеккасига чиқди ва сигарета 
тутата бошлаган йигитлар олдига келди-да, уларга қў- 
шилиб кашандалик қилаётган укасини чақирди:

— Одилжо_н, мотониклга мин, заводга бор, бетонни 
тезлат!

Одилжон: «Хўп бўлади!»— деди ва сигаретани ер- 
га ташлаб, этик пошнаси билан эзиб ўчирди, акасининг 
шу ерда турган мотоциклига ўтириб, уни тириллатган- 
ча, корпуслари ойдинда яққол кўриниб турган бетон 
заводи томонга зуд ҳайдаб кетди.

Йигитлар дам олиб туришганда янги бетон йўл ус- 
тида енгил машина чироқлари порлади.

— Бошлиқ келяпти,— деди йигитлардан бири қўли- 
даги чала чекилган сигаретани дарё қирғоғидаги тош- 
ларга отиб.

Обиджон йўлнинг янги қурнлаётган қисмини четлаб 
ўтиб, кечаси қотган бетон устига чиқди ва қўлларини 
кенг ёзиб, машинанинг йўлини тўсди.

«ГАЗ-69» тўхтаб, унинг кенг очилган орқа эшигидан 
Мусаев чиқиб келди.

— Нега иш тўхтади? — деб сўради у Обиджон^би- 
лан қўл беришиб кўришаётиб. Кейин, йўл бўйида тўда- 
лашиб турган бетончилар томонга қичқирди: — Салом, 
йигитлар! Ҳорманглар!

— Саломат бўлинг, ўртоқ бошлиқ! — йигитлар ба- 
ралла жавоб қайтаришди.

— Бугун бетон яхши келди, — бошлиқнинг саволига 
вазминлик билан жавоб берди Обиджон. — Уч юздан 
ортиқроқ самосвал бетонини ётқиздик. Ҳозиргина озги- 
на узилиш бўлди. Заводга одам юбордим.

— Мотоциклни йўлда кўрдим.
Мусаев йўлнинг янги бетон ётқизилган участкасини 

синчков назар билан чамалаб кўрди ва мамнуп бўлди 
шекилли, кенг япалоқ юзи кулгига тўлди ва шундан 
кейингина йигитларнинг ҳар бири билан қўл беришпб, 
алоҳида-алоҳида саломлашиб чиқди.

Чой қанн? — дафъатан сўради у қирғоқдаги тош- 
лар устида сочилиб ётган лимонад шишаларини кўздан 
кечирар экан. — Эҳ, йигитлар, йигитлар! ОРС бошли- 
ғининг ёқасидан олмайсизларми? Ахир, энг оғир ишни 
сиз азаматлар бажаряпсизлар. Бу ерда бакда сув қай-

наб туршнн керак. Лнмонад чанқоқни босмайди, аччиқ- 
аччиқ кўк чой ичинглар Обиджон!

— Лаббай, Борис Мусаевич!— ОбидКсон йигитлар- 
дан бир қадам олдинроққа чиқиб бошлиққа яқинроқ 
келди.

— Овқатни нима қиляпсизлар?
— Ҳамма ўзи билан олиб келяпти.
— Лна холос! Мусаев ғазабланиб гапирди.— Паҳос- 

ки, ОРС бошлиғи Қомиловга ҳали ҳам ақл кирмаган 
бўлса! Мен унга қайта-қайта тайинладим, ҳар сменада 
овқат бўлсин, деб. Ҳа, майли, чорасини кўрамиз. Бун- 
дан буён уйдан нон, қоқи кўтариб келманглар. Навбат- 
даги сменадан бошлаб бак ҳам қайнаб туради, иссиқ 
овқат ҳам бўлади. Комилов, Комилов! Уз чўнтагидан 
бошқа нарсани ўйламайдиган текинхўр!..

Мусаев шундай деди-да, йўлнинг Обиджон сменаси- 
да янги бетон ётқизилган қисмини қадамлаб ўлчай бош- 
лади.

— Юз метр! Жуда соз! Нормани аллақачон бажариб 
қўйибсизлар-ку! Мусаев йигитлар ёнига қайтиб келиб, 
Обиджонга миннатдор тикилди.— Смена тугагач рапорг 
ёзиб, СМУ бошлиғига учра. Менинг номимдан айт: бри- 
гаданинг ҳамма аъзоларини мукофот рўйхатига кирит- 
син. Эртага — ўн олтинчи июль: маош билан бирга му- 
кофоТ оласизлар! Бер қўлингни, бригадир!

— Раҳмат, Борис Мусаевич!— Обиджон бошлиққа 
қўлнни бериб, бригада аъзолари номидан тилак билдир- 
ди:— Бахтимизга омон бўлинг, ўртоқ бошлиқ!

Бетон заводн томонда ойдинда кумуш камардай чў- 
зилган янги йўл устида чироғидан ўткир нур сочиб ке- 
лаётган мотоцикл ва унинг орқасида баҳайбат самосвал 
кўриндн.

— Келишяпти!— қувониб қичқирди Обиджон. — 
йигитлар, ишга!

Бригада аъзолари белкуракларини қўлга олиб, йўл- 
га чиқа бошладилар. Мусаев уларга:

— Барака топинг, ўғлонларим!— деб муваффақият 
тилади ва эски йўл устида кутиб турган машинасига 
ўтириб, Тополино томонга жўнаб кетди.

Самосваллар яна бирин-кетин етиб келиб, бетон ағ- 
дара бошладилар. Обиджон қирқ кишилик бригадасини 
уч группага бўлиб, биринчи группа билан ўзи ишга ту- 
шиб кетди. Тонг ёришнб, дарё устидаги қоронғилик пар-

даси буткул чекингач, йўл ёқасидаги прожекторлар ўчи- 
рилди. Туи бўни ёрқин нурда чарчаган кўзлар бир оз 
ором олди.

Смена тугашига ярим соатча қолгач, заводдан бетон 
юбориш ҳам тўхтап.лди. Бригада аъзолари янги йўл 
чеккаларини текислаш, бетон қирраларини тўғрилаш, 
йўл сатҳига оро бериш билан машғул бўлдилар.

Иш тамсм бўлгач, нигитлар тугунларини кўтариб, 
қирғоқлари мажнунтоллар билан ўралган кўл бўйига 
келдилар. Иш кийимлари ечилди. Ҳамма ўзини сувга 
отди. Тунги салқинни ўз бағрига сингдирган кўлнинг 
муздек суви асабларни тинчитди, танларга ором бағиш- 
лади. йигитлар тоза кийимларни кийиб, сочларини та- 
радилар, бетон аталаси, қора лойдан огирлашган иш 
либосларини тугунларга тугдилар-да, бир-бирлари би- 
лан кечаси соат ўн иккигача хайрлашднлар.

Обиджон укаси билан бирга кейинги кунларда суви 
анча камайган Қорадарёнинг кенг қирғоғидаги шағал- 
ларни ғирчиллатиб босиб борар экан:

— Ака,— деди Одилжон Қампиртош тагидаги ўтзор- 
да сакрашиб юрган чумчуқлар тўдасига завқланиб ти- 
килар экан,— кеча Дилбар сизни сўраб қолди.

Бугун сменада қилинган ишни, ҳозир СМУ бошлиғи- 
га учраб бригада аъзолари учун мукофотни расмийлаш- 
тиришни ўйлаб бораётган Обидисон Одилжон айтган 
сўзларнинг маъносини дафъатан англаб етмади.

— Дилбар? Қайси Дилбар?..— Обиджон укасининг 
чарчоқликдан оқарган чиройли юзига, лаби устини ма- 
йин тук қоплаб пайдо бўла бошлаган мўйлабига қараб, 
беихтиёр жилмайди.— Ҳа, Дилбар... Хўш, унинг менда 
нима иши бор экан? Еинки, у бригадамизга қўшилиб, 
йўл қурмоқчими? Сен уни қаерда кўра қолдинг?

— Қечга яқин қўйларимизни адирдан ҳайдаб келаёт- 
ганимда гузарнинг яқинида Марина билан икковини уч- 
ратиб қолдим. Дилбарларнинг эшиги ёнида суҳбатла- 
шиб туришган экан. У олдимга келиб «қўйларингни 
боғлаб чиқ!», деб илтимос қилди. Мен қўйларни ҳовлига 
киритиб, қозиқларига боғлагач, кўчага чиқдим. Марина 
кетибди шекилли, Дилбар ёнғоқ тагида ёлғиз кутиб 
турган экан. Аввалги Дилбарни танимадим. Кўп дарс 
қилган бўлса керак, кўзлари ич-ичига кириб кетибди.

— Ишга кирибсан, табриклайман,— деб гап бошла- 
ди у,— бувим сени ҳаммага мақтаб юрибди: «Икки ҳаф-

тада уйига юз сўм пул олиб келибди», деб... Қурилишда 
ойлик шунақа каттами?

Мен унга бетончи бўлиб ишлаётганимни, бетончиллр 
уч юз сўмга етказиб ойлик олишаётганини, яхши ишла- 
ганларнинг мукофотга ҳам илиниши мумкинлигини сўз- 
лаб бердим.

— Аканг бригадир эмиш,— деб мақсадга яқинроқ 
келди Дилбар. — Соғлиги яхшими?

— Соғлиги яхшими? — Обиджон қнзнинг бу саволи- 
ни эшитган қулоқларига ишонмай, укасини қўлтиқлаб 
олди-да, қадамини секинлагнб, «ганиравер» дегандай 
унга муштоқона тикилди.

— Кейин Дилбар эртага, яъни бугун кечқурун Хоно- 
бод стандиясидан поездга чиқаётганини, Тошкентга бо- 
риб, Ирригация ва қишлоқ хўжалигини механизациялаш 
институтига ҳужжат топширишини, лекин кириш имти- 
ҳонларидан жуда қўрқаётганини айтди.

Тугунларини елкаларига ташлаб олган ака-ука Қо- 
радарё соҳилининг баландроқ бир еридаги бир тўп 
толзор оралаб Хонобод йўлига чиқиб олгач, одимлари- 
ни тезлатдилар.

— Жалолобод — Фрунзе поезди Хонобод станцияси- 
дан соат нечада жўнайди, билмайсанми?— Обиджон 
укасидан сўради.

— Қеч ўнга яқин жўнаса керак...
Машиналар ғиз-ғиз ўтиб турган йўл бўйида кетаёт- 

ган уч-тўрт йигит Обиджонни чақириб қолдилар. 
Ака-ука тунги сменадан қайтаётган ҳамқишлоқлари-' 
га қўшилиб, то гузарга етгунча гурунглашиб борди- 
лар.

Обиджоннинг қулоғи тенгдошлар гуфторида бўлса 
ҳам, хаёлида Дилбар, ундан ўзини четга олиб юрган, 
уни ақалли беғараз суҳбатдошликдан ҳам маҳрум эт- 
ган Дилбар, шу қайсар ва шаддод қиз жонланади. 
Обиджон унинг Одилжонга айтган сўзлари тагида яши- 
ринган маънони очишга фикран ҳаракат қилади. Дар- 
ҳақиқат, осмондаги бу юлдуз нега энди ерга тушиб, 
Одилжонга арз-ҳол айтди? Эҳтимол, укаси акасига ет- 
казади, деб ҳасрат дафтарини очгандир? Қаёқдан кун 
чиқди, ёки не мўъжиза юз бердики, бағритош Дилбар 
унинг соғлигини сўраб қолди? Е, тавба, дунёда шунақа 
кутилмаган ҳодисалар ҳам бўлар экан...

Обиджон билан Одилжон ҳовлиларига кириб келган-

да Муборак опа бостирма тагида ҳўл ўтин оловидай 
тўҳ-малларанг сигир оғилига пичан ташлаётган экан. 
Болаларини кўриши билан жаврай кетди:

— Хрй, умрингдан барака топкурлар! Сенларни қу- 
рилишга боғлаб қўйдими? Адирларга ўт сиғмайди, бун- 
доқ ўриб келсаларинг-чи! Одилжон, сен бугун сигирни 
Девонов отанинг чорбоғига олиб бориб богла, сут бер- 
май қўйди, тағин қисир қолиб кетмасин!..

Девонов отанинг нор туядай виқорли буқаси довру- 
ғи Қорасувдан Жалолободгача кенг тарқалган, Одил- 
жоннинг ҳам ундан хабари бўлганн учун мийиғида 
кулди-да:

— Хўп, бувижон, бажараман, — деди.
— Даданг раҳматлик ҳаёт бўлса, мёни жавратиб 

ҳам ўтирмасди, — Муборак опа бостирма тагидан чи- 
қнб келиб, ўғилларининг елкасига қоқиб кўришди. — 
Ургилай полвонларимдан! Ҳормай-толмай ишлаб кел- 
дингизларми? Аччиққина шавла пишириб қўйдим, қо- 
ринни тўйғазиб, озгина мизғиб олинглар!

— Оббо, бувижон-ей! — Обиджон онасининг дов- 
дирлигидан кулиб, ариқ бўйига чўнқайди ва шалдираб 
оқаётган сувга қўлларини чайди.

— Шавлани енмиз-у, ўроқларни чарҳлаб, адирга 
борамиз. Тўгри айтдингиз, бувижон, айни пичан ҳозир- 
лайдиган вақт, — деди у кейинги бир йил ичида нечун- 
дир анча кексайиб, оқи кўпайган сочи кулдай кўрина- 
ётган онасига меҳр билан тикилар экан.

Дунёда она пиширган овқатдан ширинроқ нима 
бор!

Ака-ука ҳовли ўртасидаги чорпояга чиқиб ўтириб, 
Муборак опа сопол товоққа сузиб келган сергўшт, ач- 
чйқ шавлани иштаҳа билан маза қилиб едилар, олма- 
гулли катта чойнакка дамланган қайноқ кўк чойни 
ичиб, обдан терладилар, кейин ўроқ, арқон, қоп-қанор- 
ларни кўтариб, адирга йўл олдилар.

Чиндан ҳам бу йилги мўл ёгингарчиликдан кейин 
адирда ўт сероб. Сахий табиатга ташаккур айтишнинг 
ўзи оз. Унмнг саҳовати, марҳаматидан фойдаланиш 
зарур.

Обиджон укаси билан бирга қишлоқ чеккасига чи- 
қиб, рўпарада туя ўркачларидай қатор-қатор юксалган 
адирлардаги қайноқ қуёш ҳароратидан сарғая бошла- 
ган ўт-ўланларни томоша қилиб борар экан, у ерлардан

пичан тайёрлаб қайтгач, бу оқшом Хонобод станцияси- 
га борлшга ва Дилбарни кузатиб қўйишга қарор 
берди.

«Унинг менга айтадиган гапи бўлса керакки, укач 
орқали хабар етказибди.— Бу фикр йигитнинг дилига 
қаттиқ ўрнашиб қолди.— Ҳа, мен уни албатта, кўри- 
шим керак».

— Қадамингни тезлат, ука!—У Одилжонни шошир- 
ди.— Нега имиллайсан?

Одилжон акасига ялт этиб қаради. Унинг чеҳраси 
ёришиб, эрталабки тундлик ўрнини шодлик, қувноқлик 
эгаллаганини аён кўргач, ич-ичидан севиниб, улкан адир 
тепасига чаққон интилди...

Олис-олислардан, кўм-кўк тепаликлар томондан, 
адирлар ортидаги икки тоғ оралиғи — серсув, ям-яшил 
дарадан эсиб келиб, бу тепалик ўтлоқларда шўх қўшиқ 
айтиб юрган шамол йигитларнинг киприкларига қўниб 
турган уйқуни, танларидаги ҳорғинликни бир нафасда 
аллақаёқларга учириб кетди. Уларнинг ўроқлари қуёш- 
нинг ёрқин нурида ялт-ял г порлай бошлади, ўрилган ўт 
бир текис ёнбошлади. Орадан икки соатча вақт ўтгач, 
улар ҳордиқ чиқариш учун танаффус қилдилар. Обид- 
жон бир боғ пичанни бошига қўйиб, ўтлоққа чўзилиб, 
енгилгина ухлаб қолди. Одилжон пичанларни бир ўзи 
боғлдшга, акасининг оромини бузмасликка қарор қилди.

Обиджон икки соатча ухлади. Одилжон юз эллик 
боғга яқин пичанни тайёрлаб, энди акасини уйғотмоқчи 
бўлиб турганда, икки адир оралаб ўтган, Фрунзе номли 
янги совхознинг тоғ бағрига жойлашган бўлимларига 
олиб борадиган эски йўлда «МАЗ» маркали улкан са- 
мосвал кўринди. Обиджон машинанинг шовқинидан 
уйғониб кетди ва укаси ҳамма ишни битириб қўйганини 
кўриб:

— Қойил!— деди ва ўрнидан туриб, машина келаёт- 
ган йўлга туша бошлади.

«МАЗ» Обиджонлар ишлаётган СМУга қарашли бў- 
либ, Оқтош яқинида совхоз болаларига қуриб берилаёт- 
ган пионер лагерига бетон қорншмаси ташишга ажра- 
тилган машиналарнинг бири эди.

— Володя-ку!— Одилжон адир тепаеида тик турган 
ҳолда қичқирди.— Володя!..

Обиджон йўлга тушиб, қўл кўтарди. Машина тўхта- 
ди. Володя кабина эшигини очиб, жингалак-жингалак

малларанг сочлари тўзғиган бошини ташқарига чиқар*
ди-да:  ̂ „ „

— Ҳа, бригадир, нима гап?— деб суради.
Обиджон Володя билан қўл олиб кўришдн:
_Манов пичанни йўл-йўлакай ташлаб кег, дўстим!
_ Бўпти!— Володя кулди.— Сигирнинг қай.моғидан

юбориб турасан!
— Келишдик!— Обиджон кабинадан тушган Володя 

билан беллашиб, иккови бир-бирини навбатма-навбат 
даст кўтаришиб, қалин ўтга думаланишиб, роса яйра- 
шишди-

Кейин учала йигит пичан боғларини аҳиллик билан 
қўлма-қўл узатишиб, машинага ортишгач, кабинага қа- 
тор ўтиришиб олиб, Хонобод гузарига йўл олишди, 
Обиджоннинг назарида соат ҳеч қачон бунчалик имил- 
лаб юрганмас. Пичан туширилиб, машина кетгач, Одил- 
жон айвондаги кўрпачага чўзилди-ю, донг қотиб ухлаб 
қолди. Обиджон пичан боғларини ғарамлаб бўлгач, бос- 
тирмага кириб, сигир, қўйларнинг тагини тозалади, 
кейин гузарга чиқиб, совундан қандгача — рўзғорга ке- 
ракли нарсаларни харид қилиб келди. Шундан кейин 
ҳам соатига қараса, энди беш ярим бўлибди. Дилбар 
Хонобод станциясига яна тўрт соатдан кейин келади. 
Лекин, у ёлғиз келадими? Уни ота-онаси, сингиллари 
кузатиб чиқишса-чи? Бу ҳолда Обиджон у билан қан- 
дай учрашади, қандай сўзлашади?

Бу савол йигитнинг бошини обдан қотирдн. У ўйлай- 
ўйлай, кечгача кутишдан фойда йўқлигини, бир иложи- 
ни қилиб, Дилбар билан ҳозир, шу соатда учрашиш за- 
рурлигини, агар у Дилбар билан ҳозир кўршнмаса, 
умуман кўришолмай, сўзлашолмаи қолиши мумкинлигн- 
ни тушунди ва бу ишда унга ёрдам бера оладиган бир- 
дан-бир жонкуяри ўз онаси эканлигини идрок этгач, 
ҳовли этагидаги пиёз ариғида ўт ўтаб ўтирган Муборак 
опанинг ёнига келиб чўккалади.

— Бувижон,— деди у ўт ўташга кўмаклашган бўлиб, 
ҳасратли кўзларини ерга тикканча,—Дилбар ўқиш,га 
кириш учун Тошкентга кетаётган экан. Хабарингиз бор- 
Дир-а?

„— Бор,— Муборак опа ўғлини биринчи марта шун- 
Дай иложсиз аҳволда қолганини дил-дилидан сезиб, 
унинг андишадан эгилган бошига раҳм кўзлари билан 
тнкилди.— Ҳа, унда гапинг бормиди?

— Сизга малол келмаса, бувижон, Илҳом аканинг 
уйига кириб, Дилбарни бизникига айтиб чиҳсан- 
гиз...

— У қайсар қиз кўнармикан? — Муборак опа пиёз 
ариғидан чиқиб, қаддини ростляди.— Унинг онаси Қум- 
рихон раиснинг совчиларини қайтарган-а! Улар осмон- 
да...

— Дилбар бизннкига чиқадн, бувижон, ишончим 
комил!

Муборак опа дока рўмолиннтузатди-да, ҳамон боши- 
ни эгиб турган ўғлига синовчан қараб қўйди ва кўча 
эшиги томон юрар экан:

— Меҳмонга таиёргарлигимнз ҳам йўқ...— деб 
Қўйди.

Муборак опа эшикдан чиқиб кетгач, Обиджон ариқ- 
даги ҳовузчадан челаклаб сув олиб, йўлкаларга, чорпоя 
атрофларига сепди, кейин янги палос, кўрпача, лўлабо- 
лишлар олиб чиқиб, сўрига жой солди. Унинг назарида, 
ҳозир бу ҳовлига Илҳом аканинг еттита сочи паҳмоқ 
қизларидан бири — Дилбар кириб келади эмас, балки 
кўкдаги энг ёрқин юлдуз — Тонг юлдузидай тенгсиз 
паризод учиб тушадигандай, йигитнинг юраги қинидан 
чиқиб кетадиган даражада гуп-гуп урар эди.

Орадан ўн минут ўтмади, балки ўн соат ўтди. Ҳозли- 
нннг кўча эшигида аввал Муборак опа, унинг орқасидан 
Дилбар кўринди. Майдатароқ «номозшомгул» хонатлас 
кўйлаги баланд бўйига ярашган, икки ўрам тўсдек қо- 
ра, қалин сочи белигача тушиб турган, оёғига ўрта пош- 
нали зангори туфли кийган, нозиқ қулоқларида зумрад 
кўзли жажжигина исирға йилтиллаб турган қизни кўр- 
ган Обиджон бир қўли билан чорноя қуббаснни ушла- 
ганча ҳайкалдай қотиб қолди.

— Мана, Дилбархон келднлар, — дедн Муборак 
опа ўғлининг лол бўлиб қолганидан таажжубланиб. — 
Гапинг бўлса, гапир!

У ёшларни холк қўйиб, ўзи ҳовли этагидаги эшнк- 
чадан қўшниникига чиқиб кетди.

Дилбар аллақандай сирлн ва маъюс жилмайганча 
Обиджоннинг қаршисига юриб келди ва у билан оддий 
бир тарзда қўл бериб саломлашаркан, ўпкаланганнамо:

— Одилжон айтибди-да... бўлмаса, кўришмай ҳам 
қолардик, — деди.

— Нега энди?.. Ҳа, Одилжон айтди... Тошкентга ке-

таетган экансцз... Омад тиланман!.. Албатта* кўришар- 
дик... Аммо, ўзингиз...

Обвджон бу ва бунга ўхшаган бетартиб сўзлардан 
■қанчасини бир йўла айтиб юборган бўлса ҳам, бу да- 
қиқаларда у мана шу ерда, ўз ҳовлисида эмас, замин- 
сиз бир маъвода, хаёл оғушида номаълум манзиллар, 
сари парвоз этаётгандай ҳис киларди ўзини...

— Нега ҳайрон тикиласиз? — таажжубланиб сўра- 
ди Дилбар Обиджоннинг довдираши маъносини тушу- 
нолмай. — Мен бугун кетяпман. Хайрлашиш учун чақи- 
рибсиз, раҳмат.

— Ҳа... ҳа...—Обиджон бир оз ўзига келиб, Дилбарни 
таклиф қилди: — Қани, марҳамат, сўрига чиқсинч 
лар.

Қиз юпқа лабларининг учи, ғунча кулгичларидаги 
ним табассум билан Обиджонга ишвали қараб қўйди- 
да, туфлисини ерда қолдириб, калта знналардан сўри- 
га енгилгина чиқди ва хонтахта ёнига солинган гулдор 
шоҳи кўрпачанинг пастроқ бир ернга ўтирди.

— Мен ҳозир чой дамлайман!
Обиджон айвондаги -газ плита томонга интилганда 

Дилбар тўхтатди:
— Чойни қўйинг! Менга маслаҳат беринг! !
Обиджон йўлидан қайтиб, сўрига чиқди ва Дилбар-

нинг рўпарасига чўккалаб ўтирди.
— Имтиҳонларнинг ҳаммасидан юқори баҳолар 

олишга кўзим етмаяпти, — Дилбар Обиджоннинг юзи- 
га жиддий қараб, сўзларини дона-дона чертиб гапир- 
ди. — Мабодо, институтга кира олмасам, унда... Сиз, 
Обиджон ака, нима маслаҳат берасиз?

— Институтга албатта кирасиз, — деди Обиджон,—• 
ахир мактабни аъло баҳолар билан битирдингиз-ку. 
Менга айтинг-чи, Дилбархон, инженер-гидротехник бў- 
лишга қарорингиз қатъийми?

— Ҳа, қарорим қатъий. Дадам ҳам шуни маъқулла- 
дилар. «Қорадарёда бу касб жуда керак», деднлар. — 
Дилбар ҳамон дона-дона гапирарди. — Кучим борича 
тайёрландим. Шундай бўлса ҳам... Маслаҳат беринг... 
Мабодо институтга киролмасам, унда нима қилай?

— Сиртқи бўлимига киринг! — Обиджон ҳеч икки- 
ланмай жавоб берди.

— Сиртқи бўлимга ўз касби бўйича бир ерда иш- 
лаб турган кишилар олинмайдими? — Дилбарнинг юзи-

даги табассум ўчиб, кўзлари тундлашди. — Ахир, мен 
ҳеч ҳайда ишламайман-ку!

— Бунинг йўли осон,— Обиджон миясида дафъа- 
тан чақнаган фикрдан севиниб, қизга йўл кўрсатди: — 
Агар бирор тасодиф билан имтиҳонларда керакли балл- 
ни қўлга кирита олмасангиз, дархол ҳужжатларингизни 
олиб, уйга ҳайтингиз, қурилишга ншга кнриб, кейин 
ҳужжатларингизни дарҳол институтнинг сиртқи бўли- 
мига юборасиз.

— Раҳмат, Обиджон ака, шундай қиламан, — Дил- 
бар ўрнидан туриб, сўридан ҳовлига аста тушди ва 
туфлисини кия туриб: — Уйлаб ўйимнинг тагнга етол- 
маяпман,—деб чуқур хўрсинди.— Маслаҳатингиз учун 
раҳмат...

Обиджон қизни кўча эшигигача кузатиб қўяётганда: 
—Уйчи ўнига етгунча, тўйчи тўйига етибди! — деб 

қнзга далда бердн. — Кўнглингизни тўқ қилинг, Дил- 
бархон. Имтиҳонлар сиз ўйлаган даражада ваҳимали 
бўлмаса керак. Мана, мен... мактабни битирганимга уч 
йил бўлса ҳам, бу йил албатта, институтнинг сиртқи 
бўлимига кирмоқчиман.

— Қайси институтга? — Дилбар Обиджонга ялт 
этиб қаради.

Ашу сиз кирмоқчи бўлган институтни мўлжаллаб 
турибман.

— Ундай бўлса... — Дилбар эшик ҳалқасини ушла- 
ганча ўйга толди, — мен ҳозир Тошкентга бормай қўя- 
қолай... Ишга кирай. Қейин, пайти келганда, институт- 
нинг сиртқн бўлимига ҳужжатларимизни бирга юбо- 
рармнз.

— Оббо, сиз!.. Шунақа қўрқоқмисиз? — Обиджон 
Дилбарга яқинроқ келиб, унинг ипакдай майин сочла- 
ридан анқиб турган хушбўйдан маст бўлаёзди. — Да- 
дил бўлинг, мақсадга интилган етади!

— Раҳмат, Обиджон ака!— қизнинг юзида боя сўн- 
ган жилва яна пайдо бўлди.

— Дилбархон, имтиҳонларингиз бошланганда мен 
ҳам бир-икки кунга Тошкентга бориб, ёнингизда бўл- 
сам, майлими?

Дилбар Обиджоннинг чуқур ички шодликдан чақ- 
наб турган кўзларига илк бор дадил боқди-да:

— Кошкийди! — деб, эшикни тез очди-ю, кўчага 
югурганча чиқиб кетди.

Обиджон қизнинг кетидан чиқишни ҳам, чиқмасли- 
гини ҳам билмай эшикнинг очиҳ таваҳасига суялганча 
мамнун энтикди...

Ун биринчи боб

Камолова Узоҳовни ҳеч ҳачон бундай серташвиш, 
тажанг ва ҳатто сержаҳл аҳволда кўрмаган. Карим 
Узоқович Фрунзе номли колхоздаги йиғилишдан қай- 
тиб келгандан буён камгап, серзарда бўлиб қолди. 
Тўғри, йигирма йиллик қадрдонинг умидларингни пуч- 
га чиқарса, ишончингни барбод қилса, ҳар қандай ки- 
ши ҳам ҳафа бўлади. Лекин, Узоқов билан бирга ўқи- 
ган, шунча йил бирга ишлашиб келаётган Афзалов 
тенгдоши, дўсти ва раҳбарини шу қадар доғда қолдир- 
дики, Узоқов уёқда турсин, райкомда янги одам бўл- 
ган Камолова ҳам фавқулодда бир ҳол юз берганини 
тушунди.

Узоқов ўша куни йиғилншдан таъби тиррнқ бўлиб 
ва Афзаловнинг Фозилмонда тайёрлаган чойига қол- 
май, Қўрғонтепага қайтиб келганидан кейин райкомда- 
ги ишларни Камоловага топшириб, бир-икки кун дала- 
ма-дала юрди, бир вақтлар ўзи раҳбарлик қнлган қадр- 
дон совхоз-техникуми «Савай»дан бошқа ҳамма колхоз 
ва совхозларда бўлди. У фақат ярим кечада район 
марказидаги уйига қайтар, лекин саҳармардонда яна 
йўлга чиқар, Камоловага эса, ҳар куни бир марта, кеч- 
га яқин телефон қилиб, райкомдаги ишлар, яигилик- 
ларни сўрар, баъзи масалалар бўйича маслаҳатлар 
берар ва яна эртанги кунгача жимиб кетар 
эди.

Камолова Узоқовнинг районнинг ҳамма хўжаликла- 
рида бўлиши, одамлар билан учрашиб, суҳбатлашиши, 
У ерларда йиғилишлар ўтказишидан бундай фикрга 
келди: Карим Узоқович Фрунзе номли колхоздаги эко- 
номикада, ташкилий ишларда, хўжалнкка раҳбарлик 
қилишда, бошлиқларнинг шахсий ҳаётида, одамларга 
муносабатида, хулқ-одобида юз берган жиддий нуқсон- 
лар бошқа жойларда ҳам содир бўлмаётганмикан, де- 
ган саволга жавоб қидириб юрибди. Акс ҳолда нега у 
оромини йуқотди, дафъатан ёнғинда қолган одамдай 
бетоқат бўлиб қолдн?

Аксига, Карим Узоқович йўқ кунларда райкомда 
иш фавқулодда кўпайиб кетди. Айниқса, яқин кунларда 
кенг кўламда бошланиши керак бўлган Кампирравот 
гидроиншооти қурилишига алоқадор долзарб масала- 
ларни бир кунга ҳам кечиктириб бўлмайди. Бу масала- 
лар эса соат сайин кўпайиб боряпти. Бетон заводи, 
тош майдалайдиган тегирмон-завод, темир-бетон конст- 
рукциялари заводн, ҳоказо улкан саноат корхоналари- 
ни Қорабағиш посёлкаси ва унинг атрофндаги ерларга 
жойлаштирнш, «Андижонгидрострой» бошқармаси ва 
унинг қурилиш ташкилотларига келаётган янги одам- 
ларни қабул қилиб олиш, Хонобод станциясига кела 
бошлаган оғир юкли эшелонларни вақтида бўшатиш ва 
қурилиш жойларидаги янги омборларга шитоб таши- 
тиш... Омборлар эса, ҳозирча қоғозда... Буларнинг ус- 
тига-устак Кампирравотда ишини тугаллаган инженер 
Жуков Тошкентга ке-тиш олдидан бош лойиҳага кири- 
тилган ўзгаришлар ҳақида райкомга ахборот бермоқчи 
ва шундан кейингина юқори ташкилотларга мурожаат 
қилмоқчи. Бу ўзгарпшлар эса, жуда катта ва район 
ҳаёти учун жуда муҳим...

Узоқов кеча кечқурун Ойимқишлоқдаги Ҳамза ном- 
ли совхоздан телефон қилганда, Камолова Жуковнинг 
илтцмосини унга етказди. -Карим Узоқович Жуков би- 
лан албатта учрашаман, деди-ю, аммо қабул куни ва 
соатини айтмади.

Камолова бугун эрталаб ишга келиб, райкомнинг 
икки қаватли биносига кирди ва зинапоядан иккинчи 
қаватга кўтарилди-ю, узун йўлакда девор тагига қўйил- 
ган қатор стуллардан бирида уч-тўртта қалин қоғоз 
папкаларни тиззасига қўйганча хаёл суриб ўтирган 
домла Зуфаровни кўриб қслди.

— Ассалому алайкум, Илҳом Зуфарович, келинг! — 
деди Камолова домланинг рўпарасига бориб.

Домла уйқудан чўчиб уйғонган кишидай сапчиб ўр- 
нидан турди ва бир вақтлар мактабда севимли шогир- 
ди бўлган, энди эса одамни салобати босаднган Камо- 
ловага шошиб қўл узатди:

— Келувдим, Ҳабиба Камоловна...
— Жуда яхши. Қани, марҳамат! — Камолова қа- 

булхонанинг эшигини очиб, аввал домлани эҳтиром ила 
киритди, кейин ўзи ҳам кириб:

— Вой-бў, шунча папкани кўтариб келнбсиз! — де-

ди домлага бошдан-оёқ разм солиб. — Юринг, кабинет- 
га кирайлик, бафуржа суҳбатлашамиз!

_ Бевақт келмадиммн, ишқилиб?
— Айни вақтида келдингиз, Илҳом Зуфарович!— 

деди Камолова домланн кабинетига бошлаб кирар экан.
Кондиционер енгилгина шабада таратиб тургани, 

хотин бошлиқлар ишлайдиган кабинет ҳавосигагина 
хос бўлган хушбўй Қўрғонтепа марказидаги автобус 
бекатидан бу ергача иссиқда пишиб келган Зуфаров- 
нинг ҳордиғини бир неча дақиқада ёзди-қўйди. У Камо- 
лова кўрсатган юмшоқ креслога ўтириб, папкасини 
стол устига қўйди ва иккинчи секретарнинг ёзув столи 
орқасидаги ўз жойига ўтиб ўтиришини кутдн. Камоло- 
ва эса, ёзув столинннг ёнида тик турганча унинг чап 
томонига қўйилган ва тинимсиз жирннглаб турган учта 
оқ телефон аппаратннинг гоҳ униси, гоҳ бунисини олиб, 
жавоб қайтарар, унинг сўзларига қулоқ солиб ўтирган 
Зуфаровнинг кўз олдида район миқёсида турли соҳа- 
ларда кун сайин тобора қизиб бораётган, ишлар, бу 
ишларни бажараётган одамлар гавдаланарди. Бу иш- 
ларнинг энг муҳими ва долзарби — албатта, Кампир- 
равот сув омбори қурилиши. Райком секретарига одам- 
лар томонидан берилаётган саволлар ҳам асосан ана 
ш-у қурилишга тааллуқли.

Ниҳоят, қўнғироқлар тинди. Камолова стулга ўтир- 
ди-да, домлага хижолатомуз тикилди:

— Кечирасиз, Илҳом Зуфарович... сизни анча қутди- 
риб қўйдим.

— Иш, Ҳабиба Камоловна, иш... — Зуфаров ўз шо- 
гирдига мароқланиб боқди.— Районимизда катта-кичик 
ҳамма одам қурилиш бошланишини кутяпти. Кекса ми- 
роблардан ёш колхозчиларгача, ҳатто ундаги аёллар 
ҳам ҳунарли бўлиш-бўлмаслигидан қатъи назар, тўғон- 
Да ишлашга отланишган. «Андижонгидрострой» янги 
Кампирравот — Хонобод йўли қурилишига икки юз 
киши олмоқчи бўлганда, бир ярим мпнг кишндан 
ариза тушган. Лекин, афсуски, бу одамларнинг қури« 
лишнинт бирор соҳасида ишлаш учун ҳунари йўқ. Хул- 
лас, «Усталар мактаби»ни тезроқ очмасак бўлмайди. 
Мана, беш юз талабага мўлжалланган ҳунар-техника 
билим юртининг лойиҳа-ҳужжатларини олиб кел-

До.чла Зуфаров қора дермантин муқовалик папка-

лардан бирини Камолованинг олдига суриб қўйди. Ле- 
кин, шу пайт яна телефон жиринглади ва Қамолова 
трубкани қулоғига олиб борди-да, ҳушёр тортиб, қадди- 
ни ростлади ва тиниқ товуш бплан:

— Эшитаман, Карим Узоқович!— деди ва қизил му- 
қовалик блокнотини очиб, қўлига кумушранг ручкасини 
олди.— Хўп бўлади... Демак, эртага, шанба, соат кеч 
олтида. Асосий масала — Кампирравот сув омбори қу- 
рилиши... Яна нима? Кадрлар масаласи? Маъқул... Ҳа, 
ҳа, Карим Узоқович, келдилар!— Камолова чап қошини 
сал кўтариб, Зуфаровга мамнун кулиб қўйди,— Ҳа, 
лойиҳа-ҳужжатларни олиб келибдилар. Хўп, масалани 
ҳар томонлама ўрганиб чиқиб, қарор лойиҳасини тайёр- 
лаймиз. Ҳа, дарвоқе, Карим Узоқович, ким доклад қи- 
ладн. Домла Зуфаровнинг ўзлари?.. Маъқул!— Камоло- 
ва телефон трубкасини чап кафтига қисганча, ўнг қўли 
билан блокнотига алланималарни қайд этар экан, би- 
ринчи секретардан сўради:— Мактаблар масаласини қа- 
чон кўрамиз? Маъқул... Хайр, яхши қолинг, Карим Узо- 
қович! — Ҳабиба трубкани аппарат устига аста қўйди 
ва блокнотга алланималарни ёзиб бўлгач, Зуфаровга 
ўйчан тикилди: — Эртага,— деди у чуқур фикрга то- 
либ,— «Усталар мактаби» масаласини бюро мажлисида 
кўрамиз. Аммо, мактаб-маориф масаласи орқага сурилди. 
Карим Узоқович, албатта, обком билан маслаҳатлаш- 
ган. Қампирравот сув омбори қурилишн районимиз учун 
энг долзарб иш бўлиб қолди. Карим Узоқович «Саван» 
совхоз техникумида экан, кечқурун келармиш... Қани, 
домла, ишни бошладик!— Камолова шундай деди-да, 
ўртадаги телефон трубкасини олиб, аппаратда тегишли 
рақамларни тергач, жавоб берган кишига деди:— Қа- 
рим Узоқович қўнғироқ қилдилар, бюро эртага кеч соат 
саккизга белгиланди. Сиз мактабларга кетган вакиллар 
билан алоқа боғланг, улар текшириш ишларини шошил- 
масдан, давом эттирсинлар. Бюрода асосий масала — 
«Усталар мактаби»... Яна бир илтимос: инструктор 
Мақсудахон қабулхонада навбатчнлик қилсин, мени 
йўқлаб келган кишиларни ҳам сизга юборсин. Раҳмат!—' 
Камолова хотиржам бўлиб, Зуфаровга кулиб қўйди.—• 
Ана, домла, ҳамма эътибор сизга. Қани, бошладик!

Камолова домланинг шинам муқовалатган папкаси- 
ни очиб, биринчи саҳифасидаги сарлавҳани овоз чиқа- 
риб ўқиди:

«Андижонгидрострой» ҳузурида, Андижон Сув хўжа- 
лиги техникумининг Қўрғонтепа филиали асосида таш- 
кил этиладиган «Усталар мактаби»нинг лойиҳаси».

— Яхши бошлабсиз,— Камолова хатдан бошини кў- 
тариб, Зуфаровга мамнун ҳараб қўйди.— Қани, ҳисоб- 
ларингизни кўрайлик. Мактаб олти юз талаба, йигирма 
муаллим ва ўнта маъмурий штатга мўлжалланган.

— Штат энг кам ҳисобдан олинди,— Зуфаров шоши- 
либ илова қилди.— Йигирма муаллим йигирма группага 
жамоатчилик асосида синф раҳбари — куратор ҳам бў- 
лади! Бинобарин, йигирма муаллим — йигирма хил 
касб эгаси!

— Яхши, яхши...— Қамолова ичида ўқишда давом 
этди.

Зуфаров креслога суянганча, райком секретарининг 
юзидаги ўзгаришни синчков кузатиб турди.

Орадан ярим соатча ўтди. Камолованинг гоҳ санобар 
гулининг баргидай тиниқ юзида, гоҳ текис манглайида 
билинар-билинмас ажинлар кўриниб, унинг ўйга толиб, 
лойиҳада келтирилган мураккаб ҳисоб-рақамларни ҳазм 
қилишга қийналаётганидан далолат берарди-

— Демак, мактаб икки босқичдан иборат бўлади?—• 
домлага тикилиб сўради Камолова.

— Ҳа!— Зуфаров тирсакларини столга тираганча, 
ишонч билан жавоб берди.— Бнринчи босқичга етти- 
саккиз ниллик маълумоти бўлган ёшлар олинади ва 
улар уч иил давомида ҳам касб ўрганадилар, ҳам ўрта 
маълумотга эга бўладилар. Иккинчи босқич мактабга 
ўрта маълумотли ёшлар олинадилар ва булар ишдан 
ажралмаган ҳолда бир йил ўқиб, ҳунар эгаси бўлади- 
лар. Хуллас, лойиҳада кўрсатилганича, «Усталар мак- 
таби»ни битирганларга Маориф миннстрлиги ўрта маъ- 
лумот ҳақида гувоҳнома ва Ҳунар-техника таълими дав- 
лат комитети касб ҳақида шаҳодатнома беради.

— Демак, Илҳом Зуфарович,— Камолова домлага 
савол назари билан тикилди,— райком бюроси ўз нав- 
батида обкомдан сўраб, мазкур ташкилотлар олдига 
масала қўйиши керак экан-да?

— Албагта!— домла Камолованинг фикрини қатъий 
тасднқлади.

— Яхши...— Камолова лойиҳани ўқишда давом этар 
экан, хаёлида бир фикр чақнаб, ўнга толди:—«Усталар 
мактаби», Илҳом Зуфаронич, жуда зарур ва л«уда улкан

иш... Лекин назаримда, агар биз партиянинг политехни» 
ка таълими ҳақидаги кўрсатмаларига амал қилганимиз- 
да, болаларга умумий таълим мактабларида ҳунар ўр- 
гатган ва эндиликда уларни яна ҳайтадан ўқитиб ўтир- 
маган бўлардик? Сиз бу фикрга нима дейсиз, домла?

— Нозик масалани тилга олдингиз! — Зуфаров шо- 
гирдининг сезгирлигига тан бериб, бир нафас сукутга 
толди ва бармоқларини бир-бирига чалиштирганча 
беихтиёр қарсиллатиб қўйди.— Ҳа, бу — қалтис маса- 
ла... Аммо, эзгуликнинг кечи йўқ, Ҳабиба Қамоловна!

Домланинг бу содда изоҳидан Қамолованинг кўнгли 
ёришмади.

— Сиз билан биз ўйлаган масала анча чуқурроқ, 
муаммо анча чигалроқ, аслида... — деди райком секре- 
тари блокнотига бу масалани ҳам қайд этиб.— Дўппини 
олиб кел, десангиз каллани кесиб келадиганлар кўпайиб 
қолди, чамамда... Биз деҳқончиликнинг энг қизғин кун- 
ларида, колхоз ва совхозларда куч етишмай қолган кез- 
ларда мактабларнинг юқори синф ўқувчиларини далага 
олиб чиқишга рухсат берамиз. Шунда ҳам биз ўқув про- 
граммаларининг тўла ўтилишини талаб қиламнз. Айни 
вақтда болаларни меҳнатга ўргатиш ҳам назарда тути- 
лади, албатта. Аммо, Қодирова каби директорларимиз 
бошлангич мактаб болаларини ҳам далага олиб чнқяп- 
тнлар. Шунақа тартибсизликни ўйласанг, жонинг қийна- 
либ кетади, домлажон!..

— Мактаблар ишини жиддий равишда қайта кўриб 
чиқиш пайти келди, Ҳабиба Қамоловна!— Зуфаров ўзи 
ишлаган мактабда содир бўлган аянчли ҳодисаларни 
такрорлаб ўтирмади-ю, бир масалани ўртага қўйишга 
мажбур бўлди:— Ҳар йили йигитларни армияга жўна- 
тамиз. Кўпчилигининг ҳунари йўқ — хизматда қпйнала- 
ди. Баъзилари рус тилини билмаганликлари натижаси- 
да мураккаб техникани ўргана олмайдилар. Биз қишлоқ 
мактабларида шу масалага ҳам эътибор беришимиз 
керак.

Камолова домланинг бу фикрини ҳам блокнотига 
қайд қилгач, қўл соатига қаради: беш минути кам икки. 
Урнидан аста турди-да, қабулхона эшигнни очиб, у ерда 
навбатчилик қилиб ўтирган инструктордан илтимос 
қилди:

— Мақсудахон, биз ҳозир домла Зуфаров билан ош- 
хонада овқатланамиз. Сиз машинисткамиз Эъзозхонга

хабар қилинг, соат учда қабулхонага келсин, ёзади- 
ган ишларимиз бор.

Камолова кабинетига қайтиб киргач, Зуфаровга:
— Кечгача бирга бўламиз, домла,— деди ва ийма- 

нибгина сўради:— Бошқа зарур ишларингиз йўқмиди?
— «Усталар мактаби»дан ҳам зарурроқ яна қандай 

ишим бўлиши мумкин? — Зуфаров жойига ўтиришга 
шошилмаётган Камоловага таажжубланиб қушбоқиш 
қилди.

— Ундай бўлса, туринг, жичча тамадди қилиб олай- 
лик, ишни кейин-давом эттирамиз.

— Маъқул,— Зуфаров ўрнидан турди ва Камолова- 
нинг кетидан қабулхонага чиққач, қадамини секинлат- 
ди.— Сиз бемалол... Мен чойхонага чиқақолай...

— Юринг, гап бор!
Камолова домласининг билагидан маҳкам ушлаб, 

йўлакка олиб чи-қди ва улар зинапоядан ертўлага ту- 
шиб, қийма маставанинг хушбўйи гуркираб турган ош- 
хонага кпрдилар.

Шифти пастгина узун ошхона нимқоронғн. Уч-тўрт 
стол атрофида ўтирган райком ходимларидан бошқа 
ҳеч ким нўқ. Иккн деразага ўрнатилган кондидионер- 
ларнинг шабадаси дарпардаларни ҳилпиратади.

Камолова домлани бурчакдаги стол ёнига олиб бо- 
риб, ўтирншга таклиф қилди ва ўзи ошхонанинг очиқ 
деразаси олдига бориб, патнисда икки чинни мастава, 
иккита нон, бир чойнак чой ва пиёлалар олиб келди.

— Марҳамат, домлажон!— деди у нонларни ушатар 
экан.— Олинг, тортинманг!

Улар бир неча дақиқа жнмгина ўтириб, хушхўргина 
Қайноқ маставани ёғоч қошиқларда иштаҳа билан ич- 
дилар. Домла роҳатланди-ю, аммо исснқ таомнинг ҳа- 
роратидан роса терлаб, гўштдор катта бурни обдан қи- 
зардц.

— Дилбар қалай?— Кутилмаганда сўраб қолди Ка- 
молова.— Олтин медаль олмаганидан ҳафа эмасми?

— Шу кунларда ўз қизимни ўзим ҳам кўрмаяпман.— 
Хижолатдан домланинг калта соқол қоплаган сер- 
ажнн юзи тағин ҳам қизарди.— Мана мен «Усталар м'ак- 
таби» ташвишида югуриб юрибман, Дилбар Тош- 
кентда...

— Қизларингнзнинг тошқинда қолгани ростми?—■ 
Камолова домлага синчков тикилиб сўради.

— Рост...— Зуфаров дастрўмоли билан юз-бўйнини 
артар экан:— Оз бўлмаса, юлдузларимдан айрилиб ^о- 
лардим,— деб уҳ тортди.

— Уларни Обиджон қутқаргани ҳам ростми?— К"»- 
молова домлага бир пиёла чой узатар экан, маъноли 
жилмаймб қўйди.

— Барака топсин аскар йигит! — Домла воқеанинг 
тафсилотини сўзлаб ўтирмай, қувончини зиёлиларга хос 
тилда ифодалаб қўя қолди:— Яхши одамлар бор бўлга- 
ни учун бу дунёмиз жойида мустаҳкам турибди.

— Домлажон, Афзаловнинг совчиларини қуруқ қай- 
тарибсизми?

Камолованинг бу саволи Зуфаровни эсанкиратиб 
қўймади. Ҳабиба хонободлик бўлгани, яқинда қишлоққа 
боргани учун унинг колхоздаги, хонадонлардаги, одам- 
лар ҳаётидаги ўзгаришлардан хабардор эканлигига 
домла шубҳа қилмас, шу сабабдан Афзалов ўғли учун 
домланинг қизига совчи қўйганини ҳам эшитгандир, деб 
тафснлотини айтнб ўтирмади-да:

■— Очиқ эшикка ҳамма кириб чиқаверади,— деди,— 
Дилбар хоҳламагандирки, онаси рад жавобини бергая, 
Бироқ, Ҳабиба Камоловна, олтин медалнинг бунга асло 
алоқаси йўқ. Мен ҳам, аянгиз ҳам ўз меҳнатимиз билан 
кун қўриб келаётган заҳматкаш одамлармиз. Қизлари- 
миз ҳам инчунин ўзимизга ўхшайдилар. Биз жаннатдач 
топиладиган нонни, хушомаддан келадиган обрўни ёмоя 
кўрамиз. Олтин медаль борасида эса, адолатсизликка 
йўл қўйилди. Агар Дилбарга берилмаганда ҳам, Обид- 
жоннинг укаси Одилжонга берилишини ҳамма кутгандд- 
Аммо, Афзалов билан Қодирова бирлашиб олишгандан 
кейин баъзи ўқитувчилар ҳам уларнинг тарафини олиш- 
га мажбур бўлишди... Лекин, ҳақиқат бир кун очилади.

Домланинг ҳам алам, ҳам ишонч билан айтган сўз- 
лари Камоловага қаттиқ таъсир қилди ва мактаб иши 
билан шуғулланаётган бўлса ҳам, ҳали бу масаланн 
охиригача етказа олмаганидан ўкинди-да:

— Энг яхши табиб — вақт эмиш, домла! — деб
ўрнидан турдн.— Менда ҳам айб бор — қаттиқ турол- 
мадим. Аммо, Дилбарнинг институтга киришига ишона- 
ман. -

Булар ошхонадан чиқиб, йўлакдаги зинапоядаи кўт: 
тарилаётганларида Қамолова Зуфаровнинг билаги-^ 
дан ушлаб қисиб қўйди:

— Эртага бюрода «Усталар мактаби» масаласини 
ўтказиб олайлик, кейин маориф ишига астойдил кири- 
шамиз.

Домла индамади. Устозининг кўнглидаги тугун ечил- 
май қолганини Камолова сезиб турган бўлса ҳам,унинг 
дардига малҳам қўйишдан ўзини ожиз сезди.

Улар кабинетда лойиҳа устида ишни кечгача давом 
эттирдилар. Мактаб учун янги бино қурилгунича ҳозир- 
ча яраб турадиган эски бинолардан бирини ажратиш, 
мактабнинг ишлаб чиқариш базаси, тайёрланадиган му- 
тахассислар миқдори ва ҳоказо масалалар қайта-қайта 
муҳокама қилингач, аниқ тадбирлар, таклифлар қоғоз- 
га туширилди. Ниҳоят, бюро қарорининг хомаки лойи- 
ҳаси тайёр бўлди-

Камолова Эъзозхонни чақириб, лойиҳани машннкада 
ёзишга топширди-да, у кабинетдан чиқиб кетгач, яна 
бояги «нозпк масалага» қайтди.

— Илҳом Зуфарович, ишонинг менга: биз маорифда 
ҳам, мактабларда ҳам албатта, тартиб ўрнатамиз. Рай- 
онимиз катта, унинг экономикаси кўптармоқли, мана 
энди икки беш йнлликка мўлжалланган улкан сув ин- 
шооти қурилишини бошлаймиз. Умуман, ҳаётни янги 
тарзда, мустаҳкам негизда қайта қуришга тўғри келади. 
Бу вазифаларни одамлар, юксак малакали мутахассис- 
лар бажарадилар. Район партия комитети сиздан мин- 
натдор. «Усталар мактаби» ташкил этиш соҳасидаги та- 
шаббусингизни қизғнн қувватлаймиз ва сизга мададкор 
бўламиз. Сиз эртага бюродан икки-уч соат олдинроқ 
етиб келинг. Машинкада чиққан материаллар билан та- 
нишиб, докладга тайёрланиб турасиз.

— Маъқул,— Зуфаров ўрнидан туриб, эшик томон 
юрди.

Камолсва уни қабулхонага кузатиб чиқди ва домла 
билан қўл бериб хайрлашар экан:

— Опамга салом айтинг! Дилбарга хат ёзсангиз ме- 
нинг номимдан ҳам имтиҳонларида муваффақиятлар 
тиланг!— деди.

~  Раҳмат, Ҳабиба Камоловна...
-Уфаров кетгач, Камолова қабулхонада машинкани 

чиқиллатиб ўтирган Эъзозхонга нима ҳам демоқчи бўл- 
ДИ-ю, лекин бошидаги фикр учини йўқотиб қўйиб, каби- 
нетга, кирди-да, чироқни ёқди. Кеч кириб, анча қорон- 
ғилашган хона чарақлаб ёришди.

Лекин Камолованинг кўнгли ёришмади. «Олтин ме- 
даль»— шу биргина ибора ҳамон унинг дилини ғаш қи- 
либ турарди.

Ҳа, олтин медаль ўз эгасига эмас, бошқа бировга бе- 
рилди. Адолатсизлик содир бўлди. Хўш, ноҳақликнинг 
олдини олиш мумкинмиди? Ҳа, албатта мумкин эди. У, 
райком секретари — Ҳабиба Қамолова шунга ҳаракаг 
қилмадими? Қилдн! Лекин бунга унинг кучи етмади. 
Нега? Ҳа, нега энди райком секретарининг кичик бир 
адолатсизликка чек қўйишига кучи етмадн?

Бу савол ҳаётдаги аниқ, одил, ҳатто ибтидоиий са- 
воллардан бири бўлса ҳам, бироқ унинг жавоби чигал 
мураккаб, бир-иккита сўз билан тушунтириб бўлмайди- 
ган даражада қийин. Чигал? Мураккаб? Қийин?

Бу масала райком секретари учун шундай қий-лн 
бўлса, бошқалар учун нақ тилснм экан-да?!

Қамолова бурчакдаги столча устида турган телеви- 
зор тугмасини босди ва то экран ёригунча хонада уёқ- 
дан-буёққа юриб, ёшлигй худди ўз ёшлигини эслатувчи 
Дилбарнинг тақдирини ўйлаб кетди.

«Наҳотки, Анваржоннинг институтга қиришини осон- 
лаштириш учун Дилбарнинг инетитутга киришини қи- 
йинлаштириш керак бўлиб қолди?..»

Ц1у саволдан Қамолованинг вужуди музлаб кетди. У 
телевизор экранида жонланган таниш раққосанинг қай- 
та-қайта кўрсатилавериб жонга теккан ўйинини лоқанд 
томоша қилар экан, Узоқовнинг «Савай»дан етиб кели- 
шини албатта кутишга ва «Усталар мактаби» ҳақида 
масаланинг бюрода кўрилишига тайёрлик ҳақида унга 
ахборот бергач, мактаблар иши юзасидан ўз раислигида 
тузилган комиссия текширишларини тезроқ тамомлаши 
учун ўзи ва комиссиянинг бошқа аъзоларини икки ҳаф- 
та ишдан бўшатиб қўйилишини сўрашга қарор берди.

Олтин медаль... Ҳа, вақт қўлдан кетди. Анваржонга 
берилган олтин медални ундан қайтариб олиб, муносиб 
эгасига топшириб бўлмас. А.ммо, комиссия текшириши 
баъзи бировларнинг кўзини очиб қўй.иши, келажакда 
сабоқ бўлиб хизмат қилиши турган гап.

Ун иккинчи боб
Ез ҳаддан зиёда иссиқ келди. «Ешини яшаб, ошини*1 

ошаган», минг ойнинг юзини кўрган кексалар ҳам бу‘" 
нақа иссиқ ёзни камдан-кам эслайдилар. Қеча ҳарораг

Кирқ уч даражага кўтарилди, бугун ҳам ундан кам бўл- 
маса керак: эрталабдан ҳаво дим, дарахт барглари ши- 
ра бойлагандай вазмин тортиб, хомуш осилиб ҳолган. 
Ҳатто пашшалар ҳам бир ердан иккинчи ерга учиб 
ўтишга эринади. Фақат ариқ бўйида нафас олса бўлади. 
Яхши ҳам Тошкент ҳовлиларидан ариқлар шилдираб 
ўтади! Қатта-кичик ҳамма кишилар ариқлар бўйига 
ёзилган бўйралар устига кўрпача ташлаб, сув салқини- 
да иш ҳам қиладилар, дам ҳам оладилар.

Дилбар институтнинг шундоҳқина орқасидаги маҳал- 
лада, обсерватория боғини айланиб ўтган шинамгина 
кўчада Убайдулла ота исмли кекса боғбон ҳовлисига 
жойлашди. Кириш имтиҳонларини топшириш учун тур- 
ли шаҳарлардан келган саккиз қиз боғбоннинг тўрт хо- 
налик уйидан икки хонасини ижарага олдилар. Дилбар 
фарғоналик Соттихон самарқандлик, Зебинисо ва нукус- 
лик Тозагул исмли қизлар билан мўъжазгина бир хона- 
ни эгаллади. Дилбар каби, бу қизлар ҳам ирригация ва 
қишлоқ хўжалигини механизациялаш институтининг қа- 
бул комиссиясига ҳужжатларини топшириб, кеча-кун- 
дуз тинмай дарс қилишар, бинобарин, Соттихон билан 
Зебинисо ўзбек группасига, Тозагул эса, худди Дилбар 
каби рус группасига кириш орзусини дилларига туккан 
эдилар.

- Убайдулла ота боғининг этагидан ўтган ариқда сув 
ҳамиша тўлиб оқади. Қатор ўсган уч туп сершо.х ўрик 
дарахтлари ҳовлининг деярли ярмисига қуюқ соя таш- 
лаган. Лекин, ариқда сув шалдираб оқиб турса ҳам, 
шохлар орасидан тангача ёруғ тушмаса ҳам бари бир, 
вақт чошгоҳга — соат ўн иккига яқинлашганда ҳаво- 
нннг дами қирқилиб, нафас олиш оғирлашади. Соат уч- 
га яқинлашиб қуёш осмон қуббасининг найзасига ўрна- 
шиб олганда эса, одамнинг аъзойи баданидаги суяклар- 
да нлиқлар суюлиб, бош оғриб, мияга ҳеч нарса кир- 
май қолади.

Кеча қизлар имтиҳонга бориб, тил ва адабиётдан 
иншо — ёзма иш топширишди. Дилбар билан Тозагул 
битта группада — 26а рақамли рус группасида бўлган- 
ликлари учун аудиторияга бирга кирдилар. Булар иншо 
ёзишга тайёргарлик кўрган кунларида бир-бирларининг 
ишларини қайта-қайта ўқиб чиқишга, имлода, айниқса 
тиннш белгилари қўйишда баъзи камчиликларини кўр- 
сатишиб, роса машқ қилиб олишган эди.

141

www.ziyouz.com kutubxonasi



Бир неча кун дазомида бир-бирлари билан суҳбат- 
лашиб, сирлашиб, қадрдонлашиб қолган ўзбек ва қора- 
қалпоқ қизлари ўз билимларига ишонган ҳолда, зарра- 
ча ҳам иккиланмай, иншодан «беш» баҳо олишга зарра- 
ча шубҳа ҳилмай, институт биносига яҳинлашганлари- 
да, кутилмаган бир учрашув Дилбарнинг ўй-хаёлини ос- 
тин-устун ҳилиб юборди. У институтнинг кўчадан анча 
баланддаги ойнаванд эшикларига олиб чиҳадиган зина- 
поя тагида тиниҳ оҳ рангдаги янги «Волга» машинаси 
ёнида, шинам кийинган хушрўйгина йигит билан сигарс- 
та чекишиб турган Анваржонни кўриб ҳолди.

Анваржон Дилбарни пойлаб турган бўлса керак, 
суҳбатдошига кўз ҳисиб, нимадир деди-да, қизларнинг 
ёнига келди ва Тозагулдан узр сўради:

— Кечирасиз, ҳизча, дугонангизда гапим бор.
Тозагул Дилбарга маъноли ҳараб ҳўйди ва унинг

нигоҳидан: «Боравер!»— деган жавобни англаб, зина- 
поядан юҳорига кўтарила бошлади.

— Салом, Дилбар!— Анваржон ҳиз билан ҳўл бериб 
кўришди ва имтиҳон топшираётган ҳнзларнинг кўпчили- 
ги ясан-тусан кийиниб, ҳимматбаҳо таҳинчоҳларини 
таҳиб келаётган бир ваҳтда Дилбарнн оддийгина оҳ ба- 
тист қўйлакда, паст пошналик чувакнамо арзон туфлн- 
да ҳўриб, елкасини ҳисиб кўйди.— Иш чатоҳ,— деДи у: 
«Мени нега йўлимдан тўхтатдинг, гапинг бўлса гапир!»— 
дегандай жиддий боҳиш билан қараб турган қизга.— 
Кеча имтнҳонда бир эзма-чурук домла менинг олтин 
медалнмни ҳам инобатга олмай, ҳар хнл саволларга кў- 
миб ташлади. Аммо, мен ҳам бўш келмадим, ҳамма 
саволларга жавоб бердим. Ашандай бўлса ҳам, домла 
менинг билим даражамга шубҳа билдириб, имтиҳон ко- 
миссиясининг ҳарорига: «Афзаловнинг ўҳишга олини- 
шига ҳаршиман», деб ёзиб ҳўйганмиш. Мен дарҳол да- 
дамга телефон ҳилдим, домлаларнинг оғзини ёғлаш ке- 
раклигини айтдим. У бугун Жалололобод орҳали учиб 
келяпти.— Анваржон соатига ҳаради.— Самолёт ҳирҳ 
минутдан кейнн ҳўнади...

Ваҳт ўтиб бораётганидан, имтиҳон бошланишига 
бор-йўғи йигирма минут фурсат қолганидан ташвиш- 
ланган Дилбар: _ 1

— Мен борай,— деди Анваржоннинг сўзларидан рая- 
жиб.— Иншога кечикаман. Хайр!

Анваржон Дилбарнинг билагидан маҳкам ушлаб: •

— Иншо ёзганингиздан фойда йўқ! — деди ва қиз- 
нинг кўзларига беҳаёларча тикилиб, лоғининг чап то- 
монидаги қатор олтин тишларини йилтиллатиб тиржай- 
дп.— Овора бўласиз! Агар «беш»га ёзсангиз ҳам, нари 
борса «уч» қўйишади. Бу даргоҳда ҳамма нарсани 
«мулла жиринг» ҳал қилади, Дилбархон!..

Дилбар офтобда қорайган тиқин билагини йигитнинг 
қўлидан тортиб олди ва зинапоялардаи ғизиллаганча 
юқорига чиқиб кетди.

У институт биносининг биринчи қаватидаги узун 
йўлакдан нафаси бўғзига тиқилар даражада ҳовлиққан- 
ча тез юриб бориб, иншо ёзиладиган аудитория эшиги 
олдига етганда, имтиҳон берувчилар ҳаммаси бу катта- 
гина залга кириб, жойларини эгаллаб бўлган, биргина 
Тозагул ўта ташвишланиб, Дилбарни йўлакда кутиб ту- 
рарди.

— Ҳе, не бўлди саған?— Уз тилида сўради Тозагул 
Дилбардан. — Не байди боласи ул сени устап сўз қат- 
қан?

— Э, қўявер! — Дилбар қўл силкди ва сал тўзиган 
қўнғир сочларини кафтлари билан текислагач, аудито- 
риянинг очиқ эшигидан ичкарига кирди.

Кенг хонага ўттизга яқин столлар тартибли терил- 
ган. Ҳар бир стол ёнига иккитадан стул қўйилган- Хона 
тўрида бир-бирига бирлаштирилган учта стол, дераза 
яқинида қизғиш бўёқлари ярқираб турган кафедра — 
минбар бор. Бу ердаги узун стол орқасига учта стул 
қўйилган бўлиб, ўртадаги стулда ёши элликлардан ош- 
ган, қалингина кулранг сочи текис таралиб, орқасига 
турмакланган, ёшликдаги беқиёс гўзаллик белгилари оп- 
поқ юзида ҳамон билиниб турган, одмигина майдатароқ 
оқ-қора йўл-йўл гуллик қарға шоҳи кўйлаги ўзига 
ярашган аёл ўтирибди. Бу аёл филология фанлари док- 
тори, профессор Мария Ивановна Жукова бўлиб, унинг 
ўнг ёнидаги атлас кўйлаги порлаб ўтирган хушрўйгина 
қорача жувон — филология фанлари кандидати Азпза 
Саматова ва чап ёнида ўтирган рус йигит — ёш тилшу- 
нос олим Алексей Титов муҳтарама профессор Ж у к о ва-  
нинг ассистентлари — имтиҳон комиссиясининг аъзола- 
ри эдилар.

Аудиторияга ҳамма кириб бўлиб, эшик ёпилгач, Жу- 
кова деворга осиғлиқ катта соатга қаради ва ўрнидан 
туриб, столлар ёнида ўтирганларга мурожаат қилди:

Ҳурматли абитуриенглар! Мана бу стол устига 
яншо ёзиладиган стандарт қоғозлар цўйилган. Сиз ёза- 
диган иншоларнинг мавзулари нккинчи томонда — ма- 
на бу қоғозларда белгиланган. Мавзу олиш ва иншо 
ёзиш тартибини сизга Алексей Николаевич Титов ту- 
шунтириб беради, Аммо, иншо ёзиш учун яна бир мав- 
зу — эркин мавзу берилади. Бу мавзу: «Менинг жона- 
жон ўлкам» деб аталади. Ана энди сўз Алексей Никола- 
евичга.

Титов имтиҳон топширувчиларга ёзиш қоидаси, ин- 
шонинг ҳажми, унга ажратилган вақг ва ҳоказо зарур 
тафсилотлар ҳақида маълумот бергач, аудиторияда 
столдан столга ўтиб, мавзу билан қоғозларни тарқатиб 
чиқди.

Энг орқадаги столда, Тозагулнинг ёнида ўтирган 
Дилбар иншо ёзиладиган қогозни Титовдан олар 
экан:

— Мен эркин мавзуда ёзмоқчиман,— деди ва Алек- 
сей Николаевич бош қимирлатиб маъқуллагач, оқ қоғоз- 
га йирик ҳарфлар билан рус тилида: «Менинг жонажоп 
ўлкам», деб сарлавҳа қўйди-да, стулга суялганча, кўз- 
ларини юмиб, ўйга толди.

У авъало, Анваржон билан кўнгилсиз учрашувни, 
унқнг институт домлалари шаънига айтган туҳмат гапла- 
рини унутиши, фикрини бир ерга тўплаб, ўзи туғилиб 
ўсган Кампирравот дараси табиатини, Қорадарё тош- 
қинларини, фидойи миробларни, у ерда яқинда бошлан- 
ган улкан қурилиш манзараларини кўз олдида жонлан- 
тириши керак эди-

Дилбар «Менинг жонажон ўлкам» мавзуини атайлаб 
танлади. Унинг Тошкентга келганига ҳали ўн беш кун 
ҳам бўлгани йўқ, лекин Кампирравот адирларини Топо- 
лино теракзорларини, ўзи туғилиб ўсган Хонабодни ва 
мусаффо булоқлари, қўнғироқдай жаранглаб ётган чи- 
норзор боғ Фозилмонни эсласа, соғинчдан кўзларига ёш 
тўлади.

Дилбар ҳозир ёзишни бошламоқчи бўлган иншоси- 
нинг мавзуси, иншода қамраб олиниши зарур бўлган 
воқеалар ҳақида ўйлаб ўтирар экан, дадаси Илҳом ака- 
иинг болалик чоғига доир ҳикоясини эслади. 1930 йил... 
Хонобод қишлогининг гузаридаги клубда хотин-қизлар 
озодлигига бағишланган йиғилиш... Ун олтига кирган 
Илҳом отаси Афзал мироб ва паранжилик онаси Маҳ-

буба опа бнлан бирга- одднй тахта'скамейкалар терил- 
ган тиқин залда, азбаройи исеиқнинг зўрлигидан тер- 
лаб-пишиб ўтирарди. Йиғилиш охирида Андижон театри 
«Ҳалима» томошасини қўниб берармиш, деган хабар 
тарқалиб, йиғилганлар орасида жонланиш бошланди. 
Биринчи қаторда ўтирган оқсоқоллар: «Азизий барака 
топсин, умри узун бўлсин!»— деб дуо қилдилар.

Убайдулла Азизий... Ҳамза Ҳакнмзода Ниёзий... 1930 
йил... Икковининг иши, кураши, тақдири бир-бирига 
жуда ўхшаб кетади. Бнрн — Шоҳимардонда, иккннчи- 
си—Хонободда. Ниёзийни тошбўрон қилиб ўлдирдилар, 
Азизийнинг йигирма бир ерига пичоқ санчди- 
лар...

Уша вақтда ўн олти ёшга тўлган Илҳом мудҳити 
жиноятни ўз кўзи билан кўрган. Пиғилишнинг ташки- 
лотчиси — андижонлик темир иродали инқилобчи, ота- 
шин нотиқ, халқпарвар раҳбар Азизий клуб эшигида 
кўриниши билан мингга яқин одам оёққа қалқиб, уни 
олқишлайдилар. .У клубга кираётганда содиқ дўстлари- 
дан бир неча киши йўлини тўсиб, саҳнага чиқмаслигиии 
ўтиниб сўрайди. Саҳнага қоронғи ҳужра орқали чиқи- 
лар экан, у ерда эса, бир қўрбоши, олти муштумзўр, 
икки «калтадум» бойвачча — жадид, яна турли лнбое- 
даги бир неча синфий душман Азизийни ўлдириш учун 
йўлини пойлашаётган эмиш...

Халқнинг гулдурос қареаклари остида еақ«а томои 
дадил юриб бораётган Азизий-дўстларининг огоқланти- 
ришига қулоқ солмай, сон-саноқсиз - одамлар бнлан са- 
мимий қўл олишиб, саломлашиб, баъзи қадрдонлари би- 
лан ҳатто аския ҳам айтишиб, саҳнага ўтиладиган 
пастгина тор эшикка кириб кетади. Кириб кетади-ю... 
қайтиб чиқмайди. Эрк жаллодлари уни ваҳшийларча 
ўлдирадилар.

Жонажон ўлканинг тарихи бой, ҳозирги ҳаёти ҳам 
сермазмун, қайноқ: мард одамлари, бунёдкор кишилари 
беҳисоб. Айниқса, Кампирравот сув омборининг қурили- 
ши бошланганидан буён кўз кўрмаган, қулоқ эшитма- 
ган ишлар бўляпти.

Дилбар шуларни ўйлаб ўтирар, бир дунё воқеалар 
калавасининг учинн тополмай хаёл сурар экан, ёнидаги 
стулда ўтирган Тозагул бир варақни тўлдириб иккинчи 
вараққа ўтганини, бошқа абитуриентлар ҳам авторуч- 
каларини қитирлатиб, тез-тез ёзаётганларнни кўрди.

Шу пайт Мария Ивановна ўрнидан туриб келиб, стол- 
лар оралаб юра бошлади. Унинг кўз қири ёзувларда: 
гоҳ бирор ҳиз, ёки йигитнинг устига эгилиб, сатрларга 
синчков тикилади, гоҳ эса, ёзувдан тўхтаб, ўйга толган- 
ларга имо билан «ёзаверинг, ёзаверинг», дегандай дал- 
да беради.

Жукова энг охирги стол орқасида хаёл суриб ўтир- 
ган ўзбек қизининг иншони бошламаганини кўриб, 
унинг бошига эгилди ва оналарча меҳрибонлик билан:

— Бошлашга қийналяпсизми?— деб сўради.
Днлбар дарҳол ҳушёр тортди ва хижолатдан юзи

лоладек қизариб:
— Езадиган воқеаларнм кўп,— деди.— Озгина қо- 

ғозга қандай сигдираман деб бошим қотди.
— Қаерликсиз? Исмингиз нима?— Профессор қиз- 

дан қизиқнб сўрадн.
— Қўрғонтепадан, Хонобод қишлоғидан келдим, ис- 

мим Дилбар.
— Вақт ўтмасин, бошланг!— Мария Ивановна Дил- 

барга маслаҳат берди:— Асосий воқеаларни кисқа-қис- 
қа баён қилинг. Имлони ҳам унутманг!

Профессорнинг сўзларидан руҳланган Дилбар у на- 
ри кетиши билаи дарҳол ёза бошлади ва шу ёзганча 
бир соатдан мўлроқ ёзиб, тагнга имзо чекди-да, иншони 
икки марта бошдан-оёқ синчиклаб кўздан кечиргач, бит- 
та ҳам имло хатоси йўқлигига қувониш ўрнига нечундир 
таажжубланиб жилмайди-да, стол ораларидан ўтио, 
иншоларни йиғиштириб юрган Титовга ишини топ- 
ширди.

У Тозагул билан қўл ушлашнб, институт биносидан 
чиқиб кетишаётганда Анваржонга дуч келди. Анваржон 
ойнаванд эшик олдида туриб олиб, дадасини институт 
биноси ичига олиб кириш учун билагига қизил лента 
боғлаган навбатчига алланималарни уқтирар, лекин қу- 
лочини кенг ёйганча очиқ эшикни тўсиб турган навбат- 
чи имтиҳон кунларида институтга бегоналар киритил- 
маслигини ҳурматона бир босиқлик билан қайта-қайта 
тушунтирар эди.

Бирннчи имгиҳонни топшириб, қушдай енгил тортган 
қизлар бир-бирлари билан маҳкам қўл ушлашганча ин- 
ститут зннапояларидан чонқиллашиб тушиб кетиш- 
д и . . .

Анваржоннинг мактабда қандай ўқиганлиги, олтин

медалга қайси йўллар билан эришганлиги, унинг табиа- 
тидаги енгилтаклик биргина Дилбарга эмас, қишлоқда- 
ги катта-кичик ҳаммага маълум бўлгани учун унинг ҳо- 
зирги ҳолатига, институтга киришда ҳам отасидан во- 
ситачи сифатида фойдаланмоҳчи бўлганлигнга Дилбар 
таажжубланмади. Лекин, барча ҳамҳишлоқлари синга- 
ри у ҳам колхоз раисини халқнинг отаси, улуғ одам деб 
тушунганлиги учун Афзаловнинг дала ишлари айни дол- 
зарб кунларда ўғлининг шахсий иши учун Тошкенгга 
келганлиги, аллақандай ҳизил дафтарчани кўрсатиб, 
институт навбатчисига таҳдид қилаётганлигн унга эриш 
туюлди.

Қизлар обсерватория кўчасига бурилишаётганда:
— Иншодан кўнглинг тўҳми? — деб сўради Тозагул 

Дилбардан.
— Ҳа. Сенинг-чи?
— Менинг ҳам!— Тозагулнинг севинчи ичига сиғмай 

кулмб жавоб берди.— Узим яхши кўрган мавзу тушди: 
«Евгений Онегин» романида Татьяна образи».

— Мен эркин мавзу танлаб, ўз қишлогим ҳақида 
ёздим. Биласанми, Тозагул, уйимни жуда соғиндим,—■ 
деди Дилбар хўрсиниб.

— Тағин бир кишини ҳамдир?
— Бор-е, шўх экансан!..
Чопқиллаб кетишаётган қизлар хандон отиб кулиш- 

дн. Саратон қуёшининг ҳароратидан кўча анча исиган 
бўлса ҳам, улар Убайдулла ота ҳовлисига кириши би- 
лан арпққа тўлиб оқаётган сувнинг салқини димоғлари- 
га гуп этиб урди.

— Ҳовлимиз жахси-я! — Тозагул ялпизлар гуркираб 
ўсиб ётган ариқ бўйига бориб, оппоқ бўйралар устига 
ёзиб қўйилган гулдор кўрпачага чўзилди,— Маззон!.. 
Кел, Дилбархон, бир оз дамингни ол, кейин дарс қила- 
миз.

Дилбар айвонга чиқиб, кимдир сув тўлдириб қўйган 
электр чойнак вилкасини разеткага тиқди, токчадаги 
нон, мева-чева тугнлган бўхчани олнб, ҳовлига тушди 
ва уни бўйра устида ёзаркан:

— Қорним очди. Озгина тамадди қилиб олайлик, 
дарс қочмас!

— Дуруст, Дилбаржон! — Тозагул кўрпачага чўк- 
калаб ўтириб олди-да, дастурхондаги қатламадан уша- 
тиб оғзига солди.— Вақт оз. Қайта-қайта ўқув керак!..

Қизлар эрталаб нонушта қилишга улгуришмаганди. 
Дилбар ўлгудай очиққани учун бир бурда нон билан 
бир кафт майизни апил-тапил еб бўлгач, айвонда жи- 
зиллаб қайнай бошлаган чойнакдан чой дамлар экан:

— Ун йилда юқмаган билим ўн кунда юқармиди!— 
деди. Борини унча-мунча эсга тушириш учун такрор- 
лаяпмиз, холос.

— Бу-да туври!— Тозагул ариқдан бир хсвуч сув 
олиб, айвондан тушган Днлбарга сочди.

Дилбар бир сесканиб, қўлидаги пиёла билан ариқ 
бўйига чўнқайди ва Тозагулнинг дод-войига қарамай, 
салқин сувни унга пиёлалаб сепа бошлади. Тозагул ҳам 
бўш келмади: ариқ бўйида турган челакка сув тўлдириб 
айвон томонга қочган Дилбарни қувиб етди ва бир че- 
лак сувни унинг бошидан ағдариб юборди.

Хуллас, қизлар чўмилишиб олдилар. Қейин уйга ки- 
риб, ҳўл кўйлакларини ечиб, якгидан кийинишиб олгач, 
нон-чой билан ҳоринларини тўйғаздилар. Шундан сўнг 
ҳар кунги, одатдаги дарс тайёрлаш бошланди.

Уч кундан кейин — навбатдаги имтиҳон. Мароқли 
имтиҳон: СССР халқлари тарихи. Тайёрлаш керакбул- 
ган материалнинг ҳажми катта бўлса ҳам, агар узоқ та- 
рихга доир баъзи рақамларнн ва қийин номларни ёд- 
лаш зарурлиги ҳисобга олинмаса, программа қамраб 
олган ҳамма воқеалар, буюк шахслар, уларнинг ишла- 
ри, жасоратлари, ранг-баранг, таъсирчан воқеалар ин- 
сон хотирасига осонгина ўрнашиб қолади.

Қизлар дастурхонни йиғиштириб, кўрпачаларга ўр- 
нашиб ўтириб олдилар-да, дарсликларни очдилар ва 
икки соатдан мўлроқ вақт давомида кўзларнни китоб- 
дан узмадилар.

— Эртадан кейнн соат ўн иккида иншонинг баҳола- 
ри эшштирилади.— Тозагул китобдан бошини кўтариб, 
Дилбарга синовчан тикилди.— Қимки, «икки» олса, нав- 
батдаги имтиҳонга киритилмайди. Шулайми?

— «Икк1н>дан гапирма!— Дилбар дарсликдан кўзини 
олмай жавоб берди.— «Беш»дан гапир!

— Баъзи домлалар абитуриентларни жўрттага йиқи- 
тишармиш, туврими?— Тозагул яна сўради.

— Агар тағин бир сўз айтсанг, ариққа ботасан!— 
Дилбар китоб ўқишда давом этди, бироқ қув қиз Тоза- 
гул уни чалғитиш йўлини топди:— Иншо вақтида сен 
билан сўзлашган профессор опа кимлигини биласанми?

— Жўк...— Дилбар жўрттага Тозагулнннг тилида 
жавоб берди.

— Филология фанлари доктори Мария Ивановна 
Жукова. Мен унинг Сергей Есенин ҳақидагн китобини 
ўқиганман. Есениннинг Тошкентга келганини ҳам ёзган.

— Оббо сен-ей!— Дилбар Тозагулнинг билимдонли- 
гига қойил қолди.

— Дилбаржонга бир суол берсам мумкинчилиги бў- 
лармикин?— Тозагул Дилбарнинг сеҳрли ўт чақнаб 
турган чиройли кўзларига муғамбирларча тикилдя. 
Дилбар «мумкин» ишорасини бергач, сўради: — Бугун 
эртаминан Дилбаржон минан сўрашкан, оқ тусли «Вол- 
га» хўжаси ким бўлуви мумкин?

— Қишлоғимизнинг энг зўр йигити! — Тозагулнинг 
истеҳзоли саволига Дилбар ҳам нстеҳзоли жавоб қан- 
тарди.— Олтин медаль соҳиби... Раиснинг ягона ўғли... 
Исми Анваржон... Таништириб қўяйми?

— Мўйловли жигнтларға тобим жўқ! — Тозагул не- 
чундир маъюс тортиб, дарсликни ёпди ва ариқ бўйида- 
ги ўткир ҳиди гуркираб гурган ялпизларни кафти билаи 
силади.— Ойсара отлиқ дугонам бор. Шулай жигит уни 
алдаб кетди. Ойсара икки ойлик боласи минан қолди. 
Уқиши-да қолиб кетти..-

— Аслида гап мўйловда эмас... — Дилбар ўйчан га- 
пирди.— Мен соқол-мўйловини қиришга, кийнм-бошига 
қарашга ҳам қўли тегмайдиган, нуқул оғир ишларни 
бажариб юрадиган, бошқаларнинг ҳаётини сақлаш учун 
ўз ҳаётини фидо қилишга тайёр бир йигитни биламан. 
Нечундир, менинг ўша заҳматкаш нигнтга ҳаваснм ке- 
лади.

— Бул — муҳаббат!— Тозагул дугонасининг елкаси- 
ни секингина силаб қўйди.

— Қўйсанг-чи! — Дилбар ўтирган ерида бир силки- 
ниб, кигобга муккасидан кетди.

Тозагул бошқа ҳеч нима демади...
...Қизлар икки кун босим дарс қнлдилар. Энди улар 

фақат тарих, ўтмиш қаҳрамонлар, халқлар, мамлакат- 
лар ўртасидаги алоқалар ҳақида сўзлашар, бошқа гап- 
лар ҳаммаси гўё аҳамиятини йўқотган, «имтиҳон» деган 
мўъжизакор бир сўзгина уларнинг ўй-хаёлини бутунлай 
қамраб олган эди...

Иншо бўйича баҳолар эълон қилинадиган кун инсти- 
тутга Урицкий кўчасидан очилган темир дарвоза орқа-

ли истаганларнинг ҳаммаси ҳовлига киритилди. Қенг 
саҳн ёшларга тўлди. Одамлар симёғочга ўрнатилган 
радиокарнайи қаршисида тўда-тўда бўлишиб, бировла- 
ри ваҳимадан эс-ҳушларини йўқотар даражада рангла- 
ри бўзариб, бошқалари ўзаро бамайлихотир суҳбатла- 
шиб, ҳал қилувчи дақиқани кутиб турдилар.

Бугун эрталаб Тополино бскатидан Уш — Жалоло- 
бод автобуснга чиқиб, Жалолобод аэропортига етаб 
келган ва «Як-40» самолётида Тошкентга учгам Обил- 
жоннинг Иррнгация институтига етиб келгаиига ярим 
соатча бўлди. У ўзи ишлаётган СМУ бошлиғн Андрей 
Андреевич Дубенкодан сиртдан ўқиш мақсаднда инсти- 
тутга кириш учун ҳужжатларнни топшириб келиш ва- 
жи билан икки кунга рухсат олган, ўз ўрнига укасч 
Одилжонни қолдиргаи ва саҳарпаллада ҳовлиси этаги- 
даги тандирни ўзи қиздириб, онасига ёғлиқ пиёзли па- 
тир билан сомса ёптириб олган эди.

Мана, орадан тўрт соат ўтар-ўтмас, у қўлида катта 
тугун бнлан инстптут ҳовлисида, юзлаб қиз-йигитлар 
орасида турибди. Унинг соқол-мўйлови қирилган, тароқ 
ўтмайдиган қаттиқ сочи дўппайган, уни янги дўппи ба- 
зўр босиб турибди, куни-кеча Хонобод сельпосининг 
қишлоқ гузаридаги магазинидан олинган костюм, кўй- 
лак, туфлилар башанг; худди овини пойлаган ёввойи 
мушукникидай, соғинчдан йилтираган кўзлари ясан- 
тусан ёшЛар орасидан кимнидир излайди.

Лекин, Обиджон излаган «кимдир» ҳовлида кўрии- 
майди. Йигитнинг юраги қинидан чиқиб кетар даража- 
да гупиллаб уради.

У шунчадан-шунча ёшлар орасида Дилбарнинг йўқ- 
лигидан ҳайрон бўлиб, умидн пўчга чиқай деб турганда 
ланг очиқ темир дарвоза томондан икки қиз кўринди. 
Обиджон бири иккинчисини йўқотиб қўйишдан қўрқ- 
қандай маҳкам қўл ушлашиб олган қизларнинг бири- 
ни — ҳаворанг кўкракбурма кўйлакдаги, икки ўрим қа- 
лин сочини боши атрофига чамбар қилиб ўраган, нов- 
чагина озғин қизни — Дилбарни дарҳол таниди ва ово- 
зи борича қичқириб уни чақирмоқчи бўлди. Лекин, бун- 
дай қилиши кўпчиликнинг олдида одобдан бўлмаслиги- 
ни ва бундай қўпол муомала билан Дилбарни ённдаги 
қиз олдида ноқулай аҳволга солиб қўйиши мумкинли- 
гини англаб, то улар яқинлашиб келгунча ўзини четга 
олиб туришга қарор берди.

Шу пайт радио карнайи тиқир-тиқир қилиб тинчиди- 
да, бир аёлнинг анча мулойим, талаффузи аниқ овози 
эшитилди:

— Диққат қилингиз! Уртоқ абитуриентлар! Ёзгац 
иншоларингизга қўйилган баҳоларни эшиттирамнз. Фа- 
милиялар группалар бўйича эълон қилинади. Биринчи 
«а» группа. Алимов Аъзам — «уч»... Ашимов Турдпму- 
рот — «тўрт»... Аюпов Рустам — «икки»...

Ҳовли сув сепгандай жим бўлиб қолди. Ҳамманинг 
цулоғи радио карнайида... Обиджон Дилбарнинг қайси 
группада эканини билмагани учун то унинг фамилияси 
чиққунча ҳамма фамилияларга баҳоларга эътибор би- 
лан қулоқ солди, «икки», «уч» баҳо олганлар ким бўли- 
шидан қатъи назар, қишлоқча соддалик бнлан «аттанг» 
деб, уларга ич-ичидан ачинди-

Орадан бор-йўғи ярим соатча вақт ўтган бўлса ҳам, 
Обиджонга бутун бир кун ўтиб кетгандай, узундаи-узоқ 
рўйхат ҳозир тугаб, Дилбарнинг фамилияси чиқмайди- 
гандай туюлди ва у дарахтзор ҳовли чеккароғида бир 
тўда қизлар даврасида хаёл денгизига ғарқ бўлиб тур- 
ган севгилиси гўё бир онда болу пардай учиб, йўқолиб 
қоладигандай, ўша томонга тез-тез қараб, Дилбарни 
кўргач, ич-ичида: «Э, шукр... Шукр-эй!» деб қўярди.

Обиджон группалар рақамини аллақачон адаштирнб 
юборди. Узича: «Э, чакки бўлди», деб қўйди ва «муҳи- 
ми — фамилия билан баҳо» деб, бутун вужуди қулоққа 
айланди.

— Қлимова Раиса — «тўрт»... Қомарова Анаста- 
сия «беш»... Зуфарова Дилбар — «беш»...

У чиндан ҳам радиодан эшитдими, ёки ўйида, дили- 
да янградими бу азиз ном?

Обиджон Дилбар турган томонга қараб, ёнидаги сут- 
га чайиб олингандай оппоқ, нозик қаламқошлари, қнсиқ 
қуралай кўзлари, сал пастроқ қаншари ўзига ярашган 
қиз Дилбарни қучоқлаб, ўпиб, табриклаётганини кўр- 
гандан кейингина радиодан янграган эълоннинг ростли- 
гига ишонди.

— Мўминова Озода — «уч»... Полякова Зарипа — 
«тўрт»... Эшимова Тозагул — «беш»...

Энди Дилбар ённдаги қизни қучоқлаб, ўпиб суя 
бошлади.

«Дугонасининг исми Тозагул экан... Эшимова...— 
ўйлади ўзича Обиджон-— Қорақалпоқ бўлса керак».

Обиджон радиодаги эълон давом этган сайин сий- 
раклашиб бораётган йигит вақиздар тўдасини четлаб 
ўтиб, қувончдан яшнаб турган Дилбар ва унинг дугона- 
сига як.ин бора бошлади. Обиджон имтиҳон кунларида 
Тошкентга бир келиб кетишни ваъда ҳилган бўлса ҳам, 
унинг бу ерга бундай тез келишини, бунинг устига уни 
институт ҳовлисида, имтиҳон баҳолари эълон ҳилинади- 
ган пайтда учратишни кутмаган Дилбар уни кўрди-ю, 
турган жойида суратдай ҳотиб қолди.

Дугоиасининг афт-ангорида содир бўлган ўзгаришни 
сезган Тозагул у тикилиб ҳолган томонга қараб, қўли- 
да каттагина тугун кўтарганча шу томонга юриб келаёт- 
ган, эфиопларни эслатувчи чўяндай қоп-қора барваста 
йигитни кўрди ва бир дугонасига, бир девсифат паҳла- 
вонга тикилиб, масаланинг моҳиятига унча-мунча ту- 
шунди.

— Салом, қизлар, икковингизни ҳам «беш» баҳо би- 
лан табриқлайман!— деди Обиджон ва улкан дастур- 
хонни чап қўлига олиб, ўнг қўлини аввал Дилбарга, 
кейин Тозагулга узатиб қўрншди.

— Мени... Мени қаёқдан биласиз?— Тозагул ҳайрон 
бўлиб елкасини қнсдн.

■— Сиз олган «беш» баҳо эълон қилинганда Дилбар- 
хон <-сизни табриклаганидан билдим!— Обиджоннинг 
чўғдай кўзлари кулимсиради ва Дилбарга қараб:— Бу- 
вим озгина патир билан сомса ёпиб берйб юбордилар, 
исиққина... Қаерда ёвеизлар?— деб сўради.

— Уйнмиз жақин!— Дилёар учун Тозагул жазоб 
берди.— Журинг, қўноқ!..

Учовлари институт ҳовлисидан чиқиб, обсерватория 
кўчасига бурилдилар. Уз қишлоғи — Хонободдан кел- 
ган меҳрибони Обиджонни кўриб турган кўзларига ҳа- 
мон ишонмаётган Дилбар унц саволга кўмиб ташлади:

— Бувпм саломатми? Дадамни кўрдингизми? Син-г 
гилларим 'Яхши юришибдимикин? Марина ишга кирди- 
ми, бнлдингизми? Одилжон нима қиляпти? Тўғон қу- 
рнлиши бошланднми? Узингиз яхши юрибсизми, ишла- 
рингиз қалай?

Обиджон Дилбарнинг саволларига бир чеккадан 
батафсил жавоб.қайтарар, салом айтган ва айтмаган- 
ларнин-ғ- ҳаммаси номидан саломлар топширар, ўз нав- 
батида тилининг боғичи ечилиб, тинимсиз сайрарди:

— Айтмаганмидим: имтиҳонлардан қўрқмангиз, ал-

батта, ўтасиз, деб. Мана, биринчиси «беш»! Қолганлари 
ҳам «беш» бўлишига аминман. Институтга албатта, ки- 
расиз. Инженер-гидротехник бўлгач, тўғон бошқармаси- 
да ишлайсиз — ишончим комил!.. Ҳа, дарвоқе, бувим 
эртаю кеч сизни сўрайди. Қачон келади, дейди. Инсги- 
тутга кириб олгач, ҳишлоҳқа бир бориб келарсиз. ё к и , 
шаҳарлик бўлдим деб...

— Обиджон ака, уйни жуда соғиндим!— деди Дил- 
бар учовлари Убайдулла ота богининг эшиги олдида 
тўхташгач. — Биз шу ерда турамиз. Қиринг!

Қекса богбоннинг ҳовлисида ижарага турган циз- 
ларнинг ҳаммаси институтдан қайтиб келишган бўлса 
керак, боғ саҳнининг гулзорга айланганлиги эшик тир- 
қишидан шундоққина кўриниб турарди.

Тозагул Обиджон билан хайрлашиб, ичкарига кириб 
кетди.

Обиджон тугунни Дилбарнинг қўлига тутқазди-да:
— Мен борай...— деди.— Ҳар жиҳатдан кўнглим 

тўқ. Қерак бўлсам, қолардим.
— Сиз менга доим керакснз!— Дилбар оғир тугунни 

икки қўллаб кўтарганча Обиджонга муштоқ термилди.— 
Имтиҳонлардан қутиламану қишлоққа учиб бораман.

— Раҳмат!— Обиджоннинг нечундир намланган кўз- 
лари севинчдан ғилтиллади.— Мен сизга ишонаман, 
Дилбар!.. Институтнинг сиртқи бўлимига қирмоқчиман, 
ҳужжатларимни топшираману Қампирравотга қайта- 
ман.

— Ҳайр, Обиджон ака, мен қишлоққа бораман-у, 
сизни қурилишдан топаман. Меҳрибон бувингизни мен 
учун қучоқлаб, ўпиб қўйинг!..

— Хайр, омон бўлинг!..
Дилбар ҳовлига кириб кетгач, Обиджоннинг кўкраги 

тонг шабадасини ютгандай енгил юртиб, нечундир қў- 
шиқ айтгиси келди — Қорадарёнинг дилгир қўшиғини:

Шарқираса мавжингда «Баёт»,
Сувингдан юрт гулга тўлса-чи!
Элга бўлиб сен оби ҳаёт,
Ҳар томчннгдан баҳор кулса-чи!..

Ун учинчи боб

Одам учун дилсиёҳликдан оғирроқ алам йўқ. Ҳамма 
дардлардан ёмон бу дард юракни поралайди, асабларни

қақшагади, умрни қирқади. Дилсиёҳликнинг сабаблари 
кўп, аммо бир киши иккинчи бир кишининг дилини би- 
ла туриб, атайлаб, қасддан сиёҳ қилса бу бедаво 
дард худди ёмон сифатли ўсма касалидай, вужуд- 
вужудингизни қамраб, заҳарлаб, охири албатта йиқи- 
тади.

Сергей Николаевич бугун худди шундай бедаво 
дардга учради.

Биз Қампирравот сув омбори лойиҳаси муаллифи 
«Средазгипроводхлопок» лойиҳалаш институтининг бош 
инженери Сергей Николаевич Жуков ҳаҳида қиссамиз- 
нинг илк бобларида кисҳача маълумот бериб ўтганмиз. 
Жуков бошлнҳ лойиҳачилар экспедицияси Қампирравот 
дарасида бир неча ой давомида ишлаган, Қорадарёни 
турли фаслларда текшириб, ўлчаб, Қирғизистон тоғла- 
ридан оҳиб тушадиган ва Қорадарёни ҳосил қиладиган 
Ясси, Қуршоб, Қора Ғулжа, Тар сойларининг табиатини 
ўрганган, ниҳоят икки қўшни 1>еспублика — Узбекистон 
ва Қирғизистон ерларини сув билан йил бўйи муттасил 
таъминлаб туришга қодир бўладиган Қампирравот сув 
омбори тўғони ва ундан тарҳаладиган ирригация ша- 
хобчаларининг лойиҳасини ишлаб чиққан. Биз хонобод- 
лик Обиджоннинг Жуков экспедициясида пармаловчи 
бўлиб  ̂ишлаганини ҳам қайд этганмиз.

Бс>ш инженер Жуков раҳбарлигида «Средазгипро- 
водхоз»да тайёрланган ва қирқҳа яқин қалин папка- 
ларга тахлаб муқоваланган лойиҳани институт илмий 
кенгаши маъҳуллагач, икки республика Фанлар акаде- 
миялари, тегишли министрликлари, юқори раҳбарлик 
органларида, шунингдек, Москвадаги бир қанча ташки- 
лотларда кўриб чиҳилди. Ҳар қандай янги катта иш ка- 
би, фавқулодда жасорат билан бажарилган бу улкан 
лойиҳа иши ҳам асосан маъқуллангани билан, уни тай- 
ёрлаш жараёнида анчагина эътирозлар ва баҳсларга 
ҳам сабаб бўлди. Айниқса, буюк тўғоннинг ўттиз уч 
секциядан иборат қилиб қурилиши, ҳар бир секцияиинг 
икки миллиард кубометргача ҳажмдаги денгиз оғирлнгн- 
ни мустақил кўтара билиши, бунинг учун ҳар биранинг 
қалинлиги олти метрлик темпр-бетондан таянч-деворлар 
тикланиши, илмнй тил билан айтганда, бир вақтлар ита- 
лян ииженери Марчелло қўллаган контра-форс усулида, 
пирамида-эҳром шаклида ичи кавак антиқа тўғон лойи- 
ҳаси умри давомида фақат яхлит бетон тўғонлар қуриб'

келган кўпгина тажрибали инженерларнинг бошини қо- 
тирди.

Лекин, Сергей Николаевич Жуков ва лойиҳани тай- 
ёрлашда қатнашгам жами мутахассисларнинг бахтига, 
совет фани ва техникасининг энг обрўли арбоблари 
лойиҳани қўллаб-қувватладилар. Тежамкорлик жонбоз- 
лари — экономистлар эса, Жуковни табрикладилар, 
Госплан ҳам лойиҳани қизгин қувватлади. Бу усулда 
тўғон қурилиши давлатга бир миллион кубомстр бсгон- 
ни тежаб беражаги тежамкорлик тарафдорларнга мўъ- 
жизадай туюлди.

Хуллас, Сергей Николаевич республика партия таш- 
килотининг мадади, дўстларнинг суяб-қўллашн билан 
ҳаётидаги энг қувончли кунларни кечириб юрганда бу- 
гунги дилсиёҳлик уни қаттиқ ранжитди.

Узбекистондаги тўғонлар, каналлар, ГЭСлар, хуллас 
йирик ирригация ва энертетика иншоотларини лойиҳа- 
лаштирган, қурган етакчи инженерлар, олимлар бу со- 
ҳалар учун мутахассислар етиштириб чиқарувчи ўқув 
юртларига ҳам боғланганлар: биров озроқ дарс олган, 
бошқа биров диплом ишларига раҳбарлик қилади, баъ- 
зилар консультация беради ва ҳоказо. Бундай амалий- 
илмий ёрдам ва оталиқ ишлари натижасида илмий иш- 
га рағбати бўлган истеъдодли ёшлар аниқланади ва 
кейинчалик улар масъулиятли илмий-лойиҳа ишларига 
жалб этилади.

Техника фанлари доктори Жуковни ўзи ишлаётган 
лойиҳалаш институтннинг базаси — Ирригация ва қиш- 
лоқ хўжалигини механизациялаш институтига боғлади- 
лар. Бу йил уни мандат комиссиясига раис қилиб сай- 
ладилар. Кириш имтиҳонлари айниқса қизиган шу кун- 
ларда у ҳар кун бир-иккн соатга бўлса ҳам ннститутга 
борадп ва имтиҳоялар давомида қизиқ-қизиқ ҳодиса- 
ларнинг гувоҳи бўлади.

Бугун ҳам у институтга борди, анча одамлар билан 
учрашди ва ногоҳ уни дилисиёҳликка олиб келган ға- 
ройиб бир ҳоднсанинг шоҳиди бўлди ҳамда бу адолат- 
сизликдан ҳаддан зиё ранжили.

Жуков инстнтут янги биносининг биринчи қаватига 
жойлашган ректоратдан ўзига ажратилган хонага соат 
ўн иккида кириб келди ва кеча илмий секретардан ил- 
тимос қилган папкаларни ёзув столи устига тахлаб қў- 
йилганини кўриб, хурсанд бўлди. Бу папкаларда инсти-

тутни бу йил имтиёзли дипломлар билан тамомлаган ва 
Кампирравот сув омбори қурилишига бориб ишлаш хо- 
ҳишини билдирган инженер-гидротехникларнинг шахсий 
варақалари, таржимаи ҳоллари ва «кизил» дипломлари 
бор эди. Жуков папкаларни санаб кўрди: йигирма ик- 
кита. Бу, албатта, оз. Ахнр, гидроиншоот қурилиш.ч 
бошланиши билан бир вақтда ундан фойдаланиш дирек- 
цияси ҳам ташкил ҳилинди. Бу идорага ҳам анча мута- 
хассислар керак.

Сергей Николаевич деразага ўрнатилган кондицио- 
нердан енгилгина салқин шабада эсиб турган хона тў- 
ридаги ёзув столи орҳасида юмшоқ креслога ўтириб, 
биринчи папканн очди-да, шахсий варақага кўз ташла- 
ди: Воҳид Азимович Мақсудов, ёши 25 да, КПСС аъзо- 
си...

Шу пайт эшик очилпб, институтнинг илмий секрета- 
ри Натан Файнберг қизғиш муқовали блокнотини кў- 
тарганча кириб келдн. У ёзув столи ёнига келиб, Сергей 
Николаевнчга салом берди ва ундан ҳол-аҳвол сўрагач, 
блокнотини очиб: «Қўрғонтепа районидан Фрунзе номли 
колхоз раиси ўртоқ Афзалов келибди. Сиз билан учраш- 
моқчи», деди.

Сергей Николаевич сув омбори қуриладиган Кам- 
пирравот дараси, цгу кунларда аҳолиси кунсайин кў- 
пайиб 'бораётган Қорабағиш посёлкаси, Хонобод ва яна 
бир қанча қишлоқларни ўз ичига олган Фрунзе номли 
колхозда бир неча марта бўлгани ва унинг раиси Нор- 
хўжа Афзалов билан кўп марта учрашгани учун ҳеч ик- 
киланмай:

■— Қирсин,— деб рухсат берди.
— Раис ўғли Анвар билан келган.— Ҳамон блокнот- 

дан кўзини олмаган Файнберг раиснинг нима учун кел- 
ганини тушунтирди: — Кичик Афзалов — бизнинг аби- 
туриентимиз. Олтин медали бор. Лекин, асосий фандан 
имтиҳондан ўтолмаган.

— Сабаб?— Сергей Николаевнч ҳайрон бўлиб, кўз- 
ойнаги устидан синчков тикилди.

— Қомиссиянинг фикрича, унинг билим даражаси 
паст, ўрта мактаб программаси доирасидаги оддий са- 
волларга ҳам жавоб бера олмаган.

Жуков масаланинг моҳиятига унча-мунча тушу-' 
ниб: “ :

— Манли, ранс ўғли билан бирга кнрсин,— деди ва

Мақсудовнинг папкасини ёпиб, креслога суялганча, ота- 
болани кута бошлади.

У шу зайлда ўтирар экан, Афзаловни кўз олдига 
келтиришга ҳаракат қилиб кўрди. Катта гўштдор бо- 
шидаги сочини доим устарада қириб, бошяланг юради-. 
ган, серсепкил юзи товоқдай катта бўлса ҳам, бурни ки- 
чик, кўзлари митти, гавдаси қўтосдег-у, нечундир овози 
ингичка, ўзидан катталарга тол новдасидай эгилиб, ки- 
чикларга нописанд муомала қиладиган одам...

Жуковнинг унга бир неча марта иши тушдн, кўпинча 
маслаҳат олиш учун мурсжаат қилди- Лекин, биронта 
иши битгани эсида йўқ. Чунончи, қабристонларни кўчи- 
риш масаласи... Жуков хонободлик икки киши: иррига- 
тор мироб Илҳом Зуфаров ва пармаловчи Обиджон би- 
лан Қорадарё бўйлаб юқорига — то Оқтошгача бориш- 
ди. Баланд-паст қирғоқлар, тоғ бағирларидаги адир- 
ларда қадим-қадим замонлардан қолган ташландиқ 
қабристонлар бор. Бу қабристонларни кўчириш учун ер 
керак. Одамлар билан машиналарни қурилиш беради, 
лекин ерни колхоз ажратиши лозим.

Шу масалани ҳал қилиш учун Жуков Зуфаров билан 
бирга Хонободга — колхоз правлениесига борди. Гарчи 
Афзалов телефон орқали ваъда бериб, қурилиш раҳбар- 
ларини таклиф қилган бўлса ҳам, буларни икки соатча 
кутдириб қўйди. Гўё, райкомда бюро мажлисида ушла- 
ниб қолган эмиш. У ёлғон гапирди. У кун райкомда 
бюро мажлиси йўқлигини Жуков яхши биларди. Афза- 
лов меҳмонларни Фозилмонга таклиф қилди. Лекин 
меҳмонлар сув омборинннг бутун территорняси тозала- 
ниб, текисланганини, энди сув омбори тагида қоладиган 
қабристонларни қисқа муддатда бошқа ерга кўчириш 
кераклигини айтиб, халқ учун мақбул ердан жой ажра- 
тиб беришни сўрадилар. Афзаловнинг пешанаси тири- 
шиб, жавоби м-ужмал бўлди: «Бу нозик масала. Оқсо- 
қоллар билан маслаҳатлашиш керак. Уйлаб кўра- 
миз...»

Жуков билан Зуфаров Хонободдан ҳафсалалари пир 
бўлиб қайтдилар.

Хуллас, бу масала ечилмап, иш тўхтаб қолди. Жу- 
ков шуларнн ўйлаб ўтирар экан, кабннет эшиги қия 
очилиб, Афзаловнинг устарада қирнлган гўштдор боши 
кўринди. У орқасидаги ўғлнга:

— Кел, келавер, Анваржон, бахтнмпзга домланинг

ўзлари бор эканлар!— деди-да, эшикни ланг очиб, хо- 
нага гурсиллаб кириб келди.

Унинг кетидан ўғли Анвар кирди.
1— Ассалому алайкум, Сергей ака!— Афзалов ёзув 

столи устига эгилиб, Жуковга икки қўлини узатди- — 
Кампирравотлик барча ёр-дўстлардан салом! — У кабп- 
нет ўртасида сўррайиб турган, қадди-басти огасига зар- 
рача ҳам ўхшамайдиган, найнов ўғлини койиган бўл- 
дн:— Э, кемайсанми, кўришмайсанми домламинан! 
Янги тўғонимиз лойиҳасини ашу домла чизганлар-да!

Анваржон липиллаб юриб келиб, Жуков билан ҳўл 
бериб кўришди.

— Зурёдимиз!— Афзалов оркасига шер суратли ҳо- 
гоз ёпиштирилган жинси шими, ёқаси кенг ҳаворанг 
лавсан кўйлак кийган ўғлига ҳавас билан тикилди:— 
Инженер бўлмоҳчи! Мактабни олтин медаль минан пу- 
тирган!

Илмий секретарь Файнбергдан Анваржоннинг ягона 
имтиҳондан ўтолмаганини эшитган Жуков Афзаловнинг 
мақсадини тушунди ва ота-бола стол олдига қўйилган 
креслоларга юзма-юз ўтириб олишгач, фикрини лўнда 
қилиб айтиб қўя қолди:

— Мен медалликлардан имтиҳон олган комиссия- 
нинг қарорини ўзгартиролмайман. Бирдан-бир ёрдамим 
шу бўладики, ўғлингизни медаль олмаган ҳисоблаб, 
умумий тартиб бўйича ҳамма абитурнентлар қатсрида 
имтиҳонга киритамиз.

— Нега энди? Бу адолатсизлик-ку?! — Домланинг 
бир оғиз сўзи билан ўғлим ўқишга киради, деб қилган 
умиди парчаланган Афзалов тутақиб гапирди.— Ахир, 
олтин медаль оладиган ўқувчи мактабда мингта чиғи- 
риқдан ўтказнлади-ку?

— Уғлингиз медални қандай олгаии билан бизнинг 
ишимиз йўқ.— Сергей Николаевич кексаларга хос му- 
лойим товуши билан секин тушунтирди:— Бизни фақаг 
бир масала — ўғлингизнинг биттаю-бнтта имтиҳондан 
ўта олмагани қизиқтиради. Демак, ўғлингизнинг билим 
даражаси институтга кириши учун етарли эмас.

.— Комиссия ўглимнн қасддан йиқитган!— Афзалов 
қўлини пахса қилиб, овозини кўтарди,— Мен юқори 
ташкилотларга арз қиламан!

— Бекорга қизишяпсиз,— Жуков ҳамон салобат би- 
лан босиқ гапирди.— Келннг, оундай қилайлик: майлй?

ўғлингизни иккинчи марта ўзи танлаган фани: майли, 
математика, майли, физикадан имтнҳондан ўтказайлик, 
майли, имтиҳон комиссиясининг ишида мен ҳам қатна- 
шай. Нима дейсиз?

— Йўҳ! Бу ҳаҳорат!— Афзалов ўта қизишиб ўрни- 
дан турнб кетдн.

— Таажжуб... — Жуков нима қилишини билмай шо- 
шиб ҳолди.— Уртоқ Афзалов, мен ўғлингизга ёрдам 
бермоқчиман. Модомики, олтин медалга муносиб ўқиган 
экан, имтиҳондан албатта ўтади.

— Раҳмат ёрдамларига!..— Афзалов юзини хунук 
буриштирнб, заҳарханда билан:— Яшаворинг-е!..— де- 
ди-да, ўғлининг қўлидан силтаб тургизди:— Юр, кет- 
дик, бизнинг додимизга қулоқ соладнганлар ҳам 
бор!

Ота-бола кабинетдан чиқиб кетишгач, Сергей Нико- 
лаевич креслога суянганча ўйга толди.

Унинг чап кўкраги санчиб, тилининг тагига валидол 
ҳафини ташлади-да, кўзларини юмди. Э, тавба, ташқи 
кўринишда анча савлатли, ўз қишлоғида ҳар бир киши 
соясига салом берадиган одам унинг дилини сиёҳ қилиб 
кетди. Демак, у зўравонликни ўзига одат, турмуш тарзи 
қилиб олган. Ҳа, бу касал, бу бедаво дард тугамади-ту- 
гамади. Бундай одамлар ўз юриш-туришлари, муомала- 
лари бошқаларга эриш туюлишини ўзлари билмасалар 
керак. Нописандлик касали — оғир касал.

Сергей Николаевич бир неча дақиқадан кейин сал 
ўзига келди: юрагининг санчиғи пасайдн, кўнгли бир қа- 
дар равшан тортдн. У энди бугунга мўлжалланган асо- 
сий иши: Кампирравот сув омбори қурилишига бориб 
хизмат қилиш истагини билдирган инженер-гидротех- 
никларнинг ҳужжатлари билан таниша бошлади.

Орадан бир соатча вақт ўтгач, кабинет эшиги секин 
очилиб, Мария Ивановна кириб келди:

— Халал бермайманми, Серёжа?
— А, профессор, келинг!— Сергей Ннколаевич рафи- 

қасининг нимадандир жуда хурсандлигини кулиб турган 
кўзларидан ўқиб, креслога таклиф қилди:— Марҳамат! 
Дилингизда офтоб чарақлаб турганининг сабабини бил- 
сак бўладими?

— Сабаби — мана бу иншо! — Мария Ивановна 
креслога ўтириб, қўлидаги дафтар варақларини кўрсат- 
ди.— Мен буни сизга кўрсатгани олиб келдим. Сиз ало-

\ида муҳаббат бил.ан ло.йаҳангиаг:а-. .азое-қллиб олган 
диёр ҳақида гўзал ҳикоят...

Жуков хотинига савол назари билан тикнлди:
— Қампирравот ҳақидами? Ким ёзган?
— Уша ерлик қиз — Дилбар Зуфарова «Менинг жо- 

нажон ўлкам» мавзуини танлаган. Иншосидан маълум 
бўлишича, хонабодлик экан. Миробнннг қизи. Уша аф- 
соналар ўлкаси Кампирравот дараси, Қорадарё тош- 
қинлари билан асрий кураш, бош мнроб Йўлдош Тўхта- 
хўжаевнинг фожиали ҳалокати, йўлдош Охунбобоев- 
нинг у ерга келиши ва биринчи тўғон қурилишидан то 
Жуков лойиҳачилари, яъни сизнинг экспедициянгизгача 
ҳамма-ҳамма воқеаларни ўзбек қизи рус тилида қисқа, 
равон, жуда таъсирли қилиб тасвирлаган. Яна ,м.уҳими: 
биронта ҳам имло хатоси йўқ!

—' Қани-қани?— Жуков Дилбарлинг иншосини олиб, 
бир бошдан синчиклаб ўқий бошлади.

Мария Иаановна эрининг кўзойнакни бурнини§г,учи- 
га қўндириб _олиб, иншони эътибор бйлан ўқиётгадйдан 
ва ўқиган сари юзида мамнуният,._кўзла{шда-чсв»инч 
белгилари пайдо.бўлиб, сийрак сочи оппоқ оқарган бо- 
шини қимирлатиб қўяётганидан абитуриент қизнинг 
иши унга маъқул бўлганнни, умуман эри ўзи билан ҳар 
доим ҳамфикр эканини яна бир ма,рта..сезяб, жнлмайиб 
қўйдй.

— Истеъдодли қиз экан!— Жуков нншонй ўқиб бўл- 
гач, Мария Ивановнага кўзойнаги устидан қулиб боқ- 
ди.— Сизни қобилиятли студент билан табриклайман!

■— Студент бўлиш учун ҳали яна учта имтиҳон топ- 
шириши керак,— Мария Ивановна ўйланиброқ жавоб 
берди.— Талаб жуда катта.

— Талаб,— ҳар қачонги талаб,— Сергей Николаевич 
иншони Мария Ивановнага қайтариб бера туриб, ишоич 
билан дедн;^- Бундай иншо ёзган . қиз б.ошқа фанлар- 
дан ҳам имтиҳонларни фақат «беш» баҳога топширади. 
Дарҳақиқат, Дилбарнинг саводи, истеъдоди, мадания- 
ти юксак, ҳуснихати ҳам дилбар экан. Бунинг устига, 
миробнинг қизн эканини айтмайсизми! Ҳа, эсладим: Зу- 
фаров. Ирригатор Илҳом Зуфаров-.. ажойиб мироб ва 
ннсон! Мен унп танийман. Кўп марта суҳбатлашган- 
ман... Сиз, жоним, шу қизни назарингиздан қочирманг, 
кузатиб турннг. Балки, уни уйга чақирарсиз, бир тани- 
шиб олардик.

|— Имтиҳонлардан кейин чақирсак,—■ деди Мар гл 
Ивановна ўрнидан турар экан.— Ҳозир ёшларнинг ҳар 
соати олтинга баробар!

— Ихтиёрингиз.
Мария Ивановна кабинетдан чиқиб кетиши билан 

телефон жиринглади. Жуков трубкани олиб, қулоқ сол- 
ди. Терситский экан.

— Табриклайман, Сергей Николаевич! — ҳар доим 
кулиб туриб, мулойим гапирадиган Дмитрий Константи- 
нович ҳаяжонланганидан товуши ғайритабиий дўриллаб 
гапирарди. — Ҳозир Марказий Комитетдан телефон қи- 
лишди, Москванннг розилиги билан қурилиш республи- 
кага топширилибди. Чин юракдан табриклайман! Бўш 
бўлсангиз тезда етиб келинг, маслаҳатлашамиз.

— Сизни ҳам табриклайман, Дмитрий Константино- 
вич! Ҳозир етиб бораман.

Жуков папкаларни ёзув столи устига тахлаб, электр 
қўнғироқ тугмасини босди.

Бир неча дақиқадан кейин илмий секретарь кириб 
келди:

— Хизмат, Сергей Николаевич?
— Мана бу папкаларни қабул қилиб олинг, Натан 

Иосифович!— Жуков ўрнидан туриб, галстугини тузата 
бошлади,—Ҳамма номзодлар маъқул: «Андижонгидро- 
строй» ихтиёрига юборилади, расмийлаштиришингиз 
мумкин.

— Бажараман, Сергей Николаевич!— Файнберг пап- 
каларни кўтариб олаётиб, Жуковга тайинлади:— Рек- 
торга учраб кетар экансиз.

Жуков кабинетидан қабулхонага чиқиб, рўпарадаги 
эшикни очиб кирганда ректор — кичик жуссали, тепакал 
бошп хандалакни эслатувчи, қўллари калта Муслим Но- 
зимович Нозимов икки юз кишига жой қилса бўладиган, 
шипига уч қатор биллур қандиллар осилган, қатор-қатор 
қизил пойандозлар тўшалган кабинетининг тўрида 
ҳашаматли ёзув столи орқасидаги улкан чарм крес- 
лода чўкиб ўтирарди.

У узун пойандоз устида аста юриб келган Жуковни 
кўриб турган бўлса ҳам, пинагини бузмадигина эмас, 
ҳатто ўтиришга таклиф ҳам қилмади. Сергей Николаг- 
вич ректорнинг рўпарасида тик туриб қолди ва алла- 
қандай қоғозни ўқпшга машғул бўлган Нэзимоадан са- 
до чиқавермагач:

— Чацирибсиз? — деб сўради.
— Ҳа, дарвоқе..— Нозимов муҳим ҳужжатдан нои* 

лож бош кўтарган одамдай бир ижирғаниб: — ...абиту- 
риент Афзалов ҳақида...— деди ва яна хатга тикилиб, 
қўшимча қнлди.— Биз Афзаловнинг Олтин медалини 
инобатга олиб, институтга қабул қилиш ҳақида буйруқ 
тайёрладик. Мен шуни антиб қўйиш учун сизни чақир- 
дпм.

— Комиссиянинг фикрича...
— Мен сизни,— деди Нозимов Жуковга совуқ тики- 

либ,— ректорнинг буйруғидан хабардор қилдим.
Сергей Николаевич:
— Афзалов бари бир ўқиёлмаса керак...— деб гап 

бошлаганда Нозимов:
— Кўрамиз. Гап тамом!— деб суҳбатни шартта 

кесди.
Жуков кабннетдан, ўта ранжиб, бир аҳволда чиқди.
Раис билан суҳбатдан дилсиёҳлик ва ректорнинг со- 

вуқ муомаласидан мулзамлик қўшилиб, унинг таъби ўл- 
гудай тирриқ бўлди.

Жуков кўчага чиқиб, ёш чинорлар тагидаги сокин 
йўлкадан пиёда юриб борар экан, Дилбарнинг иншоси- 
ни эслади ва бир қишлоқдан чиққан икки ёш: олтин ме- 
даль олган чаламулла йигит ва фақат ўз билимига 
ишонган истеъдодли қизни фикран бир-бирига таққос- 
лашга уриниб кўрди.

Шу пайт Терситскийнинг телефон орқали айтган 
хушхабари эсига тушиб, «Средазгипроводхоз»га бар- 
вақтроқ етиб бориш учун қадамини тезлатди...

Ун тўрттинчи боб

Мария Ивановнанинг бу йил ҳам дам олиши амри- 
маҳол бўлиб қолди. Бултур-ку, Сергей Николаевич Кам- 
пирравот сув омбори лойиҳаси устида ишлаш учун экс- 
педидияси билан бирга у ерда қолиб кетгани сабабли 
Кисловодск путёвкалари қайтарнб берилгая эди. Врач- 
лар бу йил ҳам икковларига Карловн Варига бориб да- 
воланиш зарурлигини уқтиришди. Узсофпроф айни-Жу- 
ковлар айтган муддат — ўнинчи августдан «Империал» 
санаторийсига иккита путёвка ажратди. Мария Иванов- 
на бир неча кун югуриб юриб, ўзи ва эрининг ҳужжат-

ларини, тиббйй справка ва фотоларни тўплаб, Курорт» 
лар бошқармасига топширди. Хуллас, даволанишга 
кетиш учун ҳамма нарса тайёр. Фақат Сергей Николае- 
вич хотннидан путёвкаларни олмай туришни ва совет 
пулини чех кронига алмаштиришга шошилмасликни ил- 
тимос цилди.

Бугун — саккизинчи август. Қуёш эрталабдан олов 
пуркаяпти. Ҳарорат кеча қирқ бирга чиққан эдн, бу- 
гун ҳам ўшанга яқинлашиб борса керак. Мария Иванов- 
нанинг институтдаги ҳамма ишлари битди. Имтиҳонлар 
бўйича унга топширилган икки вазифа бажарилди: ме- 
далчилардан имтиҳон олган комиссияга раислнк қилдн 
ҳамда ўз соҳаси — рус тили ва адабиётидан имгиҳон- 
ларни ўтказиб, ректоратга ёзма ҳисобот берди.

Карлови Варига Узбекистондан бирга борадиган ки- 
шилар бундан уч кун аввал поездга чиқдилар. Жуков 
эса «биз самолётда етиб борамиз», деб хогинини хотир- 
жам қилди.

Мария Ивановна соатига қаради: 8 дан 50 минут 
ўтибди. Сергей Николаевич ҳеч қачон бунча кеч турган 
эмас. Лекин, уч меҳмони: Олим Исматов, сув хўжалиги 
министри Саттор Расулов ва «Андижонгидрострой» бош- 
лиғи Борис Мусаев билан эрталаб соат олтигача суҳ- 
батлашдилар. Сергей Николаевичнинг иш кабинетида 
ёзув столи, журнал столчаси, креслолар, харита, чизма 
ва ҳоказо қоғозларга тўлиб кетди, блокнотлар очилиб, 
улардаги ёзувлар бўйича баҳс, тортишув қизигандан 
қизиди. Сергей Николаевич билан министр чекканлик- 
лари учун, балкон эшиги очиб қўйилди ва тунги бир 
қадар салқин ҳаво нафас олишни енгиллаштирди.

Ҳар бнрининг ёши бир ерга бориб қолган бу тўрт 
эркакнинг баҳси кечки овқатдан кейиноқ, улар меҳмон- 
хонадан кабинетга ўтишлари билан бошланди. Меҳмон- 
ларнинг, айниқса, хушфеъл Борис Мусаевичнинг: «Азп- 
зам Мария опа, бас энди, сиз ётиб дам олинг!» — део 
тинмай чой дамлаб турган уй бекасига қайта-қайта ил- 
тимос қнлишига қарамай, Марпя Ивановна дўстлар суҳ- 
бати қизиб турган кабинетга тун бўйи бир неча марта 
кўк чой дамлаб кнрди ва эшитганларидан шуни англа- 
дики, Қампирравот сув омбори қурилишига доир лсуда 
муҳим масалалар ҳал этилибди.

Уттиз беш йиллик қадрли умр йўлдоши Сергей Ни- 
колаевичнинг ўз касбдош дўстлари ва шогирдлари би*

лап қклган бир неча йиллик меҳнати музаффакиятли 
икунланганндан ва бу ксча оу чум ҳаетнни 5:збекистонда 
сув муаммосини ҳал этишга бағишлаб келаётган азиз 
меҳмонлар ташриф буюрганидан чексиз ҳувонган Ма- 
рия Ивановна яна бир гал чойнак олиб кирганида суҳ- 
оатдошларнинг бўш пиёлаларига хушбўй кўк чой ҳуйиб 
чиҳди-да, эшик олдидаги бўш креслога ўтириб, ўз фик- 
рини ҳизғин баён ҳилаётган Исматовнинг сўзларига ҳу- 
лоқ солди.

— Гидроиншоот қурилишининг республикамизга топ- 
ширилгани Марказий Комитетимизнинг бизга катта 
ншончидир-— Исматов ўзининг бу фикрини алоҳида 
руҳланиб таъкидлади.— Албатта, СССР Энергегик са- 
ноати министрлиги бизнинг буюртмамизни тез ва соз 
бажариб бериши мумкин эди. Братск ГЭСи, Красно- 
ярск ГЭСи .Тўхтағул сув омбори ва ГЭСи сингари буюк 
қурилишларда бой тажриба орттирган Иттифоқ ми- 
нистрлиги учун Қампирравот сув омбори ва ГЭСини 
барпо этиш ҳеч гап эмас. Унинг мутахассислари бизга 
келиб, ишни бажарадилар-у, яна бошқа бир қурилишга 
кетиб қоладилар. Ишлаб чиқариш базалари ҳам вақ- 
тинча бўлади. Аммо, иншоотни биз қурадиган бўлсак, 
ҳозир ишлаб турган мутахассисларимизга қўшимча қу- 
рилишра минг-минглаб кадрлар тайёрлаймиз: бетон за- 
водларидан тортиб уйсозлик комбинатигача ҳамма кор- 
хоналарни мустаҳкам негизда барпо этамиз, токи тўгон 
билан ГЭС қурилиб бўлгандан кейин ҳам бу йнрик са- 
ноат базалари фақат Фаргона водийси ва биргина Узбе- 
кистон учун эмас, Қиргизистон учун ҳам, бошқа қардош 
республикалар учун ҳам ишлаб турсин.

— Жуда тўғри айтасиз!— Саттор Расулов Нсматов- 
пииг фикрини қувватлади,— Водийдаги шаҳар ва ра- 
йонларнинг аҳолиси зич. Чунончи, Аидижон областида 
бир ярим миллион киши яшайди. Область ҳар йил йигир- 
ма минг йигитни армияга юбориб турибди — булар 
ҳаммаси уйларига турли касб эгалари бўлиб қаптишяп- 
ти. Саноат корхоналарини кўпроқ қуришимиз, одамлар- 
ни иш билан таъминлашимиз керак.

— Мен шу кунларда ажойиб бир воқеанинг гувоҳи 
бўлдим.— Шу пайтгача индамай, суҳбатга қулоқ солиб 
ўтирган Мария Ивановна хонага кириб, гапга аралаш- 
ди,— Қўргонтепа районининг Хонобод қишлогидан кел- 
ган Дилбар Зуфарова деган соддагина ўзбек қизи ин-

ституткмйзнияг рус группасига кириш учун имтиҳсп 
берди. Ўкинг «Менинг жонажон ўлкам» деган эркин мав- 
зуда ёзган иншосини ўқиб, тўғрисини айтсам, жуда ҳан- 
ратландим. Сизлар улкан сув иншооти барпо этмоҳчп 
бўлган тог-даралар, Қорадарё, у ердаги халқлар тари- 
хи, мироблар ҳаёти ва ҳозирги ишларни ўзбек қизи рус 
тилида шу қадар мазмунли ва чиройли тасвирлаганки, 
мен унинг иншосини Сергей Николаевичга ҳам кўр- 
сатдим.

— Ҳа, дўстлар,— Жуков тасдиқлади, — қизчанинг 
истеъдодига тан бердим.

— Ҳа, ишимизни давом эттирадиган ёшлар етишяп- 
<ги!— деди Сергей Николаевич ва суҳбатдошларининг 
эътиборини узун столга ёзиглиқ схемага қаратди.— Эн- 
ди тўғон пойдеворининг ҳисобларини яна бир синчиклаб 
кўриб чиқайлик...

Эркаклар ўз иши билан машғул бўлганини кўрган 
Мария Ивано^вна кабинетдан чиқиб, ётоқхонага кирди 
ва қўлидаги соатини ечиб, курси устида ёниб турган 
тунги чироқ шуъласига тутди: учдан йигирма мииут 
ўтибди. Бир нафас ёнбошлаб дам олмоқчи бўлиб, кўй- 
лагини ечмасданоқ ўрнига чўзилди. У чироқни ўчириб, 
бошини ёстиққа қўйди дегунча чарчоқ ғалаба қилиб, 
беихтиёр ухлаб қолди.

Мария Ивановна чўчиб уйгонганда аллақачон тонг 
отган, кенг дераза ойналари ёп-ёруг, тепа қаватдаги 
қўшнининг радиосидан болалар хорининг янгроқ садоси 
эшитиларди. Демак, болалар учун эшиттириш берилаёт- 
ган бўлса, соат саккизга яқинлашибди.

Мария Ивановна дарҳол ўрнидан туриб, оёқларининг 
учига шиппагини илди ва ваннахонага кириб, бет-қўл- 
ларини ювгач, йирик тишли узунгина тароқ билан ке- 
йинги бир йил ичида анча сийраклашган асил хинага 
бўялгани учун қизгиш тусга кирган сочини тараб бўл- 
гач, эркаклардан хабар олиш учун кабинет эшигини 
қия очиб кўрди. Улар ўзларига бир амаллаб жой солиб 
олишибди: Исматов диванда, Саттор Расулович билан 
Борис Мусаевич ерга бир қават солинган кўрпачаларда, 
бошларига ёстиқларини қўйганча ухлаб ётншибди. Сер- 
гей Николаевич балкондаги кушеткага чўзилган бўлса 
керак.

«Э, мени қаранг-а!— ич-ичидан ўкинди Мария Ива-

новна.— Шундай азиз меҳмонларга жой солиб бермай, 
ётоқхонамга кириб ухлайверибман!»

У меҳмонларни уйғотиб юбормаслик учун кабинет- 
дан оёҳ учида чиҳиб, ошхонага кирди ва чойгумни сув« 
га тўлдириб, газ плитани ёндириб, унга цўйгач, дарҳол 
овқатга уннади. Нонуштага қиймали мастава яхши; 
ҳам тез пишади, ҳам хушхўр.

Шу пайт елкасига сочиқ ташлаганча ошхонага ки* 
риб келган Сергей Николаевич:

— Соат олти яримда ётдик, Машенька!— деди ва 
ҳар кун эрталабки одати бўйича хотинининг елкасига 
қўл ташлаб, юзидан беозоргина ўпди.— Узинг яхши дам 
олдингми?

— Жой ҳам солиб бермабман..— Мария Ивановна 
хижолат чекиб узр сўради.— Кечир, Серёжа! Мастава 
ярим соатда тайёр бўлади.

— Жуда соз!— Сергей Николаевич кафтларини бир- 
бирига ишҳаб, шод гапирдн:— Ҳамма масалаларни ке- 
лишиб олдик! Ана энди жуда катта иш бошланади.— У. 
кабинет томонга қулоҳ солди.— Мен борай, дўстлар ту« 
ришди, чамамда... Ҳа, буюк қурилиш бошланади!

— Отпускамиз нима бўлади, Серёжа?
■— Сени бугун Москвага учираман,— Сергей Никола- 

евич хотинини елкасини силаб туриб, мулойим товуш 
билан'гапирди.— У ерда Карлови Варига кетаётган 
группамизга қўшилиб, поездга чиқасан. Кўпчилик ҳам- 
роҳлар — танишларимиз. Яхши дам олиб, даволаниб 
келасан!

— Мен сенсиз ҳеч қаерга бормайман!— Мария Ива- 
новна эрининг уйқусизликдан киткайган кўзларига, со- 
қоли ўсган ҳорғин юзига термилди—  Мен ҳам улкан 
иш бошланаётганини сезиб турибман. Сен билан Кам- 
пирравотга кетаман. Дарё тспасида, адирларда салқин 
жойлар, булоқлар бор. Уша ерларда дам ола қоламан.

— Мени деб сен ҳам даволана олмайдиган бўлдинг.., 
Аттанг!— Жуков маъюс тортиб, хотннидан узр сўради.—. 
Кечир мени, Машенька!

— Ҳечқиси йўқ! Биринчи марта шундай бўлаётгани 
йўқ-ку.

— Сергей Николаевич! — кабинет томондан Саттор 
Расуловичнинг дўриллаган овози эшитилди. — Чой-пой 
борми бу уйда?

— Бор!— Мария Ивановна эрига жилмайди.— Дўст-

ларингни меҳмонхонага таклиф қил! Мен ҳозир нонуш* 
та олнб кираман.

Соқолларини олиб, ювиниб, кийиниб олган эркаклар 
меҳмонхонага кирдилар. Мария Ивамовна улар билан 
саломлашиб, каттагина доира столга опиоқ дастурхон 
ёзди, нон-чой қўйгач, кашнич ва райҳонлар кертиб со- 
линган хушбўй маставани пахтагулли нафис чиннилар- 
да олиб кирди.

— Бай-бай, ҳиди маст қилади!— Борис Мусаевич 
зарҳал гуллари товланиб турган ёғоч қошиқда қайноқ 
маставадан ҳўплар экан:— Э, аттанг, аттанг, иш куни- 
да!— деб қўйди.

— Бир рюмкадан қуяйми?— Сергей Николаевич ой- 
наванд жавонда йилтиллаб турган коньяк шишаларига 
ишора қилди.

— Шайтоннинг васвасасига учманг, Сергей Николае- 
вич!— Исматов ҳазиломуз оҳангда дўстларининг майли- 
ни қирқди:— Иш куни-я!

Борис Мусаевич:
— Бари бир йўлга чиқамиз...— деб гапни айлантир- 

ган эди, Исматов бўш келмади:— Тўғоннинг пойдевори- 
га биринчи кубометр бетонни босган кунимиз сизларга 
мен ўзим қуйиб бераман!

Хонага Мария Ивановна иккита чойнак кўтариб 
кириб, эрининг бошига эгнлди-да, қулоғига аста де- 
ди:

— Тўртта машина келиб турибди.
Бу гапни дастурхон атрофидагиларнинг ҳаммалари 

эшитдилар.
— Тўртталамиз Андижонга менинг машинамда кета- 

миз,— деди Борис Мусаевич.
Нонуштадан кейин эркаклар папкалари, портфелла- 

рини кўтариб, кўчага чиқдилар. Уларни кутиб турган 
тўртта оқ «Волга»дан учтаси қайтариб юборилди. Борис 
Мусаевичнинг шофёри Турғунали «Андижонгидро- 
строй»га кечагина Тошкентдгн олинган янги «ГАЗ-24»- 
нинг эшикларини ланг очиб, шамоллатиб ўтирган экан. 
Дўстлар ҳали бўёғининг ҳиди кетиб улгурмаган бу янги 
машинага ўтираётганларида Сергей Николаевич хотини- 
га тайинлади:

— Агар Қарлови Варига бормасанг, мен икки ҳафта- 
дан кейин келиб, сени Қампирравотга ўзим олиб кета- 
ман. Хайр, жонгинам!

Маашна юриб кетгач, Мзрия Ивановна то у чорра* 
хадан ўнгга — Оҳангарон йўлига бурилиб, к>'ЗДан иэйиб 
бўлгунча чинор шохлари соя ташлаган йўлкада тик ту* 
риб қолди. Кейин унга кириб, Узсофпрофнинг Курорт^ 
лар бўлимига телефон қилди ва фамилиясини айтиб, 
эри ҳам, ўзи ҳам Карлови Варига бормасликларини 
билдирди.

Кейин у ҳар куни нонуштадан кейинги одати бўйича 
меҳмонхонада лаетурхон йиғишгириш, ошхонада идиш- 
тоаоқ ювиш билан машғул бўлди.

У бу йил дам олишга бормайдиган бмлганияан ҳафа 
эмас. Бултур ҳам, ундан аввалги йил хам бормади. Бал- 
ки, келгуси йил ҳам бормас. У ўттиз беш йил лавомида 
Сергей Николаевич билан бирга бўлди. Булар шодлик- 
ларни ҳам, кулфатларни ҳам бирга тортишди; бошқа- 
бошқа соҳаларда ишлашларига қарамай, ҳар бир ишни 
бамаслаҳат қилишди; аввал кандндатлик, кейцн доктор- 
лик диссертациялари устида йиллар давомида иш олиб 
борар эканлар, бир-бирларига мададкор бўлишди. На 
Мария Ивановна, на Сергей Николаевич бирор марта 
дам олишга ҳам ёлғиз борганлари йўқ. Тўғри, ҳар би- 
рининг иш юзасидан бошқа шаҳарларга алоҳида-алоҳи* 
да командировкалари бўлиб туради. Ана шунда теле- 
фоннинг уйи бузилади: қайси бири қаерда бўлмасин, 
ҳар кўн бир-икки марта қўнғироқ қилишиб, ҳол-аҳвол 
сўрашиб, маслаҳатлашиб туришади.

Сергей Николаевич ирригация иншоотларини лойиҳа- 
лаш бўйича жуда кўп муҳим вазифаларни бажарган 
бўлса ҳам, аммо унинг бу галги иши аввалгиларнга нис- 
батан бошқача, каттароқ, муҳимроқ ва буткул янгича 
эканини, балки унинг бу галги лойиҳаси иш фаолияти 
давомидаги бош лойиҳа бўлиши мумкинлигини, айниқ- 
са, бу ишни бажарадиган юқори мартабали, кишилар 
ташрифи ва уларнинг тонггача давом этган баҳсидан 
сўнг Мария Ивановна дил-дилидан ҳис қилди. Шу са- 
бабдан ҳам у Қарлови Варига бориб дам олишдан воз 
кечганига заррача афсусланмади.

Кечга яқин телефон узун-узун жиринглади. Бу ал- 
батта, шаҳарлараро алоқа станциясидан.

Мария Ивановна трубкани олиб, қулоқ солди. Ҳа, бу 
Сергей Николаевич.

— Машенька, Кампирравотга соғ-саломат етиб кел- 
дик,— деди Ж уков,— Борис Мусаевич «Андижонгидро-

строй» биносидаги ўз кабинети ёнидан менга хона аж- 
ратиб берди. Телефоним: 5-20-12.

— Ҳайрият,— А1ария Ивановна эрининг тетик овози- 
дац қувониб, унинг телефон номерини блокнотга ёзиб 
олди ва нечундир, бепхтпёр:— Қорнинг очдир?— деб 
сўради.

— Ҳозиргина девзира гуручда, жувоз ёғида пиши- 
рилган палов едик!— Сергей Николаевич шод гапир- 
ди.— Турғунали ошни боплабди!

— Мен тезроқ бора қолай?— сидқидилдан сўради 
Мария Ивановна.

— Машенька...— Сергей Николаевич бир дақиқа ўй- 
ланиб туриб, ёлворганнамо гапирдн:— Сен, ҳарқалай, 
Карлови Варига бориб, даволаниб кел! Илтимос, жо- 
ним!

— Мен Узсовпрофга телефон қилиб, путёвкаларни 
олмаслигимизни айтдим. Бу тўғрида бошқа гап бўлиши 
мумкин эмас.— Мария Ивановна эрини хотиржам қи- 
лиш учун қўшиб қўйди:— Мен сенинг ёнингда бўлсам- 
гина дам олишим мумкин. Хўш, қачон борай?

— Мен, Машенька ҳозирча кабинетда диванда ётиб 
тураман. Келувчилар кўп, тураржой кам. — Хотинига 
тушунтирди Жуков.— «Андижонгидрострой» бир нечта 
уй қуряпти. Мен жон олишнм билан сенга дарҳол теле- 
фон қиламан. Уйда айгганимча, икр:и ҳафта сабр қила- 
сан. Хўпми?

— Хўп, — Мария Ивановна эрнга одатдаги насиҳат- 
ларини қилди:— Узингни эҳтиёт қил, Серёжа! Кечқу- 
рунлар иссиқ кийиниб юр! Вақтида овқатлан!..

— Хўп, хўп... Айтганингни қиламан, жоним! — Сер- 
гей Николаевич хотинига миннатдорчилик билдирди.— 
Ташаккур!.. Сен ҳам уйда яхши дам ол! Иссиққа чиқ- 
ма!..

...Институтдан отпуска олган Мария Ивановна бир 
неча кун давомида уйни тартибга келтирди, эри билан 
ўзининг кабинетлари алоҳида-алоҳида бўлгани учун ҳар 
бирини икки-уч кунлаб тозалади, китоб жавонларини 
артиб, кейинги бир неча ой давомида олинган янги 
нашрларни жой-жойига терди ва бу ишларнинг ҳамма- 
сини ўрнига қўйгач, журналларнинг кейинги сонлари- 
дан баъзи асарларни танлаб ўқишга киришди.

Сергей Николаевичнинг ҳар кун кечқурун телефон 
қилиб, ҳол-аҳвол сўраб туриши одат тусига кириб қол-

ди. У -хотининннг тинчлиги, соғлигини билиб хотиржам 
бўлгач, ўз ишидан қисқача ахборот беради. Шу кунлар- 
да бўлажак тўғоига пойдевор қўйиладиган жой тайёр- 
ланаётган эмиш. Бунинг учун Қорадарёнинг икки томо- 
нидан минг-минг кубометр қоятошлар портлатиляптн, 
тўғон таги ўн метрча чуқурликда кавланяпти. Албатта, 
бу мислсиз улкан иш ҳам асосан портлатиш йўли билан 
бажариляпти...

Августнинг йигирманчи куни Жуков уннга жуда кеч — 
соат тунги ўн иккига яқин телефон қилиб, зртага эрталаб 
машинада йўлга чиқишини, кечга яқин Тошкентга етиб 
келишини ва бу ерда икки кун бўлиб, ишларини битир- 
гач, Мария Ивановнани Қампирравотга олиб кетишини 
хабар қилди. Унинг айтишича, яқинда топширилган 
икки қаватли уйдан буларга икки хоналик квартира аж- 
ратилибди, бошқарма унча-мунча уй жиҳозлари ҳам бе- 
рибди.

Мария Ивановна кунбўйи бўш бўлгани учун инсти- 
тутга боришга ва Мандат комиссиясидан ўтган, ўқишга 
қабул қилинган студентларнинг рўйхатлари билан тани- 
шишга қарор берди. Уни, айниқса, Дилбар Зуфарова- 
нинг институтга кирган-кирмаганлиги қизиқтирарди. 
Дилбар иншо билан тарихдан «беш» баҳолар олган 
бўлсд ҳам, лекин унинг математика ва физика имтпҳо.ч- 
ларидан қандай ўтганлиги Мария Ивановнага маълум 
эмас. Бунинг устига, Жукова Дилбар билан учрашиб 
суҳбатлашиш ҳақидаги орзусини амалга оширмоқчи.

У институт ҳовлисига кириб келганда кўча томонда- 
ги девор бўйлаб ўрнатилган узундан-узоқ кўргазма тах- 
таларга ёпиштирилган рўйхатлар қаршисида юзлаб қиз 
ва йигитлар тўдалашиб туришарди. Мария Ивановна 
шу ерга яқинлашиши билан ёшлардан кўплари уни та- 
ниб, профессорга йўл беришди.

Мария Ивановна рўйхатларга кўз югуртириб, Дил- 
барнинг группасини топди ва шу группа рўйхатининг 
ўртароғида «Зуфарова Дилбар» деган ёзувни кўргач, 
эркин тин олиб қўйди.

Шу пайт оддий чит кўйлак кийган бежирнмгина бир 
қиз ёшлар даврасидан ажралиб чиқиб, профессорга 
яқинлашди:

— Салом, Мария Ивановна, сизни ким қнзнқти- 
ради?

— Зуфарова «беш» баҳолар билан ўтибди, хурсанд-

мак,— деди Мария Ивановна.— Сиз ҳам ўтдингизми? 
Исмингиз нима эди?

— Тозагул.— Қизчанинг чиройли юзида ташвиш ало- 
мати кўринди. — Мен 18 балл билан ўтдим. Дилбар 20 
балл олди. Лекин ул институтда ўҳимай, ҳишлоғига 
ҳантиб кетмоҳчи.

— Нега энди?— Мария Ивановна Тозагулга ҳайрон 
тикилди.— Сабаби бордир, ахир?

— Сабабини айтмади, — Тозагулнинг манглайи ти- 
рншди.— Дилбар ҳозиргина сиртқи бўлимга ўтказиш 
ҳаҳида ариза ёзиб, ректорнинг қабулхонасига кириб 
кетди.

— Таажжуб...
Мария Ивановна Тозагул билан хайрлашиб, инсти- 

тут ҳовлисидан чиқа бошлаганда хонободлик раис Аф- 
заловнинг ўғли Анваржон ҳақида, яъни қабул комиссия- 
сининг суҳбатидан ўта олмаган бу абитуриентни инсти- 
тутга қабул қилиш юзасидан ректор Нозимовнинг буй- 
руқ бергани ҳақида Сергей Николаевич айтган гаплар 
эсига тушиб, яна кўрсаткич тахталар томонга қайтди ва 
ўқишга қабул қилинган медалчилар рўйхатида биринчи 
қилиб ёзилган «Афзалов Анвар»нинг исм-фамилиясини 
кўргач, дили ранжиб, ҳозироқ ректор ҳузурига киришга 
ва ўз норозилигини билдиришга аҳд қилди. Бундай қи- 
лишни Мария Ивановна яна шунинг учун ҳам ўз виж- 
дон амри деб билдики, у қабул комиссиясининг аъзоси 
сифатида Анваржон имтиҳон топширганда иштироқ эт- 
ган ва бу йигитчанинг олтин медаль олишга ақалли 
яқин келадиган билими йўқлигига ишонч ҳосил қилган, 
шу сабабдан ҳам комиссиянинг Афзаловни институтга 
қабул қилмаслик ҳақидаги қарорига қўл қўйган эди.

Жукова ректор қабулхонасига кирганда, Нозимов- 
нинг кабинетидан қўлида қоғоз билан отилиб чиҚқан 
Дилбарга дуч келди.

— Менн кутиб туринг!— деди у қизга ректорнинг 
кабинетига кириб кета туриб.

Мария Ивановна кирганда, Нозимов узун кабинет 
тўридаги чуқур креслоснда чўкиб ўтирганча аллақан- 
дай рангли журнални варақлар, ундаги аллақайси маш- 
ҳур киноактрисанинг суратига тикилганча лаззатланиб 
жилмаярди.

— Мумкинми?— Мария Ивановна хона этагида бир 
иафас тўхтаб, сўради.

*— Кйриб бўлгандан кейин сўрашнинг ҳожати йўқ,— 
Нозимов журнални ноилож ёпиб, Жуковага тикилди: — 
Хизмат? Утиринг...

Мария Ивановна ректор қўл учи билан кўрсатган 
стулга ўтирди.

— Бир хатони тузатиш учун ҳузурингизга кирдим. 
Муслим Нозимович,— деди у.— Гап абитуриент Афза- 
лов устида боряпти.

— Эрингиз профессор Жуков ҳам менга шу ҳақда 
мурожаат қилган эди,— Нозимовнинг митти кўзлари со- 
вуқ йилтиллади.— Икковингиз тил бириктириб олиб- 
сизлар. Таажжуб...

— Нимаси таажжуб?— Мария Ивановна ҳаяжонини 
бооишга уриниб, вазмин гапирди.— Ахир, қабул комис- 
сияси рад этган номзодни сиз қувватлаб, буйруқ бериб- 
сиз.

— Тўғри қилдим!— Нозимов қаддини сал кўтариб, 
креслода ўнгланиб ўтириб олди.— Ҳаққим бор! Ахир, 
мен ректорман, ўртоқ Жукова! Қишлоқ мактабларидаги 
аҳволни назарда тутиб, Афзалов номзодини қувватла- 
дим. Гап тамом!

— йўқ, гап тамом эмас,— Мария Ивановна ўрнияан 
аста турди.— Мен қабул комиссиясининг аъзоси сифа- 
тида, люҳақ буйруғингизга қарши эканлигим ҳақидт 
Олий таълим министрлигига норозилик хати ёзиб юбо- 
раман.

— Менга деса, ундан юқорироққа ёзинг!— Нозимоз 
ўтирган ерида овозини кўтарди.— Менинг буйруғим 
қатъий!

Нозимовнинг митти кўзлари ола-кула бўлиб, важэ- 
ҳати ўзгараётганини кўрган Жукоза:

— Безовта қилганим учун кечирасиз,— деди-да, ка- 
бинетдан чиқиб кетди.

Қабулхонада уни кутиб турган сезгнр Дилбар Жуко- 
ва чиқиши билан бир неча дақиқа ичида сезиларли да- 
ражада маъюс тортиб қолган профессор опадан:

— Хафа кўринасиз, Мария Ивановна?—деб сўра- 
ди.

— Мени қўявер! Сен бу ерда нима қилиб юрибсан?— 
Жукова қизни сенсирай бошлади ва унинг қўлидаги қо- 
ғозга ишора қилди. — Бу нима?

— Ариза!— Иирик шаҳло кўзларида шиддат ўги 
чақнаб турган Дилбар дадил жавоб берди.— Сиптдан

ўқишга ўтнш ҳақида ариза ёздим, ректор қўл ҳўйиб 
берди.

— Нега энди? Ахир, ҳамма имтиҳонлардан «беш» 
баҳо олибсан-ку?— Мария Ивановна Дилбарнинг қўли- 
даги қоғозии олиб, ариза текстини ва унга: «Сиртқига 
ўтказилсин», деб қўйилган имзони ўқиб чиқди.— Ё, тав- 
ба!.. Бу ишингнинг тагида бир сир бор!.. «Кампирравот 
сув омбори қурилишида ишламоқчиман», дебсан ари- 
зангда?

— Ҳа, шундай: «Андижонгидрострой»га ишга кира- 
ман... Кечирасиз, Мария Ивановна, мен ҳозир бориб, 
ҳужжатларимни расмийлаштиришим керак. — Дилбар 
аризани Жукованинг қўлидан олиб, қабулхонадан чи- 
қиб кета бошлади.

— Диля!— Мария Ивановна қизни чақирди.— Мен 
ҳам Қампирравотга кетяпман. Сергей Николаевич ўша 
ерда.

Дилбар: «Мен сизларни албатта, Хонободда кута- 
ман, бизникида меҳмон бўласиз», деди-да, эшикдан 
отилганча чиқиб кетди.

Қизнинг шиддатли хатти-ҳаракатидан ҳеч нарсани 
тушунолмаган Мария Ивановна «бу ерда бир сир бор», 
деган фикрини яна дилидан ўтказиб, ғалати бир аҳвол- 
да, ўйга толганча, бир нафас тик туриб қолди...

У уйига келгач, Анвар Афзаловни институтга қабул 
қилишда қоида бузилганлиги, ректор Нозимов қабул 
комиссиясининг қарорига қарши буйруқ чиқаргани ҳа- 
қида Олий таълим министрлиги номига батафсил ши- 
коятнома ёзиб, конвертга солиб ёпиштирди ва кўчага 
чиқиб, уй деворига михланган почта қутисига ташлади.

Соат кеч саккизларга яқин кун оғиб, қуёш ҳарорати 
анча пасайди. Нафас олиш енгиллашди. Мария Иванов- 
на уйидан чиқди ва кенг йўлкадаги қатор сершох чинор- 
лар тагига қўйилган скамейкага ўтириб, Сергей Никола- 
евичнинг Андижондан етиб келишини кута бошлади...

Ун бешинчи боб

Ҳар доим гира-шира тонгда уйгонадиган ва илиқ 
душдан кейин севимли хотини Хонзода билан меҳмонхо- 
нада нонушта қилишгач, узоқ бригада ёки фермалардан 
бирига жўнаб кетадиган Афзалов бугун тарки одат қил- 
ди. У саҳармардонда бир уйғонган бўлса ҳам, юмшоқ

баҳмал тўшакка бнқин бернб, оппоқ парқу болишда хуш- 
бўй сочлари сочилганча пишиллаб ухлаб ётган хотннини 
беозоргина қучоқлади-да, яна кўзларини юмди.

Унинг бугун дам олиб, роҳатланишга ҳаққи бор: бнр 
эмас, бирдан уч маросимни қўшиб ўтказмоқчи. Аслида 
у Хонзодага «сенинг қирқ ёшингни байрам қиламиз», 
деб ваъда берган, Хонзода бундан қувониб, анчадан бу- 
ён тайёргарлик кўриб юрган бўлса ҳам, лекин кейинги 
кунларда унинг ўзи яна икки воқеани қўшиб нишонлаш- 
ни эридан илтимос қилди. Бу воқеалардан бири — Аф- 
•аловнинг эллик ёшга кирганлиги ва иккинчиси — Ан- 
варжоннинг институтга қабул қилинганлиги эдики, Аф- 
*алов хотинининг сўзини ерда қолдиролмай, район газе- 
тасининг босмахонасига телефон қилиб, тайёрланаётган 
варҳал таклифномага тегишли қўшимчаларни киритди.

Мана уч кундирки, Афзаловнинг қадрдони ва ишонч- 
ли дастёри Азиз Абдуллаев раиснинг хусусий «Жигу- 
ли»сида эртадан-кечгача таклифнома тарқатиб юрибди. 
Ҳазил гапми беш юзта таклифномани беш юзта адресга 
етказиб бериш! Бир томони — Уш ва Андижон, яна бир 
томони — Узган ва Жалолобод!..

Афзалов Тошкентдаги ёр-дўстларга телеграммалар 
жўнатиш билан кифояланган бўлса ҳам, аммо институт 
ректори Нозимовга нисбатан бундай қилиш катталик 
бўлармикан деган андишада кеча эрталаб Анваржонни 
арзимаган совға-салом: битта челакда тоғ асали, битта 
қопчада девзира гуруч, хотини ва қизига икки жўра хон- 
атлас билан Жалолобод аэропортидан учириб юборди. 
«Устозни сийлаш керак, домлангни ўзинг бошлаб ола- 
кел», деб тайинлади ўғлига Афзалов.

Одат одатлигпни қилмай қўймайди. У деразаси Фо- 
вилмон боғининг гулзорига очилган нимқоронғи салқин 
хонада, хушбўй оромгоҳда роҳатланиб ётган бўлса ҳам, 
бари бир киприкларидан уйқу қушлари учиб йўқолди- 
да, хотинини бағридан бўшатиб, шипга тикилганча хаёл 
суриб кетди.

Ҳа, бугун унинг ҳаётидаги энг ардоқли, энг қувончли 
кун: уч байрам шу бир кунга тўғри келди. Буларнинг 
қар бири алоҳида тантана билан нишонласа бўлади. 
'Лекин, камтар бўлиш керак. «Қамтарга камол...— ўйла- 
ди мийиғида қулиб Афзалов.— Менга шундай масла- 
қат берган Хонзодамнинг ақлига балли!..»

У хотинининг оппоқ болашда сочилиб ётгап сочлари-

ни аста ннғишгириб, беозоргика силаб қўйди: «Жоним! 
Фарнштам!» ^

Хонзода йирик шаҳло кўзларини секингина очиб, 
мамнун жилмайди-да, яна юмди...

Кейинги кунларда юз берган воқеалар Афзаловнинд 
кўз олдидан бир-бир ўта бошлади.

Кўпни кўрган, кўп қозондарда пишган, ҳаётнинг ач« 
чиҳ-чучугини етарли даражада тотган Норхўжа учун 
правление мажлисидаги танқидлар ёки Камолованинр 
мактабга келиб, имтиҳонлар сифатини текширганлиги 
каби ҳодисалар кундалик оддий гаплар қаторига кирач 
ди. «Ким ишламаса — хато ҳилмайди», «Юрмаган қо« 
қилмайди», каби ўнлаб ақлли ибораларни у ўз муҳо* 
лифларига қарши уста мергандек нишонга аниқ ура би< 
лади. Ҳатто, юқоридан бўлган огоҳлантиришларга ҳамс 
«Албатта, тузатамиз», «сўзсиз бажарамиз», деб ваъдй 
бериб қутулади. У кўпинча танқидлар танқидлигича, 
огоҳлантиришлар огоҳлантиришлигича қолиб кетишини, 
буларнинг натижасини текшириш учун одамларнинв 
вақти йўқлигини яхши билади.

У фақат бир киши билан — Карим Узоқов билан ҳи« 
соблашади. «Районнинг тақдири, демак, менинг ҳам 
тақдирим биринчи секретарнинг қўлида; қолганлар ҳам« 
маси ўтаверсин!»— Афзаловнинг ишончи, эътиқоди
шу.

Лекин, нима бўлди-ю, Узоқовнинг муносабати ўзга« 
риб қолди. У иститутда бирга ўқиган, мана, йигирма 
йилдирки, бир районда бирга ишлашиб келаётган тенг- 
қурига эндиликда аввалгидек тез-тез телефон қилиб 
турмайди. Дуруст правление мажлиснда Афзаловнинг 
шаънига қаттиқ гаплар бўлди. Бироқ, бундай гаплар 
биринчи марта бўлаётгани йўқ-ку? «Иш бор ерда таш- 
виш ҳам бўлади»— Узоқовнинг севимли ибораси эмас- 
ми, эндиликда Афзаловнинг оғзидан тушмай қолган бу 
ҳикмат?

Узоқов доно раҳбар. У Афзалов бошқараётган хўжа- 
ликнинг қийинчиликларини яхши билади. Фрунзе номла 
холхоз районнинг тоғлиқ шимолий қисмига жонлашган, 
бу ерда об-ҳаво беқарор. Шу сабабдан пахта гоҳ йил 
дуруст бўлади, гоҳ йил дуруст бўлмайди. Бошқа экин« 
лар ҳам айни шундай. Узоқов бу аҳволни доим тушуниб 
келган. Аммо, яқиндан бери у Афзаловга нисбатан бу* 
тунлай ўзгариб қолди. Чунончи, правление мажлисида

Афзаловни қўллаб-қувватлаго ўрнига танқиддач тўғря 
хулоса чиқариб, ишнн тузатиш зарурлигини айтди.'

Ҳа, Узоқов тўсатдан бир юз саксон даражага ўз- 
гарди.

Шу фикрдан Афзаловнинг вужуди музлаб, хотининн 
уйғотиб юбормаслик учун тўшакдан палосга секингкна 
сирғалиб тушди ва юпқа тўнини елкасига ташлаб, ван- 
нахонага кириб кетди.

У илиқ душ остида ювиннб чиққач, Хонзода бугунги 
маросимга тайёрланган янги кийимларини бир йўла 
кийиб олишга қарор берди. Енги калта оқ кўйлак, юпқа 
кулранг трикодан тикилган фин костюми, шу рангда 
галстук, ингичка учлик ва баланд пошналик югослаа 
тўқима чарм туфлиси — булар ҳаммаси эгасига ўлчаб 
олинган бўлиб, шундоқ ёпишди-қўйди-да, баланд то- 
шойна қаршисида ўрта бўйли, елкадор, басавлат одам 
цайдо бўлди. Костюмнинг ўнг кўкрагига қагор тақилгаи 
«Ҳурмат белгиси» ордени, «Шавкатли меҳнати учун» 
медали ва Халқ хўжалиги кўргазмасининг кумуш брон- 
за медаллари тонг шуъласида товланиб турибди. Албаг- 
та, булар янги эмас, саккиз-ўн йил азвал олинган муко- 
фотлар. Бироқ, Афзалоз эллик ёшини нишонлаягпа-ку! 
Бу шон-шавкат белгилари қачон олинганидан қатъи на- 
зар, шундай кунларда, ҳа, худди бугунгидай танганали 
маросимларда намойиш эгнлиши керак.

Девордаги осма соат жараиг-журунг садо таратиб, 
етти марта занг урди. Ҳали-замон Абдуллаев келиб қо- 
лади. Афзалов кеча ҳам, азвал куни ҳам Узоқовнинг ҳу- 
зурига киролмагач, кеча кечга яқин Карим Узоқович ва 
уиинг рафиқаси номига ёзилган таклифномани Абдул- 
лаевдан бериб юборди. «Райкомга бор, агар у ерда бўл- 
маса, уйига кир,лекин албатта,ўз қўлига топшир!» —деб 
таъкидлади Афзалов партком секретарига. Лекин бари 
бир унинг кўнгли хира: иега Узоқов бундай терс бўлиб 
қолди?

Улар эрталаб Фозилмонда учрашишга ваъдалашди- 
лар.

Афзалов тошойнада ўз савлатини томоша қилиб ту- 
раркан, янги костюмининг чўнтагига кеча ўзи солиб 
қўйган жажжи қутичалар эсига тушди ва уларни олиб, 
бирма-бир очиб кўрди: бирида Анваржонга олтин соат, 
қолган иккитаеида Хонзодага гавҳар кўзлик узук билан 
исирғалар... Е тавба, у Анваржоннинг имтиҳонини тўғ-

рилаш учун Тошкентда юрган кунлари марказдаги «Ол- 
мос» магазинида бу туҳфаларни олаётганида унинг пас- 
портини сўрашди ва адресини ёзиб олишди. Афзалов 
бунинг сабабини суриштирганда сотувчи ҳиз «эҳтиёти 
шарт», деб ҳисҳагина жавоб ҳилди.

«Эҳтиёти шарт...» Таажжуб... Нима, улар ўғридан 
эҳтиёт ҳилишмоҳчими? Гавҳар кўзли олтин узук ва худ- 
ди шунака олтин зираклар... Тўғри, нархи анча ба- 
ланд — «Волга» машинасининг нархига яҳин. Ҳа, Хон- 
зоданинг ишҳи, вафоси шунга арзимабдими!

Афзалов хотинига аталган совға ҳутичаларни очди, 
очди-ю, тўсатдан чаҳмоқ чаққандай, ўткир нур кўзла- 
рини қамаштириб, беихтиёр: «Ваҳ!»—деб юбор* 
ди.

Унинг бу хитобига Хонзода уйғониб кетди ва тошой- 
на рўпарасида шай кийиниб турган эрини кўриб, қуёш 
нури тушган ғунча дафъатан очилганда, оппоқ юзи қул- 
гидан яшнади. Афзалов қутичаларни шоша-пиша ёпаёт- 
ганда миясида янги фикр чақнади: «Нега энди кечгача, 
дастурхон ёзилгунча кутишим керак? Дам ғанимат, дий- 
дор ғанимат...»

У тўшак тепасига келиб, хотинининг биқинига тиз 
чўкди ва:

— Арзимаса ҳам...— деб иккала яшилранг қутичани 
унинг сийнасига қўйди.

Хонзода қутичаларнинг аввал бирини, кейин иккинчи- 
сини очиб, деразадан тушиб турган шуълага тугиб кўрди, 
кейин шошмасдангина узукни ўнг қўлининг ўрта бармо- 
ғига, зиракларни қулоқларига тақиб олгач, эрига қучо- 
ғини кенг очар экан:

— Умрбод миннатдорман, хўжам!— деди.
Афзалов боққа чиққанида ҳашарчилар кенг саҳнга

аллақачон сув сепиб супуришган, юк машиналарда би- 
рин-кетин келтириб турилган стол, стуллар тушнрилио, 
жой тайёрлай бошлаган эди.

У ҳашарчиларнинг саломларига алик олиб, боғнинг 
юқори томонига — одам қулочига сиғмайдиган азнм туп 
оқ тераклар орқасига — булоқ бўйига қўйилган, устига 
оппоқ дастурхон ёзилган хос стол ёнига борди-да, юм- 
шоқ стуллардан бирига ўтирди. Буни кўрган ҳашарчи- 
лардан бири — серсоқол юзи кулиб турган чуваккина 
чол — раиснинг доимий югурдаги Асад қори орқа ҳов- 
лига лип этиб ўтнб кетди ва сал ўтмай бир қўлида нону

Е-'оз-нсъ,\!атлар бклап ясглнлгзн патннс, пккинчи қўлида 
чоннак кўтариб келдн.

Чол нонуштани дастурхон устига орасталаб қўйиб 
бўлгач, икки кўлини кўкрагига қовуштириб:

— Майрамлари қутлуғ бўлсин, раисбо!— деди ва 
Афзалов: «Қуллуқ!»— деб қўл узатгач, у қам иккала 
қўлини бериб қўришди.

— Бу дейман раисбо, жойнинг катта тузилишига қа* 
раганда, камида минг одам йиғилса керак-а?

— Ҳа зпди, айтилганлари келади...— Афзалов бод 
дарвозасидан кириб келаётган Абдуллаевни кўриши би-« 
лан эзма қарияга жавоб берди:— Энди сиз боринг, ота- 
хон, бизнинг партком билан маслаҳатли ишларпмиз бор, 
Аммо, меҳмонлар тарқагач, менга учранг.

— Ҳўп, раисбо, хўп...
Чол орқа ҳовлига липиллаганча кирнб кетди.
Афзалов Абдуллаевнинг яқин келиб, қўл узатишини 

кутганча юмшоқ стулда қимирламай ўтирибди. Абдул-« 
лаев унинг рўпарасига келиб, нохуш бир қиёфа- 
да:

— Салом, Норхўжа Афзалович, — деди ва унга қўл 
узатиб кўришаркан, бир даста таклифномани стол усти* 
га қўйди:— Буларни уйларидлн тополмадим — эшикла- 
ри берк, далама-дала истаб юришга вақт бўлмади...

Афзалов таклифномаларни қўлига олиб, бирма-бир 
кўздан кечирди.

— Хм... Чакки бўпти... Кераклк одамлар эди булар!.. 
Ҳали ҳам бўлса, бирон кишини машинада юборамиз. 
Маҳмудов қаёқда? У кеча идорада ҳам кўринмади.

Абдуллаев муҳим бир гапшт айтмоқчи бўлди шекил- 
ли, жиддий бир қиёфада пешанаси тиришиб, оғзини оч- 
ган ҳам эди, Афзалов:

— Ҳарқалай, Узоқовни тоадингизми? Таклифиомани 
унинг ўз қўлига топширдингизми?— деб сўраб қолди.

Афзалов ўтиришга таклиф қилавермагандан кейин 
ҳамон оёқда тик турган Абдуллаев стуллардак бирига 
ўтириб, ўзига бир пиёла чой қуйиб ҳўплар экан:

— Карим Узоқович билан кўришишнинг иложи бўл- 
мади,— деди.

— Нега иложи бўлмайди?— Афзалов Абдуллаевга 
қаттиқ тикилди.— Ахир, ўзингиз райкомга бордин- 
гизми?

— Ҳа, бордим,— Абдуллаев бир тишлам нонни ба-

майлихотир чайнаганча. тозушини пасайтнриброқ жа- 
воб берда.— Райкомда бюро мажлиси бўлаётган экан.

— Бюро мажлнси?— Афзалов бирдан бўшашиб, қар- 
шисида ўтирган Абдуллаевга сал эгилди-да, секин сўра- 
ди:— Билмадингизми, нега мени мажлисга чақириш- 
мабди?

— Аввало, сиз бюро аъзоси эмассиз, Норхўжа Афза- 
лович!— Абдуллаев хотиржам бир оқангда изоҳ бер- 
ди.— Қолаверса, мажлис кун тартибида сизга алоҳадор 
масала бўлмаса керакки, чақирилмагансиз.

Партия ташкилоти секретарининг бу изоҳи ҳар жи- 
ҳатдан тўтри бўлса ҳам, Афзаловнинг кўнглини ғаш қи- 
либ турган чигил ёзилмади, сабабки, у кўп йиллардан 
буён райондаги эътиборли раислардан ҳисобланиб кел- 
ган ва райком раҳбарлари уни бюро мажлисларига ҳар 
доим чақириб туришар, қишлоқ хўжалигининг муҳим 
масалалари муҳокама қилинганда, Узоқов бошқа таж- 
рибакорлар қаторида Афзаловдан ҳам маслаҳатлар 
олиб турарди.

— А1ажлис тугашини кутмадингизми?— ташвиши то- 
бора ортиб бораётган раис таклифномаларни стол усти- 
га қўяркан, парткомдан сўради.

— Кутдим,— Абдуллаев хотиржам жавоб берди. —• 
Лекин ҳамма тарқалса ҳам, Узоқов райком секретарла- 
ри ва ижроком раҳбарлари билан залда қолди. Вақт 
ҳам ўн иккидан ошди. Тунда мени қабулхонада кўрган 
одамлар ҳайрон...

— Бари бир охиригача кутиш керак эди!— Афзалов- 
нинг зардаси қўзиб, ўтирган ерида бир сидкиниб ол- 
ди.— Таклифномаларни топширишнинг иложи бўлмаб- 
ди-да?

— Бўлди... — Абдуллаев нечундир истеҳзоли жил- 
майди.— Қамолова мажлис залидан бир иш билан чи- 
қиб қолди ва мени кўриб, кабинетига бошлаб кирди. 
Мен Карим Узоқовичга, бюро аъзоларига, шу жумла- 
дан, Хабиба Қамолованинг ўзига таклифномалар олиб 
келганимни айтдим.

— Хўш, у нима деди?— Афзалов тоқатсизланиб сў- 
ради.

— Раис бемаслаҳат иш қилибди, деди.
1— Хўш, кейин нима бўлди? — Афзалов асабий бир 

ҳолатда бармоқларини чалиштириб қарсиллатди. — 
Ахир, нима жавоб қилди, «борамиз», дедимгг?

— .Бялмадим...
— Латтасиз!— Афзалов тоқатсизланиб ўрн^тдан ту- 

риб кетди.— Билиб, одамига иш топширибман, ёпирай! 
Хўп, Қамолова сизни қабул қилибди, ахир, бундоқ лўн- 
да қилиб тушунтирмадингизми менинг зллик ёшга кир- 
ганимни, юбилей қилаётганимни!..

— Айтдим...— Афзалов ҳовлиқиб тошган сари Аб- 
дуллаев яна ҳам босиқроқ бир оҳангда гапирди,—Ҳа- 
биба Қамоловна «ҳозир тўй тўйлаш вақти эмас, далада 
ишлаш вақти», деб менга танбеҳ берди.

— Карим Узоқовичга учрашиш керак эди!
Афзалов отдан тушса ҳам, эгардан тушгиси келмаёт-

ганини кўрган Абдуллаев масаланинг пўст калласини 
айтди-қўйди:

— Масала жуда жиддий, Норхўжа Афзалович! Эрта- 
га колхозимизга райком ва райижрокомнинг махсус ко- 
миссияси келиб, комплекс текшириш бошлармиш.

Кампирравот сув иншооти қурилиши муносабати би- 
лан колхоз тугатилиб, унинг адирлар ҳисобига кенгай- 
тириладиган янги террнториясида совхоз ташкил этили- 
ши муносабати билан ҳеч қандай текшириш ўтказил- 
майди ва «мен янги совхозга директор бўлиб, ишни да- 
вом зтдиравераман», деб юрган Афзалов учун комиссия 
ҳақидаги ҳабар уни туйқусдан бошига тош урилгандек 
гангйтиб қўйди. Афзаловни маст қилиб юрган виқор 
кайфи тарқалиб, у охирги умид чўпига осилди:

— Комиссия раиси ким экан?
— Билмадим...
— Ишқилиб, Камолова бўлмасин-да... — Афзалов 

костюмининг чўнтагндан атир суртилган хушбўй даст- 
рўмолини олиб, чала оқарган сочлари сийрак боши ва 
гўштдор йўғон бўйнини қоплаган терни арта бошлади.

— Камолова бўлиши ҳам мумкин,— Абдуллаев ҳа- 
мон рафторини ўзгартирмай, бамайлихотир жавоб бер- 
ди.

— Не биласиз? Узи айтдими?— Кўнгли ғаш Афза- 
ловга зиёфатнинг тайёргарлиги кўрилаётган орқа ҳовли- 
да радиодан баралла янграётган ялла ўтиришмади 
шекилли, булоқ бошига челак кўтариб келаётган бояги 
чувакдай чол — Асад қорига бақирди: — Ҳой, қария, 
айтинг, овозини ўчирсин!

— Хўп, раисбо!..
Чол катта челак тўла сувни даст кўтарганча орқа

ҳовлига зинғиллаб ўтиб кетди. Бир нафасдан кейин ял- 
ла садоси тикди.

— Камолованинг ўзи айтгани йўҳ, бироҳ мен ўзим 
тахмин қилдим. Нега десангиз, Норхўжа Афзалович, 
Ҳабиба Камоловна мен билан ярим соатдан кўпроқ суҳ- 
батлашгач, райком бюроси колхоз правленнесинннг иши- 
дан норози эканлипши айтди. Бизда хўжаликка раҳбар- 
лик ҳам, партиявий-сиёсий, ташкилий ишлар ҳам талаб- 
га жавоб бермас эмиш. У мактаблар, боғча ва яслилар- 
нинг аҳволи ҳақида, айниқса, ачиниб сўзлади. Қолхоз 
демократияси, колхозчиларнинг ҳақ-ҳуқуқлари, кадрлар 
масаласи, шу жумладан, раҳбарнинг обрўси ҳақида Ка- 
молова билдирган фикрлар тагида бир дунё маъно бор.

— Ҳа-ҳа!— Афзалов ёқасини ушлаб, катта думалоқ 
бошини сарак-сарак қилди.— Астағфирилло! Демак, биз 
ёмон, улар яхши. Иигирма йиллик меҳнатимизнинг қора 
чақача қадри йўқ! Мен нодон, район раҳбарлари эллик 
ёшимни инобатга оладилар, райком бюроси меҳнатимни 
тақдирлаш ҳақида қарор қабул қилади, Карим Узоқович 
шахсан ўзи юбилей кечамга келиб, табрик нутқи сўзлай- 
ди, деб умид қилиб ўтирибман. Хўш, ўртоқ Абдуллаев,— 
деди заҳарханда билан Афзалов, — яна қандай хушха- 
бар олнб келдингиз?

— Райком секретаридан танбеҳ эшитиб келдим, ўр- 
тоқ Афзалов!— Абдуллаев ҳам бўш келмади.— Камо- 
лова: «Партия ташкилотининг секретари раиснинг югур- 
даги эмас!— деб мени огоҳлантирди.— Ҳа, секретарлар 
раисларнинг қўлига сув қуйиб кун кўрадиган даврлар 
аллақачон ўтиб кетган. Партия ташкилотига шундай ҳу- 
қуқлар берилганки, улар хато ва камчиликларга йўл 
қўйган раҳбарларни тартибга чақириб қўйкшлари мум- 
кин». Мен сизга, ўртоқ Афзалов, Камолованинг сўзла- 
рини айнан етказяпман, мендан хафа бўлмайсиз...

— Хўш, сиз шу билан нима демоқчисиз?— Афзалов 
Абдуллаевга ўқрайиб тикилди.— Қамолованинг фикри 
тўғри демоқчимисиз?

— Ҳа, Норхўжа Афзалович, ҳақиқат қанчалик аччиқ 
бўлмасин, биз уни ҳазм қилишга мажбурмиз!— Абдул- 
лаев ўрнидан турнб, одамларнинг ғовур-ғувури аниқ 
эшитилиб турган орқа ҳовли томонга қаради.— Менинг 
снзга маслаҳатим шуки, бугунги зиёфатни катта қил- 
мапг. Шунчаки, одатдаги оилавий ўтириш бўлгани маъ- 
қул. 181

— Бу нима? Кўрсатмами?— Лфзалов ҳам ўрнидан 
туриб, Абдуллаевнинг қаршисида сўррайганча тўхтаб 
қолди.— Одам элликка бир марта киради! Тўй қилсам
арзимабмании?

— Тўғри,— деди Абдуллаев раиснинг чап елкасига 
кафтшш қўйиб. Арзийсиз... Лекин, райоида элликка 
кирганлар мннгдан ортиқ бўлса керак. Чунончи, Карим 
Узоқович.. У кнши ҳам элликка кирдилар. Лгкин, ҳеч 
ким тантана қилаётгани йўқ-ку!

Узоқовнинг номини эшитган Афззлов бир оз шахти- 
дан қайтган бўлса ҳам, Хонзоданииг юзга нқиа дугона- 
ларию, қариндошларини зиёфатга чақириб қўйгаяи, бу- 
гунги кунни алоҳида умид билан кутаётган ўнлаб дўст- 
ларига аллақачон таклифнома юборган Анваржон кўз 
олдида жонланиб, ҳамон ўзига хос ғурур билан:

— Меҳмон чақириш жинояг эмас-ку!— деди.
— Менинг дўстона маслаҳатим: энг яқин кишила- 

рингизни чақириб, оилавий ўтириш қилинг,— Абдуллаев 
қўлини Афзаловнинг елкасидан олди ва: — Сиз бу ерда 
бўлсангиз, мен идорага борай! — деди-да, дарвоза то- 
монга бурилди.

— Тўхтанг!— Афзалов унинг билагидан ушлаб тўх- 
татди.— Айтинг-чи, райондан ҳеч ким келармикан?

— Билмадим...— Абдуллаев йўлида тўхтаб, фикрга 
толдй.— Карим Узоқович Андижонга кетар экан,— об« 
комда бюро мажлиси бор. Раҳбарларнинг кўпчилиги бу- 
гун Кампирравотга келишади, қолганлари далаларда... 
Эҳтимол, зиёфатингизга Камолова келар.

— Камолова...— Афзаловнинг пешанаси тиришди,— 
Камолова бўлса — Камолова! Кутиб оламиз!

— Бекорга аччиғингиз члқяпти, Камолова ўз колхо- 
зимиздан етишиб чиққан кадр,— Абдуллаев мамнун 
жилмайиб, Афзаловни бошдан-оёқ кўздаа кечирди.— 
Костюм ярашибди, нишонлар ҳам... Оқшом келамиз, 
ўшанда табриклаймиз, раис!

— Сиз идорада бўлсангиз, Маҳмудовни бу ерга юбо- 
ринг, қарашворсин! — Абдуллаевнинг кейинги сўзлари- 
дан кўнгли анча равшан тортган Афзалов яна эски ҳо- 
лига тушиб, тантиғланиб ганирди: — Толибжон дастур- 
хон тузашга уста!

— Толибжон Маҳмудович банд бўлса керак...
Абдуллаевнинг бу сўзларини Афзалов дарров англаб

етмади ва ҳамма, шу жумладан, Абдуллаевнинг ўзи

«Толибжон» деб атайдиган ёш экономистнинг нега энди 
«Толибжон Маҳмудович» бўлиб ҳолганини билиш учун 
сўради:

— Нега у банд бўлади? Нега у, яъни.„ «Толибжон 
Маҳмудович»... ўзи нима гап?

— Толибжон Маҳмудович ҳозир Қўрғонтепада... 
Райкомда...— Абдуллаев салмоқлаб сўзлади.— Уни кеча 
бюрога чақиришибди. Мен уни тунда мажлисдан чиҳа- 
ётган Еаҳтида учратдим. Аммо, кўпчиликнинг олдида 
унинг олдига бориб, «сени нега бюрога чаҳиришди», 
деб сўраёлмадим.

— Епирай, ёпирай!.. Унинг ўзи, яъни Толибжон Маҳ- 
мудовнч сизни кўрдими, ёки кўрса ҳам кўрмасликка 
олиб, юзини ўгириб кетавердими?— Афзаловнинг фиғо- 
ни фалакка чиҳиб, Абдуллаевга ёпишди: — Ахир, снз, 
партком секретари, ўз ҳисобингиздагл коммунист рай- 
комга чакирилармиш, бюро мажлисида қатнашармиш- 
да, бундан бехабар, томоша ҳилиб ўтираверармишсиз? 
Шундоҳми?!

— йўқ, ундоқ эмас!— Энди Абдуллаевнинг ҳам зар- 
даси ҳайнади.— Аввало, мен Маҳмудов бош экономисг 
сифатида анави куни правлениеда кўрилган масала бў- 
йича чақирилган бўлса керак, деб ўйладим. Ундан ке- 
йин райкомнинг ҳар бир коммунистни чаҳиришига ҳақ- 
ҳи бор. Бинобарин, шундай масалалар бўладики, ком- 
мунист партия сирини бошҳа бировга айтиши шарт 
эмас.

— Бу тўғрику-я...— дафъатан туғилган турли тах- 
минлардан Афзаловнинг боши ғўнғиллаб, кўзи тинди.— 
Дуруст, Маҳмудов сизга учрамасдан кетибди. Лекин, 
сиз Қамолова қабул қилганда Маҳмудовнинг нега ча- 
ҳирилганини ундан сўраб билмадингизми?

— Иўҳ...
— Яшаворинг-ей!— Афзаловнинг асабп тобора та- 

ранглашиб, Абдуллаевга муғамбирона тикилди. — Бал- 
ки, Маҳмудовнинг бюрога чаҳирилиш сабабини ўзингиз 
биларсиз?

— Йўҳ, билмайман,— Абдуллаев дарвоза томонга 
юрди ва орҳасидан эргашиб келаётган раиснинг кўнглн- 
ни тинчитиш учун:— Менимча, ортиҳча ташвишланади- 
ган ҳеч гап йўҳ,— деди.— Мен бугун барвақт Маҳму- 
довнинг уйига бордим.

•— Хўш? — Афзалов тоқатсизланди.

— Маҳмудов кечаси Қўрғонтепадап келмабди. У боя- 
роҳ хотинига телефон қилиб, Узоқов билан бирга Анди- 
жонга кетаётганини айтибди.

— Тушунарли...— Афзаловнинг тарвузи қўлтиғидан 
тушиб, шалвираб қолди. «Узоқов Маҳмудни обком бю- 
росининг мажлисига, янги совхоз директорлигига тас- 
диқлатишга олиб кетган...» Аммо, у Абдуллаевга сирни 
бой бермай:— Майли, сиз идорада бўлиб туринг, оқшом 
кечикманг; албатта, хонимни бирга олиб келинг!— деб 
тайинлади-да, дарвозадан орқага қайтиб, булоқбоши 
томонга юрди.

Унинг таъби тирриқ, кўнгли хира — чироқ ёқса 
ёришмайди. Назарида, оёқларидан ҳам мадор кетиб, 
жонсизланиб, ҳозир йиқилиб тушаётгандай. Стол ёни- 
даги боя ўзи ўтирган юмшоқ стулга тегирмон тошидай 
тил гавдасини ташлади. Шу пайт рўпарадаги уй эшиги 
очилиб, деразалари ланг очиқ узун равонли айвонда 
майдатароқ қизил-сариқ хонатлас кўйлаги эрталабки 
тиниқ қуёш шуъласида яшнаб товланаётган Хонзода кў- 
ринди. У боғ ўртасида катта бошини эгганнча хомуш 
ўтирган эрига нафис бир табассум ҳадя қилди. Шу бир- 
гина жилва Афзаловнинг кўнглини тиниқ кўкдаги тонг 
юлдузидай ёритди. Дунё ишлари, мансаб ташвишлари 
бир қадар унутилди. Афзалов ўзида фавқулодда бир 
куч сезиб, ўрнидан дадил турди ва боғ саҳнини чаққон 
кесиб ўтиб, айвоннинг пастгина зинапоясидаи сакраб 
чиқди-да, хотинини бағрига олиб, оппоқ юзларидан 
ўпаркан:

— Туғилган кунингиз қутлуғ бўлсин, жоним? — деб 
эркалади.

— Сизнинг ҳам!..
Хонзоданинг ипакдай майин тимқора сочидан тара- 

либ турган хуш бўй Афзаловни маст қилди? хотиншш 
бағридан қўйиб юборгиси келмади-ю, лекин боққа кириб 
келаётган одамларнинг кўриб қолишларидан чўчиб, 
уни ичкарига — меҳмонхонага тортди.

Хонзода бурчакдаги тошойна қаршисига бориб, бар- 
моғидаги йирик кўзли гавҳар узук билан қулоқларидаги 
гавҳар зиракларни кўзгуга солиб кўрар экан, ёнида тур- 
ган эрининг елкасига бош қўйиб тантиғланди:

— Дидннгиз ёмон эмас, хўжайин! Мени қарздор қи- 
лнб қўйдингиз.

— Қарзни узарсиз, ахир?— Афзалов Хонзоданинг184

қулоқларида булоц суви томчиларида йилтиллаб турган 
гавҳарларни галма-гал ўпди. Бу — ха.мир учидан патир. 
Ҳали эллик ёшннгиз...

— Бас! Бас!— Хонзода эрининг оғзини пуштиранг 
хинолик нозик бармоцлари билан ёпди.— Мени қаритиб 
кўйманг!..

Шу пайт анвонда шарг.а сезилди. Афзалов хотинини 
бағридан бўшатиб, орқасига ўгирилди ва меҳмонхонага 
кириб келаётган Анваржонни кўриб, қувониб кетди:

— Кел, ўғлим, киравер!
Шинам кийинган Анваржон меҳмснхонага ўқдай оти- 

либ кирдл ва отаси билан онасини галма-гал қучоқлар, 
туғилган кунлари билан табриклар экан, Афзалов сабр- 
сизланиб сўради:

— Хўш, ўглим, домлангни олиб келдингми?
— Ректоримиз хотинлари билан курортга кетган 

эканлар...— Анваржон онасининг янги тақинчоқларига 
ҳавасланиб тикилди.— Вой-бў!..

— Хўш?— Афзалов ўглининг ингичка елкаларини си- 
лаб сўради.— Кейин нима қилдинг?

— Ректоримизнинг ўғиллари Козимхон билан қизла- 
ри Дилфузани таклиф этдим.— Анваржон боққа ишора 
қилди.— Ана улар!

Боғда, гулзор бўйида жинси шим, оқ кўйлак кийган 
паканагина биққа йигит билан худди акасидай жинси 
шим ва ҳаворанг кофта, оёғига баланд пошнали оқ сабо 
кийган, қирқилган калта сочини шинам тараган, бўйи 
акасидан бир ярим баровар баланд, озғингина найнов 
қпз азим туп теракларни томоша қилиб туришар- 
дн.

— Яшавор, ота ўгли!— Афзалов Анваржонни багри- 
га босиб суйди ва костюминннг чўнтагидан яшил қутича 
чиқариб, унга бердн:— Мановини тақиб ол! Сенга биз- 
дан арзнмас совга...

Анваржон қутичани олиб очди ва ярақлаб турган ол- 
тин соатни кўриб:

— Раҳмат, дадажон! Раҳмат, бувнжон! — деди-да, 
буларнинг юзларидан галма-гал чўпиллатиб ўпиб, меҳ- 
монхонадан югурганча чиқиб кетди.

Хонзода дераза орқали ҳовлига қараб, меҳмон қизга 
бошдан-оёқ разм солар экан:

— Касал тузаладиган бўлса, табиб ўз оёги билан ке- 
лади,— деб кулиб қўйди. 185

— Лаббай?— Афзалов шамшод тароқ билан қалин 
сочини қийналиб тараётган Хонзодадан сўради.

— Миробнинг уйига бориб юрибмиз!.. — Хонзода 
хўшбўй сочи ёйилган бошини эрига яқиироқ олиб келиб, 
ишвали жилмайди.— Дунёда бунақа баланд мартабалн 
одамлар, уларнинг анандай замонавий қизлари бор 
экан-ку!.. Уғлингиз анойи эмас, хўжайин!..

— Ичимсиз, Хонзодам, ичимсиз!— Афзалов ҳи-ҳилаб 
кулди. — Исми ҳам гўзал экан: Дилфуза!.. — Қейин у 
қўшиб қўйди:— Асли, Тошкентга кўчиб кетиб, пойтахт- 
да роқатланиб яшасак ҳам бўлади. Янги уй, янги иш, 
театрлар, метро... Қудамиз ректор, қудачамиз балки, 
раққоса... Нима дейсиз, Хонзодам?

Афзаловнинг бу ерда — ўз юрти, ўз қишлоги, ўз ва- 
зифасида тагига сув кетганидан бехабар Хонзода эри- 
нинг ширин орзуларидан таъсирланиб:

— Кошкийди!..— деди ва ўғлининг меқмонлари ҳу- 
зурига тезроқ чиқиш учун икки ўрим қалин сочини бо- 
шига турмаклай бошлади...

Ун олтинчи боб

Август ойининг охирги куни Дилбар Фрунзе — Жа- 
лолобод поездига Тошкент станциясининг тиқилинч пер- 
ронида чиқиб олгач, энди иссиқ ҳам, ташвишлар ҳам 
унутилиб кетади, деб янглишган экан. Состав думига 
уланган қўшимча вагон одамларга лиқ тўла: на ўти- 
ришга, на туришга жой бор. Вагон ойналари ярим-ёртн 
очиб қўйилган бўлса ҳам, қилт этган шамол бўлмаган- 
лиги учун ҳаво ниҳоятда дим. Бунинг устига уч-тўрг 
йигит тор йўлакда туриб олиб, сигарета тутатишяптн.

Дилбар ўзини ҳам, қўлидаги чамадончасуии ҳам қа- 
ерга қўйишни билмай, тамаки тутатаётган йигнтлардан 
қочиб, йўлакчанинг бир бурчида тиқилиб турган пайтда, 
шу яқнндаги очиқ полканинг бир чеккасида қисилнб 
ўтирган, калта оппоқ соқоли иягиии қоплаган нуроннй 
мўйсафид:

— Кел, оппоқ қизим, манов жонга ўтирвол! — деб 
меҳрибонлик қилди.

— Йўқ, йўқ, отахон! Узингиз ўтираверинг!— Дилбар 
ўзини сал орқароққа олди.— Мен ёшман...

— Мановларнинг тарбиясига баллн! — Мўйсафид

Дилбарнвнг қўлидан тортиб, ўз жойига ўтқазиб қўйди 
ва қаршима-қарши икки полкаки эгаллаб, карга таш- 
лаб ўтирган йигитларга ёвқараш қилди,— Картага бало 
Сорми шунча одам ичида!

— Бор-бор, чол, аравангни торт! — Картабозлардан 
бири мўйсафидни жеркиб ташлади.— Соқолим бор деб 
ўдағайлайверасанми, мана менинг ҳам соқолим бор!

Чиндан ҳам ранги заъфарон, қоқ суяк йигит соқол 
қўйган, нурсиз кўзлари уккиникидай бежо, баланд-паст 
эгри тишлари тиржайиб, оғзидан арақ ҳиди шундоққина 
гуркираб турарди.

Икки кўкраги тўла медаллари шалдираб турган 
мўйсафид маст жибилажибоннинг ёқасидан бир қўли 
билан маҳкам ушлаб, енгилгина кўтарди ва унинг чу- 
вакдай бошини вагоннинг очиқ деразасига тнқиб, ик- 
кинчи қўли билан таёқдай узун оёқларини кўтариши ҳа- 
мон олифта йигитнинг улфатлари мўйсафидга ёпишиб, 
шерикларини базўр қутқариб қолдилар.

Шовқин-сурон, ур-йиқит бошланаётганини кўрган 
Дилбар секингина ўрнидан туриб, чамадончасини кўтар- 
ганча вагон йўлакчасидаги одамлар орасидан суқулиб 
ўтиб, четроққа чиқиб кетаётганида, таниш рус қизининг 
овози эшитилди:

— Диля! Бўёққа кел, жой бор!
Дилбар овоз келган ёққа қаради-ю, Маринани кўриб, 

ичида чироқ ёнгандай яшнади:
— Марина! Маринечка, дшнгинам!
Охирги очиқ купенинг пастки полкасида ойна тагида 

ўтирган Марина ёнидаги йигитларга ғайритабиий дағал 
товушда буюрди:

— Қани, сал сурилинглар!
Йигитлар сурилишиб, Маринанинг ёнидан озгина 

жой бўшатиб беришди. Дилбар одамлар тиғиз ўтирган 
полкалар ўртасидан бир амаллаб ўтиб олиб, дугонаси- 
нинг ёнига жойлашгач, чамадончасини оёқлари орасига 
тиқиб:

— Тошкентга келибсан-у, бизнинг институтга бор- 
мабсан,— деб Маринадан гина қилди.

— Эрталаб келдим, мана кечқурун кетяпман, бутун 
кун иш билан югуриб юрдим,—деб узр сўради Марина.

— Ҳали ҳам Бошқармадамисан?— Дилбар дугона- 
сининг қуёшда куйиб, жигарранг, тусга кирган силлиқ 
сочига, жуда озиб кетганиданми, ёки чанг-тўзонда юриб

қорайганиданми, илгариги нафис тароватини йўқотган 
'юзига таажжубланиб тикилди.— Иш кўпми, дей- 
ман-а?

— «Андижонгидрострой»да уч ҳафтагина ишладим-у, 
кетдим.— Дилбарни кўрганидан беҳад қувонган Л1арина 
шошиб сўради:— Ишқилиб, институтга кириб олдинг- 
ми?

— Кирганда қандоқ!— Дилбар Маринанинг елкаси- 
га қўл ташлаб, ўзига тортди.— Учрашганимизни қара-я, 
Маринечка! Сенга ўрганиб қолган эканман, жуда-жуда 
соғиндим!

— Мен ҳам!— Марина сумкасидан бир шиша лимо- 
над олиб очди ва иккита стаканга қуйиб, бирини Дил- 
барга узатди.— Ол, томоғингни ҳўлла! Вагоннинг ичи 
ҳаммом. Шу иссиқда одамларни саржиндай тиқишгани- 
ми қара-я! Табриклайман, Дилечка! Хўш, неча балл ол- 
динг?

— Йигирма беш балл...
— Оббо сен-ей!— Марина севинганидан чапак чалиб 

юбордн.— Имтиҳон топширишда чемпион бўлибсан-ку! 
Эсингдами, йиқиламан, деб қўрқиб юрганинг?

— Эсимда...— Дилбар нохуш бир нарсани эслаган- 
дай, бир сесканиб қўйди.— Раиснинг ўғли... Анваржон... 
мени қўрқитган ўша-да... Лекин, унинг ўзи имтиҳон топ- 
ширйлмади. Мен уни отаси билан бирга институтда кўр- 
дим.

— Отаси борган бўлса, Анварнинг ишини тўғрила- 
гандир?— Марина қизиқиб сўради.

— Ҳа. У институтга кирди, лекин мен чиқдим! — 
Дилбар бу хабарни эшитган дугонасининг кўзлари ола- 
кула бўлиб кетганини кўриб, унга ётиғи билан тушун- 
тирди: — қабул комиссиясининг қарорига қарши ректор 
бўйруқ чиқарди. Шундан кейин мен: «Уша шилқим би- 
лан бирга ўқиганимдан ўқимаганим яхши», деган қа- 
рорга келдим ва сиртқи бўлимга ўтказишларини сўраб, 
ректорга ариза олиб кирдим.

— Ректор арнзангга осонгина қўл қўйиб бердими?— 
Марина таажжубланиб сўради.

— Ҳа,— Дилбар истеҳзоли жилмайди.— Оиламиз 
катталигини, қурилишда ишламоқчи эканимни баҳона 
қилдим.

— Эҳ, бу дунёнинг ишлари!.,— Марина шундай деб, 
хаёлга чўмди,

Паровоз сигнал бернб, взгонлар шзрақлаб ўрнидан 
қўзғалдн.

Дилбарнинг энг юқори балл билан институтга кир- 
ганини ва нима сабаб биланднр, ўқишни ташлаб кетга- 
нини қизлар суҳбатидан билиб олган, шу пайтгача қиз- 
лар қаршисида хаёл оғушида ўтирган бир йигит кафт- 
ларини тиззаларига чаппатилаб уриб:

— Эй, сингилжон, табиат сизнинг бахтингизни менга 
бермабди-да!— деди афсус-надэмат билан.— Мана, им- 
гиҳонлардан ўтолмай, уйга қуруқ қайтаяпман.

Қизлар барвас^а нигигнннг сўзларига эътибор бе- 
ришмади.

— Ҳозир қаерда ишлаяпсан? Тошкентга ннма хиз- 
мат билан келдинг?— дугонасидан сўради Дилбар.

— Сенинг даданг «Андижонгидрострой» ҳузурида
очган «Усталар мактаби»да кадрлар бўлимининг муди- 
ри бўлиб ишлаяпман.— Марина дил-дилидан қувониб 
ҳикоя қилди.— Илҳом Зуфарович турли касблар бўйича 
ҳар йили беш юз-олти юз нафар уста тайёрлашни план- 
лаштиряптилар. \

— Уҳ-ў, ишинг йирик-ку!— Дилбар дугонасига ҳавад 
бнлан тикилди.— Мени ҳам ўқишга оласанми?

— Сенинг турган битганинг жумбоқ! Бир ой ичида 
жуда ўзгариб кетибсан! — Марина тиниқ кўк кўзлари 
бнлан Дилбарга синовчан боқди.— Биринчидан, Анвар 
кнститутга ноҳақ қабул қилингани учун ўқишни ташлаб 
кстгашшгга ўлсам ҳам ишонмайман. Бу ерда бир чигал 
муаммо, мен каби содда қизларнинг ақли етмайдиган 
спр бор.

— Содда қиз эмиш!— Дилбар дугонасининг елкаси- 
ни секин силади.— Кадрлар бўлимининг бошлиғи-я?—■ 
Уртоқ бошлиқ, деб мурожаат қиламан энди сенга.

Поезднинг юриши тезлашиб, далалардаги енгил оқ« 
шсм шабадаси вагоннннг очиқ ойнасидан кира бошлади. 
Пассажирларнинг нафас олиши бир оз енгиллашди.

— Менинг ҳозирги ишим ўзимга ёқса ҳам, жуда 
оғир,— ҳикоя қилди Марина. — Ешлар тинимсиз оқиб 
келишяпти. Бир қаватли эски тор бинога ҳеч нарса сиғ- 
майди. У бинони ўзинг яхши биласан, олтитагина кичик 
хона... «Андижонгидрострой» Қорабағишда уч қаватли 
янги бино қура бошлади. Лекин у бу йил битмайди. Ил- 
ҳом Зуфарович мени Тошкентга командировкага юбор« 
ди. Бир кунда учта идорада бўлдим. Бошқармамиз бош-

лиғи Борис Мусаевич зўр одам-да! Ҳамма ишни теле- 
фонда битириб қўйган экан, кайси идорага кирмай, 
ҳужжатлар тайёр; буйруқларга қўл қўйилган, керакли 
бланкалар тахт! Ана,— Марина юқори полкада устма- 
уст тахланган қутиларга қўли билан ишора қилди.— 
Буларни бир амаллаб олнб чиқднм, энди Хонобод стан- 
циясида тушириб, техникумга кўтариб боришни айт!..

Боя сўзлари жавобсиз қолган барваста йигит янз 
гапга аралашди:

— Мана биз ёрдамлашворамиз, қизлар! Фақат бнт- 
тагина илтимосимиз бор...

— Хўш?— Марина нигитга истеҳзоли тикилди.— Ми- 
ма илтимос?

— Тошкентда имтиҳонлардан йиқилдик,— йигит ўнг 
қўлининг катта кафтини чап кўкрагига уриб, бошнни 
эгди.— Илтимос, «Усталар мактаби»га бизни ҳам қабул 
қилсангиз!

— Яхши,— Марина совуққина жавоб берди.— Урта 
маълумотингиз бўлса, бир йиллик ўқишга кирасиз. Бу 
йил электрчилар, арматурачилар, бетон қорувчилар, ду- 
радгорлар ва ошпазлар тайёрлайдиган беш группа очи- 
лади. Аммо, ўқиш эртага биринчи сентябрдан бошланади.

Барваста йигнт:
— Бизга ошпазлик маъқул!— дейиши билан вагонда- 

гилар баралла қулиб юборишди.
__— Нега куласизлар?— Марина купедагиларга жид- 

дий қараб олгач, босиқ гапирди.— Хўррандалар ҳақига 
хиёнат қилгани, сифатсиз овқат пиширгани, торозидан 
ургани ва бошқа шу каби айблари учун қурилишда ке- 
йинги бир ой ичида ошхона мудири ишдан олиб ташлан- 
ди, бир омборчи қамалди, тўрт ошпазга қаттиқ виговор 
берилди.

Бу хабарни зшитган пассажирлар жимиб қолишди. 
Лекин, барваста йигит авзойини ўзгартирмай, ўз сўзида 
туриб олди:

— Мен бари бир ошпаз бўламан. Дадам ҳам Сул- 
тонободда ошпаз. Ошпазлик ҳам осон иш эмас. Халқни 
тўйдириш — савоб иш, дейди доим дадам.

— Агар шу ниятингиз астойдил бўлса,— деди Мари- 
на барваста йигитга энди сал мулойим кўз ташлаб,— 
эрталаб ҳужжатларингизни олиб боринг, мен сизга ёр- 
дам қиламан.

— Раҳмат, дилрабо...— деб гап бошлаган йигит Ма-

ринанн;;г қовоп; уюлганини кўриб, юзи жиддийлашди- 
да:— Албатта етиб бораман!— деди.

Поезд Хонобод станциясига эрталаб соат олтига 
яқин келиб тўхтади.

Фақат ошпаз бўлмоқчи йигитгина эмас, вагондагн 
бошқа яна икки пассажир ҳа!Л Маринанинг юкларинп 
вагондан туширишиб, техникумгача кўгаришиб келиш- 
ди. Буларни эшик олдида Илқом Зуфарович кутиб ол- 
дн. Дилбар дадасининг бўйнига осилиб, патакдай соқол 
қоплаган юзларидан ўпиб кўришар экан, Илҳом ака аз- 
баройи қизини соғинганидан кўзлари ёшланиб, қучпб 
ўпар эди.

Қизлар билан вагонда танишган султонободлик бар- 
васта йигит — Ҳасанбой Иброҳимов Маринага соатини 
кўрсатиб, энди уйига бориб келишга улгурмаслигини 
айтди ва институтдан қайтиб олган ҳужжатлари папка- 
с;;да бўлгани учун уларни ҳозироқ топшириб, ўқишни 
ҳам бир йўла бошлаб юбориш исгагнни билдирди. Ма- 
рина рози бўлди.

Илҳом Зуфарович қизидан ҳол-аҳвол сўради, имти- 
ҳонларни қандай топширганини суриштирди. Дилбар 
кейинги бир ой ичида содир бўлган воқеаларни дадаси- 
га батафсил сўзлаб ўтирмай, қисқагина:

— Институтнинг сиртқи бўлимига ўқишга кирдим,— 
деб қўя қолди.

— Табриклайман, қизим!— Илҳом ака Дилбарнинг 
уйқусизликдан толиққан кўзларидан яна ўпдн.— Уйга 
бориб, дам ол! Аянг ҳам жуда соғинган сени...

Марина Дилбардан тушлик овқат вақтига етиб ке- 
лишни илтимос қилди. «Қорабағишга бориб овқатлана- 
миз, кўлда чўмиламиз», деб қизиқтирди дугонасини 
Марина.

Аслида эса, у Дилбар билан ҳоли сўзлашиб, тиқин 
вагонда пассажирлар олдида дугонасидан билиб олол- 
маган сирни — унинг Тошкентдан Хонободга қайтиб ке- 
лнш сабабини билиб олмоқчи.

Маринанинг тезда учрашиш ҳақидаги бу таклифига 
онаси, сингилларини соғинган, улар билан ақалли бир 
неча кун бирга бўлиши зарур бўлган Дилбарнинг осон- 
ликча рози бўлганлиги ҳам бежиз эмас. У институтга 
ўқишга кириш масаласида ўзига қимматли маслаҳатлар 
берган, ҳатто имтиҳон энг қизғин кунларда Тошкентга 
бориб ундан хабар олган Обиджоннинг қаердалиги, ни-191

ма иш қилаётгани ҳақида дугонасидан сўраб билмоқчи, 
агар иложини қилса, у билан учрашиб, ўқишини инстн- 
тутнинг сиртқи бўлимига кўчириб келганини айтиб, қу- 
рилишга ишга киришига ундан ёрдам сўрамоқчи.

Дилбар уйида уч-тўрт соат бўлиб, онаси, сингиллари 
ва уна инстигутга кирганлиги туфайли табриклаш учун 
келган қўшни қизлар билан суқбатлашди. Қейин уйнинг 
ички салқин хонасида онаси Қумри опа билан танқо 
қолиб, имгиқонларни қандай топширгани, Афзалов аа 
унинг ўғли Анваржоннинг қилмишлари, Марня Иаанов- 
на Жукова билан танишгаилиги, ректорга ариза бериб 
сиртқн бўлимга ўтганлиги, энди эса, қурилашда ишла- 
моқчи эканлиги — ҳамма-қамма гапни рўй-рост айтиб 
берди.

Қумри опа учун тўнғич қизининг Тошкентдай шаҳри 
азимдан институтга кириб, соғ-саломат уйига қайтиб 
келгани катта бахт эди. У қизининг сўзларини эътибор 
билан тинглади ва Дилбар ҳикоясини тугагганда, бнр 
неча дақиқа ўйга толгач:

— Балли, қизим, жуда тўғри иш қилибсан! — деди 
ва богчига келган бирдан-бир фикрни қўишмча қилди:— 
Сиртлан ўқиш учун муттасил дарс тайёрлашга тўғри ке- 
лар-а?

— Ҳа, аяжон, сиртдан ўқиш анча қийин! Аммо, асло 
таШФпшланманг, барча дарсликлар, программалар, қў- 
шимча материалларни олиб келдим.

— Бу томони дуруст,— Қумри опа қизига ҳавасла- 
ниб тикилди.— Ҳарқалай, ўқишга кирибсан-ку! Қампир- 
равотда катта ишлар бошланиб кетди.

— Эшитдим, аяжон!— Дилбар онасининг чаккалари 
оқара бошлаган, лекин ҳамон қуюқ чиройли сочига, 
ярашиб турган гулдор дуррасига мароқланиб тикилди.

Дадам қариганда оғир ишга бел боғлабди.
— Дадангни биласан-ку!— Қумри опа мийиғида қу- 

диб қўйди. — Тиним нималигини билмайди, қайнагани- 
қайнаган.

— Боя кўрдим,— Дилбар фахрланиб сўзлади.— 
Ҳунар ўрганишга интилаётган ёшлар беҳисоб, дадам 
уларга сардор экан. Ишқилиб саломат юрсин. Майли, 
аяжон, сиз ором олинг. Мен қишлоқни соғинганман, бар 
айлан;’5 келай.

— Майли, кизим, тезроқ қант, ош дамлаб қўяман.
— Хўп, аяжон!

192

Дилбар нимқоронри хонадан қуёшли ҳовлнга чиқ- 
қач, ёрқин нурдан кўзлари қамашди. Айниқса, тун бўйа 

.дим вагонда ухламай ўтиргани ва бунинг устига, эрта- 
даб нонуШта қилмаганидан кўнгли озиб, боши айландн. 
Лекин, вақт тушга яқинлашгани учун Маринани кутдч- 
риб қўймаслик мақсадида кўчага чиқиб, куннинг ш/ 
қизғин палласида кимсасиз, жимжит гузардаги чойхонд 
ёнидан липиллаб ўтди ва «Усталар мактаби» жойлаш- 
ган бир қаватли қўримсизгина бино томонга й>'л олди.

Бино олдидаги ариқ бўнида бир тўда ёшлар ўрта :и- 
да ўнг қўлини пахса қилганча алланималарни қизғия 
уқтираётган Марина Дилбарни узоқдан кўриши билаи 
тўдадан чиқиб, дугонаси келаётган томонга ингилди.

Тўдадаги ҳамма ёшлар ариқ бўйидаги торгина сақн- 
да қолган бўлсалар ҳам, лекин барваста бир йигит — 
поезддаги гапдон ҳамроҳ Ҳасанбой Маринанинг орқаси- 
дан эргашиб келарди. Дилбар Ҳасанбойнинг:

— Сиздан миннатдорман, Марина Андреевна!— де- 
ган сўзларини эшитиб, «оббо, дарров қаймоқлашиб ҳам 
қолишибди», деган фикр кўнглидан ўтди.— Раҳмат еиз- 
га, ўқишга осонликча кириб олдим!

Ҳасанбой йўл бўйида, тол тагида турган оч-яшил 
рангли «Жигули» машинасига ишора қилиб, Маринага: 

. — Хизматингизга тайёрман!— деди. — Султонобод- 
дан укам машинамни атайна миниб келибди мени кутиб 
оламан деб... Ана, дугонангиз ҳам келиб қолди. Машн- 
нага чиқинглар, менинг ўқишга кирганимни Тополинога 
бориб ювамиз!

— Жуда шилқим йигит экансиз, Ҳасан!— Марина 
бўлажак ошпазни жеркиб берди.— Боринг, қишлоғин- 
гизга жўнанг! Кечқурун соат олтида ўқишга кечикмас- 
дан келинг!

— Сиз мени нотўғри тушуняпсиз, Марина Андреев- 
на!— Ҳасанбой қизларнинг олдига ўтиб, уларнинг йўлн- 
ни тўсди.—■ Мен сизга холис хизматимни таклиф қиляп- 
ман. Ахир, кечгача бўшман-ку! Майли, Тополинога бор- 
майлик. Қаерга истасангиз, ўша ерга обориб қўяман1

—- Бўпти! — Маринанинг миясида аллақандай бир 
фикр чақмоқдай ялт этди-да, Дилбарга жилмайиб, кў- 
зини қисиб қўйди. — Диля, чиқдик машинага! Ҳасан! 
Биз «Андижонгидрострой»га борамиз.

— Жоним билан!— Ҳасанбой машинанинг орқа 
эшикларини ланг очиб берди ва қизлар чиқишгач, ука-

сига тайинлади:— Сен, Ҳусснбсй, уйга боравер!— Ке- 
йин ўзи ҳам жойига ўтириб олгач, стартёрни босар экан: 
— Марина Андреевна! Шу бугундан бошлаб мен сиз- 
нинг шахсий шофёрингизман!— деди.

— Машинани ошпазликдан топган пулингизга олган- 
дирсиз?— ачитиб сўради Марина.

— Топдингиз!— Дадил жавоб берди Ҳасанбой: — 
Ошпазлик билан қассоблик — сербарака касб, ҳалол 
иш. Бу касбларда кимки. тўғри ишласа қорни ҳам тўя- 
ди, усти ҳам бут бўлади. Ҳа, дадам менга шундай таъ- 
лим берган.

Машина ғилдираклари темир йўл изларидан тараҳ- 
лаб ўтгач, янги бетон йўлдан худди енгил шабададай 
бир текис, равон юриб кетди.

— Янги йўл битказилибди-да?— Дилбар қизиқиб 
сўради Маринадан.

— Ҳа!— фахрланиб гапирди Марина.— Охирги ки- 
лометрга бетонни Обиджоннинг бригадаси ётқизди. Бо- 
рис Мирзаев: «Етмиш гвардиячи ва уларнинг ўтюрак 
сардори!» деб улуғлайди Обиджон билан дўстларини.

■— Хонободдан Қампирразотгача икки томонлама те- 
кис йўл уч ойда қуриб битказилди!— Ҳасанбой Мари- 
нанинг сўзларига қўшимча қилди ва машинани 
«Андижонгидрострой»нинг икки қаватли, вивескаси яр- 
қираб турган биноси олдида тўхтатди.— Кутиб ту- 
райми?

Қизлар машинадак чиқдилар.
— йўқ, кетаверинг! — Марина Ҳасанбойга илк бор 

кулимсираб жавоб қилди.— Хизматингиз учун раҳмат.
Ҳасанбой:
— Арзимайди,— деди ва машинасини ҳайдаб кетди.
— Дуруст йигит кўринади,—Дилбар Маринани қўл- 

тиқлаб, Бошқарма биноси орқасидаги ошхона томонга 
бошларкан, дугонасига маъноли қараб қўйди.

— Билмадим... Ичига кириб чиққаним йўқ! — Мари- 
на кулди.— Улгудай сергап экан.

Қизлар бино ичидан ҳовлига чиқдилар ва узун барак 
ошхонага кириб, рўпарадаги столлардан бирида овқат- 
ланиб ўтирган Мусаевни кўриб қолдилар.

— Ҳой, Марина! Қизлар!— Мусаев буларни столига 
чақирди.— Келинглар, бирга овқатланамиз!

Қизлар бошлиққа салом бериб, унинг ёнидаги бўш 
стулларга ўтирдилар.194

Олдига оқ фартук тутган официантка дарҳол чопиб 
келди.

— Қизларга овқат олиб келинг! — унга буюрди Му- 
саев.

Официантка кетгач, Мусаев Маринага синчков ти- 
килди:

— Зуфаров ёғингни сўраяпти шекилли, озиб кетиб- 
сан! У менга айтиб турибди, яхши ишлаётганингни. 
Хўш, бу қизча ким?

— Дугонам!— Марина фахрланиб жавоб берди.— 
Исми Дилбар. Директоримиз Зуфаровнинг қизи. Тош- 
кентга бориб Ирригация институтига аъло баҳолар би- 
лан кирди. Лекин, қурилишда ишлашни орзу қилиб, 
ўқишини сиртқига кўчириб келибди.

— Муҳаббат!..— Борис Мусаевичнинг кенг юзи кул- 
гига тўлиб, кўзлари чақнади.— Қурилишда ишлармиш!.. 
Мени лақиллатиб бўпсан, Мариночка!.. Дугонангни қу- 
рилишга муҳаббат етаклаб келган!.. — Мусаев қўлини 
оқ сочиққа артар экан, Дилбарнинг қип-қизариб кетга- 
ганини кўриб, узр сўради: — Кечир мени қизим!.. Бо- 
шимдан ўтганини айтаман-да!.. Мана, меиинг ҳам бу- 
гун ошхонада охирги марта овқатланншим — оилам 
Тошкентдан кўчиб келяпти. Уйланганимга ўттиз йил бў- 
ляпти, аммо оиламдан узоқда бўлсам, бир кун бир йил- 
дай туюлади!.. Муҳаббат!.. Менда бир азамат йигит иш- 
лайди. Мен уни ўз ўғлимдай севиб қолганман. Бир ойча 
бўлди, ўқишга киришни баҳона қилиб, Тошкентга бориб 
келдн. Қуни кеча яна Тошкентга равона бўлди: сиртқи- 
га имтиҳон топшириб келармиш. Балки, ўқишга кираёт- 
гани ростдир. Аммо, кўнглим сезиб турибднки, Обиджон- 
нинг икки шаҳар ўртасида бўзчи мокисидап қатнаётга- 
нининг тагида фақат ягона эзгу туйғу— муҳаббат 
бор!.. Эҳ, муҳаббат, муҳаббат!.. Ханр, қизлар, мен бо- 
рай, иш ҳар қадамда оқтош булоқларидай қайнаб чи- 
қаяпти! Ха, дарвоқе, Дилбар, сиз шу бугуноқ менга уч- 
ранг! Комсоргимиз москвалик инженер Лариса Димит- 
риева бетон заводнга масъул ишга танинланди. Биз 
сиздан ком.омол ишида фойдалансак, сиз бунга ннма 
дейсиз?

— Рах\ ■ Борнс Мусаевич!— Дилбар ўрнидан ғоз 
туриб, боь■ лдан сўради:—'Комсомоллар нима дейи- 
шаркин?

— Бунг •мсомолларнннг ўзларидан сўраймиз.

- 'МусаеЬ ошхонадан 'чиқиб кётгач, Марйна Дилбар- 
нинг лоладай қизарган юзига тикилиб:

— Кетган бўлса, келади!— деди дугонасининг кўнг- 
лидаги сирли орзуни унинг хумор кўзларидан уқиб.— 
Айни муддао: икковингиз сиртқида бирга ўқийдиган бў- 
либсизлар!

Обиджоннинг Тошкентга кетганини бошлиқдан тасо- 
дифан эшитиб қолган Дилбар азбаройи ҳаяжонлангани- 
дан соқов бўлиб қолган, иштаҳаси бўғилган, ноннн қан- 
дай чайнаётганини ҳам, карам шўрванинг тузи қанақа- 
лигини ҳам билмасди.

Қизлар овқатланиб бўлгач, ошхонадан чиқиб, Ҳасан- 
бой «Жигули» машинасини эшикка кўндаланг қилиб 
қўйганини кўрдилар.

Энди Марина тоғ лоласидай қизарди ва ўзига қулиб 
қараб турган барваста йигитга нима деярини билмай, 
дами ичига тушиб кетди...

Ун еттинчи боб

Узоқов раислик жойига ўтиб ўтиргач, бюро аъзолари 
ҳлм ўринларини эгалладилар. Қамолова ҳар қачонги- 
дай, узун мажлис столинғшг юқорисида, биринчй секре- 
тарнинг чап томонидаги стулда, боққа қараган дераза 
рўпарасида ўтирар, кун тартиби ёзилган қоғозга тикил- 
ганча ўйчан бир аҳволда мажлисни давом эттиришга 
шошилаётган Узоқовга зимдан тикилиб, унинг бошини 
қотираётган чигал хаёлнинг учи қаердалигини фикран 
топишга уринар эди.

— Кун тартибидаги навбатдаги масала—Фрунзе ном- 
ли колхоз раиси АфзалоЕнинг шахсий иши,— деди Узо- 
қов нохуш бир аҳволда манглайи тиришиб. Кейин Камо- 
ловага синчков тикилди:— Докладга тайёрмисиз, Ҳаби- 
ба Камоловна?

— Ҳа, тайёрман!— Камолова ҳеч иккиланмай жавоб 
берди.

— Кимлар чақирилган? — Узоқов ҳамон қоғоздан 
кўзини олмай сўради Камоловадан.

— Афзалов, Абдуллаев, Маҳмудов.
Узоқов залнинг эшикка яқин этакроқ бир ерида 

ўтирган райком инструктори Мақсудахондан илтимос 
қилди:
196

— Шу масала юзасндан чақирилган ўртоқларни тад- 
лиф қилинг.

Маҳсудахон дарҳол ўрнидан туриб, ҳабулхонага чи- 
қиб кетди ва Камолова фамилияларини айтган киши- 
ларни мажлис залига бошлаб кирди.

Янги кулранг трикодан костюм, оқ кўйлак кийиб. 
дона-дона қизил холлик ингичка нимяшил галстук боғ- 
лаган, тепакал катта бошига чустдўпписини бостирган 
Афзаловга Узоҳов мажлис столининг пастига, ўз рўпа- 
расига қўйилган бўш стулни кўрсатди:

— Утиринг, ўртоқ Афзалов!
Афзалов стулга ўтирди-ю, нечундир кенг елкалари- 

•ни беўхшов қимирлатиб қўйди.
Абдуллаев билан Маҳмудов орқароқ қатордаги бўш 

стулларга ўтирдилар.
— Фрунзе номли колхоз раиси Норхўжа Афзалович 

Афзаловнинг шахсий иши бўйича райком комнссияси- 
нинг ахборотини тинглаймиз,— дедн Узоқов.— Сўз рай- 
он партия комитети комиссиясининг раиси ўртоқ Камо- 
ловага.

Камолова ўрнидан туриб, жигарранг муқовалик қа- 
лин папкани очди ва анчагина ҳужжатлар устидан икки 
варақ қоғоз олиб, шошмасдан, салмоқ билан ўқишга 
киришди:

— Колхоз кейинги беш йиллик давомида пахта тай- 
ёрлаш планини йилма-йил бажармай келади. Бунинг 
натижасида хўжалик 720 минг сўм зарар кўрган. Чор- 
вачиликда аҳвол бундан ҳам ачинарли. Афзалов жамоат 
чорвачилигини ривожлантириш ўрнига, колхоз Устазига 
ва давлат интизомига хилоф равишда тайёрлов ташки- 
лотларига сут, гўшт-ёғ ўрнига пул тўлаб, шу йўл билац 
гўё «планни бажариб» келган. Бу пулни эса, бўрдоқига 
боқилган қўй ва молларни бозорларда қиммат баҳога 
сотиш йўли билан топган. Сабзавотчиликда ва мевачи- 
ликда аҳвол бундан ҳам ачинарли, Беш йил дазомида 
давлат планлари қоғозда бажарилгану, амалда тамом 
бошқача аҳвол содир бўлган: Афзалов ва унинг шерик- 
лари эртанги сабзавот ва меваларни Андижон, Жалол- 
обод, Уш, Узган бозорларида қиммат нархлар билан сот- 
дилар, топилган пулларнинг кўп қисмини ўз манфаат- 
лари учун ўзлаштирганлар, оз қисмини эс,а тайёрлов 
ташқилотларига арзон баҳодаги маҳсулот ҳисобига ўт- 
казиб, бу соҳада ҳам планларни «бажарганлар». Текши-

риш бу хилдаги «бажарнш»ларнинг қалбакилигини очиб 
ташлади. Колхозда қурилиш бутқул тўхтаб қолган. Бун- 
дан тўрт йил аввал бошланган колхозчилар учун уй- 
жой қурилишини правление ва унинг раиси Афзалов ўз 
ҳолига ташлаб қўйган, марказий болалар боғчаси қу- 
рнлиши тўрт йилдан буён тўхтаб ётибди. Раис Афзалов, 
партком секретари Абдуллаев ва колхознинг яна бир 
неча раҳбарлари эса, аксинча, ўзлари учун хусусий дан- 
ғиллама уйлар қурганлар, шахсий машиналар сотиб ол- 
ганлар. Хўжаликда меҳнат интизоми бутқул издан чиқ- 
қан. Уч марта ўтказилган текширишлар шуни кўрсатди- 
ки, колхознинг тўққиз юз эллик нафар аъзосидан қа- 
рийб ярми дала ишларида иштнрок этмаяпти. Афзалов- 
нинг шахсий буйруғи билан мактабда вақт-бевақт ўқиш 
тўхтатнлиб, фақат юқори синфларнинг эмас, ҳатто бош- 
ланғич синфларнинг ўқувчилари ҳам дала ишларига са- 
фарбар этилади. Буларни очиқ юк машиналарида узоқ 
бригадаларга олиб кетиш ҳоллари тез-тез содир бўлиб 
туради. Қолхоз ишлаб чиқаришини издан чиқарган, 
экономикасини чўктириб қўйган, ишда демократияни 
оёқости қилиб, гуруҳбозликни авжга олдирган ва ҳоки- 
мимутлақлик йўлига кирган Афзаловнинг фақат шах- 
сий бойлик ортдириш, мансабпарастлик ва маишатпа- 
растлик иллатлари энди ҳеч кимга сир эмас. Яна 
бир ^ачинарли ҳол шуки, партия ташкилотининг 
секретари Абдуллаев раиснинг ҳамтовоғи ва югур- 
дагига айланиб қолган. У Девонов ота каби кекса 
коммунистларнинг, бош экономист Маҳмудов каби ёш 
мутахассисларнинг фикри билан ҳисоблашмай, фақат 
Афзаловнинг айтганини қилади. Ниҳоят, комиссия Аф- 
заловнинг ҳулқ-атвори ҳақидаги хулосасини баён этади. 
Афзалов район партия комитети билан маслаҳатлаш- 
масдан ўзининг эллик ёшини ва ҳеч ерда ишламайдиган 
хотинининг қирқ ёшини юбилей қилди. Бунинг учун Аб- 
дуллаев район газетасининг босмахонасида беш юзта 
таклифнома бостириб, ҳо-мийсининг тантанасига тарқа- 
тишга кўмаклашди. Афзаловнинг юртда беобрўлигини 
шундан ҳам билса бўладики, таклиф қилинган беш юз 
меҳмондан зиёфатга фақат олтмишга яқин қариндош- 
уруғлар билан улфатлар келишди, холос. Тоғора-тоғора 
ноз-неъмат, қозон-қозон овқатлар исроф этилиб, Қирғиз- 
сойга оқизиб юборилди... Хуллас, тўй эмас, фожиа юз 
берди, яъни маънавий фожиа демоқчиман. Энди Афза-

ловнинг ўғли Анварнинг мактабни олтин медаль билан 
тамомлаши, институтга кириш имтиҳонидан йиқилиши 
ва отаси Тошкентга бориб, ўғлини институтга киритиш 
ҳақида ректорнинг махсус буйруғини чиқариши масала- 
сига келсак, бу эгри ишнинг ҳам сири очилди: Анвар 
биринчи семестрдан кейиноқ даслабки имтиҳонлардан 
йиқилди...

Камолова комиссия хулосаларини шу зайлда қисқа, 
лўнда баён қилгач, стол устидаги қалин папкага ишора 
қилди-да:

— Булар ҳаммаси фактлар, рақамлар, одамларнинг 
гувоҳликлари билан далилланган ва райком бюро аъзо- 
лари танишиб чиққанлар,— дегач мақсадга кўчди: — 
Қомиссия Норхўжа Афзаловнинг Фрунзе номли колхоз 
хўжалигини барбод этганлиги учун уни бу ишдан озод 
қилинишини колхоз аъзоларининг умумий йиғилишига 
тавсия этишни ва унга қаттиқ партия жазоси беришни 
таклиф қилади. Шунингдек, партком секретари Абдул- 
лаев Афзаловнинг хушомадгўй гумаштасига айланиб 
қолганлиги, партия интизомини бузганлиги, колхоз пар- 
тия ташкилотининг ишига раҳбарлик қилолмаганлиги 
учун комиссия Абдуллаевга ҳам қаттиқ партия жазоси 
беришни бюродан илтимос қилади.

Камолова сўзини тамомлаб, ўрнига ўтиргач, Узоқов 
бюро аъзоларига мурожаат қилди:

— Комиссия раисига кимда қандай саволлар бор?
Ҳеч ким қўл кўтармади. Кимдир йўталиб қўйди. Яна

биров «тушунарли...»— деб сўз қотди.
Узоқов рўпарасидаги стулда қўлларини кўкрагига 

чалиштирганча, кенг юзидаги қизғиш сепкиллари били- 
нар-билинмас кўзга ташланиб, ранги бўзариб ўтирган 
Афзаловга қалин пайваста қошлари остидан қараб қўй- 
ди. Афзалов бўёғи хира тортган сурат тусига кирган, 
бошидаги фикрини митти кўзларидан билиб бўлмасэди.

— Саволлар бўлмаса, муҳокамага ўтамиз,— деди 
Узоқов Камолова узатган напкани олар экан. — Ким 
сўзлайди?

Уч киши бирдан қўл кўтарди. Узоқов аввал райиж- 
роком раиси, кекса коммунист Дадахон акага, кейин 
колхознинг бош агрономи — узун бўйли озғингина қа- 
рия Нурхоновга ва ниҳоят Абдуллаевга сўз берди. Уча- 
ла нотиқ ,ам аниқ далиллар кслтириб комнссня хулоса- 
ларинн тў.ча тасдиқладилар.

Мен районимизда қирқ йилдан бери ишлаб, буна- 
қа лўттибозни кўрмаганман,— деди Дадахон ака.— Аф- 
залов ишончимизни оёқости қилди. Унинг кейинг;! икки- 
уч йилдаги иши — ниқобланган ўғрилик: ишқилиб, кол- 
хозчиларнинг ҳақини юлса, давлатни алдаб пул топса, 
маишат қилса! Афзалов бекорчи ойим-танноз хотини- 
нинг туғилган кунига беш юз киши чақирибди-я!.. Қайн- 
синглисини мактабга директор қилиб қўйганини айтмай- 
сизми!.. Қодирова-ку, ишдан олинар, аммо мактабда из- 
дан чиққан таълим-тарбия ишларини йўлга қўйиш учун 
анча вақт, меҳнат керак бўлади! Энди Афзаловга кел- 
сак, Норхўжа бойваччани партиядан ҳам, колхоздан ҳам 
ҳайдаш керак! Гапим тамом.

Дадахон ака ҳафсаласи пир бўлган одамдай, қўлини 
силкиб ўтирди.

— Афзаловнинг колхоз демократиясини бузишга, 
халқ бойлигини ўз мулки билиб, талон-тарож қилиши- 
га колхоз экономикасининг чўкиб қолишига, меҳнат ин- 
тизомининг барбод бўлишига мен ўзимни айбдор деб 
ҳисоблайман,— деди Абдуллаев ўз сўзида.— Мен ком- 
мунист Афзаловни ўз вақтида тартибга чақирмадим, 
унинг буйруқларини кўр-кўрона бажариб келдим, ком- 
мунист шаънимга ўчмас доғ туширдим. Ҳар қандай жа- 
зога лойиқман!

Бош экономист Маҳмудов Афзаловнинг хўжаликни 
буткул издан чиқарганини аниқ рақамлар асосида таҳ- 
лил қиларкан, ишда янги киши бўлишига қарамай, бун- 
да ўзи ҳам айбдор эканини тан олди.

Узоқов:
— Сўз ўртоқ Афзаловга,— дейиши билан мажлис 

аҳли сергакланиб, ўрнидан базўр турган, елкалари кенг, 
хумкалла, калта қўллари йўғон, бўйни ғўладай бақув- 
ват раис томонга қаради.

— Мен Тошкент Халқ хўжалиги институтини йигир- 
ма йил аввал путирдим. Ашандан бери партия аъзоси- 
ман. Раисликка сайланғанимга ўн саккиз йил бўлди. 
Меҳнатим «Ҳурмат белгиси» ордени, медаллар минан 
тақдирланди...

— Таржимаий ҳолингиз бюро аъзоларига маълум,— 
Узоқов, Афзаловнинг сўзини бўлди.— Сиз битта савол- 
га тўғри жавоб берсангиз бас: комиссия актида келти- 
рилган далиллар, яъни колхознинг кейинги беш йиллик- 
да фақат пахтанинг ўзидан 720 минг сўм зарар кўрган-

лиги, чорвачилик буткул издан чиққанлиги, сабзавотчи- 
ликда давлат планлари қалбаки йўллар билан бажари- 
лаётгани; «қўшиб ёзиш», маҳсулот ўрнига пул тўлаш, 
колхозчиларнинг ишга чикмай ҳўйганлиги ва ниҳоят, 
шахсан ўзингизнинг ножўя хатти-ҳаракатларингизга 
доир далиллар тўғрими? Ахир, сиз, ўртоқ Афзалов, ко- 
миссия акти билан танишибсиз, мана охирги саҳифа- 
нинг тагига имзо ҳам қўйибсиз. Хўш, сиз бу ҳужжатга 
ихтиёрий қўл қўйдингизми ёки сизни биров мажбур 
қилдими?

Афзалов мажҳул бир аҳволда:
— Ихтиёрий қўл қўйдим...— деди.
— Утиринг!— Узоқов аламли бир оҳангда эзилиб 

гапирди:.— Афзаловнинг ишда ва шахсий турмушда йўл 
қўйган хатолари давлатга, халққа қимматга тушди, 
ўртоқлар! Бу нарса ҳаммамиз учун аччиқ сабоқ бўлиши 
керак...— Узоқов бюро аъзоларини бирма-бир кўздан 
ўтказиб, ҳаммалари чуқур фикр оғушида эзилиб ўтйр- 
ганларини кўрди ва бюро қарорининг лойиҳасини эълон 
қилди:

«Фрунзе номли колхоз раиси Норхўжа АфзаловнчАф- 
залов колхоз демократиясини бузганлиги, ишда жиддий 
хатоларга йўл қўйганлиги ва шахсий ҳаётида комму- 
нист номига доғ туширганлиги учун унга шахсий делоси- 
га ёзиш шарти билан қаттиқ виговор эълон қилинсин ва 
ишдан олиб ташлансин».

Бюро аъзоларидан ким шу қарорга рози бўлса, қўл 
кўтарсин.

Узоқов узун мажлис столининг икки томонидан ўтир- 
ган бюро аъзоларига бирма-бир қараб чиқди. Ҳамма 
қўл кўтарди.

— Афзалов, сизга жавоб!— деди Узоқов.
Афзалов ўрнидан бемажол бир аҳволда турди ва со-

биқ куредошига туссиз кўзлари билан ёвузона тикилди.
. -Афзалов мажлис залидан чиқиб кетгач, Узоқов ўрни- 
дан тураётган Абдуллаевга:

— Утиринг!— деди.
Абдуллаев ёнидаги қария — бош агрономнинг ёнига 

жрнсиз бир қиёфада ўтирди.
— Уртоқ бюро аъзоларй!— деди Узоқов ўрнидан ту- 

риб,— Коммунист Абдуллаев ҳозиргина ўз сўзида бутун 
айбини бўйнига олди.— Биз унга жазо чорасини белги- 
лашимйз керак. Кимда қандай таклиф бор?

Мажлисдагилар сукут сақлашди. Буни кўрган Узо- 
қов Қамоловага: «Нима гап?»— дегандай савол назари 
билан қараб қўйди.

Камолова ўрнидан турди:
— Коммунист Абдуллаев колхоз партия ташкилотига 

раҳбарликни сусайтириб юборганлиги, Афзаловнинг ха- 
толарини ўз вақтида очиб ташламай, партиявий прин- 
ципсизликка йўл қўйганлиги учун унга шахсий делосига 
ёзиш шарти билан қаттиқ хайфсан эълон ҳилин- 
син.

Бюро аъзолари Камолованинг таклифини якдил 
маъқулладилар.

Узоқовнинг рухсати билан Абдуллаев ва унинг кети- 
дан қария бош агроном мажлис залидан чиқиб кетди- 
лар.

— Уртоқ Маҳмудовни чакиринг!— деди Узоқов эшик 
ёнидаги стулда ўтирган Мақсудахонга.

Мақсудахон қабулхонага чиқиб, Маҳмудовни бошлаб 
кирди. У мажлис аҳлига салом бериб, Узоқовнинг имо- 
си билан боягина Афзалов ўтирган стулга ўтирди.

— Область партия комитети ва халқ депутатлари об- 
ласть Совети ижроия комитети районда бешта янги сов- 
хоз тузиш ҳақндаги таклифимизни кўриб чиқиб, 
маъқуллади,— деди Узоқов бюро аъзоларига,— Бу сов- 
хозлардац учтаси мева-сабзавотчилик, тўртинчнси шоли- 
корлик, бешинчиси чорвачилик хўжаликлари бўлиб, 
Кампирравотда барпо этилаётган янги қурувчилар шаҳ- 
ри билан Қўрғонтепа шаҳри меҳнаткашларини озиқ-ов- 
қат маҳсулотлари билан таъминлайди. Шу совхозлар- 
дан бири Фрунзе номли колхоз ўрнида ташкил этиладн 
ва унга Қорадарё юқорисида — бўлгувси Андижон ден- 
гизининг ўнг томснндаги адирлар қўшиб берилади. Сов- 
хоз ерлари қаднмги Беговот шаҳри—ҳозирги Қирғн- 
зистоншшг Сўзсқ райоии бнлан чегараланадн. Район 
ижроия комитети жаъми беш совхоз ерларини планлаш- 
тирнб чиқди. Шу совхозлардан бнри — Фрунзе номли 
совхоз директорлнгига КПСС аъзоси, экономнст ўртоқ 
Толибжон Маҳмудов тавсия этилади. Сўз Ҳабиба Камо- 
ловнага!

Камслова ўрнидан туриб, Маҳмудоз ҳақида бир ва- 
рақ қоғозга ёзнлган маълумотни ўқиб берди:

Толибжон А'1аҳмудов... 1940 йилда туғилган. ҚПСС 
аъзоси. Маълумоти олий — Тошкент Халқ хўжалиги

институтини тамомлаган. Уйланган, икки боласи бор. 
Камтарин. Интизомли. Икки йилдан буён Фрунзе номли 
колхозда бош экономист бўлиб ишлайди. Шу вақт ичи- 
да колхоз экономикасини қолоқликдан чиқариб, пухта 
план асосида ривожлантириш ҳақида район партия ко- 
митети ва район ижроия комитетига икки марта расмий 
докладнома топширган. Райком бюроси Маҳмудовнинг 
тавсия ва таклифларини асосан маъқуллаб, шулар асо- 
сида бўлгувси совхознинг перспектив планини тузишни 
мақсадга мувофиқ деб ҳисоблайди.

Камолова қисқача ахборотини тугатгач, Узоқов бюро 
аъзоларидан сўради:

— Кимда саволлар бор?
— Менда ўртоқМаҳмудовга савол бор,— Дадахон ака 

Толибжонга синчков тикилди.— Колхозда Афзалов би- 
лан бирга икки йил ишлабсиз, ўртоқ Маҳмудов, хўш, 
раиснинг давлатни алдаш, чунончи сабзавот, гўшт ва 
бошқа маҳсулотлар ўрнига пул топшириб, планни «Дўн- 
дириши» ва ҳоказо фирибгарликларидан хабарингиз 
йўқмиди?

— Йўқ,— Маҳмудов ўрнидан туриб, дадил жавоб 
берди.— Афзалов бу ишларни менга билдирмай, ўз қай- 
натаси — бош бухгалтер Қодиров ва жиянлари — экс- 
педиторлар орқали амалга оширганини мен комиссия 
текширган кунлардагина билиб қолдим.

Дадахон ака Узоқовдан илтимос қилди:
— Афзалов ва гумашталари ишини дарҳол тергов 

органларига ошириш керак, Карим Узоқович!
— Шундай қиламиз. Утиринг, Дадахон ака! — Узо- 

қов уни тинчлантирди. Кейин бюро аъзоларига мурожа- 
ат қилди:— Уртоқ Маҳмудовни Фрунзе номли совхозга 
директор қилиб тасдиқлашга қаршилар йўқми? Иўқ... 
Утиринг, ўртоқ Маҳмудов. Районимиздаги колхоз ва 
совхозларнинг ишларига доир баъзи мулоҳаза, тавсия 
ва таклифларимни ўртага ташламоқчиман. Сиз ҳам 
эшитинг, ўртоқ Маҳмудов! Мен яқинда районимиздаги 
барча хўжаликларда бўлдим, уларнинг иши билан бир 
неча кун давомида батафсил танишдим...

Узоқовнинг ўз сўзига бундай муқаддимасидан муҳим 
бир гапни айтмоқчи эканини фаҳмлаб, бюро аъзолари- 
гина эмас, районнинг бошқа раҳбарлари ҳам ҳушёр 
тортдилар ва эрталаб бошланган мажлисдан чарчоқла- 
рини ҳам унутнб, президиум столи тўрида ўйга толганча

бяр неча дақиқа сукутга кетган райком раҳбарининг 
рангпар юзига тикилдилар.

— Фрунзе номли колхоздаги аҳвол бошқа хўжалик- 
ларимизда ҳам юз бермаяптимикан, деган фикрдан, 
дўстлар, оромимни йўқотдим,— деб Узоқов район раҳ- 
барларига юрагини очди. — Аслида йўқ маҳсулотни 
планга қўшиб ёзиш, демак давлатни очиқдан-очиқ ал- 
даш; тайёрлов ташкилотларига гўшт, сабзавот ўрнига 
арзон нархда пул топшириб қутулиш ва бу маҳсулот- 
ларни қимматбаҳо билан бозорда пуллаш; порахўрлик, 
шахсий бойлик ортдириш, маишатбозлик, ортиқча тўй- 
ҳашам — булар ҳаммаси Афзаловнинг иш услубига, 
турмуш тарзига хос иллатлардир. Булар аслида совет 
қонунларини қасданна бузиш, яъни очиқдан-очиқ жино- 
ятлардир. Қаердаки, шундай иллатлар содир бўлса, дин, 
бидъат ўша ерга осонликча суқилиб киради. Динфуруш, 
қаллоб Асадқори Афзаловнинг пинжига кириб олиб, ха- 
ром пул топиш учун ундан восита сифатида фойдалан- 
гани шу фикримизни лўнда исбот қилади... Мен, ўртоқ- 
лар, жуда ташвишланиб, районимиздаги ҳамма хўжа- 
ликларда бўлдим, колхоз ва совхозларимиз экономика- 
сиии, уларнинг раҳбарлари иш услубини, то ҳисоб-китоб 
ишларигача — ҳамма соҳаларни ипидан игнасигача кўз- 
дан кечирдим. Хайрият, Фрунзе номли колхоздаги нуқ- 
сонларнинг кўпи уларда кўринмади. Шундан кейин сал 
ўзимга келдим...

Узоқовнинг бу сўзларини эшитган район раҳбарлари 
ҳам эркин тин олишиб, таранг асаблари сал бўшашди.

— Бироқ,— деди Узоқов ҳамон ўйчан бир аҳволда,—> 
ҳамма хўжаликларга хос жиддий камчиликлар ҳамон 
мавжуд. Биз шуни унутмаслигимиз керакки, районимиз, 
аввало, пахтачилик райони. Биз бу йил ўн бир хил уруғ 
экибмиз. Демак, ўн бир хил агротехника, ўн бир хил 
парвариш керак. Бу — хато. Биз фақат бир хил, нари 
борса — икки хил уруғ экишимиз керак. Сабзавотчи- 
ликда ҳам шундай. Уз об-ҳаво, иқлим шароитимизга 
мос уруғлар танлаб экилмаган. Чунончи, картошка 
эккан хўжаликлар уруғлари миқдорида ҳам ҳосил олол- 
маяптилар... Мевачиликда ҳам аҳвол шундай. Оқсоқол- 
лар тўғри маслаҳат беришяпти: сигир бўлса гавмиш бўл- 
син, қўй бўлса ҳисори бўрдоқи бўлсин, чигит бўлса — 
шароитимизга мос, серҳосил бўлсин, олма бўлса — ши- 
ғил тугадигая нақш олма бўлсин, ёнғоқ бўлса тупидан

йигирма' пуд ҳосил берсин ва ҳоказо. Бббо деҳқонДЗр 
ҳам, жонкуяр ёш агрономлар ҳам ер, ҳоснл тақдири, ўз 
хўжаликлари истиқболи ҳақида ташвишланишяпти.., 
Энди меҳнат интизоми масаласига келайлик. Бу — му- 
ҳим масала, деҳқончиликнинг тақдирини ҳал этадиган 
масала. Мен хўжаликларда бўлганимда жуда кўп кол- 
хозчилар, совхоз ишчилари билан юракдан, очиқ суҳ* 
батлашдим. Шундай хулосага келдимки, қаерда меҳнат- 
каш инсон ўз меҳнатидан моддий манфаатдор бўлса, 
лўнда қилиб айтганда, бугун қилган меҳнатига эртага, 
маош олишига ишонса — ўша ерда меҳнат интизоми 
мустаҳкам. Қаердаки, бунинг акси бўлса, колхозчи, сов- 
хоз ишчиси далага чиқмайди. Демак, айб меҳнаткашда 
эмас, бизда — раҳбарларда. Мана бугун биз аччиқ ҳа- 
қиқатнинг гувоҳи бўлдик — ҳаётнинг, меҳнатнинг шул 
темир қонунини бузган Афзалов миселида... Демак, биз, 
раҳбарлар мазкур фожиадан, ҳа, улкан фожиадан дар- 
ҳол лўнда хулоса чиқаришимиз, халқнинг хоҳиш-ирода- 
си билан ишлашимиз керак. Нима дейсизлар?

— Айни муддао! — Оқсоқол Дадахон ака раноннинғ 
ҳамма раҳбарлари номидан Узоқовнинг сўзларини қув- 
ватлади. — Айни ҳақиқатни айтдингиз, Карим Узоқо- 
вич!

— Хуллас, дўстлар халқ билан алоқани кучайтири- 
шимиз керак. Мана кўрдингиз, қаердаки ишни ўз ҳоли- 
га ташлаб қўйсак, оқибати вой бўлиб чиқяпти.— Узо- 
қов шундай деди-да, ўрнига ўтирди. — Шу билан бюро 
мажлисини ёпиқ деб эълон қиламиз. Ишларингизда му- 
ваффақиятлар тилайман.

Бюро аъзолари, район раҳбарлари мажлис залидан 
бирин-кетин чиқиб кетдилар. Мақсудахон стол устида- 
ги папкаларни йиғиштириб бўлгач, Узоқовга: «Менга 
бошқа ишингиз йўқми?» — деган мазмунда қараб қўй- 
ди-да, Карим Узоқович индамагач, у ҳам хонани тарк 
этди.

Ҳар қачонгидай, Узоқов билан Камолова ёлғиз қол- 
дилар.

— Сўзим раҳбарларга қаттиқ тегмадимикин? —■ Ка- 
рим Узоқович Камоловадаи сўради.

— Ҳақиқат аччиқ бўлади, лекин ширин мева бера- 
ди. — Камолова Узоқовга мамнун жилмайиб боқди. — 
Бизнинг қишлоғимизда бир жувозкаш ота бор; энг чу- 
чук ёғ шофтолининг аччиқ данагидан олинади, дейди.

205

www.ziyouz.com kutubxonasi



— Энди бундай қилампз... — Узоқов қоғозларини 
йиғиштира туриб, қўл соатига қаради: Бешдан ўн беш 
минут ўтибди. «Темирни қизиғида бос», дейднлар. Бу- 
гунги ишни эртага қолдирмаган маъқул. Фрунзе номли 
колхозда кеч соат саккизга умумий йиғилиш тайинлай- 
миз. Янги совхоз тузилганини, Мақмудов директор қи- 
либ тайинланганини эълон қиламиз. Сиз, Ҳабиба Ка- 
моловна, уйингизга бориб, икки соат дам олинг. Мен 
соат етти яримда ўтиб, сизни ола кетаман. Дурустми?

— Дуруст.
Камолова мажлис залидан чиқиб кетгач, Узоқов 

колхозга телефон қилмоқчи бўлди-ю, лекин Маҳмудов- 
нинг бу ердан қирқ километр масофадаги Хонободга 
ҳали етиб бормаганлигига кўзи етгач, у ерда гапиради- 
ган гапларини тартибга солиш учун қўлига қалам ол- 
ди...

Ун сакхизинчи боб

Камолова Карим Узоқович билан тунда Хонобод- 
дан қайтаётганида Узоқов уни яна ўз машинасига, орқа 
ўриндиққа, ўз ёнига таклиф қилганда, Ҳабиба биринчи 
марта<раҳбарининг сўзини қайтарди:

— Мен қоламан, ўртоқ Узоқов, ота-онамни анчадан 
бери кўрганим йўқ...

Узоқов Камолованинг районнинг қайси ерига бор- 
масин, ҳар доим уйига — эри Комилжон ва болалари 
ҳузурига етиб олишга шошилишиин билгаии учун бу 
гал унинг қишлоқда қолишга қарор берганлигидан та- 
ажжубланди ва «тунда мен билан бир машинада кетиш- 
га ийманяпти», деган хаёлга бориб, Ҳабибанинг ҳорғин- 
лиқдан толиққан рангпар юзига, жавдираб турган кўз- 
ларига қараб қўйди-да:

— Ихтиёрингиз... — деди.
Зийрак Камолова Узоқовнинг кўнглида ғнмирлаган 

шубҳани дарҳол сезди-да:
— Сўзимга ишонинг, Хонободга доим келаман-у, 

ота-онамни кўришга вақт тополмайман, — деб орадаги 
ноқулайликни кўтариб ташламоқчи бўлди.

— Бир ҳисобда қолганингиз ҳам маъқул... Узо- 
қовнинг пешанасида ингичка ажинлар бўртиб, ўйга тол- 
ди. — Эртага соат ўн иккида Кампирравотда тўғон қу-

рилишининг бошланишига бағишланган митинг бўлади. 
Райком секретарларидан бир киши «Андижонгидро- 
строй»га келиб, уни тайёрлашга ёрдамлашиши керак 
эди. Сиздан илтимос, эрталаб шу иш билан шуғулла* 
нинг. Қурувчилардан икки киши сўзласин, комсомол« 
лардан бири «Келажакка мактуб»ни ўқиб бер« 
син.

— Яхши, Карим Узоқович. — Ҳабиба ҳижолатда1Г 
қутилган одамдай енгил тин олди.

— Қани, машинага ўтиринг, отангизникига ташлаб 
кетаман. — Узоқов машинанинг орқа эшигини очди.
— Марҳамат!

— Уйимиз икки қадам...— Камолова турган ерида 
қнмирламади. — Яхши етиб олинг, Карим Узоқо-* 
вкч!

Узоқов машинага ўтириб, эшикни нечундир зарда 
билан қаттиқ ёпди. Симёғочдаги электр чироқ шуъла- 
сида ярқираб турган оқ «Волга» вариллаб юриб кет-« 
ди...

Ҳабиба туғилиб ўсган ўй чиндан ҳам бу ердан
— колхоз боғидан уч юз метрча нарида — қишлоқ гу- 
зари ёнбошидаги тор кўчада эди. Бу боғ ўрталиғидаги 
икки қаватли эски бинога — кечаги кунгача Фрунзе 
иомли колхоз, бугундан эътиборан эса, Фрунзе номли 
совхоз идорасининг қия очиб қўйилган ёруғ деразала- 
рига, у ерда ҳамон иш билан машғул одамларга бу ер- 
дан — сершох дарахтлар тагидаги эски асфальти алла- 
қачон бузилиб, ўнқир-чўнқир бўлиб кетган йўлкада ту- 
риб, беихтиёр қараб қўйди-да, Узоқовнинг машинаси 
муюлишдан ўнгга Қўрғонтепа йўлига бурилиб кетгач, 
қадамики тезлатиб юриб борар экан, боғда кимнингдир 
шарпасини, кимнингдир йўталиб қўйганинн сезди. Боя 
мажлис тугагач, Узоқов: «Ишни давом этдиринглар, ҳеч 
ким бизни кузатишга чиқмасин», деб тайинлаган эди. 
Шу сабабдан райком секретарларини ҳеч ким кузатма- 
ган бўлса ҳам, ҳар қалай, уч-тўрт киши боққа чиқиб, 
зҳтиёти шарт, «бирон топшириқ бўлиб қолармикан», деб 
кутиб туришган бўлса керак.

Қамолова нотекис йўлкада эҳтиёткорлик билан аста 
юриб борар экан, орқасидаи кимдир келаётганини сез- 
ди-да, йўлида тўхтаб, секин бурилиб қаради ва дафъа- 
тан домла Зуфаровни таниб қолиб, ҳам қувонч, ҳам ха- 
вотир билан сўради:

— Ҳа, ИАҳом ЗуфароБНч, б а л
— Шундай, ўзим... — Зуфаров дудуқландн. — Уйга 

қайтяпман... Ҳамроҳ бўламиз!
Шу пайт Камолованинг ўнг оёғи каттароҳ бир чуқур- 

ға тушиб, ҳоқилиб йиҳилишига оз ҳолди-ю, базўр ўзи- 
ни ўнглаб олиб:

— Йўлларга ҳам ҳарамай ҳўйилган экан, — деди 
койикнб:

— Э, нимасини айтасиз, ҳизим! — Зуфаров Ҳабиба- 
нинг чап ҳўлидан маҳкам ушлаб олди. — Мана, бир ой- 
дан бери деярли ҳар кун келасиз. Аввал одамлардан 
эшитиб юрган бўлсангиз, энди ҳаммасини ўз кўзингиз 
билан кўрдингиз. Халҳимиз райкомдан миннатдор
— ҳаҳ жойига ҳарор топди.

— Ҳа, тўгри айтдингиз: ҳаҳ жойига қарор топди, 
лекин... — деди Қамолова йўлкани кесиб ўтган ва анча 
ерни ўпириб кетган ариҳдан ҳатлаб ўтгач,— лекин анча 
ваҳтни бой бериб ҳўйганимиз аниҳланди. Колхозда, 
мактабда йўл ҳўйилган хатоларнинг олдини илгарироҳ 
олсак, халҳнинг гарданига бу қадар оғир юк тушмаган 
бўларди!

— Тўғри айтдингиз, Ҳабиба Камоловна! — Зуфаров 
Қамолхон аканинг эшиги олдида тўхтади. — Мана, 
уйинг^зга ҳам етиб келдингиз. Дадангизни анов кун кў- 
рувдим, дўхтирхонадан келаётган эканлар, кўкрагим 
санчади, деб шикоят ҳилдилар, кўринишлари ҳам унча- 
мас...

— Ҳа, пенсияга чиқҳандан бери мазаларя йўҳ..,
— Камолова ўйчан бир қиёфада эшик ҳалҳасига қўл 
узатиб, уни итарди. Кўк бўёғи нураган бир тавақали 
эшик енгилгина очилди. — Юринг, Илҳом Зуфарович, 
дадам билан суҳбатлашсангиз, хурсанд бўлади- 
лар.

— Раҳмат. Вақт кеч. — Зуфаров ҳўл соатига ҳара- 
ди. — Уҳў, ўн иккидан ошибди. Уйдагилар ташвишла- 
ниб ўтиришган бўлса керак. Мен эртага барваҳтроқ 
албатта келиб, Камолхон акани кўриб кета- 
ман.

— Раҳмат, Илҳом Зуфарович? — Ҳабиба Зуфаров 
билан хайрлашиш учун ҳўл узатар экан, сўради:—Дил- 
бар яхши юрибдими?

— Бир ойдан бери «Андижонгидрострой»да. Иши 
кўп. Комсомол секретари вазифаси ўзингизга маълум.

Узим ҳам уни кам кўраман: тунда мен ётғач к-елиб, тонг 
отар-отмай ишига чопади. — Зуфаров фах-рланиб қў- 
шиб қўйди: — Кеча «Уеталар мактаби»га келди. Ком- 
сомоллар йиғилишидан чиқибоқ, кетмоқчи бўлиб турга- 
нида Марина унинг кўлидан судраб, кабинетимга олиб 
кирди: кўзлари ич-ичига кириб, териси суягига ёпишиб 
кетибди. Мен ундан ҳол-аҳвол сўрасам, у комитетда 
комсомоллар сони мингдан ошганини, ҳар бирини ишга, 
ётоқхонага жойлаш кераклигнни, бир ииёла чой нчишга 
ҳам вақти йўқлигини айтади.

— Ҳа, иш кундан-кун кўпайиб боряпти, — Камоло- 
ва Зуфаровнинг фикрини қувватлади. — Мен ҳам бола- 
ларимнч кўпинча уйқусида кўраман. Аммо, заррача пу- 
шаймоним йўқ. Эл хизматига, одамлар ҳаётига керакли 
туйғуси туфайли заҳмат чекаётганимни ҳам, чарчаганим- 
ни ҳам билмай қоламан. Фақат вақт, умр тез ўтиб ке- 
тяпти, ўйлаган режаларим, дилдаги орзуларим амалга 
ошмай қоляпти — шу армонгина тинчимни олади, хо- 
лос.

Зуфаров илмда баркамол, ҳаётда бахтли, элда ар- 
доқли, райондаги ҳамма аёллар ўзлари учун ибрат деб 
ҳавас қиладиган Қамолованинг бу иқроридан ҳайратла- 
ниб:

— Йўғ-ей!.. Ундоқмасдур-ей! — деб собиқ шогирди- 
га савол назари билан қаради. — Мен қизим Дилбар- 
нинг сиздай бўлишини орзу қиламан, Ҳабиба- 
хон!

— Дилбар, мақсадли, иродали қиз. С-из у.билан ҳар 
қанча фархлансангиз арзийди! — Камолова Дилбар ҳа- 
қида неча кундан бери ўйлаб юрган фикрларинн унинг 
дадасига бирма-бир айтди: — Мактаб ишини текширган 
райком комиссиясининг хулосаларидан бири шу бўлди- 
ки, бу йил олтин медаль Анваржонга эмас, Дилбарга 
берилиши керак экан. Афзалов ўз қайнсинглиси Қоди- 
рова орқали олтин медални Анваржонга бердириб, адо- 
латсизликка йўл қўйди. Шунда Дилбар нима қилди? 
У имтиҳонларга пухта тайёрланиб, институтга фақат 
«беш» баҳолар билан кирди ва бу билан адолатсизлик- 
ка зарба берди. Ана, унинг мақсадли қиз эканлигига 
далил! Энди унинг иродасига келсак, институтда ўқи- 
шини сиртқи бўлимга кўчириб, қурилишга ишга келди. 
Ҳа, Илҳом Зуфарович, у оддий қурилишга эмас, балки 
ўз юртида бошланаётган, халқининг ҳаётини тубдан

ўзгартириб, мислсиз буюк истиқболлар очиб берадиган 
тарихий қурилишга келди. Дилбар комсомол комитети- 
га секретарь қилиб сайлангандан кейин мен уни рай- 
комга чақириб суҳбатлашдим. У ҳар қандай ишда, энг 
оғир қора ишда ишлашга, ёки касб ўрганиб,, масалан, 
чнзмачи, монтажчи, гидротехник бўлишга тайёр экан, 
Мана, устоз, қизингизнинг иродаси!..

— Раҳмат, Ҳабиба Камоловна!..—Зуфаровнинг кўз- 
ларида шодлик ёшлари кўринди. Кейин у истар-иста- 
май деди: — Афзаловнинг иши ҳамманинг бошини қо- 
тирди...

— Бу мураккаб масала... — Камолова адир томон- 
дан қалқиб келган ва тор кўчага ҳам гуриллаб кириб, 
дарахт шохларини эгиб шовуллай бошлаган салқин 
шамолдан энтикиб тин олди-да, Зуфаровга маъюс ти- 
кплди: — Умуман, ҳаёт мураккаб нарса. Аввало, айб 
бизда, район раҳбарларида... Ахир, биз Афзаловни ав- 
вал билмас эдикми?.. Ахир, колхоз бу йил биринчи мар- 
та оқсаяптими? £ки, мактаб... Шундоққина йўл бўйида, 
қишлоқ марказида... Унинг ички ишларини дарҳол би- 
либ бўлмаса ҳам, ташқи қиёфаси, нураган биноси, қу« 
риган боғи шундоққина кўзга ташланиб турибди-ку?!. 
Сиз каби, Барно опа каби кекса коммунист ўқитувчилар 
райком^а арз қилиб борганингиздан кейингина мактаб, 
маориф ишлари билан шуғуллана бошладик. Колхоз-чи? 
Иаҳотки, халқ хўжалиги бир кишининг мулкига айла- 
нпб қолса? Наҳотки, Афзалов шунақа зўр одам? Унингз 
«Узим хон — қўланкам майдон», деган даражага бо- 
риб етишига нега йўл қўйиб бердик? Бизни нима кўр 
қнлиб қўйди?!

— Ишонч... — Куйиб-пишиб, жиғибийрон сўзлаёт- 
ган Камолованинг саволларига Зуфаров босиқлик би- 
лан жавоб қайтарди. — Бу ҳаддан ташқари ишониб 
юборишнинг оқибати. Афзалов ишдан олинди, албатта 
қнлмишларига яраша жавоб беради. Колхозимиз сов- 
хозга айланди, ёш мутахассис Маҳмудов директор бўл- 
ди. Энди хўжалик аста-секин ўнгланиб кетади, албатта. 
Мактаб масаласига келсак, ўша бир масала биз, ўқи- 
тувчиларнинг бошини қотириб турибди: олтин медаль 
масаласи... Бу масала эл оғзига тушди, қишлоқда ово- 
за бўлди. Мени тўғри тушунинг, Ҳабиба Камоловна, 
Дилбар менинг қизим бўлгани учун мен бу гапни алам- 
Дан айтаётганим йўқ. Адолат яримта бўлмаслиги, бал-

ки бутун бўлиши керак. Ноҳақ дада жазоланса-ю, но- 
ҳақ ўғил таралла-бедод қилиб юрса, бу қандоқ бўлади? 
Ахир, мен Анваржонни ўқитганман, унинг билим дара- 
жасини биламан, бинобарин, унга қўйилган юқори ба- 
ҳоларнинг қалбакилиги ҳам мактаб педагоглар кенга- 
шига маълум. Хўш, бу масала нима бўлади?

— Маориф бу масала билан охиригача шуғуллана- 
ди. — Камолова Зуфаровни тннчлантирди. —■ Райком 
бу масалани текшириб, охирига етказишни район халқ 
маориф бўлимига топширди. Қодирова ишдан олинди, 
директорликка муносиб бир номзод изланяпти.

— Хайрият, — Зуфаров хайрлашиш учун Камолова- 
га қўл узатди.— Дадангизни сўраб қўйинг!..

— Раҳмат, Илҳом Зуфарович!
Камолова ҳовлига кириб, эшикни орқасидан ёпиб 

олгандан кейингина Зуфаров ўнқир-чўнқир йўлка бўй- 
лаб уйи томонга юриб кетди.

Ҳовли зим-зиё. Дарахтлар зулмат қўйнида мудрайди. 
Қушлар уйқуда. Ўнг томондаги девор бўйлаб солинган 
янги бостирма тагида сигир-бузоқ билан иккита бўрдо- 
қи қўй бағрини ерга берганча мудрашиб ётибди. Рўпа- 
рада — ҳовли тўрида бир уй ва бир айвон бўлиб, чн- 
роқлар ўчирилгани сабабли у ерда ким бор, ким йўқли- 
гини билиб бўлмайди. Фақат осмон сеҳрга тўла: яккам- 
дуккам, тўда-тўда юлдузлар чарақлайди, камалакдай 
эгри чўзилган сомон йўли эса, ҳозиргини узун куракдан 
сочилган қўр тўзонидай милтиллайдн...

Ҳабиба ҳовлига киргач, суви жимгина шивирлаб оқа- 
ётган ариқ бўйидан айвон томонга аста юриб борди-да, 
харсангтошлардан териб ясалган зинапоя олдида тўх- 
тади.

Айвоннинг юқорироқ еридан кучсизгина товуш эшп- 
тилди:

— Қим у?
— Бу мен, дадажон! — Ҳабиба зинапоядан айвонга 

чиқаётганда онаси ҳам уйғониб кетди шекиллн, қорон- 
ғиликда апил-тапил ҳаракат бошланди.

— Чироқни ёқиб юбор, қизим! — Чолнинг ётган ерп- 
да ўгирилгани сим каравотнинг ғижирлаганидан билин- 
ди.

Ҳабиба девордаги включателни пайпаслаб топди ва 
уни босиши билан шипга осиғлиқ электр чироқ тиниқ 
чарақлади. Шунда Ҳабиба отаси айвон тўридаги кара-

вотДа, онаси эса,: ердаги палоега ёзилган кўрпачада 
ётганини кўрди-да:

— Бевақт келдим, оромингизни буздим, — деб узр 
сўради.

Онаси Солиҳа опа дрҳол ўрнидан туриб, ҳизини бағ- 
рига олиб суяркан:

— Ухламовдик... Шу топда кўзим илинибди. Да- 
дангнинг тоби йўҳ... — У ҳизини бағридан чиҳариб, ка- 
равотда тирсагига суялиб ўтириб олмоқчи бўлган эри- 
нинг бошига тез етиб борди: — Қимирламанг, дадаси, 
дўхтир ҳимирламай ётсин, деган. — У эрининг бошини 
оппоқ ёстиққа секингина босиб ётҳизгач, ҳизига тушун- 
тирди:— Уч кун бўлди, даданг нақ ҳўрҳитдилар, наҳ 
ҳўрқитдилар!..

Ҳабиба каравот бошига келиб эгилди:
— Ассалому алайкум, дадажон, тузукми- 

сиз?
Қамолхон ака икки қўлини икки ёнига ташлаб, шип- 

га қараб ётганча, қизидан ўпкалаганнамо:
— Қишлоққа тез-тез келиб турармишсан, уйга кир- 

майсан, — деди.
— Иш қурсин... — Ҳабиба ич-ичидан ўкиниб гапир- 

ди, — югур-югурдан қўлим бўшамайди. Мени ҳар қан- 
ча койисангиз оз!

Ҳабиба онаси каравот ёнига қўйиб берган стулга 
ўтирди-да, дадасининг юз-кўзларини беозоргина сила- 
ди:

— Тобингиз қочган экан, менга хабар бердирсангиз 
бўларди! — Қейин, ёнида тик турган онасидан сўрадиз

— Дўхтир нима деди, бувижон?
— Инфатнинг олди, қимирламай ётсин, манави до- 

риларни ичиб турсин, — дейди. — Солиҳа опа токчада- 
ги дориларни олиб, қизига берди. — Инфат дегани ни- 
ма, билмадик... Яна дўхтир айтдики, даданг бир оз 
ўзига келгандан кейин Анжандаги касалхонага ётқи- 
зилса маъқул экан...

Ҳабиба дориларни кўздан кечирар экан:
— Инфаркт — юрак касали, — деб тушунтирди 

онасига. — То врач туришга рухсат этгунча, дадам қи- 
мирламай ётиши керак. Манави дориларни ҳам ўз вақ- 
тида ичиб туриши шарт. Мени кечиринг, дадажон, бе- 
тоблигингиздан бехабар қолибман! — Ҳабиба отаси- 
нинг бошига эгилиб, пешонасидан ўпди. — Эртагаёқ

Андижондан малакали врач чақирамиз, яхшилаб даво- 
латамиз.

— Раҳмат, қизим... — Чол бошини хотини томонга 
сал ўгириб: — Ҳабибанг туз тотмагандир, ҳойнаҳой,— 
деди. — Нон-қатиғинг борми, ахир?

— Вой, эсим қурсин! — Солиҳа опа: — Бор, бор! — 
дея зинапоядан ҳовлига тушиб, айвон орқасидаги 
ошхонага югурди.

— Биламан, ишинг кўп. Сендан гинамиз йўқ. — Ка- 
молхон ака нимжон қўлларини аста кўтариб, кўкрагига 
қўйди ва Ҳабибага қараб, аста жилмайди. — Елғиз 
фарзандимизсан. Бувннг иккимиз тез-тез соғиниб, кўр- 
гимиз келади. Айниқса, қишлоққа келиб, бизга учрамай 
кетганингни эшитсак хафа бўламиз. Ҳа, майли... Қалай, 
ўзинг чарчамай юрибсанми? Комилжоннинг иши жойи- 
дами? Невараларнм чопқиллаб юришибдими? Соғ вақ- 
тимда ўзим бориб турардим. Шу кейинги уч-тўрт ойдан 
бери мазам йўқ. Кимсан, Камол уста номим бор элда... 
Энди бўлса, пойтешани кўтаришга мажолим йўқ. Бу- 
винг иккимиз бир-биримизга суялган чинор эдик. Мен 
қулай бошловдим, бувинг ҳам тебраниб қолди; юрса қо- 
қилади, ўтирса йиқилади... Энди биздан бот-бот хабар 
олиб тур, қизим!

— Дадажоним! — Отасининг ночор аҳволини кўр- 
ган Ҳабибанинг кўзига ёш тўлиб келди. — Мени, бағ- 
ритош қизингизни кечиринг!..

— Бўлди, бўлди, отасининг сўзи боласига қаттиқ 
ботмаслиги керак. — Камолхон ака бошига эгилган 
Ҳабибанинг ипакдай майин сочларини силади. — Се- 
нинг қилиб юрган ишларннгни эшитиб, бувинг иккимиз 
сендай қизимиз борлигидан фахрланамиз. Айниқса, рай- 
ком комиссиясига бош бўлиб, Норхўжанинг эгри ишла- 
рини дадил очиб ташлаганингдан биргииа биз эмас, бу- 
тун эл хурсанд. Ақлинг, донолигинг, халқпарварлигинг 
оғизларда достон... Биз бувинг билан ҳамма ишингдан 
хурсандмиз-у, фақат бир ишингдан қаттиқ ранжиднк. 
Нега энди Фозилмонга, Норхўжанинг зиёфатига бо- 
рибсан? Ҳатто, сўз ҳам айтибсан? Биргина биз эмас, 
хонободликлар ҳаммаси ҳайрон... Сен ўзинг комисспя 
раиси, унинг ишини текшириб турган, хатолари, жино- 
ятларидан хабардор бўлсанг-у, яна ўтиришига бориб, 
уни табрпкласанг? Буни эшитиб, ақлимиз бовар қил- 
мади, лабимизни тишлаб қолдик...

— Ҳайрон бўлганингизча бор, — деди Ҳабиба ва 
истеҳзоли жилмайиб, — мен шундай қилишга мажбур 
эдим, — деб иқрор бўлди. — Афзалов колхозимизда 
йигирма йилга яқин турли вазифаларда ишлади. У ра- 
ислик даврининг дастлабки йилларида планлар бажа- 
рилди, турмуш ҳам анча яхши бўлиб қолди. Кейинги 
икки-уч йил ичида иш орқага кетди. Бунинг сабаблари 
бор, албатта...

— Э, райкомда ишлайсан-у, ҳеч нарсадан хабаринг 
йўқ! Афзалов ўғри! — Камолхон аканинг ғазаби қў- 
зиб, ўрнидан туриш учун бошини ёстиқдан кўтарганда 
Ҳабиба унинг кўкрагидан аста босиб, ётқизиб қўйди- 
да:

— Тинчланинг, дадажон! — деди чолнинг бошини 
силаб. — Райком комиссияси ҳамма нарсани аниқлади. 
Афзалов ҳам, унинг ҳамтовоқлари ҳам ишдан олинди. 
Улар қилган жиноятлари учун жавоб берадилар. Бу 
жиҳатдан хотиржам бўлинг.

Солиҳа опа патнисда иккита нон, товоқда қаймоқ, 
чойнакда чой олиб келди. Ҳабиба стулдан туриб, патнис- 
ни дарҳол онасининг қўлидан олди ва хонтахтага дас- 
турхон ёзгач, патнисни қўйиб, чойни ўзи қуя бошла- 
ди.

—ч- Рангинг синиқиб кетибди, Ҳаби! — Солиҳа опа 
қизига ачиниб термилди. — Асли каттаконликни қўйиб, 
мактабда муаллимами ё. фабрикада чевармн, ишқи- 
либ, биронта беташвишгина ишда ишласанг бўларди!

— Узимга боғлиқ бўлса шундай қилардим, буви- 
жон! — Ҳабиба қўлида пиёла билан беморнинг бошига 
борди. — Чойдан ҳўпланг, дадажон!

— Раҳмат, қизим... — Камолхон ака қизи тутган 
пиёладаги чойдан озгинагина ҳўплаб тамшанди ваз 
— Ҳар қалай, Афзаловнинг зиёфатига бориб, чакки 
қилгансан! — деб бояги фикрини такрорлади.

Ҳабиба хонтахта ёнидаги қалингина кўрпачага ўти- 
риб, товоқдаги қаймоққа нон тўғраб ташлар эканз

— Дадажон, сиз ўзингиз мени ўқитиб, «шу ёлғиз 
қизим ўнта йнгнтнинг ўрнини босади», демаганмидин- 
гиз? — деб секин жилмайди ва ўйлаб туриб, қўшимча 
қилди: — Унта одам уёқда турсин, битта одамнинг ва- 
зифасини бажариш ҳам оғир бўлиб қолди. Иш кундан- 
кунга кўпаниб, вазифа оғнрлашиб, маъсулият ошиб бо- 
ряпти.

— Давр шунақа, — Камолхон ака шипнинг электр 
нурида ялтираб товланаётган жимир-жимир кўк бўёғи- 
дан қўзларини олмай, файласуфона вазминлик билан 
сўзлади. — Пенсияга чиққандан буён томороқада да- 
рахтларга, мол-ҳолга қарайман, зерикаман, чойхонага 
чиқсам, уч-тўртта бекорчннинг ғийбати. Хуллас, эрта- 
кеч радио эшитадиган бўлиб қолдим. Бошқа ҳамма 
гапларни тарозининг бир палласига қўйиб, уруш хавфи 
ҳақидаги гапларнн иккинчи палласига қўйилса, шу ик- 
кинчисн босиб кетади. Сен, қизим, сиёсагдонлар ичида 
юрасан. Айт-чи, уруш яна яқинлашиб қолдими? Амери- 
ка президенти янги Гитлер бўлмоқчими? Нега Исроил 
қўшинлари араб ерларини босиб янчаяпти? Зўравонлик- 
ка барҳам бериш, одамзодга тинчлик, омонлпк бахш 
этишнинг иложи йўқми?

— Иложи бор. — Ҳабиба хушбўй қаймоқда ивиган 
бир тўғрам нонни маза қилиб ютгач, чойдан ҳўплади 
ва деворга суялиб ўтирганча, такрорладн. — Иложи 
бор. Бунинг иложи — мамлакатимиз қудратини мустаҳ- 
камлаш. Бизнинг ранонимизда қуриладиган Кампирра- 
вот сув иншооти, ГЭСи, кабель заводи, бошқа ўнлаб 
корхоналар ҳам, пахтамиз, ғалламиз, умуман халқи- 
мизнинг улуғ меҳнати шу мақсадга — давлатимиз қуд- 
ратини мустаҳкамлашга хизмат қилади.

— Гапинг маъқул, Ҳаби! —Камолхон ака ёстиқда 
бошини ўгириб, қизига мамнун қараб қўйди. — Ақлинг- 
га балли! Лекин, опоч, гап кўп... Радиода уруш хавфи 
ҳақида эртаю кеч гап...

— Жуда тўғри! — Ҳабнба қўлларини кўкрагнга қо- 
вуштириб ўтирар экан, сўзларида қатъият жаранглади; 
— Даҳшатли ядро уруши хавфи ҳақида тинимсиз гапи- 
риш, ҳар бир одамни, бутун одамзодни огоҳлантириб 
туриш керак!

— Ҳа, сўзингда жон бор... — Чол яна шипга қараб, 
қўлларшш узатди-да, жимиб қолди.

— Қнзим, қапмоғингни еб қўй! — Солиҳа опа Ҳа- 
бибага янги чой қуйиб узатди.— Ол, жиззали ноннн 
соғингандирсан?..

Ҳабиба пиёлани онасининг қўлидан олди-ю, лекин 
ичмай, хонтахтага қўйди-да:

— Ҳалиги гапни кўнглингйздан чиқариб юборинг!— 
деди дадасига илтижо қилган оҳангда. — Мен Афза- 
ловнинг зиёфатида унинг илгариги хизматларини ай-

тиш билан бирга колхозвинг ҳозирги қолоқлик аҳволи 
ва бунинг сабабларини ҳам таҳлил қилиб бердим. Унга 
расмий табрикнома ҳам топширилгани йўқ... Бунинг ус- 
тига, Афзаловнинг анчагина ножўя ҳаракатларини ўз 
кўзим билан кўрдим...

— Бари бир, Фозилмонга борганинг менга маъқул 
эмас, қизим!

Дадасининг изтироб билан такрор айтган бу сўзла- 
ри Ҳабибага қаттиқ таъсир қилди-да:

— Бу танбеҳингизни албатта, ҳисобга оламан, дада- 
жон! — деб ўрнидан турди ва онасидан илтимос қилди:— 
Менга шу ерга жой солиб беринг, бувижон, очиқ ҳа- 
вода ётай, бошим айланяпти...

— Хўп, тасаддиқ, ўзи вақт ҳам анча маҳал бўлиб 
қолди...

'Солиҳа опа қизи учун айвон пешига жой солгач, чи- 
роқни ўчирди.

Ҳабиба юмшоққина ўринга чўзилди-ю, азбаройи 
чарчаганидан дарҳол пишиллаб ухлаб қолди. У қўшни 
қўрада қичқирган хўроз товушини ҳам эшитмади...

Ун тўққизинчи боб

Солиев ярим тунда.уйига қ&йтиб, -ҳали нафаеини 
ростлаб-улЕурмиедан эшик қўнғироғи жиринглади.

— Кўчада сизни икки йигит кутишяпти, — деди қў- 
лидаги боласи билан йўлакка чиққан Қуёшхон. — За- 
рур ишлари бор экан.

Солиев девордаги қозиққа илиб қўйган йўғон кама- 
рини олиб, ғимнастёркасини-устидан белига тортиб боғ- 
лади ва тўппончасини. шими-нинг чўнтагига ешиётиб, 
Қуёшхонсаг тайинлади:

— Эшикни қулфлаб ётинг. Келганлар дружиначилар 
бўлса керак, биз посёлкани бир айланиб чиқамиз.

Боласининг тепасига эгилиб, уни обболаётган Қуёш- 
хон бошини секин қимирлатиб, «маъқул» жавобини 
бергач, Худойқул хона эшиғини аста ёпиб, нимқоронғи 
йўлакка чиқнб кетди.

'Кўчада кутиб турган йигитлар у таҳмин қилган дру-“ 
жиначилар эмас, балки Обиджон билан унинг укасй' 
Одилжой эдилар. Худойқул Обйджснни Қорадарёдаги

тошқин вақтидан буён яхши бнлар, айниқса Кампирра- 
вот — Хонобод йўли қурилишида ака-укани кўп марта 
кўрган, йўл қурилиб бўлгандан кейин эса, илғор 
бригада бошлиги Обиджоннинг яқинда ишга тушган бе- 
тон заводига бетон қориш участкасининг бошлиги вази- 
фасига кўтарилганидан, Одилжоннинг эса, қисқа муд- 
датли шофёрлар курсини тамомлагач, авюбазада само- 
свал ҳайдаётганидан хабардор эди. Ана, кўча ўртасида 
турган баҳайбат «МАЗ» самссвали Одилжоннинг маши- 
наси бўлса керак.

Эртага сув иншоотининг асосий объекти — тўгон 
қурилиши бошланиши арафасида — шу тиқилинч соат- 
ларда ака-уканикг милиция бошлиғини қидириб келиш- 
лари бежиз эмаслигини дарҳол тушунган Солиев йигит- 
лар қаршисига тез юриб борди ва расмий бир тарзда 
честь бериб, кўришар экан, елкаларини кўтариб, гоз 
турганча:

— Келингиз, хизмат? — деб сўради.
— Одилжон шу топда заводга келиб, Девонов ота- 

кинг богига тушган ўғриларнинг изи топилганини хабар 
қилди, — деди Обиджон бир укасига, бир Солиевга қа- 
раб. — Биласиз, ўртоқ бошлиқ, иш тиқилинч, йўта- 
лишга вақтимиз йўқ...

— Ҳа, ҳа, албатта. — Обиджоннинг сўзларидан ҳу- 
шёр тортган Солиев Одилжонга ҳушёр тикилди:—Хўш, 
бу хабарни сизга ким етказди?

— Буни айтолмайман... — Одилжон ҳижолат чекиб, 
ерга қаради. — Бу нозик масала, бошлиқ ака... Бу ха- 
барни келтирган киши ўзининг кимлигини айтмасликни 
илтимос қилди... Лекин, мен у айтган ерга бориб, Умар- 
хон отанинг қорабайирини ўз кўзнм билан кўрдим. Уғри- 
нинг адреси мана бу қоғозга ёзилган. Марҳамат!

Солиев Одилжон узатган қоғозни олиб, симёғочдаги 
электр чироқ шуъласига солиб ўқиди: «Тўхтахўжаев 
маҳалласи чойхона орқасидаги боши берк кўча, Учин- 
чи уй. Асад қори...»

— Асад қори? — Солиев таажжубланиб елкасини 
қисди. — Бу ҳалиги... кичкина табибми?

— Ҳа, уни Асад қори ҳам, Асад табиб ҳам дейиша- 
ди. — Обиджон тушунтирди. — Асли жалолободлик, 
қора чўтир маҳмадона одам. Ана энди, ўртоқ бошлиқ, 
воқеанинг буёғини укамдан эшитинг!

— Менинг бир дўстим бор... — Ҳнкоянн Однлжон

давом эттирди. — Мен унинг отини айтмайман: ишн 
нозик... Хуллас, шу дўстим уйланмоқчи. У яхши ният 
билан кеча Жалолободга борган ва қўйбозорга ўтиб, 
бўлажак тўйига иккита қўй олмоқчи бўлган. Қўй бозо- 
ри мол бозорининг орқасида, от бозорининг шундоққи- 
на ёнида. Дўстнм от бозорида тасодифан Умархон ота- 
нинг қорабайирини етаклаб турган Асад қорини кўриб 
қолган.

— Шерлок Холмс бўлиб кстинг-е! — Худойқул ку- 
либ, Одилжоннинг елкасига қоқиб қўйди. — Исмини 
сир тутаётган дўстингиз, иттифоқо, доктор Вотсон эмас- 
ми?

— Иўқ, ўртоқ бошлиқ, дўстим ўзимизнинг қишлоқ- 
лик ажойиб йигит! — Алқисса, — деди Одилжон «Минг 
бир кеча»дан ҳикоят сўзлаётгандай завқ билан, — 
Умархон отага қай жиҳати биландир жиян бўлган 
ва ўзи ҳам қорабайирга ишқибоз дўстим от бозорида 
айланиб юрган ва Асад қорининг шериклари гўё, тул- 
порнинг «эгаси» бўлиб, жиловининг икки томонидан 
ушлаб турган икки кишини яхши таниб олган. Дўстим 
отни синчиклаб кўздан кечираётган харидорни ҳам, 
ўртада даллоллик қилаётган от жаллобни ҳам эслаб 
қолган. Шундан кейингина у қўй бозорга ўтиб, иккита 
қўй олмоқчи бўлганда бир харидордан пул санаб ола- 
ётган Асад қорини яна кўриб қолган. Харидор қорн 
домла билан ҳисоб-китоб қилгач, тўртта семиз қўйни — 
Умархон отанинг бўрдоқиларини бозордан ҳайдаб 
олиб чиқиб кетган...

— Ажабо! — Солиев Одилжонга синчков тикилди.— 
Янги Шерлок Холмс, яъни исми махфий дўстингиз 
Девонов отанинг қўйларини қайси белгиларидан та- 
нибди?

— Айтдим-ку, дўстим Умархон отага жиян бўладп 
деб!— Одилжон қўл соатига қараб қўйди: — Икки 
ярим... Яқинда тонг ёришади... Иш қалашиб ётибди...

—Иккита савол. — Солиев кутилмаган воқеалар 
гирдобида фикрга толиб, Одилжонга ҳам завқ, ҳам 
шубҳа билан тнкилди. — Бириичиси: дўстингиз ким? 
Иккинчиси: Девонов отанинг тулпори билан қўйларини 
кўрган ўша жиян чолнинг сигир-бузоғини кўрмаб- 
дими?

— Уртоқ катта лейтенант, ишонинг, дўстим, ҳар жи- 
ҳатдан пок йигит, — Одилжон қошлари чимирилиб,

кўзлари совуқ Гшлтирай бошлаган Солиевнинг кўнгли- 
ни юмшатиш учун чала ваъда қилди: — Мен сизни у 
билан бир кун, албатта, таништириб қўяман, лекин ҳо- 
зир эмас... Ҳозир эса. Дўстим учун мана мен туриб бе- 
раман. Иккинчи саволингизга жавоб шуки, дўстим 
Умархон отанинг сигир-бузоғини мол бозорда кўрмабди. 
Бироқ, дўстимнинг тахминича, Асад қори шериклари 
билан бозорда сигир-бузоқни ҳам пуллаган.

— Эҳтимол... — Солиев Қорадарёнинг нарнги — 
чап қирғоғи бўйлаб ўта бошлаган юк машиналарини 
кўздан кечирар экан, Одилжоннинг «Бизнинг колонна- 
миз!» — деб берган изоҳидан мамнун жилмайиб қўй- 
ди-да, яна ўғрилар ҳақида сўради: — Хўш, дўстингиз 
тулпор ортилган юк машина билан юзма-юз Хонобод- 
гача келибди. Кейин нима бўлибди?

— Юк машина Хонободда тўхтамай, янги бетон 
йўлдан Қорадарё кўпригигача келибди ва ундан ўтгач, 
Тополинога бурилибди. — Одилжон дўсти ҳикоя қилган 
воқеани икир-чикиригача эслаб, бор тафсилоти билан 
сўзлаб беришга ҳаракат қилди. — Кейин машина Шаҳ- 
рихонсой канали кўпригидан ўтгач, чойхона орқасида- 
ги тор кўчага бурилган. Шофёр унга отни туширишга 
кўмаклашворган ва қори домладан кира ҳақини олгач, 
келган йўлидан қайтиб кетган.

— Дўстингиз-чи? У қаерда? — Солиев холис изто- 
парни билиш учун яна савол бериб кўрди,

— Дўстим автобазага келиб, бу хабарни менга ет- 
казди-ю, ишхонасига жўнаб кетди. — Одилжон тоқат- 
сизланиб деди: — Тезда ўғриларни қўлга тушириш чо- 
расини кўриш керак, ўртоқ бошлиқ!

— Чорасини кўрамиз! — Солиев ётоқхона эшиги 
ёнида турган кажавалик мотоцикли томонга бурилди.—. 
Сизлар мен билан юрасиз!

— Биз қоламиз, — деди қатъий бир тарзда Обид- 
жон.

Обиджоннинг бу рад жавобидан Солиев таажжуб- 
ланиб, ака-укага ялт этиб қаради: — Нега? Са- 
баб?

— Колоннани кўряпсизми? — Обиджон «МАЗ»лар- 
нинг ёрқин чироқларидан кундуздай чароғон соҳилга, 
бетон заводининг баҳайбат корпусларига ишора қил- 
ди. — Қувасойдан келган цементни тонггача ташиб 
олишимиз керак. Эртага, бир кунда заводимизга беш

юз самосвал бетон етказиб бериш вазифаси топши- 
рилгаи.

— Колоннамиз бугундан уч сменада ишлашга кўч- 
ди, — Одилжон акасининг фикрнни қувватлади. — Уғ-  
риларнинг адресини бердик, энди буёғига узр, ўртоқ 
катта лейтенант! Фақат бир илтимос: ГАИ ходимлари 
колоннамизга йўлни очиб бериб туришсин!

— Албатта, албатта... — Кампирравот дараси бўй- 
лаб кетган янги йўлдагн тунги ғайриоддий тиқилинч 
ҳаракатга синчков боқиб, ўнлаб қудратли моторлар гул- 
дуроснга қулоқ солиб турган Солиев бир кун ичида — 
то у Қўрғонтепага бориб оиласини кўчириб келгунча 
ўтган саккиз-ўн соат давомида бу ерда катта ўзгариш 
бўлганини сезди ва унинг жанговар ёрдамчиси Ҳосил 
Йўлдошев ҳозир милиция идорасида бир неча милици- 
онер ҳам дружиначилар билан навбатчилик қилаётга- 
нини эслаб, дарҳол идорага етиб боришга, ўғриларни 
тутишни ҳам, бошқа зарур ишларни ҳам ўша ерда таш- 
кил этишга қарор берди-да, ака-укага:

— Раҳмат сизга, дўстлар! — деб миннатдорчилик 
билдирар экан, улар билан қўл бериб хайрлаша туриб,' 
қўшиб қўйди: — Агар жуда керак бўлиб қолсангиз, 
ишхоналарингиздан топар эканмиз-да?

— Ҳа; биз доим танёр, — Обиджон укаси учун ҳам 
жавоб берди.

Ака-ука «МАЗ»нинг баланд кабинасига икки томон- 
даги эшикдан чиқиб ўтирдилар. Одилжон моторни ўт 
олдириб, стартёрни босганда, машинанинг арслондай 
ўкириги дарани ларзага келтирди.

Ака-ука мотоцикл ёнида турган катта лейтенантга 
қўл силкидилар. «МАЗ»- суви камайган дарё ўзанининг 
шағалини ғирчиллатиб босиб-янчиб айланди-да, юқо- 
рига — «Кампиртош» тагидан қурилажак тўғон ҳавза- 
си томонга кетган йўлга интилди.

Солиев мотоциклида Қорабағиш посёлкасининг у ер- 
бу ерида қад кўтарган турли идоралар, ётоқхоналар, 
ошхона ва магазин бараклари оралаб, худди шундай 
бараклардан фарқ қилмайдиган ўз идораси — милиция 
участкаси томонга йўл олди. ;

Солиев участкага етиб келганда барак олдидаги’̂  
нўлда беш-олти йигит ва бир қиз — билагига қизил ‘ ’ 
лента боғлаган дружиначилар суҳбатлашиб туришар, 
барак ичидаги тўрттала хонада ҳам чироқлар машъа-

ла; йўлак рўпарасида — тўрдаги очиқ эшиқдан ёзув- 
столи орқасида тик турганча телефонда сўзлашастган 
катта сержант Йўлдошев шундоққина кўриниб турарди,

Солиев мотоциклини тўхтатиб, моторини ўчирди ва 
унинг эгаридан тушиб, дружиначилар билан кўришгач, 
йўлакка кириб, Йўлдошев турган хона томонга тез юриб 
борди.

Телефондаги суҳбат тугади шекилли, Йўлдошев 
трубкани аппарат устига ҳўйиб, ғоз турганча бошлиқ- 
қа честь берди:

— Яхши етиб келдингизми, ўртоқ катта лейтенант? 
Навбатчилик тинч ўтяпти... Фақат посёлка Советпдан 
янги топшириқлар олинди. Йўлларга ГАИ ходимлари 
ва дружиначилардан навбатчилар қўйилди. Райондан 
алоқачилар келиб, қурилиш объектларига ва эртага 
митинг бўладиган ерга телефон симлари тортишяпти. 
Мен уларга ҳам дружиначиларни ёрдамга юбордим. 
Қўргонтепадан бошлиқ телефон қилдилар: митинг вақ- 
тида тартиб ўрнатиб туриш учун эрталаб соат олтида 
МВД область бошқармасидан ва район милициялари- 
дан келишар экан.

— Мақул, — Солиев қўл соатига қараб олгач, 
Йўлдошевнинг уйқусизликдан киртайган кўзларига ти- 
қилди. — Соат чорак кам уч... Зарур иш чиқиб қолди, 
Девонов отани жабрлаган ўғрилар топилди ҳисоб. Мен, 
катта сержант, сени шу операцияга олиб кетишга кел- 
ган эдим. Лекин, участкада иккимиздан биримиз бўлиб 
туришимиз шарт. Гап шу: сен навбатчиликда қоласан, 
мен дружиначилардан икки кишини олиб, Тополинога 
бораман.

— Уғрилар неча киши экан? — Йўлдошев ташвиш- 
ланиб сўради. .

Уч киши... — Солиев йўлакда ҳангомалашиб тур- 
ган дружиначилар томонга қаради-да, Йўлдошевдан сў- 
ради: — Қимларни олсам экан?

— Борис Мусаевичнинг шофёри Турғунали ака шу 
ерда — довюрак азамат йигит, — деди Йўлдошев ва 
бир оз ўйланиб тургач, — Аксеновни ҳам олинг, — деб 
маслаҳат бердн. — Сергей армияда старшина бўлган, 
оғир вазнлик боксёр.

— Жуда соз! — Солиев йўлакдан йўлга чиқа туриб, 
кузатиб қўяётган Йўлдошевдан сўради: — Анави қиз 
Марина эмасми?

— Ҳа, Дубенконинг қизи Марина. — Йўлдошевнинг 
чарчоқликдан оқарган рангпар юзида кулгн пайдо бўл- 
ди.— Қачон Ҳасанбой навбатчиликка келса, Марина 
ҳам бирга келади. Ошиқ-маъшуқлар... Агар Ҳасанбой- 
ни ҳам олволсангиз, «Жигули»си иш беради.

— Ҳасанбой, машинангнзга чиқинг! — деди Солиев 
ва дружиначилар тўпига яқинлаша туриб, бошқаларни 
ҳам чақнрди, — Турғунали! Сергей! Мен билан бирга 
юрингиз?

Йигитлар тўдадан ажралиб, Солиевнинг олдига ке- 
лаётганда Ҳасанбой илтимос қилди:

— Уртоқ катта лейтенанг, машинам ихтиёрингизда, 
устозим Турғунали ака миниб борадилар. Аммо, мени 
бу гал маъзур тутасиз. Сал мазам қочиб турибди...

Солиев Ҳасанбойга шубҳаланиб қараб қўйди-да:
— Ҳа, майли. Машинангпздан фойдаланамиз, — 

деди.
— Марҳамат, ўртоқ бошлиқ! — Ҳасанбой машина 

калитини Солиевга узатди: — Мана, Худойқул ака!
Солиев калитни олгач, Турғуналига бера туриб:
— Аксенов иккингиз менинг орқамдан юрингиз! — 

деб буюрди.
У мотоциклига минаётганда Йўлдошев қулоғига ши- 

вирлади:
— йигитларнинг қуроли йўқ, ўртоқ бошлиқ... Асли 

мен сиз билан бнрга борсам бўларди!
— Ташвишланманг, катта сержант! Ҳаммаси жойи- 

да бўлади!
Солиев шундай деди-да, мотоциклини вағиллатиб 

юргизиб юборди. «Жигули» унинг кетидан йўлга тушди.
Орадап ўн минутча ўтгач, улар Тополино носёлка- 

сини ёнлаб Тўхтахўжаев маҳалласига чиқдилар ва 
Шаҳрихонсой кўпригининг шундоққина биқинидаги тол- 
зор чойхона олдида тўхтадилар.

Чонхона чироқлари аллақачон ўчирнлган, сўрнлар 
бўм-бўш, фақат канал бўйидаги сўрнда кимдир чопони- 
ни устига ёпганча кўрпачада пишиллаб ухлаб ётибди.

Солпев мотоциклдан тушиб, шу одамнинг тенаспга 
борди-да, елкасидан секин туртди. Чол ҳа, бу одам юз- 
иягини оппоқ соқол қоплаган мўйсафид эди, чўчиб уй- 
ғонди ва тепасида милиций формасндаги барваста йи- 
гитни кўрди-ю, дарҳол таниди шекнлли: «Э-э... Худой- 
қул, сенмисан, баҳай?» — деб дарҳол ўрнидан турдп.

— Оқсоқол, кечирасиз, бевақт келдик. — Солиев 
маҳалла оқсоқоли Абдуллажон отани таниб, таажжуб- 
ланиб сўради: — Уйда ётмай, бу ерда ётибсиз?

— Уй дим, бу ер баҳаво, салқин. — Оқсоқол «Жи- 
гули» ёнида турган йигитларга қараб олгач. Солневдан 
сўради: — Тунда нима қилиб юрибсизлар?

— Тўнни кийинг, оқсоқол, Асад қориникига кира- 
миз, — Солиев оқсоқолнинг чопонини тутиб, кийишга 
кўмаклашди.

— Ҳа, қори нима жиноят қилибди? — Оқсоқол та- 
ажжубланиб сўради.

— Қани бошланг, қўрасига кирганимизда биласиз.— 
Солиев оқсоқол билан толзордан йўлга чиқа туриб, 
дружиначиларга деди: — Мотоцикл билан машинани 
шу ерда қолдирамиз. Қани, юринглар!

Оқсоқол Солиев билан дружиначиларни чойхона ор- 
қасидаги тол кўчага бошлаб кирди ва Асад қорининг 
икки тавақали каттагина дарвозаси олдида тўх- 
таб:

— Қори домлани чақирамизми? — деб сўради.
— Асад қори ёлғиз эмас, икки шериги ҳам бор. 

Умархон отаиинг тулпори ҳам шу ерда. — Солиев дар- 
возанинг от тақасидек улкан ҳалқаларидан бирини кў- 
тариб, тақиллата бошлади. — Ичкаридан овоз берилса, 
сиз жавоб қиласиз, — деди у оқсоқолга, чўнтагидаги 
тўппончани қўлига олар экан. Қейин сўради: — Қўш- 
нилари дуруст одамларми?

— Ҳа, кекса мироблар. — Оқсоқол кеч йўқлаганли- 
ги учун Асад қорига нима баҳона айтишни ўйлаб, қўра 
ичига синчков қулоқ солиб турди.

Солиев дарвозани энди қаттиқроқ тақиллатди. Ле- 
кин, қўра ичидан садо бўлмади. Шунда оқсоқол баланд 
овоз билан чақирди:

— Ҳо, қори! Чиқинг! Бу менман, оқсоқолман! Чиқинг 
тезроқ!

Қўра ичида ҳаракат бошланди. Асад қори томогини 
қириб, ясама йўталди. Қейин унинг қадам товушлари 
эшитилди.

— Эшикни очинг, Асадвой! Бу менман, оқсоқолман. 
Зарурат билан келдим.

Асад қори оқсоқолнинг овозини таниди-ю, лекин зў- 
раки инграб, узур айтди:

— Тобим йўқ, оқсоқол... Иссигим баланд...

(Цсоқ-оя Солиевга: «Энд«-нима — деган
Савол назари билан қараб қўйди,

Солиев дарвоза тирқишидан қўра ичига тикилиб, 
паст бўйли, чуваккина Асад қорининг орқасида турган 
иккита барваста одамдан бири қорининг қулоғига ал- 
данималарни шивирлаб уқтираётганини пайқади ва 
улар оқсоқолнинг бевақт ташрифидан шубҳалана бош- 
^аганларига ишонч ҳосил қилгач, овозининг борича:

— Эшикни очинг! Милиция! — деб қичқирди.
Қўрадаги бояги ҳаракатлар тўхтаб, дарвоза орқаси

жимжит бўлиб қолди.
— Эшикни очинг, Асад қори! Очмасангиз, бузиб 

кирамиз!
Солиевнинг бу огоҳлантиришига ҳам жавоб бўлма- 

гач, у Турғунали билан Сергейга имо қилди ва учала- 
лари елкаларининг зарби билан дарвозани уриб ағдар- 
дилар.

Бу вақт Асад қори уй орқасидан айвонга чиқиб ул- 
гурган, бироқ унинг шериклари кўринмас эдилар.

Солиев айвонга сакраб чиқиб, қорининг қўлларига 
кишан солар экан:

— Шерикларингиз қани? — деб сўради.
— Лў-ўқ... Шерикларим йў-ўқ... — Қори ғудран- 

д?' —Ло-отиним Аса-сакага кетган. Уйда ёлғиз- 
ман...

— ёлғон  гапиргани уялинг! — Солиев йигитларга 
буюрди: — Турғунали, сиз уйларнинг чироқларини 
£қинг! Сергей, ҳовлини тинтинг!

Кейин у ҳамон ҳовлида ағрайиб турган оқсоқолдан 
илтимос қилди:

— Сиз қори домла билан суҳбатлашиб туринг, зе- 
рикиб қолмасин!..

Солиев шундай деди-да, ҳовли этагидагиютхона то- 
монга югурди.

— Одамнннг бу кунидан ўлгани афзал, қори! — ба- 
ланд бўйли, девқомат оқсоқол чувакдаккина, серажин 
юзи қўрқувдан бужмайиб кетган Асад қорига нафрат- 
ланиб тикилди. — Ҳали бунақа «ҳунаринг» ҳам борми- 
ди, аблаҳ?

Асад қори индамади. Лекин, унинг митти кўзлари 
бежо: Солиев кетган томонга қарайди-ю, оёқларидан 
мадор кетиб, қалт-қалт титрайди.

Шу пайг ҳовли этагидаги отхона-бостирма томон-

дан ўқ товуши қарсиллаб эшитилди, бундан чўчнган 
от бирдан кишнаб юборди.

Уй чироқларини ёқиб, ҳаммаёқни кўздан кечириб 
юрган Турғунали ўқ овозини эшитди-ю, айвонга чиқи- 
боқ ҳовлига сакради ва отхонага бориб, ўғрилардан 
бирини ерда бўғиб ётган Солиевга кўмаклашиб юбор- 
ди: катта лейтенант билан иккови ўғрининг қўлини ор- 
қасига қайириб боғладилар.

— Иккинчиси девор ошиб қочди, — деди Солиев 
қадднни ростлаб, юз ва бўйин терларини дастрўмоли 
билан артар экан. — Қуроли бор.

— Ҳалиги ўқни ўша отдими? — Турғунали чўяндай 
қаттиқ қўллари билан ўғрининг ёқасидан тортиб турғи- 
зар экан деди: — Хайрият, ўртоқ бошлиқ, сизга тег- 
мабди... Мен ҳозир уни қувиб етаман.

— Йўқ, сиз манав галварсни айвонга олиб чиқинг,— 
Солиев ҳовли саҳнига олазарак тикилди. — Сергей 
қани?

— Шу топда анав девордан ошиб кетди. — Турғу- 
нали қўли билан баланд пахса деворга ишора қилди.

Солиев индамади-да, девор тагига тез юриб бориб, 
осилди ва икки-уч интилишда ундан ошнб ўтиб, кўздан 
гойиб бўлди.

Турғунали ўғрининг елкасидан туртиб, бостирма та- 
гидан олиб чиқди ва айвонга ҳайдаб кела туриб, оқсо- 
қол отадан сўради:

— Бу газанданн танийсизми, оқсоқол?
— Йўқ, буниси бу ўрталик эмас. — Оқсоқол ҳамон 

Асад қоридан кўзларини олмай, уни дарғазаб койир 
эди: — Сен аблаҳда гап кўп экан: қаллоблигннгни би- 
лардик-ку, аммо ўғрилигингдан бехабар қоЛ|Чбмиз. 
Умархон отадай устозимизни кампири билан жарга 
отиб, мол-ҳолини ўғирлаб кетган сен экансан-да, мут- 
таҳам?!

Шу пайт бу ердан икки-уч ҳовли нарида аввал бир 
ўқ, кейин қаторасига уч-тўрт ўқ овозлари янгради. 
Асад қори оқсоқолнинг юзига қараёлмай, мужмал бир 
аҳволда сўррайиб турган бўлса ҳам, қўллари орқасига 
боғланган ўғри ўқлар отилган томонга аланг-жаланг 
қараб, оёқлари куйган хачирдай, турган ерида тоқат- 
сизланиб, кўзлари ола-кула бўлиб қолди. У ўз шериги- 
нинг қуролини, у отилганда ўқ овози қанақа варангла- 
шини билса керак, ҳар қалай, охирги ўқ уники бўлма-

ди шекилли, ўғрининг юзи қумдай оқариб, лабини тиш« 
лаб қолди...

Орадан яна бир неча дақиқа ўтгач, Солиев билан 
Сергей иккинчи ўғринн ланг очиқ дарвозадан судраб 
кирдилар. У яраланган, ўнг оёғини базўр босар, оғизга 
олиб бўлмайдиган сўзлар билан нўнғиллаб сўкинар, 
ноилож аҳволда бўлишига қарамай, ўзини ҳар томонга 
ташлаб чиранарди.

Катта лейтенант Сергейнинг ёрдамида уни айвонга 
олиб чиқишлари билан, у ўзнни Асад қорига ташлаб, 
тошдай қаттиқ боши билан шундан калла қилдики, қо- 
ри тўрт метрча нарига учиб бориб, айвон устунига 
урилиб қулади.

— Даюс! Лапашанг!—деб ўшқирарди қорига ик- 
кинчи ўғри ҳамон телбаланиб. — Ношуд!.. Жалолобод- 
да қолайлик, десак кўнмадинг, ана энди кўрасан ку- 
нингни!..

Солиев дружиначиларнинг ёрдами билан Асад қори 
ва шерикларини айвонга қатор ўтқизди-да:

— Тинтувни бошлаймиз, — деди оқсоқолга. — Сиз, 
Турғунали, Сергей гувоҳ бўласизлар. Ёки, қўшнилардан 
ҳам чақирайликми?

— Менимча, зарурати йўқ.
. Оқооқолдан шу жавобни олгач Солиев Сергейдан 

илтимос қилди:
— Протоколнн сиз ёзиб турсангнз, ўртоқ Аксенов!
— Мен тайёрман, ўртоқ катта лейтенант! — Аксе- 

нов иккинчи ўғрининг ҳамон қон силқиб оқаётган оёғи- 
ни унинг ўз белбоғи билан чандиб боғлай туриб:—• 
Уф!.. — деб юборди. — Кийпмшшнг сассиғига чидаб 
бўлмайди.

— Асад қорн Аъзамов! — Икки галварс ўғрннинг ўр- 
тасида ўтнрган жиноятчига мурожаат қилди -Солиев,— 
Сиз шерикларингнз билан бирга кеча Жалолобод бозо- 
рида Девонов отанинг сигир-бузоғи ва тўртта қўйини 
сотгансиз. Қани, ўнга пуллар?

— йўқ!.. Ёлгон!.. Мен Жалолободга борганим йўқ!.. 
Худо ҳақи, масчитдан чиқмаганман... — Асад қори бе- 
жо талвасаланиб жавоб берди.

— Қани, ўрнингиздан туринг! — деб буюрди унга 
Солиев.

Тургунали Асад қорининг орқасига ўтиб, уни елка- 
ларидан тортиб турғизди. Солиев қорини бошдан-оёқ

тинтиб чиқди. Унинг чўнтакларидан даста-даста пул- 
лар, турли халтачаларда хаб дорилар, «эзиб ички»лар 
чиқди... Қолган иккн ўғри: Дадахон Асроров билан 
Бадридднн Суробовларни тинтилганда шартлн қамоқ 
гувоҳномалари билан даста-даста пуллар топилди.

Бу далиллар ва Девонов ота тулпорининг Асад қори 
отхонасидан топилганн, иккинчн ўғрининг қуроли — на- 
ган протоколга ёзилгач, Солиев:

— Энди уйни тинтув қиламиз! — дейнши билан 
Асад қори бирдан додлаб юборди:

— Уйга кирманглар!.. Иқрорман!.. Тавба қилдпм!.. 
Мени мана бу шайтонлар йўлдан озднрди. Терговда 
ҳаммасини айтиб бераман...

Солиев Асад қорининг талвасасига эътибор бермади 
ва Турғуналини ўғрилар олдида қолдириб, Асад қори- 
ни ва гувоҳлар: оқсоқол билан Сергейни уйга таклиф 
қилди.

Айвондан кенггина даҳлизга кнрилгач, ўнг ва чап 
томондаги очиқ эшиклардан шип ва токча-жовонлари 
нақшин буёқлар билан ороланган хоналар кўринди. Со- 
лиев аввал биринчи, кейин иккинчи хонани синчиклаб 
тинтиб чиқди. Унгдаги уйдан арзигулик ҳеч нарса то- 
пилмаган бўлса ҳам, чапдаги уйнинг тўридаги томон- 
дан кўрпалар олиниб, сандиқ очилгач, Асад қори ўзи- 
ни палосга отиб, бошини деворга ура бошлади:

— Дод, уйим куйди! Дод, бисотимдан ажрадим!..
«Бисот» санднқдан чиқарилнб, хона ўртасидаги хон-

тахтага ёйиб саналгач, ўн саккиз минг сўм пул, ўн минг 
сўмлик уч процентлик давлат заёми актга қайд этнлди.

Буларни кўрган оқсоқол ёқасиии ушлаб:
— ё тавба!.. Шу ёшга етиб, бунақасини кўрмаган- 

ман! — деб ҳамон палосда думалаб талвасаланаётган 
Асад қоринннг жазавасини нафратланиб томоша қилар 
экан: — Туринг, Асадвой, телбаликни қўйинг, тақдирга 
тан бериб, жиноятларингизга пқрор бўлинг! — деб тан- 
беҳ берди.

Сергей протоколни ёзнб бўлгач, Солиев, Турғунали- 
ни чақприб, ўгриларнн уйга олиб киришни буюрди ва 
улар олиб кирплгач, протоколни гувоҳлар пмзолади- 
лар, Асад қори ҳам ноилож қўл қўйдн, фақат икки ўғри 
бундан бўйин товлади.

Жиноятчнлар ҳовлига олиб тушилганда Солиев оқ- 
соқол отадан нлтимос қилдн:

— Тонг отгач, тулпорни Умархон отага олиб бориб 
топширинг, — сигир-бузоқ, қўйларнинг пулини ҳам 
яқин кунларда олишини айтинг.

— Бажонидил бажараман. — Оқсоқол Солиевни кў- 
чага кузатиб чиқди. — Раҳмат, ўғлим Худойқул, маҳал- 
лани касофатдан қутқардннг.

Дружиначилар ўғриларни «Х<игули»га солдилар. 
Солиев Асад қорини мотоциклининг кажакаснга туши- 
риб боғлади. Улар шу зайлда Қорабағишга йўл олди- 
лар. Бупайт тонг оқара бошлаган, Тополино йўли ҳам 
машиналардан холи, ҳаво салқин, симёғочлардаги чи- 
роқлар анча хира тортиб қолган эди.

Милиция участкасида ҳамон навбатчилик қилиб 
ўтирган катта сержант йўлдошев ва беш-олти дружи* 
начи машиналар шовқинини эшитиб, йўлга югуриб чи- 
қишди. Улар маҳбусларни мотоиикл кажаваси ва «Жи- 
гули»дан тушириб, барак ҳовлисидаги КПЗ*га киритиб 
қамашга кўмаклашдилар.

Солиев кабинетига кира туриб, соатига қаради: беш 
минути кам олти... У йўлакай қайтиб чиқиб, дружина- 
чиларга мурожаат қилди:

— Дўстлар, ҳаммангизга раҳмат! Энди бориб дам 
олингиз! Йўлдошев! Сенга соат саккизгача жавоб: ётоқ- 
хонага' бориб, озгмна мизғиб ол. Иброҳимов, сиз қолинг!

Ҳамма йўлакдан чиқиб кетди. Фақат Ҳасанбой сув 
тўлдирилган электр чойнак вилкасини девордаги розет- 
кага тиқаётган катта лейтенантга савол назари билан 
қараганча тик туриб қолди.

— Утиринг, дўстим, чой ичамиз, — Солиевнинг 
миясида ялт этиб чақнаган фикрдан сал чўтир қорача 
юзи ёришиб, Ҳасанбойга мулойим тикилди-да:

— Тўй қачон? — деб сўради.
— А, лаббой? Нима деяпсиз, ўртоқ бошлғ^қ? Чучун- 

мадим...
Солиев Ҳасанбойга ҳамон кулиб боқар экан:
— Ишингиз нозик... — деди Одилжоннинг исмини 

маҳфий сақлашни илтимос қилган дўсти ҳақидаги сўз- 
ларини эслаб. — Одилжон айтди: тўйингизга атаб ик- 
кита қўй олиш учун Жалолобод бозорига борибсиз, би- 
роқ баъзи сабабларга кўра қўй олмай, қайтиб келиб-

* К П З  — дастлабки қамоқ камераси.

сиз. Хавфли жиноятчиларни қўлга туширишда ички иш- 
лар органига кўрсатган улкан хизматингиз учун сизга 
катта раҳмат, ўртоқ Иброҳимов!

— Ия-ия, нима деяпсиз, ўртоқ бошлиқ?..—ўта кам- 
тарин йигит Ҳасанбой сири фош бўлганидан қип-қиза- 
риб, ерга қаради. — Энди... кўрганимни дўстимга айт- 
дим-да...

— Айтиб, жуда яхши қилгансиз, Ҳасанбой! — Соли- 
ев вағиллай бошлаган электр чойнакка қараб қўйди- 
да: — Ишингиз нозиклигидан чўчиманг, дўстим! — деб, 
йигитга далда берди. — Ошхонага мудир бўлиш — 
балки, ўғрилар учун «нозик иш». Аммо, сиздай пок ин- 
сон учун ҳам жуда фахрли, ҳам жуда масъулиятли иш„ 
Сиз буюк қурилишга бел боғлаган ишчилар синфига 
хизмат қиляпсиз, Ҳасанбой!

— Ишончингиз учун раҳмат, ўртоқ бошлиқ, — Ҳа- 
санбой стулдан туриб, катта оқ чойнакка чой дамла- 
ётган Солиевдан узр сўради: — Менга рухсат беринг, 
Худойқул ака, ходимларни соат еттига чақирганман- 
Бугун биз митинг қатнашчиларига катта ош дамлай- 
миз.

— Ундай бўлса, сизга рухсат. — Солиев Ҳасанбой 
билан қўл бериб самимий хайрлашди. — Ошга албат- 
та, борамиз.

— Боринг, ўртоқ катта лейтенант, ошнинг серсабзи 
жойидан сузиб бераман.

Ҳасанбой кабинетдан чиқиб кетгач, Солиев чой дам- 
лаб, тик турганча бир пиёла ичди ва нечундир кўз ол- 
дида энди Асад қори эмас, балки Афзалов жонланди- 
да, «дунёнинг ишлари нақадар мураккаб», деган фикр 
ўтди ўйидан.

Йигирманчи боб

Бугун — 18 май Обиджоннинг туғилган куни. Буни 
Дилбар бетон заводи кадрлар бўлимида завод мастери 
ва комсомол комитетининг секретари Лариса Дмитри- 
евна билан бирга коллектив аъзоларининг шахсий ва- 
рақаларини бирма-бир кўздан кечираётганида тасоди- 
фан кўриб қолган.

Дилбар ўз халоскори ва севимли кишисини табрик- 
лашни аллақачон дилига тугиб қўйган. У ойлик маош-

ларидан оз-оз чегнриб юриб, анчагина пул жамғарди ва 
ўтган ҳафта Хонободдаги магазиндан «Победа» қўл 
соати сотиб олиб, унинг ҳопқоғига «Халоскоримга» де- 
ган биргина сўзни ва «Д» ҳарфини нақш этиб ўйдирди...

Дилбар бугун қулай пайт топиб, Обнджонни табрик- 
ламоқчи...

Дилбарнинг «Андижонгидрострой» комсомол коми- 
тетига секретарь қплиб сайланганига тўққиз ойча бўл- 
ди. Лекнн, у Бошқарма биносининг иккинчи қаватида- 
ги икки хоналпк идорасига камдан-кам келади. Бу ер- 
да комитетнинг секретари — машинисткаси Машагина 
навбатчилик қнлади. Бюро аъзоларннинг ҳаммаси қури- 
лишнинг турли участкаларида банд. Дилбарнинг ўзи 
эса, ҳар кун саҳарда пўлга чиқнб, олдиндан тузиб, бю- 
ро мажлисида тасдиқлатиб олган жадвали бўйича Қо- 
рабагиш посёлкасида бирин-кетин қад кўтараётган кор- 
хоналарда, қурилиш-монтаж бошқармалари, кўчма ко- 
лонналар ва уларнинг Қампирравот дараси бўйлаб со- 
чилиб кетган объектларида комсомол-ёшларнннг ишла- 
ри билан танишади, уларнинг меҳнат ва турмуш ша- 
роитларини ўрганади, комсомол йиғншлари ўтказишда, 
муҳим, долзарб масалаларни ҳал қилишда қўлидан 
келганча кўмаклашади.

Фақат жума кунларигина Дилбар идорада бўлади. 
Бу — ҳафтада ягона кун — одамларни қабул қилиш 
ва бюро мажлиси ўтказиш куни. Шу куни комитетда 
иш қайнайди.

Лекин, комсомол комитетида ўрнатилган бу қатъий 
тартиб бугун — душанба куни бузилди. Кеча тушдан 
кейин Дилбар Қорадарёдан карьер* комсомоллари 
йигилишидан’ чиқиб, бетон заводига бораётганида қир- 
ғоқ бўйлаб чопиб келаётган Машани кўриб қолди. Қи- 
залоқ тез югурганликдан роса терлаб-пишган, оппоқ 
юзи анор гулидай қип-қизарган эди.

— Дилбар Илҳомовна сизни бошлиқ қидиряпти, — 
деди Маша ҳаллослаганча.

— Ана, дарёдан сув ич, ўзингни бос! — Дилбар ўзи 
ҳам жуда чанқаганини сезиб, тиниқ мавжлар аста ям- 
лаётган қумликка чўнқайиб ўтирди-да, икки-уч хўплам 
сув ичди. Маша ҳам чанқоғини босиб, сал ўзига келгач

* Тош-шағал олинадиган жой.

ундан сўради: — Келсин, дейишдими, ёки, телефон қил- 
син, дейишдими?

— Билмадим... — Маша буни аниқ сўраб олмагани- 
га ўкиниб, лабики тишлади.

— Майли, сен боравер, Машенька! — Дилбар ўрни- 
дан туриб, бетон заводининг мовий осмон тубида қо- 
райиб тиккайган баҳайбат корпуслари томонга тикил- 
ди.— Мен заводга бориб, Бошқармага ўша ердан теле- 
фон қнламан. Аммо, сен идорадан ҳеч ерга жилма! Мен 
ҳам тезда етиб бораман.

Маша соҳил бўйлаб келган йўлидан орқасига — Қо- 
рабағнш посёлкаси томонга қайтиб кетди. Дилбар эса, 
қирғоқдан анча баланддаги йўлга кўтарилиб, завод то- 
монга интилди.

Кампирравот дарасида қурилган ва қурилаётган 
корхоналар ичида икки улкан заводни: бетон заводи 
билан темир-бетон конструкциялари заводини ҳаётнинг 
ўзи олдинги сафга чиқариб қўйди. Эртага бошланади- 
ган тўғон қурилишига ҳам асосий материалларни шу 
икки қудратли корхона етказиб туради; албатта, ҳар 
кун бир неча юзта кучли юк машина, самосвалларда бу 
ашъёларни ташиб етказиб берадиган учинчи ташки- 
лот — автобаза ҳам.

Дилбар темир-бетон конструкциялар заводи билан 
автобазада ўтган ҳафтада бўлди, комсомол йиғилишла- 
ри ўтказди, бу коллективларни расмий тилда «Тайёр- 
лик № 1» деб аталадиган, ҳар дақиқада шай бўлиб ту- 
риш, деган маънони англатадиган даражада ҳужумга 
ҳозир-нозир бўлиб туришга чақирди.

Бугун навбат — бетон заводига. Биринчи смена- 
нинг охирига — соат бешга комсомол йиғилиши белги- 
ланган. То унга қадар Дилбар завод комсомол комите- 
тининг секретари Дмитриева билан учрашуви, иккови 
цехларни айланиб чиқуви, ёш ишчи ва мастерлар би- 
лан суҳбатлашишга улгуруви керак. Бу ерда шундай 
муҳим иш бўла туриб, Бошқарма бошлиғининг Дилбар- 
ни тўсатдан чақириб қолганлиги, бинобарин, Борис 
Мусаевичнинг бир сўзлик, чўрткесар, шаддод одамли- 
ги уни анча шошириб қўйган бўлса ҳам, лекин у ўз иш 
режасини бузмасликка, бошлиқ билан телефон орқали 
сўзлашиб қўя қолишга қарор берди.

Дилбарнинг бетон заводига бориш заруратига яна 
бир сабаб бор: кўпдан буён Обиджон қорасини кўрсат-

май қўйди. Дилбар кейинги вақтда заводга беш-олти 
марта келган бўлса ҳам, махсус иш кийими — мошранг 
комбинезон кийиб, бошига кончиларнинг каскасини бос- 
тириб олган Обиджон гоҳ тош майдалайдиган машина- 
тегирмон залида, гоҳ кети узилмай келиб турган само- 
сваллардан бетон ағдарилаётган омборда, гоҳ эса, бе- 
тон ҳориладиган зах цех ичида узоҳдан бир дакиҳа кў- 
риниб ҳолади-да, яна ғойиб бўлади...

Дилбар ҳам, Обиджон ҳам Тошкент Ирригация ва 
ҳишлоҳ хўжалигини механизациялаш институтига сирт- 
дан ўҳишга кирганларидан буён-ўҳиш масаласида би- 
рон марта суҳбатлашганлари, маслаҳатлашганлари 
йўҳ. Гарчи Дилбар Тошкентдан олиб келган кнтоблари-» 
га кечалари кўз ташлаб, айрим фанлар бўйича програм- 
малар асосида унча-мунча тайёрланиб юрган бўлса 
ҳам, курсдоши Обиджоннинг бу соҳадаги ишларидан 
мутлаҳо бехабар. Эрта тонгдан ярим кечгача цемент 
чангини ютиб, ҳорача юзи тағин ҳам ҳоп-ҳорайиб кет- 
ган йигитнинг дарс ҳилишга ҳўли тегармиди?

Дилбар ҳишда Тошкентга бориб, сиртҳи бўлимда 
имтиҳон сессиясидан ўтиб келди, лекин ҳиз у ерда ҳам 
Обиджонни кўрмади. Обиджон ё, ишга буткул берилиб 
кетиб, ўҳишни ташлаб юборди, ёки институтга борган 
бўлса ҳам, Дилбарга атайин кўринмай юрди...

Дилбар шу гал заводга келишида Обиджон билан 
бу ҳаҳда сўзлашиб, анчадан бери бошини қотириб юр- 
ган жумбоҳни ниҳоят ечмоҳчи.

У шу зайлда Обиджонни узоҳдан кузатиб юрар, ун- 
даги ҳизиҳ бир ўзгаришни кўриб ва бошҳалардан эши- 
тиб, ўта таажжубланарди. «Андижонгидрострой» бош- 
лиғи Борис Мусаевдаги бир нуҳсон Обиджонга шу 
ҳадар юҳиб ёпишибдики, бундан Дилбарни аввало, 
Дмитриева хабардор ҳилди. Худди Борнс <Мусаевич 
каби, Обиджон ҳам ҳўл остидаги одамларни ишлатган- 
да раҳм-шафҳат нималигини билмасмиш. Бир норма —■ 
«писта чақиш» бир ярим норма — табиий бир ҳол, ик- 
ки норма — мана бу иш! Дуруст, Обиджон ишчилар 
учун Шаҳрихонсой бўйича яхши ошхона ташкил ҳил- 
ган; Ҳасанбой бошлиҳ ошпазлар хизматда. Салҳин тол- 
зорда ишчиларнинг дам олиши учун ҳатор бараклар 
ҳам қуриб ташланган. Лекин, бари бир, Обиджон — ўз 
участкасида якка ҳоким. Қани, бирон киши унинг сўзи-” 
дан чиҳиб кўрсин-чи!
232

www.ziyouz.com kutubxonasi



Ларисанинг Обиджон ҳақидаги бундай салбий фик- 
ри Дилбарни жиддий равишда ўйлатиб қўйди. У бу гал 
Обиджон билан албатта, учрашишга ва комсомоллар- 
иикг шикоятини унга етказишга аҳд қилди-да, завод- 
нинг ланг очиқ дарвозасидан тоғ-тоғ қум-шағал уйилиб 
ётган кенг ҳовлига кирди.

Тушлик вақти ўтган, соат иккидан ошган бўлса ҳам, 
баланд бетон корпуслар ўрталиғидаги саҳн одамлар- 
дан холи; фақат уч-тўрт самосвал ўнг томондаги ом- 
борга тиниқ кулранг цемент ағдаряпти. Бу — алоҳида 
маркали цемент бўлиб, Қувасойда Андижон гидроин- 
шооти учун махсус тайёрланаётгани ва у вагонларда 
Хонобод станциясига келтирилгач, уни Одилжон автоко- 
лоннаси заводга ташиб-бераётгани Дилбарга маълум.

«Қурилиш одамларга қанот бўлди. — Шу фикрни 
фахрланиб кўнглидан -ўтказди Дилбар. — Синфдошим, 
тенгдешим — автоколонна бошлиғи. Обиджон — сано- 
ат командири. Яна қанча ёшлар. масъул ишларда... Ҳеч 
хаёлга келмаган ўзгаришлар!..»

У цемент туширилаётган, чанг тўзон ўрлаб, одам- 
ларнинг шовқин-сурони баралла эшитилнб турган ерга 
бормай, чапга — тош тегирмон шақирлаб ишлаб тур- 
ган кимсасиз майдончага бурилди ва баланд шиплик 
кенг цехга кирар экан, тарақ-туруқнинг зўрлигидан қу- 
лоқлари тим битди.

Шу цега кираверишда, чап бурчакдаги будка ёнида 
ком-бинезон кийган кексароқ бир киши тик турганча 
шипка ғадар кўтарилган маҳоватли ёпиқ тегирмоплар- 
нинг шарақ-шуруқ тош майдалашини кузатиб турар, 
шипга пўлат ҳалқалар билан ёпиштирилган ва ҳовлига 
чиқиб, яна аллақайси цех томонга чўзилпб кетган осма 
тарновлар ичндан майдаланган тош увоқлари гуриллаб 
«оқиб» бораётгани шундоққина сезилиб турарди.

Дилбар чолга яқинлашнб, унинг қулоғига бақнрдт
— Обиджон ака қаерда?
— Қайси Обиджок? — Чол Дилбарга синашта ти- 

килди. .— Бизда Обиджон кўп...
— Йех бошлиғи! Обиджон ака...
— Ҳа-ҳа... бошлиқ демайсанми? — Нечундир чол- 

нинг қисиқ кўзлари кулимсираб, Дилбарга қўли билан 
йўл кўрсатди: — Ҳов анов ерда... Бетон қориш цехида, 
Ҳозир ҳамма ашоқда!

Дилбар чолга раҳмат айтиб. «Тегирмонхоиа»дан

чиқди ва ҳовли саҳнини чаҳқон кесиб ўтиб, маҳоватли 
янги бино — узун бетон корпусга йўл олди.

«Наҳотки, Обиджон бирдан ўзгариб қолган бўлса?»— 
шу савол ҳамон унинг бошини қотирарди.

Дилбарни ва упинг сингилларинп тошқин қаъридан, 
ўлим чангалидан тортиб олган, Дилбарнинг ўқиши учун 
жон куйдириб, Тошкентгача борган, боргапда ҳам ўз 
онасига нон ёптирнб олиб борган, Дилбарни ҳар кўр- 
ганда оловдай қизариб, кўзларини ердан ололмайдп- 
ган Обиджон, умуман Дилбарнинг тасаввурида ниҳоят- 
да камтарнн, ориятли, меҳрибон нигит бир ёз давомида 
одамларга нисбатан қаттиққўл, шафқатсиз, ишда эса, 
маъмуриятчи, буйруқбоз бўлиб қолди?

Баланд бетон устунларга қурилган, шипга қадар 
баланд ва баҳайбат бетон «чўмичлар» осилиб турган, 
бир-бирига қарама-қарши икки томонн ланг очиқ бўл- 
гани учун ҳар томонидан шамол ўйнаб юрган цех кор- 
пусига кирибоқ Дилбар кенг саҳннннг нақ ўртасида 
давра олиб тўпланиб турган икки юзга яқин одамлар- 
ни ва улар қуршовида қўлида дафтар билан қалам уш- 
лаганча лўнда-лўнда сўзлаётган Обиджонни кўрди-да, 
қадамини секинлатди.

Обиджоннинг ўнг ёнида турган баланд бўйли, қиз- 
ғиш сочли қиз — Дмитриева цехга кириб келаётган 
Дилбарни дарҳол танпди ва Обиджоннинг қулоғига ал- 
ланималарни шивирлаб, ундан розилик олди шекилли, 
тўдадан чиқиб, Дилбарнинг қаршиспга чопиб келди.

— Планёрка бўляпти, — деди Лариса Дилбар би- 
лан ўпишиб кўришар экан. — Айни вақтида келдингиз. 
Юринг!

Дмитриева Дилбарнинг қўлидан судраб, тўда томон- 
га бошлаб кетди ва иш кийимларида тиғиз саф чеккан- 
ча оёқда турган йигитлардан илтимос қилди: -

— Йўл беринглар! Ҳой, ўртоқлар, комсомол секре- 
тарига йўл беринглар!

Дмитриева Дилбарни ҳамон сўзида давом этаётган 
Обиджонга яқннроқ бир ергача бошлаб борди.

— Заводимиз шу вақтгача икки смена ишлаб, қу- 
рилишларга ҳар кун икки юз кубометргача бетон етка- 
зиб берган. Лекин, биз эртадан бошлаб уч сменалик 
ишга кўчамиз ва ҳар кун фақат бир объектга — бош 
тўғон қурилишига беш юз кубометр бетон етказиб бе- 
рамиз.

234

www.ziyouz.com kutubxonasi



— Бу кўп! — тўдадан кпмдир эътироз билдирди.— 
Бетон қорншни бирдан шунча кўпайтириш қийин.

— Кнм у курашдан қочаётган? — Обиджон луқма 
ташлаган нигит томонга синчков тикилди. — Э, бу сен- 
ми, Камолхўжа? Билувдим сенинг минғиллашингни, хў- 
жазода!—Тўдадагп йипгглар қийқириб кулиб юбо- 
рншди, аския бошланди. Обнджон қўлини кўтариб, 
шовқинни босгач: —• Тушунтпраман, — дедн дафтари- 
нн очиб тикиларкан. — Бизда конвейер битта эди, эн- 
ди иккита: ана, кўринглар! — У қўли билан цех ўрта- 
сига — сув лотокларини эслатувчи икки қатор бетон 
тарновларга ва улар тепасида осилиб турган маҳоват- 
ли чўмичларга пшора қнлди: — Эрталаб ишлатнб кўр- 
дик, ҳар бир конвейер ҳар ўн минутда бир кубометрдан 
бетон беряпти. Демак, биз тайёрмиз. Автобаза ҳам тай- 
ёр: ана қаранглар, ҳар бир конвейер чизиғида юзта- 
дан машина бетон ташишга шай. Хўш, яна кпмда са- 
вол, шубҳа ва ҳоказо майда гаплар бор?

Одамлардан ҳеч ким чурқ этиб эътироз билдир- 
магач:

— Бу бошқа гап! — деди Обиджон юзи ёришиб. — 
Мана, ўртоқлар, комсомол раҳбаримиз Дилбар Илҳо- 
мовна ҳам шу ердалар. Биз ўртоқ Зуфарова орқали 
Бошқармага сўз бериб айтамизки, эртага беш юз кубо- 
метр аъло сифатли бетон тўғон пойдеворнга ётқизила- 
ди. Аммо, ўртоқлар, Борис Мусаевич бизнинг олдимиз- 
га ҳар кун беш юз тонна эмас, балки беш юз самосвал 
бетон қориб етказиш вазифасини қўйдилар.

Бу янгиликни эшмтганлар ўз қулоқларнга пшонмай, 
бир-бирларидан сўрай бошладилар, цехда ола-ғовур 
кўтарнлди.

— Беш юз самосвал! — Обиджон овозини баланд 
кўтариб, шовқинни босгач: — Завод дирекцияси бунинг 
ҳам ҳнсоб-китобини қилиб қўйибди, — деди кўмир чў- 
ғидай ёниқ кўзлари муғамбирона кулнмсираб. — Бу- 
нинг учун яна битта учннчн конвейер қуриладн — бу 
бир. Қувасойдан цемент келтнриш уч баравар ошнрила- 
ди — бу нкки. Тош майдалайдиган яна бир тегнрмон 
монтаж қилинади — бу уч. Автобаза тағин юзта самос- 
вал ажратади — бу тўрт. Биз эса, сафимизга «Усталар 
мактаби»дан яна икки юз шичини қўшампз ва меҳнат 
унумимизни оширамнз — бу беш. Хўш, лочинлар, мен- 
га савол борми? Демак, ҳамма рози. Тарқалинглар!

Шу пайт Дилбар билан сўзлашиб турган Дмитриеға 
Обиджоннинг цулоғига нима ҳам деган эди, у қўлини 
кўтариб, иш жойларига йўл олаётган йигит-қизларга:

— Тўхтанглар! — деб қичқирди... Ҳамма ҳар ерда 
тўхтаб, Обиджон турган томонга юз ўгирди. — Сўз 
Дмитриевага!

— Пўқ, ўртоқлар, планировка тамом бўлган, мен 
сўз сўзламайман, — деди Лариса қип-қизариб. — Фақат 
битта эълон бор. Бугунги комсомол йиғилиши бошқа 
кунга қоддириладн. Сўзим шу.

— Ҳамма иш ўрнига! Бугун бир ғайрат қилайлик, 
ўртоқлар! — Обиджон шундай деди-да, Дилбарнинг 
ёпига келиб сўради: — Қандай шамол учириб келтир- 
ди, Дилбархон?

— Қорадарё шамоли... — Дилбар Обиджонга бош- 
дан-оёқ зимдан кўз ташлаб, унинг анча озганини, юз 
суяклари бўртиб чиқиб, аввалгига нисбатан анча хунук- 
лашиб қолганини сезди ва нигоҳини ундан олиб қочиб, 
сўради: — Шу ўртада телефон борми?

— Бор, юринг! — Обиджон корпус этагида осилиб 
турган улкан кўтарма кранлар томонга ишора қилди.— 
Лариса, сиз ҳам юринг!

Қизлар Обиджоннинг кетидан изма-из бориб, кор- 
пус эт^гидаги пастаккина хона эшигндан кирдилар. Бу 
кона цех бошлиғининг кабинети бўлиб, узун стол, беш- 
олтита ҳар хил эски стул билан жиҳозланган, телефон 
апнарати столнннг юқорироқ бир ерига қўйилган эди.

— Марҳамат, — деди Обиджон Дилбарга ва унинг 
ўтириши учун стуллардан бутунроғини танлаб қўйиб 
бердп.

Қизлар ёнма-ён ўтиришгач, Дилбар телефон трубка- 
сини олиб, дарҳол жавоб қилган телефонисткага керак- 
ли рақамни айтди:

— 001 ни уланг!
«Андижонгидрострой» бошлиғи Борис Мусаевич те- 

лефонининг номерини эшитган Обиджон ҳушёр тортиб, 
қаддини ростлади ва ҳатто, гимнастёркасининг белида- 
ги йўғон камарини беихтиёр тортиброқ қайтадан боғ- 
лаб ҳам қўйдн.

— Мен Зуфароваман, Борис Мусаевич, сўраган экан- 
сиз, эшитаман! — деди трубкага тиниқ товуш билан 
Дилбар.

— Бошқармага дарҳол етиб келинг! — Мусаевнннг

сал дагал, кўп гапириб чарчаганликдан хириллаган 
овозн эшитилди ва кейнн у сўради: — Қаердаспз?

— Бетон заводидаман, ўртоқ Мусаев. Ҳозир етиб 
бораман.

Дилбар трубкани қўймоцчи бўлганда Мусаев:
— Цех бошлиғини телефонга чақиринг, — деб бу- 

юрди.
Днлбар трубкани Обиджонга тутдп:
— Уртоқ Мусаев сизни сўраяпти.
Обиджон трубкани Дилбарнинг қўлидан олиб, худ- 

ди «смирно!» командасини эшитган солдатдай ғоз тур- 
ганча:

— Эшитаман, ўртоқ бошлиқ! — деб лўнда жавоб 
қилди.

— Эртага беш юз куба бетон бўладнми? — жиддий 
бир оҳангда сўради бошлиқ ва Обиджондан: «Албатэ 
та, бўлади!» — деган қатъий жавобни эшитгач: — Бош- 
қармага тезда етиб келннг! — деди.

— Ҳозир етиб бораман, Борис ака!
Обиджон трубкани аппарат устига шарақлатиб қўй- 

ди ва юзндаги жиддийлик белгилари йўқолиб, Дилбар- 
га мулойим жилмайиб боқди:

— Бошқармагача ҳамроҳ бўлсак, рухсатми?
— Рухсат. — Дилбар Обиджонга қараб жилмай- 

ди.
Обиджон кабинет деразасидан бошини чиқариб, кў- 

тарма кран орқасида сигарета чекишиб турган йигит- 
лар тўдасидан укасини чақирди:

— Одилжон! Бизни озгина қарз қилиб қўядигай' 
бўлдинг: биронта машинангни бериб тур, бошқармага 
бориб келамиз.

Одилжон йигитлар даврасидан ажралиб чиқди ва 
хонанинг ланг очиқ деразасига яқинлашиб:

— Йўлда «ЗИЛ» турибди, — деди ва Ларисага кў- 
зини маъноли қилиб: — Шофёр ҳам керакми? — деб 
сўради.

— Сен ишингдан қолма! — Обиджон укаснга та- 
йинлади. — Лариса, сен комсомолларнинг ҳар бнри би- 
лан алоҳида-алоҳида сўзлаш! Эртага — ҳужумнинг би-» 
ринчи куни. Ундан кейинги кунларнннг унуми ҳам би- 
ринчи куннинг натижасига боғлиқ. — У Одилжондан 
калитни олар экан, яна таъкидлади: — Шофёрларнинг 
орасида уч-тўртта интизомсизлар ҳам бор. Агар бирор-

таси ишга кечикса, «ёкки, оғзидан ҳид келса автобаза би- 
лан хайрлашаьерсин! Хайр, биз кетдик!

Одилжон Дилбарни бошлаб, бетон ҳориш цехидан 
чиқди ва йўл бўйида турган «ЗИЛ» юк машинаси то- 
монга тез юриб борар экан:

— Ҳозирча енгил машинамиз йўқ, — деди узр сўра- 
ганнамо.

У машина чап эшигини очиб, Дилбарнинг баланд 
кабинага чиқиб олишига кўмаклашиб юборгач, ўзи ўнг 
эшикдан кира туриб:

— Митинг эртага соат нечада бўлар экан? — деб 
сўради.

— Ун иккида. — Днлбар ўрнашиб ўтириб олгач, 
эшикни ёпди ва юк машина моторини вағиллатиб юр- 
гизаётган Обиджоннинг қулоғига: — Балки, ўзгариш 
бўлар: — Борис Мусаевичдан ҳар нарсани кутиш мум- 
кин, — деб қўшиб қўйди.

— Ҳа, Борис Мусаевич зўр одам! — Обиджон фахр- 
ланиб гапирди. — Мен шу одамни отам қатори севиб 
қолдим. Айниқса, унинг ёшларга ишониши менга ёқа- 
ди. Айтинг-чи, Дилбархон, сиз билан биз, ёки Дима 
Аксенов, Одилжон, Лариса, токи ошхона мудири Ҳа- 
санбойгача — хўш, бизлар, кечагина дадасининг этаги- 
ни уиГлаб юрган болалар, қарабсизки, бугун биримиз 
мастср, биримиз бошлиқ, биримиз секретарь, биримиз 
яна бошқа бир катта вазифада!.. Кеча мен дадангиз оч- 
ган «Усталар мактаби»га бордим. Менга яна камида 
икки юзта бетончи керак. Шу мутахассислнклар бўйи- 
ча икки группада олтмиш йигит-қиз ўқишаётган экан. 
Буларнннг ҳаммасини олдим. йигитлар ишлаб турган 
ҳолда ўқишни давом эттирадилар. Лекин, булар кам. 
Мен Илҳом отадан яна икки группа очишни талаб қил- 
дим. У киши бир оз ўйлаб тургач, бош қотирдилар-да, 
Борис Мусаевичга телефон қилдилар. Борис Мусаевнч 
менинг талабимни қувватлабди ва трубкани менга бе- 
ришни сўрабди. Трубкани олибоқ:

— Эшптаман... — дейишим билан:
— Талабинг қондирилса, бир сменада беш юз тон- 

на бетон қориб берасанми? — деб сўради. — Биласиз, 
Дилбархон, Борис Мусаевичнинг сўзини иккита қилиш — 
каллани жодунинг тагига қўйиб бериш билан тенг...

— Қўйинг-е, лоф ҳам эви билан!:. — Дилбар енгил- 
гина қиқирлаб кулди. — Хўш, кейин нима бўлди?

—Бетончплар танёрлайдиган қисқа муддатли ик- 
кита группа очплди. — Обнджон машинани Қорадарё 
устига қурилган янги кўприкдан ўтказиб, чапга — Қо- 
рабағиш посёлкаси томонга бурар экан, тезлигини кан 
майтирди-да: — Фақат ишдан сўзлашяпмиз,— деди Дил- 
барнинг чарчоқликдан бир оз синиққан ўйчан юзига қа- 
раб. — Мени кечиринг... Хўш, қалай, ўзингиз яхши 
юрибсизми, ёзги имтиқонларга тайёргарликни бошла- 
дингизми?

— Машинани тўхтатинг... — Дилбарнинг ранги оқа- 
риб, боши айланди ва кўзи тиниб, эшик ручкасини ўнг 
қўли билан маҳкам ушлади.

Обиджон қизга ялт этиб қаради-ю, дарҳол тормозни 
босди. Машина шиналари дарё бўпидаги қумликда ви- 
шиллаб тўхтади.

«ЗИЛ»нинг қнрғоқда тўхтаганини, Обиджоннинг 
Дилбарни кабинадан суяб тушираётганини шу яқинда- 
ги якка туп тол тагида, эшиклари ланг очиқ оқ «Жи- 
гули» ёнбошида ерга дастурхон ёзиб, овқатланиб ўти- 
ришган уч киши: Марина Дубенко, Ҳасан Иброҳимов 
ва унинг дадаси Иброҳим ота кўрдилар. Марина дуго- 
насини дарҳол таниб, ўрнидан сакраб турдн ва:

— Вой, у Дилбар-ку! — дея Ҳасаннинг қўлидан 
тортиб тургизди. — Тез юр, бир гап бўлганга ўхшайди!

Дилбар машинадан тушгач, дарённнг салқин шамо- 
лидан нафас олиб, ўзини бнр оз енгил сезди.

— Сенга нима бўлди, Дилечка?—Марина унинг 
қўлтиғига кириб, аста суяганча: — Ҳеч ўзннгни аямай- 
сан! — деб койиган бўлди. — Боя онангга телефон 
қилган эдим: уйдан саҳарда нонушта қилмай чиқиб 
кетган экансам. Ҳойнаҳой, бугун туз тотимагансан. Юр, 
салқинда ўтириб, бир пиёла чой ич, ўзингга келасан.

— Дилбархоннинг биз каби меҳрибони йўқ-да! — 
Ҳасанбой шундай деди-ю, бироқ Обиджоннинг важо- 
ҳатини кўриб, дарҳол турланди: — Борликка бор-у, би- 
роқ акамнинг ишлари кўп...

Марина Дилбарни дастурхон ёнига ўтқизиб, термос- 
дан каттагина пиёлага қайноқ кўкчой қуйиб узатди. 
Чой ҳозиргина дамланган бўлса керак, хушбўйи шун- 
доққина гуркираб димоққа урарди. Дилбар ундан бо- 
сим бир-икки хўплагач, баданига иссиқ югуриб, кўзн 
равшан тортди ва дугонасининг қистови билан асал 
суртилган бир бурда нон ҳам еди.

— Ака, дастурхонга марҳамат! — Ҳасанбой Обид- 
жонни қўярда-қўнмай дадасининг ёнига ўтқизди ва ун- 
га чой узатди. — Қалай, ака, чарчамай юрибсизми? 
Заводда ишлар авжида. Аммо, ишчилар ошхонасида 
ҳам овқатларга маза кириб қолди.

— Ҳа, жичча тамадди қилиб олинглар!.. — Энди 
гапга Иброҳим ота аралашди. — «Тўйга борсанг тўйиб 
бор», деган ҳикмат бежиз эмас. Қани, Обиджон, кел, 
болам! Марина, қизим, чойни қўй!..

Шундай деди-да, Иброҳим ота нонларни ушатди ва 
ўзи ҳам бир тишлам нонни жағида аста чайнар экан, 
давра қуриб ўтирган ёшларни бирма-бир кўздан ке- 
чирди.

— Ҳасанбой мени ҳам ишдан қолдириб, мажлисга 
бошлади. — Иброҳим ота лунжини тўлдириб нон чай- 
наётган ўғлига ҳавасланиб қараб қўйди. — Эртага ик-! 
кита катта қозон осилармиш. Бирида мен, иккинчисида 
Ҳасанбой ош дамлармишмиз. Мусобақа ўйнаймиз, 
дейди.

— Дада, улуғ ишларни оқсоқоллар бошлаб бериш- 
ган ҳар доим!— Ҳасанбой оғзидаги луқмани ютиб, 
чойдан ҳўплар экан, кулранг соқолини калта қирқиб, 
текис тараган, оппоқ лўппи юзида, кулимсираб турув- 
чи кўзл^рида ёқимтой нур порлатувчи отасига ҳавасла-? 
ниб тикилди. — Сиз қурилишда биринчи ошни дамлаб 
беринг, кейин шогирдларингиз давом эттирадилар!

Дилбар озгина тамадди қилиб, сал ўзига келгач, 
ҳамроҳларини шоширди:

— Тезроқ борайлик, Бошқармада кутишяпти.
Ҳасанбой дастурхонни йиғиштириб ола бошлади.
Марина Дилбарнинг қўлидан судради:
— Юр, Дилечка, «Жигули»да бирга кетамиз!
— Сизлар бораверингиз! — Дилбар «ЗИЛ» - кабина- 

си ёнида кутиб турган Обиджонга қараб қўйди.
— Тушунарли... — Марина нафис жилмайди. — 

Бахтлисан, Дилечка!
«Жигули» кетгач, Дилбар Обиджоннинг ёнига келди 

ва сумкасидан жажжигина яшил қутича чиқариб, унга 
узатди:

— Туғилган кунингиз муборак бўлсин, Обиджон 
ака!

Бундай кутилмаган илтифотдан шошиб қолган Обид,- 
жон қутичани беихтиёр қўлига оляб -очди ва қопқоғига

ташаккур сўзи ёзилган соатни кўриб, обдан довдиради:
— Э... э... бу қанақаси бўлди?.. Бу... бу жуда қиа- 

мат-ку!
— Мени унутиб юборган бўлсангиз ҳам, мен сизни 

доим эслайман...— деди Дилбар анордай қизариб ерга 
қараганча. Унинг жилвали шаҳло кўзлари ғилтиллади.

— Э... э... унутганим йўҳ!.. — Обиджон Дилбарга 
яҳин келиб, унинг рангпар чиройли юзига хумор тикил- 
ди.— Наҳотки, унутсам? Агар унугган бўсам...

— Онт ичманг!..— Дилбар ҳўлларини беихтиёр 
Обиджоннинг суяклари қўпол катта елкаларига 
қўйди,— Мен сизга ишонаман!

Обиджон соат қопқоғидаги ёзувга тикилганча:
— Епирай... Э, мен нодонни қаранглар-а!..— деб ич- 

ичидан ўкиниб гапирди.— Мен бефаҳм, бефаросатни ҳод 
анави Кампиртошга олиб чиқиб, дарёга отиш керак, то- 
ки миямнинг қатиғини тўлқинлар оқизиб кетсин!..

Обиджоннинг дил-дилидан айтган бу сўзларини 
эшитган Дилбарнинг шубҳалари саҳармардонда сув 
сатҳига қўнадиган омонат тумандай бир зумда тарқаб 
кетган бўлса ҳам, кўнглидаги яна бир иштибоқ чигали- 
ни ечиб олишга қарор берди:

— Нега қишда Тошкентга бормадингиз?
— Имтиҳон сессияси бетон заводи қурилишининг 

айни авл-си палласига тўғри келиб қолди. — Обиджои 
Дилбарнинг совғасини чап қўлининг билагига тақа ту- 
риб, жавоб қилди.— Борис Мусаевичдан сўрасам, «ма- 
на шу қурилиш — сен учун университет», деб бақириб 
берди. Бахтимга заводга домла Жуков келиб қолдилар. 
У киши билан маслаҳатлашдим. «Қншки имтиҳонларни 
ҳам ёзгиларига қўшиб топширасиз», деб рухсат берди- 
лар. Мана, эртага тўғон қурилишини бошлаб юборай- 
лик. Ёзнинг чилласида Тошкентга борамиз, имтиҳонлар- 
ни топширамиз.

Дилбар Обиджоннинг бу жавобидан қониққан бўлса 
ҳам, икки сессия имтиҳонларини бирга қўшиб топшириш 
осон бўлмаслигини тасаввур этиб кўрди-да:

— Анча қинин бўлармикан?..— деб Обиджонга таш- 
вишли қараб қўйди.

— Қийин бўлади...— Обиджон соатни қўлига тақиб 
бўлгач, Дилбарнинг майин сочларини катта кафтлари 
билан аста силади.— Сиз борсиз, нима ғамим <5ор? Ёр- 
дам берасизми?

■— Албатта..,
Дилбар бошини Обиджоннинг елкасига қўйиб, эрка- 

ланди...

Йигирма биринчи боб

Дилбар кабинетида бир соатча ўтириб, Қорабағиш 
посёлкаси ва унинг атрофидаги заводлар, қурилиш таш- 
килотлари, колхоз, совхозлар, мактаблар ва бошқа 
ташкилотларга эртага бўладиган митинг ҳақида теле- 
фон қилди, қанча одам қаерга келишидан намойишня 
қандай безатишгача асосий масалалар юзасидан масла- 
ҳатлашиб олди. Шундан кейин у район партия комите- 
тидан Қамолова юборган «Келгуси авлодларга мактуб»- 
ни ўқиб, иложи бўлса ёдлаб олишга қарор берди-да, 
қизил папкани очди. Лекин, шу пайт хонага унинг дадаси 
Илҳом Зуфарович кириб келди. Унинг говмижжа чиққан 
ўнг кўзининг қабоғи қип-қизил, чуваккина серал<ин юзи- 
дан ҳорғинлиги шундоққина билиниб турарди.

— Уйга кетмаймизми, қизим, вақт ҳам алламаҳал 
бўлди,— деди Зуфаров Дилбарнинг рўпарасига келиб.-~ 
Эртага байрам. Озгина ҳордиқ чиқариб, янги кийимла- 
рингни .киниб келганинг маъқул.

■— Яхши, дадажон, кетдик!
Дилбар папкани ёпиб, хона бурчагидаги пўлат сейф- 

га солиб қулфлади ва чироқни ўчиргач, дадасининг ке- 
тидан йўлакка чиқди. Ҳаммаёқ жимжит. Одамлар уй- 
уйларига кетиб бўлган. Фақат нарироқдаги хонадан — 
бошлиқнинг қабулхонасидан ёзув машинкасининг чи- 
қнллаши эшитилиб турибдн. «Маша...— кўнглидан ўт- 
казди Дилбар.— Борис Мусаевич энди унинг эти суяги- 
га ёпишгунча ишлатади!..»

Яқинда Бошқарма «Усталар мактаби»га берган эски 
«Москвич» машинаси ҳовлида, тол тагидаги тор асфальт 
йўлда турарди.

Зуфаров чўнтагидан машина калитини олиб, кўзой- 
нагини тақаётганда Дилбар:

— Қалитни менга беринг, дада!— деб қўл узатди.
— Ия-ия! Машина ҳайдашни қачон ўргандинг?—. 

Домла калитни қизига бераркан, таажжубланиб сўради.
— Эсингиздами, дадажон, бултур тошқинда сингил- 

ларим билан чўкиб кетаёзганимиз? Ушанда бизни ўлим-

дан қутқарган Обиджон: «Э, Қорадарё қизлари ҳам е\ - 
зишни билишмайдими?»— деб маломат қилган эди. 
Шундан кейин мен сузишни ҳам ўргандим, автобазада 
ташкил қилинган шофёрлар курсига қатнаб, машина 
ҳайдашни ҳам билиб олдим.

— Офарин!— Зуфаров машинада қизининг ёнига 
ўтириб олгач, унинг елкасига қоқиб қўйди.— Балли, 
қизим!

Дилбар эски машина могорини базўр ўт олдиргач 
уни орқаси билан бериб катта йўлга чиқди ва чапга бу- 
риб, Хонобод томонга ҳайдаб кетди.

Кечаси соат ўн бирдан ошган. Қишлоқ оДати бўйича, 
тонг қоронғисида уйғонадиган одамлар аллақачон ай- 
вонлар, шийпонларда уйқуга кетадилар. Бироқ, бу кеча 
бошқа кечаларга ўхшамайди: йўл бўйларнда, ариқ ёқа- 
ларида тўп-тўп одамлар гурунглашиб ўтиришибди. 
Гузардаги чойхонада ҳам чироқлар ўчирилмаган. Эртан- 
ги байрам шодлиги улар суҳбатига мавзу, албатта. Қам- 
пирравотга Фарғонадан Ушгача, Андижондан Фрунзега- 
ча — қанча-қанча шаҳарлардан меҳмонлар келишади. 
Улар орасида хонободликларнинг ҳам ёр-дўстлари кўп. 
Хуллас, эртага катта даврада ҳам, айрим хонадонларда 
ҳам Қорадарё девзирасидан паловхонтўра дамланади- 
ган кун.

Эртанги митинг ҳақидаги хабарни Андижон радиоси 
ҳам бир неча марта эълон қилган ва шунинг учун уни 
ҳамма эшитиб улгурган, домла Зуфаровнинг хонадони- 
да ҳам Қумри опа билан олти қиз дадалари билан опа- 
ларининг келишини, бу ҳақда улардан батафсилроқ 
эшитишни кутиб, ҳовли ўртасидаги сўрида, тиқ этса 
эшикка тикилиб ўтиришарди.

Домланинг «Москвич»и кўча эшик орқасида шалоқ 
трактордай тарақлаб тўхтади.

Умархон отанинг чорбоғига ўғри тушгандан буён 
қишлоқ аҳли эшикларини тамбалаб ётадиган бўлиб 
қолган, Қумри опа ҳам эҳтиёти-шарт шундай қиларди. 
У қатор тизилишиб ётган қизларига:

— Ана, даданг билан опанг келишди! — деди-да, 
дарҳол чорпоядан тушиб, оёғига шиппагини илганча 
эшик томонга чопди.

— Намунча кечикдиларингиз? — Ташвишланиб сў- 
ради у эшикни очиб, эри билан қизини ҳовлига киритар 
экан.

— Иги кўпайиб кетдн, бувиси.— Зуфзров эшикни 
юзасига ёпа туриб жавоб қилди.— Эшитгандирсан?

— Ҳа, радио хабар қилди.— Қумри опа сўради:—* 
Машина кўчада қолаверсинми?

— Ҳа, у шалоқ арава кимга ҳам керак?— Зуфаров 
кулди-да, шинида чироқ ёниб турган айвон томонга юр- 
ди. — Қатиқ-патиғинг борми?

— Бор.— Қумри опа кулнб турган Дилбарга синчков 
тикилди.— Жуда шод кўринасан, қизим?

— Эртага байрам...— Дилбар қисқа жавоб қилди ва 
суви тўлиб оқаётган ариқда юз-қўлларини чайиб, айвон 
устунидаги қозиққа осиғлиқ оппоқ сочиқни олиб ар- 
тинди.

Қумри опа айвондаги хонтахтага дастурхон ёзгач, 
икки нон билан иккн товоқда қаймоқ келтириб қўяр- 
кан:

— Ош дамловдим, совуб қолди,— деди.— Иситиб 
келайми?

— Эртаминан иситарсан,— деди Илҳом ака дастур- 
хон тўрига чиқиб ўтираркан.

Унинг бир ёнига Қумри опа, иккинчи ёнига Дилбар 
ўтиришлари билан ҳовлидаги чорпояда ҳамсн уйғоқ ёт- 
ган қизлар бирин-кетин туриб келиб, катталарнинг ат- 
рофини,.ўраб ўтиришди.

— Дадажон, эртага нима бўлади? Дадажон, биз ҳам 
борамизми? Дадажон, бизнн машинангизда олиб кета* 
сизми?— чуғурлашиб сўрашди қизлар.

— Дилбар опангдан сўрангизлар!— Қаймоққа бу- 
ланган нонни лунжига тўлдириб ямлаётган Илҳом ака 
қизларига бирма-бир фахрланиб тикилди.

Қизчалар энди Дилбарга ёпишиб кетишди:
— Биз ҳам борамизми, опажон! Биз ҳам кўрсак бў- 

ладими майрамни?..
— Албатта, борасизлар!— Дилбар икки ёнида ўтир-

ган Муяссар билан Ҳулкарнинг сочларини силаганча, 
қуралай кўзлари севинчдан яшнаб жавоб берди. — Эр- 
талаб мактабга борасизлар, у ерда сннфма-синф саф 
тортиб, ўқитувчиларингиз раҳбарлигида Қорабағиш то- 
монга юрасизлар. Аммо, янги кўйлакларингизни кийиб, 
галстукларингизни тақиш, гулдасталар олиш эсингизда 
бўлсин! '

— Қуёшхон мактабга директор бўлгандан буён ҳам- 
ма иш тартибга тушди.— Зуфаров товоқ тагини ялаб

бўлгач, деворга суялиб ўгярганча вазмин гапирди.— 
Мактаб энди мактаб бўлди!

— Қуёшхон опангиз ҳаммаларингизни байрамга 
олиб боради.— Сингилчаларини тинчитиш учун такрор 
таъкидлади Дилбар. — Дадам билан биз жуда барвақт 
кетамиз. Қани, ётамиз, ғунчаларим!

Қизчалар бирин-кетин ўринларидан туриб, чорпоя 
томонга кетдилар. Қумри опа эрига айвонга жой солиб 
берди-да. Дилбар билан бирга уйга кириб кетдй.

Она тўнғич қизининг ичида офтоб ёнаётганини,унинг 
онасига хилватда, танҳоликда скрли бир гап айтмоқчи 
бўлганини боягина уни кўрибоқ сезган, шу сабабдая 
эрини ҳам кичик қизларини ҳам тезроқ ётқизиб, у билан 
ҳоли қолиш режасини тузиб қўйган эди.

Она-бола уйда ёлғиз қолгач. Қумри опа ердаги қип- 
қизил палосга ёнма-ён жой солди, Дилбар эса, кеча ой- 
динлигини рўкач қилиб, чироқни ўчириш олдидан, сум- 
касидан бир даста пул чиқариб, онасига берди:

— Маошимни йиғиб юрувдим, бувилсон. Керагингиз- 
га ишлатарсиз!

Қумри опа пулни қизининг қўлидан олиб, тахмонда- 
ги жез нақшлари ярқираб турган янгн санднқ устига 
тахланган шоҳи кўрпалар қатига тиқди.

Дилбар чироқни ўчиргач, она-бола ёнма-ёп чўзнлди- 
лар.

— Бугун Обиджон уйидагиларининг бизникнга кели- 
шига мендан ижозат сўради...— деди секингнна Дилбар 
хижолатдан қип-қизарган юзини онасидан четга ўгириб.

— Қадамлари хайрли бўлсин... Сен Обиджонга нима 
деб жавоб бердинг?— Қумри опа ҳам ҳовлидаги сўрида 
ётган қулоғи динг қизлар эшитиб қолмаслиги учун ши- 
вирлаб гапирди.

— Келишсин дедим...
Қумри опа қизининг бошини аста силаб эркалади:
— Бахтинг муборак бўлсин, қизим!
— Раҳмат, бувижон...
Шундан кейин она-бола меҳмонлар қачон келиши, 

уларни қандай кутиб олиш, бўлғусн куёвга, унинг онаси- 
га, укаспга қанақа сарупо қилиш, тўйни қачонга белги- 
лаш ва ҳоказо одатнй гаплар ҳақида маслаҳатлашиб, 
қишлоқнннг гоҳ у, гоҳ бу қўрасида хўрозлар қичқирга- 
нидагина тонг яқинлашиб қолганини сездилар.

Қумри опа Дилбарга:

— Жичча мизғиб ол!— деб узи сигир соғиш учун 
уйдан чиқиб кетди.

Кўнглидаги гапларни онасига айтиб, тинчиб олгани 
учунми, Дилбар оппоқ парқу ёстпққа бошани қўйганча 
беозоргина ухлаб қолди.

Орадан икки соатча ўтгандан кейин тонг парнсининг 
оппоқ шуълалари ҳовли саҳнини ёритгач, Қумрн опа ай- 
вонда дастурхон тузади-да, Дилбарни уйғотиш учун уй- 
га кирди ва қизининг оёқда турганча бурчакдаги тошой- 
на қаршисида тимқора қуюқ сочини тараб турганини 
кўриб:

— Чиқа қол, нонушта тайёр!—деб маъноли жил- 
майиб қўйди.

Чорпояда ётган қизчалар қам уйғонишиб, бир-бири- 
ни туртишиб, ўринларидан турдилар ва апил-тапил юви- 
нишиб олгач, ота-оналарига бирин-кетин салом бериб 
айвонга чиқдилар.

Қумри опа танёрлаган нонушта: товоқларда сузил- 
ган қаймоқлар кетидан иситилган ош иштақа билан 
ейилди.

Чойдан кейин Илҳом ака билан Дилбар машинада 
ишга жўнадилар. Қизчалар қанотлари пачоқланган, бў- 
ёқлари кўчган эски «Москвич»ни чуғурлашпб кузатиб 
қолдилар. Бу гал машинани ота ҳайдаб кетди.

Зу(}>аров қизи билан Қорабағиш посёлкасига кириб 
келганда соат еттига яқинлашган, кўчалар сув сепиб 
супурилган, Бошқарма биноси тепасига осилган қизил 
байроқ тонг шамолида ҳилпираб турарди.

Зуфаров қизини Бошқарма олдида қолдириб, ўзи 
машинасида ярим километрча нарироқдаги «Усталар 
мактаби» томонга ўтиб кетди.

Дилбар бино ичига кириб, йўлаклар, зиналар кечасн 
ювиб тозаланганини, деразалар очиб қўйилгани учун 
хоналарда ҳаво янгиланганини кўрди. Айниқса, гулдон- 
ларга солинган гулдасталар жилоси, хушбўйидан кўз 
қувнаб, кўнгил равшан тортарди.

У ўз хонасига кирибоқ дарҳол сейфдан «Келгуси ав- 
лодларга мактуб» солинган қизил папкани олди-да, 
стулга ўтириб, уни жумлама-жумла, сўзма-сўз ўқиб 
чиқди. Мактуб қисқа, йирик ҳарфлар билан равон ёзил- 
ган, лекин ҳар бир жумла, ҳар бир рақам тагида бир 
дунё маъно бор. Дилбар уни албатта, қийналмасдан, 
тутнлмасдан, бемалол ўқиб беради. Фақат, одамлар са-

лобати, бўлажак тўғон майдонига гўпланадиган ўн 
минглаб одамлар салобати босмаса бас!..

Ҳар қалай, Дилбарнинг бундай катта йиғинда би- 
ринчи марта минбарга чиқиши: бундай пайтларда ҳая- 
жон одамни галдиратиб қўннши ҳеч гапмас. Шу сабаб- 
дан «Мактуб»ни албатта, ёдлаб олиши шарт.

У овозини чиҳариб: «Келгуси авлодларга мактуб...»— 
деб ўҳий бошлаши билан телефон нсиринглади.

Дилбар трубкани олиб, ҳулоҳ солди:
— Эшитахман:
— Салом, Дилечка!— Бошқарма парткомининг сек- 

ретари Владимировнинг дўриллаган товуши эшитилди.— 
Отангиз билан келганингизни деразадан тасодифан кў- 
риб қолдим. Парткомга киринг, жуда кераксиз!

— Хўп, Василий Алексеевич! Ҳозир кираман.
Дилбар трубкани ҳўйди ,«Мактуб»ни сейфга ҳулфла-

ди ва ёндафтари билан ручкасини олиб, кабинетидан 
чиқди.

Партком биринчи ҳаватда, мажлислар зали қатори- 
даги каттагина хонага жойлашган бўлиб, Владимиров 
ва яна беш ходим шу хонада ўтириб ишлашар, фаҳат 
Василий Алексеевичнинг столи хона тўрига, узунгина 
мажлис столининг юқорисига ҳўйилган эди.

— Одамлар кечаси нккигача ишлашди,— деди Вла- 
димиров Дилбар билан қўл бериб кўришар экан.— Бу- 
гун митингда сўзлайдиган кишилар рўйхатини туздик, 
уларга хабар бердик. Партком аъзолари эрталаб соаг 
олтида митинг бўладиган жойга йнғилишган: ҳар би- 
рининг ўз вазифаси бор. Сиздан, Дилечка, илтимос,— 
деди Василий Алексеевич совуқ сув ичиб томоғини ол- 
дирганлигидан овози ҳамон дўриллаб,— бугун сўзлан- 
диган ёшлар вакилини чақириб, сўзини кўриб чиқинг!

— Ёшлардан ким сўзлайди?— Дилбар Владимиров- 
нинг рангпар юзига синчков тиқилиб сўради.

— Парткомда бир неча номзод таклиф қилинди,— 
Владимиров ёзув столидаги қоғозга тикилди.— Дмит- 
риева ака-ука Комиловларнинг бири, Аксенов ва ҳока- 
зо... Бетон ортилган биринчи самосвалнинг ҳайдовчиси, 
комсомол-ёшлар колоннасининг дарғаси гапирса, нима 
дейсиз? Бу йигит — комсомол аъзоси, коммунистик меҳ- 
нат зарбдори Одилжон Комилов.

— Муносиб номзод!— Дилбар паргком секретари- 
нинг фикрини қувватлаб, кеча бетон заводига боргани-

ии, Одилж-онни кўрганини эслади-да:— Фақат, бир «ле 
кин»и бор,— деди Владимировга.— У митингда нутқини 
сўзлаб, кейин завод территорияспда турган ўз колонна- 
сига келиб, биринчи машинани тўғон пойдеворига етка- 
зиб боришга улгурармикан?

— 13из унга сўзни олдинроқ берамиз. Улгуради.— 
Владимиров ёзув '-столини бармоқлари билан чертиб, 
бир нафас-ўйга толди-да, иккинчи масалага ўтди: —' 
Ешлардан яна тўрг юз кишини Харьковдаги ҳунар-тех* 
ника билим юртига ўқишга юборишни тезлаштириш 
керак.

— Маъқул,— деди Дилбар бу масалани ҳам ёндаф- 
тарига ёзиб олар экан.

— Муддат жуда қисқа: бор-йўғи бир ҳафта. Эшелон 
йигирма олтинчи майда Хонобод станцияеидан йўлга 
чиқади,

— Уқиш биринчи еентябрда* бошланмайдимн?—Дил- 
бар таажжубланиб сўради.

— «Андижонғидрострой»нинг илтимоси билан харь- 
ковлик дўстлар ўзбекистонликлар учун махсус дарс 
жадваллари тузишяпти,— тушунтирди Владимиров 
Дилбарга.— Уқиш муддати ҳам фақат бир йил бўлади. 
Шу сабабдан фақат ўрта маълумотли ёшлар қабул қи- 
линади<. Хуллас, Дилечка, комсомол комитетининг иши 
яна ҳам кўпайди. Сиз «Усталар мактабн» дирекцияси 
билан бнргаликда дарҳол область ва район газеталари- 
га эълонлар беринг, радио ва телевидение бу ҳақда ҳар 
кун хабар қилиб турсин. Хўш, бу вазифани комсомол 
комнтети уддалай оладими?

— Ҳаракат қиламиз, Василий Алексеевич, — деди 
Дилбар Владимиров узатган қоғозни олар экан.

— Бу қогозда ўқишнннг ҳамма шарт-шароитлари 
ёзилган.— Партком секретари қисқача тушуйтирди:—■ 
Уқувчнлар ётоқхона, стипендия билан таъминланади, 
уларга йўл ҳаражати тўланади.

— Тушунарли,— Дилбар ўрнидан турди. — Менга 
рухсатми, Василий Алексеевич?

— Ҳа, албатта.
Дилбар кабинетига кирди-да, дарҳол Дубенколар 

уйига телефон қилди. Агар Марина ишга кетмаган бўл- 
са, у ҳозир парткомдан олган асосий вазифаси — бир 
ҳафта давомида тўрт юзта ўрта маълумотли ёшларни 
йигиб, ҳужжатларини расмийлаштириб, Харьковға юбо-

ришга таиёрлаш бўйяча дугонаси билан маслаҳатлашиб 
оладш Ҳар қалай, Марина — «Усталар мактаби» кадр- 
лар бўлимининг бошлиғи. У ўқишга кирмоқчи бўлган 
йигит-қизлар кўплиги, уларга мактабда ўрин етишма- 
ётгани ҳақида шикоят қилгани Дилбарнинг ёди- 
да.

Телефон уланган, узун сигналлар чалиниб турган 
бўлса ҳам трубкани ҳеч ким олмади. Демак, Андрей 
Андреевич ҳам, Раиса Петровна ҳам, Марина ҳам ишга 
кетганлар. Дилбар қўлидаги жажжи соатига қаради: 
еттидан қирқ минут ўтибди. Ҳа, улар уйларидан чиқиб 
кетишган. Айниқса, бугун — тўғбн қурилиши бошлана- 
диган тарихий кунда ҳамманинг тонг-са.ҳарлаб оёққа 
турганлиги табиий бир ҳол.

Дилбар «Усталар мактаби» телефонини терди ва 
шу заҳотиёқ Маринанинг таниш майин овозини эшит- 
ди.

— Салом, Маринечка!— Ичида чироқ ёнгандай қу- 
вониб гапирди Дилбар.— Салом, дугонажон! Бугунги 
байрам билан табриклайман!

— Сени ҳам, Дилечка! — Марина ҳам қувончини 
яширолмай сўзлади.— Қаердасан? Ишдами?

— Ҳа, албатта. Муҳим топшириқ, олдим. — Дилбар 
ҳаяжонланиб сўзлади.— Гапнинг қисқаси, биз бир ҳаф- 
тадан кейин Харьковга тўрт юз талаба юборишимиз ке- 
рак. Асосий шарт: ўрта маълумот. Албатта, газеталар- 
нинг эртанги сонидаёқ эълонлар берилади, радио, теле- 
видение ҳар кун хабар қилиб туради, район, посёлка, 
қишлоқ марказларига эълонлар ёпиштирамиз. Аммо, 
ҳужжатлар «Усталар мактаби»да расмийлаштирилади. 
Хўш, сен бунга нима дейсан?

— Вақт оз...— Маринанинг товуши пасайиб, ўйланиб 
қолгани сезилди.— Бир ҳафта... Бизда ўрин етишмаган- 
лиги сабабли бултур ўқишга киролмаган икки юзга 
яқин ўрта маълумотли ёшларнинг рўйхати бор. Булар- 
дан ташқари, мактаблар билан алоқа қилиб, ўқишни 
тамомлаган, аммо олий ўқув юртларига киролмаган ан- 
чагина ёшларни аниқлаш мумкин. Уларнинг кўпи ишга 
жойлашолмаган, албатта. Хуллас, Дилечка, менга раз- 
ведка учун икки кун муҳлат бер!

— Бир ҳафтадан икки кун разведкага кетса, уёғи ни- 
ма бўлади?— Дилбар ҳам худди Марина каби чуқур 
ўйга толди.— Иложи борича тезлат, дугонажон!

— Хўп бўлади, ўртоқ командир!— Марина шўх кул- 
ди.— Бошқа тошириқ йўқми?

— Бор. — Дилбар бугун қилинадигзн ишларни, ёзи- 
ладиган қоғозларни чамалаб кўриб, дугснасидан илти- 
мос қнлди:— Бошлиқ Машани қабулхонасига олиб қўй- 
ди. Комсомол комитетига шу бугуноқ секретарь-маши- 
нистка юборишингни сўрайман,

— Иложи йўқ!— Марина жиддий оҳангда жавоб 
қилди,— Токарь, слесарь, дурадгор, ошпаз, шувоқчи ва 
яна ўнлаб касб эгалари керак бўлса —марқамат! Аммо, 
секретарь-машинистка билан шахсий шофёрликка ҳеч 
ким бормайди; сабаби — маоши кам. Илғор ташкилот- 
ларнинг ижобий тажрибасидан фойдаланиш керак, ду- 
гонажон: бошлиқлар хизмат машиналарини ўзлари ҳай- 
дасинлар ва ҳужжатларни ўзлари машинкада босишга 
одатлансинлар!

— Маслаҳатларинг учун ташаккур, дугонажон!— 
Дилбар телефон трубкасини кифтига қисганча, Бошқар- 
мага тўда-тўда бўлиб кела бошлаган ходимларни очиқ 
деразадан кузатиб турар экан, Маринадан илтимос қил- 
ди:— Ҳалигина сен айтган «разведка учун» икки кун 
эмас, бир кун муддат бераман. Эрталаб соат тўққиз- 
да комсомол комитетида учрашамиз. Келишдик- 
ми?

— Келишдик.
Шундан кейин Дилбар трубкани аппарат устига 

қўйди-ю, яна дарҳол олиб, автобаза рақамини тера бош- 
лади.

У ердан автобаза директори Нил Петрович Автоно- 
мов жавоб берди. Дилбар бу ҳурматли кекса раҳбарни 
кеча Бошқармадаги кенгашда кўрганини, умуман уни 
қурилишнинг турли объектларида шофёрлар даврасида 
тез-тез кўриб туришини, лекин ҳеч бир ерда бу кишининг 
бирон оғиз сўзини эшитмаганини эслади-да, унинг те- 
лефон трубкасидаги:

— Автономов,— деган бир оғиз сўзидан кейин дар- 
ҳол мақсадга кўча қолди:

— Нил Петрович, салом! Мен комсомол комитетидан 
Зуфароваман. Менга Одилжон Комилов керак.

— Комилов банд. Хизмат?— Автономов сўзларни до- 
на-дона чертиб сўради.

— Комилов бугун митингда сўзлаши керак.
■— Тушуиарли. Қачон борсин?— Нил Петрович Дил-

барнинг: «Ҳозир етиб келнши шарт», деган жавобидан 
кейин:— Хўп, ҳозир етиб боради,— деди-да, трубкани 
қўйди.

Дарҳақиқат, Одиллгон йигирма мннутга ҳам қолмай, 
етиб келди. Дилбар бу вақт ичида «Келгуси авлодлар- 
га мактуб»ни яна бир қайга ўқиб чиқда, Андиасон ва 
Қўрғонтепага телефон қилиб, газета, радио ва телевиде- 
ниега Харьковдаги Ҳунар-техника билим юртига ўқишга 
қабул қилйш ҳақидаги эълонларни бериб улгурди, Хоно- 
боддаги Маяковский номли мактабнинг янги директори 
Қуёшхон Солиевани топнб, шу масалада у билан масла- 
ҳатлашди. Солиева бор-йўғи бир неча ойдан буён ишла- 
ётган бўлса ҳам, мактабни тамомлаб, институтларга 
ўҳишга киролмаган ва эндиликда иш қидириб юрган ан- 
чагина ёшларни билар экан, уларга дарҳол хабар қи- 
либ, «Усталар мактаби»га— Марина Дубенко ҳузурига 
юборишга ваъда берди.

Дилбар оғир юк елкасидан тушган одамдай ўзини 
анча енгил сезиб турган бир пайтда хонага Одилжон 
кириб келди-да:

— Мумкинми, Дилбар Илҳомовна?— деб расмий бир 
тарзда мурожаат қилди.

«Акаси билан менинг ўртамдаги муносабатни, акаси- 
нинг бизникига совчилар юбормоқчилигини биларми- 
кан?— дафъатан Дилбарнинг кўнглига шу гап келди. 
ё  билмайди, ё ўлгудай муғамбир...»

— Қелинг, Одилжон!— Дилбар ўрнидан туриб, бўл- 
гувси қайнисига жой кўрсатди.— Утиринг. Нил Петро- 
вич айтгандир?

— Ҳа,— Одилжон Дилбар кўрсатган стулга ўтириб, 
собнқ мактабдошига савол назари билан тикилди:— 
Хизмат?

— Кампирравот сув омбори қурувчиларининг бугун- 
ги митингида комсомол-ёшлар номидан сиз сўзлайсиз,— 
деди Дилбар ҳаворанг юмшоқ матодан тикилган комби- 
незон коржомаси қадди-бастига обдан ярашган Одил- 
жонга.

— Сўзга йўқман. Ишдан гапиринг! — Одилжон му- 
лойимгина жилмайди.

— Бу — топшириқ, ўртоқ Комилов! — Дилбар жид- 
дий бир қиёфада кескин гапирди.— Митингда сўзлашин- 
гиз шарт!

— Нимани сўзлайман?— Одилжон елкаларини қис-

ди.— Гапнинг ўрнига уч-тўрт самосвал ортнқча бетон 
ташиб бера қолай?

— Иўқ, Одилжон, топшириқ қатъий!— Дилбар ўрни- 
дан туриб, дераза олдига борди.— Ахир, халқимиз аср- 
лар давомида орзу қилган кун келди. Қорадарё ниҳоят, 
узил-кесил жиловланади. Худди Красноярск, Братск, 
БАМ, Тўхтағул, Норак иншоотлари каби, бизнинг иншо- 
отимиз ҳам буюк комсомол қурилиши бўладн. Наҳотки, 
сиз, ўтюракли ёш бунёдкор, коммунистик меҳнат зарбдо- 
ри шулар ҳаҳида атиги икки-уч минут сўзлаб беролма- 
сангиз?

— Сиз ногиқсиз, Дилбар Илҳомовна, мен...— Одил* 
жон тенгдошининг ёниб айтган сўзларидан шавқланиб, 
унга тикилиб ҳолди.— Мен... мени онам соқов қилиб 
туққан, чамамда...

— Бекор гап!— Дилбар ёзув машинкасининг ғилофи- 
ни очди ва унинг ёнига ўтириб, қоғоз қўйди-да:— Келинг, 
сўзингизни иккаламиз бирга тайёрлаймиз! — деб Одил- 
жонни ёнидаги стулга таклиф қилди,— Қани, бошла- 
дик,— «Уртоқлар! Азиз ёш дўстларим! Мен бугунги тан- 
танада тенгдошларим номидан сўзлайман...» Дилбар 
шу сўзларни чиқирлатиб ёзиб бўлгач, Одилжонга қа- 
ради:— Қани, давомини сиз айтинг, мен ёзаман.

Одилжон:
—-*'Биз ёшлик кучимизни, пок дилимиз қўрини, меҳ- 

римиз, ҳимматимизни Ватанимизга, халқимизга бағиш- 
лаймиз!..— дейиши билан Дилбар:

— Бор экансиз-ку! — деб завқи тошиб, тез-тез ёза 
бошлади.

Орадан чорак соат ҳам ўтгани йўқ, Одилжоннинг 
нутқи тайёр бўлди. Дилбар қоғозни унга тутқаза туриб:

— Агар хатга қарамай сўзласангиз, яна ҳам яхши 
бўларди! — деди.

— Уриниб кўраман, Дилбар Илҳомовна! — Одил- 
жон яна расмий бир тарзда шундай деди-да, қоғозни 
тахтлай туриб, қўшиб қўйди: — Хайр, митингда кўри- 
шамиз!

У хонадан югурганча чиқиб кетгач, Дилбар бугун 
эрталабга мўлжаллаган ишларини бажариб бўлганинн 
хаёлидан ўтказиб ўтирар экан, дафъатан Анваржон 
эсига тушди. У соат тўққизда келиши керак. Ҳозир эса, 
уч минути кам тўққиз...

Дилбар бирдан ҳавони ларзага солиб янграган кар-

най-су;>най, даф-ноғора садоларнни эшитиб, «байрам» 
деган виргина сўздан бутун вужуди ларзага келди. Қо- 
радарё эли, Кампирравот аҳолиси минг-минг йиллардан 
буён кутган кун келди. Юрт одати бўнича, тантанани 
санъаткорлар бошлаб берадилар. Бош тўғон қурилади- 
ган ҳар икки соҳилдаги баланд адирларга эрталабда- 
ноқ чиқиб олган карнайчи, сурнайчи, ноғорачилар бу- 
тун водийга наъра тортиб, халқни байрамга чақирмоқ- 
далар.

Дилбар дераза олдида туриб, ям-яшил Қорабағиш 
посёлкасининг қалин дарахтлари устидан ўша томонга — 
Қорадарёнинг юқори қисмидаги тог-адирларга бо- 
қар экан, «Анваржон тезроқ кела қолса-ю, суҳбатни ту- 
гатиб, мен ҳам ўша ерга етиб борсам!» — деб юраги 
ҳаприқинди.

Шу пайт хона эшиги аста очилиб, Анваржон:
— Мумкинми? — деб кириб келдн.
— Келинг. — Дилбар ёзув столи орқасидагн стулга 

ўтирди ва Анваржонга рўпарасидан жой кўрсатар экан, 
уни кўздан кечирди: озиб кетганидан бўлса керак, бўйи 
анча чўзилгандай кўринади, елка суяклари ҳа.м туртиб 
чиққан; манглайида, кўз атрофларида ажинлар пайдо 
бўлганиданми, қаримсиқ бир тусга кирнбди. Аммо, ки- 
йимлари аввалгидай шай: хорижий оппоқ жинси шим 
ва куртка, оёғида ингичка учли тўқима оқ туфли; чап 
қўлининг билагида сўнгги мода япон соати, бармоғида — 
никоҳ узуги... «Демак, хотиним билан ажралишдим», 
деб кеча менга ёлгон гапирибди...» — шу фикр Дил- 
барнинг кўнглидан ўтди.

—Вақт зиқ. Гапиринг! — деди Дилбар Анваржонга 
тикилиб.

— Институтда қишки имтиҳонларни топширолма- 
дим... — бармоқларини бир-бирига чалиштирганча, юп- 
қа лаблари пирпираб, асабий бир қиёфада гап бошла- 
ди Анваржон. — Уйландим. Алдандим. Ажралишдик.— 
У чап қўлидаги олтин узукни ўнг қўлининг кафти би- 
лан беихтиёр ёпди. — Хонободга қайтиб келдим. Ҳар 
қалай, ота уйим — Ватан... Энди ишга кирмоқчиман. 
Ердам беринг!

— Машина ҳайдашингизни биламан. Бошқа касбин- 
гиз йўқми? — Дилбар Анваржонга синчков тикилиб сў- 
ради.

— йўқ...

— Автобазага бориб, Нил Петрович Автономовга уч- 
ранг. У сизни қисқа муддатли курсдан ўтказиб, самос- 
вал ҳайдашга қўяди.

— Самосвал... — Анваржоннииг серажин рангпар 
юзи ички бир изтиробдан кўкариб кетдн. — Бошқа ин1 
йўқми?

—Она диёрингизда бошланаётган буюк қурилишда 
иштирок этишни хоҳламайсизми?

Дилбарниаг бу саволидан кенин Анваржон қарши- 
сида ўтирган қиз — аввалги мактабдоши, содда қиш- 
лоқи қиз эмаслигини, унииг ҳаёт қозонида пишиб, чи- 
накам комсомол раҳбари дарал<асига кўтарнлга- 
нини дил-дилидан идрок этди ва бир қадар ҳушёр 
тортиб:

— Яна қандай нш таклиф қилишингиз мумкин? — 
деб сўради.

— Агар автобазага боришни хоҳламасангиз, «Уста- 
лар мактаби»га боринг. — Дилбар ҳамон ўзини тутиб, 
босиқлик билан жавоб берди. — Марина Дубенкога уч- 
ранг. Ун кундан кейин тўрт юз йигит-қиз Харьковга 
ўқишга кетади. Бир йилда ҳунар ўрганиб келасиз. Ҳа- 
вони ҳам янгилаб, тортган кулфатларингизни унутасиз. 
Қалай, маъқулми?

— Уйлаб кўраман...
— Уйлаб кўринг! — Дилбар «суҳбат тугади» ишо- 

расини бериб, ўрнидан турди ва ҳамон стулда бемалол 
ўтирган йигитга устоз Навоийдан бир мисра ўқиди:

Ҳажр ўлса ғам куйдиргуси,
Васл ўлса ёр ўлдиргуси...

Бу доно сўзлар Анваржоннинг бошига таъна тоши- 
дай қаттиқ тегиб, сакраб ўрнидан турдн-да, хонадан 
ўқдай отилиб чиқиб кетди...

Дилбар «Келгуси авлодларга мактуб» солинган қи- 
зил папкани қўлтиқлаб, комсомол комитети хоналарини 
қулфлади, йўлакдаги эшикка Машадан эсдалик бўлиб 
қолган: «Комитет аъзолари қурилишда» деган ёзувни 
осиб, зинапоядан ҳовлнга тушди. Кенг дарахтзорда ма- 
шиналар қатор тизилган, улар митинг бўладиган жой- 
га бирин-кетин йўл олаётган бўлса ҳам, Дилбарнинг 
яёв боргиси, алвон байроқлар, шиорлар билан безатил- 
ган, минг-минг одамлар қайнаб тошаётган дара манза-

расиғги кўргиси, оломонга қўшғтлиб, байрам майдонига 
шу тўлқин ичида оқиб киргиси келди.

Соат ўн бирга яқинлашганда Қорадарёнинг чап қир- 
ғоғига халқ сиғмай қолди. Парад формаларини кийиб 
олган милиция капитани Худойқул Солиев, катта сер- 
жант Ҳосил Йўлдошев, район марказидан келган қирқ- 
қа яқин милиция ходимлари, бнлакларнга қизнл лента 
боғлаган юзлаб дружиначилар янги бетон йўлнинг ик- 
кн томонига тизилиб, Анднжон ва Ушдан машиналарда 
йўлга чиққан меҳмоғғларнинг етиб келишини кутнб ту- 
рардилар.

Митингга жой тайёрланган аднр тепасида эса, кар- 
най, сурнай, ноғоралар осмон-фалак 1ҳулоғини ёргудай 
қудратли зарб билан наъра тортадилар.

Дғғлбар адир тагида, йўл бўйида саф тортган ясан- 
тусағғ ўқувчғғлар колоннаси олдида директор Қуёшхон 
Солиева, кекса ўқитувчилардаи Рағғса Петровна, Барно 
опа ва бошқа устозларини кўриб, уларни байрам билан 
табриклаб турганида, Маша тегға томондан ҳаллосла- 
ганча чопиб келди:

— Дилечка, тез юр! Борис Мусаевич бнлан Василий 
Алексеевич сени чақиришяпти!

Маша Дилбарнинг қўлидан тортиб, тупроғн ўйиб 
ясалган омонат зинапоядан адир тепасига бошлаб 
кетди.

Қизлар адирда презндиум учун қўйғғлган узуғғ стол, 
олтмишга яқин стул, янги тахтадан ясалиб, қизил алвон 
билан ўралган ва тепасига қатор микрофонлар ўрна- 
тилган минбар яқинида тўпланиб турган одамлардан 
сал берироқда тўхтадилар.

Мусаев қўлтиғига қизил папка қистириб олган Дил- 
барни кўриб, мийиғида мамнун жилмайиб қўйдғғ.

Дилбар бу ердаги одамлар тўдасида «Андижонгид- 
рострой» раҳбарларидан ташқарн районнинг Узоқовдан 
бошқа ҳам.ма раҳбарларини, шу жумладан, Ҳабиба Қа- 
моловани, қишлоқлардан келган ва Девонов отани ўраб 
олганча гапга солиб турган кекса мнробларни, ўз ота- 
сини ва у билан суҳбатлашаётган Одилжонни кўрди.

Қатта йўлда қатор автомашиналар кўриниши билан 
карнай, сурнай, ноғоралар садосғғ яна авжга минди. 
Мусаев бошлиқ бир неча кишилар тўдадан ажралиб 
чиқиб, меҳмонларни кутиб олиш учун зинапоядан паст- 
га туша бошладилар.

Мацганалар катта йўлдан бу томонга бурилиб, Қо- 
радарёнинг чап соҳили бўйлаб аста юриб келдилар-да, 
зинапоя тагида бирин-кетнн тўхтадилар.

Адир тепаснда Ҳабиба Камолова билан сух.батлашиб 
турган Дилбар биринчн машинадан тушиб келган Ис- 
матов билан Узоҳовни нккинчи машинадан тушиб кел- 
ган Жуков бнлан Дехдон отани яхши таниса ҳам, тош- 
кентлик ва қирғизистонлик меҳмонларни биринчи мар- 
та кўриши бўлгани учун, уларнинг кимлигини билол- 
мади ва ваҳт зиқ бўлгани сабабли Камоловадан сўраб 
олишга ҳам улгурмадн.

Меҳмонлар кутиб олиниб, юҳорига таклиф қилинди, 
Улар иккита-иккита бўлиб, зинапоядан адирга кўтарил- 
дилар. Мусаев уларни президиумга таклиф қилди ва 
ёнида турган Владимировнинг қулоғига алланималар- 
ни шивирлади.

Василий Алексеевич раислик жойига ўтиб, қўлини 
кўтариши билан карнай, сурнай, ноғоралар овози тин- 
ди, дарани, адирларни тўлдириб турган ўн минглаб 
одамлар ҳам сукут сақлаб, президиум томонга тикял- 
дилар.

Партком секретари Кампирравот сув иншооти қури- 
лишининг бошланишига бағишланган тантанали ми- 
тингни очиқ деб эълон қилгач, «Андижонгидрострой» 
бошлФғи Мусаевга сўз берди. У қисқа гапирса ҳам, бў- 
лажак сув омбори ва ГЭС қурилишининг икки қардош 
республика — Узбекистон ва Қнрғизистон халқ хўжа- 
лигини ривожлантириш учун буюк аҳамиятини аниқ 
рақамларда лўнда қилиб тушунтириб берди.

Исматов, Жуков, Катта Фарғона каналининг бош- 
лиғи, мироблар устози Деҳқон ота, Қирғизистон ваки- 
ли, министр Расулов ва ниҳоят, Одилжон сўзлади- 
лар.

Аднрни тўлдирган одамларнинг қарсақлари сал бо- 
снлгач, Владимиров ўрнидан туриб:

— Азиз ўртоқлар! Шу тарихий кунда «Келгуси ав- 
лодларга мактуб» қабул қилинсин, деган таклиф бор,—■ 
дейиши билан дара яна олқишлардан янгради. — 
«Мактуб»ни ўқиб бериш учун сўз «Андижонгидрост- 
рой» комсомол комитетининг секретари Дилбар Зуфа- 
ровага берилади.

Президиумнинг ўртароқ бир ерида, Ҳабиба Камоло- 
ванинг ёнида ўтирган Дилбар ўз номини эшитиши би-

лан азбаройи-ҳаяжоднинг зўрлигидан ўзини йўқотиб 
қўяёзди. Камолова қизнинг билагидан маҳкам ушлаб, 
далда берди:

— Боринг! Шошмасдан, лўнда-лўнда қилиб ўқинг!
Дилбар ўрнидан қандай турганини, одамлар тиғиз 

ўтирган стуллар орасидан ўтиб, минбарга қандай етиб 
борганини ва папкани қандай очиб, «Мактуб»ни ўқин 
бошлаганини эслай олмайди... Фақат одамлар, даранн 
тўлдириб турган ўн минглаб одамлар унинг ўнлаб мик- 
рофонларда кучайтириб берилган жарангдор овозини 
мароқланиб тингладилар:

«КЕЛГУСИ АВЛОДЛАРГА МАКТУБ!
Совет Иттифоқи Коммунистик партияси Марказий 

Комитети ва СССР Министрлар Совети Узбекистон ва 
Қирғизистон Совет Социалистик Республикалари меҳ- 
наткаш деҳқонларининг асрий орзу-тилакларини амалга 
оширишга киришиб, Қорадарёнинг Кампирравот дара- 
сида ўз бағрида 1 миллиард 750 мнллнон кубометр сув 
сақлай оладиган сув омбори барпо қнлиш учун 115,5 
метр баландликда бетон тўғон қурншга қарор қилди- 
лар.

Андижон сув омбори Ватанимизнинг йирик ва ноёб 
ирригация иншооти бўлиб қолади. У Фарғона водийси- 
да сув таъминотини яхшилаш ва янги ерлар ўзлашти- 
риш имконини беради. Бу эса, қимматбаҳо техника 
экини ҳисобланган пахта ҳосилини бирмунча кўпайти- 
риш, меҳнаткашларнинг фаровонлигини кескин суратда 
оширишга шароит яратади.

Андижон сув омбори қурувчилари севимли доҳиймиз 
ва устозимиз Владимир Ильич Ленин васиятларига 
амал қилиб, халқ бахти- учун тўғон қурилиши пойде- 
ворига тантанали вазиятда биринчи кубометр бетонни 
ётқиздилар. Тўғон пойдеворига ётқизилган дастлабки 
кубометр бетон қурувчиларнинг ишни юксак суръат 
билан олиб боришга ва сув омбори қурилишини партия 
ва ҳукуматимиз белгилаган муддатда аъло сифат би- 
лан қуриб битказишга астойдил шайланганлигининг 
рамзидир. Бепоён мамлакатимизда яшовчи кўпмиллат- 
ли совет кишиларининг азму қарори билан барпо қн- 
линаётган «Андижон денгизи» қурилиши коммунизм- 
нинг моддий асосини яратиш ишига муносиб ҳисса бў- 
либ қўшилади.

Биз аминмизки, Андижон сув омбори улуғ совет 
халқи — қаҳрамон халқ, яратувчи халқ, меқнаткаш 
халқ бахт-саодати йўлида неча асрлар давомида хизмат 
қилажак!»

Кекса мироблар, бобо деққонлар, ёш бинокорлар, 
сочи оқарган доио рақбарлар, муаллимлар, талабалар — 
бутун водий халқи «Келгуси авлодларга мактуб»- 
нннг ҳар бир сўзини тилнда такрорлаб, дилига жо қи- 
либ олди.

Митинг раиси йиғилишни ёпиқ деб эълон қилгач, 
Дилбар келтириб топширган қизил папкани Исматовга 
берди. Обком секретари «Мактуб»ни ўпиб, кўзига сурт- 
гач, оқсоқолларга узатди. Улар ҳам табаррук хуж- 
жатга лабларини босиб, шодлик ёшлари тўла кўзлари- 
га яқин олиб бордилар...

Энг охирида Мусаев «Мактуб»ни махсус пўлат 
идиш-капсулага солиб, қопқоғини бураб маҳкамлади-да, 
Зуфаровга берди. Зуфаров Деҳқон ота бошлиқ бир тўда 
кекса мироблар ва қурилиш раҳбарлари билан бирга 
зинапоядан пастга — Қорадарё бўйига, тўғон пойдево- 
ри учун тайёрланган ерга тушдилар.

Деҳқон ота пўлат капсулани Зуфаровнинг қўлидан 
олиб, ерга қўйди. Шу дақиқада йўлда тизилиб турган 
самосваллар колоннаси ўрнидац аста қўзғалди.

Адир тепасида турган Дилбар биринчи машинани 
ҳайдаб келган Однлжон капсула қўйилган ер устига 
тўқ кулранг бетон қоришмасини ағдараётганинн кўриб, 
беихтиёр чапак чалиб юборди. Шу онда карнай, сурнай, 
ноғоралар янгради. Қизнинг назарида бутун дара ғо- 
либ шердай тинимсиз ҳайқирарди...

Йигирма иккинчи боб

Августнинг охирига бориб Кампирравот дараси қиш- 
лоқларида тўй кўпайиб кетди. Бир жиҳатдан тўғон қу- 
рилишида ишлар анча юришганлиги, иккинчи жиҳат- 
дан пахтачиликда охирги ишлов билан терим ўртасида 
ҳосил бўлган икки-уч ҳафталик танаффус вақти нав- 
батини кутиб ётган тўйларни ўтказиб олиш имконини 
берди.

Ҳасанбой бугун шундай тўйлардан бирига — ака- 
ука Обиджон билан Одилжон, буларнинг қайлиқлари

Дилбар билан Ларнсаларнинг тўйига бормоқчн. Бино- 
барин, ёлғиз эмас, севгилиси Марина билан бнрга.

«Нон пишгунча кулча куйиб кетибди», деганлари- 
дай бундан икки ой аввал унашиб қўйилган Обиджон 
билан Дилбарларнинг тўйига тайёргарлик кўрилиб бўл- 
гунча Одилжон билан Ларисанинг муҳаббат ниҳоли 
аллақачон кўкариб, ғунчалари гул очиб, ҳамманпнг кў- 
зига шундоққина яшнаб кўриниб қолди.

Шу кунларда яна бир воқеа содир бўлдн: Однлжон 
армияга чақирилдн. Мусаев илғор автоколонна бош- 
лиғининг армия хизматинн ақалли бнр-икки йил кечиктн- 
риш ҳақида район ҳарбий комиссарининг рухсатнни ол- 
моқчи бўлганда Одилжоннинг ўзи «бир-икки йилдан 
кейин ўзимдан бир-икки ёш кичик йигитчалар билан 
бирга хизмат қиламанми», деб бошлиқнинг таклифига 
рози бўлмади.

Лекин, Одилжоннинг олдида яна бир масала бор 
эдики, бунн фақат унинг ўзи Лариса билан бирга ҳал 
қила олардп: улар ҳозир, Одилжон армияга кетгунча 
тўй қилсннларми ёки бу ишни армия хизматидан ке- 
йинги вақтга қолдирсинларми?

Одилжон буни Ларисага маслаҳат солганда у: «Их- 
тиёрингиз... — деди ва бир нафас ўйлаб тургач, қўшиб 
қўйди: — бувижоннмдан сўрайлнк, у киши нима деса- 
лар шундай қиламиз».

Одилжон Лариса билан учраша бошлагандан буён 
уни аллақачон онаси Муборак опа билан таннштнрпб 
қўйган, Муборак опанннг эса бу тили ширин, хушфеъл 
қизга астойдил меҳри тушиб қолган, икковлари роса 
очилишиб, чала русча, чала ўзбекча тилда қаймоқла- 
шиб суҳбатлашар эдиларки, она Ларнсани «қизимкам, 
олтиннм», деб эркалайдиган, Лариса эса, уни андижон- 
ча «бувижон» деб ардоқлайдиган бўлиб қолди. Лариса- 
нинг Муборак опага ёқиб қолган яна бир фазилати — 
унинг тўпорилиги, заҳматкашлиги. Полтава яқинидаги 
Дубровка деган қишлоқдан Узбекистонга, қурилшлга 
комсомол йўлланмаси билан келган бу қиз сигир со- 
ғишдан мураббо пиширишгача, карам шўрва қайна- 
тишдан уйнинг эшик-деразаларини бўяшгача нимаики 
иш бўлса, Муборак опа ўйлагандан ҳам яхшироқ 5а- 
жаради ва миннат нималигини билмайди.

Ҳасанбой ўз дадаси — машҳур ошпаз Иброҳим ота- 
ни эрталаб тўнхонага жўнатгач, ўзи «Жигули»сини га-

раждан чнқариб, совриндор чавандозлар бедовини ҳаф- 
сала билан чўмилтиргандай, машинасини ариқдан че- 
лаклаб сув сепиб юва бошлади.

Ака-укаларга Ҳасанбойнинг ҳаваси келди. Айниҳса, 
тенгдоши Одилжонга. Улар мактабни деярли тенг ту« 
гатган. Ҳасанбой Тошкентга бориб, имтиҳонлардан ўр- 
тача баҳолар олиб, институтга киролмай ҳайтиб келди. 
Одилжон эса, қурилишга кириб, бир йилдан сал кўпроқ 
вақт ичида оддий бетон ҳуювчиликдан автоколонна 
бошлиги даражасигача кўтарилди. Тўғри, Ҳасанбой 
ҳам иш масаласида орқада ҳолгани йўқ: ошпаз, ошхона 
мудири, энди эса — умумий овҳатланиш бўлимннинг 
мудири. Фақат бир масалада, унинг учун энг муҳим 
масалада омади юришмаяпти: Маринани бу қанчалик 
қаттиқ севса, у қиз ўзини бундан шунчалик олиб қоч- 
япти. Дуруст, булар кўришиб турадилар. Лекин. Мари- 
на Ҳасанбойнинг турмуш қуриш ҳақидаги таклифига 
ҳар гал: «Дўст бўлиб қолайлик. Дўстлик нақадар ях- 
ши!» — деб мужмал жавоб беради.

Ҳасанбой аввал, Маринанинг бошқа севган йигити 
бормикан, деб шубҳаланди. Лекин, унинг бир йиллик 
кузатувлари бу гумон мутлақо пуч эканини исбот қил- 
ди. Бинобарин, Марина Ҳасанбойни севиши ҳақида очиқ 
аптмаТан бўлса ҳам, лекин қизнинг муомаласи, тип-ти- 
ниқ, кўм-кўк кўзларида товланиб турувчи меҳр, Ҳа- 
санбойнинг учрашиш ҳақидаги таклифини бирор марта 
ҳам рад этмаганлиги, ҳаётнинг турли жумбоқ ва муам- 
молари ҳақида дил-дилдан дардлашишлари қнзнинг 
кўнгли унга мойил эканлигидан далолат бермайдими!

Ҳасанбой билан Марина бугун соат учда тўйхона- 
дан ака-ука куёвларни олиб, қизларнннг уйларига 
ўтишлари керак. Ҳамма ёшлар тўпланишиб, Қорабағиш 
посёлка Советида очилган янги ЗАГС га боришга аҳд- 
лашишган.

Соат учга қадар ҳали бир дунё вақт бор. Ҳасанбой 
ҳозир машинасини ювиб бўлгач, 'Гополинога — Мари- 
нанинг уйига боради, уни олиб, Қорадарёнинг тепа 
адирларидаги бирорта салқин жойда у билан астойдил 
суҳбатлашади. Ахир, кеча ҳарбий комиссариатдан унга 
ҳам повестка келган. У ҳам Одилжон ва қишлоқнинг 
бошқа йигитлари билан бирга армияга кетиши керак. 
Демак, масалани бир ёқли қилиш шарт.

Ҳасанбой машинани ювиб бўлгач, уйга кириб кийи-

ниб чиқди. Анов кун иш билан Жалолободга борганида 
курорт магазинидан олган новотранг костюм-шими, оқ 
кўйлак ва галстуги билан оқ туфлиси қадди-бастига чу- 
нон ҳам ўтиркшдики, Маринанинг бунга эътибор бери- 
ши турган гап. Қиз тушмагур паст пошнали туфли 
кийса бас: шунда икковининг бўйи бараварлашнб қол- 
са ажаб эмас.

Ҳасанбой ана шундай ясан-тусан бир ҳиёфада уйдан 
чиҳиб келаётганда ҳовлида ивирсиб юрган ва бу йил 
юзга қадам қўйган бувиси Рузвон отинга дуч келди-да, 
унинг билагидан суяб, айвон пешига келтириб ўтқизди.

— Оппоқ бувн, мени бир дуо қилинг, шояд бахтим 
очилиб кетса!

— Омин, — деди томнрлари бўртиб чиққан узун 
қўлларини очнб Рузвон буви, — ердан тупроқ олсанг 
олтин, нқболинг йўли ойдин бўлсин! Қўшганинг билан 
қўшақаригин, болам!

Ҳасанбой катта бувисинннг юз-кўзларидан ўпиб, та- 
воп қилгач:

— Раҳмат, бувижон, тўйимнинг тўрида ўзингиз ўти- 
расиз! — деди-да, югурганча кўчага чиқиб машинаси- 
га ўтирди-ю, Султонобод қишлоғи марказидаги трико- 
таж фабрикасини четлаб ўтиб, катта йўлдан Тополино 
томонга шамолдек учиб кетди.

Марина Ҳасанбойнинг келишини ҳар донм сабрсиз- 
лик билан кутади. Бу хушфеъл, хуш.муомала йигит 
бултур «Усталар мактаби»га кирганидан то бу йил уни 
битириб чиққунча, айни вақтда ишини давом эттириб, 
оддий ошпазликдан қурилишда умумий овқатланиш бў- 
лимининг бошлиғи даражасига кўтарилгунча юмушн 
кундан-кунга кўпайиб боришига қарамай, ҳар ҳафта, 
ҳатто кун ора Марина билан кўришишга, унга ўз ишла- 
ридан ҳисоб беришга вақт топади. Марина ҳам худди 
шундай. Нима бўлди-ю, у Ҳасанбойга дил риштаси би- 
лан боғланиб қолдн. «Усталар мактаби» ташкил этил- 
ган биринчи кундан бошлаб у ерда қадрлар бўлнми- 
нинг мудири бўлиб ишлар экан, тонгдан қош қорай- 
гунча тннмай ҳаракат қилса ҳам албатта бирор иш, 
бирор масала чала қолади. Лекин шунга қарамай, у 
Ҳасанбой билан кўришишга вақт топади, Қандайдир жо- 
зиба, ҳатто қандайдир маънавий эҳтиёж уни султоно- 
бодлик ошпаз йигит томонга тортгани-тортган.

Ҳасанбой Шаҳрихонсой бўйлаб кетган тор асфальт

йўлдан машинасини ҳайдаб борар экан, уни бир тўп 
баланд тераклар орқасидаги майдончага — Марина- 
нинг эшиги томонга бурди.

Бугун якшанба бўлса ҳам, қурилишда иш қизғин. 
Тўғоннинг ўнг ҳанотини тиклаётган 1-СМУ бошлиғи 
Андрей Андреевич Дубенко, албатта, ишда. Раиса Пет- 
ровна уйда бўлиши мумкин — бугун мактабда ўқиш 
йўқ. Албатта, Марина уйда — Ҳасанбойни кутяпти, 
Улар кеча кечқурун ваъдалашганлар.

Ҳасанбой машинани тор йўлдан тушприб, қалин 
майса устида аста юргизиб келди ва Дубенколарнинг 
тўқ яшил эшиги олдида астагина тўхтатди-да, уч мар- 
та калта сигнал чалди — бу, Маринага таниш «па- 
роль», Ҳасанбойнинг «чиқақолинг, кутяпмнз», деган 
дил нидоси...

Дарҳақиқат, эшик қия очилиб, парча-парча сариқ 
нилуфар нусхали кулранг халатда, буғдойранг қалин 
сочини бошига пуштиранг шоҳи дурра билан турмакла- 
ган Марина кўринди-да:

— Мен ҳозир... — деганча яна ҳовлига кириб кетди. I
Ҳасанбой Маринанинг ҳамма нарсадан хабардор

бўлса ҳам, фақат бир нарсадан — кеча ҳарбий комис- 
сариатдан келган чақириқ қоғозидан бехабар эканлиги- 
ни, м^бодо бу хабарни эшитса ўзини қандай тутишни 
ўйлар, «бу хабарни унга ҳозир етказсаммикан ёки тўй- 
дан кейин айтсаммикан», деган саволга юрагидан жа- 
воб сўрар ва айни вақтда Маринанинг бу хабарни 
қандай қабул қилишини ва ниҳоят, бу хабар унинг тақ- 
дирини ҳал этиши, ҳаётини ўзгартириб юбориши мум- 
кинлигини тасаввур этар экан, ўта ҳаяжонланиб, янги 
тақаланган отдек тоқатсиз бир аҳволда ер тепиниб ту- 
рар эди.

Шу кўйда ўн дақиқача вақт ўтгач Марина Ҳасан- 
бойнинг олдига калта енглик, ингичка камарлик нов- 
вотранг сафари кўйлакда, ўрта пошнали нафис оқ туф- 
лида чопқиллаб чиқди-да:

— Кетдик! — деди ва қизни бундай шод кўриш би- 
лан кўзлари чақнаган Ҳасанбойнинг чап билагидан 
қаттиқ ушлаганча сўради: — Қаёққа борамиз?

— «Боғи баланд»га! — Ҳасанбой кийими нозиқ қад- 
ди бастига ярашган қизга хумор кўзларини тикди. —• 
Маъқулми?

«Боғи баланд» Қорабағиш посёлкасининг ёнгинаси-

даги улкам тепалик жой бўлнб, посёлка Советининг та- 
шаббуси билан бу йил кўкламда у ерга манзарали да- 
рахтлар, гуллар экилиб, каттагина боғ қилинган, чой- 
хона, ошхоналари гавжум, насос ёрдамида Қорадарё- 
дан чицарилган сув бетон ариқдан оқиб турар, уч-тўрт 
ерда гулзорлар ўртасига қурилган фонтанлар шовул- 
лаб отилиб ётар эди. Ҳасанбой Маринани бу янги 
оромгоҳга бир неча марта олиб чиққан, қиз қар гал 
мамнун бўлнб қайтган эди.

— Иўқ, «Боғи баланд»га бормаймиз! —деди Мари- 
на машинанинг олдингн ўриндиғига, Ҳасанбойнинг ёни- 
га ўтирар экан. — Сенинг қаҳрамонларинг ҳузурига бо- 
рамиз, Шерлок Холмс!

— Лаббай?— Ҳасанбой ўта таажжубланиб, Мари- 
нага ялт этиб қаради. — Шерлок Холмс, дедингизми?

— Ҳа, ўртоқ изтопар! — Марина машинанн Шаҳри- 
хонсой кўприги устидан гулдуратиб ҳайдаб кетаётган 
Ҳасанбойга қараб муғамбирона жилмайди. — Орадан 
шунча вақт ўтса ҳам, жиноятчилар аллақачон жазоси- 
ни тортиб кетган бўлса ҳам менга, энг яқин дўстингга 
бир оғиз айтмабсан-а, қойил!..

— Нимани айтаман? Сен ўзинг ннмалар деб валди- 
раяпсан? — Ҳасанбой машинани каналнинг шундоққи- 
на ёқасида, азим туп тол тагида тўхтатнб, Маринага 
маъюс қараб қўйдн-да, елкасини суянчнққа тираб, ен- 
гилгина хўрсинди.

— Ҳа, нега тўхтадинг, юрмайсанми? — Марпна Ҳа- 
санбойнннг кайфиятидагн сирли мунгнн тушунолмай, 
«ҳазилнмдан ранжиди шекилли», деб ўйлади ва унннг 
кўнглнни кўтариш учун: — Мардлик кўрсатибсан, қо- 
йилман! — деб йигитнинг елкасини беозоргина силаб 
қўйди. «Усталар мактаби»га катта сержант Йўлдошев 
келди. Сен мени у билан таништирган эдинг-ку? Дўс- 
тинг Мирҳосил-чи?

— Хўш? — Ҳасанбой ҳамон ўйчан бнр аҳволда та- 
ажжубланиб сўради: — «Усталар мактаби»да унинг 
нима иши бор экан?

— Тўрт юз талабани Харьковга жўнатган кунимиз 
эсингдами? — Ҳасанбой бошини қимирлатиб, тасдиқ 
ишорасини бергач, Марнна сўзида давом этди: — Мир- 
ҳосил кадрлар бўлнмида уч кун давомида ҳамма та- 
лабаларнинг ҳужжатларини текшириб чнқдп, уларни 
ҳисобдан чиқариб, паспортларига муҳр босди. Кейин

биз билан Хонобод станциясига бориб, талабалар туш- 
ган поездни кузатишди. У ердан қайтишда мени мото- 
циклининг кажавасига солиб, уйимга олиб келиб қўй- 
ди. У йўлда менга Девонов отанинг ўғирланган оти би- 
лан моллари топилганини, жиноятчилар суд қилингани- 
ни, ўзи билан кампирининг ҳаётини сақлаб қолгани 
учун Девонов ота боғини милицияга совга қилнб, «бо- 
лаларингизга пионер лагери очиб беринглар», деб мас- 
лаҳат берганини сўзлади. Шу тўғрими, Ҳасан?

— Ҳа, тўғри... — Ҳасаннинг ҳамон чеҳраси счнлмай, 
аллақандай синиқ товуш билан деди: — Буни ҳамма 
билади.

— Лекин, бир нарсани, яъни ўғриларни сен Жало- 
лобод бозорида кўриб, милицияга хабар берганингни 
ҳеч ким билмайди. — Марина дўстининг жасоратидан 
фахрланиб жилмайди. — Машинани ҳайда, Ҳасан! Фо- 
зилмонга бориб, ўша ерда суҳбатлашамиз.

— Хўп, ўша ерга борамиз. — Ҳасанбой шундай де- 
ди-да, костюмининг соат чўнтагидан икки энлик қоғоз 
чиқариб Маринага узатди. — Аввал мана буни ўқи-чи!

Марина қоғозни қўлига олди-ю, унинг нималигини 
дарҳол англаб, оппоқ юзидаги шодлик нури дафъатан 
ўчди-да, шу кунгача унинг хаёлига келмаган, ҳатто ту- 
шига ҳам кирмаган, лекин уни энг яқин кишисидан бир 
неча йилга ажратиш қувватига эга бўлган сатрларга 
тикилганча жимиб қолди.

— Буни сенга қачон топширдилар, Ҳасан? — сўра- 
ди қиз товуши титраб.

— Кеча...
— Нега менга дарҳол хабар бермадинг! Нега буни 

олибоқ мени қидириб топмадинг? — Марина чап қўли- 
ни Ҳасанбойнинг елкасига ташлаб, буғдойранг хушбўй 
сочи калта қирқилган бошини йигитнинг жўкрагига 
қўйди. — Нега кечадан бери индамай юрибсан, Ҳасан?

— Раҳмат, Марина... Фозилмонга кетдикми? — Ҳа- 
санбой машинани ўт олдириши билан қиз калитни ор- 
қага бураб, моторни ўчирди.

— Тўхта!.. Ҳеч қаёққа бормаймиз! — деди у тову- 
шида шиддат билан. — Бошим чир айланиб кетяпти, 
сал ўзимга келволай!.. Сен ҳарбий комиссариатга қа- 
чон боришинг керак?

— Ана, қўлингдаги чақириқ қоғозида ёзилган: эр- 
тага эрталаб соат тўққизда. Ҳасанбой қоғознн Марина-

нинг қўлидан олиб, чўнтагига соларкан, қизнинг ипак- 
дай юмшоқ сочини силади ва у билан танишгандан бу- 
ён биринчи марта дил-дилидан: — Севгилим! — деди 
беихтиёр кўзлари ғилтнллаб.

Марина бошини кўтариб, Ҳасанбойнинг ёшлп кўзла- 
рига боқди ва кутилмаганда:

— Мен тентакман! — деб оппоқ қўллари билан юзи- 
ни яширди. — Мен кўрман, ўз бахтимни ўзим кўрма- 
дим. Мен, Ҳасан, сенинг муҳаббатингни шунчаки иш- 
қибозлик деб юрардим. Албатта, одамнинг ичидагини 
билиш қийнн. Лекин, бугун, ҳозир, шу дақиқада қал- 
бимда, вужудимда ўзим кутмаган ўзгариш юз берди, 
Натижада мен сенга ишондим. Сенинг, Ҳасан, севгинг- 
га, ниятингнинг поклигига ишондим. Биз ҳозир баланд- 
га ҳам, Девонов отанинг чорбоғига ҳам бормаймиз. 
Сен мен билан бизнинг уйимизга борасан. Мен онамга 
сени севишимни, дунёда сендан бошқа ҳеч ким менга 
керакмаслигини айтаман. Мен онамга сенинг армияга 
кетаётган-ингни билдириб, ундан маслаҳат сўрайман. 
Аммо, шунн билгилки, Ҳасан, сен қаерда бўлмагпн, ме- 
нинг юрагимда яшайсан. Мен ҳар доим сенинг хаёлинг 
билан юраман, сени кутаман. Ишонаеанми, Ҳасан?

— Ишонаман. — Ҳаеан бағридаги севгилнсини эр- 
калаб: — Ишонч — менннг юлдузим, — деди. — Агар 
мен уни йўқотиб қўйсам, йўлдан адашиб қола- 
ман.

— Яна бир гап... — Марина ҳамоп ҳаяжонланиб 
сўзларди. — Агар сен армияга кетсанг, мен ота-онанг- 
дан хабар олиб тураман. Ахир, улар менинг ҳам ота- 
онам-ку! Н, шундай эмасмн, Ҳасан?

— Шундай бўлиши керак. — Қизнинг иқрорини 
эшитгач, ўзини анча босиб олган Ҳасанбой мақсадга 
яқинроқ келишга журъат этди: — Бунинг учун, Мари- 
на, ишни орқага сурмайлик. Бутун дўстларимиз билан 
ЗАГС га борганда сен билан биз ҳам ннкоҳдан ўтай- 
лик.

— Осон бўпти-да! — Марина ўтирган ерида бир 
сапчиб тушди.

— Осон! — Ҳасанбой қизни бағрига маҳкам тортиб, 
жиддий гапирди. — Ҳарбпй комкесариатнинг чақирнқ 
қоғозини кўрсатсак бизни навбатсиз қабул қилишади. 
Бугун дўстларимиз ЗАГСдан ўтганда биз ҳам ўтиб қўя 
қоламнз. Никоҳ қоғози эса,-Ҳарбий комиссариатдан ар-

мияга ке^ишимни бир неча кунга кечиктиришни сўра- 
шимга асос бўлади. Тўй қиламиз!

— Бир неча кун... — Марина Ҳасанбойнинг бағрида 
бир силтанди. — Менга бир неча кунлик эмас, бутун 
умрлик бахт керак!

— Менга ҳам, севгилим! — Ҳасанбой қизнинг хуш- 
бўй майин сочидан беозоргина ўпди. — Лекин, унутма- 
гилки, энг узоқ йўл ҳам бирннчи метрлардан, энг узун 
умр ҳам биринчи кунлардан бошланади. Ахир, мен 
ўлимга катаётганим йўқ-ку! Атиги икки-уч йиллик хиз- 
матга кетяпман. Қаерда бўлмай: ердами, сувдами, ҳа- 
водами — ишим беш. Қўлнмда гулдай ҳучарим бор.

— Армияда ҳам ошпазлик қилмоқчимисан? — Ма- 
рина Ҳасанбойнинг бағридан чиқиб, иозик бармоқлари 
билан сочини тузатар экан, кулиб сўради.

— Бизнинг ҳарбий тилимизда буни интендант хиз- 
мати дейдилар, севгилнм! — Ҳасанбой машинанинг 
жажжи кўзгусида ўз ҳуснини томоша қилаётган Мари- 
нага тушунтирди. — Ҳатто, фазода, космик кемада 
ҳам бу хизмат асқотади.

— Машинани ҳайданг, ўртоқ интендант! — Марина 
чакка сочларига нозик тўғноғичлар қадар экан, зорлан- 
ди: — Сизни кутиб, ҳали нонушта қилганим йўқ. Зора 
онам бнрон нима пишираётган бўлса!..

— Бўзчи белбоққа ёлчимабди, деб шуни айтадилар,— 
Ҳасанбой машина моторини ўт олдириб, сал қиздир- 
гандан кейин қирғоқ йўли бўйлаб Тополинога ҳайдаб 
кетди.

Маринанинг тахмини тўғри чиқди: Раиса Петровна 
аллақанча варақини эндигина тугиб бўлиб, ҳовли эта- 
гидагн ёзги ошхона — бостирма тагига ўрнатилган газ 
плита устидаги чўян қозонда қип-қизил қизиб турган 
ниста ёғига эндигина ташлай бошлаган экан. Ҳасанбой 
у билан саломлашгач, қўлидаги варақи терилган мис 
гардишни олди-да:

— Чумчуқ сўйса ҳам қассоб сўйсин! — деб ўз кас- 
бига шама қнлган ҳолда, варақиларни доғ ёққа бирин- 
кетин ташлай бошлади. Бир қўлида човли ушлаб, ик- 
кинчи қўлига сирланган оқ тоғора кўтариб олган Ма- 
рина қизарган варақиларни тўртта-бештадан олиб тур- 
ди. Ешларнинг ғайратидан завқланган Раиса Петровна 
бу ишдан озод бўлганидан фойдаланиб, хрвли ўртаси- 
Даги каттагина гулзор ёнидан ўтган ариқ бўйига

қўйилган столга дастурхоц тузаш билан машғул 
бўлди.

Орадан ярим соат ўтар-ўгмас Раиса Петровна, Ма- 
рина ва Ҳасанбой қайноқ варақи еб, тоғ асали билан 
муаттар ҳинд чойи нчиб нонушта қилдилар.

— Мазза!..— деди Марина хушбуй Узган асалидан 
ялаб, пиёладан чой ҳўплар экан. — Нима дейспз, ўр- 
тоқ интендант, — у Ҳасанбойга кўз қисиб қўйди: — 
бунақа антиқа нонушта уёқларда ҳам бўларми- 
кан?

— Йўғ-е... — (шу ерда Ҳасанбой «севгилнм» деб 
юборишига оз қолди!) — бунақа анвойи таом фақат 
бу ерда, Қорадарёнинг Тополино қишлоғида, Марина- 
хоннинг уйида!..

Ёшларнинг сўз ўйиннга аввал эътибор бермаган 
Раиса Петровна шўх ҳазил-мутойиба тагидаги маъно- 
ни сезгирлик билан пайқаб қолди ва Ҳасанбойга жид- 
дий тикилиб:

— йўл бўлсин? — деб сўради.
— Армияга, Раиса Петровна. — Узининг собиқ му- 

аллимаси, эндиликда эса севгилисининг онасига Ҳасан- 
бой меҳр тўла кўзлари бнлан жилмайиб боқди. — Со- 
чилган туз-насибамизни териб келамиз.

— Вақтнинг тез ўтишини қаранг-а! — Раиса Пет- 
ровна Ҳасанбойнинг йигит келбатини ҳавасланиб кўз- 
дан кечирди. — Назаримда кечагина мактабга кириб 
келгандайсан, Ҳасанжон! Ун бир йил ғиз этиб ўтди- 
кетди... Буни қара-я, армня ёшига етибсан! Ватан ол- 
дидаги'бурчингни аъло даражада бажариб келишингга 
ишонаман, Ҳасанжон!

— Раҳмат, Раиса Петровна.
— Ҳасан армияга кетади, мен уни кутаман... — Ма- 

ринанинг сал чўзинчоқ оппоқ юзи анордай қизариб, 
тиниқ кўкиш кўзлари оёғи остида очилиб ётган гуллар- 
га тикилди. — Ойижон, шу кунгача сизга айтмаганим 
учун мени кечиринг. Ҳасан билан биз бир-биримизни 
севамиз. Агар Ҳасан армияга чақирилмаганда биз ота- 
оналаримиздан тўй қилишга ижозат сўраган бўлардик, 
Майли, Ҳасан хизматини бажариб келсин. Биз бугун 
бир-биримизни кутишга ваъдалашдик. Мен Ҳасаннинг 
ота-онасидан хабар олиб тураман. Вақт тез ўтиб кета- 
ди... Ҳасан билан мен сизга, ойижон, сиз орқали дадам- 
га шуни айтиб қўйиш учун бирга келдик...

Маринанинг сўзи шу ерга етганда Ҳасанбой куёв- 
тўраларга хос одоб билан ўрнидан турнб, бўлгувси қай- 
нанасига қўл қовуштириб таъзим қилди. Раиса Петров- 
на хижолатдан бошини кўтаролмай ўтирган қизининг 
тепаснга келиб, уни бағрига олди-да:

— Бахтинг муборак бўлсин, қизим! — деб унинг 
юз-кўзларндан ўпдн ва Ҳасанбойнинг елкасига қоқиб:

— Марннани хафа қилма! — деб уни ҳам табрик- 
лаган бўлди.

— Қизингизни бошимга кўтариб юраман, Раиеа 
Петровна, буёғидан кўнглингиз тўқ бўлсин! — Ҳасан- 
бой, нечундир кўзлари ёшга тўлиб, қизини бағрига бос- 
ганча тинимсиз эркалатаётган онанинг ахволини ту- 
шунди ва: — Армиядан ҳам ҳар кун хат ёзиб тура- 
ман! — деб қўшиб қўйдм.

— Армияга сени ҳаммамиз бирга кузатамиз, — де- 
ди Ранса Петровна, қизини бағридан қўйиб, Ҳасанбой- 
нинг ёнига келар экан. — Бирга кутиб оламиз ҳам!

— Раҳмат, Раиса Петровна. — Ҳасанбой Маринага 
қаради: — Энди бизникига борайлик, а?

— Ҳа, албатта. — Марина онасига тушунтирди: — 
Биз ҳозир Ҳасаннинг уйига борамиз. Аҳд-паймонимиз- 
нм унинг ота-онасига ҳам маълум қиламиз. Кейин 
ЗАГСга, ўтамиз: мени Дилбар билан Лариса, Ҳасанни 
Обиджон билан Одилжон кутишяпти. ЗАГСдан кейин 
келин-куёвлар билан тўйолди сайр-саёҳати... Ойижон, 
дадам бнлан сизни тўйда кутиб оламиз.

Раиса Петровна ёшларни йўлгача кузатиб чиқди 
ва улар машинага ўтириб олгач:

— Секинроқ юр, Ҳасанжон! Эҳтиёт бўлинглар, Ма- 
рина! — деб тайннлади.

Озода ювилган оқ «Жигули» бир тўп теракзор ор- 
қасида кўздан ғойиб бўлди...

Раиса Петровна ўз эшиги рўпарасидаги долға-дол- 
ға тўлқинлари вағиллаб кўпираётган Шаҳрихонсой 
бўйида скамейкага ўтириб, Қиев яқинида, Днепр соҳи- 
лидаги ўрмонда уруш йиллари ўтган ёшлигини, ўша 
ерда танишган йигити лейтенант Андрей Дубенкони ва 
Андрей Андреевич билан ўтган чорақ асрли умр йўлла- 
рини эслаб кетдн... , •

Йигирма учинчи боб

Анваржои икки ой давомида «Анднжонгидрострой»- 
нинг турли корхоналари ва ташкилотларига қатнаб 
юрди: у «ўзига боп» иш қидирди, лекин қаерга борма- 
син, касб-ҳунари йўқлиги учун кўнглидагидай ишни, 
чунончи прораблик, бригадирлик, ақалли диспетчер- 
ликни ҳеч ким таклиф қилмади. Автобазага бориб, шо- 
фёрликка киришдан бошқа иложи қолмагач, Автономов- 
га учради. Лекин, Нил Петрович унинг ҳужжатлари би- 
лан танншиб, ҳеч қаерда ишламаганига қаноат ҳосил 
қилгач, унга машинани ишониб топширолмаслигини, 
фақат автобаза ҳузуридаги шофёрларни қайта тайёр- 
лаш уч ойлик курсига қабул қилиши мумкиплигини 
билдирди.

Шундан кейин Анваржон яна комсомол комнтетига 
бориб, Дилбар билан учрашишга ва ундан яна масла- 
ҳат сўрашга мажбур бўлди. Ҳар қачонгидай иши кўп, 
вақти зиқ Дилбар Анваржон билан қисқагина суҳбат- 
лашди: «Автобазадаги курсда ўқишни хоҳламасангиз, 
«Усталар мактаби»га боринг, истаган ҳунарингизни ўр- 
ганишингиз мумкин», деб лўндагина маслаҳат берди,

Комсомол секретарининг бу беғараз ва тўғри мас- 
лаҳати Анваржонга нечундир эриш туюлди, оғир ботди, 
У Днлбар билан совуққина хайрлашиб, «Андижонгид- 
рострой» биносидан мажҳул бир аҳволда чиққач, «Вол- 
га»сига ўтирди-да, Хонободга етиб келди ва холаси 
Зебохон билан холи сўзлашиб, Тошкентга катаётгани- 
ни, аммо икки ҳафтадан кейин қайтиб келажагини бил- 
дирди ва бу ердаги уйнн сотишга қарор берганпни ай- 
тиб, шу вақт ичида харидор топиб қўйишни танннлади- 
да, бўлажак савдо ҳисобига ундан минг сўм қарз кў- 
тариб, машинасини катта йўлга «Хайё-ҳайт!» деб ҳай- 
даб кетди.

Анваржон Тошкентга етиб келгач, ота-онаспнинг 
Бешқайпағочдаги ҳовлисига ҳам, ўзи хотинн Дилфуза 
билан бир неча кун маст-аласт ҳаёт кечирган Қорақа- 
мишдаги кооператив квартирага ҳам бормади-да, ша- 
ҳарда танишган ошналаридан бири — Комсомол кўли 
орқасидаги «Большевик» маҳалласида турувчи Шам- 
сиддин исмли қувноқ табиатли хушрўйгина наққош 
йигитнинг уйига совға-салом кўтариб борди. Бу йигит

Анваржоннинг тўйига келган янги улфатлардан. Ганч- 
дан ўймакорлик санъатига моҳир бу накқош йигит 
тўйдан кейин ҳам Анваржон билан турлн хонадонлар- 
да бир неча марта учрашган, «сизга айтадиган бпр га- 
пим бор», деб унга қайта-қайта шама қилган, лекин не- 
чундир ўша «гап»ни ҳали айтиб улгурмаган эди.

Анваржон Шамсиддининг ишдан келиш вақтннп 
мўлжаллаб, кунни қоронғилатиб келганда у ҳам ҳознр- 
гина «Жигули»сида етнб келнб, тор кўчанинг ўнг томо- 
нидагп кенг қизғиш дарвозасини очаётган пайтнга д\ч 
келди. Икковлари қучоқлашиб кўрпшгач, машнналарнн 
ҳовлига бирин-кетнн олпб кнришдм ва дарвозани ёпп- 
шиб, кенг ҳовлп ўртасидаги қип-қизил гулзор бўйига 
қўйилган баланд сўри томонга юришди.

— Зап кепсиз-да! — Шамсиддин Анваржоннинг қў- 
лидаги анвойи мезалар, шншалар тўла нккита иакетнн 
истар-истамас олиб, сўри устига қўйди. — Бу ишингиз 
чакки, дўстим!.. Бекор уринибсиз, уйда ҳамма нарса 
бор!

— Қутлуғ уйга қуруқ келма, деганлар... — Ан- 
варжон водопровод кранидан қўлини юва туриб, оппоқ 
сочиқ тутиб турган Шамсиддинга маъюс тикилди: — 
Бошнмга тушган савдодан хабарингиз бор... Менга 
айтмоқли бўлган ўша «гап» ингпзни эшитгали келдим...

— Ҳа, дўстим, ёмон қўлга тушдингиз...
Шамсиддин қўлнии оппоқ сочиққа артаётган Анвар-

жонга ачинганнамо термилди:
— «Бнлмайин босднм тиконни, тортадирман дарди- 

ни...» Уф... Уз ҳасратим кўнглимга сиғмаса ҳам, сиз 
учун жоним куядн!..

Шамсиддиннинг тўлачадан келган, паканагнна, тим-- 
қора калта соқоли лўппн юзига ярашган отаси Камо- 
лиддин ака ва бўйи новча, кўзлари чақноқ, озғннгина, 
хушрўй онасиЖамила опа ҳовли этагига қатор солинган 
уйларнинг биридан чиқиб келиб, ўз «Волга»сида кел- 
ган азиз меҳмон билан кўришгач, дастурхон ҳозир- 
лашга машғул бўлдилар.

Шамсиддин Анваржонни қип-қизил палос солиб, 
ўртаснга хонтахта қўйилган тахта каравот— чориоя- 
га таклиф қилди, ва у чиқиб, шоҳи кўрпачага ўтиргач, 
ўзи меҳмоннинг қаршисига тиз чўкиб:

— Адресим ёдингизда қолган экан? — деб, унга 
еиновчан тикилди.

— Айтганингизда ёзиб қўйган эдим.
Жамила опа сўрига чиқиб, бир нафасда хонтахта 

устига дастурхон ёзди ва эри анвойи идишларда кет- 
ма-кет узатиб турган ширмой нонлар, яхна гўшту қази- 
қарталар, сархил меваларни териб ташлагач:

— Олинглар, ош бўлсин! — деди-да, орқаси бнлан 
юриб, сўридан тушиб кетди. Ота-онаси кнриб кетишгач, 
Шамсиддин гулдор чойнакдан чой қуйиб ме.хмонга 
узатди:

— Босиб-босиб ичинг, дўстим, чарчоғингиз ёзилади, 
Узимиз памил ичсак-да, сизга ўхшаган меҳмонларга 
деб «тўқсон беш» олиб қўйганмиз.

Анваржон бугун туз татимаган бўлса ҳам, иштаҳа- 
си йўқ: бир томони — йўл чарчоғи, яна бир томони — 
Шамсиддиндан эшитмоқчи бўлган «гап»дан дилхира- 
лик...

У ўзини ўнглаб ўтиришга қанча ҳаракат қилмасин, 
чарчоқ енга бошлади. Жамила опа чинни лаганга су- 
зиб келган сергўшт, беҳилик хушбўй паловдаи еб бўл- 
гач, Шамсиддин узатган аччиқ чойни ичар-ичмас, пи- 
накка кетди. Анча вақтдан кейин кўз очган йнгнт дас- 
турхон йиғиштирилганини, сўри тепасида — олма шо- 
хига осиғлиқ электр чироқ шуъласида гулзор яшнаб 
турганини, қаршисида эса, Шамсиддин унга тикилган- 
ча кулиб ўтирганини кўрди.

— Узр, беодоблик бўпти... — деди Анваржон ўз аҳ- 
волидан андиша қилиб.

— Ҳечқиси йўқ... Гоҳо шунақа бўлади... — Шамсид- 
дин кулганда чап жағидаги олтин тишлари ярақлаб 
кетди. — Яхши бўлди, озгина мизғиб олдингиз, йўл 
чарчоғи ёзнлди.

— Менинг йўл боснб келганимни қаёқдан билдин- 
гиз? — Анваржон Шамсиддинга шубҳаланиб тикилди.

— Э, дўстим, ҳаётингиз улфатлар тилида достон. — 
Шамсиддин пахтагуллик бинафшаранг чойнакдан яна 
бир пиёла чой қуйиб, меҳмонга узатди: — Ичинг, Ан- 
варжон, дилингиз ёришади. Мана, дўстлашиб, қадрдон- 
лашиб қолдик. Сиз кечирган савдо ёшликда кўпчилик- 
нннг бошидан ўтади. Мен ҳам бир марта куйганман... 
Аммо, лаққа балиқдай осонгина қармоққа илинган сиз 
каби иккинчи бир лақмани бнлмайман... Сўзим қаттиқ- 
роқ ботса, кечирасиз...

— Майли, майли, сўзлайверинг! — Анваржон яна

ҳам ҳушёр тортиб, мезбон-га умидвор тикилди. — Бо- 
шим ҳотган. Нима ҳилишни билмайман. Айтадиган га- 
пингиз ҳар қанча аччиҳ бўлса ҳам, тоқат билан эшита- 
ман. Тақдирга тан бермай иложим йўқ... йўл кўрсатинг!

— Айтаман. Лекин битта шартим бор. — Шамсид- 
диннинг юзидаги кулги ўчиб, меҳмонга синовчан боқди.

— Ҳар қандай шартингизга розиман! Пичоқ суя- 
гимга бориб тақалди!

— Ундай бўлса, — деди Шамсиддин, — мендан ҳеч 
бир сирицгизни яширмайсиз. Масалан... — Унинг кўз- 
лари совуқ йилтиллади, — Дилфуза билан қандай та- 
нишганингизни ва нима сабабдан унга уйланганингиз- 
ии бутун тафсилоти билан сўзлаб берасиз. Шундан 
кейингина мен сизга бир сирни очаман.

— Хўп, сиз айтганча бўлсин. — Кейинги бир йил 
пчида озиб-тўзиб, териси суягига ёпишган Анваржон 
қўлларини кўкрагига чалиштириб ўтирганча бир неча 
дақиқа хаёлга толди-да, ҳикоясини бошлади.

У Хонободдаги мактабда битирув имтиҳонларини 
қандай топширганини, холаси — мактаб директори Зе- 
бохоннинг тазийқи остида ўқитувчилар унга фақат 
«беш» баҳо қўйишганини, натижада олтин медаль ол- 
ганини, бироқ институтга киришда асосий фан бўйича 
нмтиҳондан ўтолмаганини, фақат дадаси Тошкентга ке- 
либ, Нозимовнинг ҳузурига кириб чиққандан кейинги- 
иа ректорнинг алоҳида буйруғи билан ўқишга қабул 
қилинганини қисқача ҳикоя қилгач, дадасининг топши- 
риғи билан Нозимовни қишлоқдаги зиёфатга таклиф 
қилиш учун шаҳарга махсус келганини, бироқ қурорт- 
га кетган ректорнинг ўрнига унинг қизи ва ўғлини Хо- 
нободга олиб кетганини, Дилфуза билан шу тарзда та- 
нишганини сўзлаб берди.

— Тушунарли... — Шамсиддин қўшалоқ парқув бо- 
лишни бағрига босиб ўтирганча истеҳзоли бир оҳангда 
сўради: — Дилфуза билан муҳаббат ўша ерда бошлан- 
ган экан-да?

— Муҳаббат... — Анваржон енгилгина уҳ тортиб, 
чироқ шуъласида Хива гиламидай товланиб турган гул- 
зорни томоша қиларкан, кўз олднда Дилбар жонланди.

Унинг ҳамон дил тубида сақланиб турган сўнмас 
гавҳар — рад этилган илк севги ҳақида, Дилфузага 
тўсатдан уйланишига шу аламзадалик сабаб бўлган- 
лиги тўғрисида сўз очишига оз қолди: ҳар қалай орият

272

www.ziyouz.com kutubxonasi



устун келиб, ғапни бошца ёққа бурдн-: гўё, унинг дайа-: 
си раис Афзалов ректор Нозимов билан қадрдон дўст 
бўлиб қолганмиш, бунинг устига у Тошкентга - масъул 
ишга таклиф қилинганмиш, бу ердан ҳовлижой сотиб 
олишга қам шу важлар сабаб бўлганмиш. Энди Анвар- 
жоннинг Дилфузага уйланиши масаласига келинса... 
бунда ҳам у ота-она ҳоҳиши билан иш қилган, яъни 
Афзаловнинг Нозимов бнлан дўстлпги ва Дилфузанинг 
Анваржоннинг онасига ёққанлиги...

Анваржоннинг ҳикоясини эътибор билан тинглаган 
Шамсиддин, меҳмон ундан жуда муҳим бир нар- 
сани яшираётганини дил-дилндан сезиб турса 
ҳам:

— Турмушда хато қилиш осон, уни тузатиш қийин, 
— деди-да, мажҳул бир аҳволда қўшиб қўйди: — Сиз, 
дўстим, ота-онангизнинг хоҳиши билан уйланганингиз 
учун бахтсиз бўлибсиз, мен эса ота-онамнинг хоҳнши- 
га қарши, ўзбошимчалик билан уйланганим учун бахт- 
сиз бўлдим... Эҳ, Анваржон, сиз билан илгарироқ, чу- 
нончи бундан икки йил аввал танишганимизда балки, 
мен ҳам озор чекмаган бўлардим, сизнинг ҳам бошин- 
гизга шунча савдолар тушмасмиди!

— Сўзингиздан шуни англадимки, — деди Анвар- 
жон таажжубланиб, — иккимизнинг тақдирларимиз 
бир-бирига боғлиққа ўхшайди...

— Ҳамма гап мана шунда! — Шамсиддин гавдаси- 
ни хиёл эгиб:

— Фузечкага нималар совға қилғансиз? —  деб сў- 
ради. — Фақат ростини айтинг!

— Гавҳар узук билан шу узукка мос гавҳар сирға- 
лар... Дадам менга олнб берган икки хоналик коопера- 
тив квартирани унинг номига ёздирганмиз... — Анвар- 
жон бир оз ўйлаб турди-да: — Дилфуза машина ҳай- 
дар экан, тўйдан бир кун аввал, яъни ЗАГСдан ўтган 
кунимиз мени нотариусга бошлаб бориб, «Волга»ни ўз 
номига расмийлаштирди, гўё мен машинамни ўз хоти- 
нимга совға қилган бўлдим.

— Фақат шуми? — Шамсиддин Анваржоннинг аҳ- 
волига ачиниб, уни зимдан кўздан кечирди.

— Уй жиҳозлари, тўй ҳаражати ва ҳоказо ҳарж- 
ларнинг ҳам бизнинг зиммамизда бўлиши шартлашил- 
ган экан. — Анваржон Шамсиддинга: «Яна қандай са- 
волннг бор?» — дегандай қаради-ю, лекин унинг хаёл

оғушида жимиб қолганини кўриб: — Қани, энди сирни 
очинг! — деди.

— Сир шуки, Анваржон, Дилфуза сиздан аввал ме- 
ни бахтсиз қилган...

Шамсиддин шундай деди-ю, бу сўзларни эшитган 
қулоқларига ишонмаган Анваржоннинг суратдай беҳис 
тнкилиб қолганига заррача таажжубланмай, воқеани 
тушунтирди:

— Мен бундан иккн йнл аввал у билан Латифжон 
нсмли ҳамкасб дўстимнинг тўйнда тасодифан танишган- 
ман. Дплфуза келиннннг дугонаси экан, мен куёвнав- 
кар бўлганим учун ёнма-ён ўтиришиб анчагина суҳбат- 
лашдик. Тунда келин-куёвнн чпмилдиққа киритнб 
юборганимиздан кенин Дилфуза мендан уйига кузатиб 
қўйишимни илтимос қилдн. Мен йўлда таксн тутиб, 
уни унига олиб кетднм. Дурустгина кайфим бор. Йигит- 
чилик... Унпнг сўзига кнриб, машинани кетказнб юбор- 
ганим эснмда... У сумкасидан калит чиқариб, эшикни 
очди. Иўлакдан оёқ учида юриб ўтдик. У яна бир эшик- 
ни очиб, аввал мени киритди, кейин ўзи кириб, эшик- 
ни орқасидан ёпиб қулфлади. Уёғи эсимда йўқ. Уйғон- 
ганнмда — кенггнна хонада, қип-қизил гилам устига 
солингап ўриида, ғижимланган чойшаб устида ётиб- 
ман... .-Сочлари елкасига ёйилган ним ялангоч Дилфуза 
ёнимда ўтириб, пиқ-пиқ йиғлайди...

Гапнинг қисқаси, мен Дилфузага уйланишга сўз бер- 
днм, сўз бердимгина эмас, унинг талаби билан онам 
ҳақига қасам ичдим. Шундан кейин у ота-онаси ишга 
кетишганини, уйда ҳеч ким йўқлигини айтиб, шу вақт- 
гача тушимга ҳам кирмаган ноз-карашмалар билан 
мени эркалади. Сўнгра у ота-онам билан дарҳол тани- 
шиш орзусини билдириб, мен билан бирга уйимга кел- 
ди. Танишишди. Ота-онам Дилфузага жуда ёқибдилар, 
Лекин, Дилфуза ота-онамга нечундир хуш келмади, 
Улар розилнк бермадилар. Мен «фақат шу қнзга уйла- 
наман», деб қаттиқ турнб олдим. Хуллас, уларни тўй 
қилишга кўндирдим.

— Бу эртакми, ҳақиқатми? — Шамсиддиннинг ҳи- 
коясидан эзнлиб ўтирган Анваржон ҳайратланиб сўра- 
ди.— Дилфуза шу уйда яшаганми?

— Бир ҳафгагина... — Шамсиддиннинг аламдан 
қизарган кўзлари йилтиллади. — У аввал «ота-онанг- 
дан бошқа тураман, кооператив квартира олиб бер»,

деб жанжал бошлади. Ота-онам рози бўлмадилар. 
Кейин у ўн минглаб турадиган қимматбаҳо таҳинчоқ- 
лар талаб ҳилди. Мен унинг бунаҳа талабларини ҳам 
ҳондиролмадим. Кейин «Жигулн» машинамни ўз но- 
мига ўтказмоқчи бўлди...

— 'Гавба!.. — Анваржон ёқасини ушлаб, ингради:— 
Мен роса қўлга тушган эканман-да!

— Булар ҳам ҳолва... — Шамсиддин чойнакдан чой 
қуйиб ичди.— Дилим ёняпти, Анваржон! Бу оловни 
ҳеч нарса боса олмайди!.. Уйимиз жанжалхонага, ғур- 
батхонага айланнб қолди. Дилфуза на мени, на ота- 
онамни ҳурмат қиларди. Аксинча, бизга айтмасдан, 
ясаниб, пардоз қилиб, истаган ерига кетиб қоладиган, 
кечалари бевақт келадиган, мабодо суриштирсак: «Чи- 
дасанг шу», деб бурнини чийириб, терс лтавоб беради- 
ган одат чиқарди. Шундан кейин ота-онамнинг оёқла- 
рига йиқилиб, йиғладим, кечирим сўрадим... Дадам — 
тўгрисўз, чўрткесар одам. Дилфуза яна бир кеч дайдиб 
кетганда дадам унинг юкини машинага ортиб, тахт қи- 
либ қўйди-да, унинг ота-онаснни «қизннгиз томдан 
йиқилиб тушди», деб телефонда чақирди. Улар ярим 
кечада жонларини ҳовучлаганча такспда етиб келди- 
лар. Иттифоқо, шу пайт иккинчи таксида Днлфуза ҳам 
етиб келди... Хуллас, ажрашдик...

— Осон қутулган экансиз! — Анваржон Шамсид- 
диннинг ота-онаси телевизор кўриб ўтнрган уйнинг ёр- 
қин деразасига қараб қўйди. — Ажойиб ота-онангиз 
бор эканлар! Бу яра битпб кетади. Ҳалн ёшсиз. Уйла- 
насиз... Фақат бир савол: ўша... менинг тўй оқшомнм... 
сизга шунча азоб берган кулфат менинг бошимга ту- 
шаётганини кўра-била туриб, нега индамадннгиз?

— Айтдим-ку, аввалроқ таниш бўлмаганимдан пу- 
шаймонман. — Шамсиддин Анваржондан соддадпллик 
билан сўради: — Бир бегона йигит тўйингиз кечаси 
сизга «бу қизга уйланма!» деса, снз буни қандай ту- 
шунар эдингиз?

— Ҳа, сиз ҳақсиз! — Анваржон иқрор бўлнб, бо- 
шини эгди ва кўзлари жавднраб, наққош йигитга 
маъюс термилди: — Мана, энди... танишиб, дўстлашиб 
қолганимиздан кейин менга нима маслаҳат берасиз: 
балойи азимдан қутулншимнинг йўли бормикан?

-— Бнлмадим... — Шамсиддиннинг кенг пешанаси 
тиришиб, майда ажинлар пайдо бўлди. — Мол-дунё

масаласида қаттиқ қўлга тушгансиз. Кооператив квар- 
тира ҳам, машина ҳам, қимматбаҳо тақинчоқлару анвойи 
жиҳозлар — ҳаммаси Фузечкага, унинг дилхушлиги 
учун сиздан бир умрлик совға... Жонингиз омои қол- 
ганига хурсанд бўлаверинг, Анваржон!.. Эндн маса- 
ланинг расмий томонига келсак, ЗАГС мени у билан 
қанчалик осои ажратган бўлса, сизни ундан яна ҳам 
осонроқ ажратади. Ахир, у илгарн турмуш кўрганини 
давлат идоргсидан яширган-ку? Е шундай эмасми?

— Шундай... — вақт алламаҳал бўлиб, Комсомол 
кўли юқорисидаги Бўрижар томондан эсган салқин 
шамолдан бадани жупжиккан Анваржон мезбондан 
илтимос қилди: — Қани, чойдан қуйинг! — Бу бошқа 
гап!.. — Шамсиддин дарров қайноқ чой дамлаб келди, 
кейин қуйди. — Мен, Анваржон, умуман ичмайман. 
Ишим нозик: наққошнинг ақли тиниқ, зеҳни ўткир, қў- 
ли қаттиқ бўлиши керак. Устабошимиз — менинг да- 
дам қўлидаги қирқ нафар уста ва шогирдларга қандай 
муносабатда бўлса, менга ҳам шундай муносабатда 
бўлади, ҳатто менга ннсбатан у талабчанроқ ҳам... Ич- 
килик эса, иродани бўшаштиради, қўлни толдиради, 
дармонни қирқади. Худди мана шу сабабдан ҳам сиз 
келтирган шишаларни очмадим. Сиз ҳам бу ишдан 
узоқроҚ юринг...

Улар бир неча дақиқа жимиб қолдилар. Шамол ку- 
чайиб, гулзордаги гул шохларинн тебрата бошлади, 
Атиргуллар, райҳон ва жамбилларнинг ўткир хушбўйи 
таралиб, кўнгилларга ором ва сурур бағишлади. Иигит- 
лар анча енгил тортган бўлсалар ҳам, икковининг бир 
жувонга бирин-кетин уйланишпга — шу кутилмаган 
тасодифга доир саволларнинг ўндан бирини ҳам бир- 
бирларига бериб улгурмаганликларидан, ҳали ечнлма- 
ган кўп жумбоқлар уларнинг бошида айланар, бироқ 
улар ҳам одоб юзасидан, ҳам тун яримлаб бораётгани 
учун, гапни ортиқча чувалаштириб ўтиришни ўзларига 
эп кўрмадилар.

Шундай бўлса ҳам Анваржон Шамсиддиндан нозик 
бир масалани сўрашга журъат этди:

— Дўстим, кечирасиз... Мен сизга яна бир савол 
бермоқчиман?

— Марҳамат...
— Нега собиқ хотинингизнинг иккинчи тўйнга бор- 

дингиз?

Анваржоннинг бу саволи Шамсиддинга эрнш туюд- 
мади ва у ростгўй кўзлари бнлан меҳмонга тик бо- 
қиб:

— Сиз таклиф қилдннгиз, мен сизнинг тўнингизга 
бордим, — деб бамайлихотир жавоб берди. — Лекин, 
мен сизнинг Дилфузага уйланаётгапингиздан мутлаҳо 
бехабар эдим. «Зарафшон»га кирдиму, ёнингпзда унн 
кўриб, турган ернмда қотиб қолдим. Қўлнмдагп гулдас- 
тани сизга қандай тақднм қилганимни қам, кималар 
деб табриклаганпмни ҳам, ресто|)андан қай аҳволда 
чиқиб кетганимни ҳам бнлмайман...

Норхўжа Афзаловнинг Тошкентга кўчиб келганнга 
бир йилдан ортиқроқ вақт ўтдн. Партия жазоси бўлп- 
шига қарамай, Нозимовнинг тавсияси билан «Средазпр- 
совхозстрон»га пшга кириб, Қарши чўлидаги қурилиш- 
лар билан шуғулланиб юрди. Афзалов ўзн ншлаётган 
бўлим бошлиғининг топширнқларинн бажаришда бир 
неча марта ташаббускорлик кўрсатди ҳамда ўша бош- 
лиқнинг фикрича, партия жазоспнп олиб ташлаш мум- 
кин бўладиган кунлар ҳам яқннлашиб қолди.

Бу орада Хонзоданпнг пшп ҳам юрншиб кетди. У 
Нозимовнинг хотинн — шаҳар марказидаги «Олмос* 
магазинининг директори Роҳнлахоннинг ёрдами билан 
шу магазинга сотувчи бўлиб жойлашиб олди.

Афзаловлар Тошкентга кўчиб келганининг учинчи 
ойн «Зарафшон» ресторанининг катта залнда Анвар- 
жон билан Дилфузанинг тўйн бўлган эди. Беш юздан 
ортиқ ясан-тусан меҳмонлар билан тўлган чарогон 
зиёфатхона, ҳарир оқ либосдаги кёлнн ва унинг дугона- 
лари, Роҳилахоннннг днди билан алоҳида ясантирил- 
ган Анваржон... Бунақа пайтларда дўстлар, қуёвнав- 
карлар ҳам топнла қолди. Анваржон буларипнг кўпла- 
рини танимайди, фақат баъзи бирларини аллақаерляр- 
да: Днлфуза бнлан ресторанларга борганидами ёкц 
институт йўлакларидами — хуллас бир-икки марта кўр- 
ган, балки шнракайф кезларда суҳбатлашган... Бироқ, 
у янги ошналари бу қадар кўплпгини тўй оқшоми кўрнб 
таажжубланди: шундай бўлиши керак, ахир у — Афза- 
ловнинг ўғли, Нозимовнинг куёви-ку!..

Тўй дастурхонининг гоҳ у, гоҳ бу ерида микрофонда 
айтилган мақтовлар, билдир.илган тилаклар, кейин 
эстрада оркестрининг қулоқни қоматга келтирувчн сер- 
шовқин садолари, тўсатдан чироқлар ўчиб, аллақайси

бурчақдан сочилиб турган хира шуълада оёқлари узун, 
нимяланғоч раққосаларнинг шаҳвоний ўйинлари...

Куёвнавкарлар қадаҳларни кетма-кет тўлдириб, Ан- 
варжоннинг қулоқларини беҳаё сўзлар билан қизитиб, 
ҳадеб ичиравердилар, «горько!», «горько!» деган хитоб- 
лар узлуксиз янгради.

Анваржоннинг Шамсиддинни ҳам тўйга таклиф қил- 
гани эсида. У бу йигит билан аллақайси бир зиёфатда 
танишган ва унинг наққошлигпни билиб, бирорта иши- 
ни кўриш орзуснни билдирган. Шамсиддин уни Шарқ 
музейига таклиф қилди ва ганчдан живир-живир нафис 
нақшлар ўйилган деворлар, шиплар, устунларни кўр- 
сатди. Анваржон худди эртаклардай афсонавий зал- 
ларни томоша қилар экаи, наққош оғайнисига ўз юрти—■ 
Кампирравот дарасида, Қорадарёда улкан тўгон ва 
электростанция қурилаётганини, Шамсиддин каби нақ- 
қошларнинг санъати у ердаги янгн шаҳарда қад кўта- 
раётган биноларни безаш учун ҳам жуда зарурлигини 
айтганда наққош йигит бундай хайрли ишлар учун до- 
им тайёрлигини билдирди.

Орадан бир неча кун ўтгач, Анваржон Шамсиддин- 
ни тўйига таклиф қилди...

Тўй... У шодлик, у дабдабалар Анваржонга энди 
тушдай, жуда оғир, жуда ваҳимали тушдай кўринади.

«Дйлфузага уйланишга нега рози бўлдим? Ахир, мен 
уни билмас, севмас эдим-ку? Нега билмайин босдим бу 
тиканни?..»

У энди ўзига бу каби ўнлаб, юзлаб саволларни бе- 
ради, лекин буларнинг биронтасига жавоб топа олмай- 
ди. Бу бало унга худди бедаво дарддай ёпишдики, бу- 
нинг азобини гортишдан бошқа иложи нўқ...

Тўй куни кечаси ва шундан кейин яна нккн кеча- 
кундуз Анваржоп Қорақамишдаги кооперапш кварти- 
рада Дилфуза билан фақат ишрат қилдн... ' Тўртинчи 
кун эрталаб у ҳушёр тортиб, барвақт турдн ва қаттиқ 
ухлаб ётган Дилфузанинг ёйидан сирғалиб чиқиб, 
апил-тапил ювинди-ю, машинасига минди-да, институт- 
га борди.

Икки жуфт лекциядан кейин катта танаффус бўлди. 
Анваржоннинг тинимсиз ичкилик, уйқусиз кечалардан 
кейин боши қаттиқ оғрир, кўнгли айнир, худди эски 
касалдай мажоли буткул қирқилган эди. У буфетга ки- 
риб, бир шиша қатиқ олиб ичди ва сал ўзига келгач,
278

www.ziyouz.com kutubxonasi



қўнғироқ товушини эшнтиб, аудиторияга кирди. Кир- 
ди-ю, стулига ўтириши билан стол устида фамилияси 
ёзилган конвертга кўзи тушди; конвертни очиб, тўрт 
букланган қоғознн олди.

Қоғозда қуйидаги қисқача хат ёзилган эди:
«Афзалов!
Сен аввал эрга тегиб чиққан, кейин яна бир неча 

йигит билан юрган бузуқ жувонга, унинг дадаси амал- 
дор бўлгани учун уйландинг.

Эсинг борида этагингни пиғ! Номусингни шамолга 
совурма!

Сени огоҳлантирувчи:
Курсдошинг.»

Анваржон қоғозни буклаб конвертга, конвертни чўн- 
тагига солди-да, аудитория студентларга тўлган, про- 
фессор минбарга кўтарилаётган бўлишига қараман, ўр- 
нидан туриб, кенг хонадан ўқдай отилганча чиқнб 
кетди...

У ота-онасининг Бешқайрағочдаги уйига ҳам, Қора- 
қамишдаги Дилфузанинг номига расмийлаштирнлган 
квартирага ҳам бормади; машинасига ўтнрди-ю, ша- 
ҳардан чиқиб кетди...

Қорамтир осмонда беадад юлдузлар чақнайдп. Те- 
рак учидаги ой ўроғи — нозик ҳилол ўнгга — гарб то- 
монга аста силжийди. Боя кучайган шамол энди сал 
пасайиб, богдаги шовқин ҳам боснлган. Гулзорнннг ан- 
тиқа хушбўйи енгилгина таралиб, ҳавога бетаърнф 
муаттарлик бахш этади.

Анваржон беозоргина пишиллаб ухлаётган наққош 
йигит ёнида, ҳали уйғоқ ётар экан, ёшлигининг жу- 
вонмарг бўлишига сабабкор — дадаси билан эртага, ал- 
батта, учрашажагини ва бу учрашиш нима билан туга- 
шини ўйлайди, ўйлайди-ю, ўйининг тагига етолмай, хаё- 
ли чигал калавадай чувалашади...

Йигирма тўртинчи боб

Анваржон эрталаб соат саккизга яқин ота-онасининг 
Бешқайрағочдаги ҳовлисига етиб келди ва машинани 
тиниқ зангори рангга бўялган дарвоза тагида тўхтатиб,

радиода фарғоналик ёш хонанда қиз куйлаётган янги 
қўшиққа қулоқ солганча ўтириб қолди. Дилга завқ ба- 
ғишлайдиган, ёшликнинг хушнуд кунларини эслатади- 
ган сеҳрли тарона, маъноли сўзлар...

Бундан бир неча дақиқа олдин Анваржон билан: 
«Келиб туринг, ўз уйингиз!» — деб пссиқ хайрлашган 
Шамсиддин, меҳмоннинг ҳурмати учун уни кўчагача 
кузатиб чиққан Шамсиддиннинг ота-онаси унинг кўз ўн- 
гида жонланди-да: «Қандай яхши одамлар бор дунё- 
да! — деб мамнун жилмайиб қўйди.

Лекин, ўз ота-онасининг бу ҳашаматли уйи, тонг 
қуёшининг нурида йилтиллаб турган қатор деразалар, 
эрта куздаёқ барглари сарғайиб, чирт-чирт узилиб тў- 
килаётган дарахтлар, уй, ҳовли ичидаги ғайритабиий 
жимжитлик унга нечундир ёт туюлди. Балки, Анваржон 
бу уйда яшамагани, баланд тўрт-девор ичидаги бу ҳов- 
лннннг сир-асроридан бехабар бўлгани учун шундай 
туюлаётгандир?..

Анваржон машинадан тушнб, дарвоза ёнидагн узун 
тор эшикка ўрнатилган қўнғироқ тугмасини босди. Уй 
орқасидаги баланд равонлик айвонда қўнғироқнинг бе- 
данасифат сайрагани шу ердан, кўчадан ҳам эшитил- 
ди. Бироқ ичкаридан ҳеч ким жавоб бермади.

Анваржон қўнғироқ тугмасини яна икки-уч марта 
босди-да, тор кўчанинг икки томонидаги йўлкалардан 
ишга шошиб, турнақатор тизилиб ўтиб турган одамлар- 
дап баъзнларининг ўқтин-ўқтин қараб қўяётганларпдан 
ва айниқса, гоҳ-гоҳ автобуслар, юк машиналари «Вол- 
га» ёнидан қийналиб ўтаётганидан ҳижолат чекнб, уй 
деразаларидан икки-учтасини мушти билан уриб та- 
қиллатишга мажбур бўлди. Шундагина хоналардан би- 
рининг чироғи ёниб, дераза орқасида пуштиранг майда 
қавиқ сидирға шоҳи халат кийган, тунда хина билан 
бўялган саватдай сочини малларанг рўмолга ўраб тан- 
ғиган Хонзода кўринди-да, «эшикни ҳозир очаман», де- 
ган гапни оппоқ ўнг қўлининг бармоқларини ликилла- 
тиб тушунтирди.

Бир неча дақиқадан кейнн эшик очилди. Юпқа сав- 
сар ёқалик кулранғ қундуз ёқали пальтосини елкасига 
ташлаған Хонзода бир неча ойдан буён кўрмаган ўғли 
билан салом-аликни ҳам унутиб, бобиллаб берди:

— Сен, йигит, қаёқларда юрибсан? Хотининг ҳар 
кун телефон қилиб сўрайди: нима дейишни билмай-

ман... Дадангнинг ҳам қудамиз домла Нозимовга ппма 
жавоб қилишни билмай, боши қотган...

Анваржон онаси билан изма-из айвонга чиқди, ун- 
дан меҳмонхонага кирди. Хонзода шипга осиғлик бил- 
лур қандилни ёқиб юборди-да, бурчакдаги тошойна- 
нинг қаршисига бориб, юмшоқ курсичага ўтиргач, қа- 
лин малларанг сочини елкаларига ёйиб, шамшод тароқ 
билан тарай бошлади.

Анваржон онасининг саволига жавоб беришни ва 
Дилфузанинг ахлоқи, макрлари ҳақида сўзлаб ўтириш- 
ни эп кўрмади. У айвон ўртасига қўйилган узун стол 
устидан бир шиша «Боржоми»ни олиб очди ва биллур 
қадаҳга кетма-кет қуйиб ичиб тугатди.

— Нима бало, ичингга ўт кетганми? — Кўзгудаги 
ўз ҳуснига маҳлиё Хонзода мнйиғпда кулиб, эндн пар- 
восизгина сўради.

Анваржон кўзгу яқинига келиб, «алвасти» онаси- 
нинг афт-ангорига синчков разм солди-да:

— Бувижон, очилиб кетибсиз, Тошкент ҳавосн ёқиб- 
ди, — деди истеҳзоли бир оҳангда.

— Мени «буви дема, Тошкентда катта ойини буви 
дейдилар, мени «ая» деб чақир! — Хонзода огзнда 
тишлаб турган тўгноғичларини бирин-кетин олнб, сочи- 
нинг чаккаларига тўғнай бошлади. Кейин, Анваржонга 
ўгирилиб, ачитиб-ачитиб гапирди. — Қудаларимиз биз- 
дан хафа. Даданг билан мен қочншга жой тополмай 
қолдик. Уғлимиз тўйнинг учинчи куни чимплдиқдан 
чиқса-ю, беадрес ғойиб бўлса!.. «Чорлар»ни ҳам сенсиз 
ўтказдик... Бу нима қилиқ, Анваржон?

Анваржон онасининг саволларига бу гал ҳам жавоб 
қайтармай, бошини қотирган нозик масалада фақат да- 
даси билан сўзлашишга қатъий қарор берпб қўйгани 
учун:

— Дадам уйдами? — деб сўрадн.
— Уйда... — Командпровкадан ярим кечада келди. 

«Соат тўққизда уйғот!» деган. Идорасида зарур иши 
бор экан. — Хонзода ўғлнга шубҳаланиб тикнлди. — 
Ҳа, нима, дадангда гапинг бормиди?

— Ҳа... — Анваржон дарвоза орқасида машина мо- 
торинннг гуруллаганинн эшитиб, калитини рулда қол- 
дирганини эслади-да, ташвншланпб:

— Машинани кўчада қолдирувдим, — деди ва ўта 
ташвишланиб, айвон зиналаридан туша бошлади.

— Тўхта! — Хонзода ғайрлтабиий бир нидо билан 
бақирди. — Машпнангни ит емайди! Ана, даданг чиқдн. 
Сўзинг бўлса сўзлаш!

Сурупдан кенг қилиб тикилган узун кўйлак-лозим 
устидан елкасига юпқа банорас тўн ташлаган, боши- 
нинг ўртасида тепакали анча очилиб йилтиллаб қолган 
Афзалов ўглини кўрди-ю, кенг юзи ғайритабиий ти- 
ришиб:

— Ҳм... — деди Анваржонга ўқрайиб, — қаерларда 
дайдиб юрибсан, саёқ?! Номусдан қора ерга кириб кег- 
дик-ку. Отанг Норхўжа, онанг Хонзодалигини унутиб 
қўйганга ўхшайсан, дардисар!

— Сиз бет-қўлингизни юзпнг, мен машинадан ха- 
бар олиб келай, кейин бафуржа сўзлашамиз. Сиз қам, 
бувим ҳам жаҳлларингиздан жичча тушсаларингнз, 
ёмон бўлмасди!..

Анваржон шундай деди-да, айвон зиналарндан қат- 
лаб тушиб, кўчага отилди. Унинг машнна қақндаги 
ташвиши ўрпнлн бўлиб чиқди: Дилфуза «Волга»ни ор- 
қага бериб, катта йўл томонга бурнб улгурган, тор 
жинсн шим, анорранг момиқ кофтада, ёйиқ тимқора 
сочлари елкасини қоилаган, кўкрагини рулга босганча 
кулиб ўлтирар эди.

Анвдржон «Волга»га яқинлашиши билан Дилфуза 
«машина меннки», дегандай қўлидаги ҳужжатларни 
кўз-кўз қилди-да, ним эркаланиш, ним истеқзо би- 
лан:

— Машннамда олиб кетайми ё шу ерда қоладилар- 
ми? •— деб сўради ва нима жавоб қилишни билмай, су- 
ратдай қотган Анваржонга. — Йигит, ёш хотинни узоқ 
вақт ёлғиз қолдириш хавфли! — деди-ю, стартерни бо- 
сиб, моторни варанглатиб юргизиб юборди.

Машина икки юз метрча юриб боргач, чапқа — кат- 
та йўлга бурилиб, кўздан узоқлашиб кетган бўлса ҳам, 
Анваржоп қамон дарвоза тагида чанг ютиб лол турар, 
ҳозир юз берган воқеани кинолентада кўргандай, Дил- 
фузанииг сўзларннн тушнда зшитгандай сезарди ўзи- 
ни...

Уй деразаларидан бири очилнб, Хонзода ўғлини ча- 
қирди:

— Анзаржон, уйга кир, даданг сўраяпти!
У уйга кирганда меқмонхонадаги ингичка эгри зар- 

ҳал оёқлари иақшин стол устига онпоқ дастурхон ёзнл-

ган, оппоц кўйлак, янги тўқ-яшил костюм кийиб, шунга 
монанд галстук боғлаган Афзалов билан майдатароқ 
«Намозшомгул» хонатлас кўйлаги оппоқ тиқин бадани- 
га ярашган Хонзода стол тўрида ёнма-ён ўтириб, но- 
нушта қила бошлаган эдилар.

Анваржон столнинг қуйи томонига — уларнинг қар- 
шисига ўтириб, дастурхондаги ноз-неьматларни кўздан 
кечирди: каттагина чинни лаганда яхна гўшт, қази-қар- 
талар; биллур ликопчаларда ҳусайни, чарос, тоифий 
узумлари; пиёлаларга янги қаймоқ тўлдирилган, коса- 
даги Узган асалининг хушбўйи гуркирайди...

Хонзода гулдор чойнакдан учта пиёлага муаттар 
ҳинд чойи қуйиб, иккисини ота-болага узатди.

Анваржон пиёладан чой ҳўплаши билан дадаси гап 
бошлади:

— Уғлим, дафтарингни титиб ўтирмаймиз. Биз тўй- 
ингни яхши ният билан ўтказдик. Қудамиз — обрўли 
одам. Унинг бизга қилган яхшиликларини бошқа ҳеч 
ким қилмайди. Биз сен билан келинимизнинг ўртасидан 
қандай оламушук ўтганини билмаймиз, бироқ сендан 
қаттиқ сўраймиз: турмушингни тезда тикла! Мабодо, 
сен келинни хафа қилсанг, қудаларимиз бизни хафа 
қилишади, яъни мен ҳам, аянг ҳам хизмат жойимизни 
тарк этишга мажбур бўламиз, сенинг эса, институтдан 
ҳайдалишинг турган гап. Ахир қишки имтиҳонларни 
ҳалигача топширганинг йўқ-ку.

Анваржон дадасининг, бундай қараганда, оқилона 
бўлиб туюлувчи дашномини сабр билан эшитди-да, кос- 
тюмининг чўнтагидан конверт чиқариб, унга узатаркан:

— Шуни бир ўқиб кўринг-чи! — деди-да, ерга қа- 
ради.

Афзалов ҳайрон бўлиб елкасини қисди ва кўзойна- 
гини тақиб, Анваржоннинг кунини тунга айлантирган 
машъум хатни ўқнш учун қоғозга тикилди:

«Афзалов!
Сен аввал эрга тегиб чиққан, кейин яна бир неча 

йигит билан юрган бузуқ жувонга, унинг дадаси амал- 
дор бўлгани учун уйландинг.

Эсинг борида этагингни йиғ! Номусингни шамолга 
совурма!

Сени огоҳлантирувчи:
Курсдошинг,»

— Балки, бу хат туҳматдир, — деди дафъатан ву- 
жуди бўшашиб, кўзлари тинган Афзалов қоғозни хоти- 
нига узатар экан: — Сен ҳам ўҳнб кўр-чи!

— Бу хат — холис дўстнинг огоҳлантириши! — ички 
изтироб билан эзилиб гапирди Анваржон. — Мен шу 
хатни олганман-у, ўҳишни ташлаб, кишлоҳқа жўнаб 
кетганман.

— Уқишни ташлаб?! — Афзаловнинг қисиқ кўзлари 
олаланди.

— Ҳа, ўқишни ташладим! — Анваржон дадасидан 
ортиқ андиша қилмай, унинг ғазабдан пир-пир учаёт- 
ган қошу киприкларига тик боқиб, бор гапни очиб таш- 
лади. — Мен ёш бошим билан уч марта кетма-кет бахт- 
сиз бўлдим. Биринчи марта — бошқанинг насибаси 
бўлгаи олтин медални снзнинг зўрингиз туфайли ноҳақ 
олганимда бахтсиз бўлдим. Олтин медални мендан ўн 
чандон яхши ўқийднган қиз — муаллимимиз Зуфаров- 
нинг қизи Дилбар олиши керак эди. Мен уни севардим! 
Аммо, орага ноҳақлик аралашди-ю, муҳаббат ғунчала- 
ри сўлиб ҳазон бўлди, севгн нафратга айландн. Иккин- 
чи марта — мен — ноқобил, ношуд йигит сизнинг, да- 
да, мажбуриятингнз остида ўзим хоҳламаган институт- 
га кириб. зўрма-зўраки ўқий бошлаганимда бахтсиз 
бўлдлм. Биронта фанни ақалли ўртача ўзлаштиролма- 
дим, (Тиронта имтиҳонни ақалли «уч» баҳога топшира 
олмадпм. Мен учинчи марта Фузечкага, кечирасиз... 
Днлфузага уйланганимда бахтсиз бўлдим. Мен унинг 
ректорнинг қизи бўлишидан бошқа фазилатини билма- 
ганман.

— Балки, бу гапларнинг тагида озгина ҳақиқат бор- 
дир, — Хонзода хатга тикилганча, лабини тишлаб қол- 
ди. — Лекин бу хатдаги даъволарнинг ҳар бирига ис- 
бот ксрак!

— Псботлари етарли!
— Қани, эшитайлик!—Афзалов қип-қизил бах- 

мал ғилоф сирилган кенг юмшоқ креслога ўрнашиб- 
роқ ўтирнб олди-да, ўғлига истеҳзоли назар ташла- 
ди.

— Мени бу кеча меҳмон қилган тошкентлик ошнам— 
наққош йигиг Шамсиддин Дилфузанинг биринчи 
эри бўлган ва у билан бир ҳафта турмуш кечиргач, 
кейин хотинишшг ахлоқи бузуқлигини билиб, талоқ қи- 
либ қутулган...— Анваржон шундай дейиши билан

Хонзода беихтиёр столга мушт уриб, ўрнидаи туриб 
кетди.

— Туҳмат! — деб қичқириб юборди у ўғлининг со- 
чини чангаллаб. — Бошқалар сени лақиллатишган, сея 
бизни лақиллатяпсан! Роҳилахондай танти аёлнинг қи- 
зи бунақа бўлмайди!

— Қизишманг! — Анваржон онасининг чангаллари- 
дан сочини бўшатиб, ўтирган ерида ўзинп четга тортди.— 
Сабр қилиб қулоқ беринг! Яхшиси, йўқ фазилатла- 
рини кўкларга кўтариб, мени мажбур қилиб уйлантир- 
ган келинингиз, аслида шаҳар йигитлари орасида номи 
кетган енгилоёқ жувонга қилган совғаларингизни бун- 
доқ чўтга солиб кўринг! Қимматбаҳо безаклар, жиҳоз- 
лар, гиламлар, либослар, кооператив квартира, 
«ГАЗ-24» машина...

Афзалов бошини қўйи солганча индамай ўтирса 
ҳам, Хонзода бобиллаб берди:

— Ҳой бола, ҳа, нега сен бизга ақл ўргатаднган бў- 
либ қолдинг? Районда дадангнинг бошига қандай таш- 
вишлар тушганини биласанми? Агар қудамиз Нозимов 
ёрдам қилмасалар, даданг қаерга борарди? Нима иш 
қиларди? Мана энди — катта идорада масъул ходим, 
тагида машина, маош, мукофот нақд! Мен-чи? Мен ни- 
ма қилардим?! Тошкентга келиб, Роҳилахонга қуда 
бўлдиму, масъул ишга эга бўлдим, қанчадан-қанча ба- 
давлат хонадонларнинг бекалари билан танишдим, из- 
зат-икром топдим!

— Сизни ҳам, дадамни ҳам иқболингиз кўлгани би- 
лан табриклайман! — деди Анваржон ерга қараганча, 
кўзларида ёш ғилтиллаб. — Аммо, нега мен бахтсиз 
бўлишим керак! Нега мен разолат қамчиси қаршисида 
бошимни эгиб беришим керак?

— Ҳой, эр! Уғлингиз эсини еб қўйибди! — деди Хон- 
зода қалин лабларини беўхшов буриб. — Бу билан 
ўзингиз сўзлашинг, ҳали-замон Роҳилахон машинада ке- 
либ қоладилар, ишга бирга борамиз.

Хонзода таннозларга хос ясама виқор билан шун- 
дай деди-да, ётоқхонанинг ним очиқ эшигини нтариб, 
ичкари хонага киргач, эшикни орқасидан ёпиб олди.

Тунда узоқ йўлдан машинада эзилиб келган Афза- 
лов креслода ўтирган ерида керишиб, елкаларини қи- 
сирлатиб олди-да, ўғлига синчков тикилиб, сўради:

— Дилфузани охирги марта қачон кўрдинг?

— Буидан ярим соат аввал...
— А, лаббай? — Афзаловнпнг пешанаси тиришиб, 

ўғлидан таажжубланиб сўрадп:— Ярпм соат аввал шу 
ерда эмасмидинг?

— Ҳа, шу ерда эдим,— Анваржон бошннн кўтариб, 
онаси ғижимлаб ташлаган сочини озғин қўлларининг 
кафтлари билан текислаб тўғрилади.— Кўчага қўйган 
машинамнинг мотори юргизилганини эшитднм-у, хабар 
олгани чиқднм. Рулда — Дилфуза. А\енга пичинг отиб, 
машинани қайдаб кетди. Унинг бунга ҳаққи бор: мен, 
дада, сизнииг маслаҳатингиз бнлан машинани унинг 
номига расмийлаштириб берганман.

— Масала нозик...— деди Афзалов тнниқ деразадан 
йўлга, барглари сарғиш-қизил тусга кира бошлаган чи- 
нор шохларига тнкилар экан.— Д\асала кўп жиқатдан 
нозик... Сен қаётга юзакн қараяпсан, ўғлим! Бувинг 
келтирган далиллар асосли: мен ҳа.м, у ҳам, ҳознрги иш- 
имиз, Су кунги фаровон ҳаётнмнз учун қудаларнмиз 
олдида бурчлнмпз. Бинобарннг, сенпнг биздан сўра- 
май, ўқишни ташлаб кетганинг ҳам чаккп бўлган...— 
Афзалов бир оз ўйланиб турдп-да, қўрқннчлп бир нар- 
сани эслагандай, юзидан қоп қочиб, товушида тнтроқ 
пайдо бўлди.— Райондагилар тинчншмаяпти,—дсди у 
оғзини чўғлпга яқпнроқ олиб елнб.— Менга партия жа- 
зоси бсрпб, шпдан бўшатганликлари оз эмиш... Хуллас, 
менинг ншим терговга ошнрилнбди...

— Ундай бўлса, спзни районга чақиришса керак?— 
Соддалпк қилнб, сўради Анваржон.

— Борманман!!!—бирдан бақнриб юборди Афзалов.— 
Вақтида ҳисоб-китоб қилиб келганман. Аммо сен ўғ- 
лим,— унинг кўзларида совуқ ўг пилтиллади,— менинг 
ягона зурриёдим, менннг таянчим бўлишинг керак. Бош- 
қалар нима десалар деяверсинлар, қандай яшасалар 
яшайверсиилар, аммо сен менинг пўлимдан боришинғ, 
менннг Ш1М1МНИ давом эттиришинг керак. Бургага аччиқ 
қилиб, кўрпанн ёқиш ақлдан эмас. Тўғрн, келинимиз 
бир 03 шўхроқ кўринади. У ёшлик қилиб, илгари бнр 
марта хатога йўл қўйган бўлиши мумкин. Ахир, тажри- 
бали одамлар ҳам баъзан адашадилар. Ҳаёт мураккаб,,, 
Анваржон! Агар Дилфуза янглишган бўлса, сен унп 
тўғри йўлга сол! Бувинг билан менинг сенга маслаҳати- 
миз шуки, дарҳол уйингга бор, хотининг билан орангдан 
ҳеч нарса ўтмагандай, ўйнаб-кулиб яшайвер! Энди ўқи-

шинг масаласига келсак, Дилфуза дадасига айтиб, ёр- 
дам беради.

Афзаловнинг бу наспҳаш пичоқ суягига тақалиб тур- 
ган Анваржонга ёмон ниятли бир бегонанинг лаҳилла- 
тишига ўхшаб туюлди ва у бундай сўзларни дадасидан 
биринчи марта эшитаётгани учун бўлса керак, биров 
бошига тўсатдан мушт урган кишининг аҳволига тушиб, 
ўгирган ерида ағрайиб ҳолди.

Шу пайт кўча эшик тагига енгил машина келиб тўх- 
тагани сезилди. Нтоқхонадан шошиб чиқҳан Хон^ода:

— Юр, қайнананг бнлан кўриш!— деди Анваржонга.
Анваржон стулда ҳамон ҳайкалдай қотиб ўтирар

экан, бинафшаранг ҳарир сидирға бахмал кўйлакда 
ҳусни яна ҳам очилиб кетган, қўл, бўйин, қулоқларида- 
ги тақинчоқларнннг гавҳарлари порлаб турган ва эшик 
ённдаги қип-қизил пойандоз устида баланд пошнали би- 
нафшаранг туфлисини кияётган онасининг гўё ҳеч қан- 
дай фожиа юз бермагандай ўзини лоқайд тутиб, парво- 
сизлик билан айтган сўзларидан даҳшатга тушдн-да:

— Бу нима деганингиз?— деб сўради.
— Бу деганнм шуки,— Хонзода Анваржоннинг тепа- 

сига келиб, оппоқ семиз бармоқларида қўша-қўша узук- 
лар йилтиллаган қўлларини ўғлининг суяклари туртиб 
чиққан елкаларнга қўйди,— сен ўз хонадонингга ўт қў- 
йиб, отангни инфаркт, мени жинни қилмайсан. Сен ҳо- 
зир мен билан чиқиб, қайнананга салом берасан, қил- 
мишларинг учун ундан узр сўрайсан-да, дарҳол уйинг- 
га равона бўласан. Епиқлик қозон ёпиғлигнча қолади. 
Тушундингми, нодон?

— Иўқ, тушунмадим!— Анваржон ўрнидан туриб, 
онасининг киприкларига қалин сурма тортилган кўзла- 
рига умрида биринчи марта тик боқди,— Ҳеч нарса^а 
ақлим етмаяпти. ё дунё остин-устун бўлиб кетган, ёкқ 
мен эси паст бўлиб қолганман.

— Хайр, Афзалов, мен кетдим,— деди Хонзода эри- 
нинг тепакал бошини енгплгина ўпиб.— Роҳилахон ку- 
тнб қолдилар. Эси паст ўғлингизга ўзннгиз жичча таъ- 
лим бермасянгиз, бу телбадан ҳар нарса кутиш мум- 
кин!..

Хонзода шундай деди-да, бедана юриш қилиб, хона- 
дан таманно билан чиқнб кетди.

— Гапни қиеқа қиланлнк. Мен ҳам ишга боришим 
керак. Утир!— Афзалов ўғлига совуқ боқди.

Қейшич! бир . неча ой дааомида от«-о«аеида содир 
бўдган ҳам ички, ҳам ташқи ўзгаришларнннг маъноси- 
ни энди сал-пал тушуна бошлаган Анваржон ўрнига 
қайтиб ўтирмади ва кўнгли нечундир беҳузур тортди:

— Ҳавога чиқай-чи!— у эшик томонга юрар экан, 
дадасига қараб деди:— Маслахатиигизни ўйлаб кўра- 
ман. Аммо, ҳар ким ўзи учун ўзи жавоб беради. Мени 
гаровга қўйиладиган буюмга ҳам айлантириб қўйманг- 
лар. Ҳаётимда хато қилдим, буни ўзим тузатишим ке- 
рак. Фақат, сиздан бир илтимос: берган тузингизга рози 
бўлинг!

Анваржон юрагининг яраснда оғриқ турган одамдай 
алам билан шундай деди-ю, меқмонхонанинг Хонзода 
ланг очиб кетган эшигидан ўқдай отилганча чиқиб 
кетди.

У Бешқайрағоч бекатида йўловчиларни кутиб турган 
автобусга ҳам тушмади, кўк чироғини йилтиллатиб 
ўтиб кетаётган таксини ҳам тўхтатмади. Бекат яқинида- 
ги почтахонага кириб, пул жўнатиш варақасини тўлдир- 
ди. Хонободга борганида сотиладиган уй ҳисобига холаси 
Зебохондан олган минг сўмни эгасига жўнатди. Бу ер- 
дан чиққач, узун йўлкадан шаҳар томонга бир чақирим- 
дан кўпроқ юриб боргач, азим туп садақайрағоч тагида- 
ги дойхонанинг одамлардан холи сўрисига келиб ўтир- 
ди.

Чойхоначи — чуваккина пакана чол патнисда иккита 
нон, бир қисм оқ қант, чойнак билан пиёла келтириб, 
меҳмоннинг олдига қўйиб кетди.

Хаёл суриб ўтирган Анваржон нонни ушатмади ҳам. 
Фақат чойнакдан пиёлага чой қўйиб бир қултумгина 
ҳўплади. У қаерга боришни, нима қилишни ўйлар, бир 
неча хил режалар бошида чувалашар, чунончи, Феруза 
билан ярашиб, Тошкентда қолиш, ёки разолатдан бут- 
кул қочиб, Хонободга кетиш ва ўша ерда «Усталар мак- 
таби»га кириб, касб ўрганиш, бироқ у ерда унинг севги- 
сини рад этган Дилбар бор...

Унинг миясида ногаҳон яна бир фикр чақиндай чақ- 
нади: «Армияга кетаман. Узоқ бир ерга юборишларини 
сўрайман. Ахир, тенгдошларим армияда чиниқиб, ҳупар 
ўрганиб келишяпти-ку!»

Шу фнкрдан унинг кўнгли равшан тортди-да, район 
ҳарбий комиссариатига бориб учраш учун ўрнидан ту- 
риб, ав-тобус бекати томонга тез юриб кетди...

Йигирма бешинчи боб

Исматов октябрь ойининг ўрталарида Кампирравотга 
бориб, кейинги кунларда суръати графикдан бирмунча 
орқада қола бошлаган қурилишни шахсан ўзи кўздан 
кечиришга, агар зарурат туғнлса, ўша ерда актив ниги- 
лиши чақнриб, амалий тадбирларни ишлаб чиқншда 
шахсан ўзи қатнашишга қарор берди. Анни вақтда пах- 
та йиғим-теримининг бултургнга нисбатан анча кечик- 
канлиги, бунинг устига бир неча йил давомида яхши ҳо- 
сил бериб донг чиқарган «Тошкент-» навининг ғўзала- 
рини вилт босганлиги ва оқибатда ҳосил тақдири ҳавф 
остида қолганлиги Исматовни тўғон қурилиши билаи 
бир қаторда бу масала бнлан ҳам жойларпннг ўзида 
жадал шуғулланишга малсбур қилди.

Ноябрнинг бошида ҳавонн булут қоплаб, икки кун 
сурункасига ёмғир қуйнб берди. Пахта териш машина- 
ларинин иши таққа тўхтади. Областнинг колхоз, совхоз 
йдоралари, мактаблари, шийпонлар, бараклар, қишлоқ- 
Лардаги жами хонадонларга жойлашган уч юз мингга 
яқин теримчиларнинг муштоқ кўзлари булут қоплаган 
кўкка тикилади, ҳаво ёришиб, ёмғнр тинишиии кутади. 
Гўё фронтдаги улкан жангда бирдан танаффус бўлгаа- 
'дай....

Исматов ҳар кунгидан бугун, 5 ноябрда ҳам саҳар- 
мардонда уйидан чиқиб, кўчада кутиб турган машина- 
сининг орқа ўриндиғнга ўтирди-да, шофёри Ҳожиматга:

— Қўрғонтепага ҳайда!— деб буюрди.
Олдинги фаралари ёқиб қўйилган машина яқинда 

асфальти янгидан қопланган кенг йўлдан, майдалаб 
' ёғаётган совуқ ёмғир остида шаҳардан чиқиб, Ойимга 

олиб борадиган йўлдан шипиллаб юриб кетди.
йўл бўм-бўш: гоҳ йўл чеккасида пичан ортган арава, 

от устида бошига ёмғирпўш ташлаган кекса деҳқон, гоҳ 
уч-тўрттагина йўловчи ортган автобус кўринади.

Йсматов кўзойнагини тақди ва чўнтагидан бир ва- 
рақ қоғоз чиқариб, кечаги кунга пахта тайёрлаш^маъ- 
лумотини синчиклаб ўқий бошлади. Районлар бўйича 
бир кунлик рақамлар: 0,10, 0,15, 0,11 ва ҳоказо. Иил- 
лик план 81,7 процентга етибди.

Машина эшиклари ёпиқ бўлса ҳам, даладаги совуқ

нам шамол аллақайси тирқишларидан кириб келнб, 
унинг суяк-суягини знрқиратаётгандай...

— Ҳожимат, печкани ёқиб юбор, ука!— буюрдп Ис- 
тов шофёрига.

— Хўп, ака!
Бир неча дақиқадан кенин машина ичида ҳаво или- 

ди.
Йўлнинг чап томонидан Ленин номли колхоз боғи- 

нпнг панжарали деворлари кўринди. Ҳожимат машина- 
нн ўнгдаги йўлга буриб, радио қулоғини буради. Тонги 
«Сўнгги ахборот» охирида об-ҳаво маълумоти берилаёт- 
ган экан. Диктор ҳаво яна совишини, республиканинг 
бир қанча областларида, шу жумладан, Фарғона водий- 
сида ёғаётган ёмғир куннинг иккинчи ярмида тўхтаб, 
ҳаво очилишини, кечасн эса ер 2—4 даражагача музла- 
шини хабар қилди.

«Пишган кўсаклар аёзда ёппасига очилади,— кўнг- 
лидан ўтказди Исматов.— Теримни тезроқ якунлаш, 
шудгорни бошлаб юбориш керак».

У болалик чоғларини эслаб кетди. Марҳамат райони- 
даги Ильич номли колхозда мактабда ўқир, пахтачилик 
бригадасининг бошлиғи бўлган дадасининг ишларига 
қарашиб юрарди. Қишлар жуда қаттиқ келарли ўша 
йилла-рн... Ноябрнинг ўрталаридаёқ ғўзаларни босган 
қалин қорни пахтакорлар арқон тортишиб, силкитиб 
туширишарди. Нафасни қирқадиган даражадаги аччиқ 
аёзда кўсаклар йиғиб олпннб, четан араваларда хона- 
донларга, ндорага, чойхонага ташиб келтирплар, қиш- 
лоқ аҳлн ярим кечагача хира чироқ шуъласида кўсак 
чувирди... Балки, ўша қаттиқчиликлар сабаб бўлгандир, 
орадан ўп-ўн беш йил ўтпб, Марҳамат райони, айни шу 
Ильич номли колхоз Узбекистонда машина теримининг 
марказларидан бири бўлиб донг қозонди. Шу ерлик 
паҳлавон йигит, Исматовнинг қўшниси ва тенгдоши Ҳа- 
физ Полвонов «Узбекистон» номли «зангори кема»да 
пахта теришда рекорд қўйди!

«Ҳа, замон ўзгарди. Урушдан кейинги беш йнллик- 
лар диёримизда мўъжизалар яратди.— Фикр қилишда 
давом этди Исматов,— урушдан аввалги ҳаёт билаи ҳо- 
зирги ҳаёт ўртасида ер билан осмонча фарқ бор. Чуноп- 
чи, учдан бир миллиард сўмлик Қампирравот сув омбо- 
ри қурилиши чорак аср аввал тушимизга ҳам кирмаган 
эди!»

Машина ярим соатдан мўлроқ юрнб, Ойим қишлоғи- 
га яқинлашганда Исматов қўл соатини машина ойнаси- 
дан тушиб турган хира тонг ёруғига тутиб кўрди: етти- 
дан ўн минут ўтибди. Ҳа, энди телефон қилса бўлади: 
жойларда раҳбарлар жуда эрта иш бошлайдилар.

У олдинги ўриндиқ оралиғига ўрнатилган рациянннг 
трубкасини олиб, қулоғига тутди. Ҳавонинг қитир-қитнр 
шовқини орасида таниш телефоиист қизнинг мулойим то- 
вуши эшитилди:

— Эртангиз хайрли бўлсин, Олим Исматович! Кимнн 
улай?

— Салом, Машенька! Аввал Карим Узоқовични, ке- 
йин Борнс Мусаевични уласангиз!

— Хўп бўлади, Олим Исматович!
То телефонистка рақамларни териб, керакли одам- 

ларни улаб бергунча Исматов трубкани ўнг қўлида тут- 
ганча Қўрғонтепада қаерларга боришини, кимлар билан 
учрашишини, қандай масалаларни ҳал қилншни ўйлаб 
кетди.

Исматовяинг хаёли шундай ўйлар бнлан банд экан, 
трубкада узун-узун сигналлар эшитилди ва у цулоқ сс- 
либ, Узоҳовнинг мулойим овозини эшитди:

— Салом, Олим ака!
— Салом, Карим Узоқович! Ҳозир қаердасиз?
— Ҳозиргнна райкомга келдим. Пахта заводи ва тай- 

ёрлов пунктларининг раҳбарлари йиғилишган. Ҳўл пах- 
тани ҳуритишни жадаллаштириш ҳақида маслаҳат- 
лашяпмиз Сиз қачон етиб келасиз?

— Жуда яхши.— Исматов яна соатига қаради-да, 
вақтни ва масофани мўлжаллаб, жавоб берди:— Кен- 
гашни рубоий қилиб, йигирма минутдан кейин райком 
биноси олдига чиқинг, Кампирравотга бирга борамиз.

— Маъқул, Олим ака. Кутаман!
Исматов трубкани аппарат устига қўймоқчи бўлиб 

турганда Машеньканинг тиниқ овози жаранглади:
— Олим Исматович, марҳамат, Борис Мусаевнч 

эшитянтилар!
— Бооис, эҳ сен, бевафо Борис!— деди Исматов 

қадрдонига — Қанақа ваъдалар берганинг эсингдами? 
Суръагии пасайтириб гобординг-ку? Бу алфозда сув ом- 
борининғ биринчи навбатини қачон ишга туширамиз?.. 
Хуллас, тайёргарлигингни кўр, одамларингни йиғ, мас- 
лаҳатлашпб оламиз...

►— Хўп, бўлади, ўртоқ обком секретари!
1— Демак,— деди Исматов, бедорликдан киртайган 

кўзлари жиддийлашиб,— бир соатдан кейин мен Карим 
Узоқович билан бирга етиб бораман. Сиз Жуковга ҳам 
хабар беринг. Тўртталамиз асосий объектларингизни 
бориб кўрамиз. Кейин, соат ўн бирда «Андижонгидро- 
строй» раҳбар ходимлари билан учрашамиз. Маъқулми?

— Маъқул.
■— Демак, кўришгунча хайр.
— Қ.утамиз, Олим Исматович!
Исматов трубкани аппарат устига ҳўйиб, ўрпнлмҳ- 

нинг орқа ёстиғига суялганча, чарчоқ кўзларини юмди- 
да, ўйга толди.

У партия раҳбарларидан, давлат арбобларидан бўл- 
гани учун республика хўжалигининг турли соҳаларидаги 
аҳволдан хабардор. Айниқса, улкан иншоогларга, шу 
жумладан, Кампирравот сув омборига зарур қурилнш 
материаллари ишлаб чиқаришда кечикишлар, узилиш- 
лар тобора кўиайиб боряпти. Ҳатто, Қувасой цеменг за- 
води, Бекобод металлургия комбинати каби илғор бўлиб 
келган корхоналар ҳам «Андижонгидрострой» буюртма- 
ларини бажаришни кечиктириб юборяптилар.

«Раҳбарга кўп нарса боғлиқ,— ўйлади Исматов ём- 
гир шовқннига қулоқ солиб ўтнрганча. Мусаев — мо- 
ҳир ташкилотчи, қурилишнмизнинг жони. Лекин, бирги- 
на у ёки бир неча киши жон куйдирганц билан планни 
бажариш қийин».

Машина райкомнинг иккп қаватли биноси олдига 
келиб тўхтаганда, Исматов бир неча дақиқалик муд- 
рашдан анча ором олган кўзларини очиб, ёмғирдан ҳўл 
асфальт йўлкада қатор турган Карим Узоқов, Ҳабиба 
Камолова ва яна бир нечта таниш кишпларни кўрди.

Узоқов машииа ёнига илдам юрнб келди-да, унинг 
орқа эшигини очнб, Исматовнинг чиқишинн кутнб турди.

Обком секретари анча ҳорғин кўринарди. Аммо, шу 
кунларда кимнинг ороми бор? Ноқулай келган куз ҳа- 
воси; тинимсиз ёмғиру, довуллар ҳаммани эзиб юборди.

Исматов бошини эгиб, машинанинг тор эшигидан чи- 
қиб олгач, аввал Узоқов бнлан кўришди, кейнн йўлкада 
кутиб турганлар билан қўл бериб саломлашди. У айниқ-^ 
са, Ҳабиба Камоловага бошдан-оёқ разм солди: область 
комсомол комитетида ишлаб юрганнда қизнл гул ғунча- 
сидай гўзаллик, ёшлик тимсоли бўлган қувноқ қиз энди-

ликда хўжалиги мураккаб, серташвиш районда бир не- 
ча йил ишлаб, ўн-ўн беш ёшга қарибди: юзидаги азвал- 
ги нафис кулгичлари, шаҳло кўзларидаги сеҳрли олов 
ҳани? Дуруст, ҳамон соҳибжамол, лекин бу ҳуснда сўл- 
ғинлик излари шундоққина кўриниб турибди.

«Эҳ, бизнинг машаққатли раҳбарлик ишимиз!»— шу 
фикрни кўнглидан ўтказди Исматов Қамоловага қўл 
узатиб, самимий кўришар экан:

— Саломатмисиз, Ҳабибахон? Комнлжон ишлаб 
горибдими? Ботиржон билан Нодира ўсишяптими?—деб 
шогирдидан ҳол-аҳвол сўради.

— Раҳмат, Олим Исматознч, ҳаммалари яхши юри- 
шибди!— деб миннатдорлик билдирди Камолова.

— Кенгашиб олдингизларми?— Исматов Узоқовдан 
сўради.

— Кенгашимиз асосан тугади,— жавоб берди Узо- 
қов нимадандир кўнглн тўлмаган бир қиёфада.— Биз 
кетаверсак бўлади, ўртоқ Камолова қолиб, масалани 
охирига етказадилар.

— Маъқул.— Исматов бош нрғаб, ҳамма билан ёп- 
пасига хайрлашди-да, Узоқовга имо қнлди:— Қани, кет- 
дик!

Иккови машинага ўтириши бнлан шофёр машинани 
Кампирравотга олиб борадиган Уш — Жалолобод нўли- 
дан ҳайдаб кетди.

Емғир бир оз пасайди. Лекин, кўкдаги булут ҳамон 
қуюқ; соат саккиздан ошган бўлса ҳам тонг ёришмаган; 
йўлнинг гоҳ ўнг, го.ҳ чап томонида машина чнроқларн 
туман орасида хира нур сочиб, йўлни сал-пал ёрита- 
ди.

Улар орқа ўриндиқда ёнма-ён ўтириб, бир неча дақгг- 
қа жимиб қолдилар. Исматов об-ҳавони ўйлаб, ич-ичи- 
дан эзилар эди, буни фаҳмлаган Узоқов:

— Муттасил ёмғир пахта териминигина эмас, қури- 
лиш суръатини ҳам секинлатиб қўйди,— деди унинр 
фикрини уқигандай.— Борис Мусаевич хуноб, асаби та- 
ранг. Бу қеча у бетон заводида қолиб, графикнинг ба- 
жарилишини тонггача шахсан ўзи кузатибди. Яқинда 
телефон қилиб, мен уни ўша ердан топдим.

— Унинг саломатлиги қалай?— Исматов ташвишла- 
ниб сўради.

— Ҳар қандай пишиқ тор ҳам таранг тортилаверса 
узилади.— Ўзоқовнинг қалин туташ қошлари чимири-

либ, манглайидаги ажинлар бўртиб кўринди, — Ьорио 
Мусаевич ўзини аямай ишлаяпти.

— У доим шундай ишлаб келган, бундан кейин ҳаи 
шундай ишлайди!— Исматов Узоқов томонга ўгирилиб, 
маъноли жилмайди: — Ким дунёга устун бўлиб ҳолиб- 
ди? Борис тўғри қилади: ишлаш, яратиш, одамларга 
яхшилик қилиш, элда яхшц ном қолдириш керак!

Улар бир неча дақиқа ўйчан жимиб қолдилар, кейин 
Исматов дафъатан савол берди:

— Ҳўш, Фрунзе номлн совхозда ишлар қалай? Маҳ- 
мудов қандай ишлаяптп?

Исматовнинг бу саволи Узоқовнинг у билан масла- 
ҳатлашиб олмоқчи бўл1ан бир масаласини эсига тушир- 
ди-ю, лекин аввал раҳбарининг саволига батафсил жа- 
воб беришни зарур деб тоиди:

— Бу совхоз — районимиз шимолида, тоғ этагидаги 
адир ерларга жойлашган хўжалик. Унинг асосий вази- 
фаси — шаҳар аҳолисини гўшт, сут, тухум, сабзавот ва 
мева билан таъминлаш. Маҳмудов экономист эмасми, 
ншни ҳар бир одамни, ҳар бир квадрат метр ерни, ҳар 
бир кубометр сувни ҳисоблашдан бошлади. Иилнинг 
бошиданоқ ишни пухта ташкил қилди. Совхоз ҳамма 
планларини оширнб бажарди, фақат уруғлнк картош- 
канирг ўзидан юз минг сўм даромад қилди.

— Чумчуқ сўнса ҳам қассоб сўйсин, деб шуни айта- 
дилар!— Исматовнинг рангпар юзи кулимсиради.— Хў. 
жаликларда раҳбарлик ишларига олий маълумотли му- 
тахассисларни кўпроқ кўтаришимиз керак.

— Албатта!— Исматовнинг фикридан далда олган 
Узоқов:— Бу масала юзасидан обкомга таклифларимиз- 
ни берамиз, — деди-да:— Кадрлар масаласи — энг му- 
раккаб, энг оғир масала,— деб қўшиб қўйди. —- Маҳму. 
дов совхозда директор сифатида иш бошлаган дастлаб- 
ки кунларидаёқ Афзаловнинг жиддий хатолари, ҳатто 
жиноий ишларига дуч келпб, биздан райкомнинг комис- 
сиясини юборишни талаб қилгани эсингизда. Биз Қамо- 
лова раислигида комиссия юбордик. Текшириш шуни 
кўрсатдики, Афзалов бир иеча йил давомида планни 
бажарнш учун қўшиб ёзиш билан шуғулланиб, қалбаки 
маълумот бериб келган. У бир неча шериклари билан 
қалбаки актлар тузиб, бир неча юз тонна гўшг, сабза- 
вот, мева ва бошқа маҳсулотларни ўзлаштириб юборган. 
Чунончи, Олой ёнбағридаги Оқтош яйловида боқилган

қўйлардан икки юздан кўпроғи гўё сойда тошқинда оқиб 
кетган...

— Афзаловнинг ўзи ҳозир қаерда? — Исматов таш- 
вишланиб сўради.

— «Средазирсовхозстрой»да ишлаётганмиш. — Узо- 
қов истеҳзоли кулди.— Партия жазоси бўла туриб, ўр- 
нашиб олган жойини ҳаранг-а!

— Ҳамма ҳужжатларни обкомга юборинг, биз тегиш- 
ли ташкилотга йўллаймиз!— деди Исматов машина кат- 
та йўллан ўнгга, Кампирравог дарасига бурилаётганда.

— Маъкул, Олим ака.
Қорадарё бўйлаб кетган янги бетон йўлда арматура 

ортган баҳайбат юк машиналари, бетон қоришмасл 
уюлган самосваллар ҳадди-басти анчагина кўриниб қол- 
ган тўғоннинг икки тоғ орасини эгаллаган пойдевори го- 
монга гинамсиз ўтиб турибди. Ёмғир анча тинган. Дарё 
сувининг сатҳи кўтарилиб, лойҳа тўлқин ҳайқириб, со- 
ҳил тош-қумларини ямлайди. Тепаликлардаги барглари 
чала тўкилган нимяланғоч тол, теракларнинг шохлари 
мунғайиб кўринади.

Машина «Андижонгидрострой»нинг кўримсизгина ик- 
ки қаватли биноси тагига келиб тўхташи билан шу ерда 
турган оқ «Волга»нинг шофёри Турғунали бино ичига 
чопганча кириб кетди. Исматов билан Узоқов машина- 
дан тушаёгганларида бино ичидан Мусаев ва Жуков чи- 
ҳиб келдилар.

— Қурилиш объектларини бир кўздан кечирсак! — 
деди Исматов кутиб олувчилар билан бирма-бир кўри- 
ша туриб.

— Айни муддао!— Мусаев обком секретарининг так- 
лифини қувватлади.— Бетон заводидан бошлаймиз. Қа- 
ни, машиналарга марҳамат1

Улар машинага чиқдилар.
— Бошқарма раҳбарлари, СМУ, ПМК бошлиқлари 

сиз тайинлаган вақтда йиғилишади,— деди шофёрнннг 
ёнида ўтирган Мусаев орқасига ўгирилиб, Исматовга.—. 
Биз кеча Сергей Николаевич билан қурилишнн бошдан- 
оёқ кўриб чиқдик, ишимизда камчиликлар кўп, албагта.

Бу пайт Ҳожимат машинани сал ўнгга буриб тўхтат- 
ди-да, бетон заводининг кенг очиқ дарвозасидан бирин- 
кетин чнқиб келаётган самосвалларга йўл берди. Бетон 
ортилган «МАЗ», «ЗИЛ», самосвалларининг кети узил- 
мас, раҳбарларнинг бу ерда анча вақт кутиб қолишлари

турган гап эди. Буни фаҳмлаган Исматов ҳамроҳларига:
— Тушдик! — деди-да, машинанинг орқа эшигини 

очиб, аввал ўзи кейин ҳамроҳларн йўлга чиқднлар.
Исматов самосвалларни бнр-бир санади. Дарвозадан 

ўнта машина чиҳиб бўлгач, бир даҳиҳалик узилишдан 
кейин колоннанннг охирги машинаси — кабинаси тепа* 
сида алвон байроҳча ҳилпираган «ЗИЛ» кўринди. Каби- 
нада ўтирган шофёр — Однлжон бошликларни кўрибоҳ 
эшикнинг очиҳ ■ ойнасидан бошини чиҳариб, салом 
берди:

— Ассалому алайкум, отахонлар, хуш келибсиз!
Самосвал буларнинг олдидан аста юриб ўтгач,

Одилжон колоннага етиб олиш учун тезликни оширди.
— Одилжон — илғор шофёримиз, ҳизил байрокли 

колонна бошлиғи,— Мусаев йўлдошларини завод ҳовли- 
сига бошлар экан, фахрланиб ҳикоя ҳилди.— Эсингизда 
бўлса керак, Олим Исматович, бундан кейин йил аввал 
Обиджон ва Одилжон Комиловларнинг ҳўшалоҳ комсо- 
мол тўйи ҳаҳида сўзлаб берган эдим. Шу заводнинг цех 
бошлиғи Обиджон комсомол комитетимиэнинг секретари 
Дилбарга ва унинг укаси Одилжон цех мастери Лариса- 
га уйланган эдилар...

— Ҳа, ҳа, эсимда! — Исматов Мусаевни ҳўлтиҳлаб 
олиб, ҳлзиҳиб сўрадн:— Кейин нима бўлди? Бахтли 
бўлдиларми?

— Бахтли бўлганда ҳандоғ!— Мусаев фахрланиб:— 
Ҳаҳиҳий коммунистик оила!— деди. Биз Обиджонни 
яҳинда шу заводга директор қилиб кўтардик. Дилбарни 
биласиз. Улар ўтган йили ўғил кўришди. Тўйдан бир 
ҳафта ўтгач, армияга кетган Одилжон икки йиллик хиз- 
матини аъло даражада ўтаб келди. Буларнинг онаси 
Муборак опа, совхозда сут соғувчи.

— Тўхтанг, тўхтанг!— Исматов яҳинда ҳайСидир га- 
зетада ўҳиган бир маҳолани эслади-да, Узоҳовга ҳара- 
ди.— Муборак опа... Бу, ҳалиги.. беш минг килограммчи 
сут соғувчилар ҳаракатининг сардори Комнлова эмасми?

— Уша опа! — Тасдиҳлади Узоҳов. — Совхбзда ҳар
бир сигирдан соғиб олинадиган сут бир ярим минг кило- 
граммдан ошмасди. Биз ўтган йил Болтиҳ бўйи респуб-" 
лика\даридан зотли сигирлар сотиб олдик, янги фермй- 1 
лар ҳурдик, тажрибали сут согувчиларни ишга торт- 
дик. Муборак опанинг уларга мурожаатини матбуотда1 
эълон ҳилдик. 1

— Ҳа, бошқалар ибрат олса арэибднган оила экан,—■ 
Исматов завод ҳоол-иеининг чап томонини бутқул эгал- 
лаган тош майдалайдиган тегирмон-цехнинг баҳайбаг 
бостирмаси тагидан чиқиб келган, коржомаси билан 
каскасини цемент чанги қоплаган барваста йигитни — 
заводнинг янги директори Обиджон Комиловни таниб, у 
билан қўл бериб саломлашди-да:

— Қани, Комилов, бизга заводингизни кўрсатинг! — 
деди.

Обиджон бошқа раҳбарлар билан хам кўришиб чиқ- 
қач, уларга аввал тегирмон-цехни, кейин бетон қо- 
риш цехларин-и, тинимсиз вағирлаб ишлаб турган кон- 

■вейерларни, бетон қоришмасини самосвалларга ортиб 
бераётган автомат-тарновларни, ниҳоят завод омборла- 
рини кўрсатди.

— Ечилмаган қандан масалалар бор?— Исматоч 
Обиджондан сўради ҳаммалари цемент омборидан ҳов- 
лига чиқиб, кенг саҳн ўртасида тўпланишгач.

— Асосий масала бнтта,— Обиджон ўйчан бир қиё- 
фада салмоқлаб жавоб бердп.— У ҳам бўлса, ишнинг 
суръатини тезлаштириш ва сифатинн ошириш. Биз ҳо- 
зир ҳар ўн мннутда бир тонна бетон қоряпмнз! Вазифа 
бу вақтни камида уч марта қисқартириш. Ҳозир.тўғон 
қурилишида лаборатория нлмий- ходимдари ҳар ўн са- 
мосвал бетондан ўрта ҳисобда икки машннасини брак 
қнляптилар. Вазифа — бракни буткул тугатиш.

— Брак қилинган бетон қаёққа кетяпти?— Исматов 
қизиқиб сўради.

— Янги шаҳар қурилишнга беряпмиз.— Обиджон 
мамнун жавоб қилди.— Хуллас, завод. зарар кўрмаётгап 
бўлса ҳам, тўғон қурилишининг суръати талабга жавоб 
бермаяпти.

— Хўш, Қомилов,— Исматов япа Обиджонга муро- 
жаат қилди,—• ишнннг суръатини тезлзтиш ва сифати- 
ни яхшилаш учун нима қилиш керак?

— Дарё ёнимнзда, тош деҳқончилнк,- тегирмонимиз- 
нинг ҳам қуввати етарли,— деди Обиджон ўпчан кўзла- 
ринц обком секретарига тикиб.— Заводимиздаги иккита 
бетон қориш конвейери қаторига яна нккпта конвейер 
қурицт зарур. Биринчи долзарб вазифа шу. Сўнгра Қу- 
васой цемент заводига дарҳол вакилимизни юбориш 
даркор: кейинги бир ойда олган цементимизнинг сифатп 
аввалгиларидан пастроқ.

Обиджоннинг тадбиркорлигидан мамнун бўлган Ис- 
матов:

■— Тўғри айтасиз! — деб унинг таклифини қувват- 
лади.

Обиджон раҳбарларни дарвозагача кузатиб келди.
— Ишни бўшаштирманг, ука!— Унга тайинлади Ис- 

матов.— Бугун қурилиш аввало, сизнинг сифатли маҳ- 
сулотингизга боғлиқ. Хайр, ука, омон бўлинг!

Рақбарнпнг машинаси бетон заводи ёнидан ўтиб, яр- 
ми тикланган тўғоннинг ўнг томонидаги тепаликка кўта- 
рилди ва энг баланд нуқтада — бульдозер, скреперлар 
билан ўртача ҳовличалик саҳнда тўхтади.

Исматов ва унинг ҳамроҳлари машиналардан чиқиб, 
шу саҳн ўртасида тўпландилар. Ана, пастда эски тў- 
ғон — бу тепаликдан гугурт қутичасидай кичик кўрин- 
ган иншоот — бетон дарвозаларидан Андижонсой, Шаҳ- 
рихонсой, Савасой ва Қирғизариққа сув тақсимлаб бе- 
риб турган ўша қадрдон эски тўғон!..

Лекин, бу эски тўғон энднгина пойдевори тикланиб, 
кенг даранп — Қорадарёнинг бўлажак ўзанини тўса 
|>ошлаган ва яқин келажакда Аидижон денгизининг 
дарвозаси, Андижон ГЭСининг сарчашмаси, улкан ка- 
налларига об-ҳаёт тақсимлаб берадиган сув омборининг 
буюк девори бўладнган янги нншоот олдида жуда кичик 
кўринади.

Исматов улуғвор қурилиш манзарасини, дарада иш- 
лаётган минг-минг одамларни, юзлаб қудратли машина- 
ларни, тинимсиз меҳнат жараёнини мароқ билан томо- 
ша қилди.... Ҳа, озмунча иш қилинмабди. Қурувчнлар- 
нинг садағаси кетсанг арзийди. Улар халқ учун, тиним- 
сиз ишлайдилар, ишлаганда ҳам жонларини фидо қилиб 
ншлайдилар.

Обком секретари Мусаевга яқин келиб, уни қўлтиқ- 
лаб олди-да:

— Ҳар қалап, иш юришиб кетибди,— деди мамнун 
бир оҳаигда.— Яна бир зўр берсак, об-ҳаёт дснгизи 
мавжланиб қолади...

Йигирма олтинчи боб

Афзалов ҳеч қачон бунчалик хуноб бўлган эмас. У 
аввал куни, яъни 13 декабрда эрталаб кўнгли ғаш бир

аҳволда Тошкент аэропортидан «АН-24» самолётида 
Қаршига учди. Унинг кўнгил ғашлигига учта сабаб бор. 
Бирмнчидан, ўз ихтиёрп билан армияга кетиб қолган ўғ- 
ли Анваржон икки йиллик хизматни адо этган бўлса 
ҳам, уйига қайтмаслигини, балки ўша кунларда бошла- 
маётган Байкал-Амур темир нўли қурилишига ишга ке- 
таётганини хабар қилибди. Иккинчидан «Олмос» мага- 
зинила гафтиш ўтказилиб, хотини мудирлик қилаётган 
секциядан қирқ минг сўм камомат топилибди. Хонзода 
қимматбаҳо тақинчоқларидан бир қисмини таниш хо- 
нимларга дарҳол пуллаб, камоматни тўлдирган бўлса 
ҳам, магазин мудираси бўлган қудачаси Нозимованинг; 
ёрдами билан ишдан «ўз ихтиёри билан» кетишга маж- 
бур бўлди. У ҳозирча уйда ўтирибди-ю, бироқ юраги 
така-пука; ишқнлнб, комиссия ишни терговга оширма- 
син. Афзаловнинг кўнглнни айниқса ғаш қилиб турган 
учинчи ташвиш — бу унинг ўз ташвиши, Хонободдаги 
ўзи раислик қилган Фрунзе номли колхоз аъзоларидан 
тушган ариза асосида бундан деярли уч йил аввал ўтка- 
зилган текширишга доир масала. Бу масала қайта-қай- 
та кўриб чиқилган бўлса ҳам, тергов органларн уни яна 
сўроққа чақирдилар.

Самолётда ҳам, Қаршпда ҳам ва ниҳоят кечқурун 
Тошкенгга қайтиб келганнда ҳам унинг кўнглпдаги гаш- 
лик тарқамади...

У уйига кириб келганда хотинининг зарур иш билан 
кетгани ҳақида қолднрган хатини кўрди. Лекин, Хонзо- 
да қачон кетгани, қаерга кетгани ва қачон келишини 
ёзмабди.

Бундан алами янада ортган Афзалов коньяк сими- 
рнб, пиёлани деворга отди. Пиёла чил-чпл сннди, де- 
ворнинг шувоғи кўчиб, шафтоли қоқичалпк чуқурча 
папдо бўлди.

У уйғонганда тонг отганини деразадан тушиб, хона- 
ни ёритган сурмаранг шуъладан фаҳмлади. Аниқ тери- 
си тўшалган днванда омонатгина мизғиб 0Л1ан бўлса 
ҳам, уй иссиқ бўлганлиги учун бадани яйрабди. Урни- 
дан туриб, дераза олдига борди: дарахтлар, йўллар, 
томлар — ҳаммаёқ оппоқ қор. Қечаси бошланган қор 
ҳамон гупиллаб ёғаяпти — осмон мислсиз элагида ун 
элаяпти. «Деҳқон учун байрам бу қор, — кўнглидан 
ўтказди Афзалоз. — Ер тўяди, ҳашарот қирилиб бита- 
ди. — Қиш манзарасидан, тонг ёгдусидан унипг кўнг-

ли сал-пал ёришди-да, қишлоғини эслаб: — Қандай 
яхши кунлар эди Хонободдаги кунлар!» — деб юборди 
чуқур хўрсиниб.

Афзалов хотинининг кеча кечроқ бўлса қам келга- 
нига, лекин диванга чўзилганча ухлаб қолган эрининг 
оромини бузмай, ётоқхонага кириб ётганига гумон қил- 
мас, шу сабабдан ҳам бемалол керишиб, кўкрагини тўл- 
дирганча нафас олди-да, ётоқхона эшигини очиб, оёқ 
учида кириб борди. Лекин, не кўз билан кўрсинки, Хон- 
зода йўқ; устига заррин гулдор чойшаб ёпилган қўшка- 
равотлик ўрин бузилмаганча ярқираб турибди.

Афзаловнинг юраги орқасига тортиб кетди, турли 
серташвиш саволлар миясини пармалади: «Хонзода қа- 
ерда тунаб қолди экан? Уни қудачамиз уйида олиб 
қолдимикин? Ёки биронта дугонасиникида узоқроқ ўти- 
риб қолган бўлса, бевақт кетишига рухсат беришмади- 
микан? ё бўлмаса... камомат масаласи...»

Қейинги фикрдан Афзаловнинг вужуди музлади. 
Наҳотки, Хонзоданинг иши терговга топширилган, у 
қамоққа олинган бўлса?!

У ётоқхонадан шитоб чиқиб, яна меҳмонхонага кир- 
ди ва Нозимовнинг квартирасига қўнғироқ қилиб, Хон- 
зоданинг қаердалитини суриштириш учун бурчақдаги 
нақшин курси устида турган оқ телефон аппаратининг 
трубкасини олган жойида яна бу фикридан қайтди: 
балки, Хонзода қудасиникига бормагандир?— Балки, 
унинг бу қўнғироғи Нозимовга ёқмас? Балки, унинг хо- 
тинидан «мен Хонзода учун жавобгар эмасман!» деган 
совуқ жавобни олар?

Афзалов соатига қаради: саккиз ярим. У трубкани 
жойига қўйди-да, йўлакка чиқиб, чигал хаёллар ичида 
шошмасдангина иссиқ этиги, пўстини ва қалпоғини ки- 
йиб олгач, кўча эшигини очиб чиқди ва уни яна қулф- 
лагач, ҳар қалай ишига вақтида етиб боришга ва Хон- 
зоданинг ўзи ҳақида хабар беришини кутишга қарор 
қилди.

Унинг бахтнга, гупиллаб ёғаётган қор қуюни ичида 
бўш таксининг кўк чироғи кўринди. У йўлкадан дарҳол 
йўл ўртасига тушиб, қўл кўтарди. Такси тўхтаб, шофёр 
йўловчига олдинги эшикни очиб берди. ....

Афзалов «Средазирсовхозстрой» биноси олдида так- 
сидан тушаётганида у ишлайдиган бўлнм бошлиғиимйг 
қора «Волга»си келнб тўхтади.
300

www.ziyouz.com kutubxonasi



• — Ваъдалашгандай бир вақтда етиб келганимизни 
қаранг-а!— деди бошлиқ паст бўйликкина слкадор 
Эркаев машинадан тушибоқ Афзаловиннг ёнига пилди- 
раганча тез юриб келар экан. — Қани, юрппг, сизга 
шошилпнч топшириқ бор!

— Топшнриқ бўлса бажарамиз, Нарзулла Эркаевич!—■ 
деди Афзалов бошлиғининг кетидан бинога кира 
туриб.

— Ечннннг-у, кабннетимга киринг! — Эркаев улкан 
бинонпнг биринчи қаватида ўнг томондаги узун йўллак- 
ка бурила тураб, Афзаловга маъноли жилмайди: —Ко- 
мандировкага бориб келасиз.

Афзаловнинг Қаршнга командировкаси билан боғ- 
лиқ қамма нарса: қужжат, пул, самолёт билсти ўн ми- 
нутга қолман тахт бўлди. Вазифа ҳам аниқ: ПМҚлар- 
дан бири йилнинг қолган икки ҳафтаси ичида катта 
ҳажмдаги ншни бажариб улгуриши шарт. Афзалов ян- 
ги совхоз қўраётган ўша ПМҚ ишлаётган ерга шу бу- 
гуноқ самолётда етиб бориши ва планнннг албатта, ба- 
жарилншини таъминлаши керак.

Афзалов Қаршнга учиб кетди. Уни аэропортда ку- 
тнб олднлар. У бошлиғи тайинлаган ерга етиб бориб, 
ПМҚ раҳбарлари билан учрашди, қурилишнн айланиб 
кўрди, улардан пландагн иш ҳажмшш бажариш, ҳуж- 
жатларни ой охнригача расмийлаштириш ҳақида сўз 
олиб, кечки овқатдан кейин ўша ердаги бараклардан 
бирида тунади-да, эрталаб яна Тошкентга парвоз қилди.

У уйига кириб келганда ишига отланиб турган Хон- 
зодани учратди.

— Тинчликми? — бароқ қошлари чимирилган Афза- 
лов тошойна қаршиспда сувсар телпагини бошпга. қўн- 
дираётган Хонзодага шубҳаланиб тнкнлди. — Уйдан 
нлон чиққани йўқми, ишқилиб?

— Ҳа, аввал кунгини айтяпсиз, чамамда... — Хонзо- 
да гавҳар исирғалар нилтиллаган оппоқ қулоқларшшнг 
тагига француз атринн сура туриб, бпр енгини ечиб ул- 
гургаи пўстинини яна қайта кня бошлаган эрнга нозли 
■боқдн. — Мен-ку, хат ёзиб қолдирдим-а... Сиз кеча хат 
ҳам қолдирмабсиз!

— Билаеиз-ку, мен Тошкентда бўлмасам Қаршида 
бўлишимни. Ишнм шунақа... — Афзалов хотинига ҳа- 
мон синчков тикнлганча, снннқ товуш билан сўради: — 
Ҳар қалай, ишингиз тинчнб кетднми?

■— Унчалик тинчигани йўқ... — Хонзоданинг йирик 
шаҳло кўзларидаги жилва сўнди. — Бир одам ёрдам 
бермоҳчи. Анча катта вазифадаги одам. Яқинда уйимиз- 
га келади. Мен икковингизни таннштириб қўяман. Бал- 
ки, унинг сизга ҳам фойдаси тегар...

— Ахир, у ким? У билан ҳаерда танишдингиз? Сиз- 
ларни ким таништирди? — Афзалов сувсар ёқалик 
юмшоккина кулрлнг кундуз ёкали пальтолаги хотини- 
нинг тўла кифтларидан маҳкам ушлаганча илтижо ҳил- 
ди:— Нсга орамизда снр пайдо бўлди? Нега очиҳ га- 
пирмайсиз?

Хонзода эрииинг саволига тўғри жавоб бериш ўрни- 
га, дплн сабабсиз ранжнган одам қиёфаснга кириб, 
тундлнк билан:

— Сиз менга ишонмайсиз... — деди. — Майли, 
ишонманг. Аммо сўзларимга қулоқ солинг: терговчи 
сизни яна чақирибди. Маслахатнм шуки, унинг олдига 
борманг, кўнглим ёмон бир нарсани сезиб турибди. Сиз 
ҳозир уйдан чиқннг-да, аэропортга боринг. Нима қил- 
сангиз ҳам, шу бугуноқ Қўргонтепага етиб олинг. Узо- 
қовдан ёрдам сўранг. Сизнинг нажоткорингиз фақат 
ўша бўлиши мумкин.

— Бунинг иложи йўқ... — Афзаловнинг тарвузи қўл- 
гш-идан тушиб, бўшашиб қолди.

— Нега энди? — елкасини эрининг қўлидан олиб 
қочиб, кулранг чарм сумкасини билагига ташлаган 
Хонзода унга таажжубланиб боқди. — Улимдан бошқа 
ҳамма нареанинг иложи бор!

— Иложи йўқлигинннг сабаби шуки, мен Қўрғонте- 
па рапонн ҳисобнда эмасман. — Шошиб турган хоти- 
нини кўчага кузатиб чиққан Афзалов унга тушунтир- 
ди.— Мен энди Тошкент ҳисобидаман.

— Қерак бўлса, яна Қўргонтепанинг ҳисобига ўтинг!— 
зарда билан деди Хонзода қор босган йўл ўртасида 
кўринган новвотранг «Волга»га ишора қилиб.— Менга 
машина келди, зарур иш билан кетяпман. Қамомат ма- 
саласи терговга оширилмай, бугун ёпилса, мен ишимга 
тиклансам керак. Хуллас, мендан ташвишланмапг, жо- 
ним! Анваржондан ҳам ташвишланманг! БАМ да маош 
катта, камёб моллар кўп. Қиш ўтсин, кунлар исиши 
билан унинг олдига бориб келамиз. Дилфузани ҳам 
ўзимиз билан бирга олиб бориб, икковинн яраштириб

қўямиз. Уғлингиз қаттиқчилик кўрса, хотинининг қад- 
рига етади.

Хонзода яқинига келиб тўхтаган машинанинг орқа 
эшигини очаётиб, эрига дил ўйнатувчи нозик жплвала- 
ридан бирини туҳфа қилди-да, шақарли таннозлар то- 
вушига хос нознк оҳангда:

— Чао, жоним!— деб машина ичига интилди. »
Машина қалин қорни гижирлатиб ўрнидан қўзғал-

ди ва уч-тўрт метр илгарилаб боргач, юришинн тез- 
латди.

Хотинини бу аҳволда кўрган Афзалов йўл бўйида 
уч-тўрт дақиқа қотиб тургач, беихтиёр ич-ичидан: « ё п и - 
рай, ёпирай!»— деди-да, йўл тараддудини кўриш учун 
уйига қайтиб кирди.

У доим йўлга чиққанида олнб юрадиган каттагина 
кенг гюртфелига янги кўйлак, галстук, ички кийнмлар- 
ни, совун-сочиқларини тиқди, ҳужжатларини бмрма-бир 
кўздан кечирди, бор пулини чўнтакка тиқди.

У портфелини кўтариб, ундан чиқди, эшикни қулф- 
лади ва кечадан бери қори куралмаган йўлкада ваз- 
мин қадам ташлаб борар экан, бпронта йўловчи маши- 
нани учратиш умидида йўлдан кўзини узмас, «Хонзода 
қаёққа кетди? Унинг янгн ошнаси ким? Нега у ҳар 
бир нарсани мендан сир тутадиган бўлиб қолди?» — 
деган саволлар таранг асабларини пармалар эди.

У Бешқайрағоч гузаридан ўтиб, катта йўлда бир ки- 
лометрча юргач, чорраҳада светафорнинг кўк чироғи 
ёқилишини кутиб турган «Латвия» микроавтобусини 
кўриб қолди ва ҳаллослаганча чопиб бориб, унинг эши- 
гини очди-да, шофёрга илтижо қилди:

— Ука, аэропортга ташлаб қўйинг, айтганингизни 
бераман!

Малларанг тулки терндан қўполгина тикилган қал- 
поғини гўштдор катта бошига бостириб кийган ҳандов- 
чи машина ичига ишора қилди:

— Чиқинг! Фақат манави иккала опамизни Оқте- 
падаги туғуруқхонага ташлаб ўтамиз.

— Майли, майли... — Афзалов машинага чиқиб, 
шофёрнинг шундоққина орқасидаги кенг ўриндиққа ўр- 
нашиб ўтириб олди.

Магиина шамол аралаш гупиллаб ёгаётган қор ден- 
гизининг юмшоққина оппоқ тўлқннларида сузиб бора- 
ди. Шофёр йўлга синчков тикилганча миқ этмайди. Аф-

заловнинг орқасида ўтирган икки аёлнинг бири бошини 
иккинчисининг елкасига қўйганча кучсизгина инграй- 
ди. Лекин, Афзалов буларга парво қилмайди. У хоти- 
нининг маслаҳатига юриб, бугунги режаларини буткул 
ўзгартирганини, унинг бундай хатти-ҳаракати қандай 
оқибатларга олиб келиши мумкинлигини ўйлайди.

Унинг назарида ўзи ишлаб турган идорага муомала 
қилиш унча қийин эмас: бошлиғи Эркаев гапга тушуна- 
диган одам. Мабодо, Афзалов Узоқов билан тил топи- 
шиб, Қўрғонтепада қолиб кетган тақдирда ҳам Қарши 
командировкасининг ҳисоботи билан ишдан бўшаш ҳа- 
қидаги аризасини Эркаевга почта орқалн юборса, унинг 
буйруқни расмийлаштириб қўйиши шубҳасиз. Аммо, 
терговдаги иши мушкул. Фрунзе номли илгариги кол- 
хоз аъзолари — Фрунзе номли ҳозиргн совхоз ншчила- 
ридан бир гуруҳи ёзган коллектив арнзаномада Афза- 
ловга учта айб қўйилади: биринчидан, у тайёрлов таш- 
килотларидаги баъзи шахслар билан тил бириктириб, 
маҳсулотни ошириб ёзиб келган ва шу билан давлатни 
алдаган; иккинчидан, у Қорадарё тепасида — Қуршоб 
ва Оқтош яйловларида боқилган қўйлардан икки юз- 
дан кўпроғини тошқинда оқиб кетди, деб акт қилдир- 
ган, аслида эса, бош чўпон билан биргаликда ўз жи- 
ғилдонига урган, ниҳоят, учинчидан, колхозга олинган 
қурилиш материаллари ҳисобига ва колхозчилдрни бе- 
пул ишлатиш бадалига ўзига ўн икки хоналик-данғнл- 
лама уй қуриб олган.

Булар ҳаммаси уч йил наридаги эски гаплар. Афза- 
лов терговга биринчи чақирилганда ҳам, иккинчи чақи- 
рилганда ҳам аризада келтирилган фактлар анча оши- 
риб, кўпчитиб ёзилганнни, бу масала район партия ко- 
митетида кўрилганини, у ншдан бўшатилиб, қаттиқ 
партия жазоси олганини ва бу жазодан қутулиш учун 
янги ташкилотда ҳалол меҳнат қилаётганини қайта- 
қайта айтди. Бинобарин, «Средазирсовхозстрой» пар- 
тия ташкилоти унинг партия жазосини олиб ташлаш, 
ҳақидаги аризасини яқинда кўриши керак. Терговчи ҳар 
гал унинг сўзларини диққат билан тинглар, мақсадини 
тушунмоқчи бўлиб, унга узоқ тикилар, ўй сурар, кейин 
бирдан чеҳрасн ёришиб, қаддини ростлар ва:

— Қувсиз, Афзалов, қувсиз! — деб огоҳлантирнб 
қўярди. — Устингиздан коллектнв ариза тушиб турган 
бир вақтда нартия жазосини олиб ташлаш ҳақида сўз

бўлиши мумкинми? Иўқ! Аввал мана бу аризаял бир 
ёқлик қилайлик! Ахир, сўз бир сўм, ё ўм сўм энас, ўн 
минг, юз минг сўмлар устида кетапти. Дзвлатгя топ- 
ширилмаган турли маҳсулотга юз мннг сўмдан ортнқ 
пул олинган, «тошқинда сувга оқиб кетган» қўйларнннг 
нархи етмиш минг сўм; комиссин сиз ёнингпздан бнр 
сўм ҳам сарфламай қуриб олган уйингизга эллик мипг 
сўм нарх қўнган. Колхоз Уставини, халқ демократияси- 
ни бузишга донр фактлар бор. Сўнгги аризани олгани- 
мизга уч ой ҳам бўлганн нўқ. Демак, одамлар сиздан 
ҳамон хафа. Сиз хўжаликка етказган модднй зарар- 
нинг ўрнн тўлгани йўқ. Демак, бнз бу пшнп охирига ет- 
казишимиз, ҳақиқатни аниқлашимнз керак. Модомн.ки, 
сиз аризада келтнрилган далилларнн инкор этар экан- 
сиз, биз аризага қўл қўйган кншиларнн бу ерга чақн- 
риб, ёки сизни улар ҳузурига юбориб, масалани охирн- 
га етказишга мажбурмиз. Мен сизга ўтган галги суҳ- 
ба-тимизда берган маслаҳатимни такрорлайман; турлн 
йўллар бнлан колхоздан олган маблағларингизни дар- 
ҳол қайтариб беринг! Бу ншни ўз нхтпёрингиз билан 
қилганингнз маъқул. Акс ҳолда бнз ишни бошқачз 
йўеинда олиб борпшга мажбур бўламиз. — Афзалов- 
нинг елка қисиб, жиноятларини сурбетларча инкор 
этаётганнни кўриб турган терговчи: «Уйлаб кўринг, ўр- 
тоқ Афзалов, — деди. — Уйлаганда ҳам чуқурроқ ўй- 
лаб кўринг! Майли, сизга жавоб. Аммо, узоққа кетман 
туринг — яқин кунларда чақирамиз».

Мана, унн бугун яна чақирибдилар. Эҳтнмол, қиш- 
лоқдан одамлар чақирилган. Эҳтимол, терговчн уни 
ўзи билан бирга қишлоққа олиб бормоқчидир. Лекин, 
у ҳолда ҳам, бу ҳолда ҳам иш чатоқ. Хонзода - унга 
тўғри йўл кўрсатди: унинг халоскори фақат Узоқов 
бўлиши мумкин.

Машнна Оқтепадаги туғуруқҳона биносн олдида 
тўхтагач, Афзалов эшикни очиб турди, нкки аёл бир- 
бирини суяб тушдилар-да, тобора кучаяётган қорбўрон 
ичида кўздан ғойиб бўлдилар. Машнна яна қорни ғи- 
жирлатнб юриб кетди.

«Андижон, Уш, Жалолобод... — Шу уч шаҳарни 
кўнглидан ўтказди Афзалов.— Самолёт қайси бирига 
аввал учса, ўшанга чиқаман: Ишқилиб, бу ҳавода аэро- 
порт ёпилиб қолмасин!»

У машинани тепаликдаги йўлда, айланма бетон бос-

тирма тагида тўхтатган шофёрга ўн сўмлик битта қи- 
зил қоғоз узатиб, қалин портфелини кўтарганча пастга 
тушди-да, аэровокзалнинг ярнмочиқ ойнаванд эшиги- 
дан ичкарига интилди. Шифти баланд узун ва кенг зал 
одамга тўла; кассаларнинг олди тирбанд; ерга тартиб- 
сиз қўйилган чамадонлардан ҳеч қаерга ўтиб бўл- 
майди.

Хушовоз диктор қиз радио орқали тинимсиз эълон- 
лар ўқияпти. Афзалов «Союзпечать» дўкони яқинидаги, 
одамлардан холироқ жойга бориб, портфелини оёқлари 
орасига қўйди-да, дикторнинг овозига қулоқ солди.

Эълонлар фақат рейсларнинг кечиктирилишига таал* 
луқли бўлиб, Афзалов булар ичида ўзи танлаган йўна- 
лишларнинг ҳам рақамларини эшитгач, «демак, аэро- 
порт ёпилибди», деган хулосага келди-да, ҳафсаласи 
пир бўлиб, портфелини ердан олди. Залнинг ўрта бир 
ерига осилган улкан соатга қараб, ичида «ёпирай, ўн 
иккидан ошибди», деди-да, бугун нонушта ҳам қилма- 
гани эсига тушиб, ҳозироқ ресторанга кириб жой эгал- 
лашга, қанча ўйи бўлса — ўша ерда, овқат устида 
ўйлаб олишга қарор берди.

У одамлар орасидан туртиниб-суртиниб ўтиб олди 
ва кенг мармар зинадан иккинчи қаватга кўтарилиб, 
бу ердаги одамлардан холироқ залнинг тўридаги гул- 
дор ойма девор билан тўснлган ресторан томонга ил- 
дам юриб борди. Рестораннинг очилишига яна бир неча 
дақиқа вақт бўлса ҳам басавлат хўрандани ичкаридан 
кўрган навбатчи чол — швейцар эшикни очиб:

— Хуш келибсиз, меҳмон! — деб кутиб олди.
— Бапуржа овқатланмоқчиман. Холироқ жой ке- 

рак. — Афзалов швейцарнинг қўлига беш сўмлик қо* 
ғоз тутқазди. — Хушмуомала официантка топилар-а?

Швейцар меҳмонни ичкарига киритиб, ойнаванд 
эшикни орқасидан тамғалади ва дераза олдида суҳбат- 
лашиб турган уч аёлнииг новчароғи, силлиқ таралган 
калта сочи оч-сариғ тусли, хушрўйгинасига мурожаат 
қилди:

— Наденька, сенга меҳмон келдилар.
Наденька Афзаловга бошдан-оёқ разм солди ва оппоқ 

юзи табассумга, тиниқ кўм-кўк кўзлари жилвага тўлиб, 
дугоналари ёнидан унинг олдига тез юриб кел- 
ди.

— Дераза ёнидаги кичик стол жуда қулай,— деди

у меҳмонни ўша ерга бошлар экан ва сирли бир оҳанг- 
да сўрадн: — Бир ўзингизми?

— Ҳозирча... — Афзалов ҳам сирли жавоб берди.— 
Дил танҳоликни тусаб қолди.

— Дилнииг хоҳиши муҳаддас. — Афзалов ўтиргач, 
официантка унга меню узатди. — Нима ичасиз?

— Ичмайман. — Афзалов менюни бир четга суриб, 
жувоннинг оппоҳҳина лўппи юзига тикилди. —■ Жуда 
очман. Уз дидингиз билан ҳорнимни бир тўйғазинг!

Наденька меҳмонга сеҳрли жнлва туҳфа этиб, рес- 
тораннинг нариги томонидагн ошхона тарафга товус 
юриш қплпб кетди.

Ресторан эшиги очилиб, хўрандалар битта-иккита, 
тўп-тўп бўлиб кира бошладилар. Орадан ўн дақиҳа 
ҳам ўтмасдан ҳамма жойлар эгалланди. Бир-икки киши 
Афзаловнинг қаршисига келиб: «Бўшми?» — деб сўра- 
ганда у «банд», деб жавоб қилди.

Бир вақт патнисини ноз-неъматларга тўлдириб, На- 
денька етиб келди. У ноз-неъматларни меҳмонга кўрса- 
тиб, «маъқул» ишорасини олгандан кейин шошмасдан 
уларни столга териб чиқди-да:

— Яхши дам олинг,— деб нариги столлар томонга 
кетди.

Афзалов кўк чойни мириқиб еимирди. Ҳа, бу чиндан 
ҳам антиқа ичимлик — тани роҳат деб бежизга айтиш- 
майди. У чой ичар экан қаршисига паканагнна, озғин- 
гина калта мош-гуруч соқол қоплаган чўтир юзи бури- 
шиқ, ночоргина кийинган бир одам келиб, тикилиб тур- 
ганини сезди-да, беихтиёр бошини кўтарди.

.— Ассалому алайкум, хўжам!— бедаво қария қўлча- 
ларини кўкрагига қовуштириб, таъзим қилди— Танима- 
дингиз-а?!

— Асад қори?.. Ия-ҳа, буёқларда нима қилиб юриб- 
сиз?— Афзалов унга истар-истамас жой кўрсатди.— 
Қани, ўтиринг. Оббо, қори ака-ей!.. Келиб-келиб, Тош- 
кентда, ресторанда учрашганимизни қаранг-а!

Асад қори Афзаловнинг рўпарасига ўтириб, қўлида- 
ги тиқин халтани оёқлари орасига жойлади-да:

— Утирган бўйра, юрган дарё,— деди чап қўли би- 
лан иягини силаб.— Туз-насибамиз олис-олисларга со- 
чилган экан, бориб териб келяпмиз. Ҳа, дарвоқе, Дево- 
нов чолнинг қорабайирини эслайсизми? Ўзи ҳам тулпор 
эди-да! Аъзам сариғ билан Салим девона ўша тулпорни

ўмарамиз, деб мени йўлдан уришди. Аслида, ниятимиз 
холис; қорабайирни, хўжам, сизга совға қилмоқчи эдук! 
Эсингиздами: «Қорабайирга «Волга»мни бераман», деган 
ваъдангиз? Ҳа, эсингизда бўлиши керак... Хуллас, шай- 
тон йўлдан уриб, Девонов чолнинг чорбоғига тушдик... 
Ҳамма иш ҳамирдан қил суғургандай осон битди. Отни 
қўрамга келтириб, сизга тақдим қилиш учун эгарлаб 
қўювдим, хўжам!.. Нима бўлди-ю, милиса бошлиғи Ху- 
дойқул деган қув хумпар изимга тушди, Хуллас, иш 
ўнгидан кемади. От ҳам кетди, унча-мунча тўплаган 
«ўлнмлигнм» ҳам давлат ғазнасига мусодара қилинди. 
Уч йилга кесдилар. Мана, вазифани адо этиб келяпмиз, 
хўжам!..

— Ҳа, эшитиб эдим,— Афзаловнинг кўзлари муғам- 
бпрона кулимсиради. — «Унча-.мунча, ўлимлигингиз» 
аслида дурустгина экан! Оббо, сиз тақсир-ей!.. Хўш, 
муддатни ўтаб келибснз, энди йўл бўлсин?

— Киндик қоннмиз тўкилган ерга-да, хўжам!.. Аэро- 
планлар учмаяти. Боя снзни пастда кўриб қолдим. Қў- 
зимга оловдап кўрнндингнз!..— Асад қори ноз-неъмат- 
ларга суқлп тикилди,—Мана, соғ-саломат кўриш- 
дик...

— Қанн, олпнг,— Афзалов унга таажжубланиб ти- 
килдн.-?- Эиди «куф-суф»ни ниғиштирибсиз-да?

— Э, хўжам, пималар тушмади бу сўқир бошга!..—■ 
Асад қори бнр тишлам яхна гўштни оғзига солиб, чай- 
наркан, Афзаловга хавасланиб тпкилди:— ўша-ўша 
хўжамсиз, тасаддуқ!.. Қалан, қишлоқ ободми, колхоз- 
шшг планлари бажоми? Уғпл қандайлар, Анваржон? 
Хўжазодани аллақачон уплагандирсиз, набира ҳам кўр- 
гандирсиз?

- — Бизнннг Тошкснтга кўчиб кетганимизга,4мана, уч 
йил бўлдп.— Афзалов Асад қорини овқатга ундади:— 
Олинг, қорн ака, олисдан келаётган бўлсангиз, очқаган- 
дирсиз! Ҳозир иссиқ овқат ҳам бўлади.

— Оббо, сиз-ен!..— Асад қорн нонга ёғ сурта туриб, 
Афзаловга тантиғланиб гапирди. — Пастдан юқори кет- 
дим, денг! Ҳа, мен аввалдан билиб юрардим, мартабан- 
гиз баланд бўлишини! Биз ғариб-ғураболарнннг бахтй"- 
га яна юз йил даврон сурннг!..

Басавлат меҳмонининг саҳоватидан умидвор бўлган 
офнцнантка унингучун алоҳнда патнисда бир чинни мас- 
тава билан ликобда қайноқ пармуда олиб келганида

унинг исқирт чол билан чахчахлашиб ўтирганини кўриб, 
ҳафсаласи пир бўлди. Лекин, сирни бой бермай, Афза- 
ловга савол назари билан қараб, билинар-билинмас қи- 
зил суртилган юпқа лабини тишлади.

— Бу кишига ҳам мастава олиб келинг,— деди Аф- 
залов Наденькага. — Ота ҳаждан келяптплар. Кўп та- 
баррук зот бу қария!..

Наденька бу таърифдан ҳеч нарса тушунмай, пат- 
нисини кўтарганча ошхона томонга кетди.

— Мен ҳам районимизга кстяпман,— деди Афзалов 
иссиқнинг таъсиридан мнтти кўзлари йплтнллай бош- 
лаган Асад қорига,— Аэропорт ёпилибди. Поездга чиқа- 
миз. Мен сизни ўзим билан бирга олиб кетаман. Нпма 
дейсиз, қори ака?

— Нима дердим? Раҳмат депман. — Асад қори Аф- 
заловга тикилиб, ишшайди. — Кемага тушганнипг жони 
бир, хўжам!

«Демак, мен шу садақахўр, тубан мзхлуқ билан бир 
кемада бўлиб қолдим. Иўлдошпм, улфатнм, ҳамсуҳба- 
тим — шу от ўғриси, товламачн бўлиб қолдими?.. Епи- 
рай, ёпирай!..»

Асад қори косадаги серқийма ҳушбўй маставаии уч- 
тўрт марта ҳўриллатиб симирди-да, косанн кир бармоғи 
билан ялаётиб: «Узингга шукур!» — деб бемалол ке- 
кирди.

Афзалов оғзига пармуда тўлдирнб чайнаётган қори- 
дан сўради:

— Қишлоққа боргач, нима иш қнлмоқчиснз?
— Аввало, бирорта покдомон бева аёлга уйланаман. 

Бироқ, ичкуёв бўлиб кирмоғим шарт. Сабабкн, ҳовлн- 
жойим мусодара бўлиб кетган. Хуллас, ул покдомон аёл 
уйлик-жойлик бўлмоғи даркор.— Асад қорп ёғлиқ қўл- 
ларини оппоқ сочиққа арта туриб, бамайлихотир жавоб 
берди.— Одам қариганда иссиқ-совуғидан бохабар бў- 
либ туратурғон ёстиқдош зарур. Энди иш борасинда 
фикримни сўрасангиз, биздек табаррук зотларга улус- 
нинг эҳтиёжи тушмай иложи йўқ. «йигит моли ерда», 
деган ҳикмат бор-ку, хўжам? ё , ўзлари бирон хизмат 
тайинлайдилармн?

— йўқ, тақсир, режангиз жойида: сизга меҳрибон 
ёстиқдош керак.— Афзалов официантка келтирган ка- 
боблардан икки сихини ўз олдига суриб, сиркаланган 
оқ пиёзнн чайнар экан: — Олинг, кабоб совумасин! —

деди Асад.қорига.— Қолган гашш вагонда гаплашамиз, 
Чойни ҳам вагонда ичамиз.

У дераза олдида қўлларини қовуштирганча, столлар 
атрофида меҳмонларини кузатиб турган официанткани 
имлаб чақирди ва у ёнига келиши билан:

— Илтифотингиз учун ташаккур, Наденька! — деб, 
ён чўнтагидан бнтта эллик сўмлик қоғоз чиқариб бер- 
ди.— Биз поездга кечикяпмиз.

— Келиб туринг, мен жуфт кунлари бўламан.— На- 
денька қоғознм фартугининг чўнтагмга сола туриб:—Мен 
кофени ҳозир олиб келаман!— деди.

— Кофега қарздорсиз.— Афзалов ўрнидан туриб, 
портфелини кўлига олар экан, ҳамон кабоб чайнаганча 
бамайлихотир ўтнргам Асад қорига истеҳзоли боқди:—• 
Очопат дунёдан келганга ўхшайсиз, Қори ака?

— Ҳақ гапни айтдингиз.— Столда қолган овқатлар- 
ви қоғозга ўраб, тўрвасига шоша-пиша тиқаётган Асад 
қори ҳиринглаб кулди.— Ишқилиб, хўжам, сизни у ер- 
ларга боргулик қилмасин!..

Асад қорининг эҳтиётсизлик билан айтган бу сўзлари 
Афзаловнинг юрагига ханжардай ботди. Лекин, у сирни 
бон бермай, рестораннинг ойнаванд эшиги томонга тез 
юриб кетди. Қори тўрвасини елкасига ташлаб, унга пил- 
днраб эргашди.

Самолётлар учмаётгани учун аэропортда ва унинг 
олдидагп майдонда одатдаги ҳаракат йўқ:такси бекат- 
ларида ҳам бўш машпналар тирбанд, шамол бнр оз 
пасайган, аммо қор ҳамон элаб турибди.

Афзалов билан Асад қори осма бетон нўлдан пастга 
тушиб, такси бекатида биринчи машинага кириб жой- 
лашдилар. Афзалов шофёрга темир йўл вокзалини айт- 
гач, ёшгина ҳайдовчи:

— Ҳамма ўшаёққа кетяпти,— деди-да, стартерни 
босди.

Машина қор ўпқони тагида кенг йўлдан аста юриб 
борар экан, Афзаловнинг кўнгли дақиқа сайин ғаш тор- 
таверди. Гарчн баҳаво, озода .ресторанда яхши овқат- 
ланган, сулув жувон Наденьканинг илтифотидан роҳат- 
ланган бўлса ҳам, кўзига терговчи кўринаверди. Унинг 
ички изтироб билан айтган қуйидаги сўзлари қулоқла- 
рида жарангланверди: «Турли йўллар билан колхоздан 
олган маблағларингизни дарҳол қайтариб беринг! Бу 
ишни ўз ихтиёрингиз билаи қилганингиз маъқул».

Ҳам насиҳат, ҳам таҳдид ифодаси бўлган бу сўзларни 
хаёлида такрорлар экан, унинг бадани музлаб кетди. 
«Хўп, колхоздагн ҳовли-жойимни топширарман. Тош- 
кентдаги ҳовли-жой нима бўлади? Ахир, бунисини Хон- 
зоданинг номига расмийлаштирганман-ку? Дилфуза» 
нинг номига олинган кооператив квартира нима бўлади? 
Уғлим хотинига совға қилган «Волга»чи? Буларнинг 
ҳаммасидан ҳам ҳимматроқ Хонзоданинг йирик гавҳар 
кўзлик олтин тақинчоқларини унинг қўлларидан, қулоқ- 
ларидан юлиб оламанми? Бунинг устига, у магазинда 
аниқланган қирқ минг сўмлик камомагни бисоти ҳисо- 
бига тўлаган... Олмоқ осон, бермоқ қийин. Ҳа, Хонзода 
ҳақ: нажот Узоқовдан! У эски қадрдонлигини қилиб, 
қўллаб юборса иш осонлашади. Агар у кўллаб юборма- 
са-чи? Унда иш чатоқ... Эҳ, дунёйи қўгир!..»

Афзалов беихтиёр уфлаб юборди. Хайрият, такси 
вокзал бнпоси қаршисида тўхтаган экан, шофёрга пул 
узатди-да, машина эшигини ониб, тиззагача келадиган 
қалин қор устига чиқди.

— Ана, йўлда бир поезд турибда,— деди у тўрваси- 
ни елкасига осганча, қўлларини бир-бирига ишқалаб, 
қор депсинаёгган Асад қорпга. — Омадимиз қулиб боқ- 
са, шунга чиқамиз! Юринг, қори ака!

Улар қор босган зиналардан базўр кўтарилиб, кетув- 
чилар билан кузатувчнлар тўп-тўп бўлиб турган перрон- 
га чиқдилар.

— Омадимиз кулиб боқди!— Ингичка товуши билан 
қичқириб юборди Асад қори вагонлардаги «Фрунзе —• 
Жалолобод» деган ёзувларни кўрибоқ.— Билет масала- 
си қандай бўлади, хўжам?

— Ташвиш қилманг, қори ака, ҳозир тўғрилаймиз. 
Қани, юринг!— «Омад, омад...— дилида такрорлади 
Афзалов.— Қани, сенн бир синаб кўрайлик-чи!»

У узун составнинг орқароқ бир ерига уланган «СВ* 
вагонига яқинлашди-да, унинг олдинги эшиги тагида 
қалин қорни пиймаси билан депсиниб турган ўр- 
та ёшлик хушмўйлов проводник қаршнсида тўхта- 
ди:

— Салом, оғайни. Мен хонободлик раис бўламан. Бу 
киши масжидимиз имоми — қори акамиз. Агар бўш ку- 
пейингиз бўлса, ҳурсанд қиламан. Мана, аванс...— Аф- 
залов шундай деди-да, проводникка иккита эллик сўм- 
лик қоғозларни узатди.

Проводник уёқ-буёққа олазарак қарагач, пулни дар- 
ҳол чўнтагнга солиб:

— Учинчи купега чиқинглар, мен ҳозир шеригимни 
билетга юбораман,— деди.

Аввал Афзалов, унинг кетидан Асад ҳори вагонга чи- 
қиб, деразаларннинг кенг ойналари мусаффо, ёруғ кори- 
дорга кирдилар ва учинчи купе эшиги олдида юкларини 
ерга кўйиб, нафасларини ростладилар.

— Пул бўлса — чангалда шўрва, деб шуни айтади- 
лар,— Асад қори ҳиринглаб кўлди.— Колхоз — хазина- 
да, хўжам! Раис номини эшитиб, проводник эриди-қўй- 
ди. Аммо, ҳознрги вазифангизда даромад раисликдан 
ҳам мўмайроқ бўлса керак-а?

Афзалов купе эшигини очиб, икки ўринлнк кенггина 
хонага киргач, йўлдошини чақирди:

— Мархамат, қори ака, мана бу жой сизники!
Асад қори купега кириб, тўрвасини елкасидан олар

экан:
— Баъзи кунларнинг садағаси кетсанг арзийди, бош- 

қа кунларнн тутиб олнб урсанг ҳам кам!— деди завқи 
тошиб.— Поездда шунақа жойлар бўлиши тушимга ҳам 
кирмаган. Дўзаҳдан чиқиб, жаннатга киргандай кай- 
фим чо.р, хўжам!

Афзалов портфелнни қип-қнзил пойандоз устига қў- 
йиб. ечина бошладн:

— Мен бугун эрталаб Қаршидан учиб келдим. Кун- 
бўйи оёқда юрдим. Озгина толдим, чамамда. Ннбошлай- 
ман...

— Бемалол, бемалол! — Асад қори юмшоқ диванга 
ўтириб, бенхтиёр ҳомуза тортиб керишди. — Вазифа- 
дорлик осон иш эмас, тушунаман, хўжам!

Афзалов пўстини билан қалпоғинн илиб қўйгач, ди- 
ванга аста ёнбошлар экак:'  «Қора менинг - аҳволимдан 
бехабар,— деб ўйга толди.— Агар кўнглимдаги ғаш- 
ликдан, бошимдаги хатардан хабардор бўлса, балки у 
ҳам мендан юз ўгириб, ҳамсуҳбат бўлмасди... Бу дунёда 
омадлилар яшаши керак. Биздан эса омад бевафо хо- 
тиндай юз ўгирдй».

Уйқусиз кеча, йўл чарчоғи ғалаба қнлнб, у қаерда- 
лигшш ҳам, ҳамроҳини ҳам унутди-да, енгнлгнна пи- 
шпллаб ухлаб кетди.

- «Қатталарга ҳам қинин,— кўнглидан ўтказди Асад 
нерн, Афзаловнинг сарғиш соқол тукларй қоплаган сўл-

ғин рангпар юзнга тикилганча.— Юртнинг гамида тун- 
кун югуришади. Тошкент қаёқдаю, Қарши қаёқда; Қар- 
ши қаёқдаю Андижон қаёқда!.. Буларга икки дунё — 
бир қадам. Аммо, даромадлари зўр: ҳамёнлари тўла 
червон...»

Орадан йигирма минутча ўтгандан кейин тепловоз 
чинқирди,— вагонлар шарақлаб, поезд ўрнидан жилди. 
Купе эшиги очилиб, Афзаловдан пул олган проводник 
кирди-да, унинг ухлаб қолганини кўргач:

— Э, хўжайин ором оляптиларми?— деб икита би- 
летни Асад қорига бериб, эшикни аста ёпиб чиқиб кет- 
ди.

«Ҳа-ҳу» дегунча ҳоронғи тушди. Вагонда чироқлар 
ёнди. Таниш проводник яна вагонга кириб, оппоқ чой- 
шаб-сочиқларни, ташлаб кетди.

Афзалов шу ухлаганча ярим кечагача ухлади. У кў- 
зини очганда Асад қорининг оппоқ чойшабга ўралганча 
донг қотиб ётганини кўрди:— «Маза-маза бетамнзни- 
ки», деган мақол эсига тушиб, мийиғида қулиб қўйди.

У қўл соатини купе шипида ёниб турган чироқ шуъ- 
ласига тутди: иккидан ўн беш минут ўтибди. Андижонга 
етгунча ҳали тўрт соат бор. Урнидан туриб ўтирди-да, 
зирқираб оғриётган қўл-оёқларини силади, иягинн уш- 
лаб, авғал кундан бери олинмаган соқоли анча ўсиб қол- 
ганини ссзди. Бораётган жойини, учрашмоқчи бўлган 
одамини кўз олдига келтириб, ўзига, кинимига оро бе- 
риш чорасини излади.

Афзалов соқол оладиган буюмлари, совун, атнрлари- 
ни портфелидан олди, оппоқ сочиқни елкасига ташлади- 
да, купедан чиқиб, коридордан проводник хонаси томон- 
га юрпб борди. Торгина бу хонанинг эшиги очиқ, про- 
водннк чой ичиб ўтирарди.

— Қалла пишдими, хўжайин? — у ённдан жон кўр- 
сатди. — Утиринг, чойхўрлик қиламиз.

— Битта стаканда иссиқ сув берсангиз.
— Тайёр, хўжайин.

__ Проводник ўрнндан туриб, коридордаги бакнинг 
жўмрагидан бўш стаканга сув тўлдирди-да, меҳмонга 
узатди:

— Мана.
Афзалов тор хонага кириб, тик турганча, хира чи- 

роқ шуъласида соқолини олди, ювиниб-таранди, кейин 
купесига кириб, янги оқ кўйлак кийди, галстук боғлади,

ўзини ойнага солиб, кўнгли тинчиди-да, проводник би- 
лан чопхўрлик қилиш учун борди...

Поезд Андилсонга ғира-шира тонгда етиб келди. Аф- 
залов ҳамон қаттиқ уйқу оғушида бўлган Асад қорини 
уйғотмади ва вагондан нерронга тушаётганда провод- 
никка танинлади:

■— Қори акани Хонободда тушириб юборинг.
Проводник ўнг қўлини силқиб қолди.
— Уйга яхши етиб олинг, хўжайин!
Афвалов перрондан вокзал майдонига чиққач, шу 

ерда кўк чироқларини ёққанча бўш турган таксиларни 
кўрнб, пчида чнроқ ёнгандай бўлди. У дарҳол биринчи 
такси ёнига бориб, тўлачадан келган хушсурат ёш шо- 
фёрга мурожаат қилди:

— Ука, кечгача хизматимда бўласиз, хурсанд қи- 
ламан.

— Угиринг, раис!— Шофёр ёнидаги эшикни очиб, 
Афзаловнинг жойлашиб ўтириб олишини кутиб турди- 
да, кейин ҳол сўради:— Соғ-саломат етиб келдингизми? 
Кечадан берисига самолётлар учмаяпти.

— Мани танийсизми?— Афзалов шофёрга шубҳала* 
ниб тикилди.

— Тапнйман, Норхўжа ака.— Шофёр моторни ўт 
олдкрар экан, қўшиб қўйди: — Мен Маҳмудоанинг ука- 
си бўламан.

— Қайси Маҳмудов?
— Сиз билан бирга ишлаган, ҳозир Фрунзе совхоэи. 

да директор Маҳмудовнинг-да!— Шофёр Афзаловга си- 
новчан қараб қўйдк ва:— Қўрғонтепага ҳайдайми? — 
деб сўради.

Шофёрнинг Афзаловга «раис» деб мурожаат қилга- 
ни ҳам, бошқа сўзлари ҳам киноядай эшитилдн. Бир 
ҳисобда, бу машинадан тушиб, бошқа машинага чиқ- 
моқчи бўлди. Бироқ, бошқа машинанинг шофёри Афза- 
лозни танимайдими? Андижонда раисларни танимайди- 
ган шофёрлар борми ўзи?

Шу фикр уни машинадан чиқмасликка, Маҳмудов- 
нинг укаси билан муроса қилишга мажбур этди.

— Қўрғонтепага кетдик, ука!— деди у шофёрга.—- 
Келмаганимга уч йил бўлди. Қишлоқни соғиндим. Ав- 
вал райкомга кирамаз,

■— Маъқул, раис.
Машина бир соатча юргач, Қўрғонтепа марказидаги

янги ип-йигирув фабрикасининг баланд корпуслари ёни- 
дан ўтиб, райкомнинг икки қаватли биноси олдида тў-х* 
тади.

— Карим Узоқович келибдилар,— деди шофёр шу 
ерда турган оқ «Волга»га ишора қилиб.

— Жичча кутиб туринг, ука, мен тезда чиқаман,—■ 
деди-да, Узоқовни бунча тез топишига кўзи етмаган Аф- 
залов иши ўнгидан келганидан кўнгли ёришиб, таксидан 
чиқибоқ, бино ичига отилди.

Соат ҳали саккиз ҳам бўлмагани, райкомда иш бош- 
ланмагани учун бино ичи бўм-бўш. Афзалов зинапоя- 
дан иккинчи қаватга кўтарилиб, таниш йўлакдан ўнгга 
бурилди-да, биринчи секретарнинг қабулхонасига кир- 
ди. Бу ерда ҳам ҳеч ким йўқ. Лекин, кабинетнинг қора 
дермантин қопланган эшиги берк.

Афзалов пўстини билан қалпоғини ечиб, қабулхона 
бурчагидаги вешалкага илди, костюмининг ёқаларини 
кафтлари билан текислади, галстугини тўғрилали: сочини 
шошмасдангина тарар экан, нафасини ростлаб олди-да, 
кабинет эшигини аста очиб, чароғон хонада, девор таги- 
да, харитага тикилганча ўй суриб турган Узоқовни кўр- 
ди.

— Мумкинми, Карим Узоқович? — сўради у алла- 
қандай синиқ, маъюс товуш билан.

— Киринг.— Узоқов нигоҳини харитадан олиб, ки- 
рувчига қаради.— Афзалов?

— Ҳа, мен.
Узоқов Афзаловни кўп вақтдан буён кўрмаган бўлса 

ҳам, у билан совуққина қўл бериб кўришди-да:
— Сизни Тошкентда истаб юришибди, сиз бу ерга 

келибсиз,— деди таажжубланиб.
—- Ким мени истайди?— Афзалов ҳеч нарсадан бе- 

хабардай, ўсмоқчилаб сўради.
— Ким истаётганини ўзингиз яхши биласиз! — деди 

Узоқов қатъий бир оҳангда.— Терговчи чақнрса, бор- 
мабсиз. Бизга телефон қилишди: Афзалов Қўргонтепага 
бормадими, деб. Балки, улар сизни колхоздан қарзини 
тўлаш учун қишлоғига келгандир, деб ўйлаган бў- 
•лишса эҳтимол. Ҳар қалай, бу иш жуда чўзилиб кет- 
ди...

— Карим Узоқович, тушунаман,— деди Афзалов 
райком секретарининг салобатидан буткул терга ботиб.— 
Сиз билан биз эски қадрдонлармиз. Тўғри, мендан

кўп хатолар ўтди. Жазоландим. Илтимос қиламан, мен- 
дан ёрдамингизни аяманг!

— Қонун олдида ҳамма баробар. — Узоқов шундай 
деди-да, ўнлаб ёруғ нуқталари чақнаб турган харитага 
қаради.— Бу — водий харитаси. Мана бу узун кўк чи- 
зиқ асрлар давомида кўпириб, тошиб, қирғоқларини 
ўпириб, қишлоцларни вайрон қилиб, халққа даҳшат со- 
Либ келган Қорадарё. Сиз ҳам мана шу асов дарёга 
ўхшайсиз, Афзалов! Халқ сизни эъзозлаб, бошига кў- 
тарди. А.ммо, сиз қутуриб тошдингиз, унинг хўжалигини 
ўпирдингиз, мол-мулкини ямлаб ютдингиз. Халқ сиз би- 
лан курашишга мажбур бўлди. Партия иродаси, халқ 
қудрати билан Қорадарё жиловланди, унинг йўли буюк 
тўғон билан тўсиляпти, у энди ювош тортиб, халқ хиз- 
матига бел боғлаяпти. Фақат сиз ҳамон асовсиз, ҳамон 
қутуриб тошмоқдасиз. Бироқ, шуни яхши билингки, 
ваҳший дарёни жиловлашга кучи етган халқнинг Нор- 
хўжаларнинг ҳам танобини тортиб қўйишга кучи етади. 
Гап тамом, вассалом. Сизга жавоб, эски қадрдон!

Афзалов Узоқовнинг кабинетидан лой бўлиб чиқди. 
У таксига қандай ўтирганини, Андижонга қандай етиб 
келганини, «Андижон — Москва» поездига қандай чиқ- 
қанини, вагон-ресторанда нималар еб, нималар нчгани- 
ни яхшр эслай олмандн.

Поезд Тошкентга ярим кечада етиб келди. Афзалов 
портфелини қўлтиқлаб, вагондан перронга тушганда, 
бўйлари новчагина икки йигит унинг иккц ёнидан ўра- 
ди-да, улардан бири:

— Афзалов Норхўжа Афзалович? — деди қизил гу- 
воҳномасини кўрсатаркан. — Сиз қамоққа олиндингиз.

Йигитларнинг иккинчиси Афзаловнинг қўлтиғидаги 
портфелнни ола туриб, перрондаги қора «Волга»га ишо- 
ра қилди:

— Юринг, машина тайёр.
Афзалов бошини кўтариб, қор тинганини, тиниқ' ос- 

монда юлдузлар чақнаётганини кўрди-да ичида ожизги- 
на инградн...

Иигирма еттинчи боб > I
: М

Ҳасанбой билан бир вақтда армияга кетган йигйт-1 
лар ўз вазифаларини адо этиб, уйларига бирин-кетин 
қайтиб келган бўлсалар ҳам, ундан ҳамон дарак йўқ.

Охирги хат унинг ўзидан эмас, командиридан отаси 
Иброҳим ошпаз номига келди. Командцр бу расмий хат- 
да: «Уғлингиз сержант Ҳасан Иброҳимов ўз интерна- 
иионал бурчини бажаришда кўрсатган мардлик ва қаҳ- 
рамонлиги учун «Қизил юлдуз» ордени билан мукофот- 
ланди», деб ёзибди ва сержантнинг ота-онасини самимий 
табриклабди. Бу хатни олиб ота-онанннг боши кўкка 
етди.

Марина декабрнинг бошларида келган бу хатни ўша 
куниёҳ ўҳиб чиқди. Мана уч йилдирки, қиз Ҳасанбон- 
нинг Султонобод қишлоғидаги уйига ҳар ҳафта якШан- 
ба кунн эрталабдан бориб олиб, унинг кекса ота-онаси- 
га рўзгор ишларида қараша.чп, уйларини супуриб-сиди-, 
риб, қир-чирларнни ювиб, дазмоллаб, уларнинг номндан 
аскар ўғилларига хат ёзиб жўнатиб юради. Қомандир 
йўллаган мактуб шанба куни келган экан, Марина як- 
шамбада эрталаб ўқиб чиқди, Ҳасанбойнинг ота-онаси 
билан бирга қувондн, учовлари биргалашиб командирга 
жавоб:ёздилар. Бнроқ, Ҳасанбойнинг ўзидан хат келма- 
ганлигидан учовларининг боши қотди.

Ҳасанбой армпяга кета туриб, Маринага: «Биз ин- 
тендант бўламиз», деб ошпазлнк касбига ншора қилнб 
мақтангапи қизнинг ёдида. Бн.роқ, у йўл юрг.5, охир- 
оқибатда қумликлар орасига жойлашган қисмнга етнб 
боргач, увдинг иккинчи касби — бпрннчи класс шофёр- 
лигн зарурроқ деб топилдп. У аввал кичикроқ «ЗИЛ' 
юк машинасида ишлаб юрди, кейнн унга қудратли 
«МАЗ» бердилар. Орадац бир ярим йплча ўтгач, бирдан 
деярли бнр оп довомида ундан хат келмади.

Ҳасанбой кейинги бир неча ои давомпда юбориб 
турган хатларида у машиналар колоннаснда юк таши- 
ётганлигпни, унга сержант унвони бернлганлигнни ёзса 
ҳам, хнзмати қачон тугашн ва уйига қачон қайтиши ҳа- 
қида индамади. Марина севгилисининг Афғонистонда 
эканлигини билар, Амударё қнрғоғидаги Ҳайратон кўп- 
риги билан Қобул ўртасидаги йўлда — ана шу ягона 
ҳаёт йўлида бизнинг колонналаримиз афгон халқи учун 
зарур юкларни ташиб бераётгани ҳақида матбуотда 
муттасил эълон қилиниб турган мақолаларни ўқиб бо- 
рар, Ҳасанбойнинг машинаси ҳам ўша колонналар ичи- 
да эканлигига шубҳа қилмас эди. Лекин, у йўл жуда 
хатарли, душманлар карвонларга тез-тез ҳужум қилиб

туришади, отишмалар бўлади, демак, дон тўкилади... Мо- 
домики, Ҳасанбой «Қизил Юлдуз» ордени билан муко- 
фотланган экан, демак у жанг қилган, балки жароҳат- 
ланган...

Ҳасанбойнинг кейинги уч ой давомида хат ёзмай 
ҳўйганлиги ҳам Маринанинг гумонини тасдиқлагандай 
бўлди. У кундузларни тинимсиз қизғин иш билан бир 
амаллаб утказса ҳам, кечалари уйқуси қочар, ўйлаб 
ўйининг тагига ета олмас, кўзи илинганда эса, тушига 
қўрқинчли нарсалар кириб, чўчиб уйғониб кетар- 
ди...

У уч ойлик қаттиқ қишни азоб ичида ўтказди. Ле- 
кин, Ҳасанбойнинг уйнга боришни бир марта ҳам қанда 
килмади. Унинг ота-онаси Маринага шундай ўрганиб 
қолдиларки, агар у якшанба куни эрталаб ярим соаг 
кечикалнган бўлса, Ирбоҳим ота кўчага чиқиб, эшиги 
ёнидаги супачада ўтирганча йўлга термилгани-термил- 
ган эди...

Февралнинг ўрталарида Қорабағиш посёлкасининг 
кўчаларидаги, қишлоқ йўлларидаги қорлар эрнб битдн. 
Толлар попук чнқариб, теракларнинг учлари кўкара 
бошлади. Тўғон қурилишнда қиш бўйи оғир шароитлар- 
да тинимсиз ишлаган одамлар учун иш жабҳаси кен- 
гайди, машиналар ҳаракати кучайди. Бупннг устига ша- 
ғал саралаш, бетон қориш заводларида, тош-тегирмонда 
иш унуми анча кўтарнлиб, натижада тўғоннинг биринчи 
навбатини суғориш мавсуми бошлангунча, яъни май 
ойининг ўрталарида ишга тушириш ҳақида «Андижон- 
гидрострой» олдига қўйилган вазифани бажариш учун 
имконият туғилди.

Қорадарёдаги улкан қурилишда иш суръатининг то- 
бора гезлаштирилиши «Усталар мактаби» олдига ҳам 
янги вазифалар қўйди. «Андижонгидрострой» бошлти 
Жуков мактаб дяректори Зуфаровни ўз ҳузурига чақи- 
риб, қурилишда малакали ишчи кучлар етишмаётганли- 
гини айтди ва мактабни июнь ойига тамомлаши режа- 
лаштирилган тўрт юз йигирма талабанинг ўқиш ва им- 
тиҳонларини тезлаштириб, апрелнинг охирида Бошқар- 
ма ихтиёрига топширишни илтимос қилди. Албатта, иш 
кўлами кенгайиб бораётган мураккаб шароитда бунлай 
илтимослар (аслида эса, топшириқлар) тез-тез бўлиб 
туради. Илҳом Зуфарович булардан бирортасини 
рад этмайди, чунки у аҳволни ўз кўзи билан кўриб гу-

ркбди. Ҳа, у рад этишга зтмаиди-ю, лекин тажрибала 
раҳбар Бошҳармадан мактаб учуц анчатина нарса, чу- 
нончи кўшимча ўқиш ва тажриба ҳуроллари, ўриндош- 
лик йўли билан ишлайдиган юқори малакали мутахас- 
сислар ундириб олади. Бу гал ҳам у шундай қилди: та- 
лабалар тажриба ўтказалнган пккита қурилиш базаси- 
нинг рухсатнни олди: Дубенко бошлиқ СМУ мактаб 
учун устахона қуриб бсрадиган бўлди, қурилиш ташки- 
лотларидан яна етти инженер ўриндошлик йўли билан 
дарс беришга лсалб этилди. — Бу масаланинг бир то- 
мони. Унинг иккинчи томони ҳам борки, қаттиққўллик 
директор мактаб штабидаги ходимларнинг зиммаснга 
қўшимча юк ортиб, уларни беаёв ишлатади. Директор- 
ни кучи етган ана шундай хизматчиларнинг бира — Ма« 
рина. |

Уч йилдан бери «Усталар мактаби» кадрлар бўлими* 
нинг мудири бўлиб ишлаётган Марина Андреевна Ду* 
бенко Илҳом Зуфаровичнинг қўлида ишлаш билан бир- 
га ўқиб, мазкур ҳунар-техника билим юртида ўрта маъ- 
лумотли экономист дипломини олди, бунинг устига шо- 
фёрлар курсини тамомлаб, машина ҳайдаш ҳуқуқига 
эга бўлди ва яна бир қисқа муддатли курсда машинка- 
да ёзишни мукаммал ўрганди, Ғ

Зуфаров биргина Маринага эмас қўлида ишлайдиган, 
ўқийдиган бошқа ёшларга ҳам тиним бермайди. «Еш- 
сан», юрагинг оловга, кўзинг нурга тўла. Ғайрат қил, 
интил, ўқи, ўрган!»— кекса педагогнинг бу хитоби ҳам- 
мага тааллуқли.

У Бошқармадан яигн топшириқ олиб келгач, дарҳол 
педагоглар кенгашини чақириб, вазифани батафсил му- 
ҳокама қилди, кейин илмий бўлимда янги жадваллар 
туздирди. Шундан кейин навбат кадрлар бўлимига, 
яъни Маринага келди. Зуфаров у билан беш кун эрта- 
дан-кечгача холи қолнб, хизматчилар, педагоглар, та- 
лабаларнинг «дело»ларини қайта-қайга кўриб чиқди. 
Бошқармадан қўшимча юборилган егти мутахассисни 
ншга расмийлаштирди, ўнлаб объектларда ўтказилади- 
ган ишлаб чиқариш талтрибасига маъсул кишилар ҳа* 
қТгда ҳам алоҳида-алоҳида бўйруқлар чиқарди.

Тинимсиз иш, бунинг устига уч ойдан бери хатсиз, 
хабарсиз жимжит бўлиб кетган Ҳасаннинг ташвнши 
Маринани обдон ҳолдан тойдирди. У озиб-тўзиб, кўзлари 
тиниб, юзининг суяклари туртиб чиқди. Уни бу аҳволда

319

www.ziyouz.com kutubxonasi



кўрган Дилбар дугонасига ич-ичидан ачинди. Ачинишга 
ачинди-ю, лекин «дадамга айтаман, сени бунақа қаттиқ 
ишлатмандн», деб ваъда бергани йўқ. Ундан теккан 
фойда фақат шу бўлдики, Ҳасанбойнинг командирига 
унинг ота-онаси номидан яна бир хат ёзишни маслаҳат 
берди.

Марина шундай қилди. У ўтган яшканба Султоно- 
бодга борганида Ҳасанбойнинг ота-онаси билан масла- 
ҳатлацшб, улар номидан хат ёзди ва ўзи почтага бориб, 
командирнинг адресига жўнатди.

Кунлар аста-секин исий бошлади. Февралнинг охир- 
ларида Қорадарё бўйлари, қир-адирлар кўм-кўк майса 
билан қопланди. Дарада икки терак баробар кўтарил- 
ган тўғоннинг орқасида сатҳи тобора кенгайиб -бораёт- 
ган сув ҳавзаси атрофларидан у томонлардаги қурилиш- 
ларга юк ташиб турган машиналар, самосвалла^нинг 
шофёрлари чучмомалар териб кела бошладилар. Чунон- 
чи, Одилжон ўша ёқлардан самосвалда кела туриб*. да- 
рё бўйида — Марина билан суҳбатлашиб .турган хотини 
Ларисанинг ёнида бир дақиқа тўхтади-да, унга бир бор 
чучмома бериб кетди. Бундай меҳрибончиликни кўрган 
Марина узоқларда бедарак кетган Ҳасанини эслаб, 
беихтиёр кўзига ёш олди...

У бугун ҳам ишдан кеч бўшаб, посёлканинг «Анди- 
жонгидрострой» ёнидан ўтган бош кўчасидан борар 
экан, соат тўққиздан ошган бўлса ҳам Бошқарманинг 
кўп хоналарида, шу жумладан, Дилбарнинг иккинчи қа- 
.ватдаги хонасида чироқ ёниб турганини кўрди-да, дуго- 
наси билан суҳбатлашиб кўнглини ёзиш учун шу томон- 
га бурнлди.

У бино ичига кириб, зинапоядан юқорига кўтарилар 
экан, комсомол комитетининг эшиги очилиб, бир тўда 
йигит-қизлар чиқиб келдилар. Буларнинг-деярдшҳамма- 
си «Усталар мактаби»да ўқиган ёшлар бўлгани учун 
Марина уларни дарҳол таниди-да, бирма-бир қўл бериб 
кўришар экан:

— Ҳа, йиғилиш бўлдими?— деб сўради.
— Жанговар топшириқ олдик.— Барча учун Одил- 

жон жавоб берди. Кейин Маринани бир четга тортиб, 
аста сўради:— Ҳасандан хат келдими?

— Йўқ, келмади...— Маринанинг маъюс кўзлари 
ғилтиллади. — Командирга хат ёздик, жавоб кутяпмиз.

— Жавоб келади, Маринечка.— Одилжон қизнинг

елкасига кафтларини қўйиб, далда берди: — Ҳасан зўр 
йигит. У тегирмондан ҳам бутун чиқади. Тўйингга ай- 
тишни унутмасанг бўлгани, гўзаллар гўзали!

Одилжон шундай деди-да, қувноқ кулиб, зинапоядан 
пастга тушиб кетган шериклари кетидан югурди.

Марина Дилбарнинг кабинетига кирганда у ёзув сто- 
ли ёнида тик туриб, қоғозларини йиғиштирарди.

— Кел, Маринечка, яхши юрибсанми?—деди Дил- 
бар дугонаси билан елка қоқишиб кўришар экан. — 
Хатни юбордингми?

— Ҳа, ўша куниёқ юборганман.— Марина Дилбар- 
нинг сўлинқираган рангпар юзига тикилди-да, таажжуб- 
ланиб сўради:— Сенга нима бўлди, Дилечка? Хафа кў- 
ринасан?

— Уғлим бетоб, уч кундан бери иссиғи тушмайди.—■ 
Дилбар ёзув столини қулфлади-да, девордаги қозиқдам 
плашини олиб кия бошлади.— Яхши ҳам бахтимга бу- 
•вим бор экан, набирасига ўша қараяпти.

— Боланг касал бўлса, уйингга тезроқ бормайсан- 
ми!— Марина йўлакка чиқди-да, Дилбарнинг эшикни 
қулфлашини кутиб турди.

— Янгиликдан хабаринг йўқми?— Дилбар Марина- 
ни қўлтиқлаб олгач, иккови зинапоядан ёнма-ён туша 
бошладилар.

— Иўқ. Нима янгилик?
— Эртага соат ўн иккида Қорабағиш посёлкаси асо- 

сида шаҳар ташкил қилишга бағишланган митинг бўла- 
ди.— Дилбар бинодан йўлга чиққач, чарчоқ кўзларн 
машъала чироқлар шуъласида қамашиб:— Хуллас, иш 
катта, Маринечка!— деди дугонасига.— Митингни рай- 
он партия комитети ташкил қиляпти. Ҳабиба Камоловна 
эрталабдан бери шу ерда эдилар, Қўрғонтепага кегган- 
ларига ярим соатча бўлди, холос. «Андижонгидрострой» 
бошлиқлари ҳам опа билан бирга кетишди. Соат ўнда 
бюро мажлисида бу масала алоҳида кўрилар экан.

— Илҳом Зуфарович бюро мажлисига бормайдилар- 
ми?— директорнинг ҳамон мактабдаги ўз кабинетида 
ўтирганини эслаган Марина сўради.

— Билмадим,— Дилбар йўл бўйида хаёл суриб тур- 
ганча жавоб берди. — Борсалар керак.— У йўлнинг чап 
томонига, ўнлаб кўтарма кранлар прожекторлар шуъла- 
сида ишлаётган, юзлаб самосвалларнинг чироқлари 
парпираб кўринаётган қурилиш майдони тарафга қара-

ди.— Обиджон ака машинада келиб, мени уйга оғоч 
кетмоқчи эди. Дараги йўқ...

— Балки, у ҳам бюрога чақирилгандир,— Марина 
дугонасига далда берди.

— Гапинг тўғри, Маринечка! Обиджон аканинг би- 
рон марта ваъдасининг устидан чиқмаганини эслаёл- 
майман. Лекин, аҳалли телефон ҳилиб қўймаганига 
ҳайронман...

Шу пайт йўлда бу томонга келаётган машина чироқ- 
лари қўринди.

— Ана, Обиджон аканг келяпти! — Марина дугона-' 
сига ҳавас билан боқди. — Лекин, менинг Ҳасанимдан 
дарак йўқ...

— Обиджоц аканинг машинаси эмас,— деди Дил- 
бар йўлдан кўзини олмай.— Бу — дадамнинг эски 
«Москвич»и...

Машина юришини секинлатиб келиб, қизларнинг ол- 
дида тўхтадн. Унинг олдинги чап эшигидан Илҳом Зу- 
фарович, ўнг эшигидан Иброҳим ота тушиб келдн- 
лар.

Оқ яктагини устидан янги қора чопон кийган, оёғида 
баланд пошнали ағдарма битов кўн этик; бошидаги ян- 
ги чуст дўпписи ўзига ярашган Иброҳим ота Маринани 
кўрдц.-ю, қўлидаги ярим варақ оқ қоғозни баланд кўта- 
риб, Қиз томонга ҳаллослаганча тез юриб келди:

— Суюнчи бер, қизим. Ҳасанбойдан телегром келди! 
Мен сени йўқлаб уйингга борсам, онанг «ишда», деди, 
ишхонангга борсам, манов директоринг «шу тобда кетди», 
дейди... Хурсандчилик, опоч, хурсандчилик!..— Иброҳим 
отанинг телеграмма ҳақидаги сўзларини эшитибоқ тур- 
ган ерида ҳайкалдай қотиб қолган қизга чол қоғозни 
узатди:— Уқи, қизим! Овозингни чиқариб ўқи! Бахти- 
мизга Ҳасанбой омон экан, поездда келяпти экан, шу 
бугун тунда кутиб оламиз экан!

Бу қувончдан тамом лол бўлиб қолган Марина теле- 
граммани Иброҳим отанинг қўлидан олиб, симёғочдаги 
чироқ шуъласига тутди-да, авал ичида тез ўқиб чиққач, 
кейии сал ўзини босиб олиб, овозини чиқариб ўқий 
бошлади:

«Андижон область, Султонобод қишлоқ совети, Бахт 
чўчаси, Биринчи уй, Қурбонов Иброҳимга. Душанба куни 
«Фрунзе — Жалолобод» поездида бораман. Бешинчи 
вагон. Уғлингиз Ҳасанбой».

— Гап шу қизим,— деди Иброҳим ота севинчидаи 
юм-юм йиғлаётган АГаринага.—Директоринг Қўрғонте- 
пага мажлисга кетаётган экан, биз унинг машинасид.ч 
қишлоққача етиб оламиз. Сен Ҳасанбойнинг машинаси- 
ни минасан-да, онанг билан мени станцияга ўзинг олиб 
борасан.

— Хўп, дадажон!— Марина кўз ёшларини рўмолча- 
сига артар экан, Дилбардан илтимос қилди.— Бизники- 
га телефон қилиб цўярсан, Дилечка, ота-онам Ҳасанни 
кутишга албатта, борадилар.

— Топшириғингизни бажараман, Марина Андрееп- 
на!— Дилбар дугонасини бағрига босиб, севинч барқ 
уриб турган ёшли кўзларидан ўпди.— Ота-онангни Сул- 
тонобод станциясига ўзим етказиб бораман, гўза- 
лим!

— Раҳмат, жонгинам!
Илҳом Зуфарович машинасига чиҳиб ўтиргач, Мари- 

на Иброҳим отани унинг ёнига суяб чиҳарди-да, ўзи ор- 
ҳа ўриндиққа ўтириб олди. «Москвич» кўксовдай йўта- 
ла-йўтала юриб кетди.

Ҳасанбойнинг «Жигулиси» уч йилдан бери ҳовлиси- 
даги гаражда чанг босиб ётганлиги, аккумулятор алла- 
қачон ўтириб қолган бўлиши мумкинлиги, бензин бор- 
йўқлиги, хуллас шунга ўхшаш «майда-чуйда» гаплар 
Маринанинг эсига ҳам келмас, у бўлажак қайнатаси- 
нинг орқасида ҳаяжонланиб ўтирар, шодлик тўлқинла- 
ри юрак қирғоқларига сиғмай тошар, яна бир неча со- 
атдан кейин севгилисини соғ-омон кўриш бахтидан масг 
эди.

Орадан йигирма минутча ўтгач, Илҳом Зуфарович 
«Москвич»ни Иброҳим отанинг эшиги олдида тўхтатди- 
да:

— Эртага соат ўн иккида Қорабағишда митингда кў- 
ришамиз,— деди оқсоқолга.— Ҳасанбой ҳам албатта, 
борсин. Ҳикмат бор-ку: «Қари келса — ошга, ёш кел- 
са — ишга», деган. Биз уни янги шаҳар қурилишида 
ишлатамиз: Қизил қўшинда орттирган тажрибаси бизга 
қўл келади.

— Э, Илҳомбой, менга деса кеча-кундуз ишлатинг 
ўғлонимни!— деди Иброҳим ота ғурур билан.— Бошл 
омон бўлса, тоғни талқон қилишга қодир менинг азама- 
тим!

Марина Иброҳим отани машинадан суяб туширгач,

Зуфаров эски машинасини сакрата-сакрата ҳандаб ке- 
тар экан, қиз директоридан шикоят қилди:

— Илҳом Зуфарович, «йигит армиядан келди, уч- 
тўрт кун дам олсин», дейиш ўрнига уни дарҳол ишга 
солишни гапирадилар...

— Бошлиғингдан хафа бўлма, опоҳ ҳизим!— Ибро- 
ҳим ота ўзини суяб, ариҳдан ўтказаётган Маринага ку- 
либ деди:— Қари билганни пари билмайди. Балки, у 
Ҳасанбойга бирорта масъул ишни мўлжаллаб қўйган- 
дир. Аммо, сен ҳаҳсан, опоч! Ҳасанбой уч-тўрт кун дам 
олсин. Наврўз ҳам яҳин. Аввал тўй ҳилайлик, бошла- 
рингизни ҳовуштирайлик. Ана, бувинг ҳам чироҳларни 
ёҳиб, дастурхон тузаяпти, чамамда.

— Мен ҳозир ҳарашиб юбораман!
Марина эшикни итариб очди-да, Иброҳим отага йўл 

бериб, унинг кетидан ҳовлига кирди.
Ҳовли этагидаги бостирма тагида. Ҳасанбойнинг она- 

си _  Гулжаҳон опа ва ҳўшни аёл — мироббошининг 
кизи Барно опа ҳип-ҳизил чўғи товланиб турган тандир- 
дан ҳизарган нонларни узиб, саватга териш билан маш- 
ғул эдилар.

Гулжаҳон опа Маринани кўрди-ю, бостирма тагидан 
чиҳи^ келиб, ҳизга ҳучоғини кенг очди:

— Вой, менинг опоҳ ҳизим келибди! Вой , бувиги- 
нанг сендан гиргиттон!.. Уғлимнинг шундай сухсур ҳай- 
лиғидан ўргилай!

Гулжаҳон опа Маринани суюб, эркалаб, юз-кўзлари- 
дан ўпиб, унга парвона бўлиб турганда Иброҳим ота 
уйдан машинанинг ҳужжатлари билан калитларини 
олиб чиҳиб, ҳизга бераркан, тайинлади:

— Ҳасанбой аккумуляторни чиҳариб кетган, ўзинг 
улайсан. Бензин ҳам тўла бўлса керак — Ҳасанбой бун- 
га эътибор берарди. Юр, қизим, мен сенга ҳарашвора- 
ман!

Гараж ҳовлининг кўча томонида — чап бурчакдаги 
томи шифер билан ҳопланган пастгина, атрофи ёпиҳ 
бостирма бўлиб, Ҳасанбой ҳам кўчага, ҳам ҳовлига очи- 
ладиган дарвоза ўрнатган эди. Марина ҳовли дарвоза- 
сини очиб, чироҳни ёкиб юборди. Шипдаги чанг ҳопла- 
ган лампочка хира нур таратди. Кўпдан буён шамолла- 
тилмаган гаражнинг захи димоҳҳа урди. Марина маши- 
нага ёпилган брезент ғилофнинг чангини тўзитиб юбор- 
маслик учун бир четндан аста йиғиштириб, ўраб, ерга

туширди. Устига парда ёпилгани учун машина анча 
озода сақланган: тмниқ оқ ранги электр шуъласида тов- 
ланди.

Марина. мдшинанинг олдинги эшигини очиб, Ҳасан- 
бой аккумуляторни қалин докага ўраб олдинги ўриндиқ- 
қа қўйганини кўрди. «Саранжом йигит Ҳасан!»— шу 
фикр қизнинг кўнглидан ўтди ва у аккумуляторни олиб, 
ерга қўйди-да, капотни кўтариб, моторни, турли симлар- 
ни, радиаторни кўздан кечирдн. Ҳаммаси . жойида. Фа- 
қат радиатордаги сув қуриган, унга сув қуйиш керак.

Шу пант кўча эшиги тақнрлаб қолди.. Марина ўз 
ишини кузатиб турган Иброҳим отага:

—: Ҳаммаси жойида, — деб мамнун жилмайди-да, 
багажникни очиб, машина асбобларини одаётиб, кўча 
томонга ишора қилди:— Мехмонлар келншди шекилли. 
Сиз уларни кутиб олаверинг, машинани ўзим эплайман.

Марина аккумуляторни ўрнига қўйиб, симларини 
улаётганда ҳовлига кнрган Одилжон бнлан Ларисанйнг 
таниш товушларнни эшигдн.

— Дўстим келаётган экан, Дилбархондан эшитдиг-у, 
оёқни қўлга олиб чопдик!— деди қувониб Одилжон,— 
Қани, бизга нима хизмат бор?

— Йўловчи машина учраб қолиб, тез етиб келдик!— 
деб эрининг сўзларини тасдиқлади Лариса ва гаражда- 
ги Маринани кўриб, Одилжоннинг қўлидан судради:-' 
Юр, Маринага кўмаклашайлик!

Булар гараж томонга кетиши билан о.чиқ кўча эшик- 
дан Дилбар билан Обиджон кириб келдилар. Днлбар 
Гулжаҳон опа, Барно опалар билан кўришиш учун 
ўчоқбошига кетди. Обиджон Иброҳим ота б>илан қучоқ- 
лашиб кўришар экан, унинг белидан қаттиқ тортди-да, 
оёғини ердан узиб, баланд кўтарди.

— Ҳой бола, шўхлик қилма, белни чиқарасан!— деб 
тантиланди ҳавода чир-чир айланаётган чол.— Нима, 
чойхонада палов еб келганмисан, пишқирасан!..

— Паловни ана энди еймиз, Ҳасанбой билан бирга 
еймиз!— Обиджон чолни ерга қўйиб, юзларидан, соқо- 
лидан ўпди,— Уғилниқг келншига қўй-пўй боқиб қўй- 
гандирсиз? Қассоб;;чақирдингизми?

, —- Ана, тўртта қўй қуйруғини кўтаролмай, қантари- 
либ ётибди, истаганингни танлаб, бўғизлайверасан! Пи- 
чоғинг борми?

7 7  Бўлганда . қандоқ! — Обиджон этигининг қўнжя-

дан гулдор чарм ғилофдаги пичоғини чиқарди,— Қора- 
сувнинг дами ўткир пичоғи бу!

— Қани, юр, роса пишган қора қўчқорим бор, Ҳа- 
санбойнинг келишига атаганман!

Иброҳим ота Обиджонни ҳовли этагида, ўчоқбоши 
қаторидаги қўйхонага бошлаб кетди.

Одилжон машина асбобларини Маринанинг қўлидан 
олиб, аккумуляторни ўрнатди, бензинни текширди —■ 
бакда яримдан кўпроқ ёқилғи бор экан, хотиржам бўл- 
ди. Қейин Лариса водопроводдан тўлдириб келган че- 
лакни унинг қўлидан олиб, радиаторга сув тўлдирди. 
Шундан кейингина рулга ўтириб, моторни ўт олдириш- 
га ҳаракат қилди.

Дилбар опалар билан кўришиб бўлгач, гаражга кел- 
ди ва Андрей Андреевич билан Раиса Петровнага теле- 
фон қилганини, улар ҳозир етиб келишларини Маринага 
айтиб, уни хотиржам қилди.

Бу вақт яна бир неча киши — Иброҳим отанинг 
қўшнилари ва унинг эски қадрдонлари — бир гуруҳ қа- 
риялар ҳовлига кириб келдилар.

Хуллас, орадан икки соат ўтар-ўтмас, ҳовли одамга 
тўлди. Қариялар қўй сўйилаётган ерга тўпланиб, Обид- 
жоннинг чаққон ҳаракатларини томоша қилиб, қўллари- 
дан қелганча ёрдам қилиб турдилар. Барно опа ўчоқбо- 
шидаги катта қозон агига ўт ёқиб юборди. Ешлар уй- 
даги стол-стулларки узун очиқ айвонга олиб чиқиб, меҳ- 
монларга жой қила бошладилар.

Ҳасанбойнинг «Жигули»сига ҳам жон кирди, У нинр 
мотори вариллаб юриб кетди ва рулдаги Марина уни 
беш-олти дақиқа қизитгач, Одилжон очиб берган кўча 
дарвозадан йўлга олиб чиқди-да, чангини артиб, ярақ- 
лата бошлади.

СМУнинг «ГАЗ-69» машинасини ўзи ҳақдаб юради- 
ган Андрей Андреевич Раиса Петровна билан етиб ке- 
лишганда қизларини шу машғулот устида кўрди- 
лар.

— Марина энди бу хонадоннинг қизи бўлиб кетди!—• 
деди Раиса Петровна эрига.

Андрей Андреевич хотинининг бу сўзларидаги ҳам 
қувонч, ҳам ўкинч оҳангларини дил-дилидан сезди, ле- 
кин сир бой бермай:

— Ишқилиб, бахтли бўлсин!— деди-да, Маринанинг 
олдига келиб, уни бағрига босио эркалади.— 1Ҳайлиғинг

соғ-саломат келаётгани билан табриклайман, қи- 
зим!

— Раҳмат, дадажон!
Раиса Петровна ҳам қизининг бахтидан шод. Лекин, 

ҳамма оналар каби, айниқса ёлғиз қизи бағридан чиқиб 
кетаётган оналар каби, у Тополинодаги ҳовлисида чоли 
билан сўппайиб қолишини ўйлар, Марина бор-йўғи беш- 
олти километр наридаги қишлоққа келин бўлиб тушса 
ҳам, бари бир она қалби ларзага келмай иложи йўқ эди.

Гулжаҳон опа қудаларини айвонга таклиф қилди. 
Азиз меҳмонларни кўрган Иброҳим ота ва яна икки қа- 
рия Обиджон қўй сўяётган бостирма тагидан чиқиб ке- 
либ, Андрей Андреевич ва унинг рафиқаси билан сами- 
мий кўришдилар.

Булар айвонга чиқиб, стол атрофига ўтиришгач, Гул- 
жаҳон опа дастурхон ёза бошлади. Бироқ, бостирма та- 
гида қўйаинг терисини шилиб бўлгач, уни Одилжои- 
нинг ёрдамида тўсинга арқон боғлаб осган Обиджон 
қўлидаги пичоқни шу ерда турган бир қарияга берди- 
да, ўзи айвон пешига келиб, стол атрофида ўтирганлар- 
га қўлидаги соатни кўрсатди:

— Поезд келишига эллик минут қолди. Ижозат бер- 
саларингиз, мен ёшлар билан бирга станцияга бориб, 
Ҳасанбойни кутиб олсам.

Обиджон шундай деди-ю, балога қолди. Аввало, Иб- 
роҳим ота:

— Эсингни едингми, устабоши!— деб уни койиб бер- 
ди.— Уғлимиз уч йил хизмат қилиб, шундан шуёқдан 
келар экан-да, биз уни қутиб олмас эканмиз! Ҳаммамиз 
борамиз.— Кейин у Андрей Андреевичга қаради: — А, 
лаббай, қуда?

— Ҳеч шубҳасиз!— Андрей Андреевич ўрнидан ту- 
риб, бошқаларни ҳам ундади:— Қани, юринглар!

Ҳовлидагилар бирин-кетин кўчага чиқиб, ажойиб 
манзарани кўрдилар: йўлкага одамлар, йўлга машина- 
лар тўлибди. Ҳасанбойнинг армиядан келаётгани ҳақи- 
даги хушхабар Султонободдаги хонадонларгагина эмас, 
балки Хонобод, Қорабагиш, Тополинога ҳам яшин тез- 
лигагида тарқалибди. Хуллас, эшитганлар машннада, 
бтда, пиёда келаверибдилар. Умуман, қишлоқларимизда 
шунақа бир ибратомуз одат бор. Одамлар эрта ётиб, 
эрта турадиган бу ка.мнуфуз ерларда гунда бировнинг 
уйида чироқлар ёқилеа, қўни-қўшни, узоқ-яқин кшнилар

«бир гап бор» деб, таклиф этилишларини кутмай, етиб 
келаверадилар.

Ҳовлидагилар кўчага чиқишди. Фақат Барно опа би- 
лан яна бир неча киши дастурхон тузатиш, овқат пи- 
шириш учун қолдилар.

Марина Иброҳим ота билан Гулжаҳон опани «Жигу- 
ли»га ўтқизиб, машинани олдинга олиб ўтди. Андрей 
Андреевич билан Раиса Петровна «ГАЗ» икка Обиджон 
ва Дилбарни таклиф қилдилар. «РАФ» микроавтобуси, 
бир юк машина буларнинг кетига тизилдилар.

Муйилишда от тақаларининг тақира-туқури эшитил- 
ди. Ҳамма ўша ёққа қаради. Оёқлари ингичка, баланд 
бўйли отида, янги гулдор эгар устига бамайлихотир 
ўтириб олган кекса чавандоз Умархон ота Девонов ке- 
ларди.

— Ҳа, отингга янги тақа қоқтирибсан-да!— деди 
Иброҳим ота «Жигули»дан чиқиб, чавандоз дўстйнинг 
истиқболига юриб борар экан.

— Уғлинг келаётган экан, хабар ҳам бермайсан, ош- 
паз!—деди Умархон ота қамчисини бошида ҳаволатиб.— 
Шу топда Асад қоридан эшитдим-у, отни эгарлатиб, 
йўлга чиқавердим.

— Қайси Асад қори, анов от ўғрисими? — Иброҳим 
ака чагвандоз билан қўл олишиб кўришар экан, хахолаб 
кулди. У занғар кимдан эшитибди?

— Асад қорининг билмаган гапи йўқ. У менийг теле- 
фоним.— Чавандоз бу ғалати фикрини тушунтирди. — 
У қамоқдан келгач, қишлоқдаги ҳамма эшикдан қуви- 
либ, ‘дарбадар бўлиб юрган экан, мен уни чорбоғимга 
югурдак қилиб олдим: мол боқади, тулпоримнинг таги- 
ни тозалайди, йўл-пўлнн супуради, кейин қора шўрвага 
қорни тўйгач, гап сотади. Аммо, шу тобда фойдаси тег- 
ди: Хонободга юборган эдим, Ҳасанбойнинг келаётгани 
ҳақида хабар тоииб келдн.

— Оббо, сен-ей!— Иброҳим ота мириқиб кулди.— 
Маккор қориники жиловлабсан, элга ҳам кўп нафинг 
тегади, Хўш, биз билан юрасанми, ёки шу ерда бўлиб 
турасанми?

— Э, гапингни қара-я, .мияси ачиган чол!— Чавандоз
отига қамчи уриб, машиналар олднга ўта бошлади.— 
Ҳасанбойни сёндан ҳам мен кўпроқ соғинганман! Чу, 
тулпор!1.. ■ . ‘

Карвон йўлга чиқди. Марина «Жигули» рулида ўти-
328

www.ziyouz.com kutubxonasi



риб, машншши симёғочлардаги-кўча ■ чироқлари онда- 
сондагина хира нур со-чиб турган-вймқоронғи-йўлдан ас- 
та ҳайдаб: борар экан, севғилиси-Ҳаеанни,-унга ҳарбий 
форма кандай ярашганини, кўпчилик олдида у билан 
ҳандай кўришишини ўйлар, орҳа ўриндиҳда ўтирган Иб- 
роҳим ота билан Гулжаҳон опанинг суҳбатига ҳулоҳ со- 
лар эди.

Орадан чорак соат ўтар-ўтмас, машиналар темир йўл 
станциясининг бир ҳаватлик эски биноси олдига келиб 
тўхтади. Бир неча даҳиҳадан кейин Умархон ота ҳам 
кўринди ва у тулпорини-перронга тик ҳайдаб чиҳиб, те- 
м-ир тўл изи яҳини-да-тўхтатди-да, эгардан йигнтлардай 
эпчил сакраб тушди.

Узоҳ-узоҳларда аввал локомотив чинҳириғн эшитил- 
ди, кейин- ҳудратли чироҳларининг шу-ъласи кўринди,

Перронга чиҳкан ўттизга яҳин кутиб олувчиларнинг 
олдироғида, Дилбар билан Ларисанинг .ўртасида турган 
Маринанинг юзи ҳаяжондан лоладай ҳизариб, юраги ёв- 
войи кабутардай типирчилай бошлади. Буни сезган Дил- 
бар унинг чап ҳўлини ўнг ҳўлига олиб.гмаҳкам ҳисди- 
да:

— Узингни бос, Маричка, ахир кўришингга бир неча 
дақиҳагина ҳолди-ку!— деб дугонасига-тасалли берди,

Бир-бирига уланган ҳўш локомотив.перрон тў-ла ку- 
тиб олувчилар ёнидан аста пишиллаб ўтиб кетиб, икки 
юз метрча нарида тўхтади. Ҳамманинг. кўзи вагонлар- 
нинг раҳамида. Ана, эллик метрча нарида тўхтаган бе- 
шинчи вагон. Унинг эшиғида — ҳўлига . сариҳ байроҳча 
кўтарган проводник. Перрондагилар.ҳаммаси ўша то- 
монга чопишди.

. Проводник вағон. зиналаридан аввал--ўзи тушди, ке- 
йшъорҳаеидаги. пассажир, чап ҳўлига чамадон кўтарган 
ҳарбий-:— янги формаси ўзига ярашған тўлача, ўрта 
бўй сержантга йўл бераркан:

— Сизни кутишяпти,— деди юзи кулгига тўлиб.
Перронни таниш овозлар янгратди:
—. Уғлим Ҳасанбой!
— Дўстим Ҳасан!

Уртоҳ сержант!
—, Жоним Ҳасан!..

I — Гвардиячи сержантга уррай!!!.
Ҳасан чамадонини ерга ҳўйди-да, дадаси Иброҳям 

ота билан ҳучоҳлашиб кўришғач, ўзини онасиницг бар-

рига отд'и. Гулжаҳон опа ўртаниб-)'ртаниб соғинган ўғ- 
лининг юз-кўзларидан ўпар, елкаларини силаб эркалар, 
қувончи дилига сиғмай, қайноҳ ёшга айланиб, кўзлари- 
дан дур-дур тўкиларди. Лекин на ота, на она Ҳасанбой- 
даги ўзгаришни сездилар.

Андрей Андреевич билан Ранса Петровна ҳам Ҳа- 
санбойнинг ўнг қўлини галма-гал олиб, кўришар экан- 
лар, уларнинг: «Соғ-саломат келдннгизми? Орден мубо- 
рак бўлсин! Кўришганимиздан хурсандмиз!»— деган 
сўзларига у:

— Мана, кўриб турибсизлар, отдайман! Армиядан 
бир неча ҳунар ўрганиб, ком.мунист бўлиб келдим. Анд- 
рей Андреевич, агар мени СМУга ишга олсангиз, панд 
емайсиз!— деб жавоб берди.

У эски қадрдонлари Обиджои, Дилбар, Одилжои, 
Ларисалар билан ҳам қучоқлашиб кўрншгач, ёшлар- 
нинг орқаснда, кўришиш навбати келишини уялибгина 
кутиб турган Маринапинг олдчга бораркан:

— Жульетта Ромеосидан бунақа бир четга яширин- 
ган эмас!— деб унга қулочини кенг очди.

Марина Ҳасанбойнинг бўйнидан қучоқлаб, юзлари- 
дан ўпар экан, ҳўнграб йпғлаб юборди-да, унинг гимна- 
стёркасида порлаб турган орденга меҳр билан тикилди.

— Мя, ҳа, йиғлоқи қпз, нима бўлди?—Ҳасанбой Ма- 
ринанинг ипакдай майин олтннранг сочипи силаркан, 
кутилмагапда ғалати савол бердп:— Сен ўзинг Марнна 
орденни нега беришгани биласанми?

Марина ҳам, бошқалар ҳам Ҳасанбойнинг бу саволи- 
дан аввал ҳеч нарсани тушунмадилар, лекин Марина: 
«Ҳа, албатта, биламан»,— дегач, Ҳасанбой:

«Бупти-да! Менга бу орденни сени севганим учун 
беришди, билдингми?!»—- дейиши билан одамларга жон 
кирди.

Ҳамма перрондан йўлга тушиб, машиналарга чиқа 
бошлади. Иброҳим ота билан Гулжаҳон опа ҳам, ёшлар- 
ни холи қўйиш учун қудалари Андрей Андреевичнинг 
«ГАЗ»игига тиқилдилар.

«Жигули»да рулга Марика ўтирди-да, ёнидаги Ҳа- 
еанбойнинг:

— Машинани ҳайдашни ўрганиб олганинг яхши бў- 
либди!— деган сўзларига жазоб қилди:

— Мен сенинг шахснй пюфёриигман.
Ҳасапбой:

— Сен менинг жонимсан!
Марина:
— Сен менинг ҳаётимсан!
Ҳасанбой:
— Сен менинг севгим, умидим!
Марина:
— Мен сенинг котибанг, дастёринг, доим ёнингда ҳам- 

роҳингман!
Ҳасанбой:
— Сен мен орзу қилган олти ўғил ва олти қизимнинг 

онаси — Қаҳрамон она!
Марина:
— Сен менинг ягона ботирим, суянган тоғим, вафоли 

эрим!
Ҳасанбой:
— Сен менинг ипакдай майин савзи тўғрагувчим!
Марина:
— Сен менинг ҳўли ширин ошпазим!
Мушоира шу ерга етганда иккови ҳаҳ-қаҳ отиб ку- 

либ юбордилар. Ҳасанбой Маринанинг елкасига қўл 
ташлаган эди, ҳиз:

— Уртоқ пассажир, машина ҳайдашга халақит бер- 
манг!— деди-да, «Жигули»ни одамлар тўпланиб турган 
кўча ўртасида тўхтатди.

— Ватан қандай яхши!— деди Ҳасанбой севгилиси- 
га ва машинадан чиҳибоқ, ўзини ҳамқишлоқлари бағри- 
га отди...

Иигирма саккизинчи боб

Дилбар билан Обиджон ҳар кунгидек тонг ғира- 
ширасида уйғондилар, Дилбар ёнида пишиллаб ухлаб 
ётган ўғилчасининг юзидан беозоргиқа ўпди-да, гулдор 
ҳаворанг халатини кийиб, хона этагидаги бурчак эшик- 
дан ваннахонага кириб кетди. Обиджон ҳам тўшакдан 
туриб, елкасига тўнини ташлади ва Дилбарнинг ванна- 
хонадан чиқишини кутганча, дераза олдида ҳовли саҳ- 
нини томоша қилди. Шофтоли дарахтлари гуллай бош- 
лабди: новдалардаги маржон-маржон пушти ғунчаларга 
ранг кирибди. Майналар учиб келишнбди: ҳовли этаги- 
даги бақатерак шохларида булбулларга тақлид қилиб, 
чуғур-чуғур сайрашади.

Обиджон, Дилбар, Одилжон, Лариса тўрттовлари

Ҳасапбойнинг унндан соат тўртга яқнн, тонг бўзара 
бошлаганда Дубенконпнг «ГАЗ»игида келдилар. Андрей 
Андреевич, Ранса Петровна, Марина, яна бяр қанча 
меҳмонлар вақт бемаҳал бўлгани учун ўша ерда ётиб 
қолдилар. Ака-ука дурустгина кайф қилдилар, Дариса 
ҳам шампань шаробидан озгина тотинди. Ичкиликни ўл- 
гудай ёмон кўрадиган, арақнинг ҳндига кўягли ағдари- 
ладигап Дилбар машинани ҳайдаб келди.

Булар икки соатгина мизгиб олиш учун уй-уйларига 
кириб қетаётганларида Муборак опа Обиджонни бир 
четга чақириб, Қўрғонтепадан телефон қилишганини, у 
эрталаб соат саккизда Узоқовнинг ҳузурига етиб бори- 
ши зарурлигини айтди.

■ Эрталаб аввал келинлар, кейин ўғиллар уйларидан 
чиқиб келиб, айвондаги стол ёнида дастурхон тузаётган 
оналарига салом бердилар. Дилбар айвон пешига қатор 
терилган товоқлардаги қаймоқларни суза бошлади. Ла- 
риса чой дамлади.

— Бугун уйдан сал эртароқ чиқамиз,— деди Обид- 
жон Лариса қуйиб узатган пиёладан қайиоқ хушбўн 
чбйни ҳўплар экан.— Мен сизларни Қорабағишга қўйиб, 
машинани Султонободда Ҳасанбойникида қолдиришим, 
ўзим соат саккизда Қўрғонтепада бўлишим керак.

—.^Нега сизни райкомга чақиришди экан?— Дилбар 
қизиқиб, эридан сўради.

— Нега бўларди? Иш билан чақиришади-да! — жа- 
воб берди Обиджон ва товоқдаги қаймоққа нон тўғраб 
ташлаётиб, қўшиб қўйди:— Тўғоннинг биринчи навбат- 
даги муддатидан аввал ишга тушириш масаласи бўлса 
керак.

— Ундай эмасдир, чунки бу масала яқинда кўрилди- 
ку!— Дилбар эрига ер остидан маъноли жилмайди. — 
Ишқилиб, сизни бошқа ишга олиб қўйишмасқн!

— Э, нима деяпсан ўзинг!— Обиджон қаймоқни ши-
миб шишган юмшоқ нон бурдаларини маза қилиб юта 
бошлади.— Аввало, енгилроқ ишга қўймайдилар, би- 
роқ менинг ҳозирги ишимдан оғирроқ бошқа бир ишни 
Афлотун ҳам ўйлаб топа олмайди. Одамлар оддий мой- 
жўвоз, жўн унтегирмонга чидаёлмайдилару, биз тоште- 
гирмонда шағал саралаб, байҳабат 'чўмичларда бетон 
қориб етказиб беряпмиз. ' :

— Қайдам... — Дилбар қунсайин Поль Робсбнга ўх- 
шаб бораётган девқомат эрининг оғзини тўлдириб нон

чайнашига ҳавас билан тикилиб, Ларисадан сўради: —. 
Сен нима дейсан, овсинжон?

— Биз раҳбаримизни ҳеч кимга бермаймиз!— Лари- 
са пиёла тагидаги чойни хўплаб, ўрнидан турди.— Мен 
ҳизчамни дарҳол эмизиб ҳўяй!

У ўз хонасига кириб кетиши билан бошҳалар ҳам 
ўринларидан туриб, ҳовлига тушдилар.

— Кўнглим сезаяпти, сизни бошқа ишга олишади,—. 
деди Дилбар Обиджоннинг кетидан кўчага чикиб,—Мен 
идорада кутиб тураман, сиз албатта, Қўрғонтепадан 
менга телефон қилинг.

— Хўп, албатта, телефон қиламан,— деди Обиджон 
«ГАЗ-69»нинг олдинги эшигини очиб, Дилбарни чиқа- 
рар экан.

Одилжон билан Лариса ҳам ҳовлидан чиқиб келди- 
лар-да, машинага ўтирдилар.

Обиджон учовларини Қорабағишда қолдириб, маши- 
нани Султонобод йўлига буриб кетди.

Дилбар идорасига кирганда соат энди етти ярим 
бўлган, секретарь-машинистка ҳали ишга келмаган, ле- 
кин почтальон бугунги газета, хат-хабарларни қабулхо- 
надаги стол устига қўйиб кетган эди. Дилбар шу стол 
ёнига келиб дераза ёнида тик турганча «Совет Узбеки- 
стони», «Қоммунист» газеталаридаги асосий мақолалар- 
нинг сарлавҳаларини ўқиб чиҳди, кейин хатларни қўли- 
га олиб, конвертлардаги адресларга кўз ташлади. Икки- 
уч хат «Андижонгидрострой»га қарашли қурилиш таш- 
килотларида ишлаётган комсомол-ёшлардан одатда 
улар кўпинча ётоқхоналардаги аҳвол, уй-жой танқисли- 
ги, ошхоналардаги овқатларнинг сифатсизлиги ҳақида 
шикоят қиладилар, ишни яхшилаш юзасидан таклифла- 
рини ёзиб юборадилар, айни вақтда анчагина хушха- 
барлар ҳам келиб туради: ишлаб чиқаришдаги ютуқлар 
ҳақида рапортлар, ёшларнинг никоҳ тўйларига таклиф- 
номалар ва ҳоказо...

Бугунги конвертлар ичида биттаси Дилбарнинг эъти- 
борини ўзига тортди. Бу хат БАМдан, Куанда посёлка* 
сидан, Афзаловдан келган эди.

— Афзалов?— Конвертдаги адресга тикилганча ўй- 
лаб кетди Дилбар.— А. Афзалов... Наҳотки, бу мактуб 
Анваржондан?..

Дилбар Анваржоннинг бу.ндан уч йил аввал ўқишни 

бирга Тошкентга борганида, институтда дипломини ёқ- 
лаб, давлат имтиҳонлари топшираётганида, кимдандир 
эшитган эди.

Дилбар конвертни шоша-пиша очди-да, майда ҳарф- 
да ёзилган мактубни эътибор билан ўҳий бошлади.

«Мен учун ҳамиша эъзозли ва кадрли Дилбархон!— 
деб бошлаган эди мактубини Анваржон. — Мен армия 
хизматндан бўшаб, юртимга қайтмоқчи бўлиб турган 
кунларимда онамдан хат олдим. Дадам судда ўн икки 
йил қамоқ муддатига ҳукм қилинибди, унинг мол-мулки 
мусодара этилибди. Хуллас, эгри ишнинг қирқ йилда 
ҳам қийиғи чиқади, деганларидай, оиламиз буткул бузи- 
либ, ҳар ёққа путраб кетди.

Сиз албатта, Анварнинг буларни менга ёзишидан 
мақсади балки, ёрдам сўрамоқчидир?— деб савол бери- 
шингиз мумкин. йўқ, менга ҳеч қандай ёрдам керак 
эмас. Онамга ҳам ёрдам керак эмас: у ҳозир Хонободга 
кўчиб бориб, холам Зебо Қодированинг уйида яшаб 
турганмиш — иккови ҳам уддабурро аёллар бир кунинн 
кўриб кетишади.

Мен ҳозир БАМда, қурилиш поездида, илғор брига- 
далардан бирида электропайвандчи бўлиб ишлаяпман. 
Олий маълумот олабилмаганимга ачинаман, лекин ҳу- 
нар ўрганганимдан хурсандман. Менинг бу касбим Қам- 
пирравот тўғони қурилишида жуда зарур. Юртимни, 
қишлогимни соғинаман-у, юзим шувит бўлиб кетганим 
учун қайтиб боришга журъат этолмайман. Балки, вақт 
ўтиши билан дилимнинг яралари битиб кетар, кўп нар- 
са унутилар, Фақат, бир нарса: ёшликда берган кўнгил 
унутилмайди. Қорадарё бўйларида ёнган чўғ мусаффо 
ёқутга айланиб, умрбод порлаб туради дилим тўрида...

Сизга боқий бахт, чексиз шодликлар тилаб қолувчи

Анваржон».

Дилбар хатни ўқиб чиқди ва Афзалов билан унинг 
танноз хотини Хонзоданинг сир-асроридан воқиф бўл- 
гач, буларнинг фош этилганлигини кейинги йилларда 
ҳаётдаги салбий ҳодисаларга қарши олиб борилаётган 
кураш лавҳаларидан бири деб қўя қолса ҳам, Анвар- 
жоига нечундир дил-дилидан ачинди. Дилбарнинг тушу- 
нишича, Анваржонникг ҳаёт сўқмоқларда қайта-қайта 
қоқилганлиги, сохта обрўга учганлиги, дадасининг дав-

латига гердайганлиги, сийқа жезни соф олтин деб қа- 
бул қилганлиги унга анча қимматга тушди.

Дилбар бошқа хатларни ҳам ўқиб чиққач, ҳаммаси- 
ни стол тортмасига солиб қўйди-да, кабинетга кирган ян- 
ги секретарь-машинисткаси Карима билан қўл бериб 
кўришар экан:

— Комитет аъзоларига телефон қилинг, соат ўнга 
етиб келишсин!— деди ва уларнинг бундай шошилинч 
чақирилиш сабабини тушунтирди:— Соат ўн иккида 
митинг. Майдонни безатишимиз, меҳмонларни кутиб 
олишимиз керак.

— Хўп бўлади, Дилбар Илҳомовна, ҳозир телефон 
қила бошлайман.

Дилбар девордаги осма соатга қаради, саккиздан чо- 
рак ўтибди. «Демак, Обиджон ака ҳозир райкомда, 
Узоқовнинг ҳузурида... — Уйлади Дилбар ҳамон дераза 
ёнида туриб, «Андижонгидрострой» биноси ёнидаги бу- 
гун митинг ўтказиладиган кенг саҳнни кўздан кечирар 
экан.— Уни райкомга бекорга чақиришган эмас. Янги 
шаҳар ташкил қилиняпти. Уни албатта, шу муносабат 
билан йўқлашган. Балки, уни шаҳар ижроия комитети- 
га, чунончи ободончилик бошқармасига ишга олишмоқ- 
чидир? Бу ишга Обиджондан муносиброқ яна ким 
бор?..»

Дилбар шундай ўйлар билан банд экан, теле- 
фон жиринглади. У трубкани кўтариб, қулоқ сол- 
ди:

— Эшитаман.
— Бу мен, Дилечка!— трубкада Маринанинг қувноқ 

товуши жаранглади. — Сизлар кетгандан кейин биз яна 
бир соатдан кўпроқ ўтиришдик, роса ўйин қилдик. Мен 
Ҳасаннинг «Андижон полка»га бунақа зўр рақсга ту- 
шишини биринчи кўришим!..

— Мен сен учун хурсандман, Мари! — Дилбар дуго- 
насининг бахтидан қувониб:— Ҳасан — олтин йигит! — 
деб унинг фикрини қувватлади ва сўради: — Ҳали ҳам 
ўша ердамисизлар?

— Ҳа! — Марина ҳамон севинчи ичига сиғмай, ҳая- 
жонланиб сўзларди:— Яқинда Обиджон дадамнинг ма- 
шинасида келди-да, Ҳасаннинг «Жигули»сида иккови 
Қўрғонтепага, райкомга кетишди.

— Ҳасанни ҳам чақиришибдими?— Дилбар дугона- 
сидан қизиқиб сўради.

— Ҳа, даданг кеча кечқурун бюро мажлисига борга- 
нида Ҳасаннинг армиядан келаётганини Узоқовга ай- 
тибди. Бугун эрталаб Ҳабиба Камоловна телефон қи- 
либ, Ҳасан билаи сўзлашди, ундан анча нарсаларни сў- 
раб олди ва дарҳол райкомга етиб боришни буюрди. 
Хуллас, Обиджон билан, Ҳасан иккови Қўрғонтепага 
кетишди.

— Сен ўзинг нега ишга бормай, Ҳасанникида қолиб 
кетдинг?— Дилбар дугонасига илмоқли савол берди.

Ҳамма ишга кетиб, биз Ҳасаннинг онаси билан икки- 
миз қолдик,— деди Марина севинчдан тошиб.— Ҳасан: 
«Мен келгунча, шу ерда бўлиб тур, уйни йигиштир, сав- 
зи-пиёзни тўграб тур, ошни ўзим дамлайман!»— деб 
жанговар топшириқ бериб кетди. Қозонлар ювилмаган, 
ҳаммаёқ идиш-товоқ!..

— Масала равшан, уй бекаси!— деди Дилбар ку- 
либ.— Идиш-товоқларни тезда ювсинлар-у, «Усталар 
мактаби»га етиб борсинлар! Мактабнинг бутун коллекти- 
ви соат ўн бир яримда «Гидрострой» олдидаги майдонда 
бўлиши шарт. Педагоглар, хизматчилар, талабалар ях- 
ши кийинсинлар, байроқлар, шиорлар олиб чиқилсин! 
Тушунарлими, келинчак?

— Тушунарли, ўртоқ комсомол секретари! — деди 
Марина жиддий оҳангда ва секин сўради:— Ҳасанни 
кутмайми?

— Ҳасан ўзи сени топиб олади, Мари! — Дилбар эн- 
ди дугонасини эркалаб сўзлади.— У сени севади, бир 
дақиқа ҳам, бир қадам ҳам нарига жилдирмайди. У се- 
ни бошида кўтариб юради, Мари!

— Раҳмат, Дилечка!
Дилбар трубкани аппарат устига қўйди-да, очиқ 

эшикдан қабулхонага қичқирди:
— Қарима! Дарҳол трубкани кўтариб, секфвтарларга 

телефон қила бошла, акс ҳолда, аппарат бушамай қо- 
лади!

Янги шаҳар ташкил этилишига бағишланган митинг- 
да ёшлардан, албатта, бир киши сўзлаши керак. Қим 
сўзласа экан? Дилбар бундан аввалги йиғилишларда 
сўзга чиққан комсомол аъзоларини бирма-бир эслади- 
да, бу гал ҳам Одилжонга тўхтади. У илғор автоколон- 
нанинг бошлиғи, комсомол Марказий Қомитетининг 
Фахрий ёрлиғи билан мукофотланган шофёр. Фақат бир 
«лекини» бор: Одилжон Дилбарнинг қайниси. Бошқа

ёшлар «секретарь ўз қариндошини сўзга чиқарди», де- 
йишмасмикин? ё бетон заводининг илғор мастери Лари- 
са сўзласинми? Ундоқ деса, Лариса Дилбарнинг овси- 
ни... Яна гап бўлиши мумкин. Дилбарнинг эса, ўзгалар- 
нинг дашноми уёқда турсин, озгина гапга қам тоқати 
йўқ!

Дилбар шундай ўйлар билан банд экан, дафъатан 
кўз олдида Ҳасан жонланди. Бугунги митингда ёшлар 
номидан сўзлаш учун Ҳасан — энг муносиб номзод: ҳам 
шу ернинг фарзанди, ҳам армияда хизмат қилиб, интер- 
национал бурчини аъло даражада бажариб келган ор- 
денли сержант, ҳам ҳар қандай нутқни қотириб ташлай- 
диган сўзамол йигит! Бунинг устига у армияда партия- 
га кириб келибди, бу — унинг яна бир фазилати.

Тўсатдан туғилган фикрдан Дилбар дил-дилидан қу- 
вонди ва комсомол комитетининг аъзолари йиғилганда 
шу фикрни ўртага қўйишга қарор берди. Ҳозирча эса, у 
эрталабдан бери кўнглини ғаш қилиб турган жумбоқни 
ечиб олиши керак: нега Обиджонни райкомга чақирди- 
лар? Унинг ҳаётида қандай ўзгариш бўлади?

Телефон бўшагач, Дилбар қабулхона эшигини ёпди- 
да, трубкани кўтариб, бетон заводини улашни сўради, 
Друбкани Лариса олди.

— Овсинжон, бу мен, — деди Дилбар унга. — Обид- 
жон ака Қўрғонтепадан келдими?

— Қелди,— Лариса нечундир товушини пасайтириб- 
роқ жавоб берди.

— Телефонга чақир!
— Чақиролмайман, — Лариса ҳамон паст товуш би- 

лан гапирарди. — Эринг нима-ю, қутирган шер нима! 
Қимки, унинг яқинига борса, ғажиб ташлаяпти...

— Нега энди? — Дилбар таажжубланиб сўради.
— Биз кейинги кунларда ҳар тўрт минутда само- 

свалга бетон тўлдирардик. Бу муддат бугун тўрт ярим 
минутга чўзилди. Эринг райондан келди-ю, цикл секин- 
лашганини кўриб, дарғазаб бўлди. У ҳозир бетон қо- 
риш цехида ишни кузатиб турибди, унинг яқинига бо- 
риш хавфли, айтдим-ку ғажиб ташлайди деб.

— Майли, кейинроқ телефон қиларман,— деди Дил- 
бар Обиджоннинг райондан келганидан ва яна ўз иши 
билан шуғулланаётганидан кўнгли тинчиб.— Аммо, сен 
комитет мажлисига етиб кел, Дмитриева! Соатингга қа- 
ра: ўн минут қолди!

Лариса: «Бошлиқ рухсат берса...»— деб гап бошла- 
ган эди. Дилбар унинг сўзини қирқди: «Бошлиғингга 
эслат, у ҳам бундан бир неча йил аввал комсомол аъзо- 
си бўлган, интнзомни бузмасин!»

— Хўп, айтаман, — деди кулиб Лариса ва қўшиб 
қўйди:— Вой-бў, икки ўтнинг ўртасида қолдим-ку!

Дилбар трубкани аппарат устига қўйиб, бир нафас 
ўйга толди-да, ўрнидан туриб, қабулхона эшигини очди 
ва мажлисга келганларни кабинетга таклиф қилди.

Комитет аъзолари 15 кишн. Булар қурилишнинг тур- 
ли участкаларида ишлайдилар, яъни ҳамма завод, СМУ, 
ПМК, «Усталар мактаби» ва ҳоказо ташкилотларда 
комсомолнинг ўз вакиллари бор. Мажлисга Марина би- 
лан Лариса ҳам етиб келдилар. Маринанинг кўзларида 
бахт нури яшнаб турган бўлса ҳам, унинг тун бўйи ух- 
ламай меҳмон кутгани, ҳориб-толгани шундоққина кўз- 
га ташланди. Лариса манслисга ҳаммадан кейин келган 
бўлса ҳам ўтирган ерида типирчилайди: ҳозир унга рух- 
сат берилса-ю, қанот пайдо қилиб, заводига учса!..

«Обиджон акамнинг қаҳри қаттиқ.— Ларисага кўз 
ташлаб, ўйлади Дилбар.— Кимки, ёмон ишласа, жонини 
суғуриб олади!»

Дилбар вазиятни ҳисобга олиб, мажлисни қисқа қи- 
лишга уринди.

— Ун икки-ю ноль-нолда Бошқарма олдидаги май- 
донда янги шаҳар ташкил этилишига бағишланган ми- 
тинг бўлади,— деди у ўрнидан туриб. — Ҳар бирингиз 
ташкилотларингиздан юз кишидан вакил ва ўн кишилик 
дружина отряди олиб келасиз. Марина Андреевна, сиз- 
нинг мактабингиз тўла составда келади, дружиначилар 
отряди ҳам эллик кишидан иборат бўлади. Дружиначи- 
лар милиция бошлиғи капитан Солиев ихтиёрига бери- 
лади. Ҳамма яхши кийинган, орден, медалларини тақиб 
олган бўлиши шарт. Корхона ва муассасаларнинг бай- 
роқлари, шиор ёзилган алвонлар олиб чиқилади. Май- 
донда ҳар бир ташкилотнинг ўз жойи бўлади. Шуни 
унутмангизки, область ва райондан раҳбарлар келиша- 
ди. Хуллас, тартиб аъло даражада бўлиши керак. Мен 
сизларни соат ўн биру ўттизда майдонда шахсан ўзим 
кутиб оламан. Тушунарлими? Еки саволлар борми?

Лариса:
— Тушунарли,— деб шошиб ўрнидан тураётганда 

Марина қўл кўтарди:

— Саволим шуки, митингда ёшлардан ким сўзлайди? 
Дилбар:

— Ҳасан Иброҳимов!— дейиши билан мажлисдаги- 
лар хандон отиб кулиб юборишди.

Ёшлар кабинетдан гуриллаб чиқиб кетаётганарида 
Дилбар:

.— Лариса, сен қол!— деб уни тўхтатди.
Лариса қолиб, Дилбарнинг дардлашмоқчи бўлганинн 

сезгани учун кабинет эшигини ичидан зич ёпиб қўйди.
— Обиджондаги ўзгаришга сен нима дейсан, овсин?— 

Дилбар Ларисага ташвишли тикилди,— Уни бугун 
«чап ёни билан турган» десам, эрталаб жуда қувноқ 
эди. Нега районга борди-ю, авзойи ўзгарди?

— Ҳа, унинг важоҳатидан ит ҳуркади,— Лариса ов- 
синига тушунтирди.— Илгарилари ҳам иш юришмаса, 
бирорта цех бошлиғи, мастер ёки самосвал шофёри ин- 
тизомни бузса, бошлиғимиз ғазабланиб, кўпикдай то- 
шар, шердай ҳайқиришидан бутун завод ларзага келар- 
ди. Бугун ҳам унинг қайнаб-тошишига асос бор, албат- 
та. Обиджон бетон қориш муддатини кундан кунга қис- 
қартириб боряпти. Аввал ўн, тўққиз, саккиз, етти минут- 
га туширди. Қейинги бир ойда ишлаб чиқариш жараёнп 
такомиллаштирилиб, бу муддат тўрт минутга олиб келин- 
ди, яъни ҳар тўрт минутда битта самбсвалга тўғон учун 
юқори маркали, аъло сифатли бетон қоришмаси тўлдн- 
риб берилади. Нима бўлди-ю, тунги сменадан бу муддат 
тўрт ярим минутга кўтарилди ва эрталабки биринчп 
сменада ҳам бундан камаймади. Соат тўққиздан сал 
ошганда Қўрғонтепадан етиб келган Обиджон одати 
бўйича дарҳол конвейер тепасига борди ва соатини қў- 
лига олиб, ишни синчиклаб кузатиб турди. Албатта у 
бир неча дақиқадаёқ сусткашликни сезиб, тегишли 
одамларни йиғди-да, қилди тўпалон-қилди тўпалон!... 
Биз ҳаммамиз тартиббузарлар ҳам бўлдик, саботажчи- 
лар ҳам бўлдик, хайфсан ҳам олдик!..

— Унинг асабийлашишига сабаб фақат иш суръати- 
нинг сал пасайганимикан? — Дилбар ўйчан кўзларини 
Ларисага қадади. — Сен бошқа ҳеч нарсани сезмадинг- 
ми, овсинжон?

— Нимани сезишим мумкин?— Лариса ҳайрон бў- 
либ, елкаларини учирди.—■ Биз бошлиғимизнинг феъли- 
га ўрганиб қолганмиз. Унинг қаҳри қаттиқ бўлгани би- 
лан, меҳри юмшоқ. Иш юришиб кетса, терисига сиғмай,

одамларни қучоқлаб, ўпиб табриклайди, мукофот бера- 
ди, мажлисларда кўкларга кўтариб мақтайди!..

— Майли, овсинжон, сен бор. — Дилбар Ларисани 
қабулхонагача кузатиб чицди ва у кетгач, Каримага: —• 
Мен Бошқармада бўламан,— деди-да, Жуковнинг ҳузу- 
рига йўл олди.

...Соат ўн иккига бир неча дақиҳа қолганда Бошқар- 
ма биноси олдидаги майдон одамларга тўлди. Оломон 
тепасида қизил байроҳлар, шиор ёзилган алвонлар чай- 
ҳалади. Маданият уйининг ҳаваскорлар оркестри бай- 
рам маршларини янгратади. Қорабағишга Андижон •— 
Уш йўлидан, Тополино, Хонобод томонлардан, айниқса 
Қорадарёнинг тўғон қурилаётган икки соҳилидаги за- 
водлар, қурилиш участкаларидан тўда-тўда одамлар ҳа- 
мон оқиб келадилар. Ди*лбар бошлиқ комсомол комите- 
тининг аъзолари майдонни айланиб, одамларни тартиб 
сақлаб туришга, шу дақиқаларда Қўрғонтепа томондан 
келиши кутилаётган машиналарга оломон орасидан 
очилган йўлни беркитиб қўймасликка чақирадилар.

Дилбар Бошқарма биносига, унинг иккинчи қавати- 
даги деразаси ланг очиқ ўз кабинетига тез-тез қараб қўя- 
ди. У ерда Ҳасан митингда ёшлар номидан сўзлайдиган 
нутқини тайёрлаяпти. Марина унга ёрдам беряпти.

Дилбар яна Қорадарёнинг нариги чап қирғоғига — 
бетон заводи томонга қарайди. Обиджон ҳамон ўша ер- 
да — митингга кечикяпти.

— Лариса, нега у келмаяпти? — тоқатсизланиб сў- 
ради Дилбар ёнида турган овсинидан. — Ахир, митинг 
бошланишига беш минут қолди-ку?

— Мен заводдан чиқаётганимда уни кўрмадим( бал- 
ки меҳмонларни кутиб олувчилар ичида катта йўлга 
чиққандир. — Лариса овсинининг тирсагини туртди,— 
Қўй, ҳадеб ташвишланаверма, эринг ҳозир келади.

Шу пайт йўлда қатор машиналар: олинда ГАИ мото- 
цикли, Қорабағиш милиция участкасининг бошлиғи ка- 
питан Солиевнинг яшил белбоғлик оқ «Жигули»си, бу- 
лардан кейин обком ва оближрокомнннг «Волга»лари 
кўринди.

Майдоннинг баланд бир ернда — Бошқарма биноси 
ёнбошидаги дўнгликда карнайчи, сурнайчи, ноғорачилар 
билан суҳбатлашиб турган Девонов ота ўнг қўлини ба- 
ланд кўтарди. Бу музикачиларга ишора бўлиб, карнай-

340

www.ziyouz.com kutubxonasi



лар «ғат-ғут»и,сурнайлар чинқириғи, ноғоралар «така- 
тум»и еру кўкка ларза солиб янградй.

Байрам бошланди.
Машиналар карвони катта йўлдан ўнгга бурилиб, 

«Усталар мактаби», уч-тўрт қаватли гураржой бйнолари 
ёнидан ўтди ва юришини секинлатиб, бошқарма томонга 
кела бошлади-да, майдондан сал нарироқда тўхтади.- 
Биринчи машинадан Исматов, Узоқов, Мусаев, ик- 
кинчи машинадан Қамолова, ҚФҚ бошлиғи Деҳқон 
ота, Бошқарма партия ташкилотининг секретари Вла- 
димиров ва Обиджон тушиб келдилар.

Дилбар Обиджонни кўрди-ю, бошқа машиналардан. 
тушаётганларга ортиқ эътибор бермай, Ларисанйнг би- 
лагидан маҳкам ушлади-да:

— Ҳали шошмай турсин Обиджон! — деб тбшиб га- 
пирди.— У кейинги кунларда минғаймай, «ичимдагини 
топ»г бўлиб қолган эди-я! Муҳаббатдан лоф урган эр- 
нинт хотинидан сир сақлаши қимматга тушишини мен 
унга кўрсатиб қўяман!

— Узингни бос!— Лариса дарғазаб овсинининг би- 
лагини чимчилади.— Хурсанд бўлмайсанми эринг шун- 
дай обрў топса! Қара, у раҳбарлар билан бирга 'прези- 
диумга чиқяпти!

Дарҳақиқат, майдон юқорисига — Бошқарма бйно- 
сининг олдига шу бугун кечаси тахта-ёгочлардан қури- 
либ, алвонлар билан ўралган ва ўттизга яқин стуллар 
терилган баланд президиумга Исматов, Узоқов, Мусаев, 
Қамолова ва бошқалар чиқа бошладилар. Шунда Вла- 
димиров майдондаги тартибни кузатиб турган капитан 
Солиевни чақириб, унга ниманидир тайинлади. Солиев 
бош ирғаб, майдоннинг чеккароғида турган Дилбар би- 
лан Ларисанинг олдига югуриб келди ва ҳарбийларга 
хос буйруқ оҳангида:

— Зуфарова, Иброҳимов билан дарҳол президиумга 
чиқар экансиз!— деди.

Дилбар Ҳасанбой билан Маринанинг Бошқарма би- 
носидан чиқишганини ва минбар яқинида суҳбатлашиб 
туришганини кўргани учун дарҳол ўша томонга қаради. 
Марина Ҳасанбойнинг қўлидан ушлаб олиб, қулоғига 
алланималарни қуйиш билан машғул эди. ‘ :

Дилбар ҳарбий формаси,. кўкрагидаги' «Қизил юл- 
дуз» ордени, медалларй, значоклари ярашиб турган Ҳа- 
санбойнинг олдига тез юриб келди-да:

■— Қани, юринг!— деб уни бошлади.
Булар бошқалардан кейин президиум сўрисига чи- 

қиб, энг орқа қаторга ёнма-ён ўтирдилар.
Биринчи қаторнинг ўртасидан ўрин олган Узоқов 

ўрнидан туриб, микрофонни чертиб кўрди ва унинг иш- 
лаётганига ишонч ҳосил қилгач, мулойим босиқ товуш 
билан камтарона сўзлай бошлади:

— Ҳурматли ўртоқлар! Халқимиз ҳаётида тарихий 
воқеа —■ бизнинг Қўрғонтепа районимиз территориясида 
янги шаҳар ташкил этилишига бағишланган митингни 
очиқ деб' эълон қиламан. Сўз область партия комитети- 
нинг биринчи секретари ўртоқ Исматовга берилади.

Исматов митинг қатнашчиларининг қарсаклари ости- 
да минбарга келиб, ўнг қўлини баланд кўтарди ва:

— Ҳақиқатан ҳам бугун халқимиз ҳаётида тарихий 
воқеанинг гувоҳи бўлиб турибмиз,— деб Узоқовнинг 
фикрини қувватлади. Қорадарё воҳасида, Қампирравот 
дарасида амалга оширилаётган қурилиш бутун Фарғона 
водийсини, қўшни Қирғизистоннинг бир қанча районла- 
рини сув ва нур билан таъминлайди. Бу ерда қирқ бир 
миллатга мансуб йигирма мингдан ортиқ совет кишила- 
ри мислсиз жасорат намуналарини кўрсатиб ишламоқ- 
далар. Партия ва ҳукуматимиз бу ер аҳолисининг хо- 
ҳиш ва иродасини инобатга олиб, областга бўйсунади- 
ган янРй шаҳар ташкил этишга қарор бердилар. Ижо- 
затингиз билан мен Узбекистон ССР Олий Совети Пре- 
зидиумининг фармонини ўқиб эшиттираман.

Исматов фармонни ўқиб берди ва ёшлик, бунёдкор- 
лик шаҳри бўлган янги шаҳар аҳолисига коммунистик 
ижодкорликда муваффақиятлар тилади.

У ўрнига келиб ўтириши билан Узоқов қўл кўтарди- 
да, ўрнидан туриб, майдондагиларга мурожаат қилди:

—■ Янги шаҳарга ном қўйишимиз керак, ўртоқлар. 
Қимда қандай таклиф бор?

— Менда бор!— Девонов созандалар тўпидан ажраб 
чиқиб, минбар томонга яқин кела бошлади.

— Марҳамат, Умархон ота!— Узоқов жойига 
ўтираётиб хушнуд қиёфада Девоновга кўз қада- 
ди.

Қора чопонига ўралиб олган, бошида янги чуст дўп- 
писи яшнаб, баланд пошнали битов кўн этиги бўйини 
баланд қилиб кўрсатиб турган оқсоқол минбарга чиқи-

боқ, микрофонга ҳам эътибор қилмай, овози борича ба- 
қира кетди:

— Тўрт томон қишлоқлар хон, бекларнинг алмисоқ- 
дан қолган номлари билан аталади: Хонобод, Султоно- 
бод, Бекобод, Жалолобод...

ё ш и  тўқсонни қоралаб қолган, лекин ўзи тетик 
Умархон отанинг бу сўзлари майдондагиларни бир оз 
жонлантиргандек бўлди.

—Қардрдонлар! Болаларим!— Девоновнинг кўзлари- 
да севинч чақнади.— Раҳмат Коммунистик партиямизга! 
Раҳмат Совет ҳокимиятига! Бизга эрк, бахт, чин инсо- 
ний ҳаётни шулар берди. Биз ўз қадримиз, шавкатимиз, 
улуғимизни Совет ҳокимияти туфайли топдик. Совето- 
бод бўлсин янги шаҳримизнинг муборак номи! 'Гапим та- 
мом, вассалом.

Умархон ота оломоннинг гулдурос олқиш, қийқириқ- 
лари остида минбардан тушаётганида, Узоқов:

— Ота, президиумга чиқинг!— деб уни таклиф қил- 
ди ва Девонов Исматовнинг ёнига ўтириб олгач, митинг 
иштирокчиларига мурожаат қилди:

— Агар бошқа таклифлар бўлмаса, ўртоқ Девонов- 
нинг таклифини овозга қўяман: кимки Қампирравот сув 
омбори қурувчиларининг янги соцалистик шаҳрига Со- 
ветобод номи берилсин деса, қўл кўтарсин!

Майдондаги минглаб одамлар баравар қўл кўтариб, 
чапак чалиб юбордилар. Қутилмаганда карнай, сурнай, 
ноғоралар ҳам янгради.

Бир неча дақиқа давом этган тантана садолари тин- 
гач, Узоқов:

— Ташкилот комитети тузишимиз керак,— деди. Бу 
комитет ҳозирча, то сайлов ўтказилгунига қадар шаҳар 
ижрокоми вазифасини бажариб туради. Район партия 
комитети янги шаҳар, яъни Советобод шаҳри Тошкент 
комитетини қуйидаги составда тузишни таклиф қилади: 
Қомилов Обиджон Қомилович (раис), Қамолов Комил- 
жон Қамолович, Дубенко Раиса Петровна, Солиев Ху- 
дойқул, Иброҳимов Ҳасан Иброҳимович — комитет 
аъзолари. Исм, фамилиялари эълон қилинган ўртоқлар- 
ни танийсшларми?

Майдонлан: «таниймиз», «биламиз», деган овозлар 
эшитилди. .> юқов буларни бйрма-бир овозга қўйганда, 
ҳамма як.п маъқуллаб қўл кўтарди.

Шундя. ейин Узоқов:

■— Уртоқлар! Советобод — ёшлар шаҳри!— деди-да, 
комсомол-ёшлар номидан сержант Иброҳимовга . сўз 
берди.

Ҳасанбой ҳеч ҳачон бундай катта йиғинларда сўзла- 
ган эмас. У минбар олдига келишга келди-ю, ҳаяжонла- 
ниб, гоҳ оқариб, гоҳҳизариб, сўзлай деса тили тутилиб, 
бир нафас сўррайганча туриб қолди. Узоқов:

— Гапираверинг, Ҳасанбой!— дегандан кейингина 
гимнастёркасининг ўнг чўнтагидаги тўрт букланган қо- 
гозни чап қўли билан олди, мин.бар тахтасига қўйиб, 
аста текислади ва шундан ке.йинсин.а .ўзини сал ўнглаб 
слиб, Марина машинкада босиб берган бир .қоғозлик 
иўтқини ўқий бошлади...

Президиумнинг орқа қаторида ўтирган Дқлбар Ҳа- 
санбойнинг ўзига билдирилган ишонч учун жонажон 
партия шаънига айтган миннатдорчилик .с-ўзларига қу- 
лоқ солар экан, икки қатор олдинда ўтирган Обйджонт 
иинг анчадан бери олинмаган жингалак сочи қбплаган 
йўғон бўйнига, орқа томондан.нечундир хунук' куринган 
шалнанг қулоқларига, азбаройи кўп терлашидан бқ‘кўй- 
лағннинг. кир бўла. бошлаган. ёқаснга қарар экан, эрига 
ич-ичидан ачинди: «Мен ундан ранжиб юрйбман, аслада 
менинг парвосизлигимдан у ранжнши керак. 'Иш-иш 
деб, на.кийимига, на овқатига қараёламан. Эндн ў — 
Советоёоднинг раиси, яъни шаҳар мэри! Вазифаси 
масъулиятли, меҳнати оғир...» •

Ҳасанбой сўзини тугатиб, ўрнига келиб ўтиргач, 
«уф...» деб, пешанасининг терини дастрўмоли билан ар- 
та бошлади-да, ёнидаги Дилбардан илтимос қилди:

— Иш бўлса менга буюраверинг-у, аммо бундан бу- 
ёқ зинҳор сўзлатманг!

Дилбар мийиғида кулиб ва минбар£а.чиқиб„ янги ша-. 
ҳар ташкилот комитетиншн; вазифаларини тушунтириб 
бераётган Исматовнинг суздарйга-қулоқ.ео.дли. ...

— Ишни Советободнинг бош планини тузишдан бош- 
лаш керак,— дерди обком секретари.— Бу. шаҳдр бошқа 
ҳеч бир шаҳарга'ўхшамасин, 'аммо жами социалистик 
шаҳарларнинг энг гўзал ютуқ, фазилатларидан фойда- 
ланиш керак. Чўнончи, Навойй, Пушкино, Сумгапт, Або-;. 
вян, Шевченко, Ангрен шаҳарларида анча ибратли янги-‘ 
ликлар бор.1 Хуллас, энг.яхши архитекторлар, меъмбр- 
лар, рассомлйрнй жалб этиш зарур. Бу шаҳар — Мард 
бунёдкорлар шаҳри,' ёшлар шаҳри. Бу шаҳар ҳеч нар-

гага муҳтож бўлмаслиги шарт. Советобод — коммуни* 
стик шаҳар бўлиши керак, ўртоқлар!

Митинг тугади.
Обиджон меҳмонларни тўғон қурилишини томоша 

қилишга таклиф қилди.
Раҳбарлар майдондан ўтиб, машиналар турган ерга 

йўл олдилар.
Обиджон қизлар тўдасида турган Дилбарни кўриб 

қолди-да, унинг олдига келди.
— Табриклайман,— деди Дилбар эрининг чарчоц 

юзига термилиб.
— Раҳмат, жоним! — Обиджон Дилбарга тайинла- 

ди:— Ҳаммангиз тўғонга борингизлар. Ана, Ҳабиба Ка* 
моловнанинг машинаси бўш, дарҳол чиқинглар!

У шундай деди-да, ўзини машина ёнида кутиб турган 
Узоқов томонга чопиб кетди.

Дилбар қизлар билан бирга Камолованинг машина- 
сига чиқиб, Ларисанинг ёнига ўтирар'экан: .

Обиджоннинг иши яна кўпайди,— деб қўйди.
— Жаҳлингдан сал тушдингми, овсинжон?— Лариса 

қиқирлаб кулди.
Дилбарнинг чеҳраси очилиб, таранг асаблари сал 

бўшашди...

Хотима

Орадан беш йил ўтди.
Мен чет эл сафаридан узоқ Перудан қайтаётиб, 

«ИЛ-62» самолётимиз Шереметьево аэропортига қўнаёт- 
ганида портфелимдаги қоғозларни бир-бир кўздан кечи- 
рар эканман, советободлик қадрдоним Илҳом Зуфаро- 
вич Зуфаровнинг сўнгги хатига кўзим тушди. «Усталар 
мактаби» директорининг мен саф.арга чиқишимдан бир 
кун аввал етиб келган мактубида мени уч ҳафтадан ке- 
йин, яъни йигирманчи майда туғилган кунига, тўғриро- 
ғи, олтмиш йиллик юбилейига такдиф қилган эдн.

Бугун эса, ўн саккизинчи май, пайшанба. Соат — 
кеч олти. Яна бир неча дақиқа ўтгач, Шереметьево 
аэропортига соғ-саломат қўнганим-издан кенин, ҳужж.ат- 
ларни расмийлаштиришға камида бир соат, таксига ту- 
шиб, «Россия» меҳмонхонасйга етиб боргунча яна бир 
соат, хона олиб жойлашгунча бў}}дан ҳам кўпроқ вақт

кетади. Хуллас, бугунги кунни ҳисобдан ўчириш керак. 
Эртага ж ума—ҳафтанинг охирги иш куни. Езувчилар 
союзига бориб, сафар ҳисобини бераман, нашриётда, га- 
зета редакцияларида ишим бор, дўстлар билан учра- 
шиш керак.

Албатта, эртага тунда самолётга чиқсам, педагог 
дўстимнинг юбилейига етиб боришим мумкин. Москвадан 
Тошкент ёки Андижонга етказиб қўйиш бизнинг кунлар- 
да, айниқса, ёз-ёруғ фаслда авиация учун муаммо эмас.

Лекин, масаланинг иккинчи томони бор, одамнинг 
ёши бир жойга бориб қолганда, узоқ йўл жуда толДн- 
рар экан. йигирма икки куннинг олти кечасини самолёт 
креслосида ўтириб ўтказдим: Лондон — Нью-йорк, 
Майями-Лима ва Лнма-Икитос (Перунинг шимолидагн 
қадимги шаҳар) йўлларини ва қайтишда ҳам шу уч ма- 
софани турли авиакомпанияларнинг са.молётлари тунда 
босиб ўтдилар. Кечаси билан креслога боғланиб ўтириб 
чиқилгандан кенин аъзойи бадан жонсизланиб, айниқса, 
оёқлар увушиб, латтага апланиб қолади.

Хуллас, самолёт Шереметьевонинг бетон йўлига равон 
қўнди, трап ҳам дарҳол уланди, автобуслар ҳам тайёр 
экан. Сал юрилгандан кейин томирларда қон юришиб, 
оёқларнинг увушгани ҳам ёзилди. Орадан икки соатча 
вақтўт^ач, «Россия» меҳмонхонасига кцрдим-у, биринчн 
қаватда ишлаб турган авиакассани кўриб, яна Илҳом 
Зуфарович хаёлимда жонланди-да, унинг туғилган куни- 
га етиб боришга қарор бериб, эртага тунда учадиган 
Москва — Андижон рейсига билет олдим.

Иўл ҳордиғи бир кечадаёқ ёзилди, эртаси кун мўл- 
жалдаги ишларнинг ҳаммаси кўнгилдагидай ўринлади, 
қадрдонимга совғалар, чунончи, «Москва» альбоми, 
«Улуғ Ватан уруши» китоби ва ҳоказо нашрларни олиш- 
га ҳам улгурдим.

Иўл юрганлар етар манзилга,
Интилганлар етар муродга...

Мен ҳар бир ишни ўз вақтида қилишга ўрганганман. 
Одамларни кутдиришни ёки айтилган ерга кечикиб бо- 
ришни одобсизлик деб биламан. Самолётга ҳам ўз вақти- 
да чиқдмм-да, орқароқдаги қатордан ўз жойимни топиб 
ўтирдим-у, ўйга шўнғидим.

Орадан ўтган бу йиллар ичида Қорадарё бўйлари,

Кампирравот дарасининг манзараси анча ўзгариб кет-. 
ган бўлса керак. Янги шаҳар — Советобод қанақа тус 
олдийкин?

Мен улкан тўғоннинг қуриб битказилгани, бир мил- 
лиард 750 миллион кубометр ҳажмдаги сув омборига 
«Андижон денгизи» деб ном берилгани, унинг бешта 
нов-шлюзидан беш дарё: Андижонсой, Шаҳрихонсой, 
Қирғизсой, Савайсой ва ниҳоят, Қорадарёнинг ўз ўзани- 
га обиҳаёт тўлнб оқиб тургани, бинобарин каналлар- 
нинг қирғоқлари бетон билан қопланганлиги, ирригация 
ва мелиорация ишларига қадимдан миришкор бўлган 
водий деҳқонлари пахта, пилла, дон ҳосилини, чорвачи- 
лик маҳсулотини йилдан-йилга ошириб бораётганлари 
ҳақида кўп эшитар, ўқир эдим-у, бироқ «эшитган бошқа, 
кўрган бошқа», деганларидай, дилимга азиз диёр жамо- 
лини яна бир кўришни ва иложи бўлса, ўша афсоналар 
ўлкасида бир неча муддат яшашни орзу қилиб юрардим.

Енимдаги бўш жойга кимдир келиб ўтирди. Ҳарбий 
формадаги, тирсаклари қаттиқ, девқомат, анча қўпол 
одам экан, креслога базўр сиғиб, мени ҳам суриб, қисиб 
қўйди. Мен:

— Ҳай ука, сал нари сурилинг! — демоқчи бўлиб, 
унга қарадим-у, полковникни (ҳа, бу одам погонларида 
учтадан йирик юлдузлари ялтираб турган полковник 
эди!) таниб, ҳангу манг бўлиб қолдим:

— Э, Худойқул, бу сизмисиз? Буни қаранг-а, ҳамроҳ 
эканмиз!

Полковник Солиев ҳам мени дарҳол таниди:
— Ия, домла, Андижон самолётига чиқибсиз, яна биз 

томонларга бораётган бўлманг?
— Топдингиз, полковник! — Мен таниш учраганидан 

қувониб, у билан қўл беришиб кўришдим. — Советобод- 
дамисиз ёки ҳарбий унвонингизга қараганда...а, лаббай?

— Хотиржам бўлинг, домла, Советободдаман.— Пол- 
ковникнинг кўзлари ёнди: — Советободдан кетиб бўла- 
дими! Дунёда дарёлар бўйича шаҳарлар бор, лекин ҳеч 
бир шаҳарнинг ўз дарёси йўқ. Советободнинг эса, битта 
эмас, бешта дарёси бор. Аҳолимиз кичикрок шаҳарники- 
ча бор. Тепалар — боғ, хиёбонлар — гулзор, маданият 
саройимизга «Дўстлик» номи берганмиз. Исми жисмига 
монанд деганларидай, элликка яқин халқ ва миллатлар- 
нинг фарзандлари яшайдиган шаҳарга монанд бу ном!

Устоз педагогимиз Илҳом Зуфаровичнинг юбилейини 
ҳам «Дўстлик» саройида ўтказамиз.

Мен Солиев билан ҳамсуҳбат бўлиб қолганимдан 
фойдаланиб, аввало унинг рафиқаси Қуёшхонни, фар- 
зандларини сўрадим. Қуёшхон ҳамон мактабда директор; 
бўлиб ишлар экан, партиянинг ўрта мактабларда таъ- 
лқм-тарбия ишларини ислоҳ қилиш ҳақидаги қарори 
асосида унинг мактаби Советобод мактаблари ичида би- 
ринчиси бўлиб намунали бплнм ва ҳунар ўчогига айла- 
нибди. Буларнннг ўз болалари олтита бўлибди. Умуман,. 
бола туғилиши соҳаснда Андижон области реснубликада 
биринчи ўринда бўлса, Советобод областда совриндор 
экан!

Мен бошқа танишларимни ҳам полковникдан бир- 
бир сўраб олганимдан кейин, гапни Зуфаровга бурдим;

— Илҳом Зуфарович бошқа қизларини ҳам ,уза.тди-. 
ми?

; Ҳа, ҳаммасини куёвга берди,— деди Солиев жил- 
майиб. — Қизлар ҳам нигитлар ҳам ҳаммаларн қурқ-. 
лишда ишлайднлар.

— Дилбар-чи?
■— У ҳамон бошқармада комсомол комитетининг. сек- 

ретари. - , ,
Осмонда керакли баландликка кўтарилиб рлган .сд-' 

молётнинг чироқлари ўчнб, пассажирлар биринжетнн, 
пинакка кетаётганликларини кўргач, мен товушимни па- 
сайтириб, полковникка охирги саволимни бердид!.. ,

—  Обиджон шаҳар ижрокоми раислигини эпдаб кет-. 
дими?

— Эплаганда қандай!—Солиев фахрланиб гапирди.— 
Советобод — намунали коммунистик шаҳар. Борган- 
да кўрасиз, домла! Аммо шуни. ҳам антиб қўяйки, Ўрта 
Осиёдаги биринчи фуникулёр бизнинг шаҳримизда!..

Мен беихтиёр: . .
.— Табриклайман!— дедим-да, ,кўзла.р.имни ..юм^им,-.
...«ИЛ-62» ҳаво кемаси Андижон аэропортига эргй- 

лаб роппа-роса соат.олтида қўнди.
— Мана шу бетон йўлни ҳам Советобод қуриб бер-

ган,— деди Солиев самолёт иллюминаторидан икки ёни- 
да кўк чироқлар чақнаб турган қўниш йўлига имо қи-,, 
либ. ,

, — Яьни?-- Мен,.албатта, таалтжубданиб сў.радим.
тт- Тўгон, ГЭС ..қурилиб битказилгач,— ,деб тушун-

тирди менга полковник,— Советободнннг саноат корхо- 
налари, шу жумладан, бетон заводи, уйсозлик комбина- 
ти бутун Фарғона водийси ва қўшни Қирғизистоннинп 
буюртмаларини бажара бошладилар. Жумладан, Анди* 
жон аэропортининг бетон йўлини қуриб бердилар. Шу 
кунларда Советободда кабель заводининг қурилиши қи-* 
зитиб юборилган. Унинг ҳам оталиғини Советобод ол* 
ган. Хуллас, қилинаётган улкан ишлар айгган билан адо 
бўлмайди. Узингиз бориб, ўз кўзингиз билан кўриб, 
ишонганингиз маъқул.

— Албатта, албатта!..— Мен полковникнинг фикри- 
ни маъқулладим ва унинг таклифи билан Андижон 
аэровокзалининг кенг майдонида, қатор тизилган маши- 
нзларнинг ўртароқ бир ерида уни кутиб турган яшил 
белбоғлик қўнғирранг «ГАЗ-69» машинасига ўтир- 
дим.

Машина ўн минутча юргандан кейин Андижоннинг 
обод кўчалари орқада қолди, «Боғи шамол» истироҳат- 
гоҳи жойлашган адирлар ёнидан ўтиб, Қўрғонтепага 
олиб борадиган йўлга чиқдик.

Мен соғинган шаҳрим — Советободга, соғинган наҳ- 
рим — Қорадарёга, соғинган баҳрим — Андижон ден- 
гизига боряпман. Мен у ерда азиз дўстларимни — янги 
дунё бунёдкорларини кўраман.

Мен ардоқли замондошларим Қарим Узоқов, Ҳаби- 
ба Қамолова, Обиджон Қомилов, Умархон ота Девонов, 
Ҳасанбой Иброҳимов, Андрей Дубенко билан Дилбар- 
лар, Мариналар, Қуёшхонлар, Ларисалар, яна ўнлаб, 
юзлаб қадрдонларим билан суҳбатлашаман.

Ниҳоят, мен «Усталар мактаби»ни зиёрат қилиб, 
меҳри дарё мураббий Илҳом Зуфаровни камолот ёши 
билан муборакбод этаман.

Мен милиция полковннгининг машинасида баҳор 
оғушида, қир-адирларни қип-қизил лолалар қоплаган, 
поёнсиз пахтазорларида ғўза маржонлари яшнаган во- 
дий йўлларида елиб борар эканман, орадан бир соат 
ўтар-ўтмас, рўпарамда бебош Қорадарё йўлини тўсиб, 
улуғ денгиз ҳосил қилган юксак тўғон ва унинг ёнбоши- 
да ям-яшил шаҳар — Советободнинг оппоқ иморатлари 
кўриндн.

Мен яна бир неча дақиқадан кейин шу шаҳар кўча* 
ларидан ўтиб, «Дўстлик» саройи олдидаги кенг майдон-

га чиқаман-да, юрагимда ҳозиргина туғилган камтарона 
шеъримни баралла ўқийман:

Айтинг, қайси шаҳарнинг 
Бундай кенг денгизи бор? 
Айтинг, қайси саҳарнинг 
Бунча кўп юлдузи бор?

Қанси шаҳар беш дарё 
Сувини таратади?
Водийда янги дунё,
Янги бахт яратади!

Ана, ҳаёт, кўрннгиз,
Улуғ ижод, кўрингнз,
Қирқ миллат шод, кўрингнз, 
Советобод, кўрингиз!

Боғи баланд дилрабо,
Ҳаво йўли хўп гўзал. 
Куйлайди Қорадарё 
Зллар бахтидан газал.

Тоғларга туташ шаҳар, 
Юраги оташ шаҳар. 
Қардошларга меҳрибон, 
Дўстларга дилкаш шаҳар.

Советобод, Советобод,
Сен ҳуёш фарзандисан! 

Советобод, Советобод,
Ҳур Ватан дилбандисап!

Ғулом, Ҳамид.
Ғ 79 Қорадарё: Роман,—Т.: ё ш  гвардия, 1985.— 352 б.

Романда оддий қишлок ёшларн Днлбар бнлан Обиджон ўртаси* 
даги муҳаббат, уларнннг ҳаёт мактабида чиниқиш жараёни, тур* 
мушдаги кўпгина ижобий ва салбий ҳодисаларга учраб сабот-чидам* 
кураш ва ҳалол меҳнат туфайли ўз йўлларини топганликлари, 
давримнзнннг баркамол ҳамда илғор кишилари бўлиб етишганлик* 
лари ҳақида ҳикоя қилинади.

Воқеалар асосан, «Андижон денгизи» номи билан машҳур бўлгав 
Кампирравот сув иншооти қурилиши муҳитида соднр бўлади,

Гулям, Хамид. Қарадарья: Роман.
Уз2

